
ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ 
ᑭᐅᓪᕙᓐ ᐃᖕ, ᐅᖃᖅᑎ ᑭᐊᕙᓐ ᐅᐳᕋᐃᔭᓐ, ᒥᓂᔅᑕ ᐸᐅᓗᓯ ᐅᑲᓕᖅ, ᒥᓂᔅᑕ ᐄᑐᐊᖅ ᐲᑯ, ᔪᕋᐃᔭᓯ 
ᐳᑭᕐᓇᖅ, ᒥᓂᔅᑕ ᒪᓃᑦᑐᖅ ᑖᒻᓴᓐ, Hᐊᓐᑐ ᑐᑐ. ᕆᐱᑲ ᐅᐃᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐅᐳᕋᐃᔭᓐ): ᐳᑭᕐᓇᖅ ᑐᒃᓯᐊᓂᒃᑯᑦ ᒪᑐᐃᕐᓯᖁᔭᕋ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓛᒃᑯᑦ, ᓯᕗᓕᖅᑎ, ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᐃᓕᐊᒻᔅ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 145-1(6): ᐃᑲᔪᖅᑕᐃᓂᖅ ᓄᓇᕗᒻᒥ ᐅᕕᒃᑲᐅᔪ ᑲᑐᑦᔨᖃᑎᒋᖏ 
ᐃᒃᐱᐊᕐᔪᒻᒥ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᐃᑲᔪᖅᑐᐃᓂᕆᔭᕐᓂᒃ 
ᐱᔪᒪᓂᖃᑦᑎᐊᖅᑐᓂᒃ ᐅᕕᒃᑲᐅᔪᓂᒃ ᐃᒃᐱᐊᕐᔪᒻᒥ ᐊᑎᖃᖅᑐᑦ “ᓄᓇᕗᑦ ᐅᕕᒃᑲᐅᔪᑦ ᑲᑐᑦᔨᖃᑎᒋ”. ᑕᒃᑯᐊ 
ᐊᒃᓱᕈᕐᓯᒪᑦᑎᐊᕐᒪᑕ ᓴᖅᑭᔮᖅᑎᑦᑎᓇᓱᐊᕐᓂᕐᒧᑦ ᐊᒻᒪᓗ ᓴᐳᔾᔨᓯᒪᓇᓱᐊᕐᓂᕐᒧᑦ ᐅᖃᐅᓯᑦᑎᓐᓂᒃ. 
 
(ᑐᓴᔨᑎᒍᑦ ᐃᓱᓕᑦᑐ)ᖅ ᐅᖃᖅ, ᒪᐃ 7-ᖑᑎᓪᓗᒍ, ᒥᓂᔅᑕᐅᔪᖅ ᐃᓕᖅᑯᓯᒪᓕᕆᔨᒃᑯᓐᓄᑦ ᐅᖃᐅᓯᖃᓚᐅᕐᒪᑦ 
ᒪᓕᒐᓕᐅᕐᕕᒻᒥ ᐱᔾᔪᑎᖃᖅᑐᓂᒃ ᐱᖓᓱᓂᒃ ᐊᑭᓐᓇᒥᐅᑕᐅᔪᓂᒃ ᓴᖅᑭᑕᐅᓯᒪᔪᓂᒃ ᑖᒃᑯᓇᓐᖓᑦ, 
ᐱᖃᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪᓗ ᐅᖃᓕᒪᒐᐅᔪᖅ ᐃᐊᑦᔾ. ᑕᐃᒃᑯᐊ ᐊᑭᓐᓇᒥᐅᑕᐅᔪᑦ 
ᓴᖅᑭᔮᖅᑎᑕᐅᔪᑦ ᐃᓯᕐᕕᖓᓂ ᒪᓕᒐᓕᐅᕐᕕᐅᑉ. 
 
ᐅᖃᖅᑎ, ᑕᐃᒃᑯᐊ ᑲᑐᑦᔨᖃᑎᒌᖑᔪᑦ ᑐᒃᓯᕋᐅᑎᓕᐅᒃᑲᓐᓂᓚᐅᕐᒥᔪᑦ. ᑕᐃᒃᑯᐊ ᑐᒃᓯᕋᐅᑕᐅᔪᑦ ᑐᕌᖓᔪᑦ 
ᓴᐳᑦᔨᓯᒪᓇᓱᐊᕐᓂᕐᒧᑦ ᐊᒻᒪᓗ ᒪᑭᒪᑎᑦᑎᓂᕐᒧᑦ ᐃᓄᒃᑎᑐᑦ ᐅᖃᐅᓯᐅᔪᒥᒃ ᐱᕙᓪᓕᐊᔭᐅᓂᖏᓐᓄᑦ 
ᐊᑐᐃᓐᓇᐅᔪᓐᓇᖅᑐᑦ ᓱᕐᓗ ᐃᒪᐃᑦᑐᑦ ᑕᕐᕆᔭᒃᓴᐅᔪᑦ ᐊᒻᒪᓗ ᖁᓐᖏᐊᖅᑕᐅᔪᒃᓴᐅᓪᓗᑎᒃ ᒪᓕᑦᑐᑎᒃ 
ᐅᑯᓂᖓ: ᐃᑲᔪᕈᑎᒋᔭᒃᑲ ᐃᓄᒃᑎᑐᑦ ᐅᖃᐅᓯᐅᔪᖅ ᐆᒪᑎᑕᐅᓂᖓᓄᑦ: ᖃᑭᑎᑦᑎᓂᕐᒧᑦ ᐸᕐᓇᒍᑕᐅᔪᑦ - 
ᖃᓄᖅ ᐆᒪᑎᒍᓐᓇᕐᒪᖔᑦᑎᒍᑦ ᐅᖃᐅᓯᕗᑦ; ᐃᓕᑉᐸᓪᓕᐊᓂᖅ ᐅᖃᐅᓯᑦᑎᓐᓂᒃ; ᐅᖃᐅᓯᕋ ᖃᓄᖅ ᐅᕙᓐᓄᑦ 
ᑐᑭᖃᕐᒪᖔᖅ; ᐅᖃᐅᓯᕆᔪᒪᔭᕋ ᐅᖃᐅᓯᕋ ᐊᒻᒪᓗ; ᖃᓄᐃᓕᐅᖅᐳᖓ ᓴᐳᑎᓯᒪᓇᓱᐊᕐᓗᒍ ᐅᖃᐅᓯᕋ. 
 
(ᑐᓴᔨᑎᒍᑦ) ᐅᖃᖅᑎ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐊᐱᕆᔪᒪᕙᒃᑲ ᐃᓕᑕᕐᓯᓂᖃᖅᑎᓪᓗᑕ ᑖᒃᑯᓂᖓ 
ᐱᒻᒪᕆᐅᓂᖏᓐᓂᒃ ᐊᒃᓱᕈᕐᓯᒪᔪᓂᒃ ᑕᒪᒃᑯᓂᖓ ᐊᑭᓐᓇᒥᐅᑕᐅᔪᓂᒃ ᓴᖅᑭᓇᓱᐊᖅᑐᑎᒃ, ᔨᒥ ᐃᓄᒍ, ᕆᑭ 
ᐆᔪᑯᓗᒃ, ᐲᑕ ᐄᑦᓯᐊᖅ ᐊᒻᒪᓗ ᕌ ᐃᓕᐊᑦ.  

ᐅᖃᖅᑎ, ᑕᐃᒪᓕ ᑎᓕᐅᕆᐊᒃᑲᓐᓂᕈᒪᕙᒃᑲ ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᐃᖁᓪᓗᒋᑦ ᑕᐃᒪᐃᑦᑐᓂ 
ᐱᕙᓪᓕᐊᓂᐅᔪᓂᒃ ᓴᖅᑭᑕᐅᕙᓪᓕᐊᔪᓂ ᐅᕕᒃᑲᕆᔭᑦᑎᓐᓂᑦ ᐊᒻᒪᓗ ᖁᕕᐊᓱᓚᐅᖅᐳᖓ ᑎᑎᕋᕆᐊᒃᓴᖅ 
ᐃᑲᔪᖅᑐᕈᑎᐃᐅᔪᒥᒃ ᑐᒃᓯᕋᐅᑕᐅᔪᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 146-1(6): ᐋᖅᑭᒍᑕᐅᓂᖓ ᒑᓴᓕᒧᑦ ᐱᐅᓐᖏᑦᑐᒧᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᐃᒪᓕ ᒫᓐᓇᐅᔪᖅ ᒥᓂᔅᑕᐅᔪᓕᒫᑦ ᐊᒻᒪ 
ᒪᓕᒐᓕᐅᖅᑎᓕᒫᑦ ᐊᒻᒪᓗ ᓄᓇᕗᒻᒥᐅᓕᒫᑦ ᒑᓴᓕᕐᓗᓂᑦᑎᓐᓂᒃ. ᐅᖃᖅᑎ, ᖃᐅᔨᒪᔪᖓ ᒥᓂᔅᑕ ᐲᑕ ᑲᑦᑐᒃ 
ᐊᒃᓱᐊᓗᒃ ᐱᓕᕆᓕᖅᑐᖅ ᐊᒻᒪᓗ ᖃᐅᔨᒪᑦᑎᐊᖅᑐᓂ ᐅᖃᐅᓯᕆᔭᐅᔪᒥᒃ ᐊᒻᒪᓗ ᐅᒃᐱᕈᓱᑦᑎᐊᖅᐳᒍ 
ᐃᑲᔪᕈᒪᓂᖃᑦᑎᐊᕐᒪᑦ. ᐅᑕᖅᑭᕗᖓ ᐋᖅᑭᒍᑎᒃᓴᐅᓂᐊᖅᑐᒥᒃ. 
 
ᐅᖃᖅᑎ, ᖃᐅᔨᒪᔪᖓ ᒥᓂᔅᑕᐅᔪᖅ ᑐᓴᐅᒪᑎᑦᑎᓂᐊᖅᑐᖅ ᐅᕙᑦᑎᓐᓂᒃ ᑕᒪᒃᓱᒧᖓ ᒑᓴᓕᕐᓗᑎᐅᔪᑉ ᒥᒃᓵᓄᑦ 
ᐊᒻᒪᓗ ᖃᐅᔨᒪᑎᑦᑎᓂᐊᖅᑐᓂ ᖃᓄᖅ ᐋᖅᑭᒍᑎᖃᕐᓂᐊᕐᒪᖔᖅ. ᑭᓯᐊᓂᓕ, ᑕᒪᓐᓇ ᐋᖅᑭᒍᑕᐅᓂᐊᖅᑐᖅ 
ᓇᓂᔭᐅᖁᔭᕋᓗᐊᕋ ᑎᑭᓚᐅᖅᑎᓐᓇᒍ ᒪᐃ 2002 ᓇᐅᔭᕐᒥᐅᑦ ᐃᓄᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐳᑭᕐᓇᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 147-1(6): ᑯᐃᓐ ᑭᒡᒐᖅᑐᖅᑎᖓᑕ ᓂᐅᕐᕈᓂᖓ ᑕᓗᕐᔪᐊᓄᑦ ᐊᒻᒪᓗ 
ᐅᖅᓱᖅᑑᒧᑦ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ. ᓄᓇᕗᒻᒥᐅᑦ ᐊᒻᒪᓗ ᒪᓕᒐᓕᐅᖅᑎᐅᔪᑦ ᖃᐅᔨᒪᔪ 
ᑕᐃᓐᓇ ᑯᐃ ᑭᒡᒐᖅᑐᖅᑎᖓ ᓂᐅᕈᑲᑕᓚᐅᕐᒪᑦ ᓄᓇᓕᐅᔪᓄᑦ. ᐅᕙᖓ ᓄᓇᖁᑎᖏᓐᓂᓚᐅᖅᑐᖅ ᒪᐃ 10-
ᒥᑦ ᒪᐃ 12-ᔪᑦ. 
 
ᑯᐃᓐ ᑭᒡᒐᖅᑐᖅᑎᖓ ᓂᐅᕐᕈᓚᐅᖅᑐᖅ ᑕᓗᕐᔪᐊᓄᑦ ᐊᒻᒪᓗ ᐅᖅᓱᖅᑐᒧᖅᑐᑯᓂ. ᑕᐅᕙᓃᑦᑐᓂ, ᐃᓄᐃᑦ 
ᐃᑲᔪᖃᑦᑕᓚᐅᖅᑐᑦ ᐊᒻᒪᓗ ᑕᑯᓐᓇᖅᑎᑦᑎᓪᓗᑎᒃ. ᐊᖏᕐᕋᕆᔭᖏᑦ ᐊᑐᐃᓐᓇᐅᓚᐅᖅᑐᑦ ᑕᑯᔭᖅᑐᕈᒪᒃᐸᑦ, 
ᐊᓪᓚ ᐊᔾᔨᐅᖏᑦᑐᑦ ᓂᕆᔭᐅᒐᔪᓐᖏᑦᑐᓂᑦ ᐊᑐᐃᓐᓇᑭᕐᓱᖅᑕᐅᓚᐅᖅᑐᖅ ᓱᕐᓗ ᐃᒪᐃᑦᑐᓂ ᕿᓴᕈᐊᑦ, 
ᑯᐊᓐᓃᑦ, ᐅᖅᓱᐃ, ᐊᒻᒪᓗ ᖁᓪᓕᖅ ᐊᑐᐃᓐᓇᐅᑎᑕᑲᐅᓚᐅᖅᑐᖅ. ᐊᒃᓱᐊᓗᒃ ᐱᐅᓚᐅᖅᑐᑦ. 
 
ᑯᐃᓐ ᑭᒡᒐᖅᑐᖅᑎᖓ ᖃᓪᓗᓈᓪᓚᕆᐅᓐᖏᒻᒪᑦ. ᐃᓪᓗᒧᑦ ᐃᓯᕐᒪᑦ ᐅᐃᒥᓂᒃ ᐊᐃᒃᐸᖃᖅᑐᓂᒃ ᐊᒃᓱᐊᓗᒃ 
ᓴᐃᓕᓇᓚᐅᖅᑐᖅ ᐊᖏᕐᕋᕐᓯᒪᔪᔭᑐᐃᓐᓇᓚᐅᕐᒪᑦ ᐃᓄᐃᑦ ᐊᑯᕐᖓᓐᓂᒃ ᐊᒻᒪᓗ ᓂᕆᑎᑕᐅᓂᖓ ᐊᒃᓱᐊᓗᒃ 
ᐱᐅᓚᐅᖅᑐᖅ ᖁᕕᐊᓇᖅᑐᓂᒃ. ᐊᒃᓱᐊᓗᒃ ᑕᐅᕙᓂᒋᐊᒃᓴᖅ ᖁᕕᐊᓱᓚᐅᖅᑐᑦ ᐊᒻᒪᓗ 
ᖁᕕᐊᓱᖃᑎᒋᓚᐅᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᑲᓕᖅ 

ᒪᓕᒐᓕᐅᖅᑏᑦ ᐅᓂᒃᑳᖓᑦ 148-1(6): ᑲᑎᑎᑕᐅᓂᖏᑦ ᔫᑕᓂ ᑲᓇᔪᖅ ᐊᒻᒪᓗ ᓰᐸ ᓴᐃᒻᒪᐃᔪᖅ 
 
ᒥᓂᔅᑕ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐅᖃᐅᓯᖃᕈᒪᔪᖓ ᐊᒃᓱᐊᓗᒃ ᖁᕕᐊᓱᒃᑐᖓ 
ᑐᓴᓚᐅᕋᒪ ᐱᓇᓱᐊᕈᓯᐅᑉ ᓄᓐᖑᐊᓂ. ᑭᒡᒐᖅᑐᖅᑕᕐᓂ ᔫᑕᓂ ᑲᓇᑕᔪᖅ ᐊᐃᒃᐸᖓᓗ ᑲᑎᑎᑕᐅᓚᐅᕐᒪᑎᒃ, 
ᓯᐸ ᓴᐃᒻᒪᐃᔪᖅ. ᑲᑎᑎᑕᐅᓚᐅᖅᑐᒃ ᐊᒻᒪᓗ ᑕᐃᓐᓇ ᐊᖑᑎᐅᑉ ᐊᖏᖅᑎᒋᓚᐅᖅᑕᖓ ᔪᐊᔾᔨ ᒥᑦᑐᒃ, 
ᐅᖃᕈᑎᓄᑦ ᑲᒪᔨᒋᔭᓄᑦ ᐊᒻᒪᓗ ᑕᐃᓐᓇ ᐊᕐᓇᖅ ᐊᖏᖅᑎᖃᓚᐅᖅᑐᓂ ᓱᓯ ᓴᐃᒻᒪᐃᔪᕐᒥ. 
 
ᑕᐃᒪᓕ ᐅᐱᒋᔪᒪᕙᒃᑲ ᑲᑎᑎᑕᐅᓚᐅᕐᒪᑎᒃ ᐊᒻᒪᓗ ᓯᕗᓂᑦᑎᓐᓂᒃ ᖃᓄᐃᓐᖏᑦᑎᐊᖁᓇᖅᐳᒃ. ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 149-1(6): ᐃᑲᔪᖅᑕᐅᓕ ᐊᖑᓇᓱᒃᑎᑦ ᐅᐱᕐᖔᖅ - ᒑᓴᓕᕐᓗᓐᓂᖅ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥᒃ, ᐅᐱᒍᓱᒍᒪᔪᖓ ᐃᓚᖓᓐᓂᒃ ᑐᓴᔨᑦᑎᓐᓂᒃ, 
ᒪᓐᓇᐅᔪᖅ ᑐᓴᔨᒃᑯᕕᒻᒥᓐᖏᑲᐃᓐᓇᖅᑐᖅ. ᒪᐃᑯᓪ ᐊᒻᒪᓗ ᐅᐊᐃᓐ ᓚᖏᓐᕼᐊᒻ ᓇᓪᓕᐅᓂᕐᓯᐅᕐᒪᑎᒃ 29-ᓂ 
ᐅᑭᐅᓂᒃ ᑲᑎᑎᑕᐅᓯᒪᓕᖅᑐᒃ. ᑕᐃᒪᓕ ᖃᓄᐃᓐᖏᑦᑎᐊᖁᕙᒃᑕᑲ ᐊᒻᒪᓗ ᑕᑯᔭᐅᖁᔭᕋ ᖁᖓᓯᕈᕋ. ᑐᕋᓐᑐ 
ᐅᓐᓄᒃ ᓴᓚᖃᓚᐅᖅᑐᑦ. 
 
ᒪᓕᒐᓕᐅᖅᑎ: ᑲᓐᖑᓱᓐᓇᖅ. ᑲᓐᖑᓱᓐᓇᖅ. ᑲᓐᖑᓱᓐᓇᖅ 
 
>>ᐸᒃᑕᖅᑐᑦᑐ, ᐃᓚᕐᑐᑦ 
 
ᐅᖃᖅᑎ, ᑕᐃᓐᓇ ᐅᖃᖃᑎᒋᓐᓂᕆᔭᕗᑦ ᒑᓴᓕᕐᓗᓐᓂᐅᔪᖅ ᐱᔭᕇᓚᐅᕋᓗᐊᖅᑎᓪᓗᒍ ᐃᒃᐸᒃᓴᖅ, ᐅᓪᓗᒥ 
ᓇᖏᕐᓯᔪᒪᕗᖓ ᑕᒪᒃᑯᐊ ᑭᒡᒐᖅᑐᕐᓗᒋᑦ ᐊᓯᕙᖅᑎᓕᒪᑦ ᐅᐸᓗᖓᐃᔭᖅᐸᓪᓕᐊᓕᕐᒥᔪᑦ ᐅᒥᐊᕐᒥᓂ 
ᐃᒪᓐᓄᕐᓯᔪᒪᕐᓂᐊᕐᓗᑎᒃ ᐅᐱᕐᖓᖅ ᓯᑯᖃᕈᓐᓃᑐᐊᖅᐸᑦ. ᖁᓚᓐᖏᑦᑐᖓ ᑕᒪᒃᑯᐊ ᐊᐅᓚᐅᑎᖃᖅᑐᑦ 
ᐊᑲᐅᓐᖏᓕᐅᕈᑎᖃᕐᓂᐊᖅᑐᑦ ᒑᓴᓕᕐᓗᓐᓂᕐᒧᑦ, ᐱᓗᐊᖅᑐᒥᒃ ᑎᓴᒪᓕᐅᔪᑦ. ᒐᕙᒪᒋᔭᕗᑦ ᖃᐅᔨᒪᔭᕆᐊᖃᕐᒪᑕ 
ᐊᑲᐅᓐᖏᓕᐅᕈᑎᑕᖃᕐᓂᐊᕐᒪᑦ ᑕᒪᒃᑯᓇᓐᖓᑦ ᐅᑎᖅᑕᕋᖅᑐᓂᒃ ᐅᒥᐊᖅᑐᖅᑎᐅᔪᓂᒃ. 
 
ᐅᖃᖅᑎ, ᐱᓇᓱᐊᕈᓯᐅᑉ ᓄᓐᖑᐊᓂ ᐊᖏᕐᕋᕐᓯᒪᓪᓗᖓ, ᕿᒥᕐᕈᓚᐅᕋᒪ ᐅᒥᐊᕐᓯᐅᑎᓂᒃ ᐊᐅᓚᐅᑎᓂᒃ 
ᑎᓴᒪᓕᐅᓪᓗᑎᒃ. ᒪᕐᕈᒃ ᖃᓄᐃᓚᐅᓐᖏᑦᑐᑦ ᐊᐅᓚᔾᔭᒍᓐᓇᓚᐅᖅᑐᒃ ᑭᓯᐊᓂᓕ ᐱᖓᔪᐊᑦ 
ᐊᐅᓚᔾᔭᒍᓐᓇᓚᐅᓐᖏᑦᑐᖅ. ᑕᐃᒪᓕ ᐆᒻᒪᔪᕐᓂᒃ ᖃᐅᔨᓴᖅᑎᐅᒍᒪ ᐊᒻᒪᓗ ᖃᐅᔨᓴᖅᑐᒋᑦ ᐱᖓᓱᐃᓐᓇᐃᑦ 
ᐊᐅᓚᐅᑎᐅᔪᑦ ᐊᒻᒪᓗ ᖃᐅᔨᓗᖓ ᐊᑕᐅᓯᖅ ᐱᖓᓱᓂᑦ, ᑕᒪᓐᓇ ᑐᑭᓕᐅᑎᒐᔭᕋᒃᑯᑦᒃ ᑕᒪᒃᑯᓇᓐᖓᑦ 
ᖁᓕᐅᔪᓂ ᐊᐅᓚᐅᑎᓂᒃ, ᐱᖓᓱᑦ ᐱᔪᓐᓇᖏᑐᐃᓐᓇᕆᐊᖃᖅᑐᑦ, ᐊᒥᓱᓂᕐᓴᐃᓪᓗᓐᓂ, ᐅᖃᕈᓐᓇᖏᑦᑐᖓ 
ᖃᐅᔨᓴᖅᑎᐅᖏᓐᓇᒪ. 
 
ᑕᒪᓐᓇ ᐊᒃᑕᕐᓇᕐᒪᑦ ᐊᒻᒪᓗ ᑲᑉᐱᐊᓇᐅᑎᖃᖅᑐᓂᒃ ᒐᓴᓕᕆᔭᕗᑦ ᑕᐃᒃᑯᐊ ᐊᖑᓇᓱᒃᑎᐅᔪᑦ 
ᐃᑲᔪᓪᓚᕆᒋᐊᖃᕐᓂᐊᖅᑕᕗᑦ ᐱᓗᐊᖅᑐᒥᒃ ᐊᐅᓚᖃᑦᑕᓕᖅᐸᑕ ᐅᒥᐊᖅᑐᕐᓗᑎᒃ ᐊᒻᒪᓗ 
ᐊᑲᐅᓐᖏᓕᐅᕈᑎᖃᕐᓗᑎᒃ. ᐃᓛᒃ ᐅᑯᐊ ᒐᕙᒪᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏ ᐅᖃᐅᓯᖏᑦ. ᓄᑕᕋᖅ. 

ᒪᓕᒐᓕᐅᖅᑏᑦ ᐅᓂᒃᑳᖓᑦ 150-1(6): ᑎᓕᐅᕆᒋᐊᒃᑲᓂᕐᓂᖅ ᓄᓇᖃᖅᑐᓂᒃ ᐃᑲᔪᖅᑕᐅᔪᒪᖁᓗᒋᑦ 
ᒑᓴᓕᕐᓗᓐᓂᐅᑉ ᒦᒃᓴᓄᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᒃᐸᒃᓴᖅ ᐅᖃᐅᓯᖃᓚᐅᕋᑦᑕ ᒑᓴᓕᕐᓗᓂᕐᒥᒃ, ᒥᓂᔅᑕᐅᔪᖅ 
ᐅᖃᐅᓯᖃᓚᐅᕐᒪᑦ ᑕᒪᒃᓱᒧᖓ ᐱᔾᔪᑎᖃᖅᑐᓂᒃ ᐊᒻᒪᓗ ᐃᓚᖏᑦ ᒪᓕᒐᓕᐅᖅᑎᐅᔪᑦ ᑐᓴᖅᑕᒥᓐᓂᒃ ᒪᓕᒃᑐᑎᒃ 
ᐊᐱᖅᓱᖃᑦᑕᓕᓚᐅᖅᐳᑦ. ᐃᒃᐸᒃᓴᖅ ᑕᒪᒃᓱᒥᖓ ᐅᖃᐅᓯᖃᓚᐅᖅᑐᒍᑦ ᑕᐃᒪᓕ ᓄᓇᕗᒻᒥᐅᑕᐅᔪᑦ 
ᑐᑭᓯᐅᒪᑦᑎᐊᖁᕙᒃᕐᑲ ᐊᒻᒪᓗ ᕿᓄᐃᓴᑦᑎᐊᕋᓱᐊᕐᓗᑎᒃ ᐅᑕᖅᑭᓂᕐᒥᓂ ᓄᓇᕗᑦ ᒐᕙᒪᒃᑯᑦ ᑕᒪᒃᓱᒥᖓ 
ᐃᕐᖏᓐᓇ ᐋᖅᑭᒃᓯᔪᓐᓇᔾᔭᖏᒻᒪᑕ. 
 
ᖃᐅᔨᒪᒐᓗᐊᖅᑐᒍ ᑕᒪᓐᓇ ᒑᓴᓕᖑᔪᖅ ᐱᐅᓐᖏᓐᓂᖓᓂᒃ ᐊᒻᒪᓗ ᖃᐅᔨᒪᓪᓗᖓ ᐃᓄᐃᑦ ᐊᐱᖅᓱᖅᑐᑦ 
ᑕᐃᒃᑯᐊ ᑲᑎᒪᓂᕆᓚᐅᖅᑕᑎᓐᓂᒃ ᓈᓚᓚᐅᓐᖏᑦᑐᓄᑦ. ᐅᓚᖅ ᐅᖃᐅᓯᐅᖃᑦᑕᓕᖅᑲᐅᒻᒪᑦ ᑕᒪᒃᑯᓇᓐᖓ 
ᐃᓚᖏᓐᓂᒃ, ᑭᓯᐊᓂᓕ ᑕᐃᒃᑯᐊᑦᑕᐅᖅ ᐊᐱᖅᓱᖃᑦᑕᕐᓂᐊᕐᒥᔪᑦ ᑐᑭᓯᒋᐊᖅᑎᑕᐅᔪᒪᓗᑎᒃ ᐱᔾᔪᑎᖃᖅᑐᓂᒃ 
ᒑᓴᓕᑲᒻᒪᐅᔪᓄᑦ. 
 
ᑕᐃᒪᓕ ᐃᓇᑉᐸᒃᑲ ᓄᓇᕗᒻᒥᐅᑕᐅᔪᑦ ᕿᓄᐃᓵᖁᓪᓗᒋᑦ. ᐃᓱᒪᓗᒍᑎᖃᕈᑦᓯ ᐅᕝᕙᓘᓐᓂᑦ ᐊᐱᖅᑯᑎᒃᓴᖃᕈᑦᓯ 
ᐅᖃᕐᕕᒋᖃᑦᑕᕐᓯᐅᒃ ᒪᓕᒐᓕᐅᖅᑎᓯ ᐅᕝᕙᓘᓐᓃᑦ ᐅᖃᐅᑎᓯᒪᓗᒋᑦ ᐊᖓᔪᖅᑲᐅᑕᐅᔪᑦ ᓴᓇᔪᓕᕆᔨᒃᑯᓐᓂᑦ 
ᐊᓪᓚᕝᕕᐅᔪᓂ. ᑕᐃᒪᓕ ᐅᐸᒐᒃᓴᖅᑕᖃᖅᐳᖅ ᑐᑭᓯᒋᐊᒃᑲᓐᓂᕐᕕᒃᓴᐅᔪᓂᒃ. ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 151-1(6): ᐃᓕᑕᕆᔭᐅᓂᖏᑦ ᐃᓕᖅᑯᓯᑐᖃᐅᔪᑦ - ᐊᐅᓚᕐᓂᖅ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᔾᔪᑎᖃᖅᑐᒧᑦ ᐃᖅᑭᑦᑑᑉ ᓄᓇᖁᑎᖏᓐᓄᑦ 
ᐊᒻᒪᓗ ᑕᐃᒃᑯᐊ ᐃᓄᐃᑦ ᑕᓚᕕᓴᒃᑯᓚᐅᖅᑐ, ᖃᐅᔨᒪᔪᖓ ᑭᒃᑯᑐᐃᓐᓇᐃᑦ ᖁᕕᐊᓱᓚᐅᖅᑐᑦ. ᐅᓪᓗᒥᐅᔪᖅ 
ᐅᖃᐅᓯᖃᕐᔪᒍᒪᔪᖓ ᐃᓕᑕᕐᓯᒪᔪᒪᓪᓗᖓ ᐊᔪᓐᖏᑦᑎᐊᕐᓂᖏᓐᓂᒃ ᐃᓄᐃᑦ ᐊᔪᓐᖏᓐᓂᖏᓐᓂᒃ 
ᐊᐅᓪᓚᕐᓯᒪᑎᓪᓗᒋᑦ. 
 
ᐃᓛᓐᓂᒃᑯᑦ ᑲᑕᑦᑎᑐᔭᓱᕆᒻᒥᔭᕗᑦ ᐃᑲᔪᕈᒪᔭᕋᓗᐊᕗᑦ ᐊᔪᓐᖏᓂᑦᑎᒍᑦ. ᐅᖃᖅᑎ, ᐃᓕᑕᕐᓯᔪᒪᔪᖓ ᐃᓄᓐᓂᒃ 
ᓄᓇᕗᒻᒥᐅᑕᐅᔪᓂᒃ. 
 
ᓯᓚᑐᔪᓪᓚᕆᐊᓗᓐᓂᒃ ᐃᓄᓐᓂᒃ ᐱᑕᖃᐅᕐᖓᑦ ᓄᓇᓕᐅᔪᓂᑦ ᐊᒻᒪᓗ ᑕᒫᓂ ᐅᐱᕐᖓᔅᓵᒥ ᐃᓚᖏᓐᓂᒃ 
ᓯᓚᑐᔪᓂᒃ ᐃᓄᓐᓂᒃ ᐊᐅᓪᓚᕈᔾᔨᓛᖅᑐᑦ ᐃᓚᒥᓐᓂᒃ, ᐃᓅᓱᑦᑐᓂᒃ ᐊᖑᑎᓂᒃ ᐃᓚᖏᓐᓂᒃ, ᐊᓈᓇᐅᔪᓂᒃ 
ᐊᒻᒪᓗ ᐊᓯᖏᓐᓂᒃ, ᐊᐅᓪᓚᕈᔾᔨᓛᖅᑐᑦ ᐊᒻᒪᓗ ᓇᓗᓇᐃᕋᔪᓐᖏᓇᑦᑎᒍ ᐃᓄᐃᑦ ᐱᕙᓪᓕᐊᔪᑎᒍᑦ 
ᐅᕝᕙᓘᓐᓃᑦ ᑕᖅᑲᐅᖓ ᐃᓄᓐᓄᑦ. 
 
ᐃᓄᐃᑦ ᑕᖅᑲᒃᑯᐊ ᐱᔪᓐᓇᕐᓂᖃᑦᑎᐊᕐᖓᑕ ᐊᒻᒪᓗ ᓯᓚᑐᔪᐊᓘᓪᓗᑎᒃ 
ᐃᓕᓐᓂᐊᕆᐊᓚᐅᖅᓯᒪᓐᖏᒃᑲᓗᐊᕋᒥᒃ. ᑕᑯᖃᑦᑕᓂᖅᓴᐅᓕᕋᑦᑕ ᐊᒥᓱᒻᒪᕆᓐᓂᒃ ᖃᒧᑎᓂᒃ 
ᐃᑦᑎᕐᕕᐅᔭᓕᓐᓂᒃ ᐊᒻᒪᓗ ᐃᓪᓘᔭᖃᖅᐸᑦᑐᑦᑎᒃ ᐃᓚᖏᑦ. ᐊᒻᒪᓗ ᐃᓪᓗᕋᓛᖅᑕᖃᖅᐸᑭᓪᓗᓂ 
ᓂᕿᓕᕆᕕᐅᔪᓐᓇᖅᑐᓂᒃ ᓂᒃᑯᓕᐅᕐᕕᐅᔪᓐᓇᖅᑐᓂᓪᓗ. ᑕᐃᒃᑯᐊ ᓴᓇᒪᒐᔪᓲᑦ ᓄᓗᐊᑦᑕᖃᖅᑐᓂ ᖁᓛᒍᑦ 
ᐅᕝᕙᓘᓐᓃᑦ ᐅᓕᓯᒪᓪᓗᑎᒃ ᖃᐅᒪᔭᕐᓄᑦ ᐊᓯᖏᓐᓄᓘᓐᓃᑦ ᐆᒪᔪᕐᓄᑦ ᖄᖓᓅᖅᑐᖃᕐᓂᐊᖏᒻᒪᑦ. 

ᑕᑯᖃᑦᑕᓕᕐᒥᔪᒍᑦ ᓴᓇᔭᐅᕙᓕᕐᒥᔪᓂᒃ ᐊᒥᕐᓂᒃ ᕿᑐᒻᒪᔅᓴᐃᒍᑎᓂᒃ ᓴᓇᔭᐅᒐᔭᕐᖓᑕ ᐊᒦᑦ 
ᒥᖅᓱᖅᑕᐅᔪᓐᓇᓂᐊᕐᖓᑕ ᐊᒻᒪᓗ ᓄᑖᑦ ᖃᓪᓗᓈᖅᑕᐃᑦ ᐊᓐᓄᕌᓕᐅᖅᑕᐅᔪᓐᓇᓂᐊᕐᖓᑕ. ᑕᒪᒃᑯᐊ 
ᖃᓪᓗᓈᖅᑕᐃᑦ ᐅᕝᕙᓘᓐᓃᑦ ᕿᑐᑦᑐᒐᐃᑦ ᓱᕕᕋᑎᒃ ᐅᖅᑰᓂᖅᓴᐅᓪᓗᑎᓪᓗ ᐊᑐᖅᑕᐅᕙᓚᐅᖅᑐᓂᒃ. 
ᐊᐱᕆᔪᒪᔪᖓ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓪᓗᖓ ᑲᔪᓯᑎᒋᐊᕈᒪᓪᓗᖓ ᐅᖃᐅᓯᕆᔭᕋ. 
 
ᐅᖃᖅᑎ: ᒪᓕᒐᓕᐅᖅᑎ ᖃᐅᔨᒍᒪᒻᒪᑦ ᐃᓘᓐᓇᖏᓐᓄᑦ ᓈᒻᒪᒋᔭᐅᒻᒪᖔᕐᒥ ᑲᔪᓯᑎᒋᐊᕈᒪᓪᓗᓂᐅᒃ 
ᐅᖃᐅᓯᕆᔭᖓ. ᓈᒻᒪᓴᓐᖏᑦᑐᖃᖅᑳ? ᓈᒻᒪᓴᓐᖏᑦᑐᖃᓐᖏᒻᒪᑦ. ᑲᔪᓯᒋᐊᓕᕆᑦ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᓇᐃᑦᑕᐅᖅ ᐊᔪᓐᖏᑦᑐᐊᓘᒻᒪᑕ. 
ᒫᓐᓇᐅᓕᖅᑐᒃᑯᑦ ᒥᖅᓲᑎᖃᖃᑦᑕᓕᕋᑦᑕ ᐅᐊᔭᒨᖅᑐᓂᒃ ᓴᓇᒍᑕᐅᕙᓕᖅᑐᑎᒃ ᑭᓱᑐᐃᓐᓇᕐᓂᒃ ᐊᒻᒪᓗ 
ᐊᒡᒐᒻᒧᑦ ᒥᖅᓱᒐᕐᓂᒃ ᐊᓐᓄᕌᖅᑕᖃᖅᐸᓕᕆᓪᓗᓂ. ᑕᑯᖃᑦᑕᓂᖅᓴᐅᓕᕋᑦᑕ ᐊᒥᓱᒻᒪᕆᓐᓂᒃ ᑕᒪᒃᑯᓂᖓ 
ᐊᔾᔨᐅᖏᑦᑐᓂᒃ ᓴᓇᐅᒐᕐᓂᒃ ᑕᖅᑲᐅᖓᓗ ᓴᖅᑭᔮᖅᐸᓕᖅᑐᑎᒃ ᖁᕕᐊᒋᔭᐅᓗᐊᓐᖑᐊᖅᐸᒐᑎᒃ. 
ᐊᑐᖅᑕᐅᕙᑦᑐᑦ ᐊᖑᓇᓱᑦᑎᓄᑦ ᐊᓯᕙᖅᑎᓪᓗᒋᑦ. ᑕᒪᒃᑯᐊᓕᒫᑦ ᓴᓇᔭᐅᖃᑦᑕᕐᖓᑕ ᐃᓄᓐᓄᑦ. 
 
ᐅᖃᖅᑏ, ᐃᓪᓗᒧᑦ ᐃᓯᓚᐅᖅᓯᒪᒻᒥᒐᒪ ᐅᐊᑦᑎᐊᕈ, ᐃᓯᓚᐅᖅᓯᒪᔭᕋ ᐊᕐᓇᖅ ᓴᓇᔪᖅ. ᖃᐅᔨᒪᓐᖏᑕᕋ ᖃᓄᖅ 
ᐃᓄᑦᑎᑐᑦ ᑕᐃᔭᐅᓲᖑᒻᒪᖔᑦ ᑭᓯᐊᓂ ᑕᐃᔭᐅᓲᖑᕙᓪᓚᐃᔪᑦ ᑕᐃᕙᒃ, ᐃᑦᑕᒍᓐᓇᖏᑦᑐᖅ ᐊᒻᒪᓗ 
ᓯᓚᐱᐊᕆᑎᑕᐅᕙᑦᑐᖅ ᐊᒪᐅᑎᓄᑦ. ᐅᖃᕋᓱᐊᖅᑐᖓᓕ ᐅᖃᖅᑏ, ᐊᔪᓐᖏᓐᓂᖃᑦᑎᐊᖅᑐᓂᒃ ᐃᓄᓐᓂᒃ 
ᐱᑕᖃᐅᕐᖓᑦ ᑕᖅᑳᓂ. 
 
ᕿᒻᒥᖅᑕᖃᐅᕆᓪᓗᓂ ᕿᓗᒍᓐᓇᖅᑐᓂᒃ ᓇᓄᕐᓄᑦ, ᓂᒃᑯᓕᐅᕐᕕᖅᑕᖃᐅᓕᖅᑐᓂ ᐊᒻᒪᓗ ᐊᓯᖏᑦ 
ᖃᓄᐃᑦᑐᑐᐃᓐᓈᓗᓐᓂᒃ ᓴᓇᔪᖃᖅᐸᓕᖅᑐᓂ. ᐃᓄᓕᒫᑦ ᐱᔪᓐᓇᑐᐃᓐᓇᐅᖏᒃᑲᓗᐊᖅᑎᓪᓗᒋᑦ, ᓱᓕ ᐊᒥᓱᓂᒃ 
ᐃᓄᓐᓂᒃ ᐱᑕᖃᐅᕐᖓᑦ ᕿᒫᑎᑦᑎᔪᓐᓇᖅᑐᓂᒃ ᓇᓄᕐᓂᒃ ᐃᓕᖅᑯᓯᑐᖃᖅᑎᒍᑦ ᐊᐅᓪᓚᖅᓯᒪᕕᖏᓐᓂᒃ. 
 
ᐅᖃᖅᑏ, ᐃᑉᐱᒍᓱᖅᑲᐅᒐᒪ ᑕᒪᑐᒥᖓ ᐅᖃᐅᓯᖃᕆᐊᔅᓴᖅ ᑕᒪᒃᑯᐊ ᐅᖃᐅᓯᐅᖃᑦᑕᑎᓐᓇᒋᑦ 
ᐊᔪᓐᖏᓐᓂᕆᔭᐅᔪᑦ, ᐊᒻᒪᓗ ᓇᓗᓇᐃᖅᓯᒍᒪᑐᐃᓐᓇᖅᑐᖓ ᐃᓄᐃᑦ ᑕᖅᑲᒃᑯᐊ, ᓱᕈᓰᑦ, ᐊᖑᑏᑦ ᐊᕐᓇᐃᓪᓗ, 
ᓄᓕᐊᕆᔭᐃᑦ, ᐅᐃᒋᔭᐃᓪᓗ ᓴᓇᖃᑦᑕᓕᕐᖓᑕ ᐊᔾᔨᐅᖏᑦᑐᓂᒃ ᐊᑐᖅᑐᑎᒃ ᐅᓪᓗᒥ ᓴᓇᔾᔪᑕᐅᕙᓕᖅᑐᓂᒃ 
ᓲᕐᓗ ᑕᐃᕙᒃᓂᒃ ᐊᒻᒪᓗ ᑕᒪᒃᑯᓂᖓᕈᓘᔭᖅ. ᑕᒪᒃᑯᐊ ᐊᔾᔨᐅᖏᑦᑐᑦ ᓴᓇᐅᒐᐃᑦ ᐅᖃᐅᓯᐅᕙᓐᖏᑦᑐᑦ 
ᐱᕙᓪᓕᐊᔪᑎᒍᑦ. ᐅᖃᕆᐊᒃᑲᓂᕐᓂᐊᖅᑐᖓ ᑕᒪᑐᒪ ᒥᔅᓵᓄᑦ ᐱᔾᔪᑎᒋᓪᓗᒍ ᐃᓕᓴᖅᓯᓂᖅ ᐃᓄᓐᓂᒃ 
ᑕᖅᑲᒃᑯᓇᓐᖓᑦ ᐊᔪᓐᖏᓐᓂᖃᑦᑎᐊᖅᑐᓂᒃ ᑲᔪᓯᑎᑦᑎᒍᓐᓇᑎᐊᖅᑐᓂᒃ ᐱᔭᕆᐊᑐᒋᕙᑦᑕᑎᓐᓂᒃ 
ᐅᓪᓗᒥᐅᓕᖅᑐᖅ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᑐᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 152-1(6): ᐅᐱᒍᓱᓪᓗᑕ ᐃᓕᓴᖅᓯᓗᑕ ᐱᖓᓱᓂᒃ ᓴᓂᑭᓗᐊᕐᒥᐅᑕᕐᓂᒃ 
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐅᐱᒍᓱᒍᒪᓪᓗᖓ ᐱᖓᓱᓂᒃ 
ᓴᓂᑭᓗᐊᕐᒥᐅᑕᕐᓂᒃ ᑲᑎᒪᓂᑦᑎᓐᓂ ᐃᓚᒋᔭᐅᓂᐊᖅᑐᓂᒃ ᒪᐃ 21ᒥᑦ 24ᒧᑦ. 
 
ᑕᒃᑯᐊ ᐱᖓᓱᑦ ᐊᔾᔨᐅᖏᑦᑐᒥ ᐃᖅᑲᓇᐃᔭᖃᓐᖓᑕ, ᐃᓱᒪᒋᔭᓐᖏᑕᑦᑎᓐᓂᑦ. ᓴᓇᒻᒪᑕ ᓴᓇᓐᖑᐊᒐᔅᒥᑦ 
ᓴᑦᑐᔮᓂᑦ ᐊᕙᓗᒻᒨᕋᔅᓴᓂᑦ. ᖁᕕᐊᓲᑎᒋᕙᒃᑲ ᑕᒃᑯᐊ ᐱᖓᓱᑦ ᐃᓄᐃᑦ ᐅᐱᓐᓇᕋᓂ ᓴᑦᑐᔮᓕᐅᖅᑐᓂ 
ᐃᓪᓗᒧᕐᓂᐊᖅᑐᓂᑦ ᐊᔾᔨᒋᓐᖏᒻᒪᒍ ᐊᒻᒪᓗ ᐱᔪᓐᓇᕐᓂᖏ ᐅᖓᕐᕙᓯᒋᐊᖅᑕᖏ ᐊᓯᖏᓐᓂ. ᑕᓐᓇ  

ᐃᖅᑲᓇᔮᖑᓐᖏᒻᒪᑦ ᑕᑯᓚᐅᖅᓯᒪᓐᖏᑕᕗᑦ ᓄᓇᕘᒥ. ᐅᖃᐅᓯᖃᖅᑐᒍ ᓴᓇᓐᖑᐊᒐᔅᓴᓂᑦ ᓴᑦᑐᔮᓂᑦ 
ᐊᑐᖅᑕᐅᓲᓂ ᓯᓚᑖᓂᑦᑐᓄ ᐊᕙᓗᓄᑦ.  
 
ᐃᓕᑦᑐᓚᐅᖅᑐᑦ ᐱᐅᓯᑎᑦᑎᑲᓐᓂᕋᓱᐊᕐᓂᕐᒥ ᑐᔪᕐᒥᕕᒻᒥ ᓴᓂᑭᓗᐊᕐᒥ. ᓯᓚᑖᓂᑦᑐᓂ ᐊᖅᑭᔅᓯᓱᑦ ᐃᓪᓗᒥ 
ᐊᒻᒪᓗ ᑕᑯᓂᐊᖅᑕᔅᓴᕆᔭᕗ ᑕᐃᑲᓃᓕᕈᑦᑕ. ᖁᕕᐊᒋᕙᒃᑲ ᑕᒃᑯᐊ ᐃᓄᐃᑦ ᑕᕝᕙᖔᕐᓗᓂ ᒪᓕᒐᓕᐅᖅᑎᓂᑦ 
ᒪᓕᒐᓕᐅᕐᕕᒻᒥ. ᔫᐱ ᒦᑯ, ᔪᐊᓇᓯ ᐊᒥᑦᑐᖅ ᐊᒻᒪᓗ ᓯᐅᕋ ᓄᕙᓕᓐᖓᖅ ᒪᓐᑐᕆᐊᒧᕐᓂᐊᖅᑐᑦ. ᑕᒃᑯᐊ 
ᒪᒃᑯᑦᑑᕗᑦ ᐱᔪᓐᓇᕐᓂᖃᒻᒪᕆᑦᑐᑎᒃ ᐊᒻᒪᓗ ᐊᔅᓱᕈᐊᖃᑦᑎᐊᖅᑐᑎᒃ ᐃᖅᑲᓇᐅᔮᒥᓂᒃ. ᖁᕕᐊᓐᓂᕋ 
ᑕᑯᔅᓴᐅᖁᕙᕋ ᒪᓕᒐᓕᐅᖅᑎᐅᖃᑎᒃᑲᓗ. ᖁᔭᓐᓇᒥᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎ ᐅᖃᓯᖏ. ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 153-1(6): ᐃᓄᐃᑦ ᐱᖅᑯᓯᖓ - ᓇᓄᕋᔭᓕᕆᓂᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ ᐅᖃᖅᑎ. ᐃᓚᖓᓂᑦ ᐅᖃᐅᓯᖃᕈᒪᔪᖓ 
ᐱᔾᔪᑎᒋᓪᓗᒍ ᑕᒻᓴᓐ ᐅᖃᐅᓯᕆᖅᑲᐅᔭᖏ ᐱᔾᔪᑎᖃᖅᑐᒥᑦ ᐱᔪᓐᓇᕐᓂᖃᖅᑐᓂ ᐊᒻᒪᓗ ᓯᓚᑐᔪᒥᑦ ᐃᓄᓐᓂ 
ᑕᖅᑳᓂᑦᑐᓂᑦ. 
 
ᐸᓐᓂᖅᑑᒥ ᓴᑭᒐ, ᒪᑯᓯ ᓴᐅᓪᓗᐊᐱᒃ, ᓯᕗᓪᓕᖅᐸᐅᓚᐅᖅᓯᒪᒻᒪᑦ ᐊᕿᓕᑎᑦᑎᓂᕐᒥ ᐅᔾᔪᒥᓂᐅ ᕿᓯᖓᓂᑦ. 
ᐅᖃᐅᓯᕆᒍᒪᓪᓚᕆᑦᑕᕋ ᑕᓐᓇ ᓯᓚᑐᔪᖅ ᐱᑕᖃᕆᐊᖃᕐᓂᖓᓂ ᓴᖅᑭᑎᑦᑎᒻᒪᑦ. ᑕᓐᓇ ᓴᖅᑭᑕᖓ 
ᐊᑐᖅᑕᐅᓲᖑᕗ ᐃᓄᓐᓄ ᑭᒍᑎᖃᕈᓐᓂᖅᑐᓄ ᐅᕝᕙᓘᓐᓂ ᑭᒍᑎᓐᖑᐊᖃᓕᖅᑐᓄ ᐊᒻᒪᓗ ᐊᐱᕆᖃᑦᑕᖅᑐᓂ 
ᐅᐃᖏᓐᓂᑦ ᐊᖑᓚᖁᔨᓪᓗᑎᒃ ᐊᒻᒪᓗ ᑕᓐᓇ ᓴᖅᑭᖅᑎᓚᐅᖅᑕᖓ ᐊᖑᓚᖁᔭᐅᖏᓐᓇᖅᑐᓂ. 
ᐅᕙᓐᓂᖓᕐᓗᖓ ᐊᒻᒪᓗ ᓄᓕᐊᕐᓂᑦ. ᖁᔭᓐᓇᒥᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒥᒃ, ᒥᓂᔅᑕ. ᒥᓂᔅᑕᐃ ᐅᖃᐅᓯᔅᓴᖏ. ᐃᒃᑲᕐᕆᐊᓗᒃ. ᒪᓕᒐᓕᐅᖅᑏ ᐅᖃᐅᓯᔅᓴᖏ.  
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 154-1(6): ᕿᑭᖅᑕᕐᔪᐊᕐᒥ ᕿᓯᓕᕆᕕᒃ 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ ᐅᖃᖅᑏ, ᐅᖃᖅᑎ, ᐅᓪᓗᒥ ᒪᑭᑉᐳᖓ ᑭᒡᒐᑐᕐᓗᒍ 
ᓄᓇᓕᐅᔪᖅ ᕿᑭᖅᑕᕐᔪᐊᖅ. ᕿᓯᓕᕆᕕᒻᒥ ᓴᓇᔪᖃᓚᐅᖅᓯᒪᒻᒪᑦ ᑕᕝᕙᓂ ᓄᓇᓕᓐᓂ ᐊᒻᒪᓗ ᐊᑯᓂᑲᓪᓚᒃ 
ᒪᑐᓯᒪᓚᐅᖅᑐᖅ. ᐃᑲᔪᕈᒪᔭᒃᑲ ᒪᑐᐃᓐᑲᓐᓂᖁᓪᓗᒍ. 
 
ᑕᑯᔅᓴᐅᑎᑦᑎᒍᓐᓇᖏᓐᓇᒪ ᕿᓯᕋᔭᒻᒥᑦ ᑲᒪᒋᔭᐅᓚᐅᖅᑐᒥᑦ ᕿᓯᓕᕆᕕᒻᒥᑦ ᐅᐱᓐᓇᕋᓂ 
ᐱᔭᔅᓴᖃᓗᐊᕐᓂᑎᓐᓄᑦ, ᑭᓯᐊᓂ ᑕᑯᑎᑦᑎᓛᖅᑐᖓ ᖃᐅᔨᓂᐊᕋᕕᑦ ᐊᒻᒪᓗ ᓄᓇᕗᒻᒥᐅᓕᒫᑦ ᐱᔪᓐᓴᖅᓯᒍᑦᑕ. 
ᐊᒥᐊᓕᓐᓂᑦ ᑕᑯᕙᑦᑐᒍ ᐊᔾᔨᐅᖏᑦᑐᓂᑦ ᐊᒻᒪᓗ ᑕᑯᒥᓇᒻᒪᕆᑦᑐᑦ.  
 
ᓴᓇᔭᐅᓯᒪᔪᑦ ᕿᑭᖅᑕᕐᔪᐊᒥ ᐊᒻᒪᓗ ᐃᖅᑲᓇᐃᔭᕆᐊᖃᒻᒪᕆᑦᑐᓂ ᑎᒥᒧᑦ ᐊᒻᒪᓗ ᐊᔅᓱᕈᕐᓇᖅᑐᑦ ᐊᒻᒪᓗ 
ᐃᖅᑲᓇᐅᔮᖃᖅᑎᑎᓪᓗᑎᒃ. ᑕᑯᔅᓴᕈᖅᑎᑦᑎᑐᐃᓐᓇᕆᐊᖃᖅᑐᖓ ᓱᓕ ᑲᑎᒪᔨᐅᓂᑦᑎᓐᓂ. ᓱᓕ ᓄᖅᑲᕕᔅᓴᕗ  

ᐊᕙᓂᑲᓐᓛᕐᖓᑦ ᐊᒻᒪᓗ ᖃᖓᑐᐃᓐᓇᒃᑯ ᓯᕗᓂᑦᑎᓐᓂ ᑕᑯᔭᐅᑎᑦᑎᓚᖅᑯᖓ ᑲᒪᒋᔭᐅᓯᒪᔫᓐᓂᒃ ᕿᓯᕋᔭᒥᑦ. 
 
ᓱᓕᔪᖓ ᑎᑭᓴᐃᔪᖃᖃᑦᑕᓂᐊᖅᑐᖅ ᑲᒪᒋᔭᐅᓯᒪᔪᓂᑦ ᕿᓯᕋᔭᓐᓂᑦ ᕿᓯᓕᕆᕕᒻᒥᑦ ᓄᓇᕗᒻᒥ ᐊᒻᒪᓗ 
ᓯᓚᕐᔪᐊᓕᒫᒥ ᒪᓐᓇᕈᓗᒃ. ᑕᓐᓇ ᓴᖅᑭᑲᓐᓂᕈᓐᓇᑎᐊᖅᑲᑦ, ᑕᑯᔅᓴᐅᑎᑦᑎᑲᓐᓂᕋᔭᖅᑯᒍ ᐃᓱᒪᑐᓂᑦᑎᓐᓂᑦ 
ᐊᒻᒪᓗ ᐃᓄᐃᑦ ᑐᑯᖁᒥᓇᕐᓂᐊᖅᑯᑦ. ᖁᔭᓐᓇᒥᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. ᑑᑑ 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 155-1(6): ᖁᕕᐊᒋᓪᓗᒋ ᑑᓂ ᐊᒻᒪᓗ ᑕᓐᓂᐊ 
 
ᑑᑑ: ᖁᔭᓐᓇᒥᒃ, ᐅᖃᖅᑎ. ᐅᖃᖅᑎ, ᐅᓪᓗᒥ ᒪᑭᑉᐳᖓ ᐅᖃᐅᑎᒍᒪᓪᓗᓯ ᑕᓐᓇ ᐃᔨᕋᖅᑐᐊᖑᓯᒪᔫᔭᖅᑐᖅ. 
ᐃᓚᖏ ᒪᓕᒐᓕᐅᖅᑏ ᖃᐅᔨᒪᔪᔅᓴᐅᔪᑦ, ᑑᓂ ᕈᔅ ᓄᓇᓕᓐᓂ ᑐᓴᐅᒪᑎᑦᑎᔨ ᑕᕝᕙᓂ ᒪᓕᒐᓕᐅᕐᕕᒻᒥ 
ᓄᑖᖑᖅᑯ ᐊᖑᑎᐅᓪᓗᓂ. 
 
ᑕᒫᓂ ᐱᓇᓱᐊᕈᓯᕐᒥ, ᓯᕙᑖᕐᕕᐅᓚᐅᖅᑐᒥ. ᕉᔅ ᑲᑎᑎᑕᐅᕋᑖᓚᐅᕐᖓᑦ. ᐅᖃᖅᑏ, ᑲᑎᑎᑕᐅᓚᐅᖅᑐᖅ ᑖᓂᐊ 
ᓯᑳᑦᒧᑦ ᑖᓂᐊ ᓯᑳᑦᖑᒍᓐᓃᖅᑐᖅ, ᑖᓐᓂᐊ ᕉᔅᖑᓕᖅᑐᖅ. ᐊᐱᕆᔪᒪᒐᒃᑭᑦ ᒪᓕᒐᓕᐅᖅᑎᓕᒫᑦ 
ᐅᐱᒍᓱᖃᑎᒋᔪᒪᓪᓗᒋᑦ ᐅᓪᓗᖃᑦᑎᐊᖃᑦᑕᖁᓇᖅᑰᓪᓗ ᓯᕗᓂᑦᑎᓐᓂ ᐅᑭᐅᓂᒃ ᐊᑐᖃᑦᑕᓂᐊᖅᑕᑎᓐᓂᒃ. 
ᖁᔭᓐᓇᒦᒃ, ᐅᖃᖅᑏᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᓈᓴᐅᑖ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖃᒃᑲᓂᖅᑳ. ᓈᓴᐅᑖ 4. 
ᐅᑎᕐᓗᑕ ᐊᐱᖅᑯᑎᔅᓴᓄᑦ. ᒥᓂᔅᑕ ᑖᒻᓴᓐ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐊᐱᖅᑯᑎᓄᑦ 
 
ᑭᐅᔾᔪᑎᑦ ᐊᐱᖅᑯᑎᒧᑦ 113 -1(6): ᑕᓗᕐᔪᐊᖅ ᖃᑦᑎᕈᑎᖃᕐᕕᖓᑦ ᐊᒻᒪᓗ ᐅᖅᓱᖅᑑᑉ ᐃᒥᕐᒥᒃ 
ᓴᓗᒻᒪᖅᓴᐃᕕᖓᑦ 
ᑭᐅᔾᔪᑎᑦ ᐊᐱᖅᑯᑎᒧᑦ 034 -1(6): ᖃᐃᓐᖑᖓ ᓄᖑᑉᐸᓪᓕᐊᔪᖅ ᕿᑭᖅᑕᕐᔪᐊᕐᒥ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᕆᓂᐊᖅᑲᐅᔭᕋ 
ᐳᐃᒍᑦᑎᐊᕋᒃᑯ ᐃᓱᒪᔪᑯᓗᐊᐱᐅᔪᖓ ᐃᖃᓪᓕᐊᖅᓯᒪᓂᕐᒥᒃ ᑕᓯᕐᓂᒃ ᐊᐅᓚᓴᖅᑐᑯᓘᓗᖓ. 
 
(ᑐᓵᔨᑎᒎᕈᓐᓃᖅᑐᖅ) ᐅᓪᓗᒥ ᑭᐅᔾᔪᑎᔅᓴᖃᕋᒪ ᐊᐱᖅᑯᑎᐅᓯᒪᔫᓐᓄᒃ ᒪᕐᕉᓐᓄᒃ ᐅᓪᓗᒥ, ᐊᐃᑉᐹ ᐳᑭᕐᓇᐅᑉ 
ᒪᐃ 7, 2002-ᒥ. ᐅᖃᖅᑏ, ᑭᐅᔪᒪᒐᒪ ᐊᐱᖅᑯᑕᐅᓯᒪᔪᒧᑦ ᑎᑎᔪᔭᕐᓄᑦ ᒪᓕᒐᓕᐅᖅᑎᒧᑦ ᓇᑦᑎᓕᒻᒧᑦ 
ᐱᔾᔪᑎᒋᓪᓗᒋᑦ ᐸᕐᓇᐅᑏᑦ ᖃᑦᑎᕈᑎᖃᕐᕕᔅᓴᒧᑦ ᑕᓗᕐᔪᐊᕐᒥ ᐊᒻᒪᓗ ᐃᒥᕐᒥᒃ ᓴᓗᒻᒪᖅᓴᐃᕕᔅᓴᒧᑦ ᐅᖅᓱᖅᑑᕐᒥ. 
 
(ᑐᓵᔨᑎᒍᑦ) ᐱᓇᓱᐊᕈᒪᒐᔭᖅᑐᑦ ᐱᔭᐅᓚᐅᖅᓯᒪᔪᑦ ᓴᓇᔭᐅᒐᔭᕐᓂᖓᓄᑦ ᖃᑦᑎᕈᑎᖃᕐᕕᔅᓴᐅᑉ ᑕᓗᕐᔪᐊᕐᒥ 
ᑭᓯᐊᓂ ᐅᖓᑖᓅᖅᓯᒪᓗᐊᖅᑐᑦ ᐊᑐᖅᑐᔅᓴᒫᓕᐊᖑᓯᒪᔪᓄᑦ ᐊᑭᑐᔪᓄᑦ ᐸᕐᓇᐅᑎᓄᑦ. (ᑐᓵᔨᑎᒎᕈᓐᓃᖅᑐᖅ) 
ᒫᓐᓇᐅᔪᖅ ᑐᑭᓕᐅᕈᑎᖃᖅᓯᒪᔪᒍᑦ ᐅᖓᕙᕆᐊᖁᓪᓗᒍ ᐱᕕᖃᕐᓂᕆᔭᖓᑦ ᓇᓗᓇᐃᖅᑕᐅᑦᑎᐊᖁᓪᓗᒍ  

ᑐᔅᓯᕋᐅᑎᐅᓯᒪᔪᑦ ᑕᖅᑭᓪᓗᐊᒥᒃ ᐊᒻᒪᓗ ᐃᓱᒪᓪᓗᑕ ᐊᑐᖅᑐᔅᓴᖁᑎᕗᑦ ᓈᒻᒪᑦᑎᐊᕆᐊᖏᑕ ᑕᒪᓐᓇ 
ᑲᒪᒋᔭᐅᓂᐊᖅᑎᓪᓗᒍ ᐸᕐᓇᐅᑎᐅᓚᐅᖅᓯᒪᔪᖅ ᒪᓕᓪᓗᒍ.  
 
ᒫᓐᓇ ᑕᐃᒪ ᐅᖅᓱᖅᑑᕐᒥ ᐃᒥᕐᒧᑦ ᓴᓗᒻᒪᖅᓴᐃᕕᒃ, ᐱᓕᕆᕕᒃ ᐱᔭᕇᖅᓯᓯᒪᓕᖅᑐᑦ ᑐᖏᓕᐊᓂ 
ᐸᕐᓇᑕᐅᓂᖓᓂᒃ ᖃᐅᔨᓴᕐᓂᐅᔪᖅ ᓄᑖᖑᒐᔭᖅᑐᒧᑦ ᐃᒥᖅᑕᕕᔅᓴᒧᑦ ᐅᖅᓱᖅᑑᕐᒥ ᐊᒻᒪᓗ ᓄᓇᓕᐅᔪᑦ 
ᓂᕈᐊᖅᓯᒪᓪᓗᑎᒃ ᐊᑲᐅᓂᖅᐹᖑᒐᔭᖅᑐᒥᒃ. ᐱᓕᕆᕕᐅᔪᖅ ᑲᑐᔾᔨᖃᑎᖃᖅᑐᑎᒃ ᓴᓇᔪᓕᕆᔨᒃᑯᓐᓂᒃ 
ᐋᖅᑭᔅᓱᐃᕙᓪᓕᐊᓂᐊᖅᑐᑦ ᑐᔅᓯᕋᐅᒻᒥᑦ ᐱᔪᒪᒐᔭᖅᑐᓂᒃ ᓇᓗᓇᐃᔭᖅᑐᓯᒪᑦᑎᐊᖅᑐᒥᒃ ᓴᓇᒪᓂᔅᓴᖓᓂᒃ 
ᑕᐃᔅᓱᒧᖓ ᓴᓇᔭᐅᖁᔭᐅᓯᒪᔪᒧᑦ. 
 
ᐃᓱᒪᒋᔭᐅᓯᒪᔪᖅ ᑳᓐᑐᕌᒻᒥᒃ ᐊᑎᓕᐅᕈᓐᓇᖅᓯᔪᖃᕋᔭᕆᐊᖓ ᔪᓚᐃ ᕿᑎᖏᓐᓂ ᑕᒪᓐᓇᓗ 
ᑲᔪᓯᑎᑦᑎᒍᑕᐅᒐᔭᖅᑐᓂ ᓄᓇᓕᕆᓂᕐᒥᒃ ᐅᕝᕙᓘᓐᓃᑦ ᐱᓕᕆᕕᐅᒐᔭᖅᑐᒥᒃ ᐱᓕᕆᐊᖃᕐᓂᕐᒥᒃ ᐊᒻᒪᓗ 
ᓴᓇᒪᓂᔅᓴᖓ ᐱᔭᕇᖅᑕᐅᓗᓂ ᐅᑭᐊᔅᓵᒃᑯᑦ ᐅᑭᐅᒃᑯᓘᓐᓃᑦ. 
 
ᐅᖃᖅᑏ, ᑭᐅᔾᔪᑎᔅᓴᖃᒃᑲᓐᓂᕋᒪ ᐊᐱᖅᑯᑎᐅᓯᒪᔪᒧᑦ ᐊᐱᖅᑯᑎᒋᓯᒪᔭᖓᓐᓄᑦ ᑕᐃᕕᑎ ᐃᒃᑲᕐᕆᐊᓘᑉ 
ᐊᐃᐳᕈᓪ 26, 2002-ᖑᑎᓪᓗᒍ.  
 
(ᑐᓵᔨᑎᒎᕈᓐᓃᑦᑐᖅ) ᐅᖃᖅᑏ, ᑭᐅᔪᒪᒐᒪ ᐊᐱᖅᑯᑎᐅᓯᒪᔪᒧᑦ ᖃᐅᔨᒪᒋᐊᕐᓂᐊᓚᐅᖅᓯᒪᔭᕐᓄᑦ 
ᒪᓕᒐᓕᐅᖅᑎᐅᑉ ᐅᖅᑯᕐᒥᐅᓄᑦ ᐊᐱᖅᑯᑎᒋᓯᒪᔭᖓᓐᓄᑦ ᐱᔾᔪᑎᖃᖅᑐᓂ ᖃᐃᓐᖑᖓᑕ 
ᓄᓐᖑᑉᐸᓪᓕᐊᓂᖓᓄᑦ ᕿᑭᖅᑕᕐᔪᐊᕐᒥ. 
 
(ᑐᓵᔨᑎᒎᕈᓐᓃᖅᑐᖅ) ᓄᖑᑉᐸᓪᓕᐊᓂᖓᓂᒃ ᖃᐅᔨᓴᖅᑐᖃᓚᐅᖅᓯᒪᒻᒪᑦ ᖃᐅᔨᒪᔨᑕᕆᔭᐅᔪᑦ 
ᖃᐅᔨᓴᓚᐅᖅᓯᒪᔪᑦ 2000 ᓄᓐᖑᐸᓗᖏᓐᓂ. ᖃᐅᔨᓴᕐᓂᖃᓗᐊᓚᐅᖅᓯᒪᔪᑦ ᓯᔾᔭᒥᐅᑦ ᓂᐅᕕᕐᕕᖓᑕ 
ᓴᓂᐊᓂᒃ ᐊᒻᒪᓗ ᖃᓂᒋᔮᓂᒃ. ᖃᐅᔨᓴᕐᓂᐅᓚᐅᖅᓯᔪᒥᓪᓕ, ᖃᐅᔨᔪᖃᓚᐅᖅᓯᒪᔪᖅ ᑕᒪᓐᓇ ᓄᓇᓕᐅᔪᓄᑦ 
ᑲᒪᒋᔭᐅᓐᓂᕐᖓᑦ ᑕᒪᓐᓇᓗ ᓇᒻᒪᑎᐊᖅᑐᓂ ᖃᐃᓐᖑᖓᓄᑦ ᓄᖑᑉᐸᓪᓕᐊᒍᑎᐅᔪᖅ. 
 
(ᑐᓵᔨᑎᒍᑦ) ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᖅ ᐃᖅᑲᓇᐃᔭᖅᑎᖁᑎᒃᑲ ᓄᓇᓕᓐᓅᖅᓯᒪᓚᐅᕐᖓᑕ ᐊᒻᒪᓗ 
ᑲᑎᖃᑎᖃᖅᑐᑎᒃ ᕼᐊᒪᓚᒃᑯᓐᓄᑦ ᐃᖅᑲᓇᐃᔭᖅᑎᓂᒃ ᐊᑲᐅᓐᖏᓕᐅᕈᑕᐅᔪᖅ ᐱᔾᔪᑎᒋᓪᓗᒍ. ᓱᓕ 
ᓯᑯᖃᕋᓗᐊᖅᑎᓪᓗᒍ, ᐊᑲᐅᓐᖏᓕᐅᕈᑕᐅᔪᖅ ᑐᑭᓯᓇᖅᓯᑎᑕᐅᓚᐅᖅᑐᖅ ᐱᓕᕆᕕᑦᑎᓐᓂ ᕼᐊᒪᓚᒃᑯᓐᓄᑦ. 
 
ᓯᓚ ᐊᑲᐅᓈᖅᓯᒪᓕᑐᐊᖅᑲᑦ, ᐱᓕᕆᕕᕗᑦ ᐱᓕᕆᖃᑎᖃᕐᓂᐊᖅᑐᑦ ᕼᐊᒪᓚᒃᑯᓐᓂᒃ ᑲᒪᒋᔭᐅᖁᓪᓗᒍ 
ᓄᖅᑲᐹᓪᓕᖁᓪᓗᒍ ᓄᖑᑉᐸᓪᓕᐊᓂᐅᔪᖅ. ᖁᕕᐊᓱᒃᑲᔭᖅᑐᒍᑦ ᐅᖃᖃᑎᖃᕆᐊᔅᓴᖅ ᓄᓇᓕᓐᓂᒃ 
ᐃᖅᑲᓇᐃᔭᖅᑎᐅᔪᓂᒃ ᐊᑯᓂᒃ ᖃᓄᖅᑑᕆᐊᕈᑎᔅᓴᐅᒐᔭᖅᑐᓂᒃ ᓄᖑᑉᐸᓪᓕᐊᔾᔭᐃᒃᑯᑕᐅᔪᓐᓇᕋᔭᖅᑐᓂᒃ 
ᑕᐃᑲᓂ. 
 
ᖁᔭᓐᓇᒦᒃ, ᐅᖃᖅᑏ. 
 

ᑲᑎᒪᔾᔪᑎᑦᓴᖅ 5: ᐃᓕᓴᖅᓯᓂᖅ ᐳᓛᖅᑎᓂᑦ 
 
ᐅᖃᖅᑎ: ᓈᓴᐅᑖ 4. ᑭᐅᓂᖅ ᐊᐱᖅᑯᑕᐅᓯᒪᔪᓂᒃ. ᓈᓴᐅᑖ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 
ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑏᑦ ᖃᐅᔨᓂᐊᕐᒪᑕ ᐊᕙᖓ ᓴᐅᒥᐊᓂ ᐊᒥᓲᒻᒪᑕ ᑲᑎᒪᔭᖅᑐᖅᓯᒪᔪᑦ. ᑕᒪᒃᑯᐊ 
ᐊᕐᓇᐃᑦ ᐊᖑᑏᓪᓗ ᑎᑭᓯᒪᔪᑦ ᐋᑐᕚᒥᒃ ᐊᒻᒪᓗᖃᐃ ᓇᑭᑐᐃᓐᓇᖅ ᑲᓇᑕᒥ. ᐃᓚᒋᔭᐅᔪᑦ 
ᐃᓄᓕᕆᔨᑐᖃᒃᑯᓐᓄᑦ ᑭᓇᒃᑯᒻᒪᖔᑕ ᐅᖃᐅᓯᕆᒍᒪᔭᒃᑲ ᐱᒍᓐᓇᕈᒪ. 
 
ᐃᓚᒋᔭᐅᔪᖅ ᒥᓂᔅᑕᐅᑉ ᑐᖏᓕᖓ, ᒫᒃ ᓚᓯᓂᐊᐃ, Associate ᒥᓂᔅᑕᐅᑉ ᑐᖏᓕᖓ, ᒪᕇ ᕗᐊᑎᐊᐃ, ᔮᓐ 
ᓯᓐᒃᓕᐊ ADM, ᔨᒻ ᒧᐊ ADM, ᒍᐊᑕᓐ ᓴᐃᖕᒃᔅ ADM, ᒥᓯᐅᓪ ᕈᐃ ADM ,  

ᑭᐅᕈᓚᐃᓐ ᑕᐃᕕᔅ ADM, ᓵᓐᑎᐅᓪ ᕘᓂᐊᐃ ADM, ᑳᓖᓐ ᕕᐅᕆ ᐊᓪᓚᕝᕕᓕᕆᔨ, ᒫᑕᓕᓐ ᓚᕝᓘ, 
ᐃᖅᑲᓇᐃᔮᑦᓴᓯᐅᖅᑐᓂᒃ ᐃᑲᔪᖅᑎ, ᐋᓐ ᒪᒃᐋᓕᔅᑕ Sr. General Council. 
 
ᐊᒻᒪᓗᑦᑕᐅᖅ ᑲᓇᑕᒥ ᓇᑭᑐᐃᓐᓇᖅ ᑎᑭᓯᒪᔪᑦ ᒪᑯᐊ Regional Director General, ᑎᑭᓯᒪᔪᖅ ᕖᓰᒥᒃ, 
ᔮᓐ ᕗᐊᑦᓯᓐ, ᑎᑭᓯᒪᔪᖅ ᐋᓪᕘᑕᒥᒃ ᕕᐅᕆ ᕌᕝ, ᑎᑭᓯᒪᔪᖅ ᐋᑐᕚᒥᒃ ᓕᓐᑕ ᒥᐅᐊ ᓚᑑ ᑎᑭᒥᒪᔪᖅ, 
ᓵᔅᑳᑦᓱᐋᓐᒥᒃ ᕈᐃ ᕘᑦ, ᒫᓂᑑᕙᒥᒃ ᒥᐅᕆᓕᓐ ᐱᓂ, ᐋᑎᐅᕆᔪᒥᒃ ᔮᓐ ᑖᓇᓕ, ᑯᕙᐃᒻᒥᒃ ᔪᕉᒻ ᓛᐱᐊ, ᐊᒻᒪᓗ 
ᐊᑦᓛᓐᑎᒃᒥᒃ, ᐊᕙᖔᓗᒃ ᓯᑦᓂᒥᒃ, ᓅᕙ ᔅᑰᓴᒥᒃ ᔭᐃᒻᔅ ᕖᔪᓪᕼᐊᐅᔅ, ᓘᑦᑳᖅ ᔭᐃᒻᔅ ᕖᔪᓪᕼᐊᐅᔅ, ᓄᓇᑦᓯᐊᕐᒥᒃ 
ᕚᕝ ᐆᕙᕘᓪᑦ, ᔫᑳᓐᒥᒃ ᔮᓐ ᕝᕋᐅᓐ ᐊᒻᒪᓗ ᓄᓇᕗᒥᒃ ᕕᐃᐅᓪᕝ ,ᐋᑦᕗᑦ. 
 
ᑐᖓᓱᒋᑦᓯ ᑲᑎᒪᕕᒻᒧᑦ ᐊᒻᒪᓗ ᓄᓇᕗᒧᑦ ᐊᒻᒪᓗ ᐅᑎᓕᕐᒥᒍᑦᓯ ᐋᑐᕚᒧᑦ ᐳᐃᒍᑦᑕᐃᓕᓯᐅᑦ ᓄᓇᕘᑉ 
ᐃᓄᖏᑦ, ᐃᖃᓗᐃᑦ. 
 
>>ᐸᑦᑕᖅᑐᖅᑐᑦ 
 
ᐃᓕᓴᕆᔭᐅᓂᖏᑦ ᓂᐅᕐᕈᓯᒪᔪᑦ. ᑲᑎᒪᔾᔪᑎᑦᓴᖅ 6. ᐊᐱᖅᑯᑏᑦ. ᐳᑭᕐᓇᖅ. 
 

ᑲᑎᒪᔾᔪᑎᑦᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 
 

ᐊᐱᖅᑯᑎ 174–1(6): ᐱᓕᕆᐊᖑᓛᕐᓂᐊᖅᓯᒪᕕᖓ ᑕᓗᕐᔪᐊᒥ ᖃᑦᑎᕆᔨᑦᓴᒃᑯᖏᑕ 
 
ᐳᑭᕐᓇᖅ (ᑐᓵᓯᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᕌᖅᑎᒍᒪᔭᕋ ᐊᐱᖅᑯᑎᒐ ᒥᓂᔅᑕᒧᑦ ᓄᓇᓖᑦ 
ᒐᕙᒪᖏᓐᓄᑦ ᐃᖏᕐᕋᐅᑕᓕᕆᓂᕐᒧᓪᓗ. ᑐᓴᖅᑲᐅᒐᒃᑯ ᐅᖃᖅᑎᓪᓗᒍ ᐊᐱᖅᓱᕐᓂᐊᓕᖅᑎᓪᓗᑕ ᑭᓯᐊᓂ, 
ᖃᐅᔨᒪᔭᐅᓂᐊᕐᒪᑦ ᑐᑭᓯᑦᓯᐊᕈᒪᑐᐃᓐᓇᖅᑐᖓ ᖃᑦᑎᔨᒃᑯᑦ ᒥᑦᓵᓄᑦ ᑕᓗᕐᔪᐊᕐᒥ. ᑕᐃᓐᓇ 
ᐱᓕᕆᐊᖑᓂᐅᓴᓕᖅᑐᖅ; ᐱᒋᐊᓛᖅᑳ ᐊᐅᔭᖅ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓯᓐ.  
 
ᒥᓂᔅᑕ ᒪᓃᑦᑐᖅ ᑖᒻᓯᓐ (ᑐᓵᓯᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᓗᕐᔪᐊᕐᒥ, ᖃᑦᑎᕆᕕᓕᐊᖑᒍᒪᓯᒪᔪᖅ, 
ᑐᑦᓯᕋᐅᑎᑕᖃᓚᐅᕐᒪᑦ ᓴᖅᑭᑎᑕᐅᓯᒪᔪᖅ ᐊᒻᒪᓗ ᑐᑦᓯᕌᖑᓯᒪᔪᖅ ᐅᖓᑖᓅᖅᓯᒪᒻᒪᑦ ᑮᓇᐅᔭᑦ ᐅᑐᖅᑐᑦᓴᐃᑦ 
ᐊᑭᑐᔪᓄᑦ ᐸᕐᓇᐃᔭᐅᓯᒪᔪᓄᑦ ᐊᒻᒪᓗ ᐅᖓᕝᕙᕆᐊᓚᐅᖅᑕᕗᑦ ᐊᑕᐅᓯᕐᒧᑦ ᑕᖅᑭᒧᑦ, ᑭᓯᐊᓂᓕ ᓂᕆᐅᑉᐳᒍᑦ 
ᑕᐃᓐᓇ ᐱᓕᕆᐊᑦᓴᖅ ᑲᔪᓯᒍᓐᓇᓛᕆᐊᖓ 2002 – 2003ᒧᑦ ᐊᒻᒪᓗ ᑕᒪᓐᓇ ᐊᑭᑐᔪᓄᑦ ᐸᕐᓇᐃᔭᐅᓯᒪᒻᒪᑦ. 
 
ᑐᐊᕕᐊᕆᓪᓗᑎᒍ ᐱᒋᐊᖅᐸᓪᓕᐊᓕᖅᑕᕗᑦ ᐊᐅᔭᐅᓛᖅᑐᒧᑦ. ᑕᐃᒪᐃᒻᒪᑦ, ᑭᖑᕙᐅᖅᑲᓚᐅᖅᑐᖅ 
ᐱᓕᕆᐊᖑᓂᐊᕐᓂᖓ ᐊᑭᑦᑐᕋᐅᑏᑦ ᐅᖓᑖᓅᖅᓯᒪᓚᐅᕐᒪᑕ ᑮᓇᐅᔭᐃᑦ ᐊᑐᖅᑐᑦᓴᓂ ᐊᑭᑐᔪᓄᑦ 
ᐸᕐᓇᐃᔭᐅᓯᒪᔪᓄᑦ. ᐅᖃᖃᑎᒋᓛᖅᑕᒃᑲ ᕼᐋᒻᒪᓚᒃᑯᑦ ᑕᓗᕐᔪᐊᒥ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒃᑲ 
ᑲᑎᖃᑎᖃᖁᓗᒋᑦ ᕼᐋᒻᒪᒃᑯᖏᓐᓂᒃ ᑕᓗᕐᔪᐊᑉ ᑕᒪᑦᓱᒪ ᒥᑦᓵᓄᑦ ᐱᓕᕆᐊᑦᓴᐅᑉ ᐅᓪᓗᒥᓘᓪᓃᑦ 
ᖃᐅᑉᐸᓘᓐᓃᑦ ᑭᓱᓂᒃ ᓂᕆᐅᒍᓐᓇᕐᓂᐊᕐᒪᖔᑕ ᐊᐅᔭᖅ ᐱᓪᓗᒍ ᑐᑦᓯᕌᖑᓯᒪᔪᖅ ᖃᑦᑎᕆᕕᒃᑯᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇ.ᒦᒃ, ᐅᖃᖅᑏ. ᖃᔭᓐᓇᒦᒃ. ᖃᑦᑎᕆᔨᒃᑯᑦᓴᖓᑦ ᑕᓗᕐᔪᐊᑉ, ᓱᓕᓕ ᓱᓇᔭᑦᓴᐃᑦ 
ᑖᕗᖓ ᑎᑭᓯᒪᖏᒻᒪᑕ, ᑕᐃᒃᑯᐊᓖ ᑎᑭᑎᑕᐅᓛᖅᑲᑦ ᐊᐅᔭᖅ ᐅᒥᐊᕐᔪᐊᒃᑯᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᑕᒻᓴᓐ. 
 
ᒥᓂᔅᑕ ᒪᓂᑐᒃ ᑕᒻᓴᓐ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐅᖃᖅᑎ. (ᑐᑭᓯᓇᓕᖅᑎᔅᓯᒪᔪᖅ ᓄᖅᑲᖅᑐᖅ) 
ᓄᖅᑲᖅᑎᑐᐃᓐᓇᐸᓪᓚᐃᔭᕗᑦ ᑲᓇᑕᒥᐅᑕᐃᑦ. ᓱᑲᑦᑐᒥ ᖃᐅᔨᓴᖅᑐᖅ. 
 
ᐅᖃᖅᑎ, ᐸᕐᓈᕆᔭᑦᑎᓐᓂ, ᐊᑖᓂᑦᑐᓂ ᐊᑭᑐᔫᑎᓄ ᑮᓇᐅᔭᑦ ᐊᑎᕋᔭᓐᖑᐊᖅᑐ ᐸᕐᓇᓯᒪᒐᑦᑕ 
ᐃᓪᓗᓕᐅᕐᓂᐊᕐᓗᑕ ᖃᑦᑎᕆᕕᒻᒥᒃ ᑕᓗᕐᔪᐊᒥ ᐊᒻᒪᓗ ᖃᐅᔨᒪᓐᖏᑦᑐᖓ ᑭᓱ ᐅᒥᐊᕐᔪᐊᑯᓐᓂᕐᒪᖓ ᐅᐱᕐᖔᒥ 
ᑭᓯᐊᓂ ᐅᒥᐊᕐᔪᐊᒃᑰᖁᒥᓇᕐᓂᐊᖅᑯᖅ ᑕᒫᓂ ᐅᐱᕐᖔᒥ. ᑕᓐᓇ ᓇᓗᓇᐃᕐᓂᐊᖅᑲᕋ ᑭᓯᐊᓂ ᐅᖃᖅᑐᒍ ᑕᓐᓇ 
ᐱᓕᕆᐊᖑᔪᖅ ᐸᕐᓈᖑᓚᐅᖅᑐ ᑕᒫᓂ ᐅᐱᕐᖔᒥ, ᐱᓕᕆᕕᒐ ᐅᖃᐅᓚᐅᖅᑐᑦ ᐱᒋᐊᕐᓂᐊᖅᑐᖅ 
ᐸᕐᓇᕆᔭᐅᓚᐅᖅᑐᖅ, ᑐᑭᓯᐅᒪᔭᒃᑯᑦ ᑕᕝᕙᓐᖓ ᐊᑭᑐᔫᑎᓄ ᐊᕐᕌᒍᑎᓪᓗᒍ ᐱᒋᐊᕐᓂᐊᕐᓗᓂ ᑕᒫᓂ ᐅᐱᕐᖔᒥ 
ᐊᒻᒪᓗ ᓂᐅᔪᖃᕐᓂᐊᖅᑐᖅ ᐅᒥᐊᕐᔪᐊᒥᑦ. ᖁᔭᓐᓇᒥᒃ, ᐅᖃᖅᑎ.  
 
ᐅᖃᖅᑎ: ᖃᓂᒃᑯ ᐊᐱᖅᑯᓰᑦ. ᐳᕿᓐᓇᖅ. 
 
ᐳᕿᓐᓇᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐅᖃᖅᑎ. ᒥᓂᔅᑕᐅᔪᖅ ᐅᖃᖅᑲᐅᒪᑦ ᐅᒥᐊᕐᔪᐊᒃᑯ 
ᓂᐅᔭᐅᓂᐊᖅᑐᑦ ᑕᒫᓂ ᐅᐱᕐᖔᒥ ᑭᓯᐊᓂ ᓇᓗᕈᔪᑦᑐᓂ, ᑕᐃᒪᐃᒻᒪ, ᑎᑭᓪᓚᕆᓐᓂᐊᖅᑲᑦ ᐅᒥᐊᕐᔪᐊᒃᑯ 
ᐅᐱᕐᖔᖑᓂᐊᖅᑐᒥ? ᑭᐅᒍᓐᓇᖅᑭᑦ ᐊᒻᒪᓗ ᓱᓇᒃᑯᑖᑦ ᑎᑭᓪᓚᕆᓐᓂᐊᕐᒪᖔᑕ ᓄᓇᓕᓐᓄ 
ᐅᐱᕐᖔᖑᓂᐊᖅᑐᒥ? ᖁᔭᓐᓇᒥᒃ, ᐅᖃᖅᑎ.  
 
ᐅᖃᖅᑎ: ᑕᒻᓴᓐ 
 
ᒥᓂᔅᑕ ᒪᓂᑐᒃ ᑕᒻᓴᓐ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐅᖃᖅᑎ. ᑭᐅᔾᔪᑎᒐ, ᑕᑯᓐᓇᖅᑐᒍ ᐊᑭᑐᔫᑎ 
ᐸᕐᓈᖑᓯᒪᔪᑦ ᓂᕆᐅᒋᔭᕗᑦ ᑎᑭᒋᐊᖃᕐᓂᐊᖅᑐ ᐅᐱᕐᖔᒥ. ᐊᐱᖅᑯᓯᒧᑦ ᒪᓕᒐᓕᐅᖅᑎᐅ ᓴᖅᑭᖅᑲᐅᔭᖓ 
ᐱᔾᔪᑎᖃᖅᑐᒥᑦ ᓱᓇᒃᑯᑖᓂᑦ ᐊᒻᒪᓗ ᑎᑭᓐᓂᕆᐊᓂᐊᖅᑕᖏᓐᓂ. ᖃᐅᔨᒪᓐᖏᑦᑐᖓ ᓱᓇᒃᑯᑖ 
ᑎᑭᓵᖑᓐᓂᕐᒪᖔᑕ. ᑭᓯᐊᓂ ᐃᖅᑲᓇᐅᔭᖅᑎᓐᓂ ᑕᑯᒋᐊᖁᔨᓂᐊᖅᑐᖓ.  
 
ᖃᐅᔨᒪᑎᑦᑎᓂᐊᖅᑯᖓ ᒪᓕᒐᓕᐅᖅᑎᒥᑦ ᑐᑭᓯᒋᐊᕈᒻᒥ ᐱᓯᒪᑦᑎᓕᑐᐊᕈᒪ. ᓂᕆᐅᑦᑐᖓ 
ᖃᓄᐃᓕᔪᖃᕐᓂᐊᖅᑐ ᑕᒫᓂ ᐅᐱᕐᖔᖑᓂᐊᖅᑐᒥ ᑭᓯᐊᓂ ᐅᖃᕈᓐᓇᖏᑦᑐᖓ ᖃᓄᐃᓕᖓᓕᕐᒪᖓᑕ 
ᐱᔾᔪᑎᒋᓪᓗᒍ ᓱᓇᒃᑯᑖᑦ. ᐅᓪᓗᕈᒻᒪᖅᓯᓚᐅᖅᑎᓐᒍ ᐱᑕᖃᖅᑎᑦᑎᓂᐊᖅᑯᖓ ᑐᑭᓯᒋᐊᕈᒻᒥᑦ ᒪᓕᒐᓕᐅᖅᑎᒧ. 
ᖁᔭᓐᓇᒥᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒥᒃ, ᒥᓂᔅᑕ. ᖃᓂᒃᑯ ᐊᐱᖅᑯᑏᑦ. ᕼᐊᕕᐅᔭᖅ 
 
ᐊᐱᖅᑯᓯᖅ 175-1(6): ᐊᒃᖤᑦ ᐊᑲᐅᓐᖏᓕᐅᕈᑎᔪᑦ 
 
Hᐊᕕᐅᔭᖅ (ᑐᑭᓯᓇᓕᖅᑎᔅᓯᒪᔪᖅ):ᖁᔭᓐᓇᒥᒃ,ᐅᖃᖅᑎ. ᑐᕋᖅᑎᒍᒪᔭᕋ ᐊᐱᖅᑯᓯᕋ ᒥᓂᔅᑕᐅᔪᒧ 
ᐃᑯᐱᕝᕕᓕᕆᔨᒃᑯᓐᓄ. ᐅᖃᖅᑳᕈᒪᔪᖓ, ᓄᓇᔅᓯᐊᒥᑦᑎᓪᓗᑕ, ᐱᔾᔪᑎᒋᓪᓗᒍ ᐊᒃᖤᑦ, ᑕᒃᑯᐊ ᓇᓄᐃ 
ᑎᑭᕋᖅᐸᔪᔪ ᐅᐱᕐᖏᔪᓄᑦ, ᐅᖃᐅᔾᔭᐅᕙᔪᔪᒍ ᑎᑭᕋᖅᑕᐅᒋᐊᖓ ᓇᓄᕐᓄ ᐊᒻᒪᓗ ᐊᐅᓚᓂᖃᓚᐅᖅᑯᒍ 
ᓴᐳᒻᒥᑐᓂᕐᒥ ᐃᓄᓐᓂᑦ ᑐᐱᕐᒥᑦᑐᓂᑦ ᐊᒻᒪᓗ ᐅᐱᕐᖏᔪᓂᑦ. 

ᐱᔾᔪᑎᒋᓪᓗᒍ ᐊᕙᓗᓐᖑᐊᑦ, ᒥᓂᔅᑕᐅᔪᑦ ᐊᑐᕋᔭᖅᑲ ᐊᕙᓗᓐᖑᐊᒥᑦ ᐊᒻᒪᓗ ᓇᓄᖅᑕᖃᖅᑕᐃᓕᒪᑎᓪᓗᒍ 
ᐅᐱᕐᖏᔪᐃᑦ? ᑐᑭᓯᒋᐊᒃᑲᓐᓂᕈᒪᔪᖓ ᑕᔅᓱᒥᖓ. ᖁᔭᓐᓇᒥᒃ. 
 
ᐅᖃᖅᑎ: ᐊᑭᓱᒃ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐅᖃᖅᑎ. ᐊᒃᖤᐃᑦ ᐊᑲᐅᓐᖏᓕᐅᕈᑎᔪ ᓇᓄᐃᑦ 
ᐅᖃᐅᓯᕆᕋᑕᖅᑕᐃ, ᑕᑯᒋᐊᕈᓐᓇᖅᑐᒍᑦ ᑕᔅᓱᒧᖓ. ᓯᕗᓪᓕᖅᐹᒥ ᑐᓴᕆᐅᖅᑕᕋ. ᐊᐅᔭᒃᑯᖅᑐᓂ 
ᐊᕙᓗᓐᖑᐊᖅᑕᖃᖅᐸᓪᓚᐃᔪᖅ ᒪᓕᒐᓕᐅᖅᑎᐅ ᐅᖃᐅᓯᖓᓂᑦ ᐊᒻᒪᓗ ᑕᑯᒋᐊᕈᓐᓇᕐᒥᔪᒍᑦ ᑕᐃᒪᐃᑦᑐᒥ 
ᐊᕙᓗᓐᖑᐊᖃᕐᓂᕐᒥᑦ ᐅᐱᕐᖏᔪᓄᑦ ᐊᒻᒪᓗ ᓯᕗᓕᕗᑦ ᐊᑐᖅᐸᑦᑕᒥᓂᖏᓐᓂᑦ ᐊᒻᒪᓗ ᖃᓄᖅᑐᕐᓗᑕ 
ᐃᑲᔪᕐᓂᐊᕐᓗᑕ ᐃᓄᓐᓂᑦ ᐊᑲᐅᓐᖏᓕᐅᕈᑎᖃᖅᑐᓂᑦ. 
 
ᐊᒥᓱᑲᓪᓚᓐᓂ ᐃᓪᓗᕋᓚᖅᑕᖃᓐᖓᑦ ᓄᓇᖁᑎᑦᑎᓐᓂ ᐊᒻᒪᓗ ᐅᖅᑯᒻᒥᐅᖑᔪ ᐃᑉᐸᔅᓴᖅ ᐅᖃᓚᐅᓐᖓᑦ 
ᐊᑲᐅᓐᖏᓕᐅᕈᑎᔪᖃᕐᖓᑦ ᓇᓄᐃᑦ ᐅᐱᕐᖏᔪᓅᖃᑦᑕᖅᑐ ᐊᒻᒪᓗ ᐱᕈᔭᐅᓯᒪᔪᑦ ᓄᓇᖓᓂ ᐊᒻᒪᓗ 
ᐊᒥᓱᐊᓘᖃᑦᑕᕋᔭᖅᑐᑎᒃ ᑐᐱᖅᓯᒪᔪᑦ ᓴᐴᓗᓯᕆᐊᖃᖃᑦᑕᕋᔭᖅᑐᑦ, ᑕᐃᒫᒃ ᑲᒪᓂᐊᕐᓂᕈᑦᑕ ᐊᒻᒪᓗ 
ᑲᒪᑎᓪᓗᑕ ᑕᐃᒪᐃᑦᑐᒥᒃ ᕿᒥᕐᕈᒐᔭᖅᑐᒍᑦ ᖃᓄᖅ ᐃᑲᔪᕈᓐᓇᕐᒪᖔᑦᑕ ᐊᖑᓇᓱᑦᑎᓂᒃ ᑕᒻᒫᖅᓯᒪᐅᖅᑐᓂᒃ 
ᑕᒪᓐᓇ ᐊᑲᐅᓐᖏᓕᐅᕈᑕᐅᕙᑦᑐᖅ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᖁᔭᓐᓇᒦᖅᑕᕋ ᒥᓂᔅᑕ ᑕᒪᑐᒥᖓ ᐅᖃᐅᓯᖃᕈᓐᓇᕐᖓᑦ 
ᑕᒪᑐᒥᖓ ᖃᐅᔨᒋᐊᕐᓂᐊᕐᓂᕋᖅᑐᓂ. ᖁᔭᓐᓇᒦᒃ. ᖃᐅᔨᒪᔪᐃᓐᓇᐅᒐᑦᑕ, ᐊᐅᔭᓐᖑᐸᓪᓕᐊᓕᕐᒥᒻᒪᑦ ᐊᒻᒪᓗ 
ᐊᒃᖤᐃᑦ ᓴᖅᑭᐸᓪᓕᐊᓕᕐᒥᒻᒪᑕ. ᐊᑲᐅᓐᖏᓕᐅᕈᑕᐅᓕᖃᑦᑕᕐᖓᑦ ᑕᒪᒃᑯᐊ ᐊᒃᖤᐃᑦ 
ᐅᐱᕐᖏᔪᓅᖃᑦᑕᓕᕋᐃᒻᒪᑕ ᓂᕆᐅᒋᔭᐅᒐᑎᒃ. 
 
ᖃᐅᔨᒪᔭᒃᑯᓪᓕ, ᐱᑕᖃᖃᑦᑕᓚᐅᖅᓯᒪᒻᒪᑦ ᓱᑲᓐᓇᑦᑐᓂᒃ ᓴᐴᓗᑕᓂᒃ ᐊᑐᖅᑕᐅᕙᓚᐅᖅᓯᒪᔪᓂᒃ ᓄᓇᑦᑎᓐᓂ. 
ᐊᒻᒪᓗ ᑕᑯᓐᓈᖃᑦᑕᖅᓯᒪᓪᓗᖓ ᓱᑲᓐᓇᖅᑐᐃᑦ ᓴᐴᓗᑕᐃᑦ ᐊᑑᑎᖃᕐᓂᖏᓐᓂᒃ. ᖃᐅᔨᒃᑲᐃᔪᒪᑐᐃᓐᓇᖅᑐᖓ 
ᒥᓂᔅᑕᒥᒃ ᑕᑯᓐᓈᖃᑦᑕᖅᑐᒋᑦ ᐃᓄᐃᑦ ᐊᑐᖃᑦᑕᖅᓯᒪᔪᑦ ᓱᑲᓐᓇᖅᑐᓕᓐᓂᒃ ᓴᐴᓗᑕᓂᒃ; ᑕᒪᓐᓇ 
ᐱᐅᔪᐊᓘᓱᒋᓪᓗᒍ. 
 
ᖃᖓᒃᑯᑦ ᑕᒪᒃᑯᐊ ᐊᑐᕈᓐᓇᖅᓯᑎᒃᑲᔭᖅᑭᒋᑦ ᓯᕗᓂᕆᓂᐊᖅᑕᑎᓐᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦ. ᐅᖃᓪᓚᕆᒍᓐᓇᖏᒃᑲᓗᐊᖅᑐᖓ ᖃᖓᒃᑯᑦ 
ᐋᖅᑭᔅᓱᕋᔭᕐᒪᖔᑕ ᓴᐴᓗᑕᐃᑦ ᑭᓯᐊᓂ ᖃᐅᔨᒋᐊᕈᓐᓇᖅᑐᒍᑦ ᑮᓇᐅᔭᓂᒃ ᖃᑦᑎᓂᒃ ᐊᑐᐃᓐᓇᖅᑕᖃᕐᒪᖔᖅ 
ᑕᒪᒃᑯᐊ ᐊᑐᐃᓐᓇᐅᑎᑦᑐᒪᓂᐊᕈᑦᑎᒍ ᓴᐴᓗᑕᐃᑦ ᐊᑲᐅᓐᖏᓕᐅᕈᑎᖃᖅᐸᑦᑐᓄᑦ ᓇᓄᕐᓂᒃ. ᑕᒪᓐᓇ 
ᕿᒥᕐᕈᔭᕆᐊᓕᕗᑦ ᓄᓇᕗᓕᒫᒥ ᐊᒻᒪᓗ ᐊᕕᑦᑐᖅᓯᒪᕕᑐᐃᓐᓇᐅᖏᑦᑐᒥ. ᑕᒪᓐᓇ ᐊᑐᕋᔭᖅᑐᖅ ᓇᓄᓕᒫᓄᑦ 
ᐊᑲᐅᓐᖏᓕᐅᕈᑎᖃᖅᑎᑦᑎᕙᑦᑐᓄᑦ. 
 
ᕿᒥᕐᕈᔪᓐᓇᖅᑐᒍᑦ ᖃᑦᑎᓂᒃ ᑮᓇᐅᔭᓂᒃ ᐊᑐᕆᐊᖃᕋᔭᕐᒪᖔᑦᑕ ᐊᑐᖅᑕᐅᒐᔭᖅᑐᓂᒃ ᓴᐴᓗᑕᓄᑦ ᑖᒃᑯᓇᓂ 
ᐅᐱᕐᖏᕕᐅᕙᑦᑐᓂᒃ ᐊᒻᒪᓗ ᖃᐅᔨᓯᒪᓕᑐᐊᕈᑦᑕ ᖃᐅᔨᓴᕈᓐᓇᖅᓯᒐᔭᕆᓪᓗᑕ ᓇᒥ ᐱᔭᐅᔭᕆᐊᖃᕐᒪᖔᑕ. 
ᐃᓚᖏᑦ ᓱᓕ ᓄᓇᐃᑦ ᖃᐅᔨᓴᖅᑕᐅᔭᕆᐊᖃᕐᖓᑕ ᑕᒪᓐᓇ ᑲᔪᓯᑎᓐᓂᐊᕈᑦᑎᒍ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐊᐱᖅᑯᑎᔅᓴᐃᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 176-1(6): ᐸᕐᓇᐅᑦ ᓄᓇᖃᑦᑎᐊᑎᑦᑎᓇᓱᓐᓂᕐᒧᑦ ᐱᓕᕆᐊᔅᓴᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ ᐋᓐᓂᐊᖅᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ. ᓄᓇᓕᓐᓂᑦ, ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖅᑕᖃᐅᕐᖓᑦ ᐅᕝᕙᓘᓐᓃᑦ 
ᓄᓇᖃᑦᑎᐊᖅᑐᓕᕆᓂᕐᒧᑦ ᑲᑎᒪᔨᕋᓛᕐᓂᒃ ᐊᒻᒪᓗ ᑕᒪᒃᑯᐊ ᑲᑎᒪᔨᕋᓛᑦ, ᐃᖏᕐᕋᑦᑎᐊᖅᑲᑕ 
ᐱᕚᓪᓕᕈᑕᐅᑦᑎᐊᓂᐊᖅᑐᐊᓘᒻᒪᑕ ᓄᓇᓕᐅᔪᓂᑦ. 
 
ᓄᓇᓕᓐᓂᑦ, ᓄᓇᖃᑦᑎᐊᖅᑐᓕᕆᓂᕐᒧᑦ ᐱᓕᕆᐊᖅᑕᖃᕆᐊᖃᕐᖓᑦ. ᑕᒪᒃᑯᐊ ᐱᕚᓪᓕᕈᑕᐅᔪᓐᓇᖅᑐᑎᒃ 
ᓄᓇᓕᐅᔪᓄᑦ ᐃᓅᓯᖅᑎᒍᑦ ᐊᒻᒪ ᐊᐱᕆᔪᒪᓪᓗᒍ ᒥᓂᔅᑕ ᖃᓄᐃᓕᐅᕈᑎᖃᓕᕐᒪᖔᖅ 
ᓄᓇᖅᑲᑎᒌᑦᑎᐊᑎᑦᑎᓇᓱᓐᓂᕐᒧᑦ ᐱᓕᕆᐊᖑᔪᓂᑦ, ᐊᒻᒪᓗ ᖃᓄᖅ ᑕᒪᒃᑯᐊ ᐃᖏᕐᕋᓂᖃᖅᑲᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ. ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓚᖓᑦ ᐱᒻᒪᕆᐅᓂᖅᐸᐅᔪᖅ ᐋᓐᓂᐊᖅᑐᓕᕆᓂᕐᒥ 
ᐃᓄᓕᕆᓂᕐᒥᓗ ᓄᓇᕗᒥ ᒪᕐᕉᓐᓂᒃ ᐊᕐᕌᒎᓐᓂᒃ, ᐊᑐᖅᑕᐅᖃᑦᑕᕐᓂᖏᑦ ᓯᕗᓂᔅᓴᖃᑦᑎᐊᑎᑦᑎᔨᒃᑯᑦ 
ᐊᒻᒪᓗᑦᑕᐅᖅ ᓄᓇᓪᓕᓐᓂᑦ ᓄᓇᖅᑲᑎᒌᑦᑎᐊᓂᕐᒧᑦ ᑮᓇᐅᔭᐃᑦ. 
 
ᐅᖃᖅᑏ, ᑮᓇᐅᔭᐃᑦ ᐃᑲᔪᖅᓯᒪᔪᑦ ᐅᕙᑦᑎᓐᓂᒃ ᓄᓇᓕᓐᓂᑦ, ᐃᖅᑲᓇᐃᔭᖅᑎᑖᕐᓂᕐᒥᒃ ᐃᓅᓯᓕᕆᔨᓂᒃ 
ᑕᒪᒃᑯᐊᓗ ᐃᓅᒐᔪᑉᐸᑦᑐᑎᒃ ᐃᓄᑦᑎᑐᑦ ᐅᖃᕈᓐᓇᖅᑐᑎᒃ ᐊᒻᒪᓗᑦᑕᐅᖅ ᐃᒥᐊᓗᓕᕆᓂᕐᒧᑦ 
ᐋᖓᔮᕐᓇᖅᑐᓕᕆᓂᕐᒧᓪᓗ ᐱᓕᕆᐊᔅᓴᖅᑕᖃᖃᑦᑕᕆᓪᓗᓂ ᓄᓇᖅᑲᑎᒌᑦᑎᐊᖅᑐᓕᕆᓂᕐᒥ ᐊᒻᒪᓗ 
ᓯᕗᓂᔅᓴᖃᑦᑎᐊᖅᑐᓕᕆᔨᒃᑯᑦ ᑮᓇᐅᔭᖁᑎᖏᑎᒍᑦ. 
 
ᐅᖃᖅᑏ, ᓄᓇᖅᑲᑎᒌᑦᑎᐊᓂᕐᒧᑦ ᑮᓇᐅᔭᐃᑦ ᑐᕌᖓᔪᑦ ᐊᑐᐃᓐᓇᐅᔪᑦ ᓄᓇᓕᓐᓄᑦ ᐊᐅᓚᑕᐅᖃᑦᑕᖅᑐᑦ 
ᐱᓕᕆᕕᐊᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᕿᑭᖅᑖᓗᒻᒥ ᐊᒻᒪᓗ ᑭᕙᓪᓕᕐᒥ ᐊᒻᒪᓗ ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᕿᑎᕐᒥᐅᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑏᑦ. ᐅᖃᖅᑎ, ᐃᓚᒋᐊᕐᓗᒍ ᐊᐱᖅᑯᑎᒐ 
ᐊᓐᓂᐊᖅᑐᓕᕆᔨᒃᑯᑦ ᑲᑎᑭᒪᔨᕋᓛᖏᑕ ᐃᓕᓐᓂᐊᖅᑎᑕᐅᓂᖏᓐᓄᑦ. ᖃᓄᑎᒋ 
ᐃᓕᓐᓂᐊᖅᑎᑕᐅᕙᓪᓕᐊᓕᖅᐸᑦ ᓄᓇᓕᓐᓂ ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᐊᒻᒪ ᒥᓂᔅᑕᐅᕙᒃᑕ 
ᑐᓴᖅᑎᑕᐅᕙᒃᐸ ᑕᒪᒃᑯᓄᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ. ᓄᓇᓕᓐᓂ ᖃᓄᐃᓐᖏᑦᑎᐊᕐᓂᕐᒧᑦ ᑲᑎᒪᔨᕋᓛᖑᔪᑦ 
ᐅᕝᕙᓘᓐᓃᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᕈᓛᖑᔪᑦ ᓄᓇᓕᐅᔪᓂᒃ ᐊᕐᕋᒍᖅᑲᐃ ᒪᕐᕈᓕᖅᑐᑦ, 
ᑲᑎᑕᐅᓚᐅᖅᑎᓪᓗᒋᑦ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ, ᐊᑐᓂᑦ ᓄᓇᓕᐅᔪᑦ ᐃᓕᓐᓂᐊᖅᑎᑕᐅᓚᐅᕐᓯᒪᔪᑦ 
ᑲᒪᒋᔭᐅᓪᓗᑎᒃ ᑲᑎᒪᑎᑦᑎᔨᐅᔪᓂᒃ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓂᓪᓗ. 
 
ᑕᐃᒪᓐᖓᓂ, ᐅᖃᖅᑎ. ᐱᕙᓪᓕᐊᓂᖃᕐᓯᒪᓕᖅᑐᑦ ᓄᓇᓕᓐᓂ ᓄᑖᓂ ᐃᓚᑕᕐᓯᒪᓪᓗᑕ ᐊᓯᖏᓐᓂᓪᓗ. 
ᑕᐃᒪᓕ ᓄᓇᓕᓐᓄᑦ ᐅᑎᕆᐊᖃᓕᖅᐳᒍ ᐅᑎᖁᔭᐅᒍᑦᑕ ᐊᒻᒪᓗ ᐊᐱᕆᔭᐅᔭᕋᐃᒐᑦᑕ ᐊᑐᓂᑦ 
ᑲᑎᒪᔨᕋᓛᖑᔪᓂᒃ ᕼᐊᒻᓚᒃᑯᓐᓂᑦ ᐊᒻᒪᓗ ᐃᓕᓐᓂᐊᖅᑎᑦᑎᑲᓐᓂᕆᐊᖅᑐᐸᒃᑐᑕ. 

ᐅᖃᖅᑎ, ᑕᐃᒪᓕ ᐅᖃᐅᑎᔪᒪᕙᒋᑦ ᑕᐃᒃᑯᐊ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᓄᓇᓕᐅᔪᒥ 
ᑲᔪᓯᑦᑎᐊᕐᓂᖃᕐᓯᒪᒻᒪᑕ. ᐆᒃᑐᑎᒋᓗᒍ, ᒫᓐᓇᕈᓗᔪᔪᖅ, ᑕᐃᓐᓇ ᕈᐱ ᕈᒪᕗᑦ ᓂᐅᕐᕈᖃᑦᑕᖅᑎᓪᓗᒍ  
ᑲᓇᑕᓕᒫᓄᑦ ᐋᓐᓂᐊᖅᑐᓕᕆᓂᕐᒧᑦ ᒥᒃᓵᓄᑦ ᖃᐅᔨᓴᖅᑐᓂ. ᑲᑎᒪᖃᑎᒋᓚᐅᖅᑕᕗᑦ ᐃᒃᓯᕙᐅᑕᖓ ᐊᒻᒪᓗ 
ᐃᓚᖏᑦ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖑᔪᑦ ᐸᓐᓂᖅᑑᒥ ᐊᒻᒪᓗ ᑕᐃᒃᑯᐊ ᓴᖅᑭᔭᕐᓂᖏᓐᓂᒃ. 
 
ᑕᐃᒪᓕ ᐅᖃᖅᑎ, ᐅᖃᕈᒪᕗᖓ ᑕᒪᓐᓇ ᑲᔪᓯᑦᑎᐊᕐᓂᖃᕐᓯᒪᒻᒪᑦ ᐊᒻᒪᓗ ᒪᓕᒐᓕᐅᖅᑎᐅᔪᖅ ᓱᓕᔪᖅ, 
ᐅᑎᒃᑲᓐᓂᕆᐊᖃᖅᑐᒍ ᐱᓕᕆᕕᐅᓪᓗᑕ ᐊᒻᒪᓗ ᐃᓕᓐᓂᐊᑎᑦᑎᕙᓪᓕᐊᖏᓐᓇᕐᓗᑕ ᐊᒻᒪᓗ ᑕᒪᒃᑯᐊ 
ᐊᔾᔨᐅᖏᑦᑐᑦ ᐃᓕᓐᓂᐊᕋᒃᓴᐅᔪᑦ ᐱᓕᕆᐊᒃᓴᐅᔪᓄᑦ ᐊᒻᒪᓗ ᑲᒪᒋᔭᕆᐊᖃᖅᑕᖏᓐᓄᑦ ᑲᑎᒪᔨᕋᓛᖑᔪᑦ 
ᓄᓇᓕᐅᒧᓂᒃ. ᖁᔭᓐᓇᒦ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᒡᒍᓯᖓ ᐱᐅᒋᔭᕋ. ᐊᐃᒃᐸᖓ ᐊᐱᖅᑯᑎᒐ, ᑕᒪᒃᑯᐊ 
ᑲᑎᒪᔨᕋᓛᖑᔪᑦ ᐊᑕᓂᒃᐸᓪᓚᐃᒻᒪᑕ ᓄᓇᓕᐅᔪᑦ. ᑕᒪᒃᑯᐊ ᖃᓄᑎᒋ ᐊᐅᓚᓂᖃᖅᑎᒋᕙᑦ ᓄᓇᓕᐅᔪᓂᒃ 
ᐊᐅᓚᑕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᒪᓕᒐᓕᐅᖅᑎᐅᔪᑦ ᓱᓕᔪᖅ. ᐊᑐᓂᑦ Hᐊᒻᓚᒃᑯᑦ 
ᑎᒃᑯᐊᕐᓯᔪᓐᓇᖅᐸᒃᑐᑦ ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᓄᓇᖏᓐᓂ ᐊᒻᒪᓗ ᑕᒪᓐᓇ 
ᐱᒻᒪᕆᐅᔪᑎᒋᔭᕗᑦ ᐅᐱᓐᓇᕋᓂ ᓄᓇᓕᐅᔪᑦ ᐃᓄᖏᑦ ᖃᐅᔨᒪᓂᖅᐸᐅᒻᒪᑕ ᖃᓄᐃᓕᐅᕐᓂᖏᓐᓂᒃ 
ᓄᓇᓕᓐᓂ. 
 
ᐅᓪᓗᒥᒧᑦ, ᐅᖃᖅᑎ. ᐅᖃᕈᒪᔪᖓ ᐃᓕᓐᓄ ᑕᒪᒃᑯᐊ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖑᔪᑦ ᐊᒃᓱᐊᓗᒃ 
ᐊᐅᓚᓂᖃᑦᑎᐊᕐᓯᒪᔪᑦ. ᐃᓚᖏᓐᓂ ᓄᓇᓕᐅᔪᓂ ᐱᒋᐊᕐᓯᒪᑦᑎᐊᖏᑦᑐᒐᓗᐊᑦ. ᐃᓚᐅᖃᑕᐅᓂᖃᖅᐸᒃᑐᑦ 
ᓴᖅᑭᔭᖅᑎᑦᑎᓂᕐᒧᑦ ᐊᒻᒪᓗ ᐊᓯᖏᑎᒍᑦ. ᐊᒻᒪᓗ ᐅᒃᐱᕈᓱᒃᑐᖓ, ᐊᕕᒃᑐᕐᓯᒪᔪᓂ ᐊᓪᓚᕕᒃᑎᓐᓂᒃ, 
ᖃᐅᔨᓴᖅᐸᓪᓕᐊᓇᓱᐊᖅᑐᒍᑦ ᕿᒥᕐᕈᓗᑕ ᖃᓄᐃᓕᐅᓕᕐᓂᖏᓐᓂᒃ ᐊᒻᒪᓗ ᑕᐃᒃᑯᐊ ᐊᑕᖏᔪᓂᒃ, 
ᐊᔪᕐᓇᓂᕐᓴᒃᑯᑦ ᐃᑲᔪᖅᑕᐅᔪᒪᒍᑎᒃ ᐊᒻᒪᓗ ᐊᓪᓚᕝᕕᒻᒥ ᑲᒪᒋᔭᐅᓂᖏᓐᓄᑦ ᐱᔪᓐᓇᑦᑎᐊᕐᓂᐊᕐᒪᑕ 
ᐱᓕᕆᐊᒃᓴᒥᓂᒃ. ᐊᒻᒪᓗ ᓇᓗᓇᐃᕐᓯᔪᒪᓪᓗᖓ, ᒪᓕᒐᓕᐅᖅᑎᐅᔪᖅ ᓱᓕᔪᖅ, ᑲᑎᒪᔨᕋᓛᖑᔪᑦ 
ᑲᑎᒪᔨᕋᓛᕆᔭᐅᒻᒪᑕ Hᐊᒻᓚᒃᑯᓐᓄᑦ. ᐊᒻᒪᓗ ᓄᓇᓕᓐᓂᑐᐃᓐᓇᐅᓪᓗᑎᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᑭᖑᓪᓕᖅᐸᒥᒃ ᐃᓚᒋᐊᕈᑦ. 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓴᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᖃᐅᔨᒪᓐᖏᑦᑐᖓ ᐊᐱᖅᑯᑎᒋᓂᐊᖅᑕᕋ ᓇᒻᒪᒃᑲᓗᐊᕐᒪᖓ 
ᑭᓯᐊᓂᓕ ᐊᐱᖅᑯᑎᒋᓂᐊᖅᑕᕋ. ᖃᐅᔨᒍᒪᒐᓗᐊᖅᑐᖓ ᒥᓂᔅᑕᐅᔪᖅ ᐅᓂᒃᑳᓕᐅᕈᓐᓇᕐᒪᖔᖅ 
ᐱᓕᕆᐊᖏᓐᓄᑦ ᑲᑎᒪᔨᕋᓛᖑᔪᑦ ᐊᒻᒪ ᖃᓄᑎᒋ ᐊᐅᓚᓂᖃᑦᑎᐊᕐᒪᖔᑕ. ᐅᓂᒃᑳᓕᐊᖑᔪᒥᒃ ᐱᔪᓐᓇᕈᑦᑕ. 
ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᐲᑯ. 

ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᐊᑦᑎᐊᕈ ᐅᖃᖅᑲᐅᒐᒪ, ᑲᑎᒪᔨᕋᓚᖑᔪᑦ 
ᑲᑎᒪᔨᕋᓛᕆᔭᐅᒻᒪᑕ ᕼᐊᒻᓚᒃᑯᑦ ᑲᑎᒪᔨᖏᓐᓄᑦ. ᐅᕙᓂ ᐃᖃᓗᓐᓂ, ᓇᑦᓯ ᑲᑎᒪᔨᕋᓛᑦ ᑕᐃᒃᑯᐊ ᓯᑎᒃᑯᑦ 
ᑲᑎᒪᔨᖏᓐᓄᑦ ᑲᑎᒪᔨᕋᓛᕆᔭᐅᔪᑦ. 
 
ᐃᒪᐃᒍᓐᓇᕋᓗᐊᖅᑐᖓ ᐅᖃᖅᑎ, ᑕᖅᑭᓐᓂ ᒪᕐᕈᔪᓐᓂᒃ, ᐅᓂᒃᑲᖑᔪᓂᒃ ᐱᓗᖓ ᐊᑐᓂᒃ ᐊᕕᒃᑐᕐᓯᒪᔪᓂ 
ᐊᓪᓚᕝᕕᐅᔪᓂᑦ ᐊᒻᒪᓗ ᐊᑐᓂᑦ ᓄᓇᓕᐅᔪᓂᑦ ᐊᕕᒃᑐᕐᓯᒪᔪᓂ ᐊᓪᓚᕝᕕᐅᔪᓂᒃ ᐊᒻᒪᓗ ᑐᓂᔪᓐᓇᖅᑐᒋᑦ 
ᑲᑎᒪᔨᕋᓛᑎᒍᑦ ᐊᖅᑯᑎᖃᕐᓗᑕ ᖃᑦᓯᓂ ᑲᑎᒪᔨᕋᓛᖃᕐᒪᖓᑦᑕ ᐊᒻᒪᓗ ᐊᓯᖏᓐᓂ. 
 
ᐅᕙᖓᓕ ᐊᓪᓚᕝᕕᖓᓂ ᐃᖃᓗᓐᓂ, ᒪᓕᒐᓕᐅᕐᕕᒻᒥ, ᐱᓯᒪᔭᐃᓐᓇᒃᑲᑦ ᑲᑎᒪᔨᕋᓛᖑᔪᑦ ᐊᑎᖏᑦ ᐊᒻᒪᓗ 
ᐃᒃᓯᕙᐅᑕᕆᔭᐅᔪᑦ ᐊᑐᓂᑦ ᕼᐊᒻᓚᒃᑯᑦ ᑲᑎᒪᔨᖏᓐᓄᑦ ᓄᓇᓕᐅᔪᓂ ᓄᓇᕗᒻᒥ ᐊᒻᒪᓗ ᐅᖃᕐᕕᒋᓚᖅᐸᒃᑲ 
ᐅᕙᖓ ᐊᓪᓚᕝᕕᖓᓂ ᖃᐅᔨᓇᓱᐊᕐᓗᖓ ᖃᓄᐃᓕᐅᕐᒪᖔᑕ, ᐃᑲᔪᖅᑕᐅᔭᕆᐊᖃᕐᒪᖔᑕ ᐊᒻᒪᓗ ᐊᓯᖏᑦ. 
ᑭᓯᐊᓂᓕ ᑕᒪᓐᓇ ᑲᒪᒋᔭᐅᔪᓐᓇᖅᑐᖅ ᐊᕕᒃᑐᕐᓯᒪᔪᓂ ᐱᖃᑕᐅᓗᑎᒃ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᓐᓂᑦ 
ᑕᒪᒃᑯᐊ ᐱᓕᕆᕕᑦᑎᓂᒻᒪᑕ ᐊᒻᒪᓗ ᐊᕕᒃᑐᕐᓯᒪᔪᓂ ᐊᓪᓚᕝᕕᐅᔪᒥ. 
 
ᑕᐃᒪᓕ, ᑕᒪᒃᑯᓂᖓ ᑐᑭᓯᒋᐊᕈᑎᒃᓴᐅᔪᓂᒃ ᐱᑎᑦᑎᓚᖅᐳᒍ ᒪᓕᒐᓕᐅᖅᑎᒧᑦ. ᖁᔭᓐᓇᒥᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒥᒃ, ᒥᓂᔅᑕ. ᖃᓂᒃᑯ ᐊᐱᖅᑯᓯᖅ, ᖃᓂᒃᑯ ᐊᐱᖅᑯᓯᖅ. ᑑᑑ. 
 
ᐊᐱᖅᑯᓯᖅ 177-1(6): ᖃᓄᐃᓐᓂᕆᓕᖅᑕᖓ ᒐᕙᒪᑐᖃᒃᑯ ᐅᖃᐅᓯᐅᓚᐅᖅᑐᖅ ᐃᖃᓗᒐᓱᒍᓐᓇᕐᓂᖅ 
 
ᑑᑑ: ᖁᔭᓐᓇᒥ, ᐅᖃᖅᑎ. ᐅᖃᖅᑎ, ᒥᔅ. ᑕᒻᓴᓐ ᐅᖃᖅᑲᐅᒻᒪᑦ, ᕿᓚᒥᕈᓗᒃ ᖃᐅᔨᓴᖅᑕᐅᒻᒪᑦ ᑕᒪᓐᖓᑦᑐᓂᑦ 
ᐃᓄᓐᓂ ᑕᕝᕙᓐᖓᑦ ᐱᓕᕆᕕᐅᔪᒥᑦ ᐃᓄᓕᕆᔨᑐᖃᒃᑲᓐᓂᑦ ᑲᓇᑕᒥᓐᖓᖅᑐᓂᑦ ᐊᒻᒪᓗ ᑕᕝᕙᓃᖁᒥᓇᖅᑯᑦ 
ᑕᔅᓱᒧᖓ ᐊᐱᖅᑯᓯᐅᔪᒧᑦ. ᐊᒻᒪᓗ ᑐᓂᔭᐅᖁᒥᓇᕐᓂᐊᖅᑯ ᐊᐅᓪᓚᓚᐅᓐᖏᓐᓂᖏᓐᓂ ᓄᓇᓕᐸᐅᔭᑦᑎᓐᓂᑦ 
ᐊᒻᒪᓗ ᓄᓇᑦᑎᓐᓂᑦ. 
 
ᐊᐱᖅᑯᓯᕋ ᒥᓂᔅᑕᐅᔪᒧ ᑲᒪᔪᖅ ᒐᕙᒪᐃ ᐃᓗᐊᓂᑦᑐᓂ ᑲᒪᔪᖅ ᐊᒻᒪᓗ ᓄᓇᖃᖅᑲᖅᑐ ᐱᔪᓐᓇᐅᑎᖏᓐᓄ. 
ᖃᐅᔨᒪᔭᐅᓕᕐᖓᑦ ᒪᓐᓇᕈᓘᓚᐅᖅᑐᖅ ᒐᕙᒪᑐᖃᒃᑯ ᐊᑎᓕᐅᓚᐅᕐᖓᑕ ᐊᖏᕈᑕᐅᔪᒥ ᐱᖃᑎᖃᖅᑐᑎᒃ 
ᒪᑭᕕᒃᑯᓐᓂᑦ ᓄᓇᕕᒻᒥᑦ ᐊᒥᓱᓂᑦ ᐱᔪᓐᓇᓂᖅᑕᖅᑎᑕᐅᓪᓗᑎ ᐃᒪᖁᑎᑦᑎᓐᓂᑦ, ᐃᒪᕕᖁᑎᑦᑎᓐᓂᑦ. 
 
ᐊᐱᕆᒍᒪᔭᕋ ᒥᓂᔅᑕᐅᔪᖅ ᑐᓂᓯᒍᓐᓇᕐᒪᖓ ᖃᓄᐃᓕᖓᓕᕐᒪᖓᑕ ᐃᖅᑲᓇᐃᔮᖏᓐᓂᑦ ᐊᒻᒪᓗ 
ᐅᑎᖅᑎᒐᓱᓪᓗᒋ ᐃᖃᓗᒐᓱᒍᓐᓇᐅᑎᕗ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒥᒃ, ᑑᑑ. ᒥᓂᔅᑕ. 
 
ᒥᓂᔅᑕ ᐹᓪ ᐅᑲᓕᖅ: ᖁᔭᓐᓇᒥᒃ, ᐅᖃᖅᑎ. ᐊᖏᔪᒻᒪᕆᒻᒪ ᐅᖃᓯᖃᖅᓯᒪᕗᒍ ᑕᔅᓱᒥᖓ ᒥᔅᓴᓄ 
ᐱᖃᑎᒋᓪᓗᒋ ᒐᕙᒪᑐᖃᒃᑯᑦ. ᖃᐅᔨᒪᔪᐃᓐᓇᐅᖓᔅᓯ, ᑲᓇᑕᒥ ᓯᕗᓕᖅᑎᕗ ᐱᖃᑕᐅᓚᐅᓐᖓᑦ ᐊᒻᒪᓗ 
ᐃᖏᕐᕋᓯᒪᕐᔪᑦᑐᒍ ᑕᐃᒪᓐᖓᓂᑦ ᐊᑎᓕᐅᖅᑕᐅᓚᐅᖅᑎᓪᓗᒍ ᐊᖏᕈᑕᐅᔪᖅ. 
 
ᒪᑭᕕᒃᑯ ᐅᕙᑦᑎᓐᓄ ᑎᑎᕋᖅᓯᒪᕗ ᐱᖃᑕᐅᖁᔨᓪᓗᑎ ᑲᑎᒪᑎᓪᓗᒋ ᐊᒻᒪᓗ ᖃᓄᖅᑐᕐᓗᓂ ᓱᒍᓐᓇᖅᑕᕗ 
ᐱᖃᑕᐅᔪᓕᒫᓄᑦ. ᖃᓄᐃᓕᖓᓂᕗ ᓱᓕ ᓱᕐᕋᓐᖏᓚᖅ ᐱᔪᓐᓇᐅᑎᕗᑦ ᑕᒫᓂ ᓄᓇᕘᒥ ᐱᔭᐅᒋᐊᖃᓐᖏᓚᑦ 
ᐊᓯᑦᑎᓐᓄᑦ ᓯᓚᑖᓂᑦᑐᓂᑦ ᓄᓇᖁᑎᑦᑕ ᐃᒪᖏᓐᓂᒃ.  

ᑕᐃᒪᐃᓕᖓᐃᓐᓇᓂᐊᖅᑐᒍ. ᑕᐃᒪᐃᒻᒪᑦ, ᐅᖃᖃᑎᖃᖅᑐᒍᔅᓱᓕ ᒪᑭᕕᒃᑯᓐᓂ ᐊᒻᒪᓗ ᒐᕙᒪᑐᖃᒃᑯᓐᓂᑦ 
ᓇᓕᐊᓐᓂᑐᐃᓇᑦ ᖁᕝᕙᓯᓐᓂᖏᓐᓂᑦ ᓇᓂᓯᒍᒪᓪᓗᑕ ᐊᖅᑮᒐᔭᖅᑐᒥᑦ ᐊᑲᐅᓐᖏᓕᐅᕈᑎᔪᒧᑦ. ᐃᓚᖓᓗ, 
ᐃᖃᓗᓕᕆᓂᕐᒧ ᑲᑎᒪᔨᐅᔪᑦ ᑕᕆᐅᕐᒧ ᐃᒪᕐᔪᐊᒥ ᐊᑐᓕᖁᔭᐅᔪᓂᑦ ᓄᓇᕘᒥ ᐃᖃᓗᒐᓱᓐᓂᕐᒧ ᐱᔪᓐᓇᐅᑏ  
ᐊᔾᔨᖃᑯᕐᒪᖓᑕ ᕿᒥᕐᕈᔭᐅᒍᓐᓇᖅᑐ ᑲᓇᑕᒥ ᐃᖃᓗᒐᓱᒍᓐᓴᖅᑎᓂᑦ. 
 
ᑕᒪᓐᓇ ᐱᐅᒻᒪᕆᑦᑐᖅ ᐱᒋᐊᕐᓂᖅ ᐊᒻᒪᓗ ᐊᑦᑐᐃᓂᖃᕐᓂᐊᖅᑯᖅ ᐅᖃᐅᓯᕆᕙᓚᐅᖅᑕᑎᓐᓄ ᖃᖓᑐᓐᓇᒃᑯ 
ᓯᕗᓂᑦᑎᓐᓂ ᑕᒪᔅᓱᒥᖓ. ᖁᔭᓐᓇᒥᒃ, ᐅᖃᖅᑎ.  
 
ᐅᖃᖅᑎ: ᐃᓚᖓ. ᑑᑑ. 
 
ᑑᑑ: ᖁᔭᓐᓇᒥᒃ, ᐅᖃᖅᑎ. ᐅᖃᖅᑎ, ᑐᓴᕈᒥᓇᒻᒪᕆᑦᑐᖅ ᐃᖏᕐᕋᐸᓪᓕᐊᒐᑦᑕ. ᐊᐱᕆᒍᒪᔭᕋ ᒥᓂᔅᑕᐅᔪᖅ 
ᑐᓂᔭᐅᓯᒪᓕᕐᒪᖔ ᐱᓇᓱᐊᖅᑐᐅᓪᓚᕆᓐᓂᐊᖅᑐᒥᑦ ᒐᕙᒪᑐᖃᒃᑯᓐᓂᑦ ᕿᒥᕐᕈᑎᓪᓗᒋᑦ ᐊᖏᕈᑎᐅᔪᑦ 
ᐊᓯᖏᓐᓂ ᐊᕕᑦᑐᖅᓯᒪᔪᓂᑦ, ᑐᓂᓯᓚᐅᓐᖏᓐᓂᖏᓐᓂ ᐅᒪᔪᖁᑎᑦᑎᓐᓂ, ᓄᓇᒥᐅᑕᐃᑦ ᐊᑐᖅᑐᓴᐃ, 
ᓄᓇᑦᑎᓐᓂᑦ ᐅᕝᕙᓘᓐᓂ ᐊᑦᑐᐃᓂᖃᕋᔭᖅᑐᒥᑦ ᓄᓇᑦᑎᓐᓂ ᐱᓕᕆᐊᕗᑦ ᐊᒻᒪᓗ ᑕᑯᓐᓇᖅᑕᕗᑦ ᐊᒻᒪᓗ 
ᑐᓂᔭᕗᑦ ᐱᔭᐅᓂᐊᖅᑐᑦ ᐊᖏᖃᑎᒌᓚᐅᓐᖏᓐᓂᖏᓐᓂ ᓴᖅᑭᖅᑎᑕᐅᔪᑦ ᒐᕙᒪᑐᖃᒃᑯᓐᓂᑦ ᐊᓯᖏᓐᓄ 
ᐊᕕᑦᑐᖅᓯᒪᔪᓄᑦ. ᖁᔭᓐᓇᒥᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒥᒃ, ᑑᑑ, ᐅᑲᓕᖅ. 
 
ᒥᓂᔅᑕ ᐹᓪ ᐅᑲᓕᖅ: ᖁᔭᓐᓇᒥᒃ, ᐅᖃᖅᑎ. ᐱᓇᓱᐊᖅᑕᐅᓂᐊᖅᑐ ᐱᓯᒪᔭᒃᑲ ᑕᒃᑯᓇᓐᖓᑦ ᒪᑭᕕᒃᑯ 
ᓇᓂᓯᒍᒪᒻᒪᑕ ᐱᐅᓯᑎᑦᑎᒐᔭᖅᑐᒥ ᐅᕙᒍ ᐊᖏᕈᑎᒋᒍᓐᓇᖅᑐᕗ ᐊᒻᒪᓗ ᒪᑭᕕᒃᑯᑦ.  
 
ᐊᒻᒪᓗᑦᑐᐅᖅ, ᓯᕗᓕᐊᖅᑎᐅᔪ ᑲᓇᑕᒥ ᑎᑎᕋᖅᓯᒪᔪᒥ ᑲᒪᒋᓂᐊᖅᑐᖏᓐᓂ ᑐᓂᓯᓚᐅᖅᑐᖅ ᓱᓕ 
ᐊᖅᑭᒍᓐᓇᕐᖓᑦ ᐱᓕᕆᐊᖑᔪᖅ ᐊᒻᒪᓗ ᐊᖅᑭᑦᑕᐅᒋᐊᖃᖅᑐᓂ ᐱᒻᒪᕆᕈᓚᐅᖅᑎᓐᓇᒍ. ᑕᒃᑯᐊ 
ᐊᑐᖅᑕᐅᒍᒪᔪᑦ ᐱᓯᒪᓕᖅᑕᒃᑲ ᒪᓂᓇᐅᔪᖅ. 
 
ᐱᖃᑕᐃᓐᓇᐅᔪᐃ ᐅᖃᖃᑎᒋᒐᓱᑦᑐᕗ ᐊᖅᑮᔪᐃᓐᓇᐅᓂᐊᕋᑦᑕ. ᑕᐃᒪᐃᖁᒥᓇᕐᓂᐊᖅᑯ ᐱᐅᔪᒥᑦ ᐊᖅᑭᔅᓯᔪᒥ 
ᓇᓂᓯᓂᐊᕐᓗᑕ. ᐅᖃᐅᓯᕆᓐᓇᓂᐊᖅᑕᕗᑦ ᐊᒻᒪᓗ ᐱᐅᔪᒥ ᐊᖅᑭᔅᓯᓗᑕ. ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒥᒃ, ᒥᓂᔅᑕ ᖃᓂᒃᑯ ᐊᐱᖅᑯᓰᑦ, ᐃᓚᖓ. ᑑᑑ. 
 
ᑑᑑ: ᖁᔭᓐᓇᒥᒃ,ᐅᖃᖅᑎ. ᐅᖃᖅᑎ, ᐊᖏᖃᑎᒋᑦᑐᐃᓐᓇᐅᒐᑦᑕ ᐱᐅᔪᒥ ᓇᓂᓯᓂᐊᕐᓗᑎᒃ ᐊᖅᑭᓂᕐᒥᑦ 
ᐊᑲᐅᓐᖏᓕᐅᕈᑎᔪᒧᑦ. ᐊᐱᕆᕙᕋ ᓯᕗᓕᐅᖅᑎᕗᑦ ᑲᒪᒋᔭᐅᒍᒪᓕᓚᕆᑦᑐᓂᑦ ᐱᖁᓪᓗᒍ ᒐᕙᒪᑐᖃᒃᑯᓐᓂᑦ, 
ᒥᓂᔅᑕᐅᔪᒥᑦ ᐃᓄᓕᕆᔨᑐᖃᒃᑯᓐᓂᑦ, ᐳᕋᐃᒻ ᒥᓂᔅᑕ ᑕᐃᒪᐃᑦᑐᖃᒃᑲᓂᔾᔮᒍᓐᓃᕐᓂᖓᓂᒃ ᐊᑐᖅᑐᖁᑎᕗᑦ 
ᑐᓂᔭᐅᑐᐃᓐᓇᔾᔮᒍᓐᓃᕐᓂᖏᓐᓂᒃ ᑭᐅᓚᐅᓐᖏᓂᑦᑎᓐᓂ ᐊᒻᒪᓗ ᑕᐃᒪᐃᒃᑲᓐᓂᖁᓇᑕ ᑭᖑᓂᐊᒍᑦ ᑭᓯᐊᓂ 
ᑲᒪᔪᓐᓇᖅᓯᑕᐃᓐᓇᖁᓇᑕ ᑲᔪᓯᒍᑕᐅᒌᖅᓯᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏᑦ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐱᔾᔪᑕᐅᖏᓐᓇᐅᔭᕐᖓᑦ ᑕᒪᓐᓇᓗ 
ᓴᐳᑎᓯᒪᐃᓐᓇᕋᓱᐊᕆᐊᖃᕐᓂᐊᖅᑐᑎᒍ. ᐃᖅᑯᓪᓕᐅᑎᖃᓛᕋᒪ ᐊᐱᖅᑯᑎᖃᕐᓗᖓᓗ 
ᐊᑐᖅᑐᖁᑎᔅᓴᑲᓐᓂᕆᒐᔭᖅᑕᑎᓐᓂᒃ ᐃᑲᔪᖅᑐᖅᑕᐅᔾᔪᑎᔅᓴᑎᓐᓂᒃ. ᐊᑭᓕᕆᐊᖃᖅᓯᒪᔪᑐᖃᕐᓂᒃ ᓱᓕ 
ᐱᑕᖃᕐᖓᑦ ᑭᓪᓕᖃᕐᕕᒋᔭᑦᑎᓐᓂᒃ ᐊᒻᒪᓗ ᐃᓚᒋᔭᐅᔭᕆᐊᖃᕐᓂᐊᕋᑦᑕ ᓴᐳᑎᓯᒪᓂᐊᕐᓗᒋᑦ ᕿᑐᕐᖏᐅᕈᑎᕗᑦ. 
 
ᑕᒪᑐᒥᖓ ᐊᔭᐅᖅᑐᐃᒍᑎᖃᓪᓚᕆᓐᓂᐊᖅᑐᒍᑦ ᐊᒻᒪᓗ ᐱᓕᕆᐊᖃᕐᓂᖅᓴᐅᓗᑕ ᑕᒪᑐᒥᖓ. ᑭᓯᐊᓂ 
ᐃᓱᒪᔪᖓ ᒐᕙᒪᑐᖃᒃᑯᑦ ᖃᐅᔨᒪᓲᑦ ᑕᒪᒃᑯᐊ ᐱᓕᕋᐃᒻᒪᑕ ᓂᐱᖃᓐᖏᑦᑑᔾᔮᖏᓐᓂᑎᓐᓂᒃ ᐊᒻᒪᓗ 
ᖄᖐᓐᓇᑎᑦᑎᑐᐃᓐᓇᔾᔮᖏᓇᑦᑕ. ᓴᐳᔾᔨᓂᐊᕋᑦᑕ ᓄᓇᕗᒥ ᕿᑐᕐᖏᐅᕈᑏᑦ ᖃᓄᐃᑦᑐᑐᐃᓐᓇᐅᒐᓗᐊᖅᑲᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᔅᓴᐃᑦ. ᐃᖅᑭᑦᑐᖅ. 
 
ᐊᐱᖅᑯᑎᒃ 178-1(6): ᑐᓴᖅᑎᑦᑎᒍᑏᑦ ᐃᒻᒥᓃᖅᐸᑦᑐᑦ ᐊᒥᓲᓂᖏᓐᓂᒃ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏᑦ, ᐱᓇᓱᐊᕈᓯᐅᓚᐅᖅᑐᒥ ᐊᐱᕆᓚᐅᕋᒪ ᒥᓂᔅᑕᒥᒃ 
ᐃᖅᑲᖅᑐᐃᓂᓕᕆᓂᕐᒧᑦ ᓴᖅᑭᑎᑦᑎᔪᓐᓇᕐᒪᖔᖅ ᐃᓚᖏᓐᓂᒃ ᑐᑭᓯᒋᐊᕈᑎᔅᓴᓂᒃ ᐃᒻᒥᓃᖅᐸᑦᑐᑦ ᒥᔅᓵᓄᑦ 
ᓄᓇᕗᒥ. ᐱᔭᕇᐸᓗᓕᖅᑐᑕ ᑲᑎᒪᓂᑦᑎᓐᓂᒃ ᑕᕝᕙᓂ; ᖃᐅᑉᐸᑦ ᐱᔭᕇᑐᐃᓐᓇᕆᐊᖃᖅᑐᑕ ᐊᒻᒪᓗ 
ᐊᐱᖅᑯᑎᒋᒃᑲᓂᖅᑕᕋ ᓴᖅᑭᑎᑦᑎᔪᓐᓇᕐᒪᖔᖅ ᑐᑭᓯᒋᐊᕈᑎᔅᓴᓂᒃ ᑲᑎᒪᕕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᖅᑭᑦᑐᖅ, ᐊᐱᖅᑯᑏᑦ ᐅᖃᐅᓯᕆᒃᑲᓐᓂᑲᐃᓐᓇᕈᒃ ᐊᒻᒪᓗ ᓇᓗᓇᐃᖅᓯᓗᑎᑦ ᑭᓇᒧᑦ 
ᐊᐱᖅᑯᑎᖃᕐᒪᖔᖅᐱᑦ. ᖁᔭᓐᓇᒦᒃ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᖅᑲᐸᓪᓕᐊᓕᕋᑦᑕ ᑲᑎᒪᓂᑦᑎᓐᓂᒃ, ᓯᕗᓕᖅᑎ 
ᓴᖅᑭᑎᑦᑎᓂᐊᕐᓚᐅᕐᖓᑦ ᑐᑭᓯᒋᐊᕈᑎᔅᓴᓂᒃ ᐊᒻᒪᓗ ᓱᓕ ᓴᖅᑭᑎᑦᑎᓚᐅᕋᓂ ᑐᑭᓯᒋᐊᕈᑎᔅᓴᓂᒃ 
ᐃᒻᒥᓃᖃᑦᑕᖅᑐᑦ ᖃᑦᑎᐅᓂᖏᓐᓂᒃ ᐱᒋᐊᕐᓗᒍ 1999 ᓇᓗᓇᐃᖅᓯᓯᒪᔪᓂᒃ ᖃᑦᑎᐅᓕᕐᓂᖏᓐᓂᒃ 
ᐃᒻᒥᓃᖅᐸᑦᑐᑦ. ᑖᓐᓇ ᐊᐱᖅᑯᑎᒋᕋᑖᖅᑕᕋ ᓴᖅᑭᑎᑦᑎᔪᓐᓇᕐᒪᖔᖅ ᓈᓴᖅᑕᐅᓯᒪᔪᓂᒃ 
ᓄᖅᑲᓚᐅᓐᖏᓂᑦᑎᓐᓂᒃ ᐱᔾᔪᑎᒋᓪᓗᒍ ᐃᓱᓕᑉᐸᓪᓕᐊᓕᕐᖓᑦ ᑲᑎᒪᓂᕆᔭᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ ᖃᐅᔨᒪᔪᖓ ᑕᒪᑐᒥᖓ ᐊᒻᒪᓗ 
ᐊᐱᕆᓚᐅᖅᑐᒋᑦ ᐃᖅᑲᓇᐃᔭᖅᑎᖁᑎᒃᑲ ᑐᑭᓯᑎᑦᑎᒋᐊᕈᑎᔅᓴᓂᒃ ᐊᑐᐃᓐᓇᐅᓕᖅᑎᑦᑎᖁᓪᓗᒋᑦ. ᒪᒥᐊᑉᐳᖓ 
ᐅᓪᓗᒥ ᐊᑐᐃᓐᓇᐅᖏᒻᒪᑦ. ᐊᑐᐃᓐᓇᐅᓕᑐᐊᖅᑲᑦ ᓴᖅᑭᖅᑎᒍᒫᖅᑲᕋ. ᑲᑎᒪᓂᕗᑦ ᐃᓱᓕᔅᓯᒪᓕᖅᑲᑦ 
ᓴᖅᑭᑕᕐᓂᖅᑲᑦ ᑎᑎᕋᕐᕕᒋᒐᔭᖅᑕᒃᑲ ᒪᓕᒐᓕᐅᖅᑎᓕᒫᑦ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᐱᖅᑯᑎᔅᓴᐃᑦ. ᒪᒃᓚᐃᓐ. 
 
ᐊᐱᖅᑯᑎᒃ 179-1(6): ᑐᑭᓯᒋᐊᕐᕕᔅᓴᖅ ᐃᖅᑲᓇᐃᔭᖅᑎ ᒑᓴᓖᑲᒻᒪᒧᑦ ᐱᔾᔪᑕᐅᔪᓂᒃ 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᐅᓪᓗᒥ ᒥᓂᔅᑕᒧᑦ ᓴᓇᔪᓕᕆᔨᒃᑯᓐᓄᑦ 
ᐱᔾᔪᑎᒋᓪᓗᒍ ᒑᓴᓖᑲᒻᒪᒃ ᓄᓇᕗᒥ. 
 
ᐅᖃᖅᑏ, ᑕᒪᓐᓇ ᐅᖃᐅᓯᕆᒃᑲᓐᓂᖃᑦᑕᕈᒪᓐᖏᑕᕋᓗᐊᕋ ᒥᓂᔅᑕᒧᑦ, ᑭᓯᐊᓂ ᑕᒪᓐᓇ ᐱᔾᔪᑕᐅᔪᖅ 
ᐃᓱᒪᒋᒐᒃᑯ ᑲᒪᒋᔭᕆᐊᖃᕋᑦᑎᒍ ᐅᓪᓗᒥ ᐊᒻᒪᓗ ᐊᓂᓚᐅᓐᖏᓂᑦᑎᓐᓂ ᒪᓕᒐᓕᐅᕐᕕᒻᒥ, ᐅᑎᕈᑦᑕ 

ᓄᓇᑦᑎᓐᓄᑦ, ᑕᓪᓕᕐᒥᐅᓛᖅᑐᒥ, ᐊᐱᖅᓱᖅᑕᐹᓘᓛᕋᑦᑕ ᐊᒻᒪᓗ ᖃᐅᔨᒪᔪᖓ ᑕᕝᕙᓃᑦᑐᓕᒫᑦ ᒪᓕᒐᓕᐅᕐᕕᒻᒥ 
ᐊᐱᖅᓱᖅᑕᐅᕕᔾᔪᐊᓛᕐᖓᑕ ᐅᖄᓚᕕᐅᑲᑕᓪᓗᑎᒃ ᐊᒻᒪᓗ ᑐᑭᓯᒋᐊᕐᕕᐅᑲᑕᓪᓗᑎᒃ ᓂᕈᐊᖅᑎᒋᓯᒪᔭᑦᑎᓐᓄᑦ. 
 
ᒫᓐᓇᐅᔪᖅ ᖃᐅᔨᒪᓐᖏᓇᑦᑕ ᑭᓇ ᓯᕗᓪᓕᖅᐸᐅᓗᓂ ᑐᑭᓯᒋᐊᕐᕕᐊᔭᕆᐊᖃᕐᒪᖔᖅ ᓄᓇᑦᑎᓐᓂ 
ᑲᒪᓂᐊᖅᑐᖅ ᑕᒪᑐᒥᖓ. ᒥᓂᔅᑕ ᐅᖃᕈᓐᓇᖅᑳ ᑭᓇ ᓯᕗᓪᓕᖅᐸᐅᓗᓂ ᑐᑭᓯᒋᐊᖅᑕᕐᕕᐅᓂᐊᕐᒪᖔᖅ 
ᑲᒪᓂᐊᖅᑐᖅ ᑕᒪᒃᑯᓂᖓ ᖄᖃᑦᑕᖅᓯᒪᔪᓂᒃ ᖃᑦᑖᕐᔪᓛᓐᖑᐊᓂᒃ, ᐊᐅᓚᐅᑏᑦ ᓱᕋᖃᑦᑕᖅᓯᒪᔪᑦ ᐊᑐᓂᑦ 
ᓄᓇᓕᐅᔪᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑐᒃ. 
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᓖᑦ ᒐᕙᒪᒃᑯᓐᓂᒃ 
ᐃᖅᑲᓇᐃᔭᖅᑎᖁᑎᖃᖅᑐᐃᓐᓇᐅᒻᒪᑕ ᓄᓇᓕᓐᓂᑦ. ᓄᓇᓕᓐᓂᑦ ᒐᕙᒪᒃᑯᑎᒍᑦ ᐊᖅᑯᑎᖃᕐᓂᐊᖅᑐᒍᑦ ᐊᒻᒪᓗ 
ᐱᓕᕆᖃᑎᒋᓗᒋᑦ ᖃᓄᖅ ᑕᒪᑐᒥᖓ ᑲᒪᔪᓐᓇᓂᐊᕐᒪᖔᑦᑕ ᓄᓇᓕᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᒥᒃ ᐅᓚᕕᓴᑐᐃᓐᓇᖅᑑᔮᕈᒪᓐᖏᒃᑲᓗᐊᖅᑐᖓ ᑕᒪᑐᒪ 
ᒥᔅᓵᓄᑦ ᑭᓯᐊᓂ ᖃᐅᔨᒪᒻᒪᑦ ᓴᖅᑭᑎᑦᑎᓚᐅᖅᓯᒪᒻᒥᒻᒪᑦᑕᐅᖅ ᓇᒻᒥᓂᖅ ᐊᑎᓕᐅᖅᑎᑦᑎᒐᓱᐊᖅᑐᓂ ᑕᒫᓂ 
ᐱᓇᓱᐊᕈᓯᕆᓚᐅᖅᑕᑎᓐᓂ ᐱᔾᔪᑎᒋᓪᓗᒍ ᒑᓴᔩᓖᓐ. 
 
ᖁᕕᐊᓇᖅᑐᖅ ᐱᓕᕆᖃᑎᖃᕆᐊᔅᓴᖅ ᒐᕙᒪᒃᑯᓐᓂᒃ. ᕼᐊᒪᓚᖃᐅᖅᑐᑕ ᓄᓇᓕᓐᓂᑦ, 
ᐆᒪᔪᕐᓂᐊᖅᑎᖃᐅᖅᑐᑕ, ᐊᔾᔨᒌᓐᖏᑦᑐᓂᒃ ᑎᒥᑦᑕᖃᐅᕐᖓᑦ ᑭᓯᐊᓂ ᒫᓐᓇᐅᔪᖅ ᐅᖄᓚᖃᑎᖃᕋᑖᑦᑎᐊᕋᒪ 
ᓂᕈᐊᖅᑕᐅᕕᒋᓯᒪᔭᕐᓂᒃ ᐊᒻᒪᓗ ᐱᖓᓲᔪᖅᑐᒡᒎᖅ ᖃᑦᑖᕐᔪᓛᓐᖑᐊᑦ ᓱᕋᕋᑖᑦᑎᐊᕐᖓᑕ ᑕᐃᑲᓂᓗ 
ᐊᓪᓚᕕᓐᓃᑦᑐᑎᒃ ᒫᓐᓇ ᖃᒪᓂᖅᑐᐊᕐᒥ, ᐅᕙᓐᓂᒃ ᐅᑕᖅᑭᔪᑦ. ᐊᒻᒪᓗ ᖃᐅᔨᒪᔪᖓ ᑕᐃᑯᖓ ᐅᑎᕈᒪ 
ᐅᑎᕐᕕᒋᓂᐊᖅᑕᒃᑲ ᐃᒻᒪᖃ ᐃᑦᑎᕐᕕᐅᔭᐃᑦ ᐊᒥᓱᐊᓘᓂᐊᖅᑐᑦ ᑕᑕᑦᑐᑦ ᓱᓇᒃᑯᑖᓂᒃ ᐊᒻᒪᓗ ᐊᐅᓚᐅᑎᓂᒃ 
ᐊᒻᒪᓗ ᑭᓱᑐᐃᓐᓇᕐᓂᒃ ᐃᓄᓐᓄᑦ ᐊᐱᖅᑯᑕᐅᓂᐊᖅᑐᓂᒃ, ᓇᒧᓐᖓᐅᑎᔭᕆᐊᖃᕐᓂᐊᖅᑲᑦ ᐊᒻᒪᓗ ᑭᓇ 
ᓄᐊᑦᑎᕕᐊᓂᐊᖅᑲ ᐊᒻᒪᓗ ᑕᐃᒫᒐᓚᒃ. 
 
ᑕᐃᒪ, ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᑭᓇᒧᑦ ᑐᕌᖅᑎᒍᓐᓇᓂᐊᖅᑲᒃᑲ ᓂᕈᐊᖅᑎᒋᓯᒪᔭᒃᑲ, 
ᓄᐊᑦᑎᖁᓗᒋᑦ ᑕᒪᒃᑯᓂᖓ ᐊᐅᓚᐅᑎᓂᒃ ᐱᐅᔪᓐᓃᖅᓯᒪᔪᓂᒃ, ᖃᑦᑖᕐᔪᓛᓐᖑᐊᓂᒃ, ᐃᑰᑕᓐᖑᐊᓂᒃ, ᑕᒪᒃᑯᐊ 
ᒪᓕᒐᓕᐅᖅᑎᓄᑦ ᑐᕌᖅᑎᑕᐅᖃᑦᑕᓂᐊᖅᑲᑦ ᐅᕝᕙᓘᓐᓃᑦ ᑎᒃᑯᐊᖅᓯᓯᒪᓂᐊᖅᑭᑕ ᐆᒪᔪᕐᓂᐊᑎᒃᑯᓐᓂᒃ, 
ᓄᓇᓕᕆᔨᒃᑯᓐᓂᒃ ᐊᒻᒪᓗ ᑭᒃᑯᑐᐃᓐᓇᕐᓂᒃ. 
 
ᒥᓂᔅᑕ ᑐᑭᓯᓇᑦᑎᐊᕈᓐᓇᖅᑳ ᑭᓇ ᑕᒪᒃᑯᓂᖓ ᑲᒪᓂᐊᕐᒪᖔᖅ ᐱᔾᔪᑕᐅᔪᓂᒃ ᓄᓇᑦᑎᓐᓂ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑐᒃ. 
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔭᕇᖅᑲᐅᒋᒃᑭᑦ ᐅᐊᑦᑎᐊᕈ. 
ᐱᓕᕆᖃᑎᖃᕐᓂᐊᖅᑐᒍᑦ ᓄᓇᓖᑦ ᒐᕙᒪᒃᑯᖏᓐᓂᒃ ᑕᒪᓐᓇ ᐊᑲᐅᓐᖏᓕᐅᕈᑕᐅᔪᖅ ᐱᓪᓗᒍ. ᐅᓪᓗᒥᒧᑦ, 
ᐅᖃᕈᓐᓇᖅᑐᖓ ᑭᓯᐊᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ. ᖃᐅᔨᓯᒪᓕᑐᐊᕈᒪ ᒪᓕᒐᓕᐅᖅᑎ 
ᖃᐅᔨᑎᒃᑲᔭᖅᑲᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᒪᒃᓚᐃᓐ. 

ᒪᒃᓚᐃᓐ: ᐅᖃᖅᑏ, ᑕᒪᓐᓇ ᓈᒻᒪᖏᑦᑐᖅ. ᑭᐅᑦᑎᐊᖏᑦᑐᑎᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᑲᑦ ᐅᖄᓚᐅᑎᖓ 
ᓈᓴᐅᑖᓂᒃ ᓇᔅᓴᒐᖓᑕ, ᐊᖏᕐᕋᖓᓂᓗ ᐊᓪᓚᕝᕕᖓᓂᓪᓗ ᐊᒻᒪᓗ ᐅᕙᓐᓄᑦ ᐅᖃᕐᓗᓂ 
ᐊᑐᐃᓐᓇᓂᐊᕐᓂᕐᒥᓂᒃ ᑲᒪᓂᐊᕐᓂᕐᒧᑦ ᐅᖄᓚᖃᑦᑕᕈᑕᐅᓂᐊᖅᑐᓂᒃ ᐃᓄᓐᓂᒃ ᐊᐅᓚᐅᑎᖏᑕ ᒥᔅᓵᓄᑦ 
ᓱᕋᔅᓯᒪᔪᓄᑦ ᐊᒻᒪᓗ ᑐᑭᓯᒋᐊᕈᑕᐅᔪᓄᑦ. 
 
ᐅᓪᓗᒥ ᐅᖃᐅᔾᔭᐅᔪᒪᔪᖓ, ᑭᓇ ᑲᒪᒋᔭᖃᓐᖑᓱᑉᐸ ᑕᒪᒃᑯᓂᖓ ᐱᔾᔪᑕᐅᔪᓂᒃ ᓄᓇᓕᓕᒫᓂᒃ ᓄᓇᕗᒥ 
ᐅᕝᕙᓘᓐᓃᑦ ᐅᕙᓐᓄᑦ ᑐᓂᓯᓗᓂ ᐅᖄᓚᐅᑏᑦ ᓈᓴᐅᑎᖏᓐᓂᒃ ᐅᖃᐅᑎᔪᓐᓇᕐᓂᐊᕋᒃᑭᑦ ᓂᕈᐊᖅᑎᒋᓯᒪᔭᒃᑲ 
ᐅᖄᓚᖁᓗᒋᑦ ᑖᔅᓱᒧᖓ ᐱᔾᔪᑎᒋᓪᓗᒍ ᒑᓴᓖᕐᓗᓐᓂᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓂᓯᔪᓐᓇᑎᐊᕐᓂᐊᕆᒃᑭᑦ ᐅᖄᓚᐅᑎᒻᒪ 
ᓈᓴᐅᑎᖓᓂᒃ, ᑭᓯᐊᓂᓕ ᐅᖃᐅᑎᔪᒪᔭᕋ ᒪᓕᒐᓕᐅᖅᑎ ᐱᓇᓱᐊᕈᓯᐅᓛᖅᑐᒥ ᖃᐅᔨᒃᑲᓐᓂᓛᖅᑐᒍᑦ ᑕᒪᑐᒪ 
ᒥᔅᓵᓄᑦ ᐊᒻᒪᓗ ᑕᐃᒫᒃ ᑭᓯᐊᓂ ᑭᐅᔪᓐᓇᑲᓚᐅᕆᒃᑭᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏᑦ. ᑭᖑᓪᓕᖅᐹᒥᒃ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᐊᒻᒪᓗ ᐅᖃᕋᑖᕋᒪᐃᓛᒃ, 
ᑕᐸᓱᑦᑑᔮᕈᒪᓐᖏᒃᑲᓗᐊᖅᑐᖓ ᑖᔅᓱᒪᓐᖓᑦ ᐅᓪᓗᒥ ᑭᓯᐊᓂ ᑕᐃᒪ, ᒥᓂᔅᑕ ᐅᕙᓐᓂᒃ ᑎᑎᖅᓯᑎᑦᑎᒍᓐᓇᖅᑲᑦ 
ᐅᖄᓚᐅᑎᒥᓂᒃ ᐊᖏᕐᕋᒥᓂᒃ, ᐊᒻᒪᓗ ᐊᓪᓚᕕᒻᒥᓂᒃ, ᐊᒻᒪᓗ ᓇᔅᓴᒐᕐᒥᓂᒃ ᑕᓚᕖᓴᑎᒍᑦ 
ᓴᖅᑭᔮᖅᑎᑐᓐᓇᕐᓗᓂᐅᒃ ᑎᒃᑯᐊᖅᓯᒐᓱᐊᕐᓂᖏᓐᓂ ᐃᓄᒻᒥᒃ ᓄᓇᑦᑎᓐᓂ ᐅᖄᓚᖃᑎᖃᕈᓐᓇᖅᑐᑦ ᐊᒻᒪᓗ 
ᑐᑭᓯᒋᐊᕐᕕᖃᕈᓐᓇᖅᑐᑦ ᑕᒪᒃᑮᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ ᑲᒪᓂᐊᖅᑎᓪᓗᒋᑦ ᑕᒪᒃᑯᓂᖓ ᓱᕋᔅᓯᒪᔪᓂᒃ 
ᐊᐅᓚᐅᑎᓂᒃ ᐱᔾᔪᑎᖃᕐᓗᑎᒃ ᐊᒻᒪᓗ ᑕᐃᒪᐃᑦᑐᕈᓘᔭᕐᓂᒃ. 
 
ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᑕᒪᑐᒥᖓ, ᐅᕙᖓ ᐱᔪᓐᓇᖅᓯᑎᑕᐅᓂᐊᖅᑯᖓ 
ᓇᓗᓇᐃᖅᓯᔪᓐᓇᖅᓯᑎᑕᐅᓗᖓ ᓈᓚᐅᑎᖃᕐᕕᑦᑎᒍᑦ ᐊᒻᒪᓗᑦᑕᐅᖅ ᑲᑎᖃᑎᖃᕈᓐᓇᖅᓯᓗᖓ 
ᐆᒪᔪᕐᓂᐊᑎᒃᑯᓐᓂᒃ ᐊᒻᒪᓗ ᐅᖃᕐᓗᖓ ᑖᓐᓇ ᑲᒪᓂᐊᓕᕐᖓᑦ ᑕᒪᒃᑯᓂᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᑐᓂᓯᓂᐊᖅᑲᕋ ᐅᖄᓚᐅᑎᒪ 
ᓈᓴᐅᑎᖓᓂᒃ ᐊᒻᒪᓗ ᐅᕌᓚᐅᑎᖓᑕ ᓈᓴᐅᑎᖓᓂᒃ ᓴᓇᔪᓕᕆᔨᒃᑯᑦ ᓄᓇᓕᐅᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ, ᒥᓂᔅᑕ. ᐊᐱᖅᑯᑎᔅᓴᐃᑦ. ᐊᐱᖅᑯᑎᔅᓴᖅᑕᖃᒃᑲᓂᖅᑳ. ᐊᕐᕚᕐᓗᒃ. 
 
ᐊᐱᖅᑯᑦ 180-1(6): ᑎᑎᕋᖅᓯᒪᔪᓂᒃ ᑐᑭᓯᒋᐊᕈᑎᓂᒃ ᑐᓂᓯᓗᒋᑦ ᓄᓇᓕᐅᔪᑦ ᒑᓴᓖᑦ 
ᐱᐅᓐᖏᓐᓂᖏᑕ ᒥᔅᓵᓄᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐅᓇ ᒥᓂᔅᑕᒧᑦ ᓴᓇᔪᓕᕆᔨᒃᑯᓐᓄᑦ. 
ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ ᐊᐱᖅᑯᑎᖃᑦᑎᐊᖅᑐᐊᓘᕋᑖᕐᖓᑦ. 

ᑎᑎᖅᑲᒥᒃ ᑎᑎᕋᕐᓂᐊᖅᑭᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐅᕝᕙᓘᓐᓃᑦ ᐅᒪᔪᕐᓂᐊᖅᑎᐅᔪᑦ ᓄᓇᓕᓐᓂ 
ᒥᑭᓂᕐᓴᐅᔪᓂ. ᑎᑎᕋᕐᓂᐊᖅᐱᑦ ᑐᓴᖅᑎᑦᑎᔪᓂᒃ ᖃᓄᖅ ᑕᒪᒃᑯᐊ ᓄᓇᓕᐅᔪᑦ 
ᑐᓴᐅᒪᑎᑕᐅᖃᑦᑕᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᓯᒪᔭᒃᑯᑦ, ᐊᒻᒪᓗ ᒥᓂᔅᑕᐅᑉ ᑐᖏᓕᖓ, 
ᐱᓕᕆᖃᑎᒋᖃᑦᑕᕐᓂᐊᖅᑕᕗᑦ ᓄᓇᓕᓐᓂ ᐆᒪᔪᕐᓂᐊᖅᑎᓄᑦ ᑲᑐᑦᔨᖃᑎᒋᖑᔪᑦ ᓄᓇᓕᐅᔪᓂ ᑕᒪᒃᓱᒧᖓ. 
ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ, ᑎᑎᕋᕐᓯᒪᔪᓂᒃ ᑐᑭᓯᒋᐊᕈᑎᒃᓴᖅᑕᖃᖅᐸ 
ᓄᓇᓕᓐᓂ ᐆᒻᒪᔪᕐᓂᐊᖅᑎᐅᔪᓄᑦ ᖃᐅᔨᒃᑲᕋᓱᐊᕐᓗᒋᑦ ᖃᓄᖅ ᑐᓴᐅᒪᑎᑦᑎᖃᑦᑕᕐᓂᐊᕐᒪᖔᑕ ᓄᓇᓕᐅᔪᓂᒃ. 
ᑕᐃᒪᓕᖃᐃ ᐊᑲᐅᓂᕐᓴᐅᒐᔭᖅᐳᖅ ᐃᒪᐃᑦᑐᒥᒃ ᐊᐱᕆᖓᕈᒪ, ᑎᓕᓯᒪᕕᓯᐅᒃ ᐆᒪᔪᓕᕆᓂᕐᒧᑦ 
ᑲᑐᑦᔨᖃᑎᒋᖑᔪᑦ ᓄᓇᓕᐅᓐᓂ ᓈᓚᐅᑎᒃᑯᖃᑦᑕᖁᓗᒋᑦ, ᑲᑎᒪᖃᖃᑦᑕᕐᓗᑎᒃ ᓄᓇᓕᓐᓂ ᐅᒻᒪᔪᕐᓂᐊᑎᒃᑯᑦ 
ᑲᑎᒪᔨᖏᓐᓂᒃ ᒐᕙᒪᒃᑯᑦ ᖃᓄᐃᓕᐅᕋᓱᐊᕐᓂᐊᕐᒪᖔᑕ ᒫᓐᓇᒃᑕᐅᑎᒋ ᑕᒪᓐᓇ ᐋᖅᑭᒐᓱᐊᕐᓗᒍ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓱᓕ ᑕᒪᓐᓇ ᑲᒪᒋᓇᓱᐊᖅᑕᕗᑦ ᓄᓇᓕᓐᓂ 
ᖃᓄᐃᓕᐅᕐᓂᐊᕐᒪᖔᑦᑕ. ᐅᐊᑦᑎᐊᕈ ᐅᖃᖅᑲᐅᒐᒪ, ᐱᓇᓱᐊᕈᓯᐅᓛᖅᑐᒥ ᖃᐅᔨᒃᑲᐃᓚᖅᑐᒍᑦ 
ᖃᓄᐃᓕᐅᕐᓂᐊᓂᑦᑎᓐᓂᒃ ᐊᒻᒪ ᑭᓱᑦ ᐊᑐᐃᓐᓇᐅᓚᕐᒪᖓᑕ ᓄᓇᓕᓐᓄᑦ. ᐱᓕᕆᓂᐊᖅᑐᒍᑦ ᐊᖅᑯᑎᒋᓗᒋᑦ 
ᓄᓇᓕᐅᔪᑦ ᐊᒻᒪᓗ ᓂᕆᐅᒃᐳᖓ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᐅᓚᕆᐊᖏᑕ ᐱᓇᓱᐊᕈᓯᐅᓚᖅᑐᒥᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎ. ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᑕᖏᖅᑐᑎᒃ ᒪᓕᒐᓕᐅᖅᑎᐅᔪᑦ ᐅᖃᓚᕕᐅᖃᑦᑕᕐᓯᒪᓕᕐᒪᑕ 
ᓄᓇᖁᑎᖏᓐᓂᒃ ᐊᒻᒪᓗ ᐃᓄᐃᑦ ᐅᖃᐅᓯᖃᖅᐸᓪᓕᐊᓪᓗᑎᒃ ᑕᒪᒃᓱᒥᖓ ᓈᓚᐅᑎᒃᑯᑦ. ᑕᐃᒃᑯᐊ 
ᐆᒪᔪᕐᓂᐊᖅᑎᐅᔪᑦ ᓄᓇᓕᐅᔪᓂ ᑐᓴᖅᑎᑕᐅᖃᕋᔭᖅᐸᑦ ᓄᓇᓕᐅᔪᓂ. ᑕᐃᒪᐃᓕᔪᓐᓇᖅᐳᖓ ᓄᓇᖁᑎᓐᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᐅᖃᑦᑕᕐᓯᒪᔪᖓ, ᐱᓇᓱᐊᕈᓄᓯᐅᓛᖅᑐᒥᒃ 
ᖃᐅᔨᒃᑲᐃᓚᖅᐳᒍ ᖃᓄᐃᓕᐅᓪᓚᒃᑕᓚᕐᓂᑎᓐᓂᒃ ᐊᒻᒪᓗ ᑭᓱᑦ ᐊᑐᐃᓐᓇᐃᓚᕐᒪᖓᑕ. ᑕᒪᓐᓇ 
ᐱᓕᕆᐊᕆᕙᓪᓕᐊᔭᕗᑦ ᐊᒻᒪᓗ ᓄᓇᓕᐅᔪᑦ ᑐᓴᖅᑎᑕᐅᓚᖅᑐᑦ ᖃᓄᐃᓕᐅᓚᕐᓂᑎᓐᓂᒃ ᐱᓇᓱᐊᕈᓯᐅᓛᖅᑐᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓇᑯᕐᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎ. ᐃᓚᒋᐊᕈᑦ. ᑭᖑᓪᓕᖅᐹᖅ ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒐᕙᒪᒃᑯᑦ ᐊᑭᖃᓐᖏᑦᑐᒥᒃ ᐅᖃᓚᐅᒻᒥ 
ᐊᑐᐃᓐᓇᐅᑎᑦᑎᓚᖅᐸᑦ ᐃᓄᒃᑎᑐᑦ ᐊᒻᒪ ᖃᓪᓗᓇᑎᑐᑦ ᐅᕝᕙᓘᓐᓃᑦ ᑭᕙᓪᓕᕐᒥ ᐅᖃᓚᒍᑎᒋ ᑕᐅᕗᖓᖓᖅ 
ᐊᑭᓕᖅᑕᐅᑎᓪᓗᒋᑦ ᐅᖅᓱᐊᓗᓕᕆᔨᒃᑯᓐᓄᑦ ᑲᖏᖠᓂᕐᒧᑦ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐃᓱᒪᓗᒍᑎᒻᒪᕆᐅᒻᒪᑦ, ᒪᓕᒐᓕᐅᖅᑎᐅᑉ 
ᐊᐱᖅᑯᑎᖓᓄᑦ ᑕᒪᓐᓇ ᐊᑐᐃᓐᓇᐅᑎᑦᑐᓇᖅᑕᕗᑦ. ᑭᓯᐊᓂᓕ ᖃᐅᔨᓯᒪᓕᕈᑦᑕ ᖃᓄᐃᓕᐅᕐᓂᐊᓂᑦᑎᓐᓂᒃ 
ᑭᖑᕐᖓᒍ ᐃᓄᐃᑦ ᖃᐅᔨᒪᑎᓛᖅᑕᕗᑦ. ᑭᓯᐊᓂᓕ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ, ᐄ. 
ᐊᑐᐃᓐᓇᐅᑎᒍᓐᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ. 
 
ᐊᐱᖅᑯᑦ 181-1(6): ᐃᓱᒪᒋᔭᐅᓂᖏᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᒑᓴᓕᓕᕆᓂᕐᒧᑦ 
ᑭᐅᖃᑦᑕᕐᓂᐊᖅᑐᓂᒃ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᐊᐱᖅᑯᑎᒋᔭᕋ ᒥᓂᔅᑕᒧᑦ ᓴᓇᔪᓕᕆᔨᒃᑯᓐᓄᑦ. ᐅᖃᖅᑎ, 
ᐊᐱᕆᔪᒪᔪᖓ ᐅᓪᓗᒥᒃᑲᓐᓂ ᓴᖅᑭᑕᐅᖃᐅᔪᒧᑦ. ᐅᖃᓚᕕᐅᖃᑦᑕᕐᓯᒪᓕᕋᒪ ᐊᒻᒪᓗ ᑎᑎᖅᑲᐅᓯᐊᖅᐸᒃᑐᖓ 
ᓄᓇᖁᑎᓐᓂᒃ. ᖁᕕᐊᒋᔭᒃᑲ ᑎᑎᖅᑲᖏᑦ; ᐅᒃᐱᕈᓱᒻᒪᑕ ᐃᑲᔪᕈᓐᓇᕐᓂᐊᕐᓂᑎᓐᓂᒃ. 
 
ᒥᓂᔅᑕᐅᔪᖅ ᓴᖅᑭᔪᓐᓇᖅᐸ ᐊᖏᖃᑎᒋᒍᑕᐅᔪᒥᒃ ᐊᓯᒥᓄᑦ ᒥᓂᔅᑕᒧᑦ ᑮᓇᐅᔭᖃᖅᑎᑦᑎᓂᐊᕐᓗᑎᒃ 
ᐃᖅᑲᓇᐃᔭᖅᑎᐅᔪᓐᓇᕋᔭᖅᑐᓄᑦ ᑕᖅᑭᓕᒫᒧᖅᑲᐃ ᑕᒪᓐᓇ ᐊᑲᐅᓐᖏᓕᐅᕈᑕᐅᔪᖅ ᑲᒪᒋᔭᐅᓂᐊᕐᓗᓂ ᐃᒪᒃ 
ᑕᒪᒃᑯᐊ ᐊᐅᓚᐅᑎᐅᔪᑦ ᓱᕋᒃᓯᒪᔪᑦ ᐃᒪᐃᑦᑐᒧᑦ ᐃᖅᑲᓇᐃᔭᖅᑎᒧᑦ ᑐᓂᔭᐅᔪᓐᓇᖅᑐᑦ. ᐃᓱᒪᑐᐃᓐᓇᖅᑐᖓ 
ᐅᕙᖓ ᓄᓇᖁᑎᖓᓄᕈᒪ ᑐᓂᓯᔭᐅᓐᓂᐊᕆᐊᒃᓴᖅ ᐳᑲᓪᓚᐅᔪᒥ ᓱᕋᒃᓯᒪᔪᓂ ᐊᐅᓚᐅᑎᒥᓂᕐᓂᒃ. ᒥᓂᔅᑕᐅᔪᖅ 
ᓴᖅᑭᔪᓐᓇᖅᐸ ᐊᖏᖃᑎᒋᒍᑕᐅᔪᒥᒃ ᐊᓯᖏᓐᓂᒃ ᒥᓂᔅᑕᐅᔪᓂ ᐱᖃᑎᖃᕐᓗᓂ ᖃᓄᐃᓕᖓᓂᐊᕐᒪᖔᑕ 
ᑕᒪᒃᓱᒧᖓ ᓄᓇᓕᐅᔪᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ: 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᑕᐃᒃᑯᓄᖓ ᐱᔾᔪᑎᖃᖅᑐᓄᑦ ᐊᑭᓕᖅᑕᐅᓂᕐᒧᑦ 
ᐊᒻᒪᓗ ᑕᒪᓐᓇ ᑮᓇᐅᔭᑎᒍᑦ ᐃᒃᐱᓐᓇᕐᓂᖃᕐᒪᑦ. ᐊᐱᕆᔭᐅᓯᒪᔪᖓ ᓯᕗᒃᑲᖅᑕᕆᐊᖁᔭᐅᓪᓗᖓ ᑕᒪᒃᓱᒧᖓ. 
 
ᒫᓐᓇᐅᔪᖅ ᒪᓕᒐᓕᐅᖅᑎᐅᔪᖅ ᑭᐅᔪᓐᓇᖅᑕᕋ, ᒐᕙᒪᒃᑯᑦ ᑲᑎᑎᕆᓇᓱᐊᖅᑐᑦ ᐸᕐᓇᒍᑕᑲᐅᔪᒥᒃ ᖃᓄᖅ 
ᑕᒪᓐᓇ ᑲᒪᒋᔪᓐᓇᕐᒪᖔᑦᑎᒍᑦ. ᐅᖃᕐᓯᒪᒐᒪ ᓯᕗᓪᓕᖅᐸᐅᓂᐊᖅᑐᖅ ᖃᐅᔨᓴᖅᑲᕐᓗᑕ ᖃᓄᑎᒋ 
ᓱᕋᒃᓯᒪᔪᖃᖅᑎᒋᒻᒪᖓ ᑕᖅᑲᓂ ᑕᐃᒃᑯᓄᖓ ᐃᓄᓐᓄᑦ ᓴᓇᒋᐊᖃᕐᓯᒪᓕᖅᑐᓄᑦ ᐅᕝᕙᓘᓐᓃᑦ ᐃᓚᒃᓴᖏᓐᓂᒃ 
ᐅᑕᖅᑭᔪᓄᑦ. 
 
ᑕᒪᔾᔭ ᓯᕗᓪᓕᖅᐸᐅᓂᐊᖅᑐᖅ, ᒐᕙᒪᒃᑯᓐᓂᖓᕐᓗᑕᓕ ᒫᓐᓇᐅᔪᖅ, ᑐᑭᓯᒋᐊᑦᑎᐊᑲᓐᓂᕈᒪᒪᑕ 
ᓄᐊᑦᑎᖃᓚᐅᕐᓗᑎᒃ ᐊᔪᕐᓇᖏᑉᐸᑦ. ᐃᓱᒪᔪᒍ ᑕᒪᓐᓇ ᑲᒪᒋᔭᕆᐊᖃᕋᑦᑎᒍᑦ ᑕᑯᓐᓇᕐᓗᒍ 
ᐅᖃᓚᕕᒋᓐᖏᖓᕐᓗᒍ ᑕᒪᓐᓇ ᐊᑐᐃᓐᓇᐅᑎᒍᓐᓇᕋᓗᐊᕆᓪᓗᑎᒍᑦ. 
 
ᒪᓐᓇᐅᔪᖅ, ᐃᓗᐊᓂ ᒐᕙᒪᒃᑯᑦ, ᒐᕙᒪᒃᑯᑦ ᖃᐅᔨᓇᓱᐊᖅᑐᑦ ᑭᓇᒃᑯᑦ ᐅᖃᖅᑕᕕᓪᓗᐊᑕᐅᒐᔭᕐᒪᖔᑕ 
ᓄᓇᓕᐅᔪᑦ ᑕᐃᒪᐃᓐᓂᐊᕈᑦᑕ. ᒫᓐᓇᐅᔪᖅ ᓄᓇᓕᓐᓂ ᒥᑭᓂᕐᓴᐅᔪᓂ, ᕿᒥᕐᕈᔪᓐᓇᖅᑐᒍᑦ ᓄᓇᓕᓐᓂ 
ᐆᒪᔪᕐᓂᐊᖅᑎᐅᔪᓂᒃ. 

ᐊᖏᓂᕐᓴᐅᔪᓂ ᓄᓇᓕᐅᔪᓂ, ᐊᓯᐊᒍᕈᓐᓇᑐᐃᓐᓇᕆᐊᖃᖅᑐᑦ. ᐊᖏᓂᕐᓴᐅᔪᓂ ᒐᕙᒪᒃᑯᑦ 
ᓴᖅᑭᔭᕐᓂᕐᓴᐅᑎᓪᓗᓄᒋᑦ, ᐃᖅᑲᓇᐃᔭᖅᑎᑕᐅᖃᑐᐃᓐᓇᕆᐊᓕᒃ ᒐᕙᒪᒃᑯᓂᖓᖅᑐᒥᒃ 
ᐃᖅᑲᓇᐃᔭᖅᑕᕐᕕᐅᓯᒪᔪᓂᒃ ᒐᕙᒪᒃᑯᖏᓐᓂᑦ ᓄᓇᓕᖏᓐᓂ. 
 
ᑕᒪᔾᔭ ᐊᖅᑭᒃᓱᕋᓱᐊᖅᑕᕗᑦ ᒐᕙᒪᒃᑯᑦ ᐃᓗᐊᓂ ᐋᖅᑭᒃᓱᐃᓇᓱᐊᖅᑐᑕ ᑕᖅᑲᒃᑯᓇᓐᖓ 
ᑐᑭᓯᒋᐊᓚᐅᖏᓂᑦᑎᓂ. ᒥᓂᔅᑕᐅᔪᖅ ᑐᓴᖅᑎᑦᑎᒐᔭᖅᑐᖅ ᐱᓇᓱᐊᕈᓯᐅᓛᖅᑐᒥᒃ ᓇᓗᓇᐃᕐᓯᕙᓪᓕᐊᑎᓪᓗᑕ  
ᑕᒪᒃᑯᓂᖓ ᐃᓄᓐᓂᒃ. ᑕᐃᒪᓕ ᑕᒪᔾᔭ ᐊᑐᕐᓂᐊᖅᑕᕗᑦ ᒫᓐᓇᐅᔪᖅ. ᐅᖃᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎ. ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᕿᓄᐃᓴᕐᓗᑕ ᐅᑕᖅᑭᑦᑎᐊᑐᐃᓐᓇᕋᓱᐊᕐᓂᐊᖅᐳᒍᑦ 
ᐱᓇᓱᐊᕈᓯᕈᕋᓱᐊᕐᓂᖓᓂ ᑭᓯᐊᓂᓕ ᐊᑕᐅᑦᓯᒃᑯᑦ, ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ, ᑖᓐᓇ ᑕᒪᒃᑯᓄᖓ 
ᑐᓐᑕᕐᕕᐅᓪᓗᐊᑕᕐᓂᐊᕐᒪᑦ. ᑭᓇ ᐅᖃᖅᑕᕐᕕᐅᓚᖅᑲ. ᒪᓐᓇᐅᔪᖅ, ᐅᖃᖅᑕᕐᕕᒋᔭᐅᒐᑦᑕ 
ᒪᓕᒐᓕᐅᖅᑎᐅᓂᑦᑎᓐᓄᒃ ᓄᓇᖁᑎᑦᑎᓄᑦ. ᑕᐃᒪᓕ ᐅᖃᐅᑎᒃᑲᓐᓂᕐᓗᒋᑦ ᓄᓇᕗᒻᒥᐅᑕᐅᔪᑦ, 
ᐅᖃᖅᑕᕐᕕᒃᑕᖃᓚᖅᐸ ᓄᓇᓕᐅᔪᓂ ᐊᑐᓂᑦ. ᑕᐃᒪᒃ ᑐᑭᓯᕗᖓ ᑕᐃᒪᐃᑦᑐᒥᒃ ᓴᖅᑭᓚᕐᒪᑕ 
ᐱᓇᓱᐊᕈᓯᐅᓚᖅᑐᒥ. ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᔾᔭ ᐸᕐᓇᒍᑎᕗᑦ. ᖁᔭᓐᓇᒥᒃ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎ. ᓱᓕ ᐅᖃᐅᓯᒃᑯᑦ ᐊᐱᖅᑯᑎᒃᓴᖅᑕᖃᖅᐸ. ᓄᑕᕋᖅ. 
 
ᐊᐱᖅᑯᑦ 182-1(6): ᖃᓄᐃᓕᖓᓕᕐᓂᖓ ᑳᓐᑐᕋᒃᑕᕈᒪᔾᔪᑕᐅᔪᓄᑦ ᓄᓇᓕᓐᓂ ᐋᓐᓂᐊᕐᕕᐅᔪᓄᑦ 
 
ᓄᑕᕋᖅ (ᑐᓵᔨᑎᒍᑦ): ᐊᐱᖅᑯᑎᒐ ᒥᓂᔅᑕᒧᑦ ᓴᓇᔪᓕᕆᔨᒃᑯᓐᓄᑦ. ᓇᐃᑦᑐᑯᓗᒃ ᐊᐱᖅᑯᑎᒐ. 
ᐱᓇᓱᐊᕈᓯᐅᓚᐅᖅᑐᒥᒃ ᐊᐱᕆᓚᐅᕋᒪ ᐱᔾᔪᑎᖃᖅᑐᒥᒃ ᐋᓐᓂᐊᕐᕕᐅᔪᒥᒃ ᓴᓇᔭᐅᔪᒫᕐᓂᐊᖅᑐᒥᒃ 
ᒥᑦᑎᒪᑕᓕᒻᒥ. ᖃᓄᐃᓕᖓᓕᖃᖅ ᑳᓐᑐᕋᒃᓴᐅᔪᖅ. ᑕᐃᓐᓇ ᑳᓐᑐᕋᖑᓚᐅᖅᑐᖅ, ᑕᐃᒃᑯᐊ ᐋᖅᑭᒃᓯᓚᐅᖅᐸᑦ. 
ᑕᐃᓐᓇ ᑳᓐᑐᕋᒃᑕᕈᒪᔾᔪᑕᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐊᐱᖅᑯᑎᒋᒐᕕᐅᒃ ᑖᓐᓇ ᑲᑎᒪᕕᒻᒥ 
ᑕᑯᔭᖅᑐᖅᑲᐅᒐᒃᑯ ᓇᒻᒥᓂᖅ ᑐᑭᓯᒋᐊᕐᕕᒋᔭᖅᑐᖅᑐᒍ ᑕᒪᑐᒪ ᒥᔅᓵᓄᑦ ᐱᔾᔪᑎᒋᓪᓗᒍ ᑐᔅᓯᕋᐅᑏᑦ 
ᐱᓇᓱᐊᕈᒪᒐᔭᖅᑐᓄᑦ. ᐅᖓᕙᕆᐊᖅᑕᐅᓯᒪᓚᐅᕐᖓᑦ ᐊᒻᒪᓗ ᐅᓪᓗᒥᒧᑦ ᑎᑭᑦᑐᒍ ᑐᓴᒃᑲᓐᓂᓚᐅᓐᖏᑦᑎᐊᕋᒪ. 
ᑭᓯᐊᓂ ᖃᐅᔨᑐᐊᕈᒪ ᒪᓕᒐᓕᐅᖅᑎ ᑕᑯᔭᖅᑐᓛᕋᒃᑯ ᐊᓪᓚᕝᕕᖓᓄᑦ ᑐᑭᓯᑎᒋᐊᖅᑐᕐᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᐊᐱᖅᑯᑎᔅᓴᐃᑦ. ᒪᒃᓚᐃᓐ 
 
ᐊᐱᖅᑯᑦ 183-1(6): ᐋᔩᕈᑎᒋᓗᒋᑦ ᑳᓐᑐᕌᑦ 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᑯᑎᒋᒐᓱᓐᓂᐊᖅᑕᕋ ᐊᒻᒪᓗ ᑐᕌᖅᑎᓪᓗᒍ ᒥᓂᔅᑕᒧᑦ 
ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐱᔾᔪᑎᒋᓪᓗᒍ ᐅᕙᖓ ᐱᓕᕆᕕᐊᓂᒃ 

ᐊᑦᑐᐃᓂᖃᓪᓚᕆᒻᒪᑦ. ᐅᑎᕆᐊᕐᕕᒋᓗᒋᑦ ᑕᐃᔅᓱᒪᓂ ᒪᕐᕉᒃ ᐱᖓᓱᓪᓘᓐᓃᑦ ᐊᕐᕌᒍᐃᑦ 
ᐅᖃᐅᓯᖃᓚᐅᖅᓯᒪᒐᑦᑕ ᖃᓄᐃᑦᑑᓂᖏᓐᓂᒃ ᐃᓪᓗᐃᑦ.  
 
ᑖᓐᓇ ᐱᔾᔪᑎᓕᒃ ᑭᐅᔾᔪᑎᓂᒃ ᐊᐱᖅᑯᑎᓄᑦ ᒪᓕᒐᓕᐅᖅᑎᐅᖃᑎᓐᓄᑦ ᐅᖅᓱᖅᑑᕐᒧᑦ ᐱᔾᔪᑎᒋᓪᓗᒋᑦ 
ᐊᑭᖏᓐᓄᑦ ᐅᖓᑖᓅᕈᑎᕙᑦᑐᑦ ᐊᒻᒪᓗ ᐊᑐᖅᑐᔅᓴᓅᖅᑕᐅᓯᒪᔪᑦ ᐊᒥᓲᓂᖏᑦ ᐊᖏᔫᑏᑦ. 
 
ᓄᓇᓕᓐᓃᓐᖔᖅᓯᒪᔪᑦ ᐊᑯᓐᓈᕿᔪᒥ ᐊᒻᒪᓗ ᐱᓕᕆᐊᔅᓴᐃᑦ ᐊᒻᒪᓗ ᑕᐃᒪᐃᓚᐅᖅᓯᒪᒻᒥᒻᒪᑦ ᖁᕐᓗᖅᑐᒥ 
ᐱᓕᕆᐊᖑᓂᐊᓚᐅᖅᓯᒪᔪᖅ ᐊᑐᖅᑐᔅᓴᖁᑎᖏᑕ ᐅᖓᑖᓅᖓᓗᐊᓚᐅᖅᓯᒪᒻᒪᑦ ᑕᐃᒪᐃᓐᓂᖓᓄᑦ 
ᐅᖓᕙᕆᐊᖅᑕᐅᓯᒪᔭᕆᐊᖃᓚᐅᖅᓯᒪᒻᒪᑦ ᐊᕐᕌᒍᒥᑦ ᒪᕐᕉᓂᓪᓘᓐᓃᑦ. ᖃᐅᔨᒪᔪᖓ ᐱᓕᕆᒋᐊᖃᕋᑦᑕ 
ᒪᓕᓪᓗᒋᑦ ᐊᑐᖅᑐᔅᓴᓕᐊᖑᓯᒪᔪᑦ, ᐊᒻᒪᓗ ᐅᖃᐅᓯᖃᖅᑐᖓ ᑳᓐᑐᕌᒃᓯᓂᕐᒧᑦ ᐱᓕᕆᔾᔪᓯᐅᔪᓂᒃ ᐊᒻᒪᓗ 
ᐱᔾᔪᑕᐅᕙᑦᑐᓂᒃ. ᖃᐅᔨᒪᔪᖓ ᐊᐱᕆᔭᕆᐊᓕᒐᓗᐊᕋ ᒥᓂᔅᑕ ᓴᓇᔪᓕᕆᔨᒃᑯᓐᓄᑦ ᑭᓯᐊᓂ ᑕᒪᓐᓇ 
ᐱᔾᔪᑎᖃᕐᖓᑦ ᓄᓇᓕᓐᓂᑦ ᒐᕙᒪᓕᕆᔨᒃᑯᓐᓂᒃ ᐃᖏᕐᕋᖃᑦᑕᖅᑐᓕᕆᔨᒃᑯᓂᓪᓗ. 
 
ᑳᓐᑐᕌᒻᒥᑦ ᓄᓇᓗᓐᓄᐊᖅᓯᔪᖃᕌᖓᑦ ᐊᒻᒪᓗ ᐅᖓᑖᓅᓗᐊᕋᐃᒻᒪᑦ ᐊᑐᖅᑐᔅᓴᐃᑦ ᐊᒻᒪᓗ ᑐᓴᓕᖅᐸᑦᑐᑕ 
ᑮᓇᐅᔭᓕᐅᕈᑎᔅᓴᓄᑦ ᐊᑦᑐᐃᓂᐅᕙᑦᑐᓂᒃ ᑳᓐᑐᕌᓂᒃ ᒥᑭᑦᑑᑕᐅᓂᕐᓴᓂᒃ ᓄᓇᓕᓐᓂᑦ ᐊᒻᒪᓗ 
ᐃᖅᑲᓇᐃᔮᔅᓴᐅᔪᓐᓇᖅᑐᓂᒃ ᑖᒃᑯᓇᓐᖔᕋᔭᓐᖑᐊᖅᑐᓂᒃ. ᖃᓄᖅᑑᕆᐊᕈᑎᔅᓴᖅᑕᖃᖅᑳ ᑳᓐᑐᕌᒃᑕᖃᕐᓂᖅᑲᑦ 
ᑐᓂᔭᐅᓗᓂᓗ ᐅᖅᓱᖅᑑᕐᒧᑦ ᖁᕐᓗᖅᑐᕐᒧᓘᓐᓃᑦ ᐊᒻᒪᓗ 20-ᒥ, 30-ᒥᓪᓘᓐᓃᑦ, 40-ᒥᓪᓘᓐᓃᑦ 
ᖁᑦᑎᓂᖅᓴᐅᓗᓂ ᐊᑐᖅᑐᔅᓴᓕᐊᖑᓯᒪᔪᑦ, ᐊᒻᒪᓗ ᓇᓗᓐᖏᓐᓇᒪ ᑕᐃᒃᑯᐊ ᐋᖅᑭᔅᓱᐃᕙᑦᑐᑦ ᐊᑭᖏᓐᓂᒃ 
ᐱᓕᕆᕙᒻᒪᑕ ᐊᑐᖅᑐᑎᒃ ᐊᑐᖅᑐᔅᓴᐃᑦ ᖃᑦᑎᐅᓂᖏᓐᓂᒃ, ᐊᒻᒪᓗ ᐅᖃᐅᓯᖃᖅᐸᑦᑐᑕ ᐱᕙᓪᓕᐊᑎᑦᑎᔨᓂᒃ 
ᓄᓇᓕᓐᓂᑦ ᐊᒻᒪᓗ ᑕᐃᒪᐃᑦᑐᕈᓘᔭᕐᓂᒃ. 
 
ᒐᕙᒪᒃᑯᑦ ᐃᓱᒪᓯᒪᕙᑦ ᐃᒻᒪᖃ ᐋᔩᕈᑎᖃᕋᔭᕐᓂᕐᒥᒃ ᑳᓐᕌᓂᒃ ᑕᒪᒃᑯᓂᖓ ᓄᓇᓕᓐᓂᑦ ᑎᒥᐅᔪᓂᒃ 
ᐅᕝᕙᓘᓐᓃᑦ ᐱᕙᓪᓕᐊᑎᑦᑎᔨᓂᒃ ᑎᒥᐅᔪᓂᒃ ᓴᓇᒐᔭᖅᑐᓂᒃ ᐃᓪᓗᓂᒃ ᐊᑭᖏᓐᓂᒃ ᐊᑐᖅᑎᑦᑎᒐᔭᖅᑐᓂᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒥᒃ, ᐅᖃᖅᑏ. ᑕᒪᓐᓇ ᐃᓱᒪᒋᔭᐅᓯᒪᔪᖅ, ᐃᖅᑯᓪᓕᐅᑕᐅᓯᒪᔪᖅ ᑕᕝᕙᓂ 
ᐊᒥᓱᐊᖅᑎᖅᑐᓂ. ᒐᕙᒪᒃᑯᓪᓕ ᑕᐃᒪᐃᒍᓐᓇᕋᔭᖅᐸᓚᐃᓐᖏᑦᑐᑦ, ᒐᕙᒪᒃᑯᓕᒫᑦ ᐅᖃᕈᑎᔪᓐᓇᖏᑦᑕᕋᓗᐊᒃᑲ, 
ᑭᓯᐊᓂ ᑕᒪᓐᓇ ᐅᖃᖃᑎᒌᒍᑎᒋᓪᓚᑦᑖᖅᓯᒪᓐᖏᓇᑦᑎᒍ ᐋᔩᕈᑎᖃᕐᓂᕐᒥᒃ ᑳᓐᑐᕌᓂᒃ. 
 
ᑕᒪᓐᓇ ᐃᓱᒪᒋᓯᒪᔭᕋᓗᐊᕗᑦ ᐊᒻᒪᓗ ᓇᓗᓇᐃᖅᓯᓯᒪᓪᓚᕆᒐᑕ ᐋᔩᕈᑎᖃᕐᓂᕐᒥᒃ ᑳᓐᑐᕌᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᑲᓐᓂᕋ ᐅᓇ, ᐊᒻᒪᓗ ᖃᐅᔨᒪᔪᖓ ᒥᓂᔅᑕ 
ᑭᐅᔪᓐᓇᔾᔮᖏᑦᑑᒐᓗᐊᖅ, ᑭᓯᐊᓂ ᒥᑭᑦᑑᑕᐅᓂᖅᓴᐃᑦ ᓄᓇᓕᐅᔪᑦ ᐅᖃᐅᓯᕆᔭᒃᑲ, ᐅᖃᐅᓯᖃᓐᖏᑦᑐᖓ 
ᐊᖏᔫᑕᐅᓂᖅᓴᓂᒃ ᓄᓇᓕᐅᔪᓂᑦ ᓇᒻᒥᓂᖃᕐᕕᓕᓐᓂᒃ ᓲᕐᓗ ᐃᖃᓗᐃᑦᑎᑐᑦ, ᑲᖏᖅᖠᓂᑦᑎᑐᑦ, 
ᐃᖃᓗᑦᑑᑦᑎᐊᖅᑎᑐᑦ ᐊᒻᒪᓗ ᐃᓕᔅᓯ ᓄᓇᖃᕐᕕᖓᑎᑐᑦ, ᓄᓇᖃᕐᕕᒐᓕ ᐊᒻᒪᓗ ᐃᓚᖏᑦ ᓄᓇᓕᐅᔪᑦ. 
 
ᑭᓯᐊᓂ ᒥᑭᑦᑑᑕᐅᓂᖅᓴᐃᑦ ᓄᓇᓕᐅᔪᑦ ᓲᕐᓗ ᑎᑭᕋᕐᔪᐊᖅ ᐊᒻᒪᓗ ᓴᓪᓖᑦ ᐊᒻᒪᓗ ᓄᓇᐃᑦ ᑖᒃᑯᐊᑎᑐᑦ 
ᑕᐃᒃᑯᐊ ᒥᑭᓂᖅᓴᓂᒃ ᑭᓯᐊᓂ ᑳᓐᑐᕌᖃᕈᓐᓇᐸᑦᑐᑦ ᐊᖏᔫᑎᐅᓗᐊᖅᑐᓂᒃ ᑳᓐᑐᕌᔅᓯᒍᓐᓇᐸᓐᖏᑦᑐᑦ, 
ᒐᕙᒪᒃᑯᑦ, ᐊᒻᒪᓗ ᐋᔩᕈᑎᖃᕐᓂᖅᑲᑕ ᒥᑭᔪᒥᒃ ᑳᓐᑐᕌᒥᒃ ᒥᑭᔪᒥᒃ ᑳᓐᑐᕌᒃᓯᔨᒥᑦ ᒥᑭᓐᓂᖅᓴᒥ ᓄᓇᖃᕐᕕᐅᔪᒥ 
ᐊᒻᒪᓗ ᐃᑲᔪᕐᓗᓂ ᐱᕙᓪᓕᐊᑎᑦᑎᓂᕐᒧᑦ ᓴᓇᑎᑦᑎᓂᕐᒥᒃ, ᑮᓇᐅᔭᓕᐅᕈᑕᐅᓇᓱᐊᖅᑐᑦ 

ᐃᖏᕐᕋᑎᐊᕐᓂᖅᓴᐅᖃᑦᑕᕋᔭᖅᑐᑦ ᑳᓐᑐᕌᒃᓯᔨᒥᑦ ᑎᑭᑎᑦᑎᓐᖏᖔᕐᓗᑎᒃ ᖃᓪᓗᓈᑦ ᓄᓇᖓᓐᓂᑦ 
ᐋᖅᑭᔅᓱᐃᔭᖅᑐᕋᔭᖅᑐᒥᒃ. 
 
ᒐᕙᒪᒃᑯᑦ ᐃᒪᐃᒍᓐᓇᕋᔭᖅᑲᑦ, ᐊᒻᒪᓗ ᐊᐱᕆᔪᖓ ᒥᓂᔅᑕᒧᑦ, ᐅᖃᖃᑎᖃᕈᓐᓇᖅᑲᑦ ᒥᓂᔅᑕᐅᔪᓂᒃ 
ᐃᑲᔪᕋᓱᓐᓂᕐᒧᑦ ᒥᑭᑦᑑᑕᐅᓂᖅᓴᓂᒃ ᓄᓇᓕᐅᔪᓂᒃ ᐋᔩᕈᑎᖃᕐᓂᕐᒧᑦ ᑳᓐᕌᓂᒃ ᒥᑭᔫᑕᐅᓂᖅᓴᓄᑦ 
ᑳᓐᑐᕌᒃᓯᔨᐅᕙᑦᑐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ. ᓇᓗᓇᕈᓐᓃᖅᑐᖅ ᐃᓱᒪᔅᓴᖅᓯᐅᕈᓯᖓᑦ 
ᓱᑲᓐᓂᖅᓴᐅᓕᕆᐊᖓ ᒥᓂᔅᑕᓂᒃ ᑕᒫᓃᑦᑐᓂᒃ. ᐊᖏᖃᑎᖃᕐᓂᖅᓴᐅᓕᕐᖓᑕ ᐅᕙᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᔅᓴᐃᑦ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 
8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑎᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 
10. ᐊᑎᓕᐅᕐᓯᒪᔪᑦ ᑐᒃᓯᕋᐅᑎ. ᑲᑎᒪᔾᔪᑎᒃᓴᖅ 11. ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᐊᒻᒪᓗ 
ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓚᑦ ᕿᒥᕐᕈᓂᖏᓐᓄᑦ ᐱᖁᔭᒃᓴᓄᑦ. 
ᑐᑐ. 
 

ᑲᑎᒪᔾᔪᑎᒃᓴᖅ 12: ᐅᓂᒃᑳᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᕿᒥᕐᕈᔭᐅᑎᓪᓗᒋᑦ 
 
ᐅᓂᒃᑳᖅ 04-1(6): ᒐᕙᒪᒃᑯᑦ ᐊᐅᓚᓂᖏᓐᓄᑦ ᕿᒥᕐᕈᓂᐅᔪᖅ ᐱᖁᔭᒃᓴᖅ 7, ᐊᑐᖅᑐᐊᖅᑎᑦᑎᓂᕐᒧᑦ 
ᒪᓕᒐᖅ. 2002-2003. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓂᒃᑳᕈᒪᔪᖓ ᑕᐃᓐᓇ ᐱᖁᔭᒃᓴᖅ 7, ᐊᑐᖅᑐᐊᖅᑎᑦᑎᓂᕐᒧᑦ ᒪᓕᒐᖅ 
2002/2003, ᕿᒥᕐᕈᔭᐅᓯᒪᓕᕐᒪᑦ ᑲᑎᒪᔨᕋᓛᖑᐃᓐᓇᖅᑐᓂᒃ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ 
ᐱᔨᑦᓯᕐᓂᖏᓐᓄᑦ ᐊᒻᒪ ᐱᖁᔭᒃᓴᖅ ᐃᓱᒪᒃᓴᕐᓯᐅᕈᑕᐅᔪᓐᓇᕐᓯᔪᖅ ᑲᑎᒪᑐᐃᓐᓇᖅᑎᓪᓗᒋᑦ. 
 
ᐅᖃᖅᑎ, ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᕗᖓ ᐊᑐᓐᖏᑲᐃᓐᓇᕐᓗᒍ ᒪᓕᒐᖅ 68(5) ᑲᑎᒪᔨᕋᓛᓄᑦ 
ᐊᒻᒪᓗ ᐱᖁᔭᒃᓴᖅ 7 ᑐᓂᓗᒍ ᑲᑎᒪᑐᐃᓐᓇᖅᑎᓪᓗᒋ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᑐᒃᓯᕋᖅᑐᖃᕐᒪᑦ ᐊᑐᓐᖏᑲᐃᓐᓇᕐᓗᒍ ᒪᓕᒐᖅ 68(5) ᑲᑎᒪᔨᕋᓛᖑᔪᓄᑦ 
ᐅᓂᒃᑳᖑᔪᖅ ᐱᖁᔭᒃᓴᖅ 7 ᑐᓂᔭᐅᓂᐊᕐᓗᓂ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᕐᓯᐅᕈᑎᒋᔭᐅᓂᐊᕐᒪ.ᑦ. 
ᐊᖏᓐᖏᑦᑐᖃᖅᐸ. ᐊᖏᓐᖏᑦᑐᖃᓐᖏᑦᑐᖅ. ᑲᑎᒪᔨᕋᓛᖑᔪᑦ ᐅᓂᒃᑳᒧᑦ ᐱᖁᔭᒃᓴ 7 ᑐᓂᔭᐅᓗᓂ 
ᑲᑎᒪᑐᐃᓐᓇᖅᑎᓪᓗᒋᑦ. 
 
ᑲᑎᒪᔾᔪᑎᒃᓴᖅ 12. ᐅᓂᒃᑳᖑᔪᖅ ᑲᑎᒪᔨᕋᓛᖑᔪᓂ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 13. 
ᓴᖅᑭᑕᑲᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ. ᑲᑎᒪᔾᔪᑎᒃᓴᖅ 15. 
ᖃᐅᔨᒃᑲᐃᓂᖅ ᓯᕗᓪᓕᖅᐸᒥᒃ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ16. ᐱᒋᐊᖅᑎᑕᐃᑦ. 
ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 18. ᐊᐃᒃᐸᖓᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ 
ᐊᒻᒪᓗ ᐊᓯᖏᑦ. ᐱᖁᔭᒃᓴᖅ 2, ᐱᖁᔭᒃᓴᖅ 3, ᐱᖁᔭᒃᓴᖅ 4 ᐱᖁᔭᒃᓴᖅ 5,ᐱᖁᔭᒃᓴᖅ 6, ᐱᖁᔭᒃᓴᖅ 7, 
ᐊᒻᒪᓗ ᐱᖁᔭᒃᓴᖅ 9. 

ᒪᓕᓪᓗᒍ ᐊᔪᓐᖏᑎᑕᐅᓂᕋ ᐱᒋᐊᖅᑎᑕᒃᑯᑦ 02-1(6) ᑲᑎᒪᑐᐃᓐᓇᕐᓂᐊᖅᐳᑦ ᓄᖅᑲᕈᒪᓕᕈᑎᒃ 
ᓄᖅᑲᕐᓂᐊᕐᓗᑎᒃ, ᐳᑭᕐᓇᖅ ᐃᒃᓯᕙᐅᑕᐅᓗᓂ. 
 
ᑲᔪᓯᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, ᓄᖅᑲᑲᐃᓐᓇᕐᓂᐊᖅᑐᒍ ᐊᒻᒪᓗ ᐃᖅᑲᐃᒋᐊᒃᑲᓐᓂᕐᓗᒋᑦ 
ᒪᓕᒐᓕᐅᖅᑎᓕᒪᑦ 12-ᒥ ᑲᑎᒪᑲᐃᓐᓇᕐᓂᐊᖅᑐᑦ ᓇᓄᖅ ᑲᑎᒪᕕᖓᓂ. ᐃᖅᓱᒃᑎ. 
 
>>ᒪᓕᒐᓕᐅᖅᑎᑦ ᓄᖅᑲᑲᐃᓐᓇᖅᑐᑦ 11.24 ᐅᓪᓚᒃᑯᑦ ᐊᒻᒪᓗ ᐅᑎᖅᑐᑎᒃ 1.03 ᐅᓐᓄᒃᓴᒃᑯᑦ. 
 

ᑲᑎᒪᔾᔪᑎᑦᓴᖅ 19: ᐃᓱᒪᔅᓴᕐᓯᐅᕈᑎᖃᕐᓂᖅ ᑲᑎᒪᑐᐃᓐᓇᖅᑐᑦ ᒪᓕᒐᔅᓴᖏᓐᓂᒃ ᐊᓯᖏᓐᓂᓪᓗ 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᐱᒋᐊᖅᑎᑦᑎᒍᒪᒐᒪ ᑲᑎᒪᑐᐃᓐᓇᓂᐊᖅᑐᑦ ᑲᑎᒪᔾᔪᑎᔅᓴᖏᓐᓂᒃ. 
ᒥᓂᔅᑕ ᐃᖕ. ᐅᓂᒃᑳᖅᑐᖁᑎᔅᓴᖃᖅᑮᑦ ᑕᒪᐅᓐᖓᖃᑎᒋᔪᒪᔭᕐᓂᒃ. ᑲᑎᒪᔨᑐᐃᓐᓇᐃᑦ ᓈᒻᒪᓴᖅᑲᑦ. ᐃᖅᓱᖅᑎ, 
ᑕᒪᐅᓐᖓᐅᑎᑲᐃᓐᓇᕈᒃ ᐅᓂᒃᑳᓂᐊᖅᑐᖅ. ᒥᓂᔅᑕ ᐃᖕ. ᖁᔭᓐᓇᒦᒃ. ᓇᓗᓇᐃᕈᓐᓇᖅᑭᐅᒃ 
ᐃᖅᑲᓇᐃᔭᖅᑎᖁᑏᑦ? 
 
ᒪᓕᒐᒃᓴᖅ 6, ᑮᓇᐅᔭᖅᑐᕈᑎᒃᓴᓄᑦ ᒪᓕᒐᔅᓴᓄᑦ 2, 2002-2003-ᐃᓱᒪᒃᓴᕐᓯᐅᕈᑎᒃᓴᐃᑦ ᑲᑎᒪᔨᕋᓛᓄᑦ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓕᖅᐱᓐᓂᑦ ᕌᐳᑦ ᕚᑎ, ᒥᓂᔅᑕᐅᑉ ᑐᖏᓕᐊ, 
ᑮᓇᐅᔭᓕᕆᓂᕐᒥ. ᐊᒻᒪᓗ ᖃᐃᓂᐊᑐᐃᓐᓇᕐᒥᔪᖅ ᕌᑦ ᒫᓪᑲᓪᒻ, ᑮᓇᐅᔭᓕᕆᔨᒻᒪᕆᐅᑉ ᑐᖏᓕᐊ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᕝᕕᑦ ᐊᒻᒪᓗ ᑐᖏᓖᑦ ᐊᒻᒪᓗ ᐃᖅᑲᓇᐃᔭᑎᑎᑦ, 
ᑐᓐᖓᓱᒋᔅᓯ ᑲᑎᒪᕕᒻᒧᑦ. 
 
ᒫᓐᓇ ᐱᒋᐊᕈᒪᓕᕋᑦᑕ. ᐃᑉᐸᔅᓴᖅ, ᒥᓂᔅᑕ ᑮᓇᐅᔭᓕᕆᓂᕐᒧᑦ ᐃᖕ ᓯᕗᓪᓕᖅᐹᒥᒃ ᐅᖃᐅᓯᔅᓴᖏᓐᓂᒃ 
ᐅᖃᐅᓯᖃᓚᐅᕐᖓᑦ. ᓕᓂᒃ ᒥᓂᔅᓯᓂᒃ ᐱᕕᖃᖅᑐᑎᑦ ᐅᖃᓕᒪᓂᕐᒧᑦ. ᐅᖃᐅᓯᔅᓴᖅᑕᖃᖅᑳ? ᐅᖃᐅᓯᔅᓴᐃᑦ. 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑉᐱᒋᑦᑎᐊᑕᒃᑲ ᒥᓂᔅᑕᐅᑉ ᑮᓇᐅᔭᓕᕆᓂᕐᒧᑦ 
ᐃᖅᑲᓇᐃᔭᖅᑎᖁᑎᖏᑦ. ᐱᓕᕆᐊᖃᖃᑦᑕᕐᖓᑕ ᑮᓇᐅᔭᓂᒃ ᐊᑐᖅᐸᑕᑦᑎᓐᓂᒃ ᓄᓇᕗᓕᒫᒥ ᐊᒻᒪᓗ 
ᐱᓕᕆᐊᖃᑦᑎᐊᖅᑐᐊᓘᓪᓗᑎᒃ ᐅᐱᒋᔭᐅᔭᕆᐊᖃᖅᑐᑎᓪᓗ ᑕᒪᓐᓇ ᐱᓪᓗᒍ. ᑭᓯᐊᓂ ᐱᔾᔪᑎᒋᓪᓗᒋᑦ ᑮᓇᐅᔭᐃᑦ 
ᓄᓇᕗᒻᒥ ᓄᓇᓕᐅᔪᓄᑦ ᐃᓱᒪᔅᓴᖅᓯᐅᕈᑎᖃᕆᐊᖃᕐᒥᒐᑦᑕ ᓄᑖᓂᒃ ᖃᓄᖅᑑᕆᐊᕈᑎᔅᓴᓂᒃ ᖃᓄᖅ 
ᐊᑐᖅᑕᐅᔪᓐᓇᕐᒪᖔᑕ ᑮᓇᐅᔭᐃᑦ ᓄᓇᓕᓐᓂᑦ. 
 
ᐃᑉᐱᒋᑦᑎᐊᕆᐊᖃᕋᑦᑎᒍ ᓄᓇᓕᐅᔪᑦ ᐊᒻᒪᓗ ᒪᕐᕉᓐᓂᒃ ᐊᕐᕌᒎᓐᓂᒃ ᒪᓕᒐᓕᐅᕐᕕᒻᒥ ᐃᓕᑉᐸᓪᓕᐊᓯᒪᕕᐅᑎᒃᑲᑦᑕ 
ᐊᒻᒪᓗ ᐃᓕᑉᐹᓪᓕᕈᑎᖃᖅᓯᒪᕕᐅᑎᑦᑐᑕ ᓄᓇᓕᐅᔪᑦ ᐃᓱᒫᓘᑎᒋᕙᑦᑕᖏᓐᓂᒃ ᓄᓇᕗᒻᒥᐅᑦ 
ᑮᓇᐅᔭᓕᐅᕈᓐᓇᕆᐊᖃᕐᓂᐊᕐᖓᑕ ᐊᒻᒪᓗ ᖃᐅᔨᒪᔪᒍᑦ ᓄᓇᓕᖁᑎᕗᑦ ᐃᓱᒪᒋᔭᖃᕇᖅᓯᒪᒻᒪᑕ ᑕᒪᒃᑯᓂᖓ ᐊᒻᒪᓗ 
ᐃᓱᒪᒋᔭᖃᖅᓯᒪᓪᓗᑎᒃ ᐃᖅᑲᐅᒪᔭᕆᐊᓕᑦᑎᓐᓂᒃ ᖃᓄᖅᑑᕈᑎᖃᕋᓱᐊᖅᑎᓪᓗᑕ ᓄᓇᕗᒻᒥᐅᓂᒃ 
ᐋᖅᑭᔅᓱᐃᓂᐊᖅᑎᓪᓗᑕ ᐅᕝᕙᓘᓐᓃᑦ ᐱᕈᖅᑎᑦᑎᕙᓪᓕᐊᓂᐊᕈᑦᑕ ᑮᓇᐅᔭᓕᐅᕈᑎᔅᓴᖏᓐᓂᒃ. ᕿᓂᖃᑦᑕᕋᑦᑕ 
ᐃᑲᔪᕈᑎᔅᓴᑎᓐᓂᒃ ᑖᒃᑯᓄᖓ. ᑲᒪᒋᔭᕆᐊᖃᕋᑦᑎᒍ ᐃᑲᔪᕐᓗᒋᑦ ᓄᓇᓕᐅᔪᑦ ᓇᒻᒥᓂᖅ ᓴᖅᑮᖃᑦᑕᕈᓐᓇᓂᐊᕐᖓᑕ 
ᑮᓇᐅᔭᓕᐅᕋᓱᐊᕈᑎᔅᓴᖏᓐᓂᒃ. 
 
ᑐᓐᖓᓱᑦᑎᑦᑎᖃᑦᑕᕆᐊᖃᕋᑦᑕ ᑐᔅᓯᕋᐅᑎᓂᒃ ᐊᑐᓂᑦ ᓄᓇᓕᐅᔪᓄᑦ ᐊᒻᒪᓗ ᑐᓂᖃᑦᑕᕐᓗᒋᑦ ᐊᑐᕆᐊᓕᓐᓂᒃ 
ᐱᕙᓪᓕᐊᓂᐅᔪᓂᑦ ᐱᔾᔪᑎᒋᓪᓗᒍ ᐃᓄᐃᑦ ᓄᓇᓕᓐᓃᑦᑐᑦ ᖃᐅᔨᒪᒻᒪᑕ ᑭᓱᓂᒃ ᐱᔭᕆᐊᖃᕐᒪᖔᑕ ᐊᒻᒪᓗ ᑭᓱᑦ 
ᓴᓇᔭᐅᔭᕆᐊᖃᕐᒪᖔᑕ ᐱᔭᐅᔭᕆᐊᓖᑦ ᓄᓇᓕᓐᓂᑦ. ᓄᓇᕗᒥ, ᐱᑕᖃᐅᓐᖏᓗᐊᕐᖓᑦ ᐊᐅᓚᔪᓐᓇᐅᑎᓂᒃ ᓲᕐᓗ 
ᒪᑯᓂᖓ ᐃᓕᓐᓂᐊᕐᕕᓐᓂᒃ, ᐊᓯᖏᓐᓂᓪᓗ ᐱᓕᕆᕕᐅᔪᓐᓇᖅᑐᓂᒃ, ᐃᓄᓐᓄᑦ ᐃᓪᓗᔅᓴᓂᒃ ᐊᒻᒪᓗ ᐊᓯᖏᓐᓂᒃ 
ᐱᔾᔪᑎᒋᓪᓗᒋᑦ ᑮᓇᐅᔭᐃᑦ ᐃᓯᖅᐸᓪᓕᐊᓐᖏᓗᐊᕐᓂᖏᓐᓄᑦ ᓄᓇᓕᐅᔪᓄᑦ. ᑐᓂᔭᐅᓯᒪᔪᑦ ᑮᓇᐅᔭᐃᑦ 

ᓄᓇᓕᓐᓄᐊᖅᑲᖃᑦᑕᖅᑲᑕ, ᓄᓇᓕᐅᔪᑦ ᐋᖅᑮᖃᑦᑕᕈᓐᓇᕋᔭᕋᓗᐊᕐᖓᑕ ᐊᑲᐅᓐᖏᓕᐅᕈᑕᐅᕙᑦᑐᓂᒃ ᓇᒻᒥᓂᖅ 
ᑐᓂᓯᖃᑦᑕᑐᐊᕈᑦᑎᒍ ᓈᒻᒪᑦᑐᓂᒃ ᑮᓇᐅᔭᓂᒃ ᑕᒪᒃᑯᓄᖓ ᐊᑐᖅᑕᐅᔪᓐᓇᖅᑐᓂᒃ. 
 
ᑭᒡᒐᖅᑐᐃᒐᑦᑕ ᓄᓇᓕᐅᔪᓂᒃ ᐊᒻᒪᓗ ᒐᕙᒪᓐᖑᓚᐅᖅᓯᒪᓪᓗᑕ ᐃᓄᖁᑎᕗᑦ ᐱᓪᓗᒋᑦ ᑲᒪᔪᓐᓇᖁᓪᓗᑕ 
ᑕᒪᒃᑯᓂᖓ. ᐃᓱᒪᔅᓴᖅᓯᐅᕈᑎᖃᕆᐊᖃᕋᑦᑕ ᐊᔾᔨᒌᓐᖏᑦᑐᓂᒃ ᐃᑲᔪᖅᑐᐃᔾᔪᑎᒋᔪᓐᓇᑕᑦᑎᓐᓂᒃ 
ᓄᓇᓕᖁᑎᑦᑎᓂᒃ. ᐅᓪᓗᒥ ᐊᑐᖃᑦᑕᓕᕋᑦᑕ ᐊᒥᓱᐊᓗᓐᓂᒃ ᑮᓇᐅᔭᓂᒃ ᑕᐃᔅᓱᒪᓂᐅᕙᓚᐅᖅᓯᒪᒻᒪᓂᑦ ᐊᒻᒪᓗ 
ᒫᓐᓇᐅᓕᖅᑐᖅ ᑭᓱᑐᐃᓐᓇᖅᑕᖃᓕᖅᑐᓂ ᑮᓇᐅᔭᓄᑦ ᐃᖏᕐᕋᔭᕆᐊᓕᓐᓂᒃ ᓄᓇᓕᐅᔪᓂᑦ ᐊᒻᒪᓗ 
ᐊᑭᖃᖅᑐᐃᓐᓇᐅᓪᓗᑎᒃ ᑭᓱᓕᒫᑦ ᐃᖏᕐᕋᑎᒋᐊᓖᑦ ᐅᓪᓗᒥᐅᓕᖅᑐᖅ. ᓄᓇᑦᓯᐊᑉ ᒐᕙᒪᒃᑯᖏᑦ  
ᑕᕝᕙᐅᑎᓪᓗᒋᑦ, ᑮᓇᐅᔭᖃᑦᑎᐊᓐᖐᓐᓇᖃᑦᑕᓚᐅᖅᓯᒪᒐᑦᑕ ᐅᐊᓕᓂᕐᒥᐅᑦ ᓴᓂᐊᓂ ᐊᒻᒪᓗ 
ᑲᑐᔾᔨᖃᑎᖃᕈᓐᓇᑦᑎᐊᖃᑦᑕᓚᐅᖅᓯᒪᓇᑕ ᐊᒥᐊᒃᑯᒥᓂᕐᓂᒃ. ᑕᒪᒃᑯᐊ ᐱᓪᓗᒋᑦ ᑐᓂᐅᖅᑲᖃᑦᑕᕆᐊᖃᖅᑲᕗᑦ 
ᑮᓇᐅᔭᐃᑦ ᐃᓚᐃᓐᓈᖏᓪᓗᑕ ᐊᒻᒪᓗ ᑐᓂᖃᑦᑕᕐᓗᒋᑦ ᐊᑐᓂᑦ ᓄᓇᓕᐅᔪᓄᑦ ᓄᓇᕗᒥ. 
 
ᑕᐃᔅᓱᒪᓂᓕ ᖃᓄᐃᓕᐅᕈᓐᓇᓗᐊᖃᑦᑕᓚᐅᖅᓯᒪᓐᖏᑦᑐᒍᑦ ᐃᑲᕋᓱᓐᓂᕐᒥᒃ ᓄᓇᓕᐅᔪᓂᒃ ᐱᔭᕆᐊᖃᖅᑕᖏᓐᓄᑦ. 
ᐊᑐᓂᑦ ᓄᓇᓕᐅᔪᑦ ᖃᐅᔨᒪᒻᒪᑕ ᖃᓄᐃᑦᑐᓂᒃ ᐊᑲᐅᓐᖏᓕᐅᕈᑎᖃᖃᑦᑕᓚᐅᖅᓯᒪᒻᒪᖔᑕ ᐊᒻᒪᓗ ᖃᑦᑎᓂᒃ 
ᑮᓇᐅᔭᓂᒃ ᐱᔭᕆᐊᖃᕐᒪᖔᑕ ᐊᒻᒪᓗ ᑭᓱᓄᑦ ᐊᑐᖅᑕᐅᔭᕆᐊᖃᕐᒪᖔᑕ. ᐃᓚᖏᑦ ᓄᓇᓕᐅᔪᑦ 
ᑐᓂᓯᔭᐅᖃᑦᑕᓲᖑᒻᒪᑕ ᑮᓇᐅᔭᓂᒃ ᑭᓯᐊᓂ ᑮᓇᐅᔭᐃᑦ ᐊᒥᒐᕋᐃᒻᒪᑕ ᐊᑭᓕᔅᓴᖅᑖᕐᓂᐅᓴᑐᐃᓐᓇᖃᑦᑕᒥᒻᒪᑕ. 
 
ᑕᐃᒪᐃᒻᒪᑦ ᕿᒥᕐᔭᕆᐊᖃᖃᑦᑕᖅᑐᒍᑦ ᐱᔾᔪᑕᐅᔪᓂᒃ ᐊᒻᒪᓗ ᕿᓂᕆᐊᖃᓕᖅᐸᑦᑐᑕ ᖃᓄᖅᑑᕆᐊᒃᑲᓐᓂᕈᑎᔅᓴᓂᒃ 
ᐃᑲᔪᖅᑐᐃᓂᕐᒧᑦ ᓄᓇᓕᐅᔪᓂᒃ ᑮᓇᐅᔭᑎᒍᑦ ᐊᒻᒪᓗ ᕿᓂᕐᓗᑕ ᐱᓕᕆᐊᔅᓴᓂᒃ ᐋᖅᑭᒋᐊᕈᑎᔅᓴᓂᒃ 
ᑐᓂᓯᖃᑦᑕᓂᕐᒧᑦ ᑖᒃᑯᓂᖓ ᑮᓇᐅᔭᓂᒃ. ᐸᕐᓇᐸᓪᓕᐊᒋᐊᖃᓕᕋᑦᑕ ᖃᓄᖅ ᐃᑲᔪᕈᓐᓇᕐᒪᖔᑦᑕ ᓄᓇᓕᐅᔪᓂᒃ 
ᑭᒡᒐᑐᖅᐸᑕᑦᑎᓐᓂᒃ ᐊᑭᓕᔅᓴᖅᑖᑐᐃᓐᓇᖃᑦᑕᓂᐊᓐᖏᒻᒪᑕ. 
 
ᑕᒪᓐᓇ ᑕᐃᒪᐃᓯᒪᒌᕐᖓᑦ ᐃᓚᖏᓐᓂ ᓄᓇᓕᐅᔪᓂᑦ ᐱᔾᔪᑎᒋᓪᓗᒋᑦ ᑮᓇᐅᔭᐃᑦ ᑐᓂᔭᐅᕙᑦᑐᑦ ᑕᐃᒃᑯᓄᖓ 
ᐊᒥᒐᓗᐊᖃᑦᑕᕐᖓᑕ. ᑕᐃᒪᐃᒻᒪᑦ ᑮᓇᐅᔭᓕᕆᔨᒃᑯᑦ ᕿᒥᕐᕈᔭᕆᐊᖃᕐᓂᐊᖅᑐᑦ ᑕᒪᑐᒥᖓ ᐅᔾᔨᖅᑐᖅᑎᐊᕐᓗᑎᒃ 
ᐱᔾᔪᑎᒋᓪᓗᒍ ᑭᖑᓂᑦᑎᓐᓂ ᖃᐅᔨᒪᖃᑦᑕᓚᐅᖅᓯᒪᓐᖏᓇᑦᑕ ᑮᓇᐅᔭᐃᑦ ᒥᔅᓵᓄᑦ ᐊᒻᒪᓗ ᑮᓇᐅᔭᖃᖅᑎᑕᐅᓂᐅᑉ 
ᑕᐃᔅᓱᒪᓂ ᑕᒪᑐᒥᖓ, ᓄᓇᑦᓯᐊᑉ ᒐᕙᒪᒃᑯᖏᐅᑎᓪᓗᒋᑦ ᑕᐃᔅᓱᒪᓂ ᐊᒥᓱᑦ ᓄᓇᓕᐅᔪᑦ 
ᐊᑭᓕᔅᓴᖅᑖᖅᑐᒻᒪᕆᐊᓘᖃᑦᑕᓚᐅᖅᓯᒪᒻᒪᑕ ᐊᒻᒪᓗ ᓱᓕ ᐅᓪᓗᒥᒧᑦ ᑎᑭᑦᑐᒍ ᐊᑭᓕᔅᓴᖃᐅᖅᑐᑦ ᐊᒻᒪᓗ 
ᐊᒥᓱᕈᖅᐸᓪᓕᐊᑐᐃᓐᓇᖅᑐᑎᒃ ᐃᓚᖏᓐᓂ ᐅᓪᓗᒥᒧᑦ ᑎᑭᑦᑐᒍ. 
 
ᑕᐃᒪᐃᒻᒪᑦ, ᑕᐃᒪᓐᖓᑦ ᒐᕙᒪᕗᑦ ᐱᒋᐊᖅᑎᓚᐅᖅᓯᒪᒐᑦᑎᒍ ᖃᓄᐃᓕᐅᕈᓐᓇᖅᑭᑕ ᐸᕐᓇᐅᑎᓕᐅᕐᓗᑕ ᐊᒻᒪᓗ 
ᖃᓄᒃᑲᓐᓂᖅ ᐊᑐᕈᓐᓇᕋᔭᖅᑭᑕ ᑮᓇᐅᔭᑦᑎᓐᓂᒃ ᓯᓚᑐᓂᖅᓴᐅᓗᑕ ᐊᒻᒪᓗ ᐃᑲᔪᕐᓗᒋᑦ ᓄᓇᓕᖁᑎᕗᑦ 
ᐊᔅᓱᕈᕐᓇᖅᑐᒃᑰᓂᐊᓐᖏᒻᒪᑕ, ᐊᑲᐅᓐᖏᓕᐅᕈᑎᖃᕐᓂᐊᖏᒻᒪᑕᓗ ᐱᔾᔪᑎᒋᓪᓗᒍ ᑮᓇᐅᔭᑭᖅᓱᓗᐊᓪᓚᕆᒻᒪᑕ. 
 
ᓄᓇᓕᐅᔪᓂᑦ ᑮᓇᐅᔭᖁᑎᖃᑦᑎᐊᑎᓐᓇᒋᑦ, ᐊᑭᓕᔅᓴᖅᑖᑲᓐᓂᕈᑕᐅᔪᓐᓇᓪᓚᕆᒻᒪᑦ 
ᐊᑭᓕᖅᑕᐅᔪᓐᓇᐃᓪᓕᓲᖑᓪᓗᑎᓪᓗ ᐱᔾᔪᑎᒋᓪᓗᒋᑦ ᓈᒻᒪᑐᐃᓐᓇᖃᑦᑕᕐᓂᖏᓐᓄᑦ ᐱᕙᑦᑕᖏᑕ. 
ᕿᒥᕐᕈᔭᕆᐊᖃᖅᑕᐃᓐᓇᕆᒐᑦᑎᒍ ᐊᑕᖏᕐᓗᒋᑦ ᐃᓗᓕᖏᑦ ᑮᓇᐅᔭᓂᒃ ᐱᔾᔪᑎᓖᑦ ᐅᕝᕙᓘᓐᓃᑦ ᐊᑐᕈᑎᖃᕆᐊᓖᑦ 
ᐊᒻᒪᓗ ᖃᐅᔨᓗᑕ ᖃᓄᖅ ᑮᓇᐅᔭᖃᖅᑎᑦᑎᐊᕈᓐᓇᕐᒪᖔᑦᑎᒍ ᐃᒻᒥᓂᒃ ᐊᔅᓱᕈᖅᑎᑦᑕᐃᓕᓗᑕ. 
ᐋᖅᑮᔭᕆᐊᖃᓕᖅᑐᒍᑦ ᓄᑖᓂᒃ ᐱᓕᕆᒍᑎᓂᒃ ᑕᒪᒃᑯᐊ ᐊᑲᐅᓐᖏᓕᐅᕈᑕᐅᕙᑦᑐᑦ ᑲᒪᒋᔭᐅᔪᓐᓇᖁᓪᓗᒋᑦ. 
 
ᐊᒻᒪᓗ ᐅᖃᐅᓯᕆᓗᒋᑦ ᐊᑭᖏᓐᓄᑦ ᐅᖓᑖᓅᕈᑕᐅᕙᑦᑐᑦ, ᐃᓛᓪᓕᑭᐊᖅ ᑳᓐᑐᕌᒃᓯᔨᐅᕙᑦᑐᑦ, ᐃᓛᓐᓂᒃᑯᑦ ᑳᓐᑐᕌᑦ 
ᑲᔪᓯᑎᑕᐅᔭᕋᐃᒻᒪᑕ, ᐊᑐᒃᑲᓐᓂᖃᑦᑕᕐᖓᑕ ᑮᓇᐅᔭᓂᒃ ᐃᓱᒪᒋᔭᐅᓯᒪᔪᑦ ᐅᖓᑖᓄᑦ. ᑕᐃᒪᐃᒐᐃᒻᒪᑦ 
ᐊᑲᐅᓐᖏᓕᐅᕈᑕᐅᔪᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ ᐃᓯᖃᑦᑕᕐᖓᑕ ᐊᒻᒪᓗ ᑲᒪᒋᔭᕆᐊᖃᕋᑦᑎᒍ 
ᐊᑲᐅᓐᖏᓕᐅᕈᑕᐅᕙᑦᑐᑦ. ᑕᒪᓐᓇ ᐃᒪᐃᓕᖓᔪᕐᔫᔮᓕᕐᖓᑦ ᑳᓐᑐᕌᒃᓯᕙᑦᑐᓂᒃ ᑲᒪᔨᐅᔮᓕᖅᑐᑕ ᐊᑭᖏᓐᓄᑦ 
ᐅᖓᑖᓅᕈᑎᐅᕙᑦᑐᓂᒃ ᐊᒻᒪᓗ ᑮᓇᐅᔭᐃᖔᓕᖅᐸᑦᑐᑕ ᑕᐃᒫᒃ, ᐱᓗᐊᖅᑐᒥᒃ ᐅᖃᐅᓯᖃᖅᑎᓪᓗᑕ ᒥᓕᐊᓐᕌᖅᑐᓂᒃ 
ᑳᓐᑐᕌᓂᒃ. 

ᑕᐃᒪ, ᕿᒥᕐᕈᔭᕆᐊᖃᓕᖅᑲᕗᑦ ᑕᒪᓐᓇ ᐊᒻᒪᓗ ᖃᓄᖅᑑᕆᐊᕈᑎᒋᓗᒍ. ᐊᑐᓂᑦ ᓄᓇᓕᐅᔪᑦ ᖃᐅᔨᒪᒻᒪᑕ 
ᖃᓄᐃᓕᐅᕆᐊᖃᕐᒪᖔᑦᑕ ᐋᖅᑭᒋᐊᕐᓂᐊᕐᓗᒋᑦ ᑕᒪᒃᑯᐊ. ᓄᓇᕗᑦ ᒐᕙᒪᒃᑯᖏᑦ ᐋᖅᑭᐸᓪᓕᐊᓂᐊᕐᖓᑕ 
ᐱᓕᕆᖃᑎᒌᓐᓂᑎᓐᓂ ᑕᒪᒃᑯᓂᖓ ᑲᔪᓯᑎᑦᑎᓇᓱᐊᖅᑎᓪᓗᑕ ᐊᒻᒪᓗ ᐊᓪᓚᕝᕕᓕᕆᔩᑦ ᐊᓪᓛᑦ 
ᐃᖏᕐᕋᑦᑎᐊᓕᕈᓐᓇᖅᑐᐊᓗᐃᑦ ᑕᐃᒫᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᐅᖃᐅᓯᔅᓴᑦᑎᐊᕙᒻᒪᕆᐊᓗᒃ ᑖᓐᓇ. ᐊᑎᕐᓂᒃ 
ᐱᑕᖃᕋᒪ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᑦᑐᒥᒃ ᐅᖃᐅᓯᖃᕈᒪᑐᐃᓐᓇᖅᑐᖓ. ᖁᕕᐊᒋᕋᑖᕋᒃᑯ 
ᐅᖃᐅᓯᕆᓚᐅᖅᑕᖓ ᒥᓂᔅᑕᐅᑉ. ᖃᐅᔨᒪᔪᐃᓐᓇᐅᒐᑦᑕ ᒪᓕᒐᓕᐅᖅᑏᑦ ᐊᒻᒪᓗ ᒪᓕᒐᓕᐅᖅᑏᑦ 
ᐊᐱᕆᓱᖑᒻᒪᑕ ᐃᓕᓐᓂᐊᕐᓂᓕᕆᓂᐅᑉ ᒪᓕᒐᐅᑉ ᒥᔅᓵᓄᑦ ᐊᒻᒪᓗ ᖃᓄᖅ ᐋᖅᑭᒋᐊᕈᓐᓇᕐᒪᖔᖅ, ᑭᓯᐊᓂ 
ᐱᐅᒋᔭᕋ 1 ᒥᓕᐊᓐ ᑮᓇᐅᔭᐃᑦ ᑐᕌᖓᔪᑦ ᐃᓕᓐᓂᐊᑎᑦᑎᓂᕐᒧᑦ ᐃᖅᑲᓇᐃᔭᖅᑎᓂᒃ. ᐃᓄᓐᓄᑦ ᑕᖅᑲᒃᑯᓄᖓ 
ᐊᑐᖅᑕᐅᔪᓐᓇᕐᖓᑕ. 
 
ᐅᖃᕈᒪᑐᐃᓐᓇᖅᑐᖓ ᑕᒪᑐᒪ ᒥᔅᓵᓄᑦ ᐱᐅᔪᐊᓘᒻᒪᑦ ᐃᓄᓐᓄᑦ ᓄᓇᕗᒻᒥᐅᓄᑦ ᐊᒻᒪᓗ ᐅᖃᒃᑲᓐᓂᕈᒪᓪᓗᖓ 
ᐱᔾᔪᑎᒋᓪᓗᒍ ᐆᒻᒪᖅᑯᑎᓄᑦ ᐃᑲᔫᑕᐅᕙᑦᑐᑦ. ᖃᐅᔨᒪᓐᖏᑦᑐᖓ ᖃᓄᖅ ᐅᖃᐅᓯᕆᔭᕆᐊᖓ 
ᐃᓄᐃᓐᓇᖅᑐᑎᑐᑦ ᖃᓪᓗᓈᑎᑐᑦ ᐅᖃᐅᓯᕆᑐᐃᓐᓇᖅᑲᕋ. ᖃᐅᔨᒪᔪᖓ ᐊᑐᖃᑦᑕᕐᖓᑦ ᐊᑐᖅᑐᔅᓴᓂᒃ 
ᐊᒥᓱᐊᓗᓐᓂᒃ ᐊᒻᒪᓗ ᖁᕕᐊᓱᑦᑐᖓ ᐃᑲᔪᖃᑦᑕᕐᖓᑦ ᐃᓄᓐᓂᒃ ᐊᒻᒪᓗ ᓄᓇᕗᒻᒥᐅᑦ ᐅᖃᖅᓯᒪᓪᓗᑎᒃ 
ᓈᒻᒪᒍᓱᕐᓂᕐᒥᓂᒃ ᐅᕙᓐᓄᑦ. ᖁᕐᓗᖅᑐᕐᒥᐅᑦ ᐅᖃᖅᐸᒻᒪᑕ ᐱᓕᕆᕕᐅᔪᖅ ᑕᐃᑲᓃᓐᓂᖏᑉᐸᑦ 
ᐊᔅᓱᕈᓪᓚᕆᒃᑲᔭᕋᑦᑕ ᒪᑭᒪᓇᓱᒋᐊᔅᓴᖅ ᑭᓯᐊᓂ ᐱᑕᖃᕐᓂᖓᓄᑦ ᐃᓄᓐᓄᑦ ᐊᑐᖅᑕᐅᖃᑦᑕᕐᖓᑦ. 
 
ᑭᖑᓪᓕᖅᐹᒥᒃ ᐅᖃᕈᒪᔪᖓ ᐃᓅᓱᑦᑐᐃᑦ ᖁᕝᕙᓯᓐᓂᓖᑦ 10, 11, 12. ᖃᓄᖅ ᐃᑲᔪᖅᑐᕆᐊᕈᑎᔅᓴᓂᒃ 
ᐃᓱᒪᔅᓴᖅᓯᐅᕈᑎᖃᕆᐊᖃᓕᖅᑐᒍᑦ ᑖᒃᑯᓄᖓ, ᑮᓇᐅᔭᓕᕆᕕᑐᐃᓐᓇᐅᖏᑦᑐᒥ ᑭᓯᐊᓂᑦᑕᐅᖅ ᐊᓯᖏᓐᓂ 
ᐱᓕᕆᕕᐅᔪᓂᑦ. ᐃᓱᒪᒋᔭᖃᕈᓐᓇᖅᑐᒍᑦ ᐃᖅᑲᓇᐃᔭᖅᑎᑦᑎᖃᑦᑕᓂᕐᒥᒃ ᐃᓕᓐᓂᐊᖅᑎᓂᒃ 
ᐃᑲᔪᕈᓐᓇᓪᓚᕆᑦᑐᓂᒃ. ᐃᓄᓐᓂᒃ ᐃᖅᑲᓇᐃᔭᖅᑐᖅᑕᖃᐅᕐᓂᖅᓴᐅᓕᓐᖑᓱᒻᒪᑦ ᑕᒫᓂ, ᐱᓗᐊᖅᑐᒥ 
ᖃᐅᔨᒪᓕᕈᑎᒃ ᐃᖅᑲᓇᐃᔭᕆᐊᓕᒃ ᓄᓇᖃᕐᕕᑎᓐᓂ. ᐅᖃᐅᓯᕆᒍᒪᑐᐃᓐᓇᖅᑲᐅᔭᒃᑲ ᑕᒪᒃᑯᐊ ᐊᒻᒪᓗ 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᐱᓕᕆᐊᕆᔭᕗᑦ ᑮᓇᐅᔭᐃᑦ ᐊᑐᖅᑐᓴᐃᑦ. 
ᒪᒃᐱᒐᖅ 3-6-ᒦᑦᑐᒍᑦ. ᑮᓇᐅᔭᓕᕆᓂᖅ. ᐊᑐᓃᖓᓂᖓᑕ ᓇᓗᓇᐃᖅᓯᒪᓂᖓ. ᐊᖓᔪᖅᑳᖃᕐᕕᒃ. 
ᑲᑎᓕᒫᖅᑐᖏᑦ ᐊᐅᓚᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 2 ᒥᓕᐊᓐ 857,000 ᑖᓚ. ᐊᖏᖅᐱᓯ? ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓂ ᐊᑭᓕᐅᑕᐅᑎᑕᐅᓂᑯᑦ ᐊᒻᒪ ᐊᑭᓕᐅᑎᒥᓃᑦ 
1 ᒥᓕᐊᓐ 695,000 ᑖᓚᐃᑦ. ᑖᒃᑯᐊ ᓯᕗᓂᐊᒍᑦ ᑮᓇᐅᔭᖅᑖᖒᓚᐅᖅᑐᓂᑦ ᐊᒥᓲᓂᖅᓴᐅᓪᓗᑎᒃ 
2001/2002-ᒥ ᑖᒃᑯᐊᓕ 1 ᒥᓕᐊᓐ 647,000 ᑖᓚᐅᓚᐅᕐᒪᑕ. ᑖᒃᑯᐊ ᐊᒥᓱᕈᕆᐊᕌᕐᔪᒃᓯᒪᓪᓗᑎᒃ, ᐃᒻᒪᖃ 
ᐊᓯᔾᔨᓗᐊᖅᓯᒪᙱᓚᑦ ᑕᕝᕙᓂ ᑕᐃᒫᒃ ᑕᐃᒪᐃᓕᖓᓗᐊᕐᐳᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᖁᑎᑖᖑᓚᐅᖅᑐᑦ ᐊᒥᓱᕈᕆᐊᕈᑎᖏᑦ 38,000 
ᑖᓚᐃᑦ, ᑐᕌᖓᓪᓗᐊᑕᖅᐳᑦ ᐱᓕᒻᒪᒃᓴᐃᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ ᒥᓂᔅᑕᐃᑦ ᑐᖏᓕᖓᑕ 
ᐃᑲᔪᖅᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᑐᐃᓐᓇᕈᒪᕕᑦ? ᐃᒃᑲᕐᕆᐊᓗᒃ.  

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 1 ᒥᓕᐊᓐ ᑖᓚᐅᔪᑦ ᐱᓕᒻᒪᒃᓴᑎᑦᑎᔾᔪᑕᐅᓂᐊᖅᑐᑦ ᒥᓂᔅᑕᐃᑦ 
ᑐᖏᓕᖏᑕ ᐃᑲᔪᖅᑎᖏᓐᓄᑦ. ᐃᒻᒪᖃ ᐱᔾᔪᑎᒋᓪᓗᒍ ᒥᓂᔅᑕᐃᑦ ᑐᖏᓕᖏᑕ ᐃᑲᔪᖅᑎᖏᑦ 
ᐃᖅᑲᓇᐃᔮᖅᑖᖅᑎᑕᐅᒐᔪᖕᓂᖏᓐᓄᑦ ᐊᓯᐊᓂᖔᖅ ᑲᒪᒋᔭᖅᑖᖃᑦᑕᖅᑐᓄᑦ. ᑖᓐᓇ ᑕᐃᒫᒃ ᑕᐃᒪᐃᓕᖓᕙ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒥᖓᑦᑕᐃᓐᓇᕐᓕ ᑐᖏᓕᐅᑉ ᐃᑲᔪᖅᑎᖃᐃᓐᓇᕋᑦᑕ 
ᑕᐃᒪᙵᓂ ᐄᐳᕈᓪ 01, 1999-ᖑᓚᐅᖅᓯᒪᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. 1 ᒥᓕᐊᓐ ᑖᒪᐃᑦ ᐊᓯᔾᔨᖅᑐᖃᕋᓂᓗ ᒥᓂᔅᑕᐅᑉ ᑐᖏᓕᖓ 
ᐃᑲᔪᖅᑎᖃᕋᓗᐊᕈᔅᓯ ᑖᔅᓱᒥᖓᑦᑕᐃᓐᓇᖅ. ᐃᒻᒪᖃ ᐱᓕᒻᒪᒃᓴᑎᑦᑎᔾᔪᑎᒋᓗᒍ ᐊᓯᖏᓐᓄᑦ ᒥᓂᔅᑕᐃᑦ 
ᑐᖏᓕᖏᑕ ᐃᑲᔪᖅᑎᖏᓐᓂ ᖄᖓᒍᑦ ᑐᖏᓕᐅᔪᑦ. ᐃᒻᒪᖃ ᑮᓇᐅᔭᖃᖅᑎᖃᑦᑕᖅᑕᓯ ᐱᓕᒻᒪᒃᓴᐅᓂᐅᔪᑦ 
ᑐᕌᖓᔪᑦ ᐊᓯᖏᓐᓄᑦ ᒥᓂᔅᑕᐅᕝᕕᖕᓂ ᒥᓂᔅᑕᐃᑦ ᑐᖏᓕᖏᑦ ᐃᑲᔪᖅᑎᖏᓪᓗ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒻᒪᖃ ᑎᑎᕋᖅᓯᒪᓂᐊᖅᑎᓪᓗᒍ 
ᓇᓗᓇᐃᑦᑎᐊᒃᑲᓐᓂᕈᒃᑯ. 1 ᒥᓕᐊᓐ ᑖᓚᐅᖏᑦᑐᑦ. ᒪᓕᒐᓕᐅᖅᑎ ᐅᖃᐅᓯᖃᑐᐃᓐᓇᕆᐊᖃᕐᐳᖅ ᑮᓇᐅᔭᓂᑦ 
ᐱᓕᒻᒪᒃᓴᐃᓂᕐᒧᑦ ᑐᕌᖓᔪᓄᑦ ᓄᓇᕘᒥᐅᑕᐃᑦ ᐃᓄᖏᓐᓄᑦ ᐅᖃᐅᓯᕆᖅᑲᐅᔭᕋ ᑕᐃᓐᓇ 
ᓯᕗᓪᓕᖅᐹᖅᓯᐅᑎᓐᓂᒃ. ᑕᓐᓇᓕ ᐅᐊᑦᑎᐊᕈᖔᖅ ᑲᒪᒋᓂᐊᖅᑕᕗᑦ ᐊᑐᓃᖓᔪᒦᖔᕐᒪᑦ.  
 
ᑖᒃᑯᐊ 1 ᒥᓕᐊᓐ 685,000 ᑖᓚᐃᑦ ᐃᒃᓯᕙᐅᑖᖅ, ᐊᔾᔨᒌᓂᑦ ᐊᑭᓕᐅᑕᐅᔪᓄᑦ ᑐᕌᖓᕗᑦ, 
ᑲᔪᓯᑎᑕᐅᖏᓐᓇᖅᑐᑦ ᐃᖅᑲᖅᑐᐃᕕᒃᑰᖅᑎᑦᑎᓂᕐᒧᑦ ᐊᑭᓕᐅᑕᐅᕙᒃᑐᑦ ᐊᔾᔨᒌᓂᑦ ᐊᑭᓕᖅᓱᖅᑕᐅᔪᒪᓂᕐᒧᑦ 
ᐊᐃᕙᔾᔪᑕᐅᔪᒧᑦ ᑕᐃᒪᙵᓂ ᓄᓇᑦᓯᐊᕐᒥ ᒐᕙᒪᖃᓚᐅᖅᑎᓪᓗᑕ. ᐃᓚᓕᐅᑎᓯᒪᔪᑐᐊᖅ ᐅᖃᐅᓯᕆᖅᑲᐅᔭᕋ 
ᑖᒃᑯᐊ $38,000-ᖑᔪᑦ ᑐᕌᖓᓪᓗᐊᑕᖅᑐᑦ ᐱᓕᒻᒪᒃᓴᔾᔪᑕᐅᓂᐊᖅᑐᓄᑦ ᒥᓂᔅᑕᐃᑦ ᑐᖏᓕᖏᑕ 
ᐃᑲᔪᖅᑎᖏᓐᓄᑦ. ᑕᕝᕙᓃᓚᐅᕐᐳᖅ ᐊᒥᓱᕈᕆᐊᕈᑎᓚᐅᖅᑐᑦ ᑕᕝᕙᓂ ᑲᑎᓯᒪᔪᓂᑦ ᑮᓇᐅᔭᖁᑎᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓪᓗᒃ.  
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒥᖓᑦᑕᐃᓐᓇᖅ, ᖃᓄᑎᒋ ᐊᑯᓂᐅᑎᒋᔪᖅ 
ᐊᑭᓕᖅᑕᐅᓇᓱᖕᓂᐊᖅᐸᑦ ᐊᔾᔨᒌᓂᑦ ᐊᑭᓕᐅᑕᐅᓇᓱᒃᑐᑦ? ᖃᓄᖅ ᐊᑯᓂᐅᑎᒋᓂᐊᕐᒪᑦ ᐊᔾᔨᒌᓂᑦ 
ᐊᑭᓕᖅᓱᖅᑕᐅᖃᑦᑕᕈᒪᓂᕐᒧᑦ ᐊᐃᕙᓂᐅᔪᖅ? ᑲᑲ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ ᖃᐅᔨᒪᕙᒌᕋᔅᓯ, ᑖᓐᓇ ᓄᓇᑦᓯᐊᕐᒥ 
ᒐᕙᒪᒃᑯᖏᓐᓂᑦ ᐊᔾᔨᒌᓂᑦ ᐊᑭᓕᖅᓱᖅᑕᐅᔪᒪᓂᐅᔪᖅ ᐊᕐᕌᒍᓄᑦ ᖁᓕᓄᑦ ᑲᔪᓯᓂᖃᓕᕐᑐᖅ 
ᐊᑯᓂᐅᓂᖅᓴᐅᖏᒃᑯᓂ ᑎᓴᒪᐅᔪᑦ ᐊᔾᔨᒌᖏᑦᑐᑦ ᐊᐅᓚᑦᑎᔩᑦ ᑎᒥᐅᔪᑦ ᐃᖅᑲᖅᑐᐃᕖᓪᓗ ᐊᓯᖏᓪᓗ.  
 
ᑕᐃᒪᙵᓂ ᐄᐳᕈᓪ 01, 1999-ᖑᓚᐅᖅᓯᒪᖕᒪᑦ, ᖃᐅᔨᓇᕐᐳᖅ ᐱᖃᑕᐅᓕᓚᐅᕐᓂᕗᑦ ᓲᖃᐃᒻᒪ ᐃᓚᖓᓂᑦ 
ᑲᒪᒋᔭᖃᕋᑦᑕ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᐅᓚᐅᖅᑐᑦ ᑲᔪᓰᓐᓇᓪᓗᐊᓚᐅᕐᒪᑕ ᓄᓇᕘᑉ 
ᒐᕙᒪᒃᑯᖏᓐᓄᑦ ᐅᕝᕙᓘᓐᓃᑦ ᑕᐃᒃᑯᐊ ᐱᖃᑕᐅᓚᐅᖅᑐᑦ ᑖᔅᓱᒪ ᑐᖔᒍᑦ, ᐃᖅᑲᓇᐃᔭᖅᓯᒪᔪᑦ ᓄᓇᕘᒥᑦ. 

ᒪᓕᒃᑐᒋᑦ ᐱᖁᑎᑦ ᐊᒻᒪ ᐊᑭᓕᕆᐊᓕᓕᒫᑦ ᒪᓕᒋᐊᓕᖏᓐᓂ, ᐃᓚᖓᓂᑦ ᐱᖁᑎᖃᕋᑦᑕ ᐊᑭᓕᕆᐊᓕᓕᒫᓂᑦ. 
ᖃᐅᔨᒪᓇᕐᐳᖅ, ᐱᕝᕕᖃᕐᓂᐅᔪᖅ, ᐱᕙᓪᓕᐊᑎᑕᐅᖏᓐᓇᕐᐳᖅ ᑕᒪᓐᓇᓕᒫᖅ ᑭᓯᐊᓂ 
ᖃᐅᔨᓇᖅᓯᑦᑎᐊᙱᓚᖅ ᓱᓕ.  
 
ᑕᒪᓐᓇᓕ ᑎᑭᐅᑎᓵᓕᔪᒪᔭᕋᓗᐊᕗᑦ ᖃᖓᑦᑎᐊᒃᑯᒋᐊᖅ. ᑕᒪᕐᒥᐅᖅᑰᕐᑐᖅ ᑎᒍᒥᐊᖅᑏᑦ 
ᑐᑭᓯᓇᑦᑎᐊᖁᔨᒐᔭᖅᑐᒃᓴᐅᕗᑦ ᐊᒻᒪ ᒪᑐᔭᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒃᑲᓐᓂᑲᐃᓐᓇᕐᓂᐊᖅᑐᖓ. ᑐᓴᓚᐅᖅᓯᒪᙱᑕᑦᑎᓐᓂ 
ᓴᖅᑭᑦᑐᖃᕐᓂᐊᖅᑰᖅᐸ ᐊᐃᕙᓂᐅᔪᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑖ.  
 
ᒥᓂᔅᑕ ᑭᐊᓪᕕᓐ ᐃᖕ: ᐃᓛᒃ ᐃᒃᓯᕙᐅᑖᖅ, ᑕᒪᓐᓇ ᐱᓕᕆᐊᖑᓂᓕᒫᖓᓂ ᑎᒥᐅᔪᑦ 
ᐋᖅᑭᒃᓯᓂᐊᕋᓱᒌᓐᓇᐅᔭᖅᐳᑦ, ᒪᑐᔭᐅᓪᓗᓂ ᐊᖏᖃᑎᒌᒍᑕᐅᓪᓗᓂᓗ. ᑭᓯᐊᓂ ᐊᒥᓱᓂᑦ ᐱᔾᔪᑎᖃᖅᑐᑎᒃ 
ᑲᑎᒪᔾᔪᑎᒃᓴᐅᔪᓐᓃᓲᖑᒻᒪᑦ. ᓂᕆᐅᒋᑦᑎᐊᕋᓱᑐᐃᓐᓇᖅᑐᒍ ᐊᑏᑐᖅ ᐋᖅᑭᒃᑕᐅᔪᖃᑦᑎᐊᕐᓂᐊᕐᐳᖅ 
ᐊᕐᕌᒍᒋᔭᑦᑕ ᐃᓗᐊᓂ, ᑕᐃᒫᒃ ᑕᕝᕙ ᓂᕆᐅᑦᑎᐊᕋᓱᓪᓗᑕ ᑭᓯᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓪᓗᒃ.  
 
ᐊᕐᕚᓪᓗᒃ: ᑖᒃᑯᐊ ᑕᕝᕙ ᐊᑭᓕᐅᑕᐅᔪᑦ ᐃᖅᑲᓇᐃᔭᖅᑎᓄᑦ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒥᓂᐅᔪᓄᑦ 
ᑭᓯᐊᓂ ᐃᖅᑲᖅᑐᐃᕕᒃᑰᖅᑐᒃᓴᐃᑦ ᐊᒥᓱᓂᖅᓴᐅᓂᐊᖅᑐᑎᒃ, ᒪᓕᒐᓕᕆᔨᓄᑦ ᐊᓯᖏᓐᓄᓪᓗ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᑕᒻᒪᖏᑦᑐᖅ, ᑕᐃᒪ ᒪᓕᒐᓕᐅᖅᑏᑦ 
ᐃᖅᑲᐅᒪᔪᓐᓇᕈᑎᒃ ᓄᓇᑦᓯᐊᕐᒥ ᒐᕙᒪᖃᖅᑎᓪᓗᑕ, ᓇᒃᓯᐅᔾᔨᖃᑦᑕᓚᐅᖅᓯᒪᖕᒪᑕ ᑭᒃᑯᑐᐃᓐᓇᕐᓄᑦ 
ᐋᖅᑭᒃᓯᓇᓱᒃᑐᑎᒃ ᑕᒪᓐᓇ ᐱᔾᔪᑕᐅᓪᓗᓂ ᑕᐃᑲᓂᓗ, 70 ᐳᓴᓐᑎᒋᔭᖏᑦ ᐊᑐᐃᓐᓇᕈᐃᕕᐅᓚᐅᖅᓯᒪᓪᓗᑎᒃ 
ᐊᑎᓕᐅᓚᐅᖅᓯᒪᓪᓗᑎᒃ ᐊᑭᓕᖅᓱᖅᑕᐅᓪᓗᑎᒃ.  
 
ᑭᓯᐊᓂ ᐃᓚᖏᑦ ᐃᖅᑲᓇᐃᔭᖅᑎᐅᔪᑦ ᑭᒃᑯᑐᐃᓐᓇᐃᓪᓗ ᐊᖏᓚᐅᖅᓯᒪᖏᑦᑐᑦ ᑕᒪᑐᒧᖓ ᐱᖃᑕᐅᓪᓗᑎᒃ 
ᓱᓕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᑐᐃᓐᓇᕈᒪᕕᑦ? ᖁᔭᓐᓇᒦᒃ. ᒪᒃᐱᒐᖅ 3-6. ᐊᖓᔪᖅᑳᖃᕐᕕᒃ. ᑲᑎᓕᒫᖅᑐᒋᑦ 
ᐊᐅᓚᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 2 ᒥᓕᐊᓐ 857,000. ᐊᖏᖅᐱᓯ? ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓗᐊᓂ ᐊᑭᓕᐅᑕᐅᔪᑦ ᐊᒻᒪ ᐃᑲᔫᑕᐅᓂᑯᑦ ᑖᒃᑯᐊ 
ᐊᒥᓱᕆᐊᕐᓂᕐᒪᑕ ᑮᓇᐅᔭᐃᑦ ᐊᑐᖅᑐᒃᓴᐅᔪᑦ ᐊᕐᕌᓂᓂ 858,000-ᓂᑦ 938,000-ᓄᑦ. ᒥᓂᔅᑕ ᐊᐱᕆᔪᒪᔭᕋ 
ᑖᓐᓇ ᐊᕐᕌᒍᒧᑦ ᐃᖅᑲᓇᐃᔭᖅᑕᐅᔪᓐᓇᕐᓂᐊᖅᑐᓂᑦ ᐃᓚᖃᕐᒪᖔᑦ ᐅᕝᕙᓘᓐᓃᑦ ᐊᓯᔾᔨᕐᓃᓐᓇᕐᓄᑦ 
ᑕᐃᒪᐃᓕᖓᒻᒪᖔᑦ ᐊᖏᖃᑎᒌᒍᑕᐅᓚᐅᖅᑐᒧᑦ ᐊᕐᕌᓂᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᐃᖕ.  

ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᐊᒥᓱᕈᕆᐊᕈᑎᓚᐅᖅᑐᑦ ᑖᒃᑯᓄᖓ 
ᑐᕌᖓᕗᖅ ᑮᓇᐅᔭᓄᑦ ᐊᒃᑐᖅᑕᐅᓂᕆᓯᒪᔭᖏᓐᓄᑦ ᐊᖏᖃᑎᒌᒍᑕᐅᓯᒪᔪᒧᑦ. ᓄᑖᓂᑦ ᐊᕐᕌᒍᒧᑦ 
ᐃᖅᑲᓇᐃᔭᖅᑕᐅᔪᓐᓇᖅᓂᑦ ᓴᖅᑭᑦᑎᔾᔪᑕᐅᓚᐅᖏᑦᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓯᐅᕙᑦ ᓄᑖᑦ ᐊᕐᕌᒍᒧᑦ ᐃᖅᑲᓇᐃᔭᖅᑕᐅᔪᓐᓇᖅᑐᑦ ᐃᓗᐊᓂ 
ᐊᖓᔪᖅᑳᖃᕐᕕᐅᔪᒥ? ᒥᓂᔅᑕ ᐃᖕ.  
 
ᐃᒃᓯᕙᐅᑕᖅ: ᒥᓂᔅᑕ ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. 33-ᖑᖅᑰᖅᑐᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᒃᑲᓐᓂᕈᒪᕕᑦ ᑐᑐ? ᐱᔭᕇᖅᐱᑦ? ᒥᓂᔅᑕ ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑖᓐᓇ ᓇᓕᖅᑯᑦᑎᑦᑎᐊᖅᑐᒥᒃ ᐅᖃᐅᓯᕆᑲᐃᓐᓇᕈᒪᔭᕋ 
ᑎᑎᕋᖅᑕᐅᓯᒪᓂᐊᖅᑎᓪᓗᒋᑦ. ᐃᓗᓕᖏᑦ ᑖᔅᓱᒧᖓ ᐊᑐᓃᖓᔪᒧᑦ 10-ᖑᕗᑦ ᐊᕐᕌᒍᒧᑦ ᐃᖅᑲᓇᐃᔭᖅᑕᐅᔪᓐᓇᖅᑐᑦ, 
33-ᖑᕗᑦ ᐃᓚᖓᓂ ᐊᕕᒃᓯᒪᓂᐅᔪᒥᑦ, ᑭᓯᐊᓂ ᑖᔅᓱᒧᖓ ᐊᕕᒃᓯᒪᓂᐅᔪᒧᐊᖓᔪᑦ ᐋᖅᑭᒋᐊᕐᓂᐊᖅᐸᒃᑲ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᒪᒃᐱᒐᖅ 3-6. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐊᒻᒪᓗ 
ᒪᑭᒪᐃᓐᓇᕈᑎᓄᑦ 2 ᒥᓕᐊᓐ 857 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑎᐅᔪᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᒪᒃᐱᒐᖅ 3-7. ᑮᓇᐅᔭᓕᕆᓂᖅ. ᓇᐃᓪᓕᒋᐊᕐᓯᒪᔪᑦ. 
ᑮᓇᐅᔭᐃᑦ ᑲᒪᒋᔭᐅᓂᖏᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐃᓐᓇᕈᑎᓄᑦ 21 ᒥᓕᐊᓐ 119 ᑕᐅᓴᓐ. 
ᐊᖏᖅᐱᓯ. ᐊᕐᕚᓗᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᓂ ᑳᓐᑐᕋᒃᑕᐅᓯᒪᔪᓄᑦ, ᑭᓱᒧᓄᑯᐊ ᐊᑐᖅᐸᒃᑐᑦ. 
ᒥᓂᔅᑕᐅᔪᖅ ᓇᓗᓇᐃᕐᓯᒋᐊᕈᓐᓇᖅᐸ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᒪᒥᐊᓇᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᕐᓯ ᐅᖃᕋᐃᒍᒃᑭᑦ, ᓇᕿᑦᑐᓐᓇᖅᑕᓯ ᑐᓴᕐᓴᐅᖏᔾᔪᑎᖓ ᐃᖅᑲᓇᐃᔭᖅᑎᑦᑎ 
ᐅᖃᖃᑎᒋᓂᐊᕈᕕᒋᑦ ᑐᓵᔭᐅᔪᒪᒍᕕᑦ, ᓇᕿᑐᐃᓐᓇᕐᓗᒍ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᑎᑎᕋᕐᓯᒪᔭᒃᑲ ᐅᖃᓕᒫᑐᐃᓐᓇᕋᑖᖅᑕᒃᑲ, ᐃᒃᓯᕙᐅᑕᖅ. ᑳᓐᑐᕋᖑᔪᓄᑦ 
ᐃᓗᐃᒃᑲᐅᔪᓄᑦ 9.4 ᒥᓕᐊᓐ ᓄᓇᕗᒻᒥ ᐃᓪᓗᓕᐅᖅᑎᒃᑯᑦ ᐊᑐᖅᑐᐊᑎᑦᑎᓂᖏᓐᓄᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐃᓪᓗᓄᑦ. ᐊᒥᓱᕈᖅᐸᓪᓕᐊᒐᓛᒃᓯᒪᔪᑦ ᐅᑭᐅᒧᑦ ᐱᔾᔪᑎᖃᖅᑐᓄᒃ ᐊᓯᒥᖏᓐᓄ 
ᑳᓐᑐᕋᒃᑕᐅᓯᒪᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᒪᕕᑦ. ᐊᕐᕚᕐᓗᒃ. 

ᐊᕐᕚᕐᓗᒃ: NCCᒃᑯᑦ ᐊᑐᖅᑐᐊᒐᖏᑦ ᐃᖃᓗᓐᓂ ᖁᕐᓗᖅᑑᒥ, ᓇᒥᑐᐃᓐᓈᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᒐᕙᒪᒃᑯᖏᑕ ᐃᓪᓗᖁᑎᖏᑦ ᐱᔭᐅᓚᐅᕐᒪᑕ 
ᓄᓇᕗᒻᒥᑦ ᓴᓇᔪᓕᕆᔨᒃᑯᓐᓂᑦ ᐄᐳᕈᓪ 1, 1999 ᐊᒻᒪᓗ ᑭᖑᕐᖓᒍᑦ ᐱᔭᕇᖅᑕᐅᒻᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐊᓯᐊᓄᕈᒪᓐᖏᒃᑲᓗᐊᖅᑐᖓ, ᑕᐃᒪᓕ ᐊᔪᕐᓇᓐᖏᓚᐅᖅ, ᐃᕝᕕᑦ ᐅᖃᐅᓯᖏᓐᓂᒃ 
ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᐆᒃᑐᑎᒋᓗᒍ, ᐊᓯᖏᓐᓄᓗᓐᓂᑦ ᐅᓂᒃᑳᖑᔪᓄᑦ ᑮᓇᐅᔭᓕᕆᓂᕐᒧᑦ, 
ᓇᓗᓇᐃᕐᓯᒪᑦᑎᐊᑲᓐᓂᕈᓐᓇᖅᐱᑦ. ᐆᒃᑐᑎᒋᓗᒍ, ᑳᓐᑐᕋᒃᓯᓂᕐᒧᑦ 10 ᒥᓕᐊᓐ 360 ᑕᐅᓴᓐ ᐅᕝᕙᓘᓐᓃᑦ 9.4 
ᐃᓚᖓ ᓄᓇᕗᒻᒥ ᐃᓪᓗᓕᐅᖅᑎᒃᑯᑦ ᐊᑐᖅᑐᐊᓂᕐᒧᑦ, ᐊᓯᖏᓐᓂᒃ. 
 
ᑕᒪᓐᓇ ᕿᒥᕐᕈᓪᓗᒍ ᒪᒃᐱᒐᐅᔪᖅ, ᐅᖃᕈᓐᓇᖏᑦᑐᒍ ᑲᓐᑐᕋᖑᔪᓄᑦ ᑭᓱᒧᒻᒪᖓᑕ. ᐊᒥᓱᐊᖅᑎᖅᑐᑕ 
ᐊᐱᕆᔭᕆᐊᖃᖅᑐᒍᑦ ᓇᓗᓇᐃᕐᓯᕕᐅᒋᐊᕈᒪᓪᓗᑕ ᑕᖅᑲᒃᑯᐊ ᐃᓄᖁᑎᕗᑦ ᑐᑭᓯᓂᕐᓴᐅᓂᐊᕐᒪᑕ 
ᑳᓐᑐᕌᓕᕆᓂᐅᑉ ᒥᒃᓵᓄᑦ. ᑕᒪᓐᓇ ᐃᓱᒪᒋᔭᐅᒋᐊᕈᓐᓇᖅᐸ ᓇᓗᓇᓐᖏᓂᕐᓴᐅᓗᓂ ᐅᕝᕙᓘᓐᓃᑦ 
ᓇᓗᓇᐃᕐᓯᒪᓂᐅᔪᓂᒃ ᑐᑭᓯᒋᐊᕈᑕᐅᔪᓐᓇᖅᑐᓂᒃ ᑭᒃᑯᑐᐃᓐᓇᕐᓄᑦ. ᐱᓗᐊᖅᑐᒥᒃ ᓄᓇᓕᐅᔪᓂ ᐱᓂᐊᖅᑐᓂᒃ 
ᑮᓇᐅᔭᓂ ᐊᑐᖅᑐᒃᓴᐅᔪᓂᒃ ᐊᒻᒪᓗ ᖃᐅᔨᒪᓂᐊᕐᒪᑕ ᑭᓱᒧᓂᐊᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ ᑕᒪᓐᓇ ᖃᐅᔨᒋᐊᕈᓐᓇᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᒪᕕᑦ. Hᐊᕕᐅᔭᖅ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᒪᒃᐱᒐᕐᒥ ᐊᓯᐊᓂᓪᓘᓐᓃᑦ ᐊᑐᖅᑐᒃᓴᓂ, ᑕᒻᒪᕈᒪ 
ᐅᖃᐅᑦᔭᐅᓂᐊᖅᐳᖓ. ᐃᓕᓐᓂᐊᖅᑐᓄᑦ ᐃᖅᑲᓇᐃᔭᖑᔪᑦ, ᓇᒥ ᒪᓕᓐᓂᐊᖅᐸᑦ. ᐊᐱᕆᔪᒪᔪᖓ ᓯᕗᓪᓕᕐᒥ 
ᑕᒪᒃᓱᒥᖓ ᐊᒻᒪᓗ ᑭᖑᓂᐊᒍᑦ ᐊᐱᖅᓱᕆᐊᕐᓂᐊᖅᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, Hᐊᕕᐅᔭᖅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂᑦᑐᑦ ᐊᑭᓕᖅᑕᐅᓂᕐᒧᑦ ᐊᒻᒪᓗ ᐃᑲᔪᕈᑕᐅᔪᓄᑦ 
ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊᑦᑎᐊᕈᐊᐃ. ᑐᓴᓐᖏᑦᑐᒍᑦ ᑭᒡᒍᑎᖓᓂᒃ. ᐅᖃᒃᑲᓐᓂᑲᐃᓐᓇᕈᒃ. ᐃᖕ̀. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᓂᑦᑐᑦ ᐊᑭᓕᐅᑦᔭᐅᕙᐅᒃᑐᓂᒃ ᐊᒻᒪᓗ ᐃᑲᔪᕈᑕᐅᔪᓄᑦ, 
ᑕᕝᕙᓂ ᐱᓕᕆᕕᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ. Hᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖃᔭᓐᓇᒦᒃ. ᑐᑭᓯᓇᖅᑐᖅ. ᐃᖅᓇᐃᔮᓪᓕ ᐃᓱᒪᒋᓗᒋᑦ, ᑕᐃᒃᑯᐊᓕ ᖁᓕᐅᔪᑦ 
ᐃᖅᑲᓇᐃᔮᑦᓴᐃᑦ ᓇᒦᑉᐸᑦ ᓇᓪᓕᐊᓂᓗ ᓄᓇᓕᒻᒥ? ᓇᒦᒐᔭᖅᑲᑦ? ᖁᔭᓐᓇᒦᒃ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓇᒦᒃ. ᕼᐊᕕᐅᔭᖅ. ᒥᓂᔅᑕ ᐃᖕ.  
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓇᒦᒃ. ᐃᑦᓯᕙᐅᑕᖅ. ᐊᐱᕆᓚᖓᔭᕋ ᕚᑦ ᑐᓂᓯᐅᑦᑲᐃᖁᓗᒍ ᐸᕐᓇᔭᐅᓯᒪᔪᓂᒃ 
ᑕᐃᒃᑯᐊ ᐱᓪᓗᒋᑦ. ᖁᔭᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓇᒦᒃ ᐃᖕ. ᕚᑎ. 
 
ᕚᑎ: ᖁᔭᓐᓇᒦᒃ. ᑕᐃᒃᑯᐊ ᐃᖅᑲᓇᐃᔮᑦᓴᐃᑦ, ᖁᓕᐅᓗᐊᖅᑐᓂᖃᐃ ᐃᖅᑲᓇᐃᔭᑦᓴᖅᑕᖃᓛᖅᑐᖅ 
ᐱᓕᕆᕕᑦᑎᓐᓂ, ᐃᒻᒪᖃ 12ᓂᒃ ᐊᒥᓱᒃᑲᓂᕐᓂᓘᓐᓃᑦ. ᒫᓐᓇᐅᔪᕐᓕ ᒪᕐᕉᓐᓂᒃ ᐃᖅᑲᓇᐃᔮᑦᓴᖅᑕᖃᕐᒪᑦ 
ᐃᓪᓗᓕᒻᒥ, ᐅᑕᐅᓯᖅ ᐃᖃᓗᑦᑑᑦᓯᐊᕐᒥ, ᐊᑕᐅᒥᓯᖅ ᖃᖏᕐᓕᓂᕐᒥ, ᐊᒻᒪᓗ ᓯᑕᒪᐅᔪᖅᑐᑦ ᐃᖃᓗᓐᓂ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓇᒦᒃ, ᕚᑎ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᒪᒥᐊᑉᐳᖓ, ᓈᓚᑦᓯᐊᕋᑖᖏᓐᓇᒪ. ᐅᖃᕋᑖᖅᑐᕐᖏᓈ 12ᓂᒃ 
ᐊᒥᓲᓂᖅᓴᓂᓪᓘᓐᓃᑦ ᐃᖅᑲᓇᐃᔮᑦᓴᖅᑕᖃᓛᕆᐊᖓ? ᑕᐃᒪᐃᓕᕋᑖᖅᑮᑦ? ᑐᑭᓯᑦᓯᐊᕈᒪᑐᐃᓐᓇᕋᑖᖅᑐᖓ 
ᑕᐃᑦᓱᒥᖓ. ᒪᒥᐊᑉᐳᖓ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓇᒦᒃ, ᕼᐊᕕᐅᔭᖅ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᖅᑲᓇᐃᔮᑦᓴᖅᑕᖃᓛᖅᑐᖅ 12ᖑᓗᐊᖅᑐᓂᖃᐃ ᑕᕝᕙᓂ ᐱᓇᓱᐊᖅᑕᒥ. 
ᐱᓕᕆᐊᕆᖃᑎᒋᕙᓪᓕᐊᔭᕗᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑖᑦᓱᒥᖓ ᐱᓇᓱᐊᖅᑕᒥᒃ ᒫᓐᓇᐅᔪᕐᓗ 
ᕿᒥᕐᕈᐊᓕᖅᑐᒍᑦ ᒪᕐᕉᓐᓂᒃ ᐃᖅᑲᓇᐃᔮᑦᓵᓐᓂᒃ ᐃᓪᓗᓕᒻᒥ, ᐊᓪᓚᕝᕕᑎᓐᓂ ᑕᑉᐹᓂ. 
 
ᐊᑕᐅᓯᕐᒥᒃ ᐃᖅᑲᓇᐃᔮᑦᓴᖅᑕᖃᓛᖅᑐᖅ ᐃᖃᓗᑦᑑᑦᓯᐊᕐᒥ, ᐊᑕᐅᓯᖅ ᑲᖏᕐᓕᓂᕐᒥ, ᐊᒻᒪᓗ ᓯᑕᒪᐅᔪᖅᑐᑦ 
ᑮᓇᐅᔭᓕᕆᕕᑦᑎᓐᓂ ᐃᖃᓗᓐᓂ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓇᒦᒃ, ᕚᑎ. ᕼᐊᕕᐅᔭᖅ. 
 
Hᐊᕕᐅᔭᖅ: (ᑐᓵᔨᑎᒍᑦ): ᖁᓄᐃᖏᓚᖅ. ᖁᔭᓐᓇᒦᒃ ᑭᐅᒐᕕᑦ. (interpretation ends) ᑖᐃᒃᑯᐊᓖ 
ᐃᖅᑲᓇᐃᔮᑦᓴᐅᕙᑦ ᐅᕝᕙᓘᓐᓃᑦ ᐃᓕᓐᓂᐊᕐᓯᓐ̈̈ᓇᒐᑦᓴᐃᑦ ᑕᐃᒃᑯᐊᓗᑦᑕᐅᖅ ᐃᖅᑲᓇᔮᕆᔭᐅᔪᑦ. ᐆᑦᑑᑎᒋᓗᒍ, 
ᑮᓇᐅᔭᓕᕆᔨᑖᕆᐊᖃᖅᑭᓰ, ᑮᓇᐅᔭᓕᕆᔨᐅᓂᕐᒧᑦ ᐃᓕᓐᓂᐊᖅᑐᓴᖃᕆᐊᖃᖅᑭᓰ ᑖᑦᓱᒪ ᓴᓂᐊᓂᒃ. 
ᖅᑯᐊᓐᓇᖅᑯᑎᑦ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓇᒦᒃ. ᖁᔭᓐᓇᒦᒃ, ᕼᐊᕕᐅᔭᖅ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᑦᓯᕙᐅᑕᖅ. ᖃᓄᐃᑦᑑᓛᕐᒪᖔᑕ ᐃᖅᑲᓇᐃᔮᑦᓴᐃᑦ ᓱᓕ ᐱᓕᕆᐊᖑᒋᐊᖃᕐᖓᑕ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐊᔾᔨᒌᖏᑦᑑᑕᐅᖁᔭᕗᑦ ᐱᓇᓱᐊᒐᑦᓴᐃᑦ, ᒫᓐᓇ ᑐᑦᓯᕌᕆᓯᒪᔭᕗᑦ ᓯᑕᒪᓂᒃ 
ᐊᖏᔪᖅᑳᓄᑦ ᐊᒻᒪᓗ ᑕᓪᓕᒪᓂᒃ ᐱᖓᓲᔪᖅᑐᓂᓪᓘᓃᑦ ᐊᓪᓚᑦᑎᑦᓴᓂᒃ ᖃᐅᔨᓴᖅᑎᑦᓴᓂᓪᓘᓐᓃᑦ 
ᒪᕐᕉᓗᐊᖅᑐᓂᓪᓗᖃᐃ ᐃᓕᓐᓂᐊᖅᕕᔾᔪᐊᕐᒥ ᐱᔭᕇᖅᓯᒪᔪᓂᒃ ᐱᓛᕐᒥᔪᒍᑦ. 
 
ᖁᓄᐃᑦᑐᓪᓚᕆᐅᓛᕐᒪᖔᑕ ᐱᓕᕆᐊᕆᔭᐅᓛᕐᑐᑦ ᐱᕙᓪᓕᐊᓂᖏᓪᓂ ᐱᓇᓱᐊᕈᓰᒃ ᒪᕐᕉᒃ 
ᐃᖅᓇᐃᔭᖃᑎᒋᓗᒋᑦ ᐃᖅᑲᓚᐃᔭᖅᑐᓕᕆᔨᒃᑯᑦ. ᓴᓇᔭᐅᓛᕐᑐᐃᑦ ᐃᖅᑲᓇᐃᔮᕇᓐᓇᑦᓴᒫᓕᐊᖑᓗᑎᒃ ᐊᒻᒪᓗ 
ᐃᓄᐃᑦ ᑕᒪᒃᑯᓇᖓᑦ ᐱᓇᓱᐊᕐᐸᓪᓕᐊᓂᐊᕐᒪᑕ ᐃᖅᑲᓇᐃᔮᕆᒍᒪᔭᕐᒥᓐᓂᒃ ᑕᕝᕙᓂ ᐃᖅᑲᓇᐃᔭᖅᕕᑎᓐᓂ, 

ᐊᓯᖏᑦ ᐃᖅᑲᓇᐃᔮᑦᓴᐃᑦ, ᐊᒻᒪᓗᑦᑕᐅᖅ ᑮᓇᐅᔭᓕᕆᕕᒻᒦᑦᑐᑦᓴᓂᒃ ᐊᓯᖏᓪᓗ ᐃᓄᐃᑦ 
ᐃᓕᓐᓂᐊᕆᐊᕈᓐᓇᓛᕆᓪᓕᑎᒃ. 
 
ᑭᓯᐊᓂᓪᓕ, ᐃᓄᐃᑦ ᐃᓚᖏᑦ, ᐆᑦᑑᑎᒋᓗᒍ, ᐃᓕᓐᓂᐊᖅᑎᑕᐅᔪᑦ ᑮᓇᐅᔭᓕᕆᓂᕐᒥᒃ, ᐱᔭᕇᕋᓱᐊᕐᓂᐊᕐᒪᑕ 
ᐊᑭᐅᒐᓴᓂᒃ. ᑕᐃᒪᐃᒻᒪᑦ, ᐋᖅᑭᑦᓱᖅᑕᐅᓯᒪᓛᖅᑐᑦ ᐃᓕᓐᓂᐊᕐᓂᐊᖅᑑᑉ ᐱᒍᓐᓇᖅᑕᖏᓐᓄᑦ. 
ᖃᓄᑎᒋᐅᓛᕐᒪᖔᖅ ᐃᓕᓐᓂᐊᕐᓂᖅ ᐊᒻᒪᓗ ᑕᒪᒃᑯᐊ ᐱᔭᕆᐊᓕᒐᓚᐃᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕚᑎ. ᕼᐊᕕᐅᔭᖅ. 
 
Hᐊᕕᐅᔭᖅ: ᖅᑯᐊᓇᖅᑯᑎᑦ, ᐃᑦᓯᕙᐅᑕᖅ. ᐃᓕᓐᓂᐊᑐᐃᓐᓇᕋᑦᓴᐅᔾᔮᖏᑦᑐᐃᓪᓖ. ᑐᕌᖓᔪᐃᓪᓖ ᑕᐃᒃᑯᓄᖓ 
ᐃᖅᑲᓇᐃᔮᖃᕈᒫᖅᑐᓄᑦ. ᑭᓯᐊᓂ ᕿᓂᑐᐃᓐᓇᖅᑐᖓ ᐃᓕᓐᓂᐊᕈᑕᔅᓴᐅᒐᔭᖅᑐᓂᑦ, ᐊᐅᓚᑦᑎᑕᖃᕐᓗᓂ 
ᐃᓂᔅᓴᒥᑦ ᐊᒻᒪᓗ ᐃᓄᐃᓐᓇᖅ ᐃᓕᓐᓂᐊᖅᑎᑕᐅᒐᔭᖅᑐᑦ. ᑕᒃᑯᓂᖓ ᕿᓂᖅᑲᐅᒐᓗᐊᖅᑐᖓ, 
ᐃᓕᓐᓂᐊᖅᑐᓂ ᐊᐅᓚᑦᑎᓂᕐᒥ ᐃᓂᔅᓴᐅᒐᔭᖅᑐᒥᑦ ᐊᒻᒪᓗ ᑕᓐᓇ ᑕᑯᒋᐊᕋᒃᑯ ᐃᓱᒪᓚᐅᖅᑐᖓ ᐅᑯᐊᖃᐃ 
ᐃᓕᓐᓂᐊᕋᔅᓴᐃ ᐃᓂᒋᔭᐅᔪᑦ ᑕᒃᑯᓄᖓ ᐊᐅᓚᑦᑎᓂᕐᒧ ᐃᓂᒋᔭᐅᔭᕆᖅᑐᑦ. ᑭᓯᐊᓂ ᑐᓴᖅᓯᒪᔭᓐᓂᑦ ᑕᒃᑯᐊ 
ᐃᓕᓐᓂᐊᕐᓂᐅᕙᓪᓚᐃᖏᑦᑐ ᐃᓂᔅᓴᐃ. ᑭᓯᐊᓂ ᐅᖃᐅᑎᑦᑎᐊᕈᓐᓇᕆᓐᖓ ᑕᒪᔅᓱᒪ ᒥᔅᓵᓄᑦ. ᒥᓂᔅᑕ. 
 
ᕿᓂᑐᐃᓐᓇᖅᑐᖓ ᐃᓂᐅᔪᓂᑦ ᐃᓕᓐᓂᐊᓂᕐᒧᑦ ᐊᒻᒪᓗ ᖃᐅᔨᒋᐊᕐᓗᑕ ᐃᑲᔫᓯᐊᕐᓂᐊᖅᑐᓂᑦ. ᑐᓴᖅᑲᒋ 
ᐅᖃᖅᑎᓪᓗᑎ ᑕᒃᑯᐊ ᐃᓕᓐᓂᐊᕋᔅᓴᐃ, ᑕᒃᑯᐊ ᐃᓂᐅᔪᐃᑦ ᐃᓕᓐᓂᐊᓂᐅᓐᖏᑦᑐᖅ ᐊᑖᓂᑦᑐᓂᑦ 
ᐊᐅᓚᑦᑎᔨᐅᓂᕐᒧᑦ ᐃᓂᐊᔪᓂᑦ ᐃᖃᐃ. ᖁᐊᓇᖅᑯᑎ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᕼᐊᕕᐅᔭᖅ, ᕙᕐᑎ 
 
ᕙᕐᑎ: ᖁᔭᓐᓇᒥ, ᐃᑦᓯᕙᐅᑕᖅ. ᐃᓚᖏᓐᓂ, ᐅᖃᐅᓯᕆᔭᐃᑦ ᑕᐃᒪᐃᓐᓂᐊᖅᑯᖅ. ᐱᓐᖑᐊᕐᓗᒍ ᓄᓇᓕᐅᔪᖅ 
ᐃᓪᓗᓕᒻᒥ ᒪᑐᐃᖅᓯᓚᐅᕋᑦᑕ ᐊᓪᓚᕕᒻᒥ ᐊᒻᒪᓗ ᑎᑭᑎᑦᑎᓚᐅᖅᑐᒍᑦ ᑐᕋᖅᑕᑎᑦᑎᔨᒥ ᐃᓂᐊᔪᒥᑦ ᓯᓚᑖᓂᑦ. 
ᐃᖏᖅᕋᑎᑦᑎᐊᕐᓂᐊᕈᑦᑎᒍ ᑕᑕᓪᓗᓂ ᐱᒋᐊᕐᓂᖓᓂᑦ ᑎᑭᑎᑦᑎᒋᐊᖃᓚᐅᖅᑯᒍ ᐃᓄᓐᓂ 
ᓯᓚᑖᓂᓐᖓᖅᑐᓂᑦ ᓄᓇᓕᐅᔫᑉ ᐃᖅᑲᓇᐅᔭᕐᓂᐊᕐᓗᑎᒃ.  
 
ᑭᓯᐊᓂ ᐃᓐᓄᓚᐅᓐᖏᑦᑑᒃ ᒪᕐᕉᒃ ᐊᐅᓚᑦᑎᔨᕐᒧ ᐃᓂᐅᔫᒃ ᐊᑖᓂᑦᑑᒃ ᑐᑭᔪᒧᐊᖅᑎᑦᑎᔨᒃ, ᑭᓯᐊᓂ ᑎᓴᒪᓂᑦ 
ᐃᓄᓐᓂ ᐱᓚᐅᖅᑐᒍ ᐃᓪᓗᓕᒻᒥᑦ ᐃᓕᓐᓂᐊᓂᐊᕐᓗᑎ. ᒪᕐᕉᒃ ᑕᕝᕙᖔᖅᑑᒃ ᐱᓕᕆᐊᓂᑦ ᐊᒻᒪᓗ ᒪᕐᕉᒃ 
ᐃᖅᑲᓇᐃᔭᐃᓐᓇᓂᐊᕐᓗᑎ ᐊᐅᑦᑎᔨᐅᓂᕐᒧ ᐃᓂᐅᔫᒃ ᐊᒻᒪᓗ ᑲᑎᑎᖅᓯᒪᔪᒻᒪᕆᐅᓪᓗᑎ ᐃᓕᓐᓂᐊᕋᔅᓴᖅ 
ᐱᓕᕆᐊᖅ ᐊᒻᒪᓗ ᑐᑭᒧᐊᖅᑎᑦᑎᔨ ᐃᖅᑲᓇᐃᔭᖃᑎᖃᖃᑦᑕᓂᐊᖅᑐᖅ ᑕᒃᑯᓂᖓ ᐃᓕᓐᓂᐊᖅᑐᓂᑦ ᐊᑐᕐᓗᒍ 
ᐃᖅᑲᓇᐃᔭᕐᕕᒋᒐᔭᓐᖑᐊᖅᑕᖓ ᐃᓕᓐᓂᐊᑎᑦᑎᓗᓂ ᐃᖅᑲᓇᐅᔭᖅᓯᓇᕐᓗᑎᒃ ᐊᒻᒪᓗᑦᑕᐅᖅ ᐊᖅᑭᔅᓯᓗᓂ 
ᓇᒧ ᒪᕐᕉᓐᓂ ᐊᐅᓚᑎᑦᑎᒍᓐᓇᓂᐊᕐᒪᖓᑕ ᐃᓕᓐᓂᐊᓂᕐᒥ ᐱᓕᕆᐊᓂᑦ. 
 
ᐊᒻᒪᓗ ᑐᕋᖅᑕᕐᕕᐅᔪᒥ ᒪᕐᕉᓐᓂ ᐃᓕᓐᓂᐊᖅᑐᖃᕐᓂᐊᕆᕗᖅ ᐊᐅᓚᑦᑎᔨᐅᓂᕐᒥᑦ. ᑭᓯᐊᓂ ᐃᓄᒃ, ᐅᕙᒍᑦ 
ᐊᓪᓚᑦᑎᖓᑕ ᐃᑲᔪᖃᑦᑕᓂᐊᖅᑐᑦ ᐃᓕᓐᓂᐊᑎᑦᑎᓗᓂ ᐃᖅᑲᓇᐅᔭᖏᓐᓂᑦ. ᑕᐃᒪᐃᒻᒪᑦ ᑲᑎᔅᓯᒪᔫᒃ  

ᐃᖅᑲᓇᐅᔭᖅᓯᓐᓇᑦ ᐃᓕᓐᓂᐊᖅᑐᖅ ᐊᒻᒪᓗ ᐃᓕᓐᓂᐊᕈᑎᓂᑦ ᐃᓕᓐᓂᐊᖅᑐᖅ. ᐅᕙᑦᑎᓐᓂ 
ᐃᓄᖃᖅᑎᑦᑎᑲᓐᓂᓂᐊᖅᑐᖅ ᐃᓄᐃᑦ ᓱᔭᔅᓴᖃᓐᖏᓂᖅᓴᐅᓗᑎ ᐃᓕᓐᓂᐊᕈᑎᖏᓐᓂᑦ 
ᑲᒪᔪᓐᓇᓂᖅᓴᐅᓂᐊᕐᖓᑕ ᓈᓴᐅᓯᕆᓂᕐᒥᑦ ᐊᒻᒪᓗ ᐊᓯᖏᓪᓗ. ᐃᖅᑲᓇᐅᔭᖃᑎᖃᖅᑐᒍ ᓯᓚᑦᑐᖅᓴᕐᕕᒻᒥᑦ, 
ᐱᕙᓪᓕᐊᑎᑦᑎᓂᕐᒥ ᐃᓕᓐᓂᐊᕋᔅᓴᓂᑦ ᐱᓕᕆᐊᓂᑦ, ᐃᖅᑲᓇᐃᔭᖃᑎᖃᕐᒥᔪᒍᑦ, ᐱᑕᖃᕐᖓᑦ 
ᓄᓇᖃᖅᑳᑐᒥᓃᑦ ᑮᓇᐅᔭᓕᕆᓂᕐᒥ ᐊᐅᓚᖅᑎᔨᐅᓂᕐᒧ ᐱᓕᕆᐊᖅ ᐊᒻᒪᓗ ᐊᑐᖅᑕᐅᓗᐊᖅᑐᖅ ᐃᖅᑭᓕᓐᓄᑦ. 
ᐊᒻᒪᓗ ᑕᓐᓇ ᐱᓕᕆᐊᔅᓴᖅ ᐊᖅᑭᒃᑎᒐᓱᐊᖅᑕᕗ ᐅᕙᒍ ᖃᓄᐃᓕᖓᓂᑦᑎᓐᓄᑦ. 
 
12ᓂ ᐃᓂᑕᖃᕋᓗᐊᖅᑎᓪᓗᒍ ᐃᖃᓗᓐᓂ ᐊᒻᒪᓗ ᐊᓯᖏᓐᓂ ᓄᓇᓕᓐᓂ ᑕᔅᓱᒪᓂ ᐱᓕᕆᐊᒥ, 
ᐊᖅᑭᔅᓯᒍᒪᕗᒍᑦ ᐃᓕᓐᓂᐊᕋᔅᓴᒥᑦ, ᑭᓯᐊᓂ ᐱᔭᕆᐊᑐᔪᓂ ᐃᓕᓐᓂᐊᕋᔭᖅᑐ ᐃᓄᓐᓄ ᐊᖏᖅᑕᐅᓯᒪᔪᓄᑦ  
ᐱᓕᕆᐊᒧᑦ, ᐱᔭᕆᐅᖅᓴᔪᓄ ᐃᓂᔅᓴᐃᑦ. ᖁᔭᓐᓇᒥᒃ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᕙᕐᑎ. ᑑᑑ. 
 
ᑑᑑ: ᖁᔭᓐᓇᒥᒃ, ᐃᑦᓯᕙᐅᑕᖅ. ᐊᐱᖅᑯᓯᕆᖅᑲᐅᔭᕋ ᐊᑐᒃᑲᓂᕐᓂᐊᖅᑕᕋ, ᐅᓇᐅᒻᒪᑦ ᐃᒪᐃᑦᑐᑲᓴᓂᑦ 3.2 
ᒥᓕᐊᓂᑦ ᑮᓇᐅᔭᓂᑦ ᖁᕝᕙᓯᒋᐊᓐᖓᑕ ᑕᐅᖅᓯᐅᑏ ᐊᒻᒪᓗ ᐃᑲᔫᓯᐊᑦ ᐅᖓᑖᓄᖅᑐᑎᒃ ᑕᕝᕙᓐᖓᑦ 
ᓇᓚᐅᑦᑕᖅᑕᐅᓯᒪᔪᓂᑦ ᐊᕐᕌᓂᒥᑦ. ᓇᓚᐅᑦᑕᖅᑕᐅᓯᒪᔪᓂᑦ ᑐᓴᕈᒪᔪᖓ ᒥᓂᔅᑕᐅᔪᒥᒃ. ᖃᐅᔨᒪᔪᖓ 12ᓂ 
ᐱᔭᕆᐅᔅᓴᔪᓂ ᐃᓂᔅᓴᖅᑕᖃᓐᖓᑦ ᐱᖃᓯᐅᑎᔪᓂᑦ ᐃᒪᐃᑦᑐᒋᓐᖏᑕᕋ 3.2 ᒥᓕᐊᓐ ᑐᕋᑐᐃᓐᓇᔭᓐᖏᒻᒪᑦ 
ᐱᔭᕆᐅᖅᓴᓂᕐᒧᑦ. ᓇᓚᐅᑦᑕᖅᑕᐅᔪᒥ ᐱᑐᐃᓐᓇᕋᓗᐊᕈᒪ ᖃᓄᐃᔾᔮᖏᑦᑐᖅ. ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒥᒃ, ᐃᑦᓯᕙᐅᑕᖅ, ᐃᑦᓯᕙᐅᑕᖅ, ᒪᓕᒐᓕᐅᖅᑎ ᐱᑦᑎᐊᖅᑐᖅ. 2 ᒥᓕᐊ 
ᑮᓇᐅᔭᑦ ᐊᖏᓪᓕᒋᐊᖅᑐᑦ ᑕᕙᖓᖅᓯᒪᕗᑦ ᐊᖏᕈᑕᐅᓯᒪᔪᒥᑦ ᓄᓇᕘᒥ ᐃᖅᑲᓇᐃᔭᖅᑐᖁᑎᖏᓐᓂᑦ 
ᐃᑉᐱᒋᓪᓗᒍ ᐊᖏᔪᖅᑳᕆᔭᐅᓂᕐᒧ ᐃᖅᑲᓇᐅᔭᓐᖏᑲᐃᓐᓇᕐᓂᖅ ᐊᒻᒪᓗ ᒪᕐᕉᓂ ᐅᖃᐅᓯᖃᕐᓂᖅ ᐊᒻᒪᓗ 
ᖃᐅᔨᓴᕐᓂᖅ ᐃᑲᔫᓯᐊᓂᑦ ᐱᓯᒪᔭᐃᓐᓇᐅᔪᑦ ᒐᕙᒪᓕᒫᓄᑦ ᑮᓇᐅᔭᓕᕆᔨᒃᑯᓐᓂᑦ. 
 
ᐊᒻᒪᓗᑦᑕᐅᖅ 220 ᑕᐅᓴᓂᑦ ᐱᑕᖃᕐᒥᔪᖅ ᐊᖏᕈᑕᐅᓯᒪᔪᒥ ᑕᕝᕙᖓᖅᑐᓂ ᑮᓇᐅᔭᓕᕆᓂᕐᒧ ᐊᒻᒪᓗ 
ᐃᖅᑲᓇᐃᔭᖅᑎ ᐊᖏᕈᑎᒋᓯᒪᔭᖏᓐᓄᑦ. ᐊᓯᖏᑦ 800-ᑕᐅᓴᓐ ᑮᓇᐅᔭᐃᑦ ᐃᓕᓐᓂᐊᑎᑦᑎᓂᕐᒧᓪᓕ 
ᐅᖃᐅᓯᕆᔭᐅᖅᑲᐅᔪᒥᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖃᐅᔨᒍᒪᑐᐃᓐᓇᖅᑯᖓᓕ ᑕᒪᓐᓇ ᐊᖏᓪᓕᕚᓪᓕᕐᓂᑯ 
ᐅᕝᕙᓘᓐᓃᑦ ᑖᓐᓇ ᑮᓇᐅᔭᖅ ᒥᓂᔅᑕᐅᑉ ᑕᕝᕙᓃᓐᓂᕋᖅᑐᒍ ᐊᓯᖏᓐᓄᑦ ᐊᓯᔾᔨᖅᑐᓄᑦ ᑕᕝᕙᓂ ᓄᑖᖑᔪᒥᑦ 
ᐊᖏᕈᑕᐅᓯᒪᔪᒥ, ᑕᒪᒃᑯᐊ ᑕᕝᕙᓂ ᐱᖃᑕᐅᓯᒪᐃᓐᓇᐸᓐᓂᖅᑳᑦ ᑮᓇᐅᔭᖅᑖᕈᑕᐅᓯᒪᔪᓂᑦ ᐊᒻᒪᓗ 
ᐃᑲᔫᑎᐅᔪᓂᑦ ᑎᑎᕋᕐᕕᖓᓂ ᐅᕝᕙᓘᓐᓃᑦ ᑕᒪᓐᓇ ᑐᓂᐅᖅᑲᖅᑕᐅᕙᓐᓂᖅᑳᑦ ᐱᓕᕆᕕᐅᔪᓂᑦ ᐊᕐᕌᒎᓂ 
ᐊᒻᒪᓗ ᑕᒫᓂ ᐊᕐᕌᒎᒥᑦ ᑕᑯᔅᓴᐅᓕᑕᐃᓐᓇᖅᑳ ᑕᕝᕙᓂᐅᔪᖅ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 

ᒥᓂᔅᑕ ᑭᐅᓕᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑕᒪᓐᓇ ᑐᑭᓯᓯᒪᔭᒃᑯᓪᓕ ᓴᖅᑭᑕᐃᓐᓇᖅᑐ 
ᒪᓕᓪᓗᒍ ᐊᖏᕈᑎᐅᔪᖅ ᐃᖅᑲᓇᐃᔭᖅᑎᓄᑦ, ᑕᕝᕙᓃᑦᑕᐅᔪᖅ, ᐊᒻᒪᓗᑦᑕᐅᖅ ᑐᓂᐅᖅᑲᖅᑕᐅᓚᐅᓐᖏᑐᔅᓱᓕ 
ᐱᓕᕆᕕᐅᔪᓄ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐅᑉᐱᕈᓱᑉᐳᖓ ᐅᐊᑦᑎᐊᕈ ᐅᓪᓗᒥᐅᓐᖏᑦᑐᖅ, 
ᑕᐃᒪᐃᑦᑐᒋᕙᕋᓕ, ᒥᓂᔅᑕᐅᑉ ᑕᒻᒪᕈᒪ ᑐᑭᓯᑎᒍᓐᓇᖅᑳᖓ, 39-ᖑᕙᓪᓚᐃᔪᑦ ᐃᖅᑲᓇᐃᔮᖑᕗᑦ ᑕᕝᕙᓂ. 
ᐃᓱᒪᕗᖓᓕ ᑖᒃᑯᐊᓕᒫᑦ ᐃᖅᑲᓇᐃᔮᖑᔪᑦ ᐅᓪᓗᓕᒫᒧᑦ ᑐᕌᖓᒻᒪᖔᑕ. ᑕᒪᓐᓇ ᐱᓕᕆᕕᐅᔪᖅ ᑳᓐᑐᕌᓕᓐᓄᑦ 
ᐃᖅᑲᓇᐃᔭᕐᕕᐅᓲᖑᕚ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑖᒃᑯᐊ ᐅᓪᓗᓕᒫᓄᑦ ᐃᖅᑲᓇᐃᔮᖑᔪᑦ, 
ᐊᒻᒪᓗᑦᑕᐅ ᐊᑕᐅᓯᐅᓐᖏᑦᑐᓂᑦ ᑳᓐᑐᕌᖃᕆᕗᒍᑦ, ᖃᐅᔨᒪᔨᓂᑦ ᑳᓐᑑᕌᖃᖅᑐᑕ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑕᐅᔪᖅ ᐅᖃᕆᐊᕈᓐᓇᖄ ᑭᓱᒧᑦ ᖃᐅᔨᒪᔨᐅᔪᑦ ᑳᓐᑐᕌᖅᑕᐅᓯᒪᒻᒪᖔᑕ 
ᐱᓕᕆᕕᐅᔪᒧᑦ. ᖃᓄᐃᓕᐅᓪᓚᑦᑖᑉᐸᑉᐸ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑕᐅᓯᐅᖏᑦᑐᒥᑦ ᑳᓐᑐᕌᖃᖅᑯᒍᑦ. ᐊᑕᐅᓯᖅ ᐃᑲᔪᖅᑐᒥᑦ 
ᖃᐅᔨᓴᖅᑕᐅᓂᖓᓂᑦ ᐱᓕᕆᐊᖑᔪᒧᑦ, ᐊᒻᒪᓗ ᐊᑕᐅᓯᖅ ᐱᒋᐊᖅᑎᑦᑎᓂᕐᒥᑦ ᐊᑐᖅᐸᑦᑐᓄᑦ 
ᒪᓕᑦᑕᐅᔭᕆᐊᖃᕋᔭᖅᑐᓂᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑕᐅᔪᖅ ᖃᐃᑦᑎᔪᓐᓇᕋᔭᖅᑳᑦ ᑎᑎᕋᖅᓯᒪᔪᒥᑦ ᑭᒃᑳᒻᒪᖓᑏᒃ 
ᖃᐅᔨᒪᔨᒋᔭᖏᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᔨᒪᔨᖃᖅᑯᒍᑦ ᑕᐃᕕᑦ ᕌᒻᔅᑕᓐ ᐃᖅᑲᓇᐃᔮᖃᖅᑐᖅ 
ᖃᐅᔨᓴᕐᓂᕐᒥᑦ ᐱᓕᕆᐊᖑᔪᒥᑦ ᐊᒻᒪᓗ ᕌᕕᓐ ᓯᓐᑭᓕᐅ ᐃᖅᑲᓇᐃᔮᖃᖅᑐᒥᑦ ᐊᑐᖅᑐᓕᕆᓂᕐᒥᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑕᒪᔾᔭᑐᐋᖅ, ᑐᑐ. 
 
ᑐᑐ: ᖁᔭᓐᓇᒦ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐊᖏᓪᓕᕚᓪᓕᖅᓯᒪᒻᒪᕆᒻᒪᑦ ᐊᑭᖏᓐᓂ ᐊᒻᒪᓗ 
ᐊᑭᓕᐅᑕᐅᕙᑦᑐᓂᑦ. 3-ᒥᓕᐊᓐ-ᐸᓘᕗᑦ ᑮᓇᐅᔭᐃᑦ. ᖃᐅᔨᒋᐊᕈᒪᑐᐃᓐᓇᖅᑯᖓ ᑕᒪᓐᓇ ᑭᓱᒨᒻᒪᖔᖅ 
ᐊᖏᓪᓕᕚᓪᓕᕈᑕᐅᔪᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑕᒪᓐᓇ ᐊᖏᓂᖅᓴᐅᓂᖓ 2.8-ᒥᓕᐊᓐ 
ᑮᓇᐅᔭᑦ ᑕᒪᔅᓱᒧᖓ ᓄᑖᖑᔪᒥᑦ ᐊᖏᕈᑕᐅᔪᒥᑦ ᐃᖅᑲᓇᐃᔭᖅᑎᓄᑦ ᐅᖃᖅᓯᒪᓂᖓᓄᑦ ᐃᓕᓐᓂᐊᓂᕐᒧᑦ 
ᐊᒻᒪᓗ ᐃᓱᒫᓗᑎᓄᑦ ᐊᖏᕈᑎᐅᔪᒥᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᒥᓂᔅᑕ ᐊᒻᒪᓗ ᑐᖏᓕᖓᑦ ᐅᖃᖅᓯᒪᕗᑦ ᐋᖅᑮᓂᐊᕐᓂᕋᖅᑐᑎᒃ 
12-ᓂᑦ ᐃᓕᓐᓂᐊᐸᓪᓕᐊᓗᑎᑦ ᐃᖅᑲᓇᐃᔭᖅᑎᐅᒐᔭᖅᑐᓂᑦ ᑕᒫᓂ. ᐊᒻᒪᓗᑦᑕᐅᖅ ᐅᖃᖅᓯᒪᒋᕗᑦ ᑖᒃᑯᐊ 
ᐃᖅᑲᓇᐃᔮᔅᓴᑦ ᓇᒧᓐᖓᕋᔭᕐᒪᖔᑕ. ᖃᐅᔨᒪᕗᖓ ᐃᖃᓗᓐᓂ ᐊᒥᒐᓚᑦᑎᕕᐅᑎᒻᒪᑕ ᐃᓪᓘᔪᓂᑦ. 
ᖃᐅᔨᒪᒍᒪᕗᖓᓕ ᐱᓕᕆᕕᖃᖅᑐᑦ ᐸᕐᓇᒻᒪᖔᑕ ᓇᒧᓐᖓᖅᓯᓂᖏᓐᓂ ᐃᖅᑲᓇᐃᔮᓂᑦ ᐋᖅᑮᑉᐸᑕ.  
ᐃᓪᓗᔅᓴᖃᖅᑎᑕᐅᕚᑦ ᐃᖃᓗᓐᓂ ᐊᒻᒪᓗ ᐃᓪᓗᔅᓴᖃᖅᑎᑕᐅᒐᔭᖅᑳᑦ ᐊᓯᖏᓐᓂ ᓄᓇᓕᓐᓂ ᑖᒃᑯᓄᖓ 
ᐃᖅᑲᓇᐃᔮᖅᑖᑎᑕᐅᒐᔭᖅᑐᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐱᔪᒥᓇᖅᑯ ᑖᒃᑯᐊ ᐃᖅᑲᓇᐃᔭᕈᓐᓇᕐᓗᑎᑦ 
ᐊᒻᒪᓗ ᐊᔪᓐᖏᓪᓗᑎᑦ ᐃᖅᑲᓇᐃᔮᖅᑖᑎᑕᐅᒐᔭᖅᑐᑦ ᓄᓇᓕᓐᓂ ᑐᕌᕆᒐᓱᒃᑲᑦᑎᒍ ᐃᓕᓐᓂᐊᑎᑦᑎᓂᐅᔪᖅ, 
ᓄᓇᓕᓐᓃᖔᕐᓗᑎᑦᑎ ᐊᒻᒪᓗ ᐃᓪᓗᖃᑦᑕᐅᑎᒋᓗᑎᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᕕᐅᔪᑦ ᕿᓂᖅᐸᓕᓚᐅᖅᑐᑦ ᑕᐃᒪᐃᒃᑐᓂᒃ ᐃᓄᓐᓂ ᐅᕝᕙᓘᓐᓃᑦ 
ᖃᖓᒧᑦ ᐸᕐᓇᒐᓱᐊᕐᓗᓂ ᓴᖅᑭᔭᖅᑎᑕᐅᒋᐊᖃᕐᓂᐊᖅᑐᑦ ᐊᒻᒪᓗ ᑕᐃᒃᑯᓂᖓ ᐊᔪᓐᖏᑦᑐᓂᒃ ᐃᓄᓐᓂᒃ 
ᕿᓂᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐃᖕ. 
 
ᑭᐅᓪᕙᓐ ᐃᖕ: ᓱᓕ ᓴᖅᑭᓪᓚᕆᓚᐅᓐᖏᑦᑐᒍᑦ ᐃᖅᑲᓇᐃᔭᒃᓴᐅᔪᓂᒃ ᑕᐃᒃᑯᓄᖓ, ᑭᓯᐊᓂ ᑕᒪᓐᓇ 
ᐱᓕᕆᐊᖑᕙᓪᓕᐊᔪᑦ. ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᒥᓂᔅᑕᐅᔪᖅ. ᒥᓂᔅᑕᐅᑉ ᐱᓕᕆᕕᖓᓂ, ᐃᓱᒪᓯᒪᓐᖏᒻᒪᑕ 
ᕿᒥᕐᕈᒋᐊᒃᓴᖅ ᑕᐃᒪᐃᑦᑐᒥᒃ ᐃᖅᑲᓇᐃᔭᒃᑕᐅᔪᒥᒃ. ᐃᓕᓐᓂᐊᖅᑎᑦᑎᓗᑎᒃ ᐊᒻᒪᓗ ᕿᓂᕐᓗᑎᒃ ᐃᓄᓐᓂᒃ 
ᐃᒪᐃᑦᑐᓂ, ᐱᔾᔪᑎᖏᓐᓂᒃ, ᑕᒪᒃᑯᐊ ᐃᖅᑲᓇᐃᔭᖃᑦᑕᕐᓂᐊᕐᒪᑕ, ᐃᖅᑲᓇᐃᔭᖅᑎᑕᐅᓗᑎᒃ ᑕᐃᒃᑯᐊ ᐃᓄᐃᑦ 
ᐊᓯᖏᓐᓂᒃ ᐱᓕᕆᕕᐅᔪᓂᒃ ᐊᒻᒪᓗ ᑕᐃᒃᑯᐊ ᐃᓄᐃᑦ ᑭᖑᕝᕕᕋᓱᒋᐊᖃᕐᓂᐊᕆᓪᓗᒋᑦ. ᐃᒪᐃᑦᑐᒥᓐᓂᐊᖅᑐᑦ 
ᐃᖅᑲᓇᐃᔭᖅᑎᐅᔪᑦ ᐃᓪᓗᖃᕆᐊᖃᓕᕈᓐᓇᖅᑐᓂ ᑭᖑᕝᕕᖅᑕᐅᑉᐸᑦ. 
 
ᖃᐃᔨᒪᒍᒪᑐᐃᓐᓇᖅᑐᖓ ᐃᓱᒪᒋᔭᐅᓯᒪᒻᒪᖔᑦ, ᑕᐃᒃᑯᓄᖓᐃᓐᓇ ᐃᓄᓐᓄᑦ ᐃᓱᒪᕕᑕ ᑕᐃᒃᑯᐊ ᒐᕙᒪᒃᑯᓐᓄᑦ 
ᐃᖅᑲᓇᐃᔭᓐᖏᑦᑐᓄᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ, ᐊᓯᖏᓐᓄᑦ ᐱᓕᕆᕕᐅᔪᓄᑦ 
ᐊᕕᐊᕈᑕᐅᓂᐊᓐᖏᑲᓗᕐᒪᖓᑕ. ᑕᐃᒪᓕ ᑐᓴᖅᐸᒃᑐᑕ, ᑲᔪᖏᕐᕕᐅᓗᐊᓐᖏᓇᑦᑕ ᐊᒻᒪᓗ  

ᐱᓯᒪᐃᓐᓇᕈᓐᓇᕐᓗᒋᑦ ᑕᒪᒃᑯᐊ ᑮᓇᐅᔭᓕᕆᔨᐅᔪᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐱᓕᕆᕕᐅᔪᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒡᒐᓱᓕ, ᕿᒥᕐᕈᓯᒪᓐᖏᑦᑐᒍᑦ ᐃᓱᓕᕝᕕᖃᖅᑎᑦᑎᓂᕐᒧᑦ 
ᑕᒪᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᐸᒋᖅᐸᑕ ᐃᖅᑲᓇᐃᔭᓐᖏᑉᐸᑕ. ᐱᔾᔪᑎᒋᓪᓗᐊᑕᖅᑕᖓ ᑕᒪᒃᑯᐊ ᐃᓄᐃᑦ 
ᐊᔪᓐᖏᓐᓂᖃᕈᓐᓇᖅᑐᑦ ᐊᒻᒪᓗ ᐃᓚᐅᔪᒪᓂᖃᖅᑐᑦ ᑮᓇᐅᔭᓕᕆᓂᕐᒧᑦ ᐱᕙᓪᓕᐊᑎᑦᑐᓐᓇᖅᑕᕗᑦ 
ᐃᑲᔪᕐᓂᐊᕐᒪᑕ ᒐᕙᒪᒃᑯᓐᓂᑦ ᐊᓯᖏᓐᓂᓪᓗᓐᓂ ᑲᑐᑦᔨᖃᑎᒋᖑᔪᓂᒃ ᑕᐃᒃᑯᐊ ᐊᓯᐊᓄᕈᒪᓐᓂᕈᑎᒃ 
ᑭᖑᕐᖓᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖕ. ᑐᑐ. 
 
ᑐᑐ: ᑕᐃᒪᓕᖃᐃ ᐃᓱᒪᒋᔭᐅᒋᐊᕐᓯᒪᓐᖏᓚᖅ ᖃᓄᖅ ᐃᒃᐱᓐᓇᕐᓂᕆᓂᐊᖅᑕᖓᓂᒃ ᐊᓯᖏᓐᓄᑦ 
ᐱᓕᕆᕕᐅᔪᓄᑦ ᐊᒻᒪᓗ ᐊᔪᓐᖏᓐᓂᖏᓐᓄᑦ ᐊᖑᒻᒪᑎᔪᓐᓇᕐᓂᖏᓐᓄᑦ ᑮᓇᐅᔭᑎᒍᑦ ᑕᐃᒃᑯᐊ ᐃᓄᐃᑦ 
ᐊᓯᖏᓐᓂᒃ ᐱᓕᕆᕕᐅᔪᓂᓐᖓᕐᓂᐊᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕ, ᐅᖃᕋᓱᐊᖅᑐᖓ ᑕᒪᒃᑯᐊ ᐊᓯᖏᓐᓂᒃ 
ᐱᓕᕆᕕᐅᔪᓂᓐᖓᕋᓗᐊᖅᐸᑕ ᐊᓯᖏᓐᓂᓗᓐᓂᒃ ᑮᓇᐅᔭᓕᕆᔨᒃᑯᓐᓄᑦ, ᐱᕕᖃᖅᑎᑕᐅᔪᓐᓇᖅᑐᑦ, 
ᐃᓕᓐᓂᐊᖅᑎᑕᐅᓯᒪᓕᖅᐸᑕ ᐅᑎᖅᑎᑕᐅᔪᓐᓇᖅᑐᑦ ᐱᓕᕆᕕᖏᓐᓄᑦ ᐅᕝᕙᓘᓐᓃᑦ ᐊᓯᖏᓐᓂᒃ 
ᑲᑐᑦᔨᖃᑎᒋᓄᑦ ᐃᓕᓐᓂᐊᕐᓯᒪᓕᖅᐸᑕ ᐊᒻᒪᓗ ᐱᕙᓪᓕᕐᓯᒪᓕᕐᓗᑎᒃ ᐊᔪᓐᖏᓐᓂᕐᒥᓂᒃ ᑮᓇᐅᔭᓕᕆᓂᕐᒥ. 
 
ᐊᒻᒪᓗ ᒪᓐᓇᐅᔪᖅ, ᑕᐃᒪᖃᑦᑕᖅᑐᑦ ᒐᕙᒪᒃᑯᓐᓂ. ᐃᓄᖃᖅᑐᒍᑦ ᑮᓇᐅᔭᓕᕆᔨᒃᑯᓐᓂᑦ ᐊᒻᒪᓗ ᑕᕝᕙᓂ 
ᖃᐅᔨᒪᓂᖃᖅᑐᓂᒃ, ᐊᔪᕈᓐᓂᕐᓴᑎᑕᐅᓪᓗᑎᒃ ᐊᓯᖏᓐᓄᕈᓐᓇᕐᓗᑎᒃ ᐱᓕᕆᕕᐅᔪᓄᑦ ᖁᑦᑎᓂᕐᓴᒧᑦ 
ᐃᖅᑲᓇᐃᔭᖅᑎᑕᐅᓗᑎᒃ ᐊᓯᖏᓐᓄᑦ ᐱᓕᕆᕕᐅᔪᒧᑦ ᐅᕝᕙᓘᓐᓃᑦ ᐱᔨᑦᓯᖃᑦᑕᕐᓗᑎᒃ ᐊᓯᖏᓐᓄᑦ 
ᐱᓕᕆᕕᐅᔪᓄᑦ ᒐᕙᒪᒃᑯᑦ ᐃᓗᐊᓐᓂ. ᑕᐃᒪᓕ, ᒫᓐᓇᐅᔪᖅ ᑕᐃᒪᐃᖃᑦᑕᖅᑐᖅ. ᐃᒃᓯᕙᐅᑖ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ. ᑐᑐ. ᖁᔭᓐᓇᒦᒃ, ᐊᑎᓕᐅᕐᓯᒪᔪᖃᒃᑲᓂᓐᖏᑦᑐᖅ. 
ᑮᓇᐅᔭᓕᕆᔨᒃᑯᓐᓂᑦᑐᒍᑦ. ᓇᐃᓪᓕᒋᐊᕐᓯᒪᔪᓂ. ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ. ᑲᑎᑦᑐᒋᑦ ᐊᐅᓚᓂᖏᓐᓄ 
ᐊᒻᒪᓗ ᒪᑭᒪᐃᓐᓇᕈᑎᓄᑦ 21 ᒥᓕᐊᓐ 119 ᑕᐅᓴᓐ. ᐅᖃᐅᓯᒃᓴᐃᑦ. ᐊᖏᖅᐱᓯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᓐᓂᒃ ᐊᐱᖅᓱᓂᐊᖅᑐᒋᑦᑎᖅᑲᐅᒐᓗᐊᕋᒪ ᐊᒻᒪᓗ ᐊᓯᖏᓐᓂᒃ 
ᐱᕕᖃᖅᑎᑦᑎᔪᒪᓪᓗᖓ. ᐊᐱᖅᑯᑎᒃᓴᖃᒃᑲᓂᖅᑐᖓ, ᐅᕙᓂ ᐅᖃᕐᓯᒪᒻᒪᑦ ᐅᕙᓂ ᐊᕕᒃᑐᕐᓯᒪᔪᒥ, ᑮᓇᐅᔭᐃᑦ 
ᑲᒪᒋᔭᐅᓂᖏᑦ ᕿᒥᕐᕈᕙᒻᒪᑕ ᑖᒃᓯᔭᕈᑕᐅᕙᒃᑐᓂᒃ ᐊᒻᒪᓗ ᑲᒪᕙᒃᑐᑎᒃ ᑮᓇᐅᔭᐃᑦ ᐋᖅᑭᒃᓱᕐᓯᒪᓂᖏᓐᓄᑦ 
ᐊᖏᖃᑎᒋᒍᑕᐅᔪᒥ. ᑖᓐᓇ ᐊᕕᒃᑐᕐᓯᒪᔪᖅ ᐊᓯᑦᔨᓚᐅᖅᐸᑦ ᒥᓂᔅᑕᐅ ᐅᖃᐅᓯᕆᓚᐅᖅᑕᖏᓐᓂᒃ ᑮᓇᐅᔭᓂ 
ᐊᑐᖅᑐᒃᓴᓂ ᐅᖃᐅᓯᖃᖅᑎᓪᓗᒋ ᑖᒃᓯᔭᓐᖏᓐᓂᕐᓴᐅᓂᕐᒧᑦ ᓄᓇᕗᒻᒥᐅᓄᑦ ᐃᑲᔪᕈᑕᐅᓂᐊᖅᑐᑦ. ᖁᔭᓐᓇᒥ. 
ᑐᑐ . 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ 

ᒥᓂᔅᑕ ᑭᐅᓪᕙᓐ ᐃᖕ: ᐄ ᑕᐃᒪᐃᑦᑐᖅ. ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᖕ. ᑑᑑ 
 
ᑑᑑ: ᖁᔭᓐᓇᒥᒃ ᐃᑦᓯᕙᐅᑕᖅ. ᐃᑦᓯᕙᐅᑖᖅ, ᒥᓂᔅᑕᐅᔪᖅ ᐊᐱᕆᒍᒪᔭᕋ, ᖃᐅᔨᒪᔪᖓ ᐊᑐᓕᓚᐅᖅᑎᓪᓗᑕ 
ᑕᔅᓰᔭᐃᓂᖅ ᑮᓇᐅᔭᖅᑖᖑᔪᓂ ᒪᓕᒐᐅᔪᖅ ᐊᕐᕌᓂ, ᑕᐃᔅᓱᒪᓂᐅᔪᑦ ᒥᓂᔅᑕᐅᔪᖅ ᐊᒻᒪᓗ ᐱᓕᕆᕕᖓ 
ᐅᖃᓚᐅᖅᓯᒪᔪᒻᒪᑕ ᐸᕐᓇᓯᒪᓐᖏᒻᒪᑕ ᐊᓯᓃᓂᐊᕐᓗᑎ. ᐊᐱᕆᒍᒪᔭᕋ ᒥᓂᔅᑕᐅᔪᖅ ᓱᒻᒪ ᐊᓯᓃᓕᕐᓂᖅᑲᑦ 
ᑐᐊᕕᖅᑐᒥᑦ ᒪᓕᒐᓕᐅᖅᑎ ᖃᐅᔨᓚᐅᖅᑎᓐᓇᒋᑦ, ᐊᓯᓂᑲᓪᓚᑦᑐᐊᓗᓚᐅᕐᖓᑕ ᑕᔅᓯᓕᕆᓂᖅ. ᖁᔭᓐᓇᒥᒃ, 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ):ᖁᔭᓐᓇᒥᒃ, ᑑᑑ. ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒥᒃ ᐃᑦᓯᕙᐅᑕᖅ. ᒥᓂᔅᑕᒋᔭᐅᒐᒪ ᑮᓇᐅᔭᓕᕆᓂᕐᒥᑦ, ᑕᑯᓇᓱᓕᓚᐅᖅᑐᖓ 
ᑲᒪᒋᔭᐅᓯᒪᔪᓂᑦ ᐊᒻᒪᓗ ᐊᐱᕆᓪᓗᖓ ᐊᑦᑐᖅᑕᐅᓂᖏᓐᓂ ᒐᕙᒪᒥᐅᓕᒫᓂᑦ ᐊᒻᒪᓗ 
ᐅᖃᖅᑐᖃᕈᓐᓇᓚᐅᖅᑐᓂ ᐅᕙᖓ ᑮᓇᐅᔭᓕᕆᓂᕐᒥ ᐊᐅᓚᑦᑎᔨᐅᔪᑦ ᑲᑎᒪᔨᖏᓐᓂᑦ ᐱᔾᔪᑎᒋᓪᓗᒍ 
ᐃᑲᔪᖅᑐᕐᓗᓂ ᐃᑲᔪᖅᑐᖏᓪᓗᓂᓗᓐᓂᑦ ᐊᒻᒪᓗ ᐃᓱᒪᖅᓴᓯᐅᖅᑐᓂ ᑕᒃᑯᐊ ᒪᓕᑦᑐᒋᑦ. ᖁᔭᓐᓇᒥᒃ 
ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᖕ. ᑑᑑ 
 
ᑑᑑ ᖁᔭᓐᓇᒥᒃ ᐃᑦᓯᕙᐅᑕᖅ, ᐃᑦᓯᕙᐅᑖᖅ, ᖃᐅᔨᒪᔪᖓ ᑕᑯᓪᓗᒍ ᑕᔅᓰᔭᐅᓂᕐᒧ ᒪᓕᒐᐅᔪᖅ, ᐊᑕᐅᓯ 
ᐱᖁᔭᐅᓚᐅᖅᑐᖅ ᑲᑎᒪᔨᓄᑦ ᐊᓯᓂᑦᑕᐅᓚᐅᖅᑎᓐᓇᒋᑦ ᑕᔅᓰᔭᐅᓂᕐᒥᑦ ᑕᓐᓇ ᐱᓕᕆᕕᐅᔪᖅ 
ᐊᖅᑭᔅᓯᓚᐅᖅᑎᓐᓇᒍ ᑕᒪᓐᖓᑐᐃᓐᓇᖅᑐᓂ ᑲᑎᒪᔨᐅᔪᓂᑦ ᐅᕝᕙᓘᓐᓂᑦ ᓴᓇᓯᒪᓂᖓ ᑕᑯᒋᐊᖅᑕᐅᓪᓗᓂ 
ᐊᓯᓂᑦᑕᐅᓯᒪᔪᓂᑦ ᐊᑐᐃᓂᕆᓂᐊᖅᑕᖓᓂᑦ ᓄᓇᕗᒻᒥᐅᓂᑦ. ᐊᐱᕆᒍᒪᔪᖓ ᓱᒻᒪ ᒥᓂᔅᑕᐅᔪᖅ ᑕᔅᓱᒥᖓ 
ᐊᑐᓚᐅᓐᖏᒻᒪᖓᖅ. ᖃᐅᔨᒪᔪᖓ ᐱᓐᖑᐊᕐᓗᒍ, ᓄᓇᔅᓯᐊᕐᒥᐅᑦ ᐊᑐᓚᐅᖅᑕᖓ ᐊᖅᑭᔅᓯᓚᐅᖅᑐ 
ᑕᒪᓐᖓᑐᐃᓐᓇᖅᑐᓂᑦ ᑲᑎᒪᔨᓂᑦ ᖃᐅᔨᒪᒻᒪᕆᑦᑐᓂᑦ ᑕᔅᓯᓕᕆᓂᕐᒥᑦ ᑐᑯᓂᐊᖅᑕᐅᓗᓂ ᐊᒻᒪᓗ 
ᐱᖁᔭᔅᓴᓕᐅᖅᑐᑎᒃ. 
 
ᐊᐱᕆᒍᒪᔭᕋ ᒥᓂᔅᑕᐅᔪᖅ ᓱᒻᒪᑦ ᑕᔅᓱᒥᖓ ᑕᐅᒪᐃᓐᓂᖏᒻᒪᖓᖅ? ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ ᑑᑑ. ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒥᒃ ᐃᑦᓯᕙᐅᑕᖅ. ᖃᐅᔨᓴᓚᐅᖅᑎᓪᓗᑕ ᑮᓇᐅᔭᐃᑦ ᖃᓄᐃᓐᓂᖏᓐᓂᑦ 
ᒐᕙᒪᐅᔪᑉ ᐊᒻᒪᓗ ᐱᕙᓪᓕᐊᓪᓗᓂ ᐊᒻᒪᓗ ᑭᖑᓪᓕᖅᐸᖅᑎᑦᑐᒍ ᑮᓇᐅᔭᑦ ᐊᑐᕋᔭᓐᖑᐊᖅᑐᑦ, 
ᐱᕕᔅᓴᖃᑦᑎᐊᖅᑐᒋᓚᐅᓐᖏᑦᑐᖓ ᐊᑐᓕᖅᑎᓂᐊᕐᓗᒍ ᓇᑭᑐᐃᓐᓇᖅᑐᓂ ᐊᐱᕆᖃᑦᑕᕐᓂᖅ ᐃᖏᕐᕋᓂᖓ 
ᐊᒻᒪᓗ ᑲᔪᓯᒋᐊᓕᖅᑐᑕ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᖕ. ᑑᑑ 
 
ᑑᑑ: ᖁᔭᓐᓇᒥᒃ, ᐃᑦᓯᕙᐅᑕᖅ. ᐅᖃᐅᑐᐃᓐᓇᖅᑭᑦ ᐱᑕᖃᕆᐊᖃᓚᐅᕋᕕᑦ ᑮᓇᐅᔭᐃ ᐊᑐᖅᑐᖅᓴᐃ 
ᐅᖃᐅᓯᐅᑎᓪᓗᒋᑦ ᐊᒻᒪᓗ ᐊᓯᓂᑦᑎᓪᑐᒋ ᒪᓕᑦᑐᒍ ᐊᐱᖅᓱᕐᓂᐅᓚᐅᖅᑐᖅ ᑕᕝᕙᓂ ᐱᓕᕆᕕᒻᒥ 
ᐃᖅᑲᓇᐅᔭᖅᑎᓂ ᐊᓯᐊᓂᐅᓐᖏᑦᑐᖅ. ᑕᐃᒪᒃ ᐅᖃᖅᑲ? ᖁᔭᓐᓇᒥᒃ, ᐃᑦᓯᕙᐅᑕᖅ. 

ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᑑᑑ, ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᑕᓐᓇ ᐃᓚᒋᕙ ᐃᑦᓯᕙᐅᑕᖅ, ᐊᒻᒪᓗᑦᑕᐅᖅ ᑕᔅᓰᔭᐅᓂᖅ, ᑕᔅᓰᔭᐃᓂᕗᑦ 
ᐊᔾᔨᖃᑦᐊᖏᒻᒪ ᐊᓯᖏᓐᓂ ᐊᕕᑦᑐᖅᓯᒪᔪᓂᑦ, ᓄᓇᔅᓯᐊᒥᑦᑕᐅᖅ ᓇᒻᒥᓂᖅ ᑕᔅᓰᔭᐅᓂᖅ, ᑕᓐᓇᑦᑕᐅᖅ 
ᐊᑦᑐᐃᓂᖃᒻᒪᕆᓚᐅᓐᖓᑦ.ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᖕ. ᑑᑑ 
 
ᑑᑑ: ᖁᔭᓐᓇᒥᒃ ᐃᑦᓯᕙᐅᑕᖅ, ᐃᑦᓯᕙᐅᑕᖅ ᒥᓂᔅᑕᐅᔪ ᐊᓯᓃᓂᐊᖅᑐᒋᒃᑲᓂᖅᑲ ᑕᔅᓰᔭᐅᓂᕐᒥ 
ᐊᖅᑭᔅᓯᒪᓂᖓᓂᑦ. ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᑑᑑ, ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᑭᓯᐊᓂ ᐊᕐᕌᒍᓚᖅᑐᒥ ᑮᓇᐅᔭᑦ ᐊᑐᕋᔭᓐᖑᐊᖅᑐᑦ ᐱᕙᓪᓕᐊᓕᖅᑲᑕ ᐃᑦᓯᕙᐅᑕᑦ. 
ᖁᔭᓐᓇᒥᒃ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᖕ. ᑑᑑ 
 
ᑑᑑ: ᖁᔭᓐᓇᒥᒃ ᐃᑦᓯᕙᐅᑕᖅ. ᒥᓂᔅᑕᐅᔪᖅ ᐊᐱᕆᒍᓚᔭᕋ, ᐊᓯᓂᓐᓂᐊᖅᑐᑦ ᐊᕐᕌᒍᒧᑦ; ᐅᖃᕋᑕᓐᖓ 
ᐱᑕᖃᑐᐃᓐᓇᕆᐊᓕᒃ. ᓴᓇᓂᐊᖅᑲᑦ ᐅᖃᕐᕕᐅᒍᓐᓇᓂᐊᕐᓗᑎ ᐊᒻᒪᓗ ᐊᐱᖅᓱᖅᑕᐅᓗᑎ, ᐊᓯᖏᓐᓂ 
ᐱᓕᕆᕕᒻᒥ ᐃᖅᑲᓇᐃᔭᖅᑎᓂᑦ ᐊᒻᒪᓗ ᓯᕗᓕᖅᑎ ᑲᑎᒪᔨᖏᓐᓂᑦ? ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᑑᑑ. ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒥᒃ ᐃᑦᓯᕙᐅᑕᖅ. ᐱᓇᓱᐊᓪᓚᕆᓐᓂᐊᖅᑐᒍ ᐱᓇᓱᐊᖏᓐᓇᕋᑦᑕ ᐅᖃᐅᑕᐅᔪᓂᑦ 
ᐊᒻᒪᓗ ᐊᐱᖅᓲᑕᐅᓯᒪᔪᓂᑦ ᐊᕐᕌᒍᓚᐅᖅᑐᒥ ᓇᒥᑐᐃᓐᓈᕋᓗᐊᖅᑎᓪᓗᑕ ᓄᓇᕘᒥ. ᖁᔭᓐᓇᒥᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᕿᓃᓐᓇᖅᑯᒍᑦ ᐅᖃᐅᓯᐅᔪᓂᑦ ᐊᒻᒪᓗ ᐊᓯᔾᔨᖅᑕᐅᔭᕆᐊᓕᓐᓂ, ᐋᒡᒐ 
ᑕᐃᒪᐃᒍᒪᑎᓐᓇᑕ. ᐊᑕᐅᓯᐅᔪᖅ ᐅᖃᐅᓯᕆᓚᐅᖅᑕᓐᓂ ᑕᒪᔅᓱᒪ ᐃᓚᖓᓂᑦ ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ 
ᓄᓇᕗᒻᒨᖅᑕᐅᕙᑦᑐᑦ ᐊᒻᒪᓗ ᐊᐱᕆᒍᒪᕙᕋ ᒥᓂᔅᑕᐅᔪᖅ, ᐅᓪᓗᒥᒧᑦ ᖃᐅᔨᓵᖑᔪᖅ ᖃᓄᐃᓕᖓᓕᖅᑲ. 
 
ᖃᓄᐃᓕᖓᓕᖅᑲᑦ ᐅᓪᓗᒥᒧᑦ. ᖃᐅᔨᒪᕗᖓ ᐊᐱᖅᑯᑕᐅᒐᔭᓲᖑᒻᒪᑦ ᒪᓕᒐᓕᐅᕐᕕᑎᓐᓂ. ᖃᖓ 
ᓂᕆᐅᒍᓐᓇᖅᑭᑕ ᐱᓪᓚᕆᐅᔪᒥᑦ ᑕᒪᔅᓱᒪᖓᑦ ᖃᐅᔨᓴᕐᓂᐅᔪᒥᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᕆᓂᐅᓴᕙᕋ ᕚᑎ ᑭᐅᖁᓗᒍ ᑲᑎᒪᔨᐅᔪᒥᑦ 
ᖃᐅᔨᓴᕐᓂᐅᔪᒥᑦ ᐊᒻᒪᓗ ᐋᔩᒍᑕᐅᓂᖏᓐᓂ ᐅᓪᓗᒥᒧᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᓪᓗᒥ ᐋᖅᑭᔅᓯᒪᔪᖅ ᑕᓪᓕᒪᓄᑦ ᐊᕐᕌᒎᓄᑦ ᑮᓇᐅᔭᓂᑦ ᐋᖅᑭᑦᑕᐅᓯᒪᔪᑦ 
ᓄᓇᕗᒻᒨᖅᑕᐅᕙᑦᑐᓂᑦ ᓄᖑᕝᕕᔅᓴᖃᕐᖓᑦ ᒫᑦᓯ 31, 2004. ᐊᒻᒪᓗᑦᑕᐅᖅ ᐋᔩᖃᑎᖃᖅᑯᒍᑦ ᒐᕙᒪᒃᑯᓐᓂ 
ᑲᓇᑕᒥ ᒫᓐᓇᐅᔪᖅ ᐋᖅᑮᒐᓱᓐᓂᕐᒥᑦ ᑕᓪᓕᒪᒃᑲᓐᓂᐅᔪᓂᑦ ᐊᕐᕌᒎᓂᑦ. ᐋᔩᖃᑎᖃᕐᓂᖅ ᐱᖃᑎᖃᕐᓂᐅᕗᖅ 
ᔫᑳᓐᑯᓐᓂ ᐊᒻᒪᓗ ᓄᓇᑦᓯᐊᕐᒥᑦ, ᐊᒻᒪᓗ ᓄᓇᕗᒃᑯᑦ ᐊᒻᒪᓗ ᑲᓇᑕᒥ ᒐᕙᒪᒃᑯᑦ. ᒪᕐᕈᐊᖅᑎ 
ᑲᑎᒪᖃᑎᖃᓕᖅᑯᒍᑦ ᑕᒪᓐᓇ ᐱᒋᐊᖅᐸᓪᓕᐊᑎᓪᓗᑕ ᐊᒻᒪᓗᑦᑕᐅᖅ ᐊᕐᕌᒍᒐᔭᖅᑐᖅᓴᐅᕗᖅ 
ᐋᖅᑮᒋᐊᓪᓚᕆᓚᐅᓐᖏᓂᑦᑎᓐᓂ ᐋᔩᖃᑎᒌᒐᔭᖅᑕᑎᓐᓂ ᑕᒪᓐᓇ ᐱᕙᓪᓕᐊᑎᓪᓗᒍ. 
 
ᐊᓯᔩᑎᑦᑎᒐᓱᑉᐳᒍᑦ ᐋᖅᑭᑦᑕᐅᓯᒪᔪᓂᑦ ᑮᓇᐅᔭᖃᑦᑎᑦᑎᓂᕐᒥᑦ ᓄᓇᕗᒻᒥ, ᑕᒪᓐᓇ ᓇᒻᒪᑐᐃᓐᓇᐅᒐᔭᖅᑐᒧᑦ 
ᐱᖃᑕᐃᓐᓇᓄᑦ ᑭᓯᐊᓂᓕ ᐊᓯᖏᑦ ᐊᓯᔾᔨᖅᑕᐅᖁᓪᓗᒋᑦ ᓄᓇᕗᒻᒧᑦ ᑐᕌᖓᑦᑎᐊᖅᑐᓄᑦ ᑕᒪᓐᓇ 
ᐃᖏᕐᕋᓂᖃᑦᑎᐊᖁᒥᓇᖅᑯ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕚᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓱᒪᕗᖓ ᑲᑎᒪᔨᓕᒫᑦ ᐊᖏᕋᔭᖅᑐᒋᓪᓗᒋᑦ ᑕᒪᓐᓇ ᐋᖅᑭᑦᑕᐅᓯᒪᔪᖅ 
ᑮᓇᐅᔭᐃᑦ ᓄᓇᕗᒻᒨᖅᑕᐅᕙᑦᑐᓂᑦ ᓇᒻᒪᖏᒻᒪᑦ ᐅᕙᑦᑎᓐᓄᑦ ᐊᒻᒪᓗ ᑕᑯᓐᓇᖅᑐᒋᑦ ᐊᑲᐅᓐᖏᓕᐅᕈᑎᐅᔪᑦ 
ᐊᒻᒪᓗ ᐱᔭᕆᐊᓕᕗᑦ ᓄᓇᕗᒻᒥ ᑕᒪᔅᓱᒪ ᐋᖅᑭᑦᑕᐅᓯᒪᔪᒥᑦ ᖃᓄᐃᓕᐅᕈᑕᐅᔪᓐᓇᕐᓇᑎᑦ. 
ᐱᐅᒋᑦᑎᐊᓐᖏᓚᕋᓕ ᐅᖃᐅᓯᖅ ᓄᑖᕈᖅᑎᑦᑎᓂᖅ. ᐃᓱᒪᒋᐊᖃᒻᒪᕆᑉᐳᒍᑦ ᐋᔩᖃᑎᖃᒃᑲᓐᓂᓂᕐᒥᑦ 
ᐊᓯᔾᔩᓗᑎᑦ ᐊᒻᒪᓗ ᑕᑯᓐᓇᑐᐃᓐᓇᖏᓪᓗᑕ ᓄᑖᕈᖅᑎᑦᑎᓂᕐᒥᑦ. ᑕᐃᒪᐃᑦᑐᑦ, ᒪᓕᑦᑐᒍᑦ ᐋᖅᑭᑦᑕᐅᓯᒪᔪᖅ 
ᐅᓪᓗᒥᒧᑦ, ᐅᑉᐱᕈᓱᑉᐳᖓᓕ, ᓇᒻᒥᓂᖅ ᑮᓇᐅᔭᓕᐊᕆᔭᕗᑦ ᐅᑎᖅᑎᑕᐅᕙᒻᒪᑕ ᑕᕝᕙᓐᖓ ᑮᓇᐅᔭᓂᑦ 
ᓄᓇᕗᒻᒧᑦ ᑐᓂᔭᐅᕙᑦᑐᓂᑦ ᑲᓇᑕᒥ ᒐᕙᒪᒃᑯᓐᓂ. 
 
ᖃᓄᕐᓕ ᐱᒋᐊᕈᑎᖃᕈᒥᓇᖅᑳ ᐅᕙᑦᑎᓐᓄᑦ ᓇᒻᒥᓂᖅ ᐊᐅᓚᑦᑎᓂᕐᒥᑦ, ᑮᓇᐅᔭᓕᐊᕆᔭᕗᑦ ᑲᓇᑕᒥ 
ᒐᕙᒪᒃᑯᓐᓄᑦ ᐲᖅᑕᐅᑐᐃᓐᓇᕋᔭᖅᑯᑦ ᑕᕝᕙᓐᖓᑦ ᐋᖅᑭᑦᑕᐅᓯᒪᔪᒃᑯᑦ ᑮᓇᐅᔭᓂᑦ ᑐᓂᔭᐅᕙᑦᑐᓂᑦ ᑲᓇᑕᒥ 
ᒐᕙᒪᒃᑯᓐᓂ. 
 
ᐊᒻᒪᓗᑦᑕᐅᖅ ᐱᓕᕆᐊᕆᕗᒋᐊᖃᖅᑕᕗᑦ ᐱᐅᓯᕚᓪᓕᑎᑎᓂᕐᒥᑦ ᐋᖅᑭᓱᐃᓂᕐᒥᑦ ᑮᓇᐅᔭᐃᑦ ᑐᓂᔭᐅᕙᑦᑐᑦ. 
ᖃᐅᔨᒪᓐᖏᓚᖓᓕ ᑕᒪᓐᓇ ᐋᖅᑭᑦᑕᐅᒐᔭᒻᒪᖔᖅ ᑕᐃᒪᐃᑦᑐᓄᑦ ᐊᒥᓱᓄᑦ, ᖃᐅᔨᑎᑦᑎᒋᐊᒃᑲᓐᓂᕆᐊᖃᕋᑦᑕ 
ᑲᓇᑕᒥᓄ ᒐᕙᒪᒃᑯᓐᓄᑦ ᐋᖅᑭᔅᓯᒪᔭᖓᑦ ᑮᓇᐅᔭᓂᑦ ᑐᓂᔭᐅᕙᑦᑐᓂᑦ ᓄᓇᕗᒻᒧᑦ ᓇᒻᒪᖏᒻᒪᑦ ᐊᒻᒪᓗ 
ᓄᓇᕗᒃᑯᑦ ᐊᑐᐃᓐᓇᐅᑎᑦᑎᓂᕐᒥᑦ ᐊᒻᒪᓗ ᐋᖅᑭᓱᕐᓂᖏᑦ ᓈᒻᒪᒋᐊᖃᕐᖓᑕ ᓄᓇᕗᒻᒧᑦ. ᐅᖃᕆᐊᕈᑎᐅᓗᒍ 
ᒥᓂᔅᑕᒧᑦ ᐊᒻᒪᓗ ᐱᓕᕆᕕᖏᓐᓄᑦ ᐅᑎᕐᓗᑎ ᓄᑖᕈᖅᑎᑦᑎᖏᓪᓗᑎᑦ, ᓄᑖᕈᖅᑎᑦᑎᑐᐃᓐᓇᖏᓪᓗᑎᑦ 
ᐋᔩᖃᑎᖃᕐᓗᑎᑦ ᐊᒻᒪᓗ ᐱᑕᖃᓪᓚᕆᒃᑲᓗᐊᕐᒪᖔᑕ ᐱᐅᑎᑦᑎᒐᔭᖅᑐᓂᑦ ᐊᑐᐃᔪᓂᑦ ᐅᕙᑦᑎᓐᓂ ᐊᒻᒪᓗ 
ᖁᕕᐊᓱᑦᑎᑎᒐᓱᑐᐃᓐᓇᖏᓪᓗᓯ ᐃᓄᓐᓂᑦ ᐋᑐᕚᒦᑦᑐᓂᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕚᑎ. 
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᒐᔭᖅᑕᕗᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ ᐱᔾᔪᑎᖃᖅᑐᓂ 
ᑮᓇᐅᔭᓂᑦ ᐋᖅᑭᒃᓱᖅᑕᐅᓯᒪᖃᑦᑕᖅᑐᓂᑦ. ᑲᔪᓯᑎᑦᑎᑦᑎᐊᖏᓐᓇᕋᓱᓲᖑᔪᒍᑦ 
ᐱᕚᓪᓕᖅᑎᑕᐅᑦᑎᐊᕋᓗᐊᕐᒪᖔᑕ ᐋᖅᑭᒃᑕᐅᓯᒪᔪᑦ ᐋᔩᕈᑎᒋᓕᖅᑭᑐᐃᓐᓇᕋᑎᒍᑦ ᐋᖅᑭᒃᓱᖅᑕᐅᓯᒪᕙᒌᖅᑐᑦ. 
ᐃᓛᓐᓂᒃᑯᑦ ᐅᕝᕙᓘᓐᓃᑦ ᐱᒐᔪᒃᑐᖅ, ᐊᐅᓚᑦᑎᔪᓐᓇᕐᓂᑭᒃᑲᑦᑕ ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᐃᑦ 
ᐊᐅᓚᓪᓚᕆᖏᓐᓇᑦᑎᒍᑦ, ᒐᕙᒪᑐᖃᒃᑯᓐᓄᑦ ᐱᔪᓐᓇᖅᑎᑦᑎᕙᓪᓕᐊᔾᔪᑕᐅᒻᒪᑦ ᐃᓛᓐᓂᒃᑯᑦ ᐊᒃᓱᑲᓪᓚᒃ  

ᐊᐃᕙᔾᔪᑕᐅᒐᓗᐊᖅᑎᓪᓗᒋᑦ ᐊᖐᓐᓇᖃᑦᑕᖏᒻᒪᑕ ᓅᑦᑎᓂᕐᒥᑦ ᑮᓇᐅᔭᓂᑦ ᐊᑐᖅᑐᒃᓴᓂᑦ. ᐃᓛᓐᓂᒃᑯᑦ 
ᑲᔪᓯᓂᖃᑦᑎᐊᓲᖑᓪᓗᑕ. ᐊᕐᕌᒍᓕᒫᐸᓗᖕᒥ, ᐊᓯᔾᔩᔪᖃᓚᐅᕐᒪᑦ 10 ᒥᓕᐊᓐ ᑖᓚᓂᑦ ᐊᕐᕌᒍᑕᒫᑦ 
ᓅᑦᑎᔪᖃᖃᑦᑕᓚᐅᕋᓗᐊᕐᒪᑦ ᓄᓇᕘᒧᑦ ᐊᒻᒪ ᑲᑎᒻᒪᔪᓂᑦ ᐊᑭᓖᔾᔪᑕᐅᔪᖃᖅᐸᒃᑐᓂ 46 ᒥᓕᐊᓐ ᑖᓚᓂᑦ.  
 
ᐊᒻᒪᑦᑕᐅᖅ, ᐊᓯᖏᓐᓄᑦ ᒐᕙᒪᒃᑯᑦ ᒥᓂᔅᑕᐅᕝᕕᖏᓐᓄᑦ ᕿᒥᕋᓗᐊᕐᒥᔪᒍᑦ ᑮᓇᐅᔭᓂᑦ ᐋᑐᕚᒥᑦ. ᐃᑉᐸᒃᓴᖃᑖᖅ, 
ᑲᑎᒪᖃᑎᒋᓚᐅᖅᑐᑎᒍᑦ ᒐᕙᒪᑐᖃᒃᑯᓐᓄᑦ ᑐᖏᓕᐊ ᐃᓄᓕᕆᔨᑐᖃᒃᑯᓐᓄᑦ, ᑕᐃᑲᓂ ᐱᓕᕆᐊᕆᔭᕗᑦ 
ᑲᒪᒋᓚᐅᖅᑐᑎᒍᑦ.  
 
ᐊᖓᔪᖅᑳᕈᔪᐃᓪᓗ ᒥᓂᔅᑕᐅᕝᕕᑦᑎᓐᓂ ᒥᓂᔅᑕᕗᓪᓗ ᐊᔪᙱᑐᐊᕌᖓᒥᒃ ᓄᓇᕘᒥᑦ ᐱᓕᕆᐊᖑᔪᒥᑦ ᑲᒪᒋᐊᖃᑦᑕᓚᐅᖅᐳᑦ. 
ᐊᒥᓱᓂᑦ ᑮᓇᐅᔭᖃᕆᐊᖃᕐᓇᖅᑐᓂ. ᑖᓐᓇ ᐊᖏᕈᑎᒋᑦᑎᐊᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕚᑎ. ᐱᔭᕇᖅᐱᑦ. ᑐᑐ. 3-7, ᑮᓇᐅᔭᓕᕆᓂᖅ, ᐃᓛᒃᑰᖓᓂᖓᑕ 
ᓇᐃᓈᖅᓯᒪᓂᖓ, ᑮᓇᐅᔭᐃᑦ ᐊᐅᓚᑕᐅᓂᖏᑦ. ᑲᑎᓕᒫᖅᑐᒋᑦ ᐊᐅᓚᓂᕐᒧᐊᖓᔪᑦ ᐋᖅᑭᐅᒪᐃᓐᓇᕈᑎᓄᓪᓗ, 21 ᒥᓕᐊᓐ 
119,000 ᑖᓚᐃᑦ. ᐊᖏᖅᐱᓯ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᐊᖏᖅᑕᐅᖏᑦᑐᖅ. ᑲᔪᓯᔪᖅ. ᒪᒃᐱᒐᖅ 3-8, ᑮᓇᐅᔭᓕᕆᓂᖅ, ᐃᓛᒃᑰᖓᓂᖓᑕ 
ᓇᐃᓈᖅᓯᒪᓂᖓ, ᖃᕆᓴᐅᔭᓕᕆᓂᖅ, ᐊᑐᐊᒐᓕᕆᖅᓂ ᐸᕐᓇᒃᓯᓂᕐᓗ. ᑲᑎᓕᒫᖅᑐᒋᑦ ᐊᐅᓚᓂᕐᒧᐊᖓᔪᑦ 
ᐋᖅᑭᐅᒪᐃᓐᓇᕈᑎᓄᓪᓗ, 4 ᒥᓕᐊᓐ 141,000 ᑖᓚᐃᑦ. ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓂ ᑳᓐᑐᕌᒃᓯᓂᕐᒧᑦ ᐱᔨᑦᓯᕈᑎᖃᖅᑐᑦ, ᑖᒃᑯᐊ 
ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᓄᑦ ᑐᕌᖓᖅᑰᖅᑐᑦ ᖃᕆᓴᐅᔭᑦᑎᓐᓄᑦ, ᓲᕐᓗ ᖃᕆᓴᐅᔭᓕᕆᓂᕐᒥᑦ, ᐊᑐᐊᒐᓕᕆᓂᕐᒥᑦ ᐊᒻᒪ 
ᐸᕐᓇᒃᓯᓂᕐᒥᑦ, ᑖᒃᑯᐊ ᑐᕌᖓᖅᑰᔨᒻᒪᑕ ᓄᑖᓄᑦ ᑐᑭᓯᒋᐊᒃᑲᓐᓂᕈᑎᒃᓴᓄᑦ ᐱᕚᓪᓕᐅᑎᒃᓴᓄᑦ. ᓇᓗᓇᐃᖅᓯᒋᐊᕈᓐᓇᖅᐸ 
ᐃᓛᒃᑰᖓᓂᐊᓂᑦ ᖃᓄᐃᓕᐅᓲᖒᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᕌᖓᓪᓗᐊᑕᖅᑐᑦ ᑐᑭᓯᒋᐊᒃᑲᓐᓂᕈᑎᒃᓴᓕᕆᓂᐅᑉ 
ᐊᑐᐊᒐᖏᓐᓄᑦ. ᖃᕆᓴᐅᔭᓕᕆᓂᕐᒧᑦ, ᒐᕙᒪᒃᑯᓐᓂᑦ ᑐᑭᓯᒋᐊᒃᑲᓐᓂᕈᑎᒃᓴᐃᑦ ᐱᕚᓪᓕᐅᑎᒃᓴᖏᓐᓄᑦ, ᐅᕝᕙᓘᓐᓃᑦ 
ᓴᓇᔪᓕᕆᔨᒃᑯᓐᓄᑦ ᐱᔨᑦᓯᕋᖅᑎᒃᑯᓐᓄᓪᓗ, ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ, ᐊᐅᓚᓂᕐᒧᐊᖓᓪᓗᐊᑕᖅᑐᑦ 
ᐋᖅᑭᐅᒪᐃᓐᓇᕈᑎᖏᓐᓄᓪᓗ ᓴᓇᔾᔪᑏᑦ. ᐱᕙᓪᓕᐊᑎᑦᑎᓂᕐᒧᑐᐃᓐᓇᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ. ᐊᕐᕚᕐᓗᒃ.  
 
ᐊᕐᕚᕐᓗᒃ: ᐊᑐᐊᒐᓕᕆᔩᑦ ᐸᕐᓇᒃᓯᔩᓪᓗ, ᓇᓪᓕᐅᒃᑯᒫᑦ ᐃᑲᔫᓯᐊᓪᓗ, 658, ᑭᓯᐊᓂ ᐊᑐᓃᖓᔪᓂᑦ 
ᐃᖅᑲᓇᐃᔭᖅᑎᖁᑎᖃᐅᕋᔅᓯ ᓱᕋᒃᓯᒪᔪᓕᕆᔨᓂᑦ 2 ᒥᓕᐊᓐ 747-ᒧᑦ. ᑕᐃᒪᐃᓕᕙ ᒥᓂᔅᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᒪ, ᑖᓐᓇ ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᓄᑦ 
ᐱᕙᓪᓕᐊᑎᑦᑎᓂᕐᒧᑦ, ᐊᑐᐊᒐᕐᓂᑦ ᐱᕙᓪᓕᐊᑎᑦᑎᓂᕐᒧᑦ ᐊᑭᓴᖅᑐᖅᑐᓂ ᐃᓗᓕᑯᓗᖏᓐᓂᑦ ᐊᐅᓚᓂᕐᒧᑦ 
ᐋᖅᑭᐅᒪᐃᓐᓇᖅᑎᑦᑎᓂᕐᒧᑦ, ᑐᑭᓯᒋᐊᒃᑲᓐᓂᕈᑎᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᓴᓇᔪᓕᕆᔨᒃᑯᑦ 
ᐱᔨᑦᓯᕋᖅᑎᒃᑯᓐᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᑲᔪᓯᑐᐃᓐᓇᕈᒪᕕᑦ. ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᐃᑦ ᐱᖓᓱᑦ ᐃᓗᐊᓂ, ᐃᓱᒫᓘᑕᐅᓂᖓᓂᒃ 
ᓇᓗᓇᐃᖅᓯᔾᔪᑕᐅᖃᑦᑕᖅᓯᒪᕗᖅ ᑮᓇᐅᔭᓂᑦ ᐊᑐᕐᓂᖅ ᑐᑭᓯᒋᐊᒃᑲᓐᓂᕈᑎᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ 
ᐊᐅᓚᑕᐅᑦᑎᐊᕋᓗᐊᕆᐊᒃᓴᖓᓂᒃ. ᒥᓂᔅᑕᐅᕝᕕᖕᒥᑭᐊᖅ ᖃᓄᖅ ᐸᕐᓇᒃᓯᓯᒪᕙᑦ ᐊᕐᕌᒎᓂᐊᖅᑐᒧᑦ ᐱᓪᓗᒍ 
ᑐᑭᓯᒋᐊᒃᑲᓐᓂᕈᑎᒃᓴᓄᑦ ᐱᕙᓪᓕᐊᑎᑦᑎᓂᕐᒧᐊᖓᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ.  
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒥᒃ ᐃᑦᓯᕙᐅᑕᖅ, ᐃᑦᓯᕙᐅᑕᖅ, ᒐᕙᒪᒃᑯ ᐊᖅᑮᓯᒪᕗᑦ ᐊᒻᒪᓗ 
ᖃᕆᓴᐅᔭᓕᕆᔨᒃᑯ ᐊᐅᓚᑦᑎᔨᖏᑕ ᑲᑎᒪᔨᖏᑦ ᖃᐅᔨᓴᖅᐸᑦᑐᓂᑦ ᐱᔪᒪᔾᔪᑎᓂᑦ ᓱᓇᒃᑯᑎᖃᕐᕕᖓᓄ 
ᐱᕙᓪᓕᐊᑎᑦᑎᓂᖅ ᐱᓕᕆᐊᑦ ᑕᒃᑯᓄᖓ ᐱᔾᔪᑎᒋᔭᐅᔪᑦ ᑲᒪᑦᑎᐊᕐᓗᑎ ᐃᓱᒪᒋᓗᒍ ᐊᒻᒪᓗ ᐃᖏᕐᕋᓂᖓ 
ᐱᕙᓪᓕᐊᓂᐅᔫᑉ ᐊᐅᓚᔾᔪᑎᖏᑕ ᐊᖅᑭᑕᐅᑦᑎᐊᕋᓗᐊᕐᒪᖓᑕ ᐊᒻᒪᓗ ᐊᑭᔅᓴᖏ ᐊᑦᑐᐃᓂᖏ ᐊᐅᓚᑦᑎᓂᕐᒧ. 
ᑕᒃᑯᐊ ᐱᖁᔭᐅᔪᑦ ᑲᔪᓯᓂᐊᖅᑐ ᐊᖏᖅᑕᐅᓂᐊᕐᓗᑎ ᑮᓇᐅᔭᓂ ᐊᐅᓚᑦᑎᔩ ᑲᑎᒪᔨᖏᓐᓄᑦ. ᑕᒃᑯᓄᖓ 
ᑲᒪᒋᔭᐅᒻᒪᑕ ᒪᓐᓇᐅᔪᖅ ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᖕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᑦᓯᕙᐅᑕᖅ, ᖁᔭᓐᓇᒥᒃ. ᐊᑭᑐᔫᑎᓂ ᐸᕐᓈᖑᔪᓂ ᐱᑕᖃᖅᑲ ᐅᕝᕙᓘᓐᓂᒃ ᐱᒋᐊᕐᓂᐊᖅᑐᒥ 
ᐅᑭᐊᔅᓵᖅ ᑲᑎᒪᓂᐅᓂᐊᖅᑐᒥ ᐅᕝᕙᓘᓐᓂ ᐅᑭᐅᖅ ᑲᑎᒪᓂᐅᓂᐊᖅᑐᖅ ᐅᐱᓐᓇᕋᓂ ᐃᓱᒫᓗᒋᔭᕋ, 
ᐅᖃᐅᓯᖃᕋᓱᓗᐊᓐᖏᑦᑐᖓ ᐊᑭᑐᔫᑎᓂᑦ ᑭᓯᐊᓂ ᑕᓐᓇ ᑕᕝᕙᓂᔅᓴᐃᓇᕐᖓᑦ ᐸᕐᓇᓲᓄ ᐊᑭᔫᑎᓂᑦ. 
ᓇᓗᔪᖓ, ᖃᕆᓴᐅᔭᓕᕆᓂᖅ, ᑕᓐᓇᓴᐅᓐᓇᐅᕙ ᑲᑐᔾᔨᖃᑎᒋ. ᖁᔭᓐᓇᒥᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐊᕐᕚᕐᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒥᒃ, ᐃᑦᓯᕙᐅᑕᖅ. ᐊᐱᕆᒃᑲᓐᓂᕈᒃᑯ ᒪᓕᒐᓕᐅᖅᑎᐅᔪ ᐅᖃᑦᑎᐊᖁᓪᓗᒍ ᑭᓱ 
ᐊᑭᑐᔫᑎ ᐊᑭᓕᕆᐊᓖᑦ ᐱᔾᔪᑎᖃᖅᑲ. ᑕᕝᕙᓐᖓᐅᕙ ᖃᕆᓴᐅᔭᓕᕆᓂᕐᒥ ᐊᑭᑐᔫᑎᑦ ᐅᕝᕙᓘᓐᓂᑦ ᒪᒥᐊᓇᖅ, 
ᐅᑯᓂᖓ ᒐᕙᒪᒻᒥᖓᖅᑐᓕᒫᓂᑦ ᐊᑭᑐᔪᓂ ᐊᑭᓕᕆᐊᓖᑦ. ᖁᔭᓐᓇᒦᒃ ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᖁᔭᓐᓇᒥᒃ, ᒥᓂᔅᑕ. ᐊᕐᕚᕐᓗ ᑐᑭᓯᓇᖅᓯᑎᒋᐊᕆᑦ. 
 
ᐊᕐᕚᕐᓗᒃ (ᑐᑭᓯᓇᓕᖅᑎᔅᓯᒪᔪᖅ): ᐄ, ᐃᓱᒫᓗᑦᑐᖃᖃᑦᑕᓐᖓᑦ ᐊᕐᕌᒍᐃᑦ ᐱᖓᓱᑦ ᐊᓂᒍᖅᓯᒪᓕᖅᑐᑦ ᑕᒃᑯᐊ 
ᖃᕆᓴᐅᔭᓕᕆᔨ ᓇᒧᑐᐃᓐᓈᓕᓐᖓᑕ ᐊᒻᒪᓗ ᐊᐱᕆᖅᑲᐅᔪᖓ ᑲᒪᒋᔭᐅᑦᑎᐊᓕᕐᒪᖓ ᒪᓐᓇᐅᔪᖅ. ᐊᐱᖅᑯᓯᕋ, 
ᑕᒃᑯᐊ ᑲᑐᔾᔨᖃᑎᒋ ᐸᓐᓇᐸᑦᑐ ᐊᑭᑐᔫᑎᓄᑦ, ᖃᕆᓴᐅᔭᓕᕆᓂᕐᒥ, ᐄᖃᐃ. ᑕᒃᑯᐊᖑᑉᐸᑕ ᑲᑐᔾᔨᖃᑎᒋᑦ 
ᖃᐅᔨᒍᒪᔪᖓ ᐅᕝᕙᓘᓐᓂᒃ ᐊᓯᐊᓂᑦ ᑎᒥᑕᖃᖅᑲ ᑕᐃᒪᐃᓕᓲᓂᑦ. ᖁᔭᓐᓇᒥᒃ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᑐᖏᓕᖓ ᒥᓂᔅᑕᐅᑉ. ᕙᕐᑎ. 
 
ᕙᕐᑎ: ᖁᔭᓐᓇᒥᒃ ᐃᑦᓯᕙᐅᑕᖅ. ᖃᕆᓴᐅᔭᓕᕆᔨᒃᑯ ᒪᓕᒐᖏᓐᓂ ᐊᒻᒪᓗ ᐸᕐᓇᐅᑎᖏᓐᓂ 
ᑮᓇᐅᔭᓕᕆᔨᒃᑯᓂᑉᐳᑦ ᐊᒻᒪᓗ ᐱᕙᓪᓕᐊᓂᖓ ᓄᑖᓄᑦ ᖃᕆᓴᐅᔭᓕᕆᓂᕐᒧ ᐊᐅᓚᔾᔪᑎᖏᒃ 
ᑮᓇᐅᔭᓕᕆᔨᒃᑯᓂᑉᐳᑦ. ᑮᓇᐅᔭᖅᑕᖅᑎᑎᖃᑦᑕᕋᓗᐊᖅᑲᑦ ᐅᕝᕙᓘᓐᓂᑦ ᓄᑕᖅ ᐊᐅᓚᔾᔪᑎᖓ ᐃᖏᕐᕋᓲᓄᑦ,  

ᐅᕙᒍ ᐱᓕᕆᕕᖓᓂᑦᑐᖅ. ᓴᓇᔪᓕᕆᔨᒃᑯᑦ ᑲᒪᕙᑦᑐᑦ ᐊᐅᓚᔾᔪᑎᓂᑦ ᐊᒻᒪᓗ ᑎᓯᔪᑎᓂᑦ, ᑕᒪᒃᑯᐊ 
ᖃᕆᓴᐅᔭᐃᑦ. ᐸᕐᓇᕐᓂᖅ ᐱᔭᕆᖅᑯᑦ, ᐸᕐᓇᑐᐃᓐᓇᐅᔪᔅᓴᐅᕙᒻᒪᑕ ᐱᓕᕆᕕᐅᔪᑦ, ᑭᓯᐊᓂ ᑕᕝᕘᓇᖅᐸᑦᑐᑦ 
ᖃᕆᓴᐅᔭᓕᕆᔩᑦ ᐊᐅᓚᑦᑎᓂᕐᒥ ᑲᑎᒪᔨᖏᓐᓄᑦ ᑕᓐᓇ ᑐᖏᓕᕆᔭᐅᔪᖅ ᓴᓇᔪᓕᕆᔨᒃᑯᓐᓂᑦ ᐊᒻᒪᓗ ᐅᕙᖓ 
ᐃᓕᓴᑎᑦᑎᕙᑦᑐᒍ. 
 
ᑕᕝᕘᓇ ᑲᑎᒪᔨᖅᑎᒍᑦ ᖃᕆᓴᐅᔭᓕᕆᔨᒃᑯ ᐊᑭᖏ ᒥᑭᓪᓕᕙᓪᓕᐊᒐᓱᐊᖅᑕᕗᑦ ᐊᒻᒪᓗ ᐱᓕᕆᕕᐅᔪᒥ 
ᑮᓇᐅᔭᓕᕆᔨᒃᑯᓐᓂᑦ ᐱᓐᖑᐊᕐᓗᒍ ᑕᒫᓂ ᐊᕐᕌᒍᒥ, ᖃᕆᓴᐅᔭᓕᕆᔨᒃᑯᑦ ᑮᓇᐅᔭᖏ ᐊᑐᕋᔭᓐᖑᐊᖅᑐᑦ 
ᒥᑭᓪᓕᒋᐊᕐᖓᑕ 12.4 ᐳᓴᒥᑦ ᐊᕐᕌᓂᐅᔪᔪᒥᑦ ᐊᒻᒪᓗ ᐃᓱᒫᓗᖃᑎᖃᕐᒥᔪᒍ ᒪᓕᒐᓕᐅᖅᑎᓂᑦ ᑕᒃᑯᐊ  
ᖃᕆᓴᐅᔭᓕᕆᔨᒃᑯᒃ ᐊᑐᕈᓐᓇᓐᖓᑕ ᐊᖏᔪᒻᒪᕆᒻᒥᑦ ᐊᑭᓕᐅᑎᓂ ᑮᓇᐅᔭᓂᑦ ᐊᒻᒪᓗ 
ᒥᑭᓪᓕᒋᐊᖅᑎᒐᓱᓐᓂᐊᕐᓗᒍ ᐊᒻᒪᓗ ᓴᖅᑮᓂᐊᓐᖏᓪᓗᑕ ᖃᕆᓴᐅᔭᓄᖅ ᐃᖏᕐᕋᔾᔪᑎᐅᔪᒥᑦ ᐊᖏᓗᐊᖅᑐᒥ 
ᓄᓇᕘᒧᑦ. ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᑲᔪᓯᒍᒪᕕᑦ ᐊᕐᕚᕐᓗᒃ. ᖁᔭᓐᓇᒥᒃ, ᐊᕐᕚᕐᓗᒃ. ᑑᑑ 
 
ᑑᑑ: ᖁᔭᓐᓇᒥᒃ, ᐃᑦᓯᕙᐅᑕᖅ. ᐃᑦᓯᕙᐅᑖᖅ, ᑕᑯᒍᕕᐅ ᖃᕆᓴᐅᔭᓕᕆᓂᕐᒧ ᐃᓪᓗᓄᑦ ᐸᕐᓈᖑᔪᓂ 
ᑮᓇᐅᔭᕆᔭᐅᓂᐊᖅᑐᖅ 4.1 ᒥᓕᐊᖑᒻᒪᑕ ᑕᕝᕙᓂᓗ ᐱᓕᕆᕕᐅᔪᓂ ᑮᓇᐅᔭᓕᕆᔨᒃᑯᓐᓂ ᐊᒻᒪᓗ 
ᓴᓇᔪᓕᕆᓕᒃᑯᓐᓂ ᒫᓂᕈᔪᒻᒪᑦ 12 ᒥᓕᐊᓐ ᑮᓇᐅᔭᑦ. ᑕᓐᓇ ᐱᓐᖑᐊᕐᓗᒍ ᐃᖏᕐᕋᓂᕆᔭᐅᔪᑦ ᓇᒥᑐᐃᓐᓇᖅ 
ᐱᓕᕆᕕᐅᔪᒥ ᐊᒻᒪᓗ ᐊᑐᓕᖅᑎᑕᐅᔪᓂ ᐊᓯᖏᓐᓂ ᐱᓕᕆᕕᓐᓂ. ᑕᓐᓇ ᐱᓕᕆᕕᐅᔪᖅ ᐃᓱᒪᓚᐅᖅᓯᒪᕙᑦ 
ᑖᒃᑯᓂᖓᓕᒫᖅ ᐊᑕᐅᓯᕐᒨᑎᑦᑎᒋᐊᔅᓴᖅ. ᐱᖅᓯᒐᔭᖅᑯᑦ ᒪᕐᕈᐊᑎᑦᑎᓯᒪᔫᔮᖅᑐᓂᑦ, ᑕᒪᒃᑯᐊ 
ᒪᕐᕈᐊᑎᖅᓯᒪᔫᔮᓐᖓᑕ ᐱᔨᒃᑎᕌᑎᐅᔪᑦ. ᑕᒪᓐᓇ ᖃᐅᔨᓴᖅᑕᐅᓚᐅᖅᓯᒪᕚ ᒥᑭᓪᓕᔮᓪᓕᕋᔭᖅᑐᓂᑦ ᐊᑭᖏᓐᓂ 
ᖃᕋᓴᐅᔭᓕᕆᓂᕐᒧᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᕋᓴᐅᔭᓕᕆᔨᒃᑯᑦ ᐊᐅᓚᑎᔨᖏᑕ ᑲᑎᒪᔨᕋᓛᖏᑦ ᖃᐅᔨᓴᖅᑯᑦ ᑖᔅᓱᒪ 
ᐅᖃᐅᓯᕆᕋᑖᖅᑕᖏᓐᓂ ᐋᖅᑭᒋᐊᕐᓂᒥᑦ ᐊᐅᓚᑎᑦᑎᑎᐊᕐᓂᕐᒥᑦ ᑲᒪᒋᔭᐅᓂᖓᓄᑦ ᖃᕋᓴᔭᓕᕆᓂᖅ 
ᒐᕙᒪᒃᑯᓐᓂ. ᒐᕙᒪᓕᒫᐸᓗᓐᓂᓪᓕ, ᖃᕋᓴᐅᔭᓕᕆᓂᕐᒧᑦ ᒪᓕᑦᑕᐅᔭᕆᐊᓕᓐᓂᑦ ᑲᒪᔨᖃᓲᖑᕗᑦ 
ᑮᓇᐅᔭᓕᕆᔨᒃᑯᓂᑦ ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒧ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓂ ᐊᒻᒪᓗ ᐃᓕᔅᓯᓕ 
ᐱᓕᕆᕕᓕᒫᓂ ᐋᖅᑭᔅᓯᓯᒪᕗᓯ ᐱᓕᕆᕕᒻᒥ. ᓄᓇᕗᒻᒥᓕ ᐱᑕᖃᖅᑯᒍᑦ ᖃᕋᓴᐅᔭᓕᕆᔨᒃᑯᑦ ᐊᐅᓚᓂᖏᑦ 
ᐋᖅᑭᔅᓯᒪᕗᑦ ᑖᒪᒃᑮᓐᓂᒃ ᓴᓇᔪᓕᕆᔨᒃᑯᓐᓂ. 
 
ᑕᕝᕙᓂᓕ ᒐᕙᒪᒃᑯᓐᓂ ᑲᑎᑎᖅᓯᒪᔪᒐᓚᐅᕗᑦ ᐊᓯᖏᑦ ᒐᕙᒪᐅᔪᑦ ᑕᐃᒪᐃᑎᓐᓇᒋᑦ. ᑭᓯᐊᓂᓕ ᖃᐅᔨᓴᖅᑯᒍᑦ 
ᑕᒪᓐᓇ ᐊᑲᐅᓕᖅᑎᒐᓱᑦᑐᒍ ᐊᐅᓚᑦᑎᐊᓂᖅᓴᐅᓂᐊᕐᖓᑦ, ᐊᑭᑭᓂᖅᓴᐅᔪᒥᑦ ᐊᐅᓚᓂᖕᓂᑦ ᐊᑐᖅᑕᐅᕙᑦᑐᑦ. 
ᐋᖅᑮᓪᓚᕆᓚᐅᓐᖏᓚᒍᔅᓱᓕ ᑭᓯᐊᓂᓕ ᑕᒪᓐᓇ ᐃᖅᑲᓇᐃᔮᕆᕙᕗᑦ. ᖁᔭᓐᓇᒦᒃ. 
 
ᐃᑦᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕚᑎ. ᑲᔪᓯᒍᒪᕖᑦ ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐊᒥᓲᓂᖏᑦ ᐊᕐᕌᒎᓂᑦ ᐱᖓᓱᓂᑦ ᒫᓃᒐᓚᑉᐸᓪᓚᐃᔪᑦ 60-
ᒥᓕᐊᓐ ᑮᓇᐅᔭᑦ ᐊᑐᖅᑕᐅᓯᒪᓕᖅᑐᑦ ᖃᕋᓴᐅᔭᓕᕆᓂᕐᒧᑦ ᒐᕙᒪᒃᑯᓐᓂ ᐊᒻᒪᓗ ᐋᖅᑮᓂᕐᒥᑦ ᓄᑖᓂᑦ 
ᖃᕋᓴᐅᔭᕐᓄᑦ ᐊᑐᖅᑕᐅᔪᔅᓴᓂᑦ. ᐊᑕᐅᓯᐅᔪᖅ ᐊᐱᖅᑯᓯᐅᖃᑦᑕᖅᓯᒪᓕᖅᑐ ᐊᕐᕌᒎᓄᑦ ᐱᖓᓱᓂᑦ ᑕᒪᓐᓇᐅᔪᖅ 
ᐃᖅᑲᓇᐃᔭᖅᑎᖃᕐᓂᕐᒧᑦ ᐊᑐᖅᑕᐅᕙᑦᑐᖅ. ᖃᐅᔨᓴᕆᐊᖅᑲᖅᑯᒍᖅᑲᐃ ᐊᑐᖅᑕᐅᖔᕈᓐᓇᖅᑐᓂᑦ ᐊᒻᒪᓗ  

ᑕᐃᒫᒃ ᐊᑯᓂᐅᓂᐊᖅᑲᑦ ᐊᒻᒪᓗ ᖃᐅᔨᒪᑎᑕᐅᓗᑕ ᐃᓄᓐᓄᑦ, ᐊᒥᓱᒻᒪᕇᑦ ᑮᓇᐅᔭᑦ ᐃᒋᑐᐃᓐᓇᖅᑑᔮᖅᑐᒋᑦ 
ᑕᒪᔅᓱᒧᖓ ᐊᑐᖅᑕᐅᔪᒧᑦ ᐊᒻᒪᓗ ᐃᒫᑎᒋ, ᑕᐃᒫᑎᒋᐊᓗᒃ ᐋᖅᑭᒐᓱᒋᐊᖃᕐᖔᑦ. ᑐᖏᓕᒋᔭᖓ 
ᐅᖃᐅᓯᕆᕋᑖᖅᑕᖓ ᐊᖏᔫᓗᐊᓐᖏᓇᑦᑕ ᐊᕕᑦᑐᖅᓯᒪᔪᑎᒍᑦ ᑲᓇᑕᒥ. 
 
ᐱᐅᒻᒪᕆᑦᑐᒥᑦ ᐊᑐᖅᑕᐅᔪᔅᓴᒥᑦ ᐱᖃᕆᐊᖃᓐᖏᓚᒍᑦ. ᐃᓱᒪᒍᒪᕗᖓᓕ ᑕᐃᒫᕌᓗᒃ ᐊᑭᖃᕋᔭᓐᖑᐊᓐᖏᓚᖅ 
ᐊᒻᒪᓗ ᑕᐃᒫᒃ ᐊᑯᓂᐅᔪᖅ ᐋᖅᑭᑦᑕᐅᒐᓱᒃᑲᔭᓐᖏᓚᖅ. ᑕᐃᒪᖅ ᐅᖃᐅᓚᕐᓗᖓ, ᖃᓄᖅ ᖃᐅᔨᓴᕐᓃᑦ 
ᐅᕝᕙᓘᓐᓃᑦ ᐊᑐᕋᔅᓴᐃᑦ, ᖃᐅᔨᓴᐅᑏᑦ ᐊᒻᒪᓗ ᖃᑦᑎᐅᓂᖏᑦ ᐋᖅᑭᑦᑕᐅᓯᒪᓕᖅᑲᑦ ᑕᒪᒃᑯᐊ ᐱᔭᐅᒐᓱᓪᓗᑎᑦ 
ᐊᑕᐅᓯᖅ, ᐊᑯᓂᐅᓗᐊᓐᖏᑦᑐᖅ, ᐊᒻᒪᓗ ᐊᐃᑉᐹ, ᐊᑭᑐᓗᐊᓐᖏᑦᑐᒥᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓱᓕᕗᖅ ᐊᒥᓱᒻᒪᕇᑦ ᑮᓇᐅᔭᐃᑦ ᐊᑐᖅᑕᐅᓯᒪᓕᖅᑯᑦ ᖃᕋᓴᐅᔭᓕᕆᓂᕐᒧᑦ. 
ᑕᒪᓐᓇ ᐳᓴᓐᑦ-ᖓ ᐊᑭᖃᕐᓂᖏᓐᓂ ᖃᕋᓴᐅᔭᓕᕆᓂᕐᒧᑦ ᒥᑭᓂᖅᓴᐅᕗᑦ ᐋᖅᑭᑦᑕᐅᕙᑦᑐᓄᑦ ᑮᓇᐅᔭᓄᑦ 
ᐊᓯᖏᓐᓄᑦ ᒐᕙᒪᐅᔪᓂᑦ. ᓄᓇᕗᒻᒥ ᓄᓇᓖᑦ ᐅᖓᓯᒌᑦᑑᑎᐊᓘᒻᒪᑕ ᐊᒻᒪᓗ ᑕᒪᓐᓇ ᖃᕋᓴᐅᔭᓕᕆᓂᖅ 
ᐊᑐᖅᑐᒍ ᐋᖅᑮᒐᓱᑦᑑᔭᕐᓂᐅᕗᖅ ᖃᓂᒌᑦᑎᑦᑎᒐᓱᓐᓂᕐᒥᑦ ᐅᖓᓯᒌᔾᔪᑎᖏᓐᓄᑦ. ᓄᓇᓖᓪᓗ 
ᑐᓂᐅᖅᑲᖅᑕᐅᓂᑯᒻᒪᕆᐅᒻᒪᑕ ᐊᖏᔪᖅᑳᖃᕕᐅᔪᑦ ᓇᒥᑐᐃᓐᓇᖅ ᓄᓇᕗᒻᒥ ᐊᒻᒪᓗ ᐊᔅᓱᕈᑎᖃᒃᑲᓂᖅᑯ 
ᖃᕋᓴᐅᔭᓕᕆᓂᒃᑯᑦ ᐋᖅᑭᑦᑕᐅᓂᒃᑯᑦ, ᐱᓗᐊᖅᑐᒥ ᓈᒻᒪᖏᑉᐸᑕ ᐱᔪᓐᓇᐅᑎᖏᑦ ᓄᓇᓕᓐᓅᖅᑐᑦ. 
 
ᐋᖅᑮᑎᑦᑎᒐᓱᑉᐳᒍᓪᓕ, ᐃᓛᖑᓐᖏᑦᑑᒐᓗᐊᖅ ᑮᓇᔭᐅᖃᓐᖏᓗᐊᕋᑦᑕ ᐊᑕᐅᑎᒃᑯ ᐋᖅᑮᓂᕐᒥᑦ ᐊᒻᒪᓗᑦᑕᐅᖅ 
ᐃᖅᑲᓇᐃᔭᖅᑎᓄᑦ ᖃᕋᓴᐅᔭᖃᕐᓂᖅ ᓯᕗᓪᓕᐅᑎᑕᐅᒍᓐᓃᖅᑐᓂ ᑕᒪᒃᑯᐊ ᐃᓚᖏᑦ ᐋᖅᑭᑦᑕᐅᓂᖏᓐᓄᑦ. 
ᑮᓇᐅᔭᖅᑖᕈᑕᐅᕙᑦᑐᓄᑦ ᖃᕋᓴᐅᖓᖃᕐᓂᖅ ᐊᐅᓚᕗᖅ ᑭᓯᐊᓂᓕ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 
ᐱᑕᖃᓗᐊᓐᖏᒻᒪᑦ ᑐᑭᓯᒋᐊᕈᑎᒃᓴᐅᔪᓂᒃ ᐃᓄᐃᑦ ᐊᑭᓕᖅᑕᐅᔾᔪᑎᒥᓄᑦ ᑕᑯᔪᒪᔭᕋᓗᐊᒥᓐᓂᒃ 
ᐃᖅᑲᓇᐃᔭᖅᑎᒋᔭᒃᑎᓐᓂᒃ. ᑕᒪᓐᓇ ᐊᖅᑭᒃᑕᐅᑎᓐᓇᓱᐊᖅᑕᕗᑦ ᑕᒫᓂ ᐊᕐᕋᒍᒥ ᐊᒻᒪᓗ ᐊᕐᕋᒍᓛᖅᑐ. 
ᑮᓇᐅᔭᓕᕆᓂᖅᑕᒪ, ᐃᓱᒪᐃᓐᓇᖅᑭᕙᓐᖏᓇᑦᑕ ᖃᓄᑎᒋ ᐱᓕᕆᔪᓐᓇᕐᒪᖔᑦᑕ ᐊᕐᕋᒍᒥ ᐱᔾᔪᑎᒋᓪᓗᒋᑦ 
ᑮᓇᐅᔭᓄᑦ ᓄᖅᑲᖓᐅᑎᒋᔭᕗᑦ. ᑕᒪᓐᓇ ᐱᐅᓯᒋᐊᖅᑎᑦᓯᒪᓇᓱᐊᖅᑕᕋᓗᐊᕗᑦ ᐋᖅᑭᑲᓐᓂᕋᓱᐊᖅᑐᒍᑦ 
ᓱᒃᑯᐊᕿᔪᓕᕆᓂᐅᔪᖅ ᐊᒻᒪᓗ ᐊᓯᖏᑦ ᐱᒻᒪᕆᐅᔪᑦ ᐊᑐᖅᑕᐅᕙᒃᑐᑦ. 
 
ᒪᓕᒐᓕᐅᖅᑎᐅᔪᖅ ᐊᐱᕆᖅᑲᐅᒻᒪᑦ ᖃᓄᖅ ᑲᒪᒋᒻᒪᖓᑦᑎᒍᑦ ᐊᑭᖏᑦ ᑕᒪᒃᑯᓇᓂ. ᑕᖅᑭᑕᒫᑦ 
ᖃᕋᓴᐅᓕᕆᓂᕐᒧᑦ ᑲᒪᒋᔭᐅᓂᖏᓐᓄᑦ ᑲᑎᒪᕙᒃᑐᒍᑦ ᑕᒪᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᑐᓂᑦ ᒪᕐᕈᓐᓂ 
ᐱᓕᕆᕕᐅᔪᓂᒃ ᕿᒥᕐᕈᔭᐅᓪᓗᑎᒃ ᐊᒻᒪᓗ ᕿᓂᒃᑲᓐᓂᕋᓱᐊᖅᑐᑎᒃ ᖃᓄᖅ ᐊᑭᑭᓐᓂᕐᓴᐅᔪᓐᓇᕐᒪᖔᑕ 
ᑐᕌᖓᔪᑦ ᑕᐃᒪᐃᑦᑐᓄᑦ ᐊᒻᒪᓗ ᑕᒪᒃᑯᐊ ᕿᒥᕐᕈᕙᒃᑕᕗᑦ ᒪᐅᓐᖓᖅᑐᑎᒃ, ᐊᕗᓐᖓᖅᑐᑎᒃ, ᐊᔾᔨᒋᕙ 
ᑕᒪᒃᑯᓄᖓ ᐊᓯᖏᓐᓄᑦ ᑮᓇᐅᔭᓄᑦ ᐊᑐᖅᐸᒃᑕᑦᑎᓐᓄᑦ. 
 
ᕿᒥᕐᕈᔭᐅᕙᒃᑐᖅ ᑕᒪᒃᑯᐊ ᑲᒪᒋᔭᐅᔪᓐᓇᕐᒪᖔᑕ ᐊᒻᒪᓗ ᐊᑭᑭᓐᓂᖅᐸᐅᔪᒃᑯᑦ ᐊᒻᒪᓗ ᖃᓄᐃᑦᑐᑐᐃᓐᓇᐃᑦ 
ᐊᓯᑦᔨᕈᑕᐅᔭᕆᐊᖃᖅᑐᑦ ᑐᓂᔭᐅᕙᒃᑭᕗᑦ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᑲᑎᒪᔨᐅᓄᑦ ᐊᒻᒪᓗ ᓈᒻᒪᒃᑐᒥ 
ᐱᓕᕆᑦᑎᐊᖅᐸᓪᓚᐃᔪᒍᑦ ᑲᒪᒋᔭᓇᓱᐊᕐᓗᒋᑦ ᐊᑭᖏᑦ ᑭᓯᐊᓂᓕ ᐃᓕᑕᕐᓯᓯᒪᕗᒍ ᐊᑭᑐᒻᒪᑕ ᑕᕝᕙᓂ 
ᐱᔾᔪᑎᒋᓪᓗᒍ ᐱᔪᒪᔭᐅᔪᒻᒪᕆᓂᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕚᑎ. ᑲᔪᓯᔪᒪᕕᑦ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕ. ᑭᖑᓪᓕᖅᐹᖅ ᐊᐱᖅᑯᑎᒐ. ᑕᕝᕙᓂ ᐃᖏᕐᕋᖃᑦᑕᕐᓂᕐᒧᑦ ᐊᑭᖏ 
ᐊᒥᓱᕈᕐᓯᒪᓕᕐᒪᑕ ᒪᕐᕈᐊᑎᓐᖑᐊᖅᑐᒋᑦ. ᖃᐅᔨᔪᒪᖅᑲᐅᔪᖓ ᖃᐃᑦᑎᔭᐅᔪᓐᓇᕐᒪᖔᕐᒪᑦ ᒥᒃᓴᐅᓴᒃᓯᒪᔪᒥᒃ.  

ᐅᕙᓂ ᐊᒥᓱᓂᕐᓴᓂᒃ ᐃᖅᑲᓇᐃᔭᖅᑎᖃᕐᓂᖏᓐᓄᑦ, ᐅᕝᕙᓘᓐᓃᑦ ᐊᐅᓪᓚᖃᑦᑕᓂᕐᓴᐅᓕᕐᓂᖏᓐᓄᑦ 
ᖃᓄᒻᒪᓄᓇ ᐊᒥᓱᕈᕆᐊᕐᓯᒪᕙ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. 8-ᖑᔪᑦ ᑕᕝᕙᓂ ᐃᖅᑲᓇᐃᔭᖅᑐᑦ ᐊᒻᒪᓗ ᐊᕐᕋᓂᒧᑦ ᑎᑭᓪᓗᒍ, ᑕᐃᒃᑯᐊ 
ᐊᐅᓚᓂᐅᔪᑦ ᐊᑐᖅᐸᒃᑕᕗᑦ ᐊᖅᑭᒃᓯᒪᒻᒪᑕ ᐱᕙᓪᓕᐊᓂᐅᔪᓄᑦ ᑲᒪᒋᔭᐅᔪᓄᑦ ᐊᓪᓚᕝᕕᒋᔭᐅᔪᒥᒃ ᐊᑐᕙᒥ. 
ᒪᑐᓚᐅᖅᑎᓪᓗᒍ ᐱᓕᕆᐊᓄᑦ ᑲᒪᓂᕐᒧᑦ ᐊᓪᓚᕝᕕᕗᑦ ᐊᑐᕙᒥ ᐃᖅᑲᓇᐃᔭᖅᑎᖃᓚᐅᕐᒪᑕ ᖃᐅᔨᒪᔨᑕᐅᔪᓂᒃ 
ᐊᒻᒪᓗ ᐊᐅᓪᓚᖃᑦᑕᐃᓐᓇᕆᐊᖃᓚᐅᕐᒪᑕ ᖃᐅᔨᒪᔨᑕᕆᔭᑦᑎᓐᓄᑦ. ᑎᑭᑎᑦᑎᖃᑦᑕᖅᑐᑕ ᐃᖃᓗᓐᓄᑦ, ᐊᒻᒪᓗ  
ᐃᖅᑲᓇᐃᔭᖅᐸᒃᑐᑎᒃ, ᐊᐅᓪᓚᖃᑦᑕᕐᓂᕐᓴᐅᔭᕆᐊᖃᕐᒪᑕ ᐃᓚᒋᔭᐅᓂᖓᓄᑦ ᐊᐅᓚᓂᖏᓐᓄᑦ ᐅᕙᓂ. ᑕᐃᒪᓕ 
ᖃᑦᓯᓐᓇᐅᓂᕐᓴᓪᓗᐊᖑᔪᒃᓴᐅᔪᖅ ᐊᑐᖅᑕᐅᓚᐅᖅᑐᓂᒃ ᖃᐅᔨᒪᔨᑕᕆᔭᐅᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕚᑎ. ᒪᒃᐱᒐᕐᒥᑦᑐᒍᑦ 3-8. ᐊᑎᑲᓂᕐᓂᒃ ᐱᓯᒪᓐᖏᑦᑐᖓ 
ᑎᑎᕋᕐᓯᒪᔭᕐᓂ. 4 ᒥᓕᐊᓐ 141 ᑕᐅᓴᓐ. ᐊᖏᖅᐱᓯ. 
 
ᐃᓚᖏ ᒪᓕᒐᓕᐅᖅᑏ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᒪᒃᐱᕐᓗᑕ 3-9 ᐊᒻᒪᓗ 3-10 ᑕᕝᕙᓂᒃᓴᐃᓐᓇᖅᑐᑦ. 
ᑮᓇᐅᔭᓕᕆᓂᕐᒧᑦ ᐊᒻᒪᓗ ᐊᕕᒃᑐᕐᓯᒪᔪᓂ ᑮᓇᐅᔭᓕᕆᓂᐅᔪᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐊᒻᒪᓗ 
ᒪᑭᒪᐃᓐᓇᕈᑎᓄᑦ, 19 ᒥᓕᐊᓐ 263 ᑕᐅᓴᓐ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕ. ᐅᕙᓂ ᒪᒃᐱᒐᐅᔪᒥ, ᐊᑭᓕᖅᑕᐅᓂᖏᓐᓄᑦ ᐃᑲᔪᓯᐊᓄᑦ 
ᐊᒥᓱᕈᕆᐊᖅᑕᐅᓯᒪᒻᒪᑕ. ᐱᔾᔪᑎᖃᖅᐸ ᐊᒥᓱᕈᕆᐊᕐᓂᖏᓐᓄᑦ ᑮᓇᐅᑦᔭᒃᓴᖏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᑲᕐᕆᐊᓗᒃ. ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. 703 ᑕᐅᓴᓐ ᓴᖅᑭᓚᐅᖅᑐᖅ ᐊᖏᖃᑎᒋᒍᑕᐅᓚᐅᖅᑐᓂᒃ 
ᐊᓯᑦᔨᕆᐊᕈᑕᐅᔪᓂᒃ ᐊᒻᒪᓗ 828 ᑕᐅᓴᓐ ᓴᖅᑭᖅᑐᑦ ᓄᑖᓂᒃ ᐃᖅᑲᓇᐃᔮᓂᒃ, ᑮᓇᐅᔭᓕᕆᓂᕐᒧᑦ 
ᖃᐅᔨᒪᔨᒋᔭᐅᔪᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᐃᑲᔪᕐᓂᕐᒧᑦ. ᖁᔭᓐᓇᒦᕐ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐃᖅᑲᓇᐃᔭᖅᑎᓄᖓᕙ, 
ᐃᓕᓐᓂᐊᕐᓂᕐᒧᓐᖏᑦᑐᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᑖᒃᑯᐊᓕ ᑮᓇᐅᔭᓕᕆᓂᕐᒧᑦ ᐅᖃᐅᔾᔨᒋᐊᖅᑎᐅᓕᖅᑐᓄᑦ ᐊᒻᒪᓗ 
ᐃᖅᑲᓇᐃᔭᓚᐅᖅᓯᒪᔪᓄᑦ ᑕᐃᑦᓱᒧᖓ ᐊᖏᕈᑎᐅᑉ ᐃᓚᖓᓃᑦᑐᒧᑦ ᐊᓯᔾᔨᖅᑕᐅᓯᒪᔪᒧᑦ. ᖁᔭᓐᓇᒦᒃ, 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑑᑑ. 

ᑑᑑ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ. ᐊᐅᓚᑦᓯᔪᑦᓴᑦ ᐊᕕᑦᑐᖅᓯᒪᔪᓂᓪᓗ ᑮᓇᐅᔭᓕᕆᔨᒃᑯᑦ 
ᐅᕙᓃᓚᐅᕐᒪᑕ ᐸᕐᓇᐃᕙᑦᑐᐃᑦ ᐊᕐᕋᒍᑕᒫᑦ ᒐᕙᒪᒃᑯᑦ ᑮᓇᐅᔭᖃᐅᑎᖏᑦ ᐊᒻᒪᓗ ᐅᖃᖅᑲᐅᒐᒪ 
ᐱᒋᐊᖅᑎᓪᓗᖓ, ᑕᒪᓐᓇᓖ ᐱᓕᕆᐊᖑᓚᐅᖅᓯᒪᖏᓚᖅ ᓱᓕ 2000-2001ᒧᑦ, ᑲᖐᓱᖅᑲᐅᒐᒪ ᖃᖓᒃᑯᑦ 
ᒐᕙᒪᒃᑯᑦ ᑮᓇᐅᔭᖃᐅᑎᖏᑦ ᓴᖅᑭᖅᑕᐅᓛᕐᒪᖔᑕ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕᖅ. ᖃᐅᑉᐸᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓱᓖ ᑑᑑ. 
 
ᑑᑑ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐊᐱᖅᑯᑎᒋᒋᐊᖃᖅᐸᓪᓚᐃᓐᓂᕋᓗᐊᕋᒃᑯ ᐱᓇᓱᐊᕈᓯᐅᓚᐅᖅᑐᒥ. ᐊᒻᒪᓗ, 
ᐃᑦᓯᕙᐅᑕᖅ, ᑖᒃᑯᐊᓕ ᐱᓕᕆᐊᖃᕐᖓᑕ ᐊᓪᓚᕝᕕᐅᑉ ᐃᓗᐊᓂ ᑮᓇᐅᔭᓕᕆᐊᖑᕙᑦᑐᑦ ᐊᒻᒪᓗ 
ᖃᐅᔨᓴᖅᑎᒻᒪᕆᐅᑉ ᓇᓗᓇᐃᖅᓯᒪᔭᖓ, ᐱᓕᕆᐊᕆᔭᐅᒋᐊᓕᒃ ᖁᓛᓃᑦᑎᑕᐅᖏᓐᓇᕐᓗᓂ. ᐊᐱᕆᒍᒪᔭᕋ 
ᒥᓂᔅᑕ ᐱᓕᕆᕕᓘᓐᓃᑦ, ᖃᑦᓯᐊᑎᖅᑐᑎᒃ ᐊᓪᓚᕝᕕᐅᑉ ᐃᓗᐊᓂ ᖃᐅᔨᓴᔪᕙᑦ ᐊᕐᕌᓂ? ᖁᔭᓐᓇᒦᒃ, 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᓪᕕᓐ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐱᓚᐅᖅᑕᕗᑦ ᑖᑦᓱᒪᖓᑦ ᐃᖅᑲᓇᐃᔮᖃᖅᑐᓴᒫᖑᓂᐊᕐᓗᓂ. 
ᐃᖅᑲᓇᐃᔮᕆᒻᒪᒍ ᑐᓂᖔᕐᓂᐊᓕᖅᑕᕋ ᑖᑦᓱᒧᖓ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᖓᓱᒋᑦ. ᓱᖁᑎᒋᓗᐊᑦᑕᐃᖓ ᐊᑏᑦ ᑕᐃᑦᓯᐊᕋᑖᖏᓇᒃᑯ. ᒥᐅᓪᑲᒻ. 
 
ᒥᐅᓪᑲᒻ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑭᐅᓗᒍ ᒥᓂᔅᑕᐅᑉ ᐊᐱᖅᑯᑎᖓ ᑮᓇᐅᔭᐃᑦ ᖃᐅᔨᓴᖅᑕᐅᓂᖏᓐᓄᑦ. 
ᖃᑦᓯᒻᒪᕆᓐᓂᑭᐊᖅ ᖃᐅᔨᓴᑕᐅᕙᓕᐊᓯᒪᔪᖃᓕᖅᑐᖅ ᐱᔭᕇᖅᑕᐅᕙᓪᓕᐊᓕᖅᑐᑎᓪᓗ 
ᐊᑕᐅᑦᓯᒃᑰᖏᑦᑑᒐᓗᐊᖅ. ᒫᓐᓇᐅᔪᕐᓕ ᖃᑦᓯᐅᒻᒪᖔᑕ ᐅᖃᕈᓐᓇᖏᓐᓇᒪ ᓱᓕ ᐸᕐᓇᐃᔭᐅᕙᓪᐊᒻᒪᑕ. 
ᑕᑯᑎᓐᓂᐊᕋᒃᑭᑦ ᖃᐅᔨᓴᖅᑕᐅᓯᒪᔪᓂᒃ. 
 
ᐃᓱᒫᓘᑕᐅᓂᖓ ᐃᖅᑲᓇᐃᔭᕐᓇᕈᓐᓃᖅᑎᓪᓗᒍ ᐃᖅᑲᓇᐃᔭᕐᓂᖅ. ᐃᓱᒫᓘᑕᐅᓗᐊᕐᓂᖓ 
ᐅᖓᑖᓅᕈᔾᔭᐅᖃᑦᑕᕐᓂᖅ ᒐᕙᒪᒃᑯᓐᓂ. ᕿᒥᕐᕈᓕᕋᑦᑕ ᖃᐅᔨᓴᖅᑕᐅᓯᒪᔪᓂᒃ ᕿᑲᕐᓂᑯᓂᒃ ᐊᐃᕙᑦᑐᓂᓪᓗ. 
ᑖᒃᑯᐊ ᐆᑦᑑᑎᒋᓗᒋᒃ ᖃᐅᔨᓴᖅᑕᐅᓯᒪᔪᓂ ᐊᓯᖏᓐᓂᓪᓗ ᒫᓐᓇᐅᔪᖅ ᐱᓕᕆᐊᕆᔭᖏᓐᓂ. ᑕᐃᒪᐃᒻᒪᑦ, 
ᐱᓯᒪᑦᓯᖏᒃᑲᓗᐊᖅᑐᖓ ᖃᑦᓯᐅᒻᒪᖔᑕ ᖃᐅᔨᓴᖅᑕᐅᓯᒪᔪᑦ, ᑭᓯᐊᓂᓕ ᐃᖅᑲᓇᐃᔮᕆ.ᐅᓪᓚᕆᑦᑑᒐᓗᐊᑦ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑑᑑ. 
 
ᑑᑑ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᑲᖐᓱᑐᐃᓐᓇᖅᑐᖓ ᒥᓂᔅᑕ ᑐᓂᓯᒍᓐᓇᕐᒪᖔᖅ 
ᒪᓕᒐᓕᐅᖅᑎᓄᑦ ᐊᔾᔨᓕᐅᖅᓯᒪᔪᓂᒃ ᖃᐅᔨᓴᖅᑕᐅᓯᒪᔪᓂᒃ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑐᓂᓯᒍᓐᓇᓯᐊᖅᑐᖓ ᑐᑭᓯᒋᐊᕈᑎᓂᒃ ᐱᒍᓐᓇᖅᑕᓕᒫᕐᓂᒃ 
ᒪᓕᒐᖅᑎᒍᑦ. ᑕᐃᒃᑯᐊᑎᑐᑦ ᑲᖑᓇᖅᑐᓕᕆᓂᖅ ᑕᒪᑦᓱᒧᖓᖓᔪᓂᓪᓗ, ᖃᐅᔨᒪᔪᑎᑦ ᓱᓇᕈᓘᔭᐃᑦ 
ᑐᓂᔭᐅᓲᖑᒻᒪᑕ ᑲᒪᒋᔨᓪᓚᕆᖏᓐᓄᑦ ᖃᐅᔨᓴᖅᑕᐅᒋᐊᓪᓚᖁᓪᓗᒋᑦ ᑕᐃᒪᐃᒻᒪᑦ ᖃᐅᔨᒋᐊᕆᐊᖃᖅᑐᒍᑦ 
ᓱᓇᐃᑦ ᐱᔭᖅᓴᐅᓂᐊᕐᒪᖓᑕ ᑭᓯᓂᐊ ᐋᕼᐊᓘᓇ, ᐱᔭᑦᓴᐅᔪᓕᒫᑦ ᑐᓂᔭᐅᓛᖅᑐᑦ, ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑑᑑ. 
 
ᑑᑑ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᐅᓇ ᐃᓗᐊᓐᓂ ᖃᐅᔨᓴᖅᑎ ᐊᒻᒪᓗ ᖃᐅᔨᒪᔭᕋ, 
ᑕᓐᓇᐅᕙᓪᓚᐃᔪᖅ ᓱᓕᓗᐊᓐᖏᑦᑐᖓ ᑕᑯᓇᓱᓚᐅᖅᑐ ᐃᖅᑲᓇᐅᔭᖅᑎᑕᒃᑲᓂᕐᓂᐊᕐᓗᑎ ᐊᒻᒪᓗ 
ᑕᑕᑦᑕᐅᓗᑎᒃ ᑲᒪᒋᔭᐅᒋᐊᓖᑦ. ᐊᐱᕈᑐᐃᓐᓇᕐᓗᖓ ᑕᓐᓇ ᐃᓗᐊᓂ ᖃᐅᔨᓴᕐᓂᖅ ᐃᖏᕐᕋᒻᒪᖓᖅ, 
ᐃᖅᑲᓇᐅᔭᖅᑎᓂᖏ ᓇᒻᒪᔅᓯᕙᑦ ᒪᓐᓇᐅᔪᖅ ᐊᒻᒪᓗ ᖃᑦᑎᐅᕙᑦ ᐃᖅᑲᓇᐅᔭᖅᑐᑦ ᑕᕝᕙᓂ? ᖁᔭᓐᓇᒥᒃ, 
ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᑑᑑ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᐅᖃᐅᔾᔭᐅᓯᒪᔪᖓ ᐱᖓᓱᑦ ᐃᖅᑲᓇᐃᔭᖅᑐ ᐊᕐᕕᓂᓕᐅᒐᔭᕋᓗᐊᖅᑐᑎᒃ. ᖁᔭᓐᓇᒥᒃ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᓱᓖ? ᑑᑑ. 
 
ᑑᑑ: ᐱᓕᕆᕕᐅᔪᖅ ᐱᓂᐊᖅᑐᒋᕙ ᐅᕝᕙᓘᓐᓂᑦ ᐃᖅᑲᓇᐃᔭᖅᑎᑖᕋᓱᑉᐸᑦ ᐱᖓᓱᓂᑦ ᒪᓐᓇᒫᕈᓗᒃ? 
ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒥᒃ, ᐃᑦᓯᕙᐅᑕᖅ. ᐄ, ᐊᑭᑦᑐᕋᐅᑎᑎᑦᑎᕗᒍᑦ ᑕᒃᑯᓄᖓ ᑭᓯᐊᓂ 
ᓇᓂᓯᓚᐅᓐᖏᑦᑐᒍ ᐱᔪᒥᓇᖅᑎᒥᑦ ᓱᓕ ᐃᖅᑲᓇᐃᔭᖅᑎᑖᕋᓱᓐᓂᐊᖅᑐᒍ. ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᑑᑑ 
 
ᑑᑑ; ᖁᔭᓐᓇᒥᒃ, ᐃᑦᓯᕙᐅᑕᖅ. ᑕᒃᑯᐊ ᐃᓂᔅᓴᐅᔪᑦ ᐊᑭᑦᑐᕋᐅᑕᐅᔪᑦ, ᐃᓪᓗᖃᖅᑎᑕᐅᓂᐊᖅᑲᒃ ᐅᕝᕙᓘᓐᓂᑦ 
ᐃᓪᓗᑖᕈᓐᓇᓐᖏᓚᑦ? ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒥᒃ, ᐃᑦᓯᕙᐅᑕᖅ. ᑕᐃᒪᐃᒻᒪ ᐃᓪᓗᖃᖅᑎᑕᐅᓂᐊᖅᑐᑦ ᐱᑕᖃᕆᐊᖃᕐᓂᖓ 
ᒪᓕᓪᓗᒍ. ᒪᓕᒐᓕᐅᖅᑎ ᖃᐅᔨᒪᒻᒪᑕ ᐱᔪᒪᔪᐃᓐᓇᐅᒻᒪᑕ ᒪᓐᓇᐅᔪᖅ ᐱᓕᕆᕝᕕᓕᒫᑦ. ᑲᒪᒋᔭᐅᓕᖅᑐᑦ 
ᓯᕗᓪᓕᖅᐸᖑᑎᑕᐅᓪᓗᓂ ᐊᑐᐃᓐᓇᐅᓂᖏᓐᓂ ᐃᓪᓗᐃᑦ. ᖁᔭᓐᓇᒥᒃ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᑑᑑ. 

ᑑᑑ: ᖁᔭᓐᓇᒥᒃ, ᐃᑦᓯᕙᐅᑕᖅ. ᒪᓐᓇᐅᔪᖃᐃ, ᐃᓪᓗᑖᕈᓐᓇᓐᖏᓚᑦ ᒥᓂᔅᑕ ᐅᖃᖅᑲᐅᒻᒪᑦ 
ᐱᑕᖃᓐᖏᓗᐊᕐᓂᖓᓄᑦ. ᒥᓂᔅᑕᐅᔪᖅ ᐅᖃᕈᓐᓇᖅᑲ ᑕᒃᑯᐊ ᑯᐃ ᑭᒡᒐᑐᖅᑎᖏᒃ ᑯᐊᐳᕆᔅᓴᖓ ᑕᕝᕙᓂ 
ᒐᕙᒪᐅᔪᒥ ᖃᐅᔨᓴᖅᑕᐅᓂᐊᖅᑐᑦ ᑕᕝᕘᓇ ᐊᐅᓚᓂᖓᓄᑦ, ᑕᕝᕘᓇ ᐊᕕᑦᑐᖅᓯᒪᓂᖓᒍ ᐃᓗᐊᓂ 
ᖃᐅᔨᓴᖅᑕᐅᓂᕐᒥᑦ. ᖁᔭᓐᓇᒥᒃ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒥᒃ, ᐃᑦᓯᕙᐅᑕᖅ. ᐄ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᑑᑑ 
 
ᑑᑑ: ᖁᔭᓐᓇᒥᒃ ᐃᑦᓯᕙᐅᑕᖅ. ᐱᓕᕆᕕᐅᔪᑦ ᐸᕐᓇᓯᒪᕙᑦ ᖃᐅᔨᓴᕐᓂᐊᕐᓗᑎ ᐃᓗᐊᓂ ᑯᐃ ᑭᒡᒐᑐᖅᑎᖏᑦ 
ᑯᐊᐳᕆᔅᓴᖏᓐᓂ? ᑕᐃᒪᐃᑉᐸᑦ, ᒥᓂᔅᑕ ᐅᖃᖅᑲᐅᒻᒪᑦ ᓯᕗᓂᐊᓂ ᐊᓯᖏᓐᓂᓪᓗ, ᑭᒃᑲᒻᒪᖓᑕ 
ᐱᑕᖃᖅᑎᑦᑎᓗᓂ ᐊᒻᒪᓗ ᑭᓱᑐᐃᓐᓇᕐᒥ ᑐᑭᓯᒋᐊᕈᒻᒥᑦ ᐊᒻᒪᓗ ᖃᓄᐃᓐᓂᖏ ᒪᓕᒐᓕᐅᖅᑎᒧᕐᓗᒋᑦ. 
ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒥᒃ, ᐃᑦᓯᕙᐅᑕᖅ. ᓱᓕ ᐄ, ᑭᓱᑐᐃᓐᓇᖅ ᐊᑐᐃᓐᓇᐅᔪᖅ. ᖁᔭᓐᓇᒥᒃ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᓱᓖ ᑑᑑ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᑦᓯᕙᐅᑕᖅ. ᐊᐱᖅᑯᑎᒋᓚᐅᕐᒥᔭᕋ ᐊᓯᐊᓄᑦ ᐱᓕᕆᕕᐅᔪᒧᑦ 
(ᑐᑭᓯᓇᓕᖅᑎᔅᓯᒪᔪᖅ ᓄᖅᑲᖅᑐᖅ): ᒪᓕᒐᖅᑎᒍᖓᔪᒥ ᐱᑕᖃᕆᐊᖃᕐᓂᖏᑦ ᓴᖅᑮᓂᐊᕐᓗᓂ ᐅᓂᒃᑳᓂᑦ 
ᐊᒻᒪᓗ ᐊᓯᖏ ᑎᑎᕋᖅᓯᒪᔪᑦ ᑕᕝᕙᓂ ᒪᓕᒐᓕᐅᕐᕕᒻᒥ ᓄᓇᕘᒥ. 
 
ᐊᒥᓱᑲᓪᓚᐅᒻᒪᑕ ᐅᓂᒃᑳᑦ ᓴᖅᑭᖅᑕᐅᒋᐊᓖᑦ ᑕᕝᕙᓐᖓᑦ ᒐᕙᒪᒃᑯᓐᓂᑦ ᑕᓐᓇ ᒐᕙᒪᐅᔪᑦ ᑲᒪᔨᐅᓂᐊᕐᖓᑕ 
ᑕᕝᕗᖓ ᒪᓕᒐᓕᐅᕐᕕᒻᒧᑦ. ᐊᐱᕆᒍᒪᔭᕋ ᒥᓂᔅᑕᐅᔪᖅ ᐊᒻᒪᓗ ᐱᓕᕆᕕᖓ ᖃᖓ ᓴᖅᑭᖅᑎᓛᖅᑳ 
ᑮᓇᐅᔭᓕᕆᓂᕐᒥ ᐊᐅᓚᑎᓂᐅᔪᑦ ᒪᓕᒐᖅ, ᐅᓂᒃᑳ ᑕᕝᕙᓐᖓᑦ, ᐊᒻᒪᓗ ᑮᓇᐅᔭᓕᕆᓂᕐᒧ ᐊᐅᓚᑦᑎᓂᖅ 
ᒪᓕᒐᖅ ᐅᑯᓇᓂ ᑭᒃᑯᑐᐃᓐᓇᕐᓄ ᐃᓕᖓᔪᑦ ᑮᓇᐅᔭᐃᑦ. ᓴᖅᑭᖅᑎᑕᐅᓚᐅᖅᑐᑦ 1999/2000 ᐊᒻᒪᓗ 
2000/2001 ᑭᖑᓂᐊᒍᑦ ᐱᑕᖃᕐᓇᓂ. ᖁᔭᓐᓇᒥᒃ, ᐃᑦᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈ ᐅᖃᖅᑲᐅᒐᒪ ᒐᕙᒪᒃᑯᓐᓄᑦ ᑮᓇᐅᔭᖁᑎᒋᑕ 
ᐊᑐᕐᓯᒪᓂᖏᓐᓄᑦ ᓴᖅᑭᑕᐅᓛᖅᑐᑦ ᖃᐅᑉᐸᑦ. ᐱᕋᑕᓚᐅᕋᑦᑎᒍᑦ. ᑐᓂᔭᐅᔭᕆᐊᖃᕐᒪᑦ ᑲᓇᑕᒥ ᑮᓇᐅᔭᓄᑦ 
ᖃᐅᔨᓴᖅᑕᐅᓂᖏᓐᓂᒃ ᐊᓪᓚᕝᕕᒻᒧᑦ ᐊᒻᒪᓗ ᑐᑭᓕᐅᖅᑕᐅᔭᕆᐊᖃᕐᒪᑦ. ᐅᕙᒍᑦ ᐱᔪᓐᓇᖏᓐᓂᑎᓐᓄᖏᑦᑐᖅ, 
ᑕᐃᒃᑯᐊ ᐅᑕᖅᑭᔭᕆᐊᖃᕋᑦᑎᒍᑦ ᖃᐅᔨᓴᓚᐅᕐᓗᑎᒃ ᐃᓄᒃᑎᑐᓕᕐᓯᒪᔪᓂᒃ ᐊᔾᔨᖏᓐᓂᒃ ᑕᐃᒃᑯᐊ 
ᓴᖅᑭᑕᐅᓚᐅᓐᖏᓐᓂᖏᓐᓂ. ᖁᔭᓐᓇᒦᒃ, ᐃᒃᓯᖑᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒥᒃ, ᐃᒃᓯᕙᐅᑕᖅ. ᐊᒥᓱᑲᓪᓚᐅᓚᐅᕐᒪᑕ ᐅᓂᒃᑳᖑᔪᓄᑦ, ᐃᖅᑲᓇᐃᔭᖅᑐᓄᑦ 
ᐋᓐᓂᐊᖅᑐᖃᕐᓂᖅᐸ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ, ᐃᓪᓗᓕᕆᔨᕐᔪᐊᑯᓐᓄᑦ, ᓄᓇᕗᒻᒧ 
ᖃᐅᒻᒪᖅᑯᑎᓕᕆᔨᒃᑯᓐᓄᑦ, ᐃᒥᐊᓗᓕᕆᔨᒃᑯᑦ, ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃ. ᐊᒻᒪᓗ ᐊᓯᖏᑦ 

ᐅᖅᓱᐊᓗᓕᕆᓂᕐᒧᑦ, ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᒃᑯᑦ, ᓄᓇᕗᒻᒥ ᐱᓕᕆᕕᓐᓄᑦ 
ᐊᑐᖅᑐᐊᓂᕐᒧᑦ ᑯᐊᐳᕆᓴᒃᑯᓐᓄᑦ. ᑕᐃᒪᓕ ᑖᒃᑯᐊ ᐱᓕᕆᕕᐅᔪᖅ ᑲᒪᔭᕆᐊᖃᖅᐸᑦ ᑕᒪᒃᑯᐊ ᐅᓂᒃᑳᖑᔪᑦ 
ᓴᖅᑭᑕᐅᒐᓗᐊᕐᒪᖔᑕ. ᖁᔭᓐᓇᒥ. ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᐃᓚᖏᓐᓄᑦ ᐃᒃᓯᕙᐅᑕᖅ. ᑭᓯᐊᓂᓕ ᑕᒪᓐᓇ ᐅᖃᓚᐅᖅᑐᒍᑦ, ᒥᓂᔅᑕᐅᖃᑕᐅᓪᓗᖓ 
ᑕᒪᓐᓇ ᐅᖃᐅᓯᕆᓂᐊᖅᐸᕋ ᒥᓂᔅᑕᐅᔪᒧᑦ ᑲᒪᔪᒧᑦ ᐊᒻᒪᓗ ᖃᐅᔨᒋᐊᒃᑲᓐᓂᕐᓗᒍ 
ᐱᔭᕆᖅᑕᐅᓯᒪᓕᓐᖏᒻᒪᖔᖅ. ᖁᔭᓐᓇᒥ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑭᐅᑦᑕᖃᑦᑕᕆᐊᖃᕐᓂᒧᓗᐊᑐᐃᓐᓇᖅ. ᑭᖑᓪᓕᖅᐹᒥᒃ 
ᒪᓕᒐᓕᐅᖅᑎᑦ ᑲᑎᒪᓂᖃᖅᑎᓪᓗᒋᑦ ᒥᓂᔅᑕᐅᔪᑦ ᕿᒥᕐᕈᓚᐅᕋᑦᑎᒍᑦ ᑕᐃᒪᓕ ᑕᒪᓐᓇ ᖃᐅᔨᓇᓱᐊᕐᓂᐅᕗᖅ 
ᑕᒪᒃᑯᐊ ᒥᓂᔅᑕᐅᔪᑦ ᑭᐅᑦᑕᖃᑦᑕᕋᓗᐊᕐᒪᖔᑕ. ᖃᑯᑎᒃᑯᑦ ᐊᐱᕆᖃᑦᑕᕐᓂᐊᖅᑐᒍᑦ ᓴᖅᑭᑕᐅᖁᓗᒍ 
ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕ. ᑕᒪᓐᓇ ᐅᖃᐅᓯᓗᐊᑐᐃᓐᓇᐅᕙᓪᓚᐃᔪᖅ ᒪᓕᒐᓕᐅᖅᑎᒧᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᖕ. ᐱᔭᕇᖅᐱᑦ. ᐊᑎ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 3-10, ᖃᐅᒻᒪᖅᑯᑎᓄᑦ ᐃᑲᔪᕈᑕᐅᔪᑦ, 2001/2002, 
ᐊᒻᒪᓗ 2002/2003, ᐊᒥᓲᓂᖏᑦ ᐊᔾᔨᒋᑦᑐᑦ. ᐊᒻᒪᓗ ᑕᒪᓐᓇ ᐊᓯᑦᔨᑲᓐᓂᓚᐅᕐᓯᒪᓐᖏᑦᑐᖅ ᑕᐃᒪᓐᖓᓂᒃ. 
ᑭᓱᒧᓄᓇ ᐊᑐᖅᑕᐅᖃᑦᑕᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕ. ᑕᒪᒃᑯᐊ ᐃᑲᔪᕈᑎᒋᖃᑦᑕᖅᑕᕗᑦ ᐊᑐᖅᐸᒃᑐᓄᑦ, ᐱᓗᐊᖅᑐᒥᒃ 
ᓇᒻᒥᓂᖅ ᐃᓪᓗᖃᖅᑐᓄᑦ ᐊᒻᒪᓗ ᓂᐅᕕᐊᒃᓴᖃᖅᐸᒃᑐᓄᑦ ᐊᐅᓚᑦᑎᕕᐅᕙᒃᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ. ᐃᒃᑲᕐᕆᐊᓗᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊᖃᐃ ᑕᒪᒃᑯᓂᖓ ᐊᑐᖅᐸᒃᑐᑦ ᐊᒥᓱᕈᖅᐸᓪᓕᐊᓐᖏᒻᒪᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖃᓄᖅ ᑭᐅᒋᐊᖓᓂᒃ ᓇᓗᔪᖓ 
ᐊᐱᖅᑯᑎᖓᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐃᓪᓗᖃᖅᑐᑦ ᐊᒻᒪᓗ ᓂᐅᕕᐊᒃᓴᐅᔪᓄᑦ, ᐊᒥᓱᕈᖅᐸᓪᓕᐊᔪᔭᓐᖏᒻᒪᑕ 
ᐊᒥᓱᓂᖏᑦ, ᖃᓄᐃᒻᒪᑦ ᐊᒥᓱᓂᖏᑦ ᐊᓯᑦᔨᓚᐅᕐᓯᒪᓐᖏᓚᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᑲᕐᕆᐊᓗᒃ, ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᑐᖅᑐᒃᓴᐅᔪᓂ ᐱᑕᖃᕐᒪᑦ ᐊᒻᒪᓗ ᐊᓯᖏᑦ 
ᐃᓚᒋᐊᕈᑕᐅᔭᕆᐊᖃᖅᑐᑦ ᐅᑎᑐᐃᓐᓇᕋᔭᕐᒪᑕ ᑕᒪᒃᓱᒧᖓ ᑮᓇᐅᔭᖃᕈᑕᐅᔪᓐᓇᕋᔭᕐᓗᑎᒃ ᐱᓕᕆᕕᐅᑉ 
ᐃᓗᐊᓂ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔾᔪᑎᖃᖅᐸ ᑮᓇᐅᔭᐃᑦ ᓇᒻᒪᖃᑦᑕᕐᓯᒪᒻᒪᑕ, ᑕᐃᒪᖑᓇ 
ᐊᓯᑦᔨᓚᐅᕐᓯᒪᓐᖏᓪᓚᖅ ᑕᐃᒪᓐᖓ 2001/2002. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕ. ᑕᐃᒪᐃᑦᑐᔭᖅᑐᖅ ᐃᒃᓯᕙᐅᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᐃᒃᑯᓄᖓ ᐆᒻᒪᖅᑯᑎᓄᑦ ᐃᑲᔪᖅᑕᐅᔾᔪᑎᓄᑦ, 
ᐃᒪᐃᖃᑦᑕᕐᓯᒪᕙᓪᓚᐃᒻᒪᑦ, ᐊᒥᓱᓂᕐᓴᐃᑦ 1 ᒥᓕᐊᓐ ᐆᒻᒪᖅᑯᑎᓄᑦ ᐊᑭᖏᓐᓄᑦ ᖁᕝᕙᕆᐊᕐᓯᒪᓕᖅᑐᑦ 
ᐊᕐᕋᓂᓂᑦ. ᑕᒪᓐᓇ ᐅᖃᐅᓯᒃᓴᑐᐃᓐᓇᖅ ᐊᒻᒪᓗ ᓈᓴᐅᑎᖏᑦ ᐊᖏᓪᓕᕚᓪᓕᓚᐅᓐᖏᒃᑲᓗᐊᖅᑎᓪᓗᒋᑦ 
ᐱᓪᓗᒋᑦ ᐊᖏᕐᕋᐅᔪᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ ᐊᑐᖅᐸᑦᑐᑦ, ᓱᒻᒪᑦ ᐊᓯᔾᔨᓚᐅᖅᓯᒪᓐᖏᓚᑦ ᐃᑲᔫᑎᐅᔪᑦ 
ᑕᒪᓐᓇ ᐊᔾᔨᒋᓕᖁᓪᓗᒍᑦ ᐊᑭᑦᑐᖅᓯᒪᓂᐅᔪᖅ ᐊᕐᕌᒎᔪᓂᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᒪᓐᓇ ᐃᓱᒪᒋᔭᐅᓚᐅᖅᓯᒪᕙᓪᓚᐃᖏᑦᑐᖅ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐊᕐᕌᓂᐅᕙᓪᓚᐃᔪᖅ, ᐊᑭᑦᑐᕆᐊᓚᐅᖅᑎᓪᓗᒋᑦ ᐅᖅᓱᐊᓗᒻᒧᑦ 
ᐊᒻᒪᓗ ᐃᒥᕐᒧᑦ ᐊᑭᐅᔪᑦ, ᒐᕙᒪᒋᔭᕗᑦ ᑐᓂᓯᒃᑲᓐᓂᓚᐅᖅᓯᒪᕗᑦ ᕼᐋᒻᒪᓚᐅᔪᓂᑦ ᑕᒪᒃᑯᐊ 
ᐊᔾᔨᒌᓕᖅᑎᒐᓱᑦᑐᒋᑦ ᐊᑭᐅᔪᑦ. ᐊᐱᕆᒍᒪᕗᖓᓕ ᓱᒻᒪᑦ ᐃᓱᒪᓚᐅᖅᓯᒪᓐᖏᓚᑦ ᐊᖏᓪᓕᕚᓪᓕᑎᑦᑎᓗᑎᑦ 
ᑮᓄᐅᔭᓂᑦ ᐃᑲᔫᑎᐅᔪᓂᑦ ᑕᒪᒃᑯᓄᖓ ᐊᑐᖅᑎᐅᔪᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᒪᐃᑉᐸᓪᓚᐃᔪᔪᖅ ᐅᖅᓱᐋᓗᐃᑦ ᐊᑭᖏᑦ, 
ᐃᖅᑲᐅᒪᒋᑦᑎᐊᐸᓪᓚᐃᕙᕋ ᐊᑭᑦᑐᑳᓪᓚᓚᐅᕐᓂᖏᓐᓄᑦ ᓯᓚᕐᔪᐊᕐᒥᑦ ᐅᖅᓱᐋᓗᐃᑦ ᐊᑭᖏᑦ ᑕᒪᒃᑯᓇᓕ 
ᐆᒻᒪᖅᑯᑎᓂ, ᐊᑭᑦᑐᕐᓂᖏᑦ ᐆᒻᒪᖅᑯᑎᓕᕆᔨᒃᑯᓐᓂ ᐋᖅᑭᑦᑕᐅᓚᐅᕐᖓᑕ ᓱᒃᑲᐃᓂᖅᓴᐅᓪᓗᑎᑦ. ᑕᒪᓐᓇ  

ᐱᒋᐊᖃᑦᑕᐅᑎᒋᓚᐅᓐᖏᒻᒪᑕ ᑐᔅᓯᕋᐅᑎᐅᓐᖏᓂᖅᓴᐅᓚᐅᕐᓂᖏᓐᓄᑦ ᐊᒻᒪᓗ ᐱᔭᐅᔭᕆᐊᖃᑦᑕᐅᑎᒋᓐᓇᑎᑦ 
ᑕᕝᕙᓐᖓᑦ ᐃᑲᔫᑎᐅᔪᒥᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᓄᖅ ᖃᐅᔨᕙᑉᐸᑦ ᐊᒥᓲᓂᖏᑦ ᐅᕙᓃᑦᑐᑦ, 4.7-ᒥᓕᐊᓐ ᑮᓇᐅᔭᐃᑦ, 
ᐊᒻᒪᓗ ᖃᓄᖅ ᖃᐅᔨᔭᐅᕙᑉᐸᑦ ᖃᑦᑎᐅᓂᐊᕐᒪᖔᑕ ᐃᑲᔫᑎᐅᔪᖅ ᐊᑐᖅᑎᐅᔪᓄᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕚᑎ. 
 
ᒥᓂᔅᑕ ᑭᐅᓪᕕᓐ ᐃᖕ: ᒪᒥᐊᓇᖅ ᐃᑦᓯᕙᐅᑖᖅ. ᖃᐅᔨᒪᒐᓱᓐᓂᖅᓴᐅᓂᐊᖅᑯᖓ ᓇᓕᐊᓐᓅᕋᓗᐊᕐᒪᖔᖅ 
ᐊᒡᒐᒐ. ᐃᑦᓯᕙᐅᑖᖅ, ᓂᕆᐅᑉᐳᖓ ᑕᒪᓐᓇ ᐊᑐᖅᑕᐅᒌᖅᓯᒪᔪᓄᑦ ᑎᑎᖅᑕᐅᓯᒪᒻᒪᑦ. ᖁᔭᓐᓇᒦ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑐ 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᒪᓐᓇ ᐊᑐᖅᑕᐅᒌᑦᓯᒪᔪᑦ ᐊᒻᒪᓗ ᓴᖅᑭᔮᖅᑎᑦᑎᑐᐃᓐᓇᖅᑯ ᐱᖓᓱᓂᑦ 
ᐊᕐᕌᒎᓂᑦ ᐅᕙᓂ ᐊᒻᒪᓗ ᑕᐃᒪᐃᑐᐃᓐᓇᖅᑐᒋᕙᕋ, ᖃᐅᔨᒪᕖᑦ ᑕᐃᒪᐃᖏᓐᓇᕐᒪᖔᖅ 
ᓄᓇᕗᑦᑖᓚᐅᖅᑎᓪᓗᑕ ᐊᒻᒪᓗ ᒥᓂᔅᑕᐅᔪᖅ ᐊᖏᖃᑎᖃᑐᐃᓐᓇᖏᓗᓐᓂ ᐊᑭᖏᑦ ᐃᒪᐃᑑᔪᓄᑦ 
ᐊᓯᔾᔨᕐᓂᖏᓐᓄᑦ ᐊᐃᐳᕈᓪ 1, 1999-ᒥᓂᑦ ᐊᒻᒪᓗ ᖃᐅᔨᒋᐊᕈᓐᓇᖅᑲᑦ ᐋᖅᑭᑦᑕᐅᖁᓗᒍ ᐃᑲᔫᑎᐅᔪᖅ 
ᐊᔾᔨᒌᓕᖅᑎᑕᐅᖁᓪᓗᒍ ᐊᑭᑦᑐᕆᐊᕐᓂᖏᓐᓄᑦ ᑕᐃᒪᓐᖓᓂᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᐃᑦᓯᕙᐅᑖᖅ, ᖃᐅᔨᒋᐊᕈᓐᓇᖅᑯᒍᑦ ᑭᓯᐊᓂᓕ 
ᐅᖃᔾᔨᒍᒪᕗᖓ, ᖃᐅᔨᒪᔭᐃᑦ, ᐱᖃᑕᐅᒐᔭᖅᑯ ᐊᓯᖏᓐᓄᑦ ᐱᓕᕆᐊᖑᔪᓄᑦ ᑕᕝᕙᓂ ᖃᐅᔨᓴᖅᑕᐅᓂᐅᒐᔭᖅᑯ 
ᖃᐅᔨᒐᓱᑦᑎᓪᓗᑕ ᓇᓕᐊ ᓯᕗᓪᓕᐅᑎᑕᐅᔭᕆᐊᖃᕐᒪᖔᑕ ᒐᕙᒪᒃᑯᑦ ᑭᓯᓂ ᐱᓕᕆᐊᖃᖅᑳᕆᐊᖃᕐᒪᖔᑕ 
ᐊᒻᒪᓗ ᓇᓕᐊᓐᓂ ᐱᓕᕆᐊᖃᖅᑳᕆᐊᖃᓐᖏᒻᒪᖔᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑕᕝᕙᓂᑐᐃᓐᓇᐅᖏᑦᑐᖅ ᐱᓕᕆᐊᕆᔭᐅᔪᒥᑦ 
ᖃᐅᔨᓴᖅᑕᐅᓂᖓᓂ ᑭᓯᐊᓂᓕ ᒥᓂᔅᑕᐅᓚᐅᖅᑐ ᐅᖃᖅᓯᒪᓚᐅᖅᑯᑦ ᖃᐅᔨᓴᕐᓂᖏᓐᓂ 
ᖃᓄᐃᓕᖓᓕᕐᓂᖏᓐᓂ ᐊᒻᒪᓗ ᖃᐅᔨᓴᖅᑕᐅᓂᖏᓐᓂ ᐊᑕᖏᕐᓗᒋᑦ ᐊᑐᖅᑕᐅᕙᑦᑐᓄᑦ ᐊᑭᐅᔪᑦ ᐊᒻᒪᓗ 
ᐃᑲᔫᑎᐅᔪᑦ. ᖃᐅᔨᒪᓐᖏᓚᖓ, ᑕᓐᓇ ᐱᖃᑕᐅᒐᔭᓐᖑᐊᐸᓪᓚᐃᔫᒐᓗᐊᖅ. ᐊᐱᕆᓗᒋᖅᑲᐃ ᓇᓕᐊᑐᐃᓐᓇ 
ᒥᓂᔅᑕᐅᔪᑦ ᖃᐅᔨᓴᖅᑐᖅ? ᖃᓄᐃᓕᖓᓕᕐᒪᖔᑕ ᑕᒪᒃᑯᓂᖓ ᖃᐅᔨᑎᑕᐅᔪᓐᓇᖅᑭᑖ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑲᑎᒪᔨᐅᔪᑦ ᖃᐅᔨᒪᔪᔅᓴᐅᕗᑦ, ᐊᑕᐅᓯᓐᖏᑦᑐᑦ 
ᐊᖏᔪᒻᒪᕆᐅᔪᑦ ᐅᓂᒃᑳᓕᐊᖑᔪᑦ ᑐᓂᔭᐅᒋᐊᖃᓕᕋᓗᐊᕐᖓᑕ. ᐱᖃᑕᐅᕗᑦ ᐅᓂᒃᑳᓕᐊᖑᓯᒪᔪᑦ ᐊᑎᖃᖅᑐ 
ᐃᑯᒪ ᐊᒻᒪᓗ ᐃᑯᒪ 2 ᐱᔾᔪᑎᖃᖅᑐᑦ ᐅᖅᓱᐊᓗᓕᕆᔨᒃᑯᑦ ᐊᒻᒪᓗ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᑦᑎᓂᐅᔪᑦ 
ᓄᓇᕗᒻᒥ ᐊᒻᒪᓗ ᑕᒪᒃᑯᐊ ᐊᑕᔪᖅ ᑕᒪᔅᓱᒧᖓ. ᐃᓱᒪᕗᖓ ᓯᕗᒧᑦ ᓅᑉᐸᓪᓕᐊᑎᓪᓗᒋᑦ ᐊᒻᒪᓗ  

ᐋᖅᑮᕙᓪᓕᐊᑎᓪᓗᒋᑦ ᖃᓄᐃᑑᔪᓂᑦ ᐋᖅᑭᒋᐊᑦᑕᐅᖁᔭᐅᓯᒪᔪᓂᑦ ᑕᒪᓐᓇ ᑐᑭᖃᕐᓂᖅᓴᐅᒐᔭᖅᑯ, ᓯᓚᕐᔪᐊᒧᒃ 
ᑭᓯᐊᓂᓕ ᐆᒻᒪᖅᑯᑎᓄᑦ ᐃᑲᔫᑎᐅᔪᑦ ᐊᒻᒪᓗ ᐆᒻᒪᖅᑯᑎᓄᑦ ᐊᐅᓚᑕᐅᔪᓄᑦ ᓄᓇᕗᒻᒥ, ᐊᑕᐅᑎᒃᑯᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. 
 
ᑑᑑ: ᖁᔭᓐᓇᒥᒃ, ᐃᑦᓯᕙᐅᑕᖅ, ᐅᔅᓯᕙᐅᑖᖅ ᓯᕗᓂᐊᓂ ᐅᖃᐅᓯᖃᖅᑲᐅᒐᑦᑕ ᖃᓄ ᒥᓂᔅᑕᐅᔪᖅ 
ᐃᓱᒪᖅᓴᓯᐅᕐᓂᕐᖓᑦ ᐊᓯᓃᓂᐊᕐᓗᓂ ᑖᔅᓰᓂᑦ ᑲᒪᓂᕐᒥᑦ ᐃᑲᔪᕐᓂᐊᕐᓗᓂ ᐃᓄᓐᓂᑦ ᓄᓇᕘᒥ ᑕᒃᑯᓄᖓ 
ᑖᔅᓰᓄ ᐃᑲᔪᑕᐅᓂᐊᖅᑐᓂ. ᖁᕝᕙᓯᑲᓂᖅᐸᓪᓚᐃᓚᐅᖅᑐᖅ ᐃᑲᔫᓯᐊᖑᕙᑦᑐᓂᑦ ᐊᑦᑐᐃᓂᖃᕋᔭᖅᑐᒥᑦ, 
ᐊᑦᑐᓂᖃᕐᓂᖅᓴᐅᒐᔭᖅᑐᖃᐃ ᓄᓇᕗᒻᒥᐅᓄᑦ. 
 
ᐃᓱᒪᑐᐃᓐᓇᖅᑐᖓ ᖃᐅᔨᒋᐊᕐᓂᐊᕐᒪᖓᑕ ᖁᓪᓕᖅᓯᐅᒻᒧ ᐃᑲᔫᓯᐊᖏᑦ, ᐅᖅᓱᐊᓗᒻᒧ ᐃᑲᔫᓯᐊᖅ, ᐃᓪᓗᐃ 
ᓱᓇᒃᑯᑖᖏ ᐃᑲᔫᓯᐊᖑᔪᑦ ᐊᒻᒪᓗ ᑕᑯᒋᐊᕐᓗᓂ ᖃᓄᑎᒋ ᐊᑦᑐᐃᓂᖃᕐᓂᐊᕐᒪᖓ ᓄᓇᕗᒻᒥᐅᓕᒫᓂᑦ 
ᐊᑭᓕᖅᓱᐃᔪᓂ ᐃᓪᓗᐃ ᓱᓇᒃᑯᑖᖏᓐᓂᑦ ᐊᒻᒪᓗ ᑐᕋᖅᑎᓪᓗᒋ ᐊᑭᖓᓄ ᐃᓅᒐᓱᐊᕐᓂᕐᒥ ᐊᒻᒪᓗ 
ᑕᕝᕗᖓᑐᐃᓐᓇᐅᖏᑦᑐᖅ ᐅᐊᑦᑎᐊᕈ ᓈᓴᐃᑎᖏᓐᓄ ᐊᑐᖅᑕᐅᕙᓚᐅᖅᑐᓂᑦ. ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ ᑑᑑ, ᒥᓂᔅᑕ ᐃᖕ. 
 
ᒪᓕᒐᓕᐅᖅᑎ ᑭᐅᕙᓐ ᐃᖕ: ᖁᔭᓐᓇᒥᒃ, ᐃᑦᓯᕙᐅᑕᖅ. ᒪᓕᒐᓕᐅᖅᑎ ᓴᖅᑮᑎᐊᖅᑐᖅ. ᒪᓐᓇᐅᔪᖅ 
ᖃᐅᔨᒪᒻᒪᑦ ᒐᕙᒪᒥ ᐱᓕᕆᐊᖑᔪᑦ ᑎᑎᕋᖅᓯᒪᓐᖏᒻᒪᑕ ᑮᓇᐅᔭᓂ ᓴᓂᕐᕙᖅᑕᐅᓯᒪᔪᓂ ᐅᕙᑦᑎᓐᓄ 
ᑐᓂᔭᐅᓯᒪᔪᓂ, ᑐᓂᔭᐅᓯᒪᔪᑦ ᐱᑕᖃᖅᑎᐸᑦᑕᕗ, ᑕᐃᒪᐃᖁᒥᓇᓐᖏᑦᑐᒐᓗᐊᖅ ᑭᓯᐊᓂ ᐃᓱᒪᒋᒋᐊᖃᕋᑦᑎᒍ 
ᑮᓇᐅᔭᓕᐊᕗᑦ ᓴᓂᐊᓂ ᐊᑭᓕᖅᓱᕆᐊᓖ ᐊᒻᒪᓗ ᐊᑦᑕᑕᕐᕕᕗᑦ. ᖁᔭᓐᓇᒥᒃ ᐃᑦᓯᕙᐅᑕᖅ 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᒥᓂᔅᑕ. ᓱᓕ ᐊᑎᖅᑕᖃᓐᖓᑦ. ᐊᕐᕚᕐᓗᒃ.  
 
ᐊᕐᕚᕐᓗᒃ: (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᑦᓯᕙᐅᑕᖅ. ᑐᓴᑲᒻᒪᑦᑕᒥᓂᕋᖃᐃ, ᒪᑉᐱᖅᑐᒐᕐᒥ 3-10. 
ᓱᒻᒪᑦ ᒐᕙᒪᒃᑯ ᐃᑲᔫᓯᐊᖅᑎᑦᑎᕙᑉᐸᑦ ᐊᖏᕐᕋᒥ ᐊᒻᒪᓗ ᑮᓇᐅᔭᓕᐅᕋᓱᑦᑐᓂ ᐃᓪᓗᓂ 4.7 ᒥᓕᐊᓂᑦ 
ᑮᓇᐅᔭᓂᑦ? ᓱᒻᒪᑦ ᐊᑭᑭᓪᓕᒋᐊᖓᓐᖏᓚᑦ ᐊᑭᓕᕆᐊᓕ ᖃᐅᒪᔾᔪᑎᒧᑦ ᐃᒪᐃᓐᖏᖓᕐᓗᑎ ᐃᑲᔫᓯᐊᖓᕐᓗᑎ 
ᖃᐅᒻᒪᖅᑯᑎᓄ? ᐃᓄᐃᑦᖃᐅ ᐊᑭᑭᓪᓕᒋᐊᖅᓯᒪᔪᒥ ᐊᑭᓖᖃᑦᑕᖓᖅᑲᑕ. ᓱᒻᒪᓗ ᐊᑐᖃᑦᑕᖅᑦᓯ ᖃᐅᒻᒪᖁᑎᓄ 
ᐃᑲᔫᑎᓂ ᐊᑭᑭᓪᓕᖏᐊᓐᖏᖓᖅᑐᒋ? ᖁᔭᓐᓇᒥᒃ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ ᐃᖕ. 
 
ᒪᓕᒐᓕᐅᖅᑎ ᑭᐅᕙᓐ ᐃᖕ: ᖁᔭᓐᓇᒥᒃ, ᐃᑦᓯᕙᐅᑕᖅ. ᐅᐱᓐᓇᕋᓂ ᒐᕙᒪᒃᑯ ᐊᖅᑭᕙᓐᖏᑦᑐᑦ ᐊᑭᖏᓐᓂ 
ᖃᐅᒻᒪᖅᑯᑎᓄᑦ. ᐃᑦᓯᕙᐅᑕᖅ. ᖁᔭᓐᓇᒥᒃ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐱᔭᕆᖅᑭᑦ? ᒪᑉᐱᖅᑐᒐᕐᒥᓕᖅᑐᒍ 3-9. ᑮᓇᐅᔭᓕᕆᔨᑦ 
ᐊᒻᒪᓗ ᐊᕕᑦᑐᖅᓯᒪᔪᓂᑦ ᑮᓇᐅᔭᓂᑦ ᐱᔨᖅᑎᕐᓂᖅ. ᑲᑎᑦᑐᒋ ᐊᐅᓚᔾᔪᑎᖏᑦ ᐊᒻᒪᓗ ᐊᖅᑭᐅᒪᐃᓐᓇᕈᑎᓪᓗ 
19 ᒥᓕᐊᓐ 263 ᑕᐅᓴᓐ ᑮᓇᐅᔭᑦ. ᐅᖏᖅᑭᓯ? 
 
ᐃᓚᖏ ᒪᓕᒐᓕᐅᖅᑎᑦ: ᐊᖏᖅᑐᑦ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐊᐃᑉᐸᖓ ᒪᑉᐱᖅᑐᒐᖅ ᐃᓚᖓᓂᑦᑐᖅ 3-9. ᒪᑐᐃᕈᒃ 
ᑐᑭᓯᒋᐊᕈᑎᒥᑦᑐᖅ 3-11. ᓄᑕᕋᖅ. 

ᓄᑕᕋᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᑦᓯᕙᐅᑕᖅ. ᐊᐅᓚᔾᔪᑎᓄᒃ ᖃᓄᐃᓐᓂᒥᓂᖏᑦ. 
ᐃᓱᒪᕋᑕᖅᑐᖓ ᐅᖃᐅᓯᕆᒃᑲᓂᕐᓗᒍ ᐅᕙᓐᓄ ᑕᔅᓱᒥᖓ ᐅᑯᓂᖓ 400 ᑕᐅᓴᓐ ᐃᓯᖅᑎᑦᑎᓂᐊᕐᓗᓂ 
ᐱᔪᓐᓇᐅᑏᑦ. ᖁᔭᓐᓇᒥᒃ.  
 
ᐃᑦᓯᕙᐅᑕᖅ: ᒥᓂᔅᑕ ᐃᖕ. 
 
ᒪᓕᒐᓕᐅᖅᑎ ᑭᐅᕙᓐ ᐃᖕ: ᖁᔭᓐᓇᒥᒃ, ᐃᑦᓯᕙᐅᑕᖅ. ᑕᒃᑯᐊ ᐊᑭᓕᐅᑏᑦ ᐃᓯᖅᑎᑦᑎᓂᐊᕐᓗᓂ ᐱᔪᓐᓇᐅᑎ 
ᐃᒥᐊᓗᒻᒥᑦ ᓯᓚᑖᓂᑦᑐᒥᑦ ᓄᓇᓕᓐᓂ ᐊᕕᑦᑐᖅᓯᒪᔪᓂᑦ. ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᒥᓂᔅᑕ. ᑲᔪᓯᒍᒪᕕᑦ ᓄᑕᕋᖅ. 
 
ᓄᑕᕋᖅ (ᑐᑭᓯᓴᓕᖅᑎᔅᓯᒪᔪᖅ): ᐊᑖᓂᑦᑐᒥᑦ ᐃᒻᒥᒃᑯᓕᒪᓂᖓᓂᑦ ᑮᓇᐅᔭᓕᐊᖑᔪᓂ, 60 ᑕᐅᓴᓐ, ᓱᒻᒪᑦ 
ᑕᓐᓇ ᐃᓄᑖᕙ ᐃᒻᒥᒃᑯᓕᒪᓂᖓᓂᑦ? ᖁᔭᓐᓇᒥᒃ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ ᐃᖕ. 
 
ᒪᓕᒐᓕᐅᖅᑎ ᑭᐅᕙᓐ ᐃᖕ: ᖁᔭᓐᓇᒥᒃ, ᐃᑦᓯᕙᐅᑕᖅ. ᑕᒃᑯᐊ ᐱᖃᓯᐅᑎᓯᒪᒐᔭᓐᖏᑦᑐᑦ ᐃᓯᖅᑎᑦᑎᓂᕐᒥ 
ᐱᔪᓐᓇᐅᒻᒥ. ᖁᔭᓐᓇᒥᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐱᑕᖃᒃᑲᓂᖅᑲ? ᓄᑕᕋᖅ 
 
ᓄᑕᕋᖅ (ᑐᑭᓯᓇᓕᖅᑎᔅᓯᒪᔪᖅ): ᐱᖓᔪᐊᑦ ᐊᐱᖅᑯᓯᒪ ᐊᑖᓂᑦᑐᖅ ᐊᐅᓚᔾᔪᑎᖏᑕ ᖃᓄᐃᓐᓂᖏᑦ. 
ᐊᐱᖅᑯᓯᒃᓴᖃᕋᒪ ᐱᔾᔪᑎᒋᓪᓗᒋᑦ ᑎᑭᑎᑦᑎᔪᓐᓴᐅᑏᑦ ᐊᑎᑦᑎᐊᖓᓃᑦᑐᓂᓗ ᐊᓯᖏᑦ 
ᑮᓐᓴᐅᔾᔭᒃᓵᖑᕙᓪᓕᐊᔪᑦ. ᒪᕐᕉᖕᓂᒃ ᑲᑎᒪᔾᒧᑎᒃᓴᖃᕋᑦᑕ. ᓯᕗᓪᓕᖅ ᐃᒥᐊᓗᖕᒥ ᑎᑭᑎᑦᑎᖃᑦᑕᕐᓂᕐᒧᑦ, ᐊᒻᒪ 
60,000-ᖑᔪᓂᑦ, ᐊᓄᐃᒻᒪᑦ ᐃᓛᒃᑰᖓᑎᑕᐅᕙᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᓪᓚᕆᖏᑦᑐᖓ ᑭᓱᒧᑦ 
ᐊᑐᖅᑐᒃᓴᐅᒻᒪᖔᑕ. ᖃᐅᔨᒪᓇᖅᑐᓂ, ᓇᓗᓇᐃᖅᓯᒪᔫᖏᑦᑐᑦ ᐱᔪᓐᓇᐅᑎᓂᑦ ᐅᕝᕙᓘᓐᓃᑦ ᐃᒥᐊᓗᖕᓂ 
ᓂᐅᕕᐊᒃᓴᖃᖃᑦᑕᕐᓂᐅᔪᖅ ᒪᓕᒃᑐᒍ. ᕿᑐᕐᖏᐅᖅᐸᓪᓕᐊᔪᓅᔪᒃᓴᐅᓪᓗᓂ ᑮᓇᐅᔭᖅᑖᖑᕙᓪᓕᐊᔪᓄᑦ, 
ᓂᐅᕕᐊᒃᓴᕆᔭᐅᖃᑦᑕᕐᓂᖏᓐᓅᑐᐃᓐᓇᕆᐊᖃᖅᑐᓂ ᐊᓯᖏᓐᓄᑦ ᐃᒥᐊᓗᐃᑦ. 
ᑐᑭᓯᒋᐊᑦᑎᐊᒃᑲᓐᓂᕈᑎᒃᓴᐅᒐᓗᐊᑦ ᐱᓯᒪᖏᓐᓇᒃᑭᑦ, ᑭᓯᐊᓂ ᐱᓂᐊᖅᑕᕋᓗᐊᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ? ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᐃᓗᐊᓂ ᓱᓕ ᐊᑭᓕᕆᐊᓖᑦ, ᐊᓯᖏᑦ ᐊᑭᓕᕆᐊᓖᑦ 450,000-ᖑᓪᓗᑎᒃ. ᑭᓱᒧᑦ 
ᐊᑐᖅᑐᒃᓴᐅᒻᒪᑕ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᐃᒃᓯᕙᐅᑖᖅ, ᐊᐅᓚᓂᕐᒧᐊᖓᔪᒃᓴᐅᓪᓗᑎᒃ 
ᐊᓪᓚᒡᕕᖕᓄᑦ ᐊᒻᒪ ᖃᖓᑦᑕᐅᑎᓄᑦ ᑕᒪᒃᑯᓄᖓ. ᐃᓗᓕᖏᑕ ᓇᓗᓇᐃᖅᓯᒪᓂᖏᓐᓂ ᐱᓯᒪᖏᓐᓇᒃᑭᑦ, 
ᑭᓯᐊᓂ ᑕᒪᓐᓇ ᐱᔪᓐᓇᕆᓪᓗᒍ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᖃᔅᓰᓐᓇᐅᓪᓗᑎᒃ ᓄᓇᓖᑦ ᓄᓇᕘᒥᑦ ᐃᒥᐊᓗᖃᕐᕕᐅᔪᓐᓇᖅᑐᑦ, ᐊᒻᒪ 
ᐃᒥᐊᓗᖃᕆᐊᖃᖏᑦᑎᐊᒻᒪᕆᒃᑐᖃᐅᕆᓪᓗᓂ. ᐃᓚᖏᑦ ᓄᓇᓖᑦ ᖃᔅᓰᓐᓇᐅᑎᑕᐅᔪᓂᑦ ᑎᕿᓴᐃᔪᓐᓇᕋᓗᐊᖅᑐᑎᒃ 
ᐊᐅᓚᑕᐅᓗᑎᒃ ᐊᖏᖅᑕᐅᔭᕆᐊᖃᖅᐸᒃᑐᑎᒡᓗ ᓄᓇᓕᖕᓂ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ.  
 
ᐃᓚᖏᓐᓂ ᓄᓇᓕᖕᓂ, ᐊᓯᖏᑦ ᓄᓇ.ᓖᑦ ᐱᖃᓯᐅᑎᓯᒪᒐᓗᐊᖅᐸᑦ ᐃᒥᐊᓗᖃᕆᐊᖃᖏᒃᑲᓗᐊᖅᐸᑕ ᐅᕝᕙᓘᓐᓃᑦ 
ᐃᒥᐊᓗᒃᑖᕈᓐᓇᕋᓗᐊᖅᐸᑕ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕕᓐ ᐃᖕ: ᑕᐃᒪᐃᓕᖓᒐᔭᖅᑐᒃᓴᐅᖏᑦᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓂᖅ? ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᐱᔾᔪᑎᒋᓪᓗᒍ ᐊᐱᖅᑯᓯᕆᖅᑲᐅᔭᕋ ᐃᒥᐊᓗᓕᕆᔩ% ᑲᑎᒪᔨᖏᑦ ᓄᓇᓕᖕᓂ, 
ᑮᓇᐅᔭᖃᖅᑎᑕᐅᕗᖅᑲᐃ ᐃᒥᐊᓗᓕᕆᔨᒻᒪᕆᒃᑯᑦ ᑮᓇᐅᔭᖁᑎᖏᓐᓄᑦ ᐅᑎᖅᑕᐃᓐᓇᔭᒃᑐᓄᑦ ᐅᕝᕙᓘᓐᓃᑦ ᖃᓄᖅ 
ᑮᓇᐅᔭᖃᖅᑎᑕᐅᓲᖑᒻᒪᑕ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᑖᓐᓇ ᑐᓴᖅᑎᑦᑎᔾᔪᑎᒋᔭᐃᑦ ᐃᓚᖃᕐᐳᖅ ᐃᒥᐊᓗᓕᕆᓂᕐᒧᐊᖓᔪᓕᒫᓂᑦ. ᒥᓂᔅᑕᐅᕝᕕᖕᓂᑦ 
ᐱᓕᕆᐊᖃᖅᐸᒃᑐᑎᒃ ᐃᒥᐊᓗᖕᒧ ᑎᑭᑎᑦᑎᔾᔪᑎᓂᑦ ᐊᒻᒪ ᐃᒥᐊᓗᖕᒧᐊᖓᔪᓂᑦ ᒪᓕᒐᕐᓂᑦ ᐊᒻᒪ ᐊᑐᕆᐊᖃᙱᑎᑕᐅᔪᓂᑦ. 
ᑲᑎᒪᔨᕋᓛᖑᔪᑦ, ᑮᓇᐅᔭᖃᖅᑎᑕᐅᖏᓐᓇᖃᑦᑕᓚᐅᖅᐸᑦ ᕼᐋᒪᓚᐅᔪᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᐄ, ᐃᒃᓯᕙᐅᑖᖅ. ᑕᐃᒪᐃᓕᖓᖅᑰᖅᑐᓂᓛᒃ ᓲᖃᐃᒻᒪ ᑲᒪᒋᔭᐅᒻᒪᑕ ᓄᓇᓕᖕᓂ ᕼᐋᒪᓚᐅᔪᓄᑦ. 
ᐊᐅᓚᑕᐅᖏᒻᒪᑕ ᐃᒥᐊᓗᓕᕆᔨᕐᔪᐊᒃᑯᓐᓄᑦ ᐅᕝᕙᓘᓐᓃᑦ ᐃᒥᐊᓗᒃᑖᕈᓐᓇᐅᑎᑖᖅᑎᑦᑎᔩᑦ ᑲᑎᒪᔨᖏᓐᓄᑦ, ᑖᒃᑯᐊᓕ 
ᓄᓇᕘᒥᙶᕐᓂᖅᓴᐅᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᑐᐊᖅ. ᖁᔭᓐᓇᒦᒃ. ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 3-11-ᒥ, ᐊᐅᓚᓂᕐᒧᑦ ᖃᓄᐃᓕᖓᓂᐅᔪᓄᑦ ᑮᓇᐅᔭᐃᑦ 
ᐱᔭᐅᕙᓪᓕᐊᔪᑦ ᐊᒻᒪ ᐊᑭᓕᕆᐊᓖᑦ. ᐅᑯᐊ 4 ᒥᓕᐊᓐ 230 ᑕᐅᓴᓐ ᐊᑕᓂ ᐃᓯᖅᐸᓪᓕᐊᔪᑦ ᐊᒻᒪᓗ 2 ᒥᓕᐊᓐ 186 
ᑕᐅᓴᓐ ᐊᑭᓕᕆᐊᓕᓐᓄᑦ, ᖃᓄᐃᒻᒪᑦ ᑕᐃᒪᐃᓕᖓᓪᓗᒍ ᑎᑎᕋᕐᓯᒪᕙ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᐃᓚᖓ ᑎᑎᕋᕐᓯᒪᔪᖅ ᑲᑎᑦᑐᒋᑦ ᑮᓇᐅᔭᓕᐊᖑᔪᑦ, 
ᐃᓯᖅᐸᓪᓕᐊᔪᑦ, ᐊᑕᐅᓯᖅ ᑕᑯᒃᓴᐅᑎᑦᑎᔪᖅ ᐊᑭᓕᕆᐊᖃᖅᑐᓂᒃ ᐊᒻᒪᓗ ᐊᓯᖏᑦ ᐊᒥᓱᓂᖏᑦ ᐊᖏᕐᕋᕆᔭᐅᔪᒥ 
ᐊᒥᐊᒃᑯᔪᑦ. ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂᑦᑐᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᐊᒻᒪᓗ 
ᐊᑭᓕᕆᐊᖃᖅᑐᑦ. ᐊᒥᐊᒃᑯᓯᒪᓐᖏᑦᑐᒍ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᑦᑐᒋᑦ ᑮᓇᐅᔭᓕᐊᖑᔪᑦ 4 ᒥᓕᐊᓐ 230 ᑕᐅᓴᓐ. 
ᑲᑎᑦᑐᒋᑦ ᐊᑭᓕᕆᐊᓕᑦ 2 ᒥᓕᐊᓐ 186 ᑕᐅᓴᓐ. ᐊᒻᒪᓗ ᐅᑯᐊ ᕿᒥᕐᕈᒍᑦᓯᐅᒃ, ᑕᐃᒃᑯᐊ 2 ᒥᓕᐊᓐ 44 
ᑕᐅᓴᓐ ᐊᒥᐊᒃᑯᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓂ ᐱᑕᖃᕐᒪᑦ ᐃᓯᖅᐸᓪᓕᐊᔪᓂᒃ ᐊᒻᒪᓗ ᐊᒥᓂᐊᒃᑯᓂᒃ. 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ, ᑕᑯᓐᓂᖏᓐᓇᒃᑯᑦ. ᐃᒪᒃ ᑕᑯᖃᐅᒐᒃᑯᑦ. 
ᐃᒪᐃᓕᖓᑐᐃᓐᓇᖅᑐᒋᖅᑲᐅᒐᒃᑯ ᐃᓯᖅᐸᓪᓕᐊᔪᑦ ᐊᒻᒪᓗ ᐊᑭᓕᕆᐊᓕᑦ. ᑭᓯᐊᓂᓕ 
ᑐᑭᓯᒋᐊᖅᑎᑕᐅᑲᓐᓂᕈᒪᔪᖓ ᔫᐱᐅᑉ ᐅᖃᐅᓯᕆᖅᑲᐅᔭᖓᓂ. ᐊᐱᖅᑯᑎᑐᐃᓐᓇᖅ. ᒪᑯᐊ ᕼᐊᒻᓚᒃᑯᑦ 
ᑐᓂᓯᔭᐅᕙᒃᐸᑦ ᐃᑲᔪᓯᐊᖑᔪᓂᒃ ᐅᕝᕙᓘᓐᓃᑦ ᑐᓂᕐᕈᑎᐅᔪᓂᒃ ᑕᒪᒃᑯᐊ ᐃᒥᐊᓗᓕᔨᒃᑯᑦ ᑲᑎᒪᔨᕋᓛᖏᑦ 
ᒪᑭᒪᔪᓐᓇᓂᐊᕐᒪᑕ ᓄᓇᖏᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒥᒃ, ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᓇᓐᖓᐅᖏᑦᑐᖅ ᐃᒥᐊᓗᓕᕆᔨᒃᑯᑦ 
ᐅᑎᖅᑕᑐᖁᑎᖏᓐᓄᑦ ᑮᓇᐅᔭᑦ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑕᐃᒃᑯᐊ ᑮᓇᐅᔭᐃᑦ ᐱᔭᐅᕙᒃᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒥᒃ, ᐃᒃᓯᕙᐅᑕᖅ. ᐃᒃᓯᕙᐅᑕ. ᐅᐊᑦᑎᐊᕈ ᐅᖃᖅᐸᓪᓚᐃᖅᑲᐅᔪᖓ 
ᑕᒪᒃᑯᐊᖑᒐᔭᕐᒪᑕ ᓄᓇᓕᐅᔪᓂ ᕼᐊᒻᓚᒃᑯᑦ ᑲᑐᑦᔨᖃᑎᒋᓪᓗᓂ ᓴᖅᑭᑕᐅᑐᐃᓐᓇᕆᐊᖃᖅᑐᑦ 
ᑭᓇᐅᔭᖃᖅᑎᑕᐅᓂᐊᕐᓗᑎᒃ ᓇᓗᓇᐃᖅᑕᐅᓯᒪᔪᓄᑦ ᐱᓕᕆᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓴᔨᑎᒍᑦ): ᑕᒃᑯᓇᓐᖓᑦ ᑮᓇᐅᔭᖃᖅᑎᑕᐅᓐᖏᑦᑐᑦ, ᑕᐃᒪᓕ ᓴᖅᑭᖏᓚᖅ ᑕᒪᒃᑯᐊ 
ᓄᓇᓕᐅᔪᑦ ᐊᑭᓕᒃᓴᓂᕐᓂᕐᒧᑦ. ᖃᓄᐃᒻᒪᑦ ᑕᐃᒪᒃ ᐊᖅᑭᒃᓱᕐᓯᒪᕕᑕ. ᖁᔭᓐᓇᒦᒃ. ᐃᒃᓯᕙᐅᑕ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᑮᓇᐅᔭᖃᖅᑎᑕᐅᔪᓐᓇᖅᑐᑦ ᐊᓯᖏᓐᓂᒃ ᒐᕙᒪᒃᑯᑦ 
ᐱᓕᕆᕕᖏᓐᓂᒃ ᐃᒪᐃᑦᑐᓂᒃ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ, ᑕᒪᒃᑯᐊ ᐃᑲᔪᖃᑦᑕᑐᐃᓐᓇᕆᐊᖃᕐᒥᔪᑦ 
ᓄᓇᓕᐅᔪᓄᑦ ᐅᖃᖅᑲᐅᒐᒪ ᑲᑐᑦᔨᖃᑎᒋᖑᔪᓄᑦ Hᐊᒻᓚᒃᑯᓄᑦ ᑲᒪᑎᑕᐅᓂᐊᕐᓗᑎᒃ ᐊᔾᔨᐅᖏᑦᑐᓂᒃ 
ᐃᒥᐊᓗᓗᐊᖅᑕᐃᓕᒪᓂᕐᒧᑦ ᖃᐅᔨᒪᔭᐅᔭᕆᐊᖃᖅᑐᓂᒃ. ᑕᕝᕙᓐᖓᖓᓐᖏᒻᒪᑦ ᐃᒥᐊᓗᓕᕆᔨᒃᑯᓐᓂᑦ 
ᑮᓇᐅᔭᖁᑎᖏᓐᓂᒃ, ᐃᒥᐊᓗᓕᕆᔨᒃᑯᑦ ᐊᒻᒪᓗ ᑲᑎᒪᔨᖏᑦ. ᖁᔭᓐᓇᒥᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᐃᖕ. ᑲᑎᒪᓂᕆᔭᕗᑦ ᐊᐅᓚᓂᖃᑦᑎᐊᕐᓂᐊᕐᒪᑦ ᐅᕙᓂᑦᑐᒍ 
ᑐᑭᓯᒋᐊᕈᑎᒃᓴᐅᔪᓂ. ᐃᒥᐊᓗᒻᒧᑦ ᐅᑎᖅᑕᖅᐸᒃᑐᓄᑦ ᑮᓇᐅᔭᓂ ᒫᓐᓇᐅᔪ ᐅᖃᐅᓯᕆᔭᕗᑦ. 
ᐅᖃᐅᓯᖃᓐᖏᑦᑐᒍ ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓂᒃ ᐅᕝᕙᓘᓐᓃᑦ Hᐊᒻᓚᒃᑯᓐᓂᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂᓐᖏᑦᑐᒐᓗᐊᖅ ᑭᓯᐊᓂᓕ 
ᐃᒃᐱᓐᓇᕐᓂᖃᕈᓐᓇᕐᒪ ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓂᑦ. ᑐᓴᒐᒃᓴᒃᑲᓐᓂᕐᓂᑦ ᑕᑯᔪᒪᒐᓗᐊᖅᑐᖓ 
ᑭᖑᓪᓕᕐᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑖ ᑭᐅᔪᒪᕖᑦ. 
 
ᒥᓂᔅᑕ ᑭᐅᓪᕕᓐ ᐃᖕ: ᐅᓂᒃᑲᐅᑎᓗᒍ ᑕᐃᓐᓇᑐᐊᖅ ᒪᓕᒐᓕᐅᖅᑎ ᐃᑦᓯᕙᐅᑕᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑕᐃᒫ, ᖁᔭᓐᓇᒦᒃ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓂᒃᑳᓕᐅᖅᓯᒪᔪᖅᑕᖃᓛᖅᑲ ᐃᒥᐊᓗᓕᕆᓂᕐᒧᑦ ᕿᒥᕐᕈᔭᐅᓯᒪᔪᓂᒃ 
ᒥᑦᓵᓄᑦ ᑲᒪᒋᔭᐅᔪᔪᖅ ᓄᓇᕘᒧᑦ? ᐅᓂᒃᑳᓕᐅᖅᑐᖃᖅᐸᓪᓕᐊᓕᖅᑳ, ᖃᖓ ᑕᑯᒍᒫᖅᑲᕗᑦ? ᖁᔭᓐᓇᔭᒥᒃ. 
 
ᐃᑦᓯᕙᐅᑕᖅ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᖅᑲᐅᒪᓂᐊᖅᑐᑦᓴᐅᕗᑦ ᒪᓕᒐᓕᐅᖅᑏᑦ ᑕᐃᓐᓇᓕ 
ᑐᕌᖅᑎᑕᐅᓚᐅᖅᓯᒪᔪᖅ ᐃᓚᖓᓐᓄᑦ ᑯᑎᒪᔨᕋᓛᖑᐃᓐᓇᖅᑐᑦ, ᑕᐃᓐᓇ ᐅᓂᒃᑳᓕᐊᖑᓯᒪᔪᖅ ᖃᐃᑕᐅᔪᔪᖅ. 
ᑕᐃᒪᐃᒻᒪᑦ ᐅᑕᖅᑭᔪᒍᑦ, ᓱᓕᓪᓗᐊᖅᑐᒥᒃ, ᑐᓴᖅᓯᖅᑐᒍᑦ ᑲᑎᒪᔨᕋᓛᖑᐃᓐᓇᖅᑐᓂᒃ 
ᐱᒍᒪᔭᖃᓪᓚᕆᒻᒪᖔᑕᓘᓐᓃᑦ ᐃᑲᔪᖅᓱᖅᑐᓂᒃ ᐃᑲᔪᖅᓱᖏᑦᑐᓂᓪᓘᓐᓃᑦ ᐅᓂᒃᑳᓕᐊᖑᓯᒪᔪᓂᒃ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑕᐃᒫ? ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᒥᓂᔅᑕᓗ ᐱᓕᕆᕕᐅᔪᕐᓗ ᓇᓗᔪᖅᔫᔮᕐᒪᑎᒃ ᑭᐅᑦᓯᐊᕆᐊᑦᓴᖅ 
ᐃᓚᖏᓐᓂᒃ ᐊᐱᖅᑯᑎᓂᒃ ᐅᕙᓂ ᒪᑉᐱᒐᕐᒥ. ᐅᖃᖅᑲᐅᒻᒪᑕ ᐅᓂᒃᑳᕈᓐᓇᕆᐊᖏᑦ ᒪᓕᒐᓕᐅᖅᑎᓄᑦ ᐅᕙᓂ 
ᒪᑉᐱᒐᕐᒦᑦᑐᒥᒃ, ᑕᒪᓐᓇ ᐱᓪᓗᒍ ᐊᐱᖅᑯᑎᑦᓴᖃᖅᑐᖓ ᖃᐅᔨᒪᖏᓐᓂᕋᖅᓯᒪᓪᓗᑎᓪᓗ ᓱᓇᒧᑦ 
ᐊᑐᖅᓯᒪᒻᒪᖔᑕ 60 ᑕᐅᓴᓐ ᑮᓇᐅᔭᐃᑦ. 

ᐊᒥᓱᓂᒃ ᒪᑯᓇᖓᑦ ᖃᐅᔨᒪᖏᑦᑐᑦ. ᐃᒃᑯᐊᓕ ᐊᓪᓚᑦ ᐱᓕᕆᕕᒥᐅᑦ ᖃᐅᔨᒪᖏᒃᑲᓗᐊᕋᒥᒃ ᐅᖃᕈᓐᓇᖅᑲᐅᔪᑦ 
ᖃᑦᓯᐅᓂᖏᓐᓂᒃ, ᑕᐃᒪᐃᒻᒪᑦ ᐃᑦᓯᕙᐅᑕᖅ, ᐅᖃᕈᒪᔪᖓ ᑕᐃᓐᓇ ᐊᖏᕈᑎᒋᒍᒪᓇᒍ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑭᓯᒋᐊᕈᑎᓕᕆᓂᕐᒧᑦ. ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᐅᓇ ᑕᒡᒐ ᑐᑭᓯᒋᐊᕈᑎᓕᕆᔪᖅ. 
ᐊᖏᖅᑕᐅᔭᕆᐊᖃᖏᑦᑐᕐᓕ. ᐅᖃᖅᓯᒪᓕᕐᓗᒍᓕ, ᑐᓂᓚᐅᖅᑕᕗᑦ ᑐᑭᓯᒋᐊᕈᑏᑦ ᒪᓕᒐᓕᐅᖅᑎᓄᑦ. 
ᐱᓯᒪᑦᓯᖏᓐᓇᑦᑕ ᑐᑭᓯᒋᐊᕈᑎᓂᒃ ᑐᓂᐅᓯᐊᒥᓂᕐᓂᒃ ᐃᒥᐊᓗᓕᕆᔨᒃᑯᓐᓂᒃ ᑐᕋᖓᔪᓂᒃ ᐊᐅᓚᑕᖏᓐᓄᑦ.  
ᐅᖃᖅᓯᒪᓕᕐᓗᖓᓕ, ᒪᓕᒐᓕᐅᖅᑏᑦ ᐱᒍᒪᒍᑎᒃ, ᐊᕐᕌᒍᖅᐸᑦ ᐊᑕᖏᖅᑐᓂᒃ ᑐᑭᓯᒋᐊᕈᑎᑖᓛᖅᑐᒍᑦ 
ᑐᑦᓯᕌᖑᓯᔪᓂᒃ ᐊᑐᐃᓐᓇᐅᔪᓂᓪᓗ, ᑭᖑᓂᐊᒍᖅᑲᐃ ᑲᑎᒪᓂᖅᑕ, ᐅᕝᕙᓘᓐᓃᑦ ᓇᓗᓇᖏᓚᖅ ᐊᕐᕌᒎᓛᖅᑐᒥ 
ᑮᓇᐅᔭᓂᒃ ᐊᑐᖅᑐᑦᓴᓕᕆᓕᕐᒥᒍᑦᑕ. ᑭᐅᒍᓐᓇᕐᓗᑕ ᐊᐱᖅᑯᑎᒋᔭᐅᔪᓂᒃ ᐱᔾᔪᑎᓕᓐᓂᒃ ᐃᒥᐊᓗᓕᕆᔨᒃᑯᑦ 
ᑮᓇᐅᔭᖁᑎᖏᑕ ᐅᑎᖅᑕᖅᑐᖏᓐᓂᒃ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᒥᓂᔅᑕᓗ ᐱᓕᕆᕕᐅᔪᕐᓗ ᑐᑭᓯᐅᒪᑦᓯᐊᖅᑐᕆᔭᒃᑲ ᐃᓱᒫᓘᑎᒋᔭᐅᔪᓂᒃ 
ᐃᒥᐊᓘᑉ ᒥᑦᓵᓄᑦ ᓄᓇᕘᒥ. ᑕᐃᒪᐃᒻᒪᑦ ᑐᓴᖅᑐᐃᓐᓇᐅᒍᒪᔪᒍᑦ, ᒪᓕᒐᓕᐅᖅᑎᑐᐃᓐᓇᐅᖏᑦᑐᐃᑦ ᑭᓯᐊᓂ 
ᓄᓇᕘᒥᐅᓕᒫᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᐅᖃᐅᓯᕆᒐᓱᐊᖅᑲᐅᔭᕋ, ᐲᖅᑕᐅᓯᒪᒻᒪᑦ 
ᒐᕙᒪᒃᑯᓐᓂᒃ ᐊᑐᓂᐅᓕᓂ ᐃᒥᐊᓗᓕᕆᔨᒃᑯᑦ. ᒫᓐᓇᓕ ᑳᓐᑐᕌᒃᑕᐅᕙᒻᒪᑕ ᐊᓪᓛᑦ ᕼᐊᐃ ᕆᕙᒥ, 
ᓄᓇᑦᓯᐊᕐᒧᑦ. ᑕᒪᓐᓇ ᐅᖃᖅᓯᒪᓕᕐᓗᒍᑲᓐᓂᖅ, ᑐᓂᓯᓂᐊᖅᐳᒍᑦ, ᐅᐱᕆᓗᒋᓪᓘᓐᓃᑦ ᐅᕙᓃᓐᓂᐊᖁᓗᒋᑦ, 
ᐅᕝᕚᓘᓐᓃᑦ ᑐᓂᓯᓗᒋᑦ ᑐᑭᓯᒋᐊᕈᑎᓂᒃ ᓯᕗᓂᐊᒍᑦ ᑖᑦᓱᒪ ᑐᑭᓯᒋᐊᕈᑎᐅᑉ ᐃᓱᒫᓘᑕᐅᓂᖓ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐋᕼᐊᓘᓇ. ᖁᔭᓐᓇᒦᒃ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐱᓪᓗᒍ ᐅᓂᒃᑳᓕᐊᖅ ᑲᑎᒪᔨᕋᓛᖑᐃᓐᓇᑐᐃᑦ ᒫᓐᓇ 
ᕿᒥᕐᕈᔭᐅᔪᖅ, ᐊᓯᔾᔨᖅᑕᐅᓯᒪᔪᖃᖏᑦᑐᖅ. ᓱᓕ ᐅᖃᐅᔾᔩᒋᐊᖅᓯᒪᖏᓇᑦᑕ ᓄᓇᓕᓐᓂᒃ ᓱᓇᓂᒃ 
ᓯᕗᓪᓕᐅᔾᔨᓯᒪᓂᐊᕐᒪᖔᑕ ᐃᓱᒋᓪᓗᖓᓗ ᓄᓇᕘᒥᐅᑕᐃᑦ ᓯᕗᓪᓕᐅᔾᔭᐅᓯᒪᒋᐊᖃᕐᓂᖏᓐᓂᒃ. ᒪᓪᓕᓪᓗᒍ 
ᐊᐱᖅᑯᑕᐅᖅᑲᐅᔪᖅ ᒪᓕᒐᓕᐅᖅᑎᖓᓐᓄᑦ ᓇᓄᓕᐅᑉ, ᓱᓕᓕ ᓴᓇᕙᓪᓕᐊᒋᐊᖃᕋᑦᑎᒍ. ᑳᓐᑐᕌᕐᓂᐊᕈᑦᑎᒍ 
ᑕᒪᓐᓇ ᐱᕙᓪᓕᐊᓂᖅ ᕼᐊᐃ ᕆᕙᒧᑦ, ᑕᐃᒪ ᖃᐅᔨᒋᐊᖃᖅᑯᒍᑦ ᖃᓄᖅ ᐊᐅᓚᑕᐅᕙᒻᒪᖔᖅ ᓱᓕᕐᒪᖔᑕᓗ 
ᐅᓪᓗᒥᒧᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᑕᖃᖅᑲᐅᖏᑦᑐᑦ, ᐅᖃᐅᓯᐅᓗᐊᑐᐃᓐᓇᖅᑲᐅᔪᖅ. 
ᐊᑎᖅᑕᖃᕈᓐᓃᕐᒪᑦ ᑎᑎᕋᖅᓯᒪᔪᓂ, ᑐᑭᓯᒋᐊᕈᑎᓕᕆᓂᕐᒥᒃ ᑲᒪᔪᒍᑦ, ᐃᒥᐊᓗᓕᕆᔨᒃᑯᑦ ᑮᓇᐅᔭᖁᑎᖏᑕ 
ᐅᑎᖅᑕᖅᑐᑯᑎᖏᓐᓂᒃ ᑮᓇᐅᔭᑦ ᐊᑐᕋᔭᓐᖑᐊᖅᑐᑦ. ᐅᑎᕐᓗᓂᓗ 3-5. ᑮᓇᐅᔭᓕᕆᓂᖅ. ᐱᓕᕆᐊᑦ  

ᓇᐃᓕᒋᐊᖅᓯᒪᔪᑦ. ᐅᖃᖅᓯᒪᓂᖏᑦ ᐊᑭᓕᕆᐊᓖᑦ ᑭᓇᐅᔭᑦ. ᑲᑎᑦᑐᒋ ᐊᐅᓚᔾᔪᑎᑦ ᐊᒻᒪᓗ 
ᐊᖅᑭᐅᒪᐃᓐᓇᕈᑎᓪᓗ. 47 ᒥᓕᐊᓐ 380 ᑕᐅᓴᓐ ᑮᓇᐅᔭᑦ. ᐊᖏᖅᑭᓯ? 
 
ᐃᓚᖏ ᒪᓕᒐᓕᐅᖅᑎ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐱᓕᕆᕕᐅᔪᖅ ᑮᓇᐅᔭᓕᕆᓂᕐᒥᑦ ᐱᔭᕆᖅᑐᖅ. ᖁᔭᓐᓇᒥᕈᒪᕙᒋ 
ᒥᓂᔅᑕ, ᐱᖃᓯᐅᑎᓪᓗᒋ ᑐᖏᓕᑎᑦ ᐊᒻᒪᓗ ᐃᖅᑲᓇᐃᔭᖅᑎᑎᑦ. ᒥᓂᔅᑕ. ᓄᖅᑲᕈᑏᑦ 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᕈᒪᔭᒃᑲ ᑲᑎᒪᔩᑦ ᐊᒻᒪᓗᑦᑕᐅᖅ ᐃᖅᑲᓇᐅᔭᖅᑏᑦ., ᕙᕐᑎ ᐊᒻᒪᓗ ᒪᑲᒻ. 
ᖁᔭᓐᓇᒦᒃ.  
  
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᕿᓚᕝᕙᖅ ᐊᒻᒪᓗ ᐃᖅᑲᓇᐃᔭᖅᑎᖏ ᐅᕗᓐᖓᓚᐅᓐᖏᒪᑕᓱᓕ. 
ᐱᔭᕆᕋᑦᑎᒍ ᐱᓕᕆᕕᐅᔪᖅ ᑮᓇᐅᔭᓕᕆᓂᕐᒥ ᐊᒻᒪᓗ ᕿᑲᑲᐃᓐᓇᓂᐊᖅᑐᒍᑦ 15 ᒥᓂᔅᒥᑦ. ᖁᔭᓐᓇᒥᒃ.  
 
>>ᑲᑎᒪᔨᕋᓛᑦ ᓄᖅᑲᑲᐃᓐᓇᐅᓚᐅᖅᐳᑦ 3:02ᒥ ᐱᒋᐊᒃᑲᓂᖅᑐᑎᓪᓗ 3:18ᒥ ᐅᓐᓄᓴᒥ 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᑲᔪᓯᔪᒍᑦ. ᐅᕙᓃᓕᖅᑐᒍ ᐃᖅᑲᓇᐃᔭᖅᑎᓕᕆᔨ. 
ᒥᓂᔅᑕᐅᔪᖅ ᐊᑐᐃᓐᓇᐅᓕᖅᑲ ᒪᑐᐃᕈᑎᖓᓂᑦ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᑭᓯᓇᓕᖅᑎᔅᓯᒪᔪᖅ): ᐅᓐᓄᓴᒃᑯᑦ, ᐃᑦᓯᕙᐅᑕᖅ, ᐃᖅᑲᓇᐃᔭᖃᑎᒃᑲ. ᖁᕕᐊᑦᑐᖓ 
ᓴᖅᑭᕈᓐᓇᕋᒪ ᑲᑎᒪᔨᕋᓛᑦ ᓯᕗᓂᐊᓂ ᐅᖃᐅᓯᖃᕐᓂᐊᕐᓗᖓ 2002/2003 ᑮᓇᐅᔭᑦ ᓇᓚᐅᑦᑕᖅᑕᐅᓯᒪᔪᑦ 
ᐱᓕᕆᕕᐅᔪᒥ ᐃᖅᑲᓇᐅᔭᖅᑐᓕᕆᔨᒃᑯᓐᓂ. 
 
ᐃᑦᓯᕙᐅᑕᖅ, ᐱᓕᕆᐊᑦ ᐊᒻᒪᓗ ᐱᔨᖅᑎᕋᐅᑎ ᐱᓕᕆᕕᒻᒥ ᐃᑲᔪᖅᑐᖅᑯᑦ ᕿᓐᖓᐅᒥ ᐱᓇᓱᐊᒐᓕᐊᖑᓯᒪᔪᑦ, 
ᐃᓄᐃᑦ ᖃᐅᔨᒪᔭᑐᖃᖏᑦ, ᐊᒻᒪᓗ ᐊᖏᕈᑕᐅᓯᒪᔪᑦ ᓄᓇᕗᒻᒥ. ᐱᑦᑎᐊᕋᓱᓪᓚᕆᓐᓂᐊᖅᑯᒍ ᑕᕝᕙᓂ 
ᐃᖅᑲᓇᐅᔭᖅᑐᓕᕆᔨᒃᑯᓪ ᐊᒻᒪᓗ ᐃᓪᓗᖁᑎᖏ ᐊᑐᕐᓂᖃᑦᑎᐊᖅᑐᑦ ᐊᐅᓚᓂᖃᑦᑎᐊᖅᑐ ᐊᒻᒪᓗ 
ᐱᔪᓐᓇᕐᓂᖃᑦᑎᐊᖅᑐ ᐃᖅᑲᓇᐃᔭᖅᑐᓕᕆᔨᒃᑯ ᑭᒡᒐᑐᕐᓗᑎ ᐃᓄᓐᓂ ᐱᔨᖅᑎᖅᑕᖏᓐᓂᑦ.  
 
ᒥᓂᔅᑕᐅᕝᕕᖓ ᐃᖅᑲᓇᐃᔭᖅᑐᓕᕆᔨᒃᑯᑦ. ᑮᓇᐅᔭᖁᑎᑖᖑᔪᑦ 2002-2003-ᒥ 20 ᒥᓕᐊᓐ ᑖᓚᑲᓴᐅᓪᓗᑎᒃ 
ᑮᓇᐅᔭᖅᑖᑦ ᐲᖅᓯᕕᐅᓚᐅᖅᑎᓐᓇᒋᑦ ᐊᒥᓱᕈᕆᐊᖅᑐᑎᒃ 1.5 ᒥᓕᐊᓐ ᑖᓚᐃᑦ ᖃᓂᒋᔮᓃᑦᑐᓂᑦ ᐅᕝᕙᓘᓐᓃᑦ 8 
ᐳᓴᓐᑎᖏᑦ ᐊᕐᕌᓂ ᑮᓇᐅᔭᖁᑎᑖᕆᓚᐅᖅᑕᑦᑕ. ᐊᒥᓱᕈᕆᐊᕈᑎᔪᑦ ᒪᓕᒃᑐᑦ ᒥᓂᔅᑕᐅᕝᕕᖕᒥ ᑐᕌᒐᕆᔭᐅᓇᓱᒃᑐᒧᑦ 
ᐃᓄᖕᓂᑦ ᐃᖅᑲᓇᐃᔭᖅᑎᑖᖅᑐᕐᓂᕐᒧᑦ ᐸᕐᓇᐅᑕᐅᓯᒪᔪᓂᑦ ᐊᒻᒪ ᐊᓯᖏᓐᓂᑦ ᐱᓕᒻᒪᒃᓴᓂᐅᔪᓂᑦ ᐊᒻᒪ 
ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓵᒐᓗᐊᖅᑐᑎᒍᑦ ᒥᓂᔅᑕ ᑭᓯᐊᓂ 
ᐃᓄᒃᑎᑑᖓᓕᖅᑎᓯᒪᔪᒥᒃ ᐱᓯᒪᓇᑕ ᓯᕗᓪᓕᖅᐹᖅᓯᐅᑎᓂᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔭᕇᖅᑕᐅᓯᒪᖏᒻᒪᑕ, ᕿᓚᕝᕙᖅ? ᐊᑕᐅᓯᑲᓪᓚᖕᒥᑦ 
ᐃᓄᒃᑎᑑᖓᔪᒥᑦ ᐱᓯᒪᒐᑦᑕ. ᖃᓄᐃᙱᓚᖅ ᑲᔪᓯᑐᐃᓐᓇᕋᓗᐊᕈᑦᑕ. ᑲᔪᓯᑐᐃᓐᓇᑲᐃᓐᓇᕆᑦ. ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᐊᑕᐅᓯᑲᓪᓚᖕᒥᑦ ᐱᓯᒪᒐᑦᑕ 
ᐃᓄᒃᑎᑑᖓᔪᒥᑦ. ᒪᓕᒐᓕᐅᖅᑏᖅᑲᐃ ᖃᓄᐃᒃᓴᙱᓚᑦ ᑲᔪᓯᑐᐃᓐᓇᕋᓗᐊᕈᒪ.  

ᐃᓗᓕᓪᓗᐊᑕᖏᑦ ᑖᔅᓱᒪ ᑮᓇᐅᔭᖁᑎᑖᖑᓯᒪᔫᑉ: ᕿᒥᕐᕈᓚᐅᖅᑐᒋᑦ ᐊᒥᓱᕈᕆᐊᕈᑎᓯᒪᔪᑦ ᒪᓕᒃᑐᑦ ᒥᓂᔅᑕᐅᕝᕕᖕᒥ 
ᑐᕌᒐᐅᔪᒧᑦ ᐃᓄᖕᓂᑦ ᐃᖅᑲᓇᐃᔭᖅᑎᑖᖅᑐᕐᓂᕐᒧᑦ ᐸᕐᓇᐅᑕᐅᓯᒪᔪᓂᑦ ᐊᓯᖏᓐᓂᒡᓗ ᐱᓕᒻᒪᒃᓴᐃᔾᔪᑎᒃᓴᓂᑦ 
ᐱᕙᓪᓕᐊᔾᔪᑎᒃᓴᓄᓪᓗ. ᐃᓗᓕᓪᓗᐊᑕᕆᔭᖏᑦ ᐅᑯᐊᖑᓪᓗᑎᒃ:  
 

• 6.9 ᒥᓕᐊᓐ ᑖᓚᐅᔪᑦ ᐃᓄᖕᓂ ᐃᖅᑲᓇᐃᔭᖅᑎᑖᖅᑐᓂᕐᒧᑦ ᐸᕐᓇᐅᑕᐅᓯᒪᔪᓂᑦ, ᐱᓕᒻᒪᒃᓴᐃᓂᒧᑦ 
ᐃᖅᑲᓇᐃᔭᖅᑎᓄᓪᓗ ᐱᕙᓪᓕᐊᔾᔪᑎᒃᓴᓄᑦ 

• 5.8 ᒥᓕᐊᓐ ᑖᓚᐅᔪᑦ ᐃᖅᑲᓇᐃᔭᖅᑎᑖᖅᑐᕐᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᓂᑦ ᓅᑎᕆᓂᕐᒧᑦ  
• 5.1 ᒥᓕᐊᓐ ᑖᓚᐃᑦ ᓄᓇᓕᖕᓄᑦ ᐱᔭᒃᓴᓂᑦ ᓅᑎᕆᓂᕐᒧᑦ 
• $400,000 ᒥᓂᔅᑕᐅᕝᕕᖕᓂ ᐊᐅᓚᓂᕐᒧᐊᖓᔪᓂᑦ ᐋᖅᑭᐅᒪᐃᓐᓇᕈᑎᓄᓪᓗ 

 
ᐃᓄᖕᓂ ᐃᖅᑲᓇᐃᔭᖅᑎᑖᖅᑐᕐᓂᕐᒥᑦ ᐸᕐᓇᐅᑕᐅᓯᒪᔪᖅ ᒪᕐᕈᐊᖅᑎᕈᑎᓪᓗᐊᖓᓂᑦ ᑮᓇᐅᔭᖅᑖᖅᑎᑕᐅᓛᖅᑐᓂ 1.7 
ᒥᓕᐊᓐ ᑖᓚᓂᑦ 3.4 ᒥᓕᐊᓐ ᑖᓚᓄᑦ. ᐸᕐᓇᒃᑕᐅᓯᒪᓪᓗᐊᑕᖅᑑᑉ ᐃᓚᖓ  
ᐊᖓᔪᖅᑳᖑᓂᖅᓴᐅᔪᓄᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᐅᓪᓗᓂ. ᑖᓐᓇ 
ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᓪᓗᐊᑕᐅᔪᖅ ᐊᒥᓱᕈᕆᐊᒃᑲᓐᓂᖅᑎᑦᑎᔾᔪᑕᐅᓇᓱᒃᑐᓂ ᐃᓄᖕᓂᑦ ᐃᖅᑲᓇᐃᔭᖅᑎᓂᑦ 
ᐊᖓᔪᖅᑳᖑᓂᖅᓴᐃᑦ ᐃᓂᖏᓐᓄᑦ, ᑲᑐᔾᔨᖃᑎᒌᒍᑕᐅᓪᓗᓂ ᓄᓇᕘᒥᑦ ᒐᕙᒪᒃᑯᑦ ᒥᓂᔅᑕᐅᕝᕕᖏᓐᓄᑦ. ᑖᓐᓇ  
ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᖅ ᓴᖅᑭᑦᑎᔾᔪᑕᐅᓂᐊᖅᑐᓂ 15-ᓂᑦ ᐃᖅᑲᓇᐃᔮᓂᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑕ 
ᐃᓗᐊᓂ ᓄᓇᕘᒥᑦ ᑖᒃᑯᐊᓕ ᐊᔾᔨᒌᖏᑦᑐᓂᑦ ᐱᓕᒻᒪᒃᓴᑎᑕᐅᒐᔭᕐᒪᑕ, ᐃᓕᓐᓂᐊᖅᑎᑕᐅᓗᑎᒃ ᐊᒻᒪ 
ᐱᓕᒪᓂᕆᔭᖏᓐᓄᑦ ᐱᕚᓪᓕᖅᑎᑦᑎᔾᔪᑕᐅᓗᑎᒃ. ᓄᑖᑦ ᐸᕐᓇᒃᑕᐅᓯᒪᔪᑦ ᐃᓚᖃᕐᓂᐊᖅᑐᑎᒃ ᐃᖅᑲᓇᐃᔭᕈᑎᓂᑦ 
ᕿᒥᕐᕈᓂᕐᒥᑦ, ᒥᓂᔅᑕᐃᑦ ᑐᖏᓕᖏᑕ ᐃᑲᔪᖅᑎᖏᓐᓄᑦ ᐱᕚᓪᓕᐅᑎᒃᓴᓄᑦ, ᑭᒃᑯᓕᒫᓄᑦ ᐊᐅᓚᑦᑎᓂᕐᒥᑦ 
ᐸᐃᑉᐹᖅᑖᕈᑎᒃᓴᒥᑦ ᐊᒻᒪ ᐃᖅᑲᓇᐃᔮᑦ ᒥᒃᓵᓄᐊᖓᔪᑦ ᖃᐅᔨᓴᖅᑕᐅᓂᖏᓐᓄᑦ. 
 
ᒥᓂᔅᑕᐅᕝᕕᒃ ᒐᕙᒪᒃᑯᓐᓄᑦ ᖃᓄᐃᓗᐊᖅᑕᐃᓕᒪᓂᕐᒧᑦ ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᓂᑦ ᐃᖅᑲᓇᐃᔭᖅᑎᓕᒫᓄᑦ 
ᐃᓚᖏᓐᓄᓪᓗ, ᒐᕙᒪᒃᑯᑦ ᐱᒻᒪᕆᐅᒋᓛᖁᑎᖏᓐᓂᑦ.  
 
ᐃᓕᓯᓯᒪᔪᒍᑦ $755,000-ᓂᑦ ᑖᔅᓱᒧᖓ ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᒧᑦ ᓴᖅᑭᑦᑎᔾᔪᑎᖃᕋᓱᒃᑐᑎᒃ ᓄᓇᕘᒥᑦ 
ᓴᓇᔭᐅᓂᑰᔪᒥᑦ ᖃᓄᐃᓗᐊᖅᑕᐃᓕᒪᓂᕐᒧᐊᖓᔪᓂᑦ ᑲᔪᓯᑎᑦᑎᓇᓱᒃᑐᑎᒡᓗ ᐱᔨᑦᓯᕋᐅᑎᖃᕐᓂᕐᒥᑦ ᐃᓅᓯᓕᕆᓂᕐᒥᑦ 
ᐃᖅᑲᓇᐃᔭᖅᑎᓄᑦ ᐃᓚᖏᓐᓄᓪᓗ.  
 
ᐃᑲᔪᖅᑐᐃᓐᓇᖅᑕᕗᑦ ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᑲᐃᓐᓇᖃᑦᑕᕐᓂᖅ ᐃᓕᓐᓂᐊᖅᑎᓂᑦ 
ᓯᕗᓪᓕᖅᐸᐅᑦᑎᐅᔾᔭᐅᕙᒃᑐᑎᒃ ᓄᓇᕘᒥᐅᑦ ᐃᓄᖏᓐᓂᑦ. ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᖃᑦᑕᕐᓂᖅ 
ᐃᓕᓐᓂᐊᖅᑎᓂᑦ ᐊᔭᐅᖅᑐᐃᔾᔪᑕᐅᖃᑦᑕᕐᐳᖅ ᐃᓕᓐᓂᐊᖅᑎᓂᑦ ᑲᔪᓰᓐᓇᖅᑎᑦᑎᔾᔪᑕᐅᓇᓱᒃᑐᓂ 
ᐃᓱᓕᑦᑎᑎᑦᑎᔾᔪᑕᐅᓇᓱᒃᑐᓂᓗ ᐃᓕᓐᓂᐊᖅᑕᖏᓐᓂᑦ, ᐃᑲᔪᕈᑕᐅᓪᓗᓂᓗ ᐱᕙᓪᓕᐊᑎᑦᑎᓂᕐᒥᑦ ᐊᔪᖖᒋᑕᖏᓐᓂᑦ 
ᐊᒻᒪ ᐱᕚᓪᓕᖅᑎᑦᑎᔾᔪᑕᐅᓪᓗᓂ ᓇᓂᓯᔪᓐᓇᕐᓂᕐᒥᑦ ᐃᖅᑲᓇᐃᔮᒃᓴᒥᑦ ᐃᓱᓕᑦᑎᓚᐅᖅᑎᓪᓗᒋᑦ.  
 
ᑖᓐᓇ ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᖅ ᐊᑐᐃᓐᓇᖃᕈᑕᐅᒋᕗᖅ ᐃᓕᓐᓂᐊᖅᑎᓄᑦ ᑐᕌᖓᔪᓂᑦ 
ᕿᒥᕐᕈᒍᑕᐅᔪᓐᓇᖅᑐᓂ ᓯᕗᓂᒃᓴᒥᑦ ᖃᓄᐃᓕᐅᕈᒪᖕᒪᖔᑕ ᓄᓇᕘᑉ ᒐᕙᒪᒃᑯᖏᓐᓂ. ᑮᓇᐅᔭᖁᑎᑖᖑᓚᐅᖅᑐᑦ 
ᐊᒥᓱᕈᕆᐊᓚᐅᖅᐳᑦ 350,000 ᑖᓚᓂᑦ 700,000 ᑖᓚᓄᑦ.  
 
ᐱᖓᔪᒋᓕᖅᑕᖓᓃᓕᖅᑎᓗᑕ ᓄᓇᓕᖕᓄᑦ ᐱᔭᒃᓴᓂᑦ ᓅᑎᕆᓂᕐᒥᑦ, ᒥᓂᔅᑕᐅᕝᕕᒃ ᑐᕌᖅᑎᑦᑎᓂᐊᖅᑐᓂ 1.3 
ᒥᓕᐊᓐ ᑖᓚᓂᑦ ᓄᓇᓕᖕᓄᑦ ᐱᔭᒃᓴᓂᑦ ᓅᑎᕆᓂᕐᒧᑦ ᑐᕌᖓᔪᓂᑦ. ᑖᓐᓇᓕ ᐃᖅᑲᓇᐃᔭᖅᑎᑖᖅᑐᕐᓂᕐᒧᑦ 
ᐱᔨᑦᓯᕋᕈᑕᐅᔪᓂᑦ, ᓅᑎᕆᓂᕐᒥᑦ, ᐱᓕᒻᒪᒃᓴᑎᑦᑎᓂᕐᒥᑦ ᐊᒻᒪ ᖃᐅᔨᒋᐊᖅᑎᑦᑎᓂᕐᒥᑦ ᐊᒃᑐᖅᑕᐅᓂᖃᕐᓂᐊᖅᑐᓄᑦ 
ᐃᖅᑲᓇᐃᔭᖅᑎᓄᑦ.  
 
ᒫᓐᓇᐅᔪᒃᑯᑦ, ᒥᓂᔅᑕᐅᕝᕕᒃ ᒫᓐᓇᒃᑯᑦ 53-ᖑᔪᓂᑦ ᐃᖅᑲᓇᐃᔮᒃᓴᖁᑎᖃᕐᐳᖅ ᐃᓚᒋᓪᓗᒋᑦ 15-ᖑᔪᑦ ᐃᖅᑲᓇᐃᔮᑦ 
ᕿᑭᖅᑖᓗᖕᒥ, ᑭᕙᓪᓕᕐᒥᑦ ᐊᒻᒪ ᕿᑎᕐᒥᐅᓂᑦ. ᐊᓕᐊᓇᐃᒍᓱᒃᐳᖓ ᐅᓂᒃᑳᕈᓐᓇᕋᒪ ᒥᓂᔅᑕᐅᕝᕕᒃ ᐊᐅᓚᓂᖃᕐᒪᑦ 
ᓈᒻᒪᒃᓯᔾᔪᑎᓯᒪᐸᓗᒃᑐᓂ.  
 
2002/2003-ᒥ ᑮᓇᐅᔭᐃᑦ ᐊᑐᖅᑐᒃᓴᐃᑦ ᑲᑎᓯᒪᔪᓂᑦ ᓇᓗᓇᐃᖅᓯᔾᔪᑕᐅᓯᒪᕗᖅ ᑲᑎᓕᒫᖅᑐᒋᑦ 61-ᖑᔪᓂᑦ 
ᐃᖅᑲᓇᐃᔭᖅᑎᓂᑦ ᐃᓚᒋᓪᓗᒋᑦ 8-ᖑᔪᑦ ᐃᖅᑲᓇᐃᔮᒃᓴᐃᑦ ᓄᑖᑦ. ᐱᖓᓱᑦ ᑕᕝᕙᓐᖔᖔᖅᑐᑦ ᑎᓴᒪᐅᔪᖅᑐᓂᑦ 

 



ᐱᖓᔪᐊᑦ, ᒪᐃ 15, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

1062 

ᐃᖅᑲᓇᐃᔮᒃᓴᐅᔪᓂᑦ ᐊᕕᒃᑐᖅᓯᒪᓂᐅᔪᓂᑦ ᐊᓪᓚᒡᕕᓂᐅᓂᐊᖅᑐᓂ. ᑖᒃᑯᐊ ᓄᑖᖑᔪᑦ ᐃᖅᑲᓇᐃᔮᑦ,...ᒪᒥᐊᓇᖅ, 
ᐃᒃᓯᕙᐅᑖᖅ. 
 
ᑖᒃᑯᐊ ᓄᑖᖑᔪᑦ ᐃᖅᑲᓇᐃᔮᑦ ᓴᖅᑭᑕᐅᓂᑰᒻᒪᑕ ᐃᑲᔪᕈᑕᐅᓇᓱᒃᑐᑎᒃ ᐱᒻᒪᕆᐅᔪᓂᑦ ᐃᖅᑲᓇᐃᔭᕈᑎᓄᐊᖓᔪᓂᑦ 
ᐃᖅᑲᓇᔭᖅᑎᑖᖅᑐᓂᕐᒥᑦ, ᐱᓕᒻᒪᒃᓴᐃᓂᕐᒥᑦ, ᐊᐅᓚᓂᕐᒧᑦ ᐱᔨᑦᓯᕋᐅᑎᓂᑦ, ᐊᕕᒃᑐᖅᓯᒪᓂᐅᔪᓂᑦ 
ᐊᐅᓚᑎᑦᑎᔾᔪᑕᐅᔪᓂᑦ, ᐃᖅᑲᓇᐃᔭᖅᑐᓕᕆᓂᕐᒧᐊᖓᔪᓂᑦ ᐊᒻᒪ ᐃᓄᖕᓂ ᐃᖅᑲᓇᐃᔭᖅᑎᑖᖅᑐᕐᓂᕐᒧᑦ 
ᐸᕐᓇᐅᑕᐅᓯᒪᔪᓂᑦ. ᒥᓂᔅᑕᐅᕝᕕᖕᒥ ᑲᔪᓯᑎᑦᑎᓇᓱᖕᓂᐊᖅᑐᑎᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᓂᕐᒥᑦ ᐊᒻᒪ 
ᐃᑲᔪᖅᑐᐃᖃᑦᑕᕐᓂᕐᒥᑦ ᐱᔨᑦᓯᕋᐅᑕᐅᔪᓂᑦ ᓄᓇᕘᑉ ᒐᕙᒪᒃᑯᖏᓐᓄᑦ ᒥᓂᔅᑕᐅᕝᕕᐅᔪᓂᑦ ᐃᖅᑲᓇᐃᔭᕐᕕᐅᔪᓂᒡᓗ 
ᐊᖓᔪᖅᑳᖃᕐᕕᒃᑎᒍᑦ ᐊᒻᒪ ᐱᖓᓲᔪᓂᑦ ᐊᕕᒃᑐᖅᓯᒪᓂᐅᔪᓂᑦ ᐊᓪᓚᒡᕕᐅᔪᓂᑦ.  
 
ᒥᓂᔅᑕᐅᕝᕕᖕᒥ ᓱᓕ ᑲᔪᓯᑎᑦᑎᑦᑎᐊᕋᓱᐃᓐᓇᖅᐳᑦ ᐱᔨᑦᓯᕈᑎᖃᖅᑐᑎᒃ ᒥᓂᔅᑕᐅᕝᕕᐅᑉ ᐱᔭᕆᐊᖃᖅᑕᖏᓐᓂᑦ 
ᐃᖅᑲᓇᐃᔭᖅᑎᑖᖅᑐᕐᓂᕐᒧᐊᖓᔪᓂᑦ, ᐃᖅᑲᓇᐃᔮᕆᔭᐅᔪᓂᑦ ᕿᒥᕐᕈᓂᕐᒥᑦ, ᐃᖅᑲᓇᐃᔮᖑᔪᑦ ᐋᖅᑭᐅᒪᓂᖏᓐᓂᑦ 
ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒧᐊᖓᔪᓂᑦ. ᒥᓂᔅᑕᐅᕝᕕᖕᒥ ᑲᔪᓯᑎᑦᑎᒋᐊᖏᓐᓇᕋᓱᒃᐳᑦ ᐃᓄᖕᓂ 
ᐃᖅᑲᓇᐃᔭᖅᑎᑖᖅᑐᕐᓂᕐᒧᑦ ᐸᕐᓇᐅᑕᐅᓯᒪᔪᑦ ᓯᕗᓪᓕᖅᐸᐅᑦᑎᐅᔾᔭᐅᖏᓐᓇᖁᓪᓗᒍ. ᑎᑭᑦᑐᐃᓐᓇᕆᓂᐊᕐᓗᒋ  
ᑲᒪᒋᒍᒪᔭᕗᑦ, ᐱᑕᖃᕆᐊᖃᕐᓂᐊᖅᑯᒍ ᓱᓇᒃᑯᑖᓂᑦ ᐃᖏᕐᕋᑎᐊᕐᓂᐊᕐᓗᑕ ᐱᓕᕆᐊᔅᓴᓂ, ᐊᐅᓚᓂᖓᓂᑦ ᐊᒻᒪᓗ 
ᑲᒪᒋᔭᕆᐊᓕᑉᐳ ᐱᓕᕆᕕᐅᓪᓗᑕ. 
 
ᓄᖅᑲᐅᓯᕐᓗᖓ ᐅᖃᖅᑎ, ᖁᔭᓐᓇᒦᕈᒪᕙᒋᑦ ᐱᔪᓐᓇᕐᓂᖃᖅᑎᑕᐅᒐᒪ ᐅᖃᐅᑎᓗᒋ ᑲᑎᒪᔨᕋᓛᑦ. 
ᑭᐅᒍᒪᖃᑦᑕᓂᐊᖅᑯᖓ ᐊᐱᖅᑯᓯᓂᑦ ᒪᓕᒐᓕᐅᖅᑎ ᐱᑕᖃᖅᑲᑕ. ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᒥᓂᔅᑕ ᕿᓚᕝᕙᖅ. ᑲᑎᒪᔨᕋᓛᑦ ᑕᒃᑯᓄᖓ ᒐᕙᒪᒃᑯ 
ᐊᐅᓚᓂᖓᑕ ᐊᒻᒪᓗ ᐱᔨᖅᑎᕐᓂᖏ ᐃᑦᓯᕙᐅᑕᖓ ᒪᑐᐃᖅᓯᓗᓂ ᐅᖃᐅᓯᔅᓴᖃᖅᑲ? ᑑᑑ. 
 
ᑑᑑ: ᖁᔭᓐᓇᒥᒃ, ᐃᑦᓯᕙᐅᑕᖅ. ᑕᐃᒪᒃᑭᓯᐊᓂᐅᒻᒪᑦ. ᐃᖅᑲᓇᐃᔮᖃᖅᑐᓂ ᐃᑦᓯᕙᐅᑕᐅᓪᓗᓂ 
ᐱᑕᖃᕆᐊᖃᖅᑐᓂ ᒪᑐᐃᖅᓯᔪᒻᒥ ᐅᖃᐅᓯᓂᑦ. 
 
ᖁᔭᓐᓇᒥᒃ, ᐃᑦᓯᕙᐅᑕᖅ. ᑲᑎᒪᔨᕋᓛᑦ ᑕᒃᑯᓇᓂ ᒐᕙᑲᒃᑯᑦ ᐊᐅᓚᓂᖓᓂᑦ ᐊᒻᒪᓗ ᐱᔨᖅᑎᕐᓂᖏ 
ᖃᐅᔨᓴᒃᑲᓂᖅᓯᒪᕗᑦ ᑮᓇᐅᔭᐃ ᐊᑐᖅᑐᖅᓴᐃ ᓇᓚᐅᑦᑕᖅᓯᒪᔪᑦ ᑕᒃᑯᓄᖓ ᐱᓕᕆᑯᐅᔪᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑕᕝᕗᖓ 2002/2003 ᐊᕐᕌᒍᖓᓂ ᑮᓇᐅᔭᖃᕐᓇᐅᑎᓪᓗᒍ ᐊᒻᒪᓗ ᖁᕕᐊᑉᐳᖓ 
ᐱᑕᖃᖅᑎᑎᓪᓗᖓ ᐃᓕᔅᓯᓐᓄ ᑲᑎᒪᔨᕋᓛ ᐅᖃᐅᓯᔅᓴᖏᓐᓂᑦ. 
 
ᑲᑎᒪᔨᕋᓛ ᖃᐅᔨᕗ ᐱᓕᕆᕕᐊᔪᖅ ᑐᓂᔭᐅᓯᒪᒻᒪᑦ ᐊᖏᓪᓕᑲᓐᓂᐊᔪᑦᑐᒥᑦ ᑮᓇᐅᔭᓂᑦ ᐊᑐᕐᓂᐊᖅᑐᓂ 
8ᐳᓴᐸᓗᒻᒥᑦ ᑕᒃᑯᓂᖓ 2001/2002 ᑮᓇᐅᔭᑦ ᓇᓚᐅᑦᑐᖅᑕᐅᓯᒪᔪᓂ. ᑭᓯᐊᓂ, ᑲᑎᒪᔨᕋᓛ ᖃᐅᔨᓚᐅᕐᒥᔪ 
ᐱᓕᕆᕕᐅᔫᑉ ᑮᓇᐅᔭᖏ ᐊᑐᕐᓂᐊᖅᑕᖏ ᖁᕝᕙᓯᒃᑲᓂᐊᕐᔪᑦᑐ 75ᐳᓴᓐ ᐅᖓᑕᓂ ᑕᕝᕙᓐᖓ 
ᓇᓚᐅᑦᑕᖅᑕᐅᓯᒪᔪᓂ ᓯᕗᓪᓕᖅᐹᒥ ᒐᕙᒪᐅᑎᓪᓗᑕ. 
 
ᑕᐃᔅᓱᒪᓂ ᐱᓕᕆᕕᐅᔫᑉ ᑮᓇᐅᔭᐃ ᓇᓚᐅᑦᑕᖅᑕᐅᓯᒪᔪᑦ ᐅᖓᑖᓂᕋᕐᔪᑐᐃᓐᓇᓚᐅᖅᑐᑦ 11.3 ᒥᓕᐊᓂᑦ. 
ᐊᕐᕌᒍᒥᓂᑦ, ᒪᓕᒐᓕᐅᖅᑏ ᐃᓱᒫᓗᖃᑦᑕᖅᓯᒪᒻᒪᑕ ᐱᓕᕆᐊᔅᓴᓂᑦ ᐊᑦᑐᐃᓂᖃᖅᑐᓂᑦ ᖃᓄᐃᓐᓂᖓᓂ 
ᑭᒃᑲᑐᐃᓐᓇᕐᓄ ᐱᔨᖅᑎᕐᓂᖅ. ᐃᒻᒪᖃᖃᐃ ᑕᑯᔅᓴᐅᓛᖑᔪᖅ ᐃᓪᓗᔅᓴᖃᓐᖏᓗᐊᕐᓂᕐᒥᑦ ᐊᒥᓱᑲᓪᓚᓐᓂ 
ᓄᓇᓕᓐᓂ. ᑕᓐᓇ ᐱᓕᕆᐊᖅ ᓴᖅᑭᑕᐅᓚᐅᖅᑐᖅ ᐊᕐᕌᓂ ᕿᒥᕐᕈᑎᓪᓗᑕ ᐱᓕᕆᕕᐅᔫᑉ ᑮᓇᐅᔭᖏ 
ᐊᑐᕐᓂᐊᖅᑕᖏᑦ. ᑲᑎᒪᔨᕋᓛ ᐃᓕᓴᔅᓯᒐᓗᐊᖅᑎᓪᓗᒋᑦ ᑲᒪᒋᔭᕆᐊᖃᓪᓚᕆᑦᑕᖏᑦ ᐃᓪᓗᖃᖅᑎᑦᑎᓂᕐᒧ 
ᑲᒪᒋᔭᐅᓕᕐᖓᑦ ᐃᓪᓗᓕᕆᔨᕐᔪᐊᑯᓐᓄ ᓄᓇᕘᒥ ᑯᐊᐳᕆᔅᓴᓄ, ᑕᓐᓇ ᐱᓕᕆᐊᖅ ᐊᑦᑐᐃᓂᖃᒻᒪᕆᔅᓯᒪᕗᖅ 
ᐊᐅᓚᓂᖏᓐᓂᑦ ᐱᓕᕆᕕᐅᔫᑉ ᐃᖅᑲᓇᐃᔭᖅᑐᓕᕆᓂᕐᒥᑦ.  
 
ᐊᒻᒪᓗᑦᑕᐅᖅ, ᖃᐅᔨᓴᖅᑐᒋ ᓴᖅᑭᑕᐅᕋᑖᓚᐅᖅᑐᑦ ᓯᕗᓪᓕᖅᐹᒥ ᖃᓄᐃᓐᓂᖓᓄ ᐱᓕᕆᕕᐅᔪᒥ ᖃᓄᐃᑦᑕᐃᓕᒪᓂᖅ 
ᖃᐅᔨᓴᐅᑦ, ᑐᓴᕈᒥᓇᑦᑎᐊᖅᑯ ᐊᒻᒪᓗ ᐃᓱᒪᓇᖅᑐᖅ ᑕᓐᓇ ᐅᓂᒃᑳᖅ ᐅᖃᖅᓯᒪᒻᒪᑦ ᐃᓪᓗᓂᑦ ᐊᒻᒪᓗ ᐃᒪᐃᓕᖓᒻᒪᑦ 
“ᐃᓪᓗᐃᑦ ᐱᐅᓐᖏᓂᖅᓴᕐᔪᔮᖅᑐᑦ ᐃᓄᓐᓄᑦ”. 

ᐃᑦᓯᕙᐅᑖᖅ, ᑐᑭᓯᓇᖅᑑᔭᖅᑐᖅ ᒪᓕᒐᓕᐅᖅᑎᓄᑦ ᐃᖅᑲᓇᐅᔭᖅᑎᑕᕐᓂᖅ ᒐᕙᒪᒃᑯᓐᓄ ᓄᖅᑲᖓᔫᔭᓕᕐᖓᑦ. 
ᓴᖅᑭᑕᐅᕋᑖᓚᐅᖅᑐᓄ ᖃᐅᔨᒋᐊᕈᒻᒥ ᓈᓴᐅᑎᒃᑯᑦ ᑕᕝᕙᓐᖓᑦ ᐱᓕᕆᕕᐅᔪᒥᑦ ᓱᓕ ᑕᒫᓂᕈᔪᑦᑐᒍᑦ 78 ᐳᓴᒥ. ᑕᓐᓇ 
ᓈᓴᐅᑎᐅᔪᖅ ᐊᓯᔾᔨᖅᓯᒪᓐᖏᒻᒪ ᐊᑯᓂᑲᓪᓚᒻᒪᕆᒃ. ᓱᓕ, ᐃᓪᓗᖃᑦᑎᐊᖏᓐᓂᖅ ᐊᑦᑐᐃᓂᖃᒻᒪᕆᒻᒪᑦ ᒐᕙᒪᒻᒥᑦᑐᓕᒫᓂ. 
ᒪᓕᒐᓕᐅᖅᑎ ᖃᐅᔨᖅᑲᐅᒥᒻᒪᑕ ᐃᓄᐃᑦ ᐃᖅᑲᓇᐃᔭᖅᑐᑦ ᑭᒃᑯᓕᒫᓄ ᐱᔨᖅᑎᖅᑐᓄ ᓱᕐᕋᑦᑎᐊᓚᐅᖅᓯᒪᓐᖏᒻᒪᑦ.  
 
ᖃᐅᔨᖅᑲᐅᒻᒥᔪᒍᑦ, ᑭᓯᐊᓂ, ᐊᔾᔨᒋᓐᖏᓐᓂᖏ ᐃᓄᐃᑦ ᐃᖅᑲᓇᐃᔭᖅᑐᑦ ᑐᕋᖅᑕᕕᒻᒥ ᐃᓂᒋᔭᐅᔪᑦ ᐊᒻᒪᓗ ᒥᑭᓂᖅᓴᓂ 
ᓄᓇᓕᓐᓂ. ᑕᒃᑯᐊ ᑕᑯᓪᓗᒋ ᒐᕙᒪᒃᑯ ᓯᑎᑉᐱᕆᒥ 2001 ᐃᖅᑲᓇᐃᔭᖅᑐᓂᑦ ᖃᐅᔨᓴᕐᓂᕐᒥ ᓈᓴᐃᓂᒃᑯᑦ, ᐊᑖᓂᕋᕐᔪᑉᐳ 
30ᐳᓴᒥᑦ ᐃᖅᑲᓇᐅᔭᖅᑐᓂ ᐃᖃᓗᓐᓂ ᐃᖅᑲᓇᐃᔭᕆᔭᐅᓚᐅᖅᑯᑦ ᐱᔪᓐᓇᓂᖅᑕᖅᑎᑕᐅᓯᒪᔪᓂᑦ. 
 
ᒪᓕᒐᓕᐅᖅᑏᑦ ᓱᓕ ᐃᓱᒫᓗᑉᐳ ᐊᓯᓂᖃᑦᑕᕐᓂᖏᓐᓂ ᐃᖅᑲᓇᐃᔭᖅᑎᓂ ᒐᕙᒪᑦᑎᓐᓂ. ᐃᑦᓯᕙᐅᑖᖅ, ᑲᑎᒪᔨᕋᓛ 
ᖁᕕᐊᓚᐅᖅᑯᑦ ᐱᓕᕆᕕᐅᔫᑉ ᓴᖅᑭᖅᓯᑎᓪᓗᒋᑦ ᑲᑎᔅᓯᒪᔪᓂᑦ 1999/2000 ᐊᒻᒪᓗ 2000/2001 ᑭᒃᑯᓕᒫᓄ 
ᐱᔨᖅᑎᕐᓂᖅ ᐊᕐᕌᒍᓕᒪᖅ ᐅᓂᒃᑳᖑᔪᒥᑦ ᑎᓯᐱᕆᐅᓚᐅᖅᑐᒥ.  
 
ᑲᑎᒪᔨᕋᓛᑦ ᖁᕕᐊᓲᑎᖃᖅᑯᑦ ᐱᓕᕆᕕᒻᒥᑦ ᑲᒪᒋᓚᐅᖅᑐᓪᓗᒋᑦ ᒪᓕᒐᖅᑎᒎᖓᒋᐊᓕᓐᓂᑦ ᑕᓐᓇ ᓴᖅᑭᑎᓐᓂᐊᕐᓗᒍ 
ᐅᓂᒃᑳᖑᔪᖅ ᐊᒻᒪᓗ ᑕᐃᒪᐃᖁᔨᕗᑦ ᐊᓯᖏᓐᓂᑦ ᐱᓕᕆᕕᐅᔪᓂᑦ ᓱᓕ ᒪᓕᒐᕐᓄ ᐃᓕᖓᔪᓂ ᓴᖅᑮᓚᐅᓐᖏᑉᐸᑕ, 
ᐊᔪᕆᓐᓂᐊᕐᓗᒍ ᐃᖅᑲᓇᐃᔭᖅᑐᓕᕆᔨᒃᑯ ᑕᒪᔅᓱᒪ ᐊᑐᖅᓯᒪᔭᖓᓂᑦ. 
 
ᒪᓕᒐᓕᐅᖅᑎᐅᔪᑦ ᖃᐅᔨᓴᕈᒪᐃᓐᓇᕐᖓᑕ ᖃᓄᐃᓐᓂᒥᓂᖓᓂᑦ ᐃᖅᑲᓇᐅᔭᕐᕕᓐᓂ ᖃᓄᐃᑦᑕᐃᓕᒪᓂᕐᒧ 
ᖃᐅᔨᓴᕐᓂᐅᔪᖅ, ᐱᖃᓯᐅᑎᓪᓗᒋ ᑐᑭᓯᒋᐊᕈᑏᑦ ᑮᓇᐅᔭᐃᑦ ᐊᑐᖅᑕᐅᓯᒪᔪ ᒪᒃᑯᓄᖓ ᐅᖄᓚᐅᑎᒃᑯ ᐃᑲᔪᖅᑏ 
ᐊᑐᖅᑕᐅᑎᐊᕐᓂᕐᒪᖓᑕ.  
 
ᐃᑦᓯᕙᐅᑖᖅ ᑲᑎᒪᔨᕋᓛ ᐅᖃᓯᖏᓐᓂ ᐊᕐᕌᓂᐅᔪᔪᖅ, ᒪᓕᒐᓕᐅᖅᑎᐅᔪ ᖃᐅᔨᔪᒻᒪᑕ ᐱᑕᖃᕆᐊᖃᕐᓂᖓᓂᑦ 
ᐱᓕᕆᕕᐅᔪᒥ ᓈᓴᐃᓂᐊᕐᓗᑎ ᓇᓕᒧᒌᒃᑲᓗᐊᕐᒪᖓᑕ ᐊᕐᓇᐃᑦ ᐊᖑᑏᓪᓗ ᑕᕝᕙᓂ ᑭᒃᑯᑐᐃᓐᓇᕐᓄᑦ ᐱᔨᖅᑎᖅᑎᓄ. 
ᑭᒃᑯᑐᐃᓐᓇᕐᓄ ᐱᔨᖅᑎᖅᑎᓂᖅ ᐊᕐᕌᒍᓕᒫ ᐅᓂᒃᑳᖏ ᓇᓗᓇᐃᖅᓯᑎᐊᕐᖓᑕ ᐅᖓᓯᓐᓂᖓᓂᑦ ᑕᒃᑯᓇᓐᖓᑦ ᐊᖑᑎᓂᑦ 
ᐊᒻᒪᓗ ᐊᕐᓇᐃᑦ ᐃᑲᔫᓯᐊᖅᕈᓐᓇᖅᑐᓂ ᐃᖅᑲᓇᐃᔭᖅᑎᑕᐅᔪᓂᑦ ᒐᕙᒪᒃᑯᓐᓄᑦ ᓄᓇᕘᒥ. ᓈᓴᐅᑎᖏ ᐊᖑᑎᓄᑦ ᐊᒻᒪᓗ 
ᐊᕐᓇᕐᓄᑦ ᐃᑲᔫᓯᐊᕈᓐᓇᖏᑦᑐᓂᑦ ᐊᔾᔨᒌᐸᓗᑦᑎᓪᓗᒋᑦ, ᖃᑦᑎᓐᓇᐅᓂᖅᓴᐅᕗᑦ ᐃᑲᔫᓯᐊᕈᓐᓇᖅᑐᑦ ᐊᖑᑏᑦ 
ᐃᖅᑲᓇᐅᔭᖅᑐᑦ ᒐᕙᒪᒃᑯᓐᓄ ᓴᓂᐊᓂ ᐃᑲᔫᓯᐊᕈᓐᓇᖅᑐᑦ ᐊᕐᓇᐃᑦ. 
 
ᐃᓱᒪᓇᒻᒪᕆᒻᒪᑦ ᑕᑯᓪᓗᒋᑦ ᖃᑦᑎᓐᓇᕈᓗᐃ ᐃᑲᔫᓯᐊᕈᓐᓇᖅᑐ ᐊᖑᑏᑦ ᐃᖅᑲᓇᐅᔭᖅᑖᕈᓐᓇᕐᓂᖏ ᐊᒻᒪᓗ 
ᑕᕝᕙᓃᖏᓐᓇᕐᓗᑎ ᑭᒃᑯᑐᐃᓐᓇᕐᓄ ᐱᔨᖅᑎᖅᑎᐅᓪᓗᑎ. ᐃᑦᓯᕙᐅᑖᖅ ᑲᑎᒪᔩ ᖃᐅᔨᖅᑲᐅᕗᑦ ᐊᖏᖅᑐᑎᓪᓗ 
ᐊᖏᓪᓕᒋᐊᖅᑎᑦᑎᓂᕐᒥᑦ ᐱᓕᕆᕕᒻᒥ ᐱᔪᒪᔾᔪᑕᐅᔪᒥᑦ ᐱᕈᖅᐸᓕᐊᑎᑦᑎᒐᓱᐊᕐᓗᑎ ᐃᓕᓐᓂᐊᓂᕐᒥ 
ᐃᖅᑲᓇᐃᔭᖅᓯᓇᕐᓗᑎ 
 
ᒪᓕᒐᓕᐅᖅᑏ ᑕᑯᒍᒪᕗ ᐃᓕᓐᓂᐊᑲᓐᓂᕐᓗᑎ ᐅᖃᖅᓯᒪᑦᑎᐊᖅᑐᓂ ᑕᒪᓱᒪ ᐱᓕᕆᕕᐅᑉ ᐸᕐᓈᖏᓐᓂᑦ ᓴᖅᑮᓂᐊᕐᓗᑎ 
15ᓂ ᐃᖅᑲᓇᐅᔭᔅᓴᓂ ᑕᕝᕙᓂ ᐊᐅᓚᑦᑎᔨᒻᒪᕆ ᐱᕙᓪᓕᐊᓂᖏᑦ ᐱᓕᕆᐊᒥᑦ. ᒪᓕᒐᓕᐅᖅᑎ ᖃᐅᔨᒋᕗᑦ ᑕᓐᓇ 
ᐱᓕᕆᐊᖑᔪᖅ ᐊᔾᔨᖃᐸᓗᒻᒪᑦ ᑕᔅᓱᒧᖓ ᐱᓕᕆᕕᐅᔪᒥ ᑮᓇᐅᔭᓕᕆᓂᕐᒧᑦ ᐸᕐᓈᖑᔪᓂ ᓴᖅᑮᓂᐊᕐᓗᑎ ᐃᓕᓐᓂᐊᕐᓗᑎ 
ᐃᖅᑲᓇᐃᔭᖅᓯᓐᓇᑦ. ᒪᓕᒐᓕᐅᖅᑎ ᖃᐅᔨᒍᒪᒻᒪᕆᒃᑲᔭᖅᑐᑦ ᑕᓐᓇ ᐱᓕᕆᐊᖑᔪᖅ ᐊᖅᑭᑦᑕᐅᕙᓪᓕᐊᔪᑦ 
ᐊᐅᓚᑕᐅᓂᖏᓐᓂ ᑕᒃᑯᓇᓐᖓᑦ ᐱᓕᕆᕕᐅᔪᓂᑦ. ᒪᓕᒐᓕᐅᖅᑎ ᐃᒪᐃᖁᔨᖓᔭᕐᒥᔪᑦ ᐃᓄᐃᑦ ᐃᑲᔪᖅᑐᑦ 
ᑐᓴᕈᒪᑦᑎᐊᖅᑯᑦ ᐃᑲᔪᕐᓂᖅ ᐱᐅᔪᒻᒪᕆᐅᒻᒪᑦ ᐊᒻᒪᓗ ᖁᕕᐊᒋᔭᐅᒻᒪᑕ ᒐᕙᒪᒃᑯᓐᓄᑦ. 
 
ᐊᒥᓱᐊᖅᑐᖅᑐᓂ, ᑐᓴᖅᐸᑲᑦᑕ, ᐱᔪᓐᓇᕐᓂᖃᕋᓗᐊᖅᑐᖓ ᐃᖅᑲᓇᐃᔮᓂᑦ ᐅᕝᕙᓘᓐᓂᑦ ᐃᑲᔪᕐᓗᓂ ᐃᓕᓐᓂᐊᖅᑐᒥᑦ 
ᑭᓯᐊᓂ ᐊᑕᐅᑦᑎᑯᓐᖏᑦᑐᖅ. ᐃᑦᓯᕙᐅᑖ, ᐃᖅᑲᓇᐃᔭᖅᑎᕗᑦ ᐃᑲᔪᖅᐸᑦᑐ ᖃᐅᔨᒪᒋᐊᖃᖅᑯᑦ ᐃᓕᓐᓂᐊᑎᑦᑎᓂᖅ ᐊᒻᒪᓗ  

ᐱᖃᑎᖃᕐᓂᖅ ᐊᑐᖅᓯᒪᔭᖏᓐᓂᑦ ᐃᓚᒋᒻᒪᒍ ᐃᖅᑲᓇᐅᔮᖓᑕ. ᒪᓕᒐᓕᐅᖅᑏ ᐅᖃᓚᐅᕐᒥᔪᑦ ᐱᑕᖃᕆᐊᖃᕐᓂᖓᓂᑦ 
ᑐᑭᓯᓇᖅᑐᒥᒃ ᐊᒻᒪᓗ ᐅᑉᐱᕆᓇᖅᑐᒥ ᑐᑭᓯᒋᐊᕈᒻᒥᑦ ᐊᑐᖅᑕᐅᓂᐊᕐᓗᓂ ᒐᕙᒪᒃᑯᓐᓂᓕᒫᖅ. ᑲᑎᒪᔨᕋᓛ ᑕᑯᒍᒪᕗᑦ 
ᐃᖏᕐᕋᑎᐊᖅᑐᒥ ᐱᓕᕆᕕᐅᔪᑦ ᐃᖅᑲᓇᐃᔭᖃᑎᒋᓪᓗᑎ ᐊᐅᓚᑦᑎᓂᕐᒥᑦ ᒪᑯᓇᓂ ᑮᓇᐅᔭᖅᑖᑎᑦᑎᕙᑦᑐᓂ. 
 
ᐃᑦᓯᕙᐅᑖᖅ, ᖁᕕᐊᓇᓐᖏᑦᑐᒐᓗᐊᖅ ᐃᖅᑲᓇᐃᔮᖃᓐᖏᑦᑐ ᓄᓇᓕᑦᑎᓐᓂ ᐊᒥᓲᒐᓗᐊᑦ, ᒐᕙᒪᒃᑯ ᓇᓂᓰᓇᕈᓐᓇᖏᒻᒪᑕ 
ᐃᓄᓐᓂᑦ ᓄᓇᓕᑦᑎᓂ ᐃᖅᑲᓇᐃᔭᔅᓴᐅᔪᑦ ᐃᓐᓄᑦᑐᐅᓂᐊᕐᓗᑎᒃ. ᒪᓕᒐᓕᐅᖅᑏ ᑐᓴᖅᓯᒪᒋᕗᑦ ᑭᒡᒐᑐᖅᑕᖏᓐᓂᑦ 
ᐃᓕᓐᓂᐊᕋᓱᓐᓂᐊᕐᓗᓂ ᐊᒻᒪᓗ ᐱᓇᓱᐊᕐᓂᕐᒧ ᐃᓕᓴᓂᖅ ᐱᓕᕆᐊᑦ ᐱᒡᒐᓇᕐᓂᖅᓴᐅᓕᕐᖓᑦ ᓄᓇᔅᓯᐊ 
ᐊᕕᓚᐅᖅᑎᓐᓇᒍ. ᐱᑕᖃᖅᑎᑦᑎᒋᐊᖃᖅᑯᒍ ᑕᒃᑯᐊ ᐊᑐᐃᓐᓇᐅᒐᓗᐊᕐᒪᖓᑕ. 
ᐱᓕᕆᕕᐅᔪᖅ ᒪᓐᓇᐅ ᐸᕐᓈᕆᔭᖓ ᐅᖃᑦᑎᐊᖅᑯᖅ ᐊᑯᓂᐅᓂᐊᖅᑐ ᐊᖅᑮᓂᐊᖅᑐᑦ ᑕᕝᕗᖓᕐᖓᑦ 
ᐃᓕᓐᓂᐊᖅᑐᓕᕆᓂᕐᒥ, ᑭᓯᐊᓂ ᑲᑎᒪᔨᓛᑦ ᐃᑉᐱᓐᓂᐊᕗᑦ ᐊᔅᓱᕈᖅᑎᐊᕆᐊᖃᖅᑯᑦ ᐱᓕᕆᕕᐅᔪᓄᑦ 
ᐃᖅᑲᓇᐃᔭᖃᑎᖃᕐᓗᑎ ᐊᐃᑉᐸᖏᓐᓂᑦ ᑕᒫᓂ ᐃᓕᓐᓂᐊᕐᓂᕐᒥ, ᐊᒻᒪᓗ ᐱᕐᓗᒋ ᐊᑲᐅᓐᖏᓕᐅᕈᑎᔪᑦ 
ᐃᖅᑲᓇᐃᔮᖅᑕᕋᓱᐊᕐᓂᕐᒥᑦ ᑕᒃᑯᓄᖓ ᓄᓇᕗᒻᒥᐅᓄᑦ ᐃᖅᑲᓇᐅᔭᕈᓐᓇᖅᑐᓄᑦ. ᐊᔭᐅᖏᓐᓇᕐᓗᓂ 
ᑲᑎᓐᓂᐊᖅᑲᕗᑦ ᐊᖏᕈᑕᐅᓯᒪᒧᖅ 23 ᐱᔪᒪᓯᒪᔭᕗᑦ, ᐊᒻᒪᓗ ᒪᓕᒐᓕᐅᖅᑎ ᐊᔭᐅᖅᓯᑎᐊᖅᑯᑦ ᐱᓕᕆᕕᓂᑦ 
ᐊᔅᓱᕈᖁᓪᓗᒋᑦ. 
 
ᐃᑦᓯᕙᐅᑖ, ᒐᕙᒪᒥᑦᑐᓕᒫᒥᑦ ᐃᖅᑲᓇᐃᔭᖅᑐᓕᕆᓂᕐᒥᑦ ᐱᓕᕆᐊᖅ ᒪᓕᒐᓕᐅᖅᑎᓄ ᐅᖃᐅᑕᐅᓯᒪᔪᒥ 
ᐃᒪᐃᒻᒪᑦ ᒐᕙᒪᒃᑯᑦ ᕿᑎᖓᓂᓪᓗᐊᕐᖓᑕ ᐱᓕᕆᐊᓂ ᖃᐅᔨᓴᖅᑎᓪᓗᒋᑦ ᐃᓕᓐᓂᐊᕐᓂᖅᒪ, ᐊᒥᓱᑦ 
ᐱᓕᕆᕕᐅᔪᑦ, ᐱᖃᓯᐅᑎᓪᓗᒋ ᐃᖅᑲᓇᐃᔭᖅᑐᓕᕆᔨᒃᑯᑦ, ᓱᓕ ᐃᓚᓯᕙᓪᓕᐊᒻᒪᑕ ᐃᓂᔅᓴᓂᑦ ᐅᕝᕙᓘᓐᓂ 
ᐱᓐᖑᐊᖃᓐᖓᑕ ᑲᑐᔾᔨᖃᑎᒌᑦ ᓇᓗᓇᐃᖅᓯᒪᔭᖏᓐᓂᑦ. ᒪᓕᒐᓕᐅᑦᑏᑦ ᐊᐱᖅᓱᕋᔭᖅᑐᑦ ᓇᓕᐊ 
ᐱᓕᕆᕕᐅᔪᖅ ᑐᓂᔭᐅᓯᒪᒻᒪᖔ ᐊᓯᓃᓂᐊᒃᓗᑎᒃ ᐊᖏᓂᖏᓐᓄᑦ ᐊᒻᒪᓗ ᓴᓇᓯᒪᓂᖓᓄᑦ ᐅᑕᖅᑭᑎᓪᓗᑕ 
ᖃᓄᐃᓐᓂᖏᓂᑦ ᐱᓕᕆᐊᓂ ᖃᐅᔨᓴᖅᑕᐅᔪᓂᑦ ᐃᓕᓐᓂᐊᕐᓂᐅᔪᖅ. 
 
ᐃᑦᓯᕙᐅᑕᖅ, ᑲᑎᒪᔨᕋᓛᑦ ᐅᖃᕐᒥᔪᑦ ᔫᑲ ᒐᕙᒪᖓ ᐅᖃᕋᑖᓚᐅᕐᒥᔪᑦ ᓴᖅᑮᓂᐊᕐᖓᑕ ᓇᒻᒥᓂᖅ 
ᐅᑎᖅᑐᔅᓴᐅᒐᔭᖅᑐᓂᑦ ᒪᓕᒐᕐᒥᑦ ᑭᒃᑯᓕᒫᓄᑦ ᐱᔨᖅᑎᓄᑦ. ᒪᓐᓇᐅᔪᖅ ᒪᓕᒐᓕᐅᖅᑎᐅᔪᑦ ᔫᑲᒥ, ᓄᓇᔅᓯᐊᕐᒥ, 
ᓄᓇᕗᒻᒥ ᑭᒃᑯᓕᒫᓄ ᐱᔨᖅᑎᖅᑏ ᐊᑖᓂᑉᐳᑦ ᒐᕙᒪᑐᖃᒃᑯᑦ ᓄᖅᑲᑎᓪᓗᒋᑦ ᐊᑭᓕᖅᑕᓲᑦ ᐸᕐᓈᒥ. 
ᒪᓕᒐᓕᐅᖅᑎ ᑕᑯᒍᒪᒋᕗᑦ ᐅᖃᕐᓗᑎ ᐃᖅᑲᓇᐃᔭᖅᑎᖏᓐᓄᑦ ᑕᐃᒪᐃᑦᑐᒥ ᐱᓇᓱᐊᕐᓂᐊᕐᒪᖓᑕ 
ᐅᕝᕙᓘᓐᓂᒃ ᒪᓐᓇᐅᖅ ᐊᑐᖅᑕᐅᔪᖅ ᐊᑐᕐᓗᒍ. 
 
ᐃᑦᓯᕙᐅᑕᖅ, ᐊᑕᐅᓯ ᐅᖃᐅᓯᐅᓚᐅᖅᑐᖅ ᑲᑎᒪᔨᕋᓛᓄᑦ ᑐᓴᖅᑕᐅᕙᒃᑐᑦ ᐱᑕᖃᕆᐊᖃᕐᓂᖓᓂᒃ 
ᐅᓐᓂᕐᓗᕝᕕᐅᔪᓐᓇᖅᑐᒥᒃ ᐃᖅᑲᓇᐃᔭᖅᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᑦ ᑕᒪᒃᑯᓄᖓ ᐃᖅᑲᓇᐃᔭᖅᑎᐅᔪᓄᑦ 
ᐃᑲᔪᖅᑕᐅᔭᕆᐊᓕᓐᓄᑦ ᐅᐸᒃᑕᐅᔪᓐᓇᖅᑐᒥᒃ - ᐱᓗᐊᖅᑐᒥᒃ ᑕᐃᒃᑯᐊ ᐃᖅᑲᓇᐃᔭᖅᑎᐅᔪ 
ᐊᖅᑯᑎᖃᓐᖏᑦᑐᓄᑦ ᐅᓐᓂᕐᓗᒐᓱᐊᕐᓂᕐᒧᑦ ᑲᒪᔨᐅᔪᓂᒃ. ᑕᐃᒪᓕ ᐅᖃᕈᒪᒐᔭᖅᐳᖑ ᑖᒃᑯᐊ ᐱᓕᕆᕕᐅᔪᑦ 
ᖃᐅᔨᓴᕐᓗᑎᒃ ᑕᒪᒃᓱᒥᖓ ᐊᕐᕋᒍᒥ ᐊᒡᒋᐸᓪᓕᐊᔪᒥᒃ. 
 
ᑕᒪᔾᔭ ᐅᖃᐅᓯᕐᖓᐅᑎᒃᑲ. ᐃᒃᓯᕙᐅᑖᖅ. ᒪᓕᒐᓕᐅᖅᑎᑦ ᐅᖃᐅᓯᖃᕈᓐᓇᖅᑐᑦ ᐊᒻᒪᓗ ᐊᐱᕐᓱᕈᓐᓇᕐᑐᑎᒃ 
ᑲᔪᓯᕙᓪᓕᐊᑎᓪᓗᑕ ᕿᒥᕐᕈᔭᐅᓂᖓᓄᑦ ᐱᓕᕆᕕᐅᔪᑉ ᒥᒃᓴᐅᓴᒃᓯᒪᔭᖏᓐᓂᒃ. ᖁᔭᓐᓇᒥᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐃᖅᓱᒃᑎ, ᐊᐱᖅᓱᖅᑕᐅᕕᒻᒧᓚᐅᒃᑭ. ᖁᔭᓐᓇᒥᒃ. ᕿᓚᕝᕙᖅ, 
ᐃᔪᖅᑎᒋᔭᒃᑭᒃ ᑭᓇᒃᑯᓂᖏᓐᓂᒃ ᐅᖃᐅᓯᕆᓚᐅᒃᑭᒃ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): Hᐊᐃᒍᖅ. ᑐᓴᕋᑕᓐᖏᓐᓇᒃᑭᒃ. ᐊᐱᖅᑯᑎᑦ 
ᐅᖃᐅᓯᕆᒃᑲᓐᓂᕈᓐᓇᖅᐱᐅᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᕆᔪᓐᓇᖅᐱᒋᒃ ᐃᑲᔪᖅᑎᒋᔭᒃᑭᒃ ᑭᓇᒃᑯᓂᖏᓐᓂᒃ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓴᐅᒥᓐᓂᑦᑐᖅ ᑳᒪᓐ ᓕᕙᐃ ᑐᖏᓕᕋ ᐊᒻᒪᓗ ᑕᓕᖅᐱᓐᓂ 
ᑖᒻ ᑕᒻᓴᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 10-ᒥᓂᓯᖃᖅᑐᓯ ᐅᖃᓪᓚᒍᒪᒍᑦᓯ ᒪᓕᓪᓗᒍ ᒪᓕᒐᖅ 77(1) 
ᐱᔾᔪᑎᖃᖅᑐᖅ ᒥᓂᔅᑕᐅᑉ ᐅᖃᐅᓯᕐᖓᐅᑎᖏᓐᓄᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑦᑎᐊᖅᐳᖓ ᖃᐃᔪᓐᓇᕐᒪᑕ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᑕᒪᒃᑯᐊ ᐅᐱᒋᕙᕗᑦ ᐱᕙᓪᓕᐊᓂᐅᔪᑦ ᓄᓇᑦᑎᓐᓂᒃ. ᑭᒡᒐᖅᑐᐃᒐᑦᑕ 
ᐊᔾᔨᒌᓐᖏᑦᑐᓂᒃ ᓄᓇᓕᐅᔪᓂᒃ ᐊᒻᒪᓗ ᒪᓕᒐᓕᐅᖅᑎᐅᓪᓗᑕ ᖁᕕᐊᓱᒃᐳᒍ ᒫᓐᓇᐅᔪᖅ ᖃᓄᐃᓕᖓᓂᐅᔪᒥᒃ, 
ᑭᓯᐊᓂᓕ ᑕᑯᒃᑲᓐᓂᕈᒪᒐᓗᐊᖅᑐᒍᑦ ᐱᕙᓪᓕᐊᓂᕐᒥ ᑕᕝᕙᓂ ᐱᓕᕆᕕᐅᔪᒥ. 
 
ᐅᖃᕈᒪᔪᖓ ᑕᒪᓐᓇ ᐃᓪᓗᑭᕐᓴᕐᓂᐅᔪᖅ ᐊᕝᕕᐊᕈᑕᐅᓂᖅᐸᐅᒻᒪᑦ ᐊᒻᒪᓗ ᑕᒪᓐᓇᖃᐃ ᐱᔾᔪᑎᒋᓪᓗᒍ, 
ᐃᖅᑲᓇᐃᔭᖅᑎᓂᒃ ᓇᓂᓯᑦᑎᐊᕈᓐᓇᐸᓐᖏᓚᒍᑦ. ᑭᓯᐊᓂᓕ, ᐃᓱᒪᓗᒍᑎᒃᑲᓐᓂᐅᔪᖅ ᑕᒪᒃᑯᐊ 
ᐃᖅᑲᓇᐃᔭᖅᑎᐅᔪᑦ ᕿᓚᒥᑲᐃᓐᓇᑯᓗᒃ ᑕᒫᓂᒐᐃᒻᒪᑕ ᐊᒻᒪᓗ ᐊᓯᖏᓐᓂᑦ ᐃᖅᑲᓇᐃᔭᓄᑦ ᓄᒃᑎᕆᖅᑐᑎᒃ, 
ᐃᓛᓂᒃᑯᑦ ᖃᐅᔨᒪᓕᕈᓐᓇᕐᓯᕙᓐᖏᒻᒪᕆᑦᑐᑦ ᐊᓪᓚᕝᕕᐅᔪᒥᒃ. 
 
ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ, ᑕᒪᒃᑯᐊ ᑮᓇᐅᑦᔭᒃᓴᖏᑦ ᖃᑦᑎᓐᓇᐅᓂᕐᓴᐅᒻᒪᖔᑕ ᐊᓯᖏᑕ 
ᐱᓕᕆᕕᐅᔪᑦ ᑮᓇᐅᑦᔭᒃᓴᖏᓐᓂᒃ. ᐃᓛᓐᓂᒃᑯᑦ ᐱᐅᔪᐊᓗᓐᓂ ᐃᖅᑲᓇᐃᔭᖅᑎᖃᓱᖑᓪᓗᑕ ᐊᒻᒪᓗ 
ᓄᖅᑲᓕᖅᐸᒃᑐᑎᒃ ᑮᓇᐅᑦᔭᓴᓐᖏᓗᐊᕐᓂᕐᒧᑦ. ᕿᓂᓕᖃᑦᑕᕐᒪᑕ ᑮᓇᐅᑦᔭᒃᓴᓇᕐᓂᕐᓴᐅᔪᓂᒃ ᐊᓯᖏᓐᓂ 
ᑲᑐᑦᔨᖃᑎᒋᓂᒃ. ᑕᒪᓐᓇᑐᕙᓪᓚᐃᖏᒻᒪᑦ ᐃᓪᓗᖃᓐᖏᓐᓂᖅ. ᐃᓄᒃᑕᖃᖅᑐᖅ ᐃᓪᓗᖃᕈᓐᓇᖅᑐᓂᒃ 
ᐅᕝᕙᓘᓐᓃᑦ ᐃᓂᒃᓴᖃᖅᑐᓂᒃ, ᐃᖅᑲᓇᐃᔭᕈᓐᓇᖅᑐᓂᒃ ᑭᓯᐊᓂᓕ ᐊᐅᓛᖃᑦᑕᑐᐃᓐᓇᖅᑐᑦ ᐃᖅᑲᓇᐃᔭᒥᒃ 
ᐃᖅᑲᓇᐃᔭᒧᑦ ᕿᓂᖅᑐᑎᒃ ᑮᓇᐅᔭᒃᓴᖏᑦ ᐃᑲᔪᕈᓯᐊᖏᑦ ᓇᓕᐊᒃ ᐱᐅᓂᕐᓴᐅᒻᒪᖔᑕ. 
 
ᑕᐃᒪᓕ ᑕᒪᓐᓇ ᖃᐅᔨᓴᖅᑕᐅᔭᕆᐊᖃᖅᑐᖅ ᑕᒪᓐᓇ ᐃᒃᐱᓐᓇᕐᓂᖃᕐᒪᑦ ᐃᖅᑲᓇᐃᔭᖅᑎᑦᑎᓐᓂ 
ᐱᓯᒪᑦᑎᓇᓱᐊᕐᓂᕐᒥᒃ ᐊᒻᒪᓗ ᐱᓗᐊᖅᑐᒥᒃ ᓄᓇᕗᑦ ᒐᕙᒪᒃᑯᖏᓐᓂ ᐊᒃᓱᕈᕐᓇᕐᒪᑦ ᐃᖅᑲᓇᐃᔭᖅᑎᖃᕐᓂᕐᒧᑦ 
ᐱᐅᔪᑕᐅᔪᓂᒃ ᐊᔪᓐᖏᓐᓂᖅᐸᐅᔪᓂᒃ ᑕᒪᒃᑯᓇᓂ ᐃᖅᑲᓇᐃᔭᕐᕕᐅᔪᓂᒃ. ᕿᒥᕐᕈᒋᐊᖃᖅᐸᓪᓚᐃᒍᓐᓂᖅᑐᒍ 
ᕿᓚᒥᒧᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᐃᖅᑲᓇᐃᔭᖅᑎᖃᕆᐊᖃᕋᑦᑕ ᐊᖏᕐᓯᒪᑦᑎᐊᖅᑐᓂᒃ ᓄᓇᕗᒻᒥ ᐊᒻᒪᓗ 
ᐃᖅᑲᓇᐃᔭᖅᑎᐅᔪᑦ ᐃᓕᒃᑲᓗᐊᖅᑐᑎᒃ ᐃᖅᑲᓇᐃᔭᒥᓂᒃ, ᑐᑭᓯᕙᓪᓕᐊᓕᓲᑦ ᓇᓗᓇᕐᓂᖏᓐᓂᒃ 
ᐃᖅᑲᓇᐃᔮᖏᑕ ᖃᓄᕐᓗ ᐊᐅᓚᑕᐅᒋᐊᖃᕐᒪᖔᖅ ᐊᐅᓚᑦᓯᐊᓂᖅᓴᐅᖁᓪᓗᒍ ᐱᓕᕆᕕᐅᔪᖅ, ᑭᓇᓕᒫᖅ 
ᑕᒪᒃᑯᓇᖓᑦ ᐃᓕᒍᓐᓇᖅᑐᖅ. 
 
ᒐᕙᒪᒃᑯᓂᓪᓕ ᐃᖅᑲᓇᐃᔮᑦ, ᑮᓇᐅᔾᔭᑦᓵᖑᔪᑦ ᒥᑭᓗᐊᖅᐸᑕ, ᑕᒪᓐᓇ ᐊᕝᕕᐊᕈᑕᐅᒍᓐᓇᕐᒥᔪᖅ. 
ᕿᒥᕐᕈᔭᕆᐊᖃᕐᒃᑐᒍᑦ ᐃᖅᑲᓇᐃᔭᖅᑎᓕᒫᑦ ᐃᑲᔫᓯᐊᑦᓴᖏᓐᓂᒃ ᑮᓇᐅᔾᔭᓵᖏᓐᓂᓪᓗ ᐱᓯᒪᑦᓰᓐᓇᕈᒪᒍᑦᑕ 
ᐃᖅᑲᓇᐃᔭᑦᓯᐊᖅᐸᑦᑐᓂᒃ ᓄᓇᕗᒥᐅᓂᒃ, ᐱᓗᐊᖅᑐᒥᓪᓗ ᐱᔪᓐᓇᕐᓂᑖᖅᑎᑕᐅᓯᒪᔪᑦ. ᖃᐅᔨᒋᐊᖃᖅᑐᒍᑦ 
ᑮᓇᐅᔾᔭᑦᓵᖏᑦ ᒥᑭᓂᖅᓴᐅᒻᒪᖔᑕ ᐊᓯᖏᓐᓂᒃ ᐃᖅᑲᓇᐃᔮᖑᔪᓂᒃ. ᑕᐃᒪᐃᑉᐸᑦ, ᐃᓄᐃᑦ ᑕᒪᒃᑯᓇᖓᑦ 
ᖁᔭᓈᕐᓂᐅᓴᓲᖑᒻᒪᑕ. 
 
ᐃᓪᓗᑦᓴᖃᑦᓯᐊᖏᓐᓂᐅᔪᖅ ᐊᕝᕕᐊᖅᑐᑑᖏᒻᒪᑦ ᒫᓂ. ᐃᒪᐃᒻᒪᑦ ᓱᓕ ᐊᒥᓱᐊᓘᒻᒪᑕ ᐃᓕᓐᓂᐊᑦᓯᐊᖅᓯᒪᔪᑦ 
ᓄᓇᕗᒥ ᐃᖅᑲᓇᐃᔭᖏᑦᑐᑦ ᒐᕙᒪᒃᑯᓐᓂ. ᐱᔾᔪᑕᐅᓪᓗᑎᖃᐃ ᑮᓇᐅᔾᔭᑦᓵᕆᒐᔭᖅᑕᖏᑦ. ᐃᓄᒐᓴᐅᒐᓗᐊᕐᒪᑕ 
ᓄᓇᕗᒥ ᐃᖅᑲᓇᐃᔭᕈᓐᓇᖅᑐᑦ ᐊᒻᒪᓗ ᐱᓇᓱᐊᓕᕋᐃᒐᓗᐊᕐᒪᑕ, ᐃᑉᐱᒋᔭᐅᕙᖏᒻᒪᑕ. ᐃᓚᖏᑦ  

ᐊᐱᖅᓱᖅᑕᐅᒍᒪᕙᖏᒻᒪᑕ ᓂᕈᐊᖅᑎᓄᑦ ᑲᑎᒪᔨᕋᓛᓄᑦ, ᐱᓗᐊᖅᑐᒥᒃ ᐃᓄᐃᑦ, ᑕᐃᑦᓱᒧᖓ 
ᐃᖅᑲᓇᐃᔮᑦᓴᒧᑦ. ᐊᓪᓛᑦ ᐃᓄᐃᑦ ᐱᓇᓱᐊᖅᓯᒪᔫᒐᓗᐊᑦ ᐊᐱᕆᒐᔪᒻᒪᑕ ᓱᒻᒪᑦ ᖃᐅᔨᒃᑲᖅᑕᐅᕙᖏᒻᒪᖔᑕ 
ᐊᐱᖅᓱᖅᑕᐅᓂᐊᕐᒪᖔᕐᒥᒃ, ᐊᐱᖅᓱᖅᑐᖃᕐᓂᐊᕐᒪᖔᕐᓘᓐᓃᑦ. ᖃᐅᔨᓴᕋᓱᐊᖅᓯᒪᔭᕋᓗᐊᕋ ᑕᒪᓐᓇ, ᑭᓯᐊᓂᓕ 
ᐊᑲᐅᖏᔾᔪᑎᓯᐊᑐᐃᓐᓇᖅᐸᒃᑲᒪ. 
 
ᐃᓄᓐᓂᒃ ᖃᐅᔨᒪᔭᖃᖅᑐᖓ ᖁᕝᕙᓯᓐᓂᖅᓴᓂᒃ ᐱᓇᓱᐊᒐᖃᕈᓐᓇᖅᑐᓂᒃ ᒪᑯᓇᖓᑦ ᐊᖏᔪᖅᑳᖑᓂᕐᒧᑦ 
ᖃᐅᔨᒪᒐᒪ ᐱᔪᓐᓇᖅᑐᓂᒃ ᐃᓄᓐᓂᒃ ᓄᓇᖅᑲᑎᒋᓯᒪᒐᒃᑭᑦ. ᕿᒥᕐᕈᔭᕆᐊᖃᖅᑐᒍᑦ ᐃᓘᓐᓇᖏᓐᓂᒃ 
ᐱᓇᓱᐊᖅᑐᓂᒃ ᓂᕈᐊᕐᓇᓱᐊᕐᓂᒥᓪᓗ. ᓱᒻᒪᓪᓕ ᒪᑯᐊ ᐃᓚᖏᑦ ᕿᒥᕐᕈᔭᐅᖏᑦᓯᐊᒻᒪᕆᑉᐸᑉᐸᑦ? ᐃᓛᓐᓂᒃᑯᑦ 
ᐃᓄᓐᓂᒃ ᐊᐱᕆᕙᑦᑐᖓ, ᓱᒻᒪᓪᓕ ᒐᕙᒪᒃᑯᓐᓂᒃ ᐃᖅᑲᓇᐃᔮᖅᑖᕋᓱᐊᖏᓚᑎᑦ? ᑭᐅᕙᑦᑐᑦ 
ᐱᓇᓱᐊᖅᓯᒪᓂᕋᖅᑐᑎᒃ ᑭᓯᐊᓂᓕᒎᖅ ᐱᓇᓱᐊᕈᑎᖏᑦ ᐅᖃᐅᓯᕆᔭᐅᖏᑦᓯᐊᒻᒪᕆᑉᐸᒻᒪᑕ  
ᐃᒋᑕᒥᓂᖅᔫᔮᑐᐃᓐᓇᖅᐸᒻᒪᑕ. ᑕᐃᒪᐃᒋᐊᖃᖏᑦᑑᒐᓗᐊᕐᓕ, ᓄᓇᕘᓕᐅᓚᐅᖏᓇᑦᑕᓕ ᑕᐃᒫᒃ 
ᑲᒪᒋᔭᐅᓂᐊᖁᓪᓗᒋᑦ. ᐱᓇᓱᐊᖅᑐᓕᒫᑦ ᕿᒥᕐᕈᔭᐅᑦᓯᐊᕆᐊᓖᑦ, ᐃᓕᓐᓂᐊᖅᓯᒪᓃᓐᓇᖏᑎᒎᖏᑦᑐᑦ. 
 
ᐊᒥᓱᐊᓘᒻᒪᑕ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂ, ᐃᓚᖏᑦ ᐊᑯᓂᐊᓗᒃ ᐃᓕᓐᓂᐊᕐᓂᕆᓯᒪᔭᖏᓪᓗ 
ᖁᓕᒨᖅᓯᒪᑐᐃᓐᓇᕈᓗᐊᖅᐸᑕ, ᐃᓕᒍᓐᓇᖅᐸᔪᔪᑦ ᐱᔭᕆᐊᖃᖅᑕᓕᒫᒥᓐᓂᒃ ᓱᒋᐊᖃᕆᐊᑦᓴᕐᓗ 
ᖃᐅᔨᒪᓕᖅᑐᑎᒃ, ᑕᐃᑯᖓᓗ ᑎᑭᒐᐃᒻᒪᑕ, ᐱᒍᓐᓇᖅᓯᓂᖃᖅᐸᑦᑐᑦ ᐃᓕᓐᓂᐊᕇᖅᓯᒪᔪᖅᑎᑐᑦ 12ᓂᒃ. 
 
ᑕᐃᒪᐃᒻᒪᑦ, ᑐᑭᓯᓇᖅᑐᖅ ᕿᒥᕐᕈᓪᓗᒍᓗ ᑕᒪᓐᓇ ᐊᑲᐅᖏᓕᐅᕈᑕᐅᔪᖅ, ᐅᖃᖃᑎᖃᖅᓯᒪᓕᖅᑐᖓ ᐃᓄᓐᓂᒃ 
ᒥᑦᓵᓄᑦ ᖃᐅᔨᓯᒪᔭᖏᓐᓂᒃ, ᑕᐃᒃᑯᓄᖓ ᑭᓯᐊᓂ ᐅᖃᐅᓯᖃᑎᒋᔭᕐᓂᒃ ᑐᑭᓯᐊᔭᑐᐊᕆᒐᒃᑭᑦ 
ᖃᐅᔨᓯᒪᓕᖅᑐᖓᓗ ᐊᔾᔨᒌᖏᑦᑐᓂᒃ ᑕᐃᒃᑯᓇᖓᑦ ᐃᖅᑲᓇᐃᔮᖅᑖᕋᓱᐊᖅᓯᒪᔪᓂᒃ ᒐᕙᒪᒃᑯᓐᓂ ᐊᒻᒪᓗ 
ᖃᐅᔨᓯᒪᓕᖅᑕᖏᓐᓂᒃ ᐱᓇᓱᐊᖅᓯᒪᔭᖏᓐᓂᒃ. ᖃᐅᔨᓯᒪᓪᓚᕆᓕᖅᑐᖓ ᑐᓴᕈᒥᓇᖏᑦᑐᓂᒃ ᒥᑦᓵᓄᑦ ᓄᓇᕗᑉ 
ᒐᕙᒪᖏᑕ ᓂᕈᐊᖅᐸᓪᓕᐊᒍᓯᖏᓐᓂᒃ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ ᕿᒥᕐᕈᑦᓯᐊᕆᐊᖃᓕᕋᓗᐊᕐᖓᑕ ᐊᑐᑦᓯᐊᕋᓱᐊᕐᓂᕐᒥᒃ ᑲᒪᑦᓯᐊᕐᓗᑎᓪᓗ ᐃᓄᓕᒫᓂᒃ 
ᑲᒪᒋᔭᐅᑦᓯᐊᕈᒪᓂᖏᑦ ᒪᓕᓪᓗᒋᑦ ᐅᐱᓐᓇᕋᓂ ᐊᑕᐅᓯᐅᖏᑦᑐᒧᑦ ᐊᐱᕆ.ᔭᐅᓯᒪᓕᕋᒪ ᒥᑦᓵᓄᒃ 
ᐃᖅᑲᓇᐃᔮᑦᓴᒥᒃ ᐱᓇᓱᐊᕐᓂᕐᒧᑦ, ᐱᓗᐊᖅᑐᒥᒃ ᑕᐃᒃᑯᐊ ᐱᔪᓐᓇᕐᓂᓖᑦ ᑭᓯᐊᓂᓕ 
ᑐᑭᓯᐅᒪᑦᓯᐊᖏᓐᓂᖏᓐᓄᑦ ᖃᓪᓗᓈᑎᑐᑦ, ᐃᓱᒪᑦᓴᖅᓯᐊᕆᔭᐅᖏᒻᒪᕆᑉᐸᒻᒪᑕ. ᐃᓄᒐᓵᓗᐃᑦ 
ᖃᐅᔨᓯᒪᔭᕐᒥᓐᓂᒃ ᐅᖃᐅᓯᖃᖅᓯᒪᓕᕐᒪᑕ. 
 
ᐊᓪᓛᑦ ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ ᐊᔪᖏᔾᔪᑎᓕᐊᓗᐃᑦ ᐊᐱᖅᓱᑕᐅᖃᑦᑕᓯᒪᖏᒻᒪᑕ ᑕᒪᒃᑯᓄᖓ 
ᐃᖅᑲᓇᐃᔮᑦᓴᓄᑦ ᓇᓗᓇᖏᓚᕐᓗ ᐊᐱᕆᔭᐅᓂᐊᖏᓐᓂᖏᑦ ᐱᔪᒪᒻᒪᖔᑕ ᐃᖅᑲᓇᐃᔮᑦᓴᒥᒃ 
ᐊᑭᕋᖅᑐᖅᑕᐅᓂᑯᒧᑦ ᐊᑕᐅᓯᕐᒥᒃ ᐅᖃᐅᓯᓖᑦ ᐃᓄᐃᑦ. ᒥᑭᔫᑎᑦᓯᓪᓚᕆᒻᒪᑦ ᐃᓄᖁᑎᑦᑎᓐᓂᒃ 
ᐋᓐᓂᓇᖅᑐᓂᓗ ᑕᒪᒃᑯᐊ ᑐᓴᖅᑐᒋᑦ ᑭᒡᒐᑐᖅᑎᓪᓗᑕ ᓄᓇᕗᒥᐅᓂᒃ. 
 
ᓱᓕᓪᓗᖓ ᐅᖃᖅᐳᖓ ᑕᒪᓐᓇ ᐱᓪᓗᒍ ᖃᐅᔨᒐᓱᐊᖅᓯᒪᓕᖅᑐᖓᓗ ᖃᓄᐃᓕᖓᓕᕐᒪᖔᖅ ᐃᓄᐃᑦ 
ᐃᖅᑲᓇᐃᔮᖅᑖᕋᓱᐊᕐᓂᕆᔭᖏᑦ ᐊᒥᓱᓂᓪᓗ ᐅᖃᖃᑎᖃᖅᓯᒪᓕᖅᑐᖓ ᐃᓄᓐᓂᒃ ᐱᓪᓗᒍ ᑖᓐᓇ 
ᐊᑲᐅᖏᓕᐅᕈᑎ ᒪᕐᕉᓐᓂᒃ ᐊᕐᕌᒎᓐᓂᒃ. ᐊᒥᓱᒻᒪᕆᓐᓂᒃ ᐊᐱᖅᓱᖅᓯᒪᓕᖅᑐᖓ ᑕᒪᑦᓱᒪ ᒥᑦᓵᓄᑦ. ᖁᔭᓐᓇᒦᒃ, 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕕᐅᔭᖅ. 10 ᒥᓂᑦᓯᓂᒃ. 

Hᐊᕕᐅᔭᖅ (ᑐᓵᔨᑎᒍᑦ): ᓇᐃᑦᑐᒥᐅᓐᓃᑦ ᐅᖃᕈᒪᒐᒪ. ᐊᓯᖏᓐᓂᒃ ᑐᓴᕆᐊᑦᓴᖅ ᐱᐅᔪᖅ. ᐊᒥᓲᓂᖅᓴᓂᒃ 
ᐱᓇᓱᐊᕋᓗᐊᖅᑐᒍᑦ ᐃᓄᓐᓂᒃ ᐃᖅᑲᓇᐃᔭᖅᑐᑦᓴᓂᒃ ᒐᕙᒪᑦᑎᓐᓂ. 
 
ᐅᓪᓗᒥᒧᑦ, ᐊᒥᓱᓂ ᐊᐱᖅᓱᐸᒃᑲᔅᓯ ᐃᓄᓐᓂᑦ ᐃᖅᑲᓇᐅᔭᖅᑖᕋᓱᐊᖅᑐᓂᑦ ᓄᓇᕘᒥ ᐅᕝᕙᓘᓐᓂᑦ 
ᓄᓇᓕᖁᑎᖏᓐᓂ. ᑕᓐᓇ ᓴᖅᑭᖅᑎᓚᐅᕐᒥᔭᕋ ᐊᕐᕌᓂ, ᑐᓴᓚᐅᓐᖏᓐᓇᒪ, ᐅᕝᕙᓘᓐᓂᑦ ᑐᓴᓚᐅᖅᑕᒃᑲ 
ᐊᕐᕌᓂ ᐊᐱᖅᓱᖅᑐᒥᓂᐅᑎᓪᓗᒋ ᐃᓄᓐᓂ ᐃᖅᑲᓇᐅᔭᖅᑕᕋᓱᐊᖅᑎᓂᑦ ᐃᓄᐃᑦ ᐊᐱᖅᓱᖅᑕᐅᖁᔭᕗᑦ 
ᐃᓄᐃᓐᓇᖅᑐᑦ ᐅᖃᐅᓯᖓᓂᑦ.  
 
ᐃᓄᖁᑎᕗ ᐳᐃᒍᖁᓐᖏᑕᕗᑦ ᐅᖃᓯᑦᑎᓐᓂᑦ ᐊᒻᒪᓗ ᐊᐱᓱᑎᓪᓗᑕ ᐃᓄᓐᓂᑦ, ᐊᐱᖅᓱᕐᓂᐊᕈᑦᑕ ᐃᓄᓐᓂ 
ᑕᖅᑳᓂ ᐃᓄᐃᓐᓇᖅᑐᑦ ᓂᓪᓕᐊᒍᒪᒐᓗᐊᖅᑎᓪᓗᒋᑦ ᐃᓄᐃᓐᓇᖅᑐᑦ, ᐊᑲᐅᓐᖏᓕᐅᕈᑎᖃᐃᓐᓇᕈᔪᑦᑐᒍ 
ᐅᖃᐅᓯᑦᑎᓐᓂᑦ ᐊᐱᖅᓱᑎᓪᓗᑕ. ᑕᐃᒪᐃᓚᐅᖅᓯᒪᓂᐅᓴᑐᐃᓐᓇᕐᒥᔪᑎᑦ. ᐊᓐᓂᓇᒻᒪᕈᑦᑐ ᑕᒪᓐᓇ ᑐᓴᖅᑐᒍ  
ᐅᐱᓐᓇᕋᓂ ᑐᑭᓯᐊᓐᖏᓇᒃᑭᑦ ᐃᓄᐃᓐᓇᖅᑐ. ᖃᓪᓗᓈᑎᑐᕈᒪᔪᖓ ᑕᐃᒪᐃᓕᔪᓂᑦ ᑐᓴᐃᓐᓇᕈᔪᑦᑐᒍ 
ᐊᐱᖅᓱᖅᑎᓂᑦ. ᑕᐃᒪᐃᑦᑐᒥ ᑕᑯᒍᒪᓐᖏᑦᑐᒍ ᐅᕙᒍᑦ ᒐᕙᒪᖁᑎᖏᓐᓂᑦ ᐱᓕᐊᖅᑐᒥ ᓯᕗᓂᑦᑎᓐᓂ, 
ᐅᕝᕙᓘᓐᓂ ᑐᓵᓗᓂ ᑐᓵᒍᒪᓐᖏᑦᑐᒍ ᐃᓄᐃᓐᓇᖅᑐ ᓂᓪᓕᐊᔪᓂᑦ. ᒪᓐᓇ ᐱᐅᓯᕙᓪᓕᐊᓕᖅᑑᒐᓗᐊᖅ 
ᖃᐅᔨᒪᔪᔅᓴᐅᕗᑎᑦ. 
 
ᐅᓇ ᐅᖃᐅᓯᕆᒍᒪᑐᐃᓐᓇᕐᒥᔭᕋ. ᐅᐱᕐᖔᒃᑯ ᐃᓕᓐᓂᐊᖅᑏ ᐃᖅᑲᓇᐅᔭᕐᓂᖏ. ᐅᐱᕐᖔᓕᒪᖅ ᐃᓕᓐᓂᐊᖅᑏ 
ᐃᖅᑲᓇᐅᔭᕈᒪᒻᒪᑕ ᐊᒻᒪᓗ ᖁᕕᐊᑦᑐᖓ ᑐᓴᖅᑐᖓ ᐃᓕᓐᓂᐊᖅᑏ ᐃᖅᑲᓇᐅᔭᕈᒪᔪᖅ ᐅᐱᕐᖔᓕᒫᒥ. ᐃᓚᖏ 
ᓄᓇᓕᐅᔪᖅ ᐅᖃᐅᔾᔭᐅᕙᓐᖏᒻᒪᑕ ᐅᕝᕙᓘᓐᓂ ᖃᐅᔨᒪᓐᖏᑎᐊᖅᑐ ᐅᐱᕐᖔᒥ ᐃᖅᑲᓇᐅᔭᔅᓴᓂᑦ 
ᐱᓗᐊᖅᑐᒥ ᐃᓕᓐᓂᐊᖅᑐᓄ ᐱᔭᕆᖅᑐᓄᑦ ᐅᐱᕐᖔᒥ ᐊᒻᒪᓗ ᐃᖅᑲᓇᐅᔭᔅᓴᓯᐅᖅᑐᑦ. 
 
ᐃᓕᓐᓂᐊᖅᑏᑦ ᑐᓴᐅᒪᑎᓐᓇᒋ ᐃᖅᑲᓇᐅᔭᔅᓴᓂᑦ ᐅᐱᕐᖔᑯᑦ, ᐃᓚᓐᓂᒃᑯᑦ ᐃᖅᑲᓇᐅᔭᖅᑖᕋᓱᒍᓐᓇᖏᑦᑐᑦ. 
ᑕᒻᒪᓐᓇ ᓴᖅᑭᖅᔫᒥᓚᕐᒥᔪᖅ ᐅᐊᑦᑎᐊᕈᒃᑲᓐᓂᖅ ᖃᓄᐃᓕᕐᒪᖓᑕ ᐃᓕᓐᓂᐊᖅᑐᑦ ᐃᖅᑲᓇᐃᔭᖅᑐᑦ ᐅᐱᕐᖔᑯ 
ᒪᒃᑯᑦᑑᒐᓗᐊᓂ ᐃᓕᓐᓂᐊᖏᑦᑐᓂ ᓄᓇᓕᓐᓂ. ᓴᖅᑭᑎᓐᓂᐊᖅᑲᕋ ᐊᐱᖅᑯᓯᕆᓗᒍ ᐅᐊᑦᑎᐊᕈᒃᑲᓐᓂᖅ. 
ᖁᔭᓐᓇᒥᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐳᕐᑭᓐᓇᖅ. 
 
ᐳᕐᑭᓐᓇᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ ᐃᑦᓯᕙᐅᑕᖅ, ᐅᖃᐅᓯᖃᒐᓚᓐᓂᐊᖅᑐᖓ. ᒪᑐᐃᖅᓯᓂᖓᓂ 
ᐅᖃᖅᑲᐅᒪᑦ ᐱᖃᓯᐅᔾᔨᒐᔭᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᖅᑲᓇᐅᔭᖅᑎᑕᖅᐸᓪᓕᐊᑎᓪᓗᒋᑦ ᐊᒻᒪᓗ 
ᖁᕕᐊᒻᒪᕆᑦᑐᖓ ᑕᒪᓐᓇ ᑐᓴᕆᐊᖓ ᐅᐱᓐᓇᕋᓂ ᓄᓇᕗᑦ ᒐᕙᒪᖓ ᓴᖅᑭᑕᐅᓚᐅᖅᓯᒪᔪ ᐃᓄᓐᓄ 
ᓄᓇᕕᒻᒥᐅᑕᓄᑦ.  
 
ᐃᓄᓐᓅᓂᓐᖏᑉᐸᑦ ᓄᓇᕗᒻᒥᐅᑕᓄᑦ ᒐᕙᒪᐅᔪᖅ ᐱᑕᖃᕋᔭᓐᖏᑦᑐᖅ. ᑕᐃᒪᐃᒻᒪᑦ, ᐃᒪᐃᓕᖓᕗᖅ, 
ᖁᕕᐊᓱᕕᐅᑎᓚᐅᖅᑐᒍ ᓴᖅᑭᑎᑦᑎᓂᕐᒥ ᑎᑎᕋᖅᓯᒪᔪᒥᑦ ᐊᑐᕋᔭᖅᑐᒥᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑦᑕᑎᒋᓗᓂᐅᒃ. ᖁᕕᐊᓱᑦᑐᖓ ᑕᓐᓴ ᒪᓕᒐᕆᔭᐅᒻᒪᑦ, ᑭᓯᐊᓂ ᐱᒋᐊᕐᓂᖃᖅᑐᖅ ᐅᖃᐅᓯᓂᑦ. 
ᐊᑐᓕᖅᑎᒋᐊᖃᓚᐅᖅᑕᕋᓗᐊᕗᑦ ᐊᒻᒪᓗ ᑲᑎᑦᑎᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖁᕕᐊᑦᑐᖓ 
ᐊᒻᒪᓗ ᑐᓴᕈᒥᓇᖅᑐᓂ ᑲᑎᑦᑎᑕᐅᓂᐊᕐᖓᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᖏᓐᓂ ᐱᓕᕆᕕᐅᔪᓂ.  
ᑕᑯᔪᒪᒐᓗᐊᖅᑐᒍ ᐱᓕᕆᕕᐅᔪᓂᒃ ᐊᑐᖅᑎᑦᑎᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᐊᑭᕋᖅᑐᓐᖏᑦᑐᖓ 
ᖃᓪᓗᓈᓂᒃ. ᐄ, ᑕᐃᒃᑯᐊ ᐱᓕᕆᖃᑎᒋᑦᑎᐊᕈᒪᔭᒃᑲ ᐊᒻᒪᓗ ᐃᖅᑲᓇᐃᔭᖃᑎᒋᔪᓐᓇᒃᑎᐊᕈᒪᔭᒃᑲ. 
 
ᓇᓗᓇᕈᓐᓂᖅᑐ ᐃᓄᐃᑦ ᐅᖃᖃᑦᑕᐃᓐᓇᕐᒪᑕ ᓄᓇᕗᒻᒥᐅᑦ, ᓄᓇᑕᖃᑕᐅᓯᒪᔪᑦ ᖃᑦᓯᓐᓇᑯᓗᐃᑦ 
ᐃᖅᑲᓇᐃᔭᕐᒪᑕ. ᑕᒪᓐᓇ ᐳᐱᒍᕆᐊᖃᓐᖏᑕᕗᑦ. ᖃᐅᔨᒪᔪᖓ ᒐᕙᒪᐅᓪᓗᑕ ᓄᑕᖑᒐᑦᑕ ᐊᒻᒪᓗ ᐊᒃᓱᕈᕐᓇᕐᒪᑦ 
ᐊᑐᓕᖅᑎᑦᑎᓇᓱᐊᕆᐊᒃᓴᖅ ᒐᕙᒪᐅᓗᑕ ᐊᒻᒪᓗ ᖃᐅᔨᒪᓕᖅᑐᖓ ᑕᒪᓐᓇ 
ᐅᖃᐅᓯᕆᑐᐃᓐᓇᕆᐊᖃᕈᓐᓂᕋᑦᑎᒍᑦ ᓯᕗᓂᑦᑎᓐᓂᒃ. 

ᐅᑭᐅᓂᒃ ᖃᐃᕙᓪᓕᐊᔪᓂ, ᑕᒪᓐᓇ ᐃᓚᓕᐅᑦᔭᐅᓯᒪᖁᓂᐊᕋᒃᑯᑦ ᐅᐱᓐᓇᕋᓂ ᐃᓄᒐᑦᑕ ᐊᒻᒪᓗ ᒪᓕᓪᓗᑕ 
ᐅᖃᐅᓯᒃᑎᓐᓂᒃ ᐊᑐᖅᐸᒃᑕᑦᑎᓐᓂᒃ, ᐃᓄᒃᑎᑐᑦ ᐊᑐᖅᑕᐅᓂᕐᓴᐅᔭᕆᐊᖃᕋᓗᐊᕐᒪᑦ ᒐᕙᒪᒃᑯᑦ 
ᑎᑎᖅᑲᖁᑎᖏᓐᓂᒃ. 
 
ᖃᐅᔨᒪᔪᖓ ᓄᑖᓂᒃ ᐃᖅᑲᓇᐃᔭᖅᑎᑖᓚᖅᑐᒍᑦ, ᐊᒻᒪᓗ ᓂᕆᐅᒃᑐᖓ ᒐᕙᒪᒃᑯᑦ ᐊᓪᓚᕝᕕᖏᓐᓂᒃ ᐃᓄᒃᑎᑐᑦ 
ᐅᖃᐅᓯᕐᒥᒃ ᐊᑐᕐᓂᕐᓴᐅᓗᑎᒃ ᐃᖅᑲᓇᐃᔭᕐᕕᐅᔪᓂᒃ ᐊᒻᒪᓗ ᐊᓯᖏᓐᓂ ᐅᐱᓐᓇᕋᓂ ᑕᒪᓐᓇ 
ᓄᓇᑕᕈᑕᐅᓯᒪᔪᓂᑦᑐᖅ ᐊᖏᖃᑎᒋᒍᑎᒥᒃ. ᓄᓇᑕᕐᓂᕐᒧᑦ ᐊᖏᖃᑎᒋᒍᑕᐅᓯᒪᔪᖅ ᐊᒃᓱᐊᓗᒃ 
ᓴᓐᖏᔪᒐᓗᐊᕐᒪᑦ ᑎᑎᕋᕐᓯᒪᔪᓂᒃ 23 ᐊᒻᒪᓗ 24 ᐊᒻᒪᓗ ᖁᕕᐊᓱᓚᐅᖅᑐᖓ ᑐᓴᕆᐊᒃᓴᖅ ᐱᓕᕆᕕᐅᔪᓄᑦ 
ᐅᖃᐅᓯᕆᔭᐅᑎᓪᓗᒍ. 
 
ᓱᓕ ᖃᐅᔨᖃᑦᑕᕋᓗᐊᖅᑐᒍᑦ ᐊᑲᐅᓐᖏᓕᐅᕈᑕᐅᔪᓂᒃ ᐃᓚᖏᓐᓂ ᓄᓇᓕᐅᔪᓂ ᓄᓇᕗᒻᒥ. 
ᒪᓕᒐᓕᐅᖅᑎᐅᔪᖅ ᖁᕐᓗᖅᑐᒧᑦ ᐅᖃᖅᑲᐅᒻᒪᑦ ᐅᖃᐅᓯᕐᖓᐅᑎᒥᓂᒃ, ᐊᒻᒪᓗ ᖃᐅᔨᒪᔪᖓ ᐊᓯᖏᓐᓂᑦᑕᐅᖅ 
ᓄᓇᓕᐅᔪᓂ ᐊᑲᐅᓐᖏᓕᐅᕈᑕᐅᔪᓂᒃ ᖃᐅᔨᖃᑦᑕᖅᑐᒍ ᓄᓇᓕᐅᔪᓂ. ᐆᒃᑐᑎᒋᓗᒍ, ᐅᖅᓱᖅᑐᒥ, ᑕᐃᒃᑯᐊ 
ᐃᒥᐊᓗᖃᕐᓂᕐᒧᑦ ᓚᐃᓴᑕᖅᑎᖅᑎᓂᕐᒧᑦ ᑲᑎᒪᔨᐅᔪᑦ ᐊᐅᓚᑦᓯᔨᖓ, ᐊᐅᓚᑦᓯᔨᐅᓚᐅᖅᑐᖅ, ᐊᓯᐊᓂᒃ 
ᐃᖅᑲᓇᐃᔭᖅᑖᓚᐅᕐᒪᑦ ᐊᒻᒪᓗ ᓱᓕ ᑭᖑᕝᕕᖅᑎᒃᓴᖓᓂ ᓇᓂᓯᓚᐅᕐᒪᓇᑕ. ᐃᒥᐊᓗᒻᒧᑦ ᓚᐃᓴᑕᖅᑎᑦᓂᕐᒧᑦ 
ᑲᑎᒪᔨᐅᔪᓄᑦ ᐊᐅᓚᑦᓯᔨᐅᔪᖅ ᐃᖅᑲᓇᐃᔭᖓ ᒪᑐᐃᖓᓚᐅᕐᒪᑦ ᐊᒻᒪᓗ ᐃᓄᒃᑕᖃᓚᐅᖅᑐᓂᒃ ᐃᓄᒻᒥ, 
ᑕᐃᓐᓇ ᐃᓄᒃ ᐃᓄᔪᒥᓂᐅᒐᓗᐊᖅᑐᓂ ᓄᓇᕗᑦ ᓯᓚᑖᓂ ᑭᓯᐊᓂᑦᑕᐅᖅ ᑎᑎᕋᖅᑕᐅᓯᒪᒻᒥᔪᖅ 
ᓄᓇᑕᖃᑕᐅᓯᒪᓪᓗᓂ ᓄᓇᕗᒻᒥ ᐃᓄᔪᒥᓂᐅᒐᓗᐊᖅᑐᓂᒃ ᓄᓇᕗᑦ ᓯᓚᑖᓂ. ᐃᓄᒃᑎᑐᕈᓐᓇᖅᑐᖅ ᐊᒻᒪᓗ 
ᖃᓪᓗᓈᑎᑐᑦ. 
 
ᐃᑲᔪᖅᑐᕐᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ, ᖃᐅᔨᒪᓐᖏᑦᑐᖓ ᑭᓱᓪᓚᕆᒃ ᐊᑲᐅᓐᖏᓕᐅᕈᑕᐅᒻᒪᖓ, 
ᑭᓯᐊᓂᓕ ᑕᒪᐅᓇ ᐊᑲᐅᓐᖏᓕᐅᕈᑎᑕᖃᕐᒪᑦ. ᐃᓚᖏᑦ ᐃᓄᐃᑦ ᐊᐱᖅᓱᖅᑕᐅᕙᒃᑐᑦ 
ᐃᖅᑲᓇᐃᔭᖅᑕᕋᓱᐊᕋᐃᒻᒪᖅ ᐊᔪᖏᓗᐊᓐᖏᑉᐸᑕ, ᐃᖅᑲᓇᐃᔭᒃᓴᐅᔪᖅ ᒪᑐᐃᖅᑕᐅᑲᓐᓂᖅᑐᓂ 
ᐊᐅᓚᑦᓯᔨᐅᒐᔭᖅᑐᒧᑦ ᐃᒥᐊᓗᒧᑦ ᓚᐃᓴᑖᖅᑎᑦᑎᓂᕐᒧᑦ ᑲᑎᒪᔨᓄᑦ ᓄᓇᕗᒻᒥ. 
 
ᐄ, ᑕᒪᒃᑯᓂᖓ ᑕᑯᔪᒪᔪᒍ ᓄᓇᕗᒻᒥ ᑭᓯᐊᓂᓕ ᑕᒪᒃᑯᐊ ᐱᔪᒪᔭᐅᔪᑦ ᐱᑕᖃᓐᖏᒻᒪᑕ, ᐅᑎᕐᓗᑕ ᕿᖓᐅᒻᒥ 
ᒪᓕᒐᒃᓴᓕᐊᖑᓚᐅᖅᑐᓂ, ᑕᐃᒃᑯᐊ ᒪᓕᒋᐊᖃᕐᒥᒐᑦᑎᒍᑦ ᕿᖓᐅᒻᒥ ᒪᓕᒐᒃᓴᐅᔪᑦ ᐊᒻᒪᓗ ᖁᓚᓐᖏᑦᑐᖓ 
ᒪᓕᒃᐸᓪᓕᐊᒋᐊᕐᓂᐊᕋᑦᑕ ᕿᖓᐅᒻᒥ ᒪᓕᒐᒃᓴᐅᓚᐅᖅᑐᒥ. 
 
ᒐᕙᒪᐅᓯᒪᓕᖅᑐᒍᑦ ᐅᑭᐅᓄᑦ ᐱᖓᓱᓄᑦ ᑭᓯᐊᓂᓕ ᐱᓇᓱᐊᕐᓂᑎᓐᓄᑦ ᓱᒃᑲᐃᑦᑐᑯᓗᒐᑦᑕ. ᑕᐃᒪᓕ 
ᓂᕆᐅᒃᐳᒍ ᓯᕗᓂᑦᑎᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᓚᕋᑦᑕ ᒐᕙᒪᑦᑎᓐᓂᒃ. ᐅᖃᖅᑎ. ᐅᐊᑦᑎᐊᕈ 
ᐊᐱᕐᓱᕐᓂᐊᖅᑐᖓ. ᑕᒪᔾᔭ ᐅᖃᐅᓯᒃᓴᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᓕᐅᕐᓯᒪᔪᖃᕈᓐᓂᖅᑐᖅ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᑦᓯᕙᐅᑕᖅ. ᓇᐃᑦᑐᕈᓗᒻᒥ ᐅᖃᐅᓯᖃᕐᓂᐊᖅᑐᖓ. ᐊᒥᓱᒻᒪᑕ 
ᐃᓄᐃᑦ ᐃᖅᑲᓇᐅᔭᖅᑖᕋᓱᐊᖅᓯᒪᔪᑦ ᑭᓯᐊᓂ ᓂᕈᐊᑕᐅᕙᓐᖏᑦᑐᑦ. ᐃᓚᖓ ᐱᔪᓐᓇᐅᑎᒋᓐᖏᑕᖓ ᐃᓄᑦᑎᑐ 
ᑎᑎᕋᕈᓐᓇᖏᒻᒪᑕ, ᐅᖃᓕᒫᕈᓐᓇᖏᑉᐸᑕ ᐃᓄᑦᑎᑐᑦ, ᓂᕈᐊᖅᑕᐅᕙᓐᖏᑦᑐᑦ. ᐃᓄᒃ  

ᐃᖅᑲᓇᐅᔭᖅᑎᑕᐅᓂᐊᖅᑲᑦ ᐃᖅᑲᓇᐃᔭᖅᓯᓐᓈ ᐃᓕᓴᑎᑕᐅᒍᓐᓇᖅᑐᖅ, ᑕᒃᑯᐊ ᓄᖅᑲᐅᒪᑎᑦᑎᒋᐊᖃᓐᖏᓚᑦ 
ᐃᓄᒻᒥ ᐃᖅᑲᓇᐃᔭᕐᓂᐊᕐᓗᓂ ᒐᕙᒪᒃᑯᓂ.  
 
ᐅᖃᐅᓯᓕᒫᖑᖅᑲᐅᔪ ᓱᓕᔪᐃᓐᓇᐅᕗᑦ. ᐱᔪᓐᓇᖅᑯ ᐃᓄᒃ ᐃᖅᑲᓇᐃᔭᖅᑖᖅᑐᖅ, ᐱᓐᖑᐊᕐᓗᒍ ᐃᓗᐊᓂ 
ᐱᓕᕆᕕᒻᒥ ᑮᓇᐅᔭᓕᕆᓂᕐᒥᑦ, ᑮᓇᐅᔭᓕᕆᔨᐅᓂᐊᖅᑲᑕ, ᐄ, ᐃᓕᓐᓂᐊᕈᓐᓇᖅᑕᖓ ᐃᖅᑲᓇᐃᔭᖓ ᐊᒻᒪᓗ 
ᐱᔪᓐᓇᕐᓂᖃᑦᑎᐊᕋᔭᖅᑐᖅ ᑎᑎᕋᕐᓂᕐᒥ ᑎᑎᖅᑲᓂ ᐱᕐᔪᐊᓂᑦ ᑭᓯᐊᓂ ᓯᓚᑖᓂᑦᑐᑦ ᐃᓄᓐᓂ 
ᐃᖅᑲᓇᐃᔭᖅᑎᑕᖅᐸᓕᐊᓐᖏᒻᒪᑕ ᐅᐱᓐᓇᕋᓂ ᓇᓗᓇᐃᑯᑎᖃᓐᖏᒻᒪᑕ ᐅᕝᕙᓘᓐᓂ ᐱᔪᓐᓇᕐᓂᖃᓐᖏᒻᒪᑕ 
ᐅᕝᕙᓘᓐᓂᑦ ᑕᐃᒪᐃᓕᓐᓇᓲᑦ. 
 
ᐅᑐᕐᓂᖃᖅᑎᐊᓯᒪᓐᖏᑦᑐ ᐃᓕᓐᓂᐊᕈᓐᓇᖅᑐ ᐃᖅᑲᓇᐃᔭᖅᓯᓇᕐᓗᑎ, ᐊᒻᒪᓗ ᐊᑐᕐᓯᒪᓂᖃᕐᓂᖅᓴᐃ 
ᐃᓚᖏᓐᓂ ᑎᑭᑎᑕᐅᕙᑦᑐᓂᑦ. ᐃᓕᑐᐊᖅᑲᑕ ᐃᖅᑲᓇᐃᔭᑎᐊᕈᓐᓇᖅᑐᑦ, ᐊᒻᒪᓗ ᐱᔪᓐᓇᕐᓂᖃᑦᑎᐊᓕᕐᓗᑎ. 
ᐅᖃᕈᒪᑐᐃᓐᓇᖅᑲᐅᔭᕋ, ᐊᒻᒪᓗ ᑕᔅᓱᒥᖓ ᓄᖅᑲᐅᑎᖃᕐᓂᐊᖅᑐᖓ. ᐃᑦᓯᕙᐅᑖᑦ, ᖁᔭᓐᓇᒥᒃ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᑑᑑ 
 
ᑑᑑ: ᖁᔭᓐᓇᒥᒃ, ᐃᑦᓯᕙᐅᑕᖅ. ᐅᖃᐅᓯᕆᓂᐊᖅᑲᒃᑲ ᐱᓕᕆᕕᐅᔪᒧᑦ, ᑕᑯᓂᐊᑦᑎᐊᕆᐊᖃᒻᒪᕆᑦᑕᕗᑦ, 
ᐊᓯᓃᖃᑦᑕᓂᖅᐳᑦ ᐊᒻᒪᓗ ᖃᓄᐃᓕᐅᕈᓐᓇᖅᑭᑕ ᒥᑭᓪᓕᒋᐊᕐᓂᕐᓗᒍ ᐊᒻᒪᓗ ᐱᐅᔪᑎᒋᐊᕐᓗᒍ ᐊᒻᒪᓗ 
ᐱᓯᓚᒪᐃᓐᓇᓕᕐᓗᒋ ᐃᖅᑲᓇᐃᔭᖅᑏᑦ 
 
ᓈᓴᐅᑎᒃᑰᑐᐃᓐᓇᕐᓗᓂ ᒥᓂᔅᑕᐅᔫ ᑐᓂᓚᐅᖅᓯᒪᔭᖏᑦ, 28ᐳᓴᖅᑲᐃ ᐊᓯᓂᓂᐅᔪᖅ ᒪᓂᕈᔪᒃ 2ᑕᐅᓴᓐ 
ᐃᖅᑲᓇᐃᔭᖅᑏ ᒪᓂᕈᔪᑉᐳᖅ ᐊᑭᖓ 50 ᑕᐅᓴᓐ ᑮᓇᐅᔭᑦ, 2.8 ᒥᓕᐊ ᑮᓇᐅᔭᑦ, ᐊᑭᓕᖅᓱᐃᒐᑕᓗ 
ᐊᐅᓚᖅᑎᒐᓱᑦᑐᒋᑦ. ᐃᓱᒪᔪᖓ ᐱᓕᕆᕕᐅᔪᖅ ᑲᒪᒋᔭᖃᓐᖓ ᐃᖏᖃᑎᖃᕋᓱᓐᓂᕐᒥᑦ ᑲᑐᔾᔨᖃᑎᒌᓂᑦ ᐊᒻᒪᓗ 
ᑲᒪᒋᓗᒋᑦ ᐃᖅᑲᓇᐃᔭᖅᑎᐅᔪᑦ.  
 
ᐊᔅᓱᕈᒃᑲᓐᓂᕆᐊᖃᖅᑯᖑ ᐊᒻᒪᓗ ᐃᓱᒪᖅᓴᓯᐅᕐᓗᑕ ᐱᓯᒪᐃᓐᓇᕋᓱᓐᓂᐊᓗᒋ ᐊᒻᒪᓗ ᐱᓯᒪᐃᓇᕐᓗᒋᑦ 
ᐃᖅᑲᓇᐃᔭᖅᑏᑦ, ᑕᐃᒪᐃᒍᓐᓇᖅᑑᔭᓐᖏᓚᒍ. ᕿᒥᕐᕈᒻᒪᕆᒋᐊᖃᖅᑕᕗᑦ ᐊᒻᒪᓗ ᒥᓂᔅᑕᐅᔪ ᐱᓕᕆᕕᓂ 
ᑕᐃᒪᐃᖁᓪᓗᒍ ᐊᒻᒪᓗ ᓯᕗᓪᓕᖅᐸᐅᑎᓪᓗᒍ ᐱᓕᕆᕕᖓᓂ ᐊᕐᕌᒍᓂᐊᖅᑐᒥ. ᑕᑯᓗᐊᖅᑐᒍ 
ᐊᖏᖃᑎᒌᒐᓱᓐᓂᖅ ᒪᓐᓇᕈᓗ ᐱᒋᐊᕐᓂᐊᓕᕐᒥᒻᒪᑦ ᒪᓐᓇᐅᔪᖅ ᐱᐅᓕᖅᑯᖅ ᐃᓱᒪᖅᓴᖅᓯᐅᕈᓘᔭᕐᓗᓂ ᐊᒻᒪᓗ 
ᓇᓂᓯᒐᓱᓪᓗᑕ ᐅᓇᒻᒥᓇᖅᑐᓂ ᑮᓇᐅᔾᔭᔅᓵᖏᓂᑦ ᐊᒻᒪᓗ ᐱᖃᓯᐅᑎᓯᒪᔪᓂᑦ 
ᐃᖅᑲᓇᐅᔭᖅᑎᖃᑦᑎᐊᕐᓂᐊᕋᑦᑕ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓄ ᐃᖅᑲᓇᐃᔭᕈᒪᓂᐊᕐᖓᑕ. 
 
ᐊᕐᕌᓂᖃᐃ, ᐅᖃᓚᐅᖅᓯᒪᒐᒪ, ᑎᓴᒪᒋᔭᐅᓚᐅᕋᑦᑕ, ᐃᓄᐃᒍᑎᓕᓚᐅᕋᑦᑕ, ᒥᓂᔅᑑᓚᐅᖅᓯᒪᔪ ᐅᖃᖅᑲᐅᒻᒪᑦ 
ᐃᓄᐃᒍᑎᓕᓚᐅᖅᑐᒍ ᒐᕙᒪᑐᖃᒃᑯᓐᓄᑦ ᐃᓄᐃ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓇᒻᒥᓂᖃᖅᑐᓄᑦ. 
ᑕᑉᐹᓂᖃᑕᐅᒋᐊᖃᖅᑯᒍᑦ ᖁᑦᑎᓂᖅᐹᐸᓗᒻᒥ ᐃᓄᐃᑦ ᐃᖅᑲᓇᐅᔭᕈᒪᓗᑎ ᓄᓇᕗᒻᒥ. ᐃᒪᒻᒪ, 
ᑲᑐᔾᔨᖃᑎᒋᒃᑲᑦᑕ, ᒐᕙᒪᐅᔪᖅ ᑲᒪᔪᑦ ᓄᓇᕗᒻᒥᐅᓂᑦ. 
 
ᑲᔪᖏᐅᑎᑕᖃᕆᐊᖃᓐᖓᑦ ᐃᖅᑲᓇᐃᔭᕐᓂᐊᕐᓗᓂ ᐊᒻᒪᓗ ᐃᑲᔪᕐᓗᒍ ᓄᓇᕗᒻᒥᐅᖃᑏᑦ. ᒪᓐᓇ 
ᐅᖃᐅᓯᔅᓴᖃᓐᖏᑲᐃᓐᓇᓕᖅᑐᖓ, ᐃᑦᓯᕙᐅᑖ, ᐊᐱᖅᑯᓯᔅᓴᖃᕐᓂᐊᖅᑐᖓ ᐃᖏᕐᕋᓂᑦᑎᓐᓂ ᑕᕝᕙᓃᑦᑎᓪᓗᑕ 
ᑮᓇᐅᔭᐃ ᓇᓚᐅᑦᑕᖅᑕᐅᓯᒪᔪᓂ. ᖁᔭᓐᓇᒥᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᓕᐅᕐᓯᒪᔪᖃᕈᓐᓂᖅᑐᑦ. ᐅᑎᕐᓗᑕ ᑮᓇᐅᔭᓄᑦ ᐊᑐᖅᑐᒃᓴᐅᔪᓄᑦ. ᒪᒃᐱᒐᖅ 4-
6. ᐱᒋᐊᕐᓂᐊᖅᑐᒍᑦ 4-5 ᑭᓯᐊᓂᓕ ᑭᖑᓪᓕᖅᐸᐅᓂᐊᖅᑐᖅ ᑲᒪᒋᓂᐊᖅᑕᑎᓐᓂ. ᐊᐱᖅᑯᑎ 4-6. 
ᐃᖅᑲᓇᐃᔭᖅᑐᓕᕆᔨᒃᑯᑦ. ᓇᐃᓪᓕᒋᐊᕐᓯᒪᔪᖅ. ᐊᐅᓚᑦᓯᔨᒃᑯᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ. 1 ᒥᓕᐊᓐ 
519 ᑕᐅᓴᓐ. ᐊᐱᖅᑯᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕ. ᐃᒃᓯᕙᐅᑕᖅ ᒥᒃᓴᐅᓴᒃᓯᒪᔪᖅ 300 ᑕᐅᓴᓐ ᐊᒥᓱᕈᕆᐊᖅᑐᑦ ᑮᓇᐅᑦᔭᒃᓴᓂᕐᒧᑦ ᐊᒻᒪᓗ 
ᐃᑲᔪᕈᑕᐅᔪᓄᑦ. ᑕᐃᒪᓕ ᖃᐅᔨᒍᒪᑐᐃᓐᓇᖅᑐᖓ ᑕᒪᓐᓇ ᑕᐃᒪᐃᓕᓚᕿᓯᒪᒻᒪᖓᖅ ᓄᑖᖑᔪᓂ ᐃᖅᑲᓇᐃᔭᓂ 
ᐃᓚᔭᐅᓂᖏᓐᓄᑦ ᑕᕝᕗᖓ ᐅᕝᕙᓗᓐᓂᑦ ᐊᑭᑦᑐᕆᐊᖅᑕᐅᓂᖏᓐᓄᑦ ᐊᓯᑦᔨᕆᐊᕐᓂᕐᒧᑦ ᐊᖏᖃᑎᒋᒍᑕᐅᔪᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᐃᒃᓯᕙᐅᑖᖅ ᑕᒪᒃᑯᐊ ᐊᒥᓱᕈᕆᐊᕐᓂᖏᑦ ᐱᔾᔪᑎᖃᖅᑐᑦ ᓄᑕᓄᑦ ᒪᕐᕈᓐᓄᒃ 
ᐃᖅᑲᓇᐃᔭᕐᓄ, ᐋᖅᑭᒃᓯᒪᓂᖏᓐᓄᑦ ᖃᐅᔨᓴᖅᑎᐅᔪᖅ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᐅᔪᖅ ᐊᒻᒪᓗ 
ᑕᒪᒃᑯᓄᖓ ᑮᓇᐅᑦᔭᒃᓴᓄᑦ ᐊᑭᑦᑐᕆᐊᕈᑎᓄᑦᒃ ᐊᒻᒪᓗ ᐅᑭᐅᖅᑕᖅᑐᒥᒍᑎᖏᓄᑦ ᐋᖅᑭᒋᐊᕈᑕᐅᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᖃᐅᔨᒍᒪᒐᓗᐊᖅᑐᖓ ᒥᓂᔅᑕᐅᔪᖅ ᓇᓗᓇᐃᕐᓯᔪᓐᓇᕐᒪᖔᖅ 
ᖃᓄᐃᒻᒪᑦ ᓄᑖᓂᒃ ᐃᖅᑲᓇᐃᔭᒃᓴᐅᔪᓂᒃ ᓴᖅᑭᖅᑐᖃᕆᐊᖃᓚᐅᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑕᖅ. ᐄ, ᐃᖅᑲᓇᐃᔭᖑᔪᑦ ᐅᖃᐅᓯᕆᕋᑕᖅᑕᒃᑲ 
ᐊᑐᖅᑕᐅᕙᒃᑐᓄᑦ ᖃᐅᔨᓴᖅᑎᓄᒧᑦ ᐱᔾᔪᑎᖃᓗᐊᖅᑐᖅ ᕿᒥᕐᕈᐃᓐᓇᐅᔭᕋᑦᑎᒍᑦ ᖃᑦᓯᐅᓂᖏᑦ 
ᐃᖅᑲᓇᐃᔭᖅᑎᒋᔭᕗᑦ ᐅᐱᓐᓇᕋᓂ ᐅᓪᓗᒥᒧᑦ ᐱᔭᕇᖅᑕᐅᓯᒪᓐᖏᑦᑐᖅ, ᓱᓕ ᐱᓕᕆᐊᕆᓐᓇᖅᑕᕋᓗᐊᕗᑦ. 
ᐊᑐᖅᑕᐅᓂᐊᖅᑐ, ᐊᑕᐅᓯᕐᒥᒃ ᐃᖅᑲᓇᐃᔭᖅᑎᖃᖅᑐᒍᑦ ᖃᕋᓴᐅᔭᕐᒧᕐᓯᕙᒃᑐᒥᒃ ᑕᒪᓐᓇ 
ᐅᖃᐅᓯᕆᖃᑦᑕᕐᓯᒪᒻᒥᔭᕋᓗᐊᕋ ᒪᓕᒐᓕᐅᕐᕕᒻᒥ ᑭᖑᕙᕐᓯᒪᐃᓐᓇᕋᑦᑕ ᑕᒪᒃᑯᓄᖓ ᐱᓕᕆᐊᖑᒋᐊᖃᖅᑐᓄᑦ. 
ᖁᔭᓐᓇᒦᒃ. ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕ. ᖃᐅᔨᒪᓐᖏᑦᑐᖓ ᐊᓪᓗᕐᓂᕐᒪᖓᒃᑯᑦ ᐅᕝᕙᓗᑭᐊᖅ 
ᐱᑕᖃᕆᐊᖃᕐᓂᖓᓄᑐᐃᓐᓇᖅ ᑕᐃᒪᐃᑦᑐᒧᑦ ᐃᖅᑲᓇᐃᔭᖅᑐᓕᕆᔨᐅᓐᖏᑦᑐᒥᒃ. ᑕᐃᓐᓇ ᐊᐃᒃᐸᕆᕙᐅᒃ 
ᓇᓗᓇᐃᖅᑲᐅᔭᖓᑕ ᐃᓚᓕᐅᑦᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅ ᐅᖃᐅᓯᕆᖅᑲᐅᔭᕋ, 
ᖃᐅᔨᓴᖅᑎᐅᓂᕐᒧᑦ ᓄᐊᑦᑎᖃᑦᑕᑲᕐᓂᐊᖅᑐᖅ ᑐᑭᓯᒋᐊᕈᑎᒃᓴᐅᔪᓂᒃ ᐊᓯᖏᓐᓂᓪᓗ ᐊᒻᒪᓗ ᐊᐃᒃᐸᖓ 
ᐃᖅᑲᓇᐃᔭᖅᑐᓕᕆᔨᑐᐃᓐᓇᐅᔪᖅ. ᐊᓯᖏᓐᓂ ᒐᕙᒪᒃᑯᓐᓂᑦ ᐱᓕᕆᕕᐅᔪᓂᒃ ᐊᑐᖃᑦᑕᕆᐊᖃᕐᒪᑕ 
ᐃᖅᑲᓇᐃᔭᖅᑐᓕᕆᔨᐅᔪᒥᒃ ᐃᖅᑲᓇᐃᔭᖅᑎᒥᓐᓄᑦ ᐊᒻᒪᓗ ᑕᐃᒪᒃ ᑕᒪᓐᓇ ᐱᔾᔪᑎᒋᓪᓗᒍ 
ᐃᖅᑲᓇᐃᔭᖅᑐᓕᕆᔨᒥᒃ ᐃᖅᑲᓇᐃᔭᖅᑎᑕᕆᐊᖃᖅᐳᒍ.ᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕᒃᑲᓐᓂᖅ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ ᑐᑭᓯᑦᑎᐊᖏᓐᓇᒪ ᖃᓄᐃᒻᒪᑦ ᐃᖅᑲᓇᐃᔭᖅᑐᓕᕆᔨᖃᕆᐊᖃᕐᒪᖔᑦᑕ. 
ᐱᓕᕆᕕᒃᑕᖃᕋᓗᐊᕐᒪᑦ ᐃᖅᑲᓇᐃᔭᖅᑐᓕᕆᔨᐅᔪᓂᒃ ᐊᒻᒪᓗ ᐃᖅᑲᓇᐃᔭᖅᒐᓴᓐᓂᒃ. ᖃᓄᖅ 
ᐊᔾᔨᐅᖏᔾᔪᑎᒋᒻᒪᒍ ᑕᐃᒪᐃᑦᑐᒥᒃ ᐃᖅᑲᓇᐃᔭᖅᑎᖃᕆᐊᖃᖅᐸ ᐱᓕᕆᕕᐅᔪᒥ. ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑕᖅ. ᐃᖅᑲᓇᐃᔭᖅᑎᖃᖅᑐᒍ ᐊᔾᔨᒌᖏᑦᑐᓂᒃ 
ᑲᒪᒋᔭᖃᖅᑦᑐᒃᓂ ᐊᒻᒪᓗ ᐱᓕᕆᐊᖃᖅᑐᓂᒃ ᐱᓕᕆᕕᐅᔪᒥ. ᐃᖅᑲᓇᐃᔭᖅᑐᓕᕆᔨᒃᐅᔪᖅ ᑲᒪᒋᔭᖃᕐᒪᑦ 
ᐊᐅᓚᑦᓯᓂᕐᒧᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᒍᑕᐅᔪᓂᒃ ᐃᑲᔪᖅᑕᐅᕙᒃᑐᑎᒃ ᐊᔾᔨᒌᓐᖏᑦᑐᓂᒃ 
ᒐᕙᒪᒃᑯᓐᓂᑦ ᐱᓕᕆᕕᐅᔪᒥᒃ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᖅᐸᒃᑐᑎᒃ ᐃᖅᑲᓇᐃᔭᖅᑎᐅᔪᑦ 
ᐃᖅᑲᓇᐃᔭᑦᑎᐊᕋᓗᐊᕐᒪᖔᑕ. ᐊᒻᒪᓗ ᑲᒪᒋᔭᖃᖅᐸᒃᑭᓪᓗᑎᒃ ᐃᖅᑲᓇᐃᔮᒃᓴᐅᔪᓂᒃ ᐊᒻᒪᓗ 
ᖃᐅᔨᒪᔭᕆᐊᖃᖅᐸᒃᑭᓪᓗᑎᒃ ᖃᓄᐃᑦᑐᓂᒃ ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᑲᓐᓂᕆᐊᖃᕐᒪᖔᑕ. ᖁᔭᓐᓇᒦ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖ. ᐃᒃᓯᕙᐅᑖᖅ, ᖃᐅᔨᔪᒪᖃᐅᔪᖓ ᖃᓄᐃᒻᒪᑦ ᑕᒪᒃᑯᐊ ᐃᖅᑲᓇᐃᔮᖑᔪᑦ 
ᐋᖅᑭᒃᑕᐅᕙᓪᓗᒻᒪᑕ ᐃᓚᓕᐅᑦᔭᐅᓚᐅᓐᖏᒻᒪᖔᑕ ᐱᓕᕆᕕᐅᔪᒥᒃ ᐊᒻᒪᓗ ᓱᓕ ᖃᓄᐃᒻᒪ, ᐅᐊᑦᑎᐊᕈ 
ᐅᖃᖅᑲᐅᒐᒪ ᐅᖃᐅᓯᕐᖓᐅᑎᓐᓂ, ᒐᕙᒪᒃᑯᓐᓂᓕᒫᖑᔭᕐᒪᑦ ᓄᑖᖑᔪᑦ ᐃᖅᑲᓇᐃᔭᒃᓴᐅᔪᑦ 
ᐊᑐᐃᓐᓇᕈᖅᐸᓪᓕᐊᔪᑦ ᐊᒻᒪᓗ ᐃᓱᒪᓪᓗᖓ ᑕᒪᓐᓇ ᕿᒥᕐᕈᑲᓐᓂᕆᐊᖃᕐᒪᖔᑦᑎᒍᑦ ᐱᓕᕆᐊᖑᔪᖅ ᐊᒻᒪᓗ 
ᑕᒪᒃᑯᐊ ᐱᔭᒃᓴᐅᑎᑉᐸᒃᑕᕗᑦ ᐱᓕᕆᐊᑦᑎᒍᑦ ᕿᒥᕐᕈᓂᒃᑯᑦ. ᑕᐃᒪᓕ ᐃᓱᒪᑐᐃᓐᓇᓕᕋᒪ ᒪᑯᐊ 
ᐊᒥᓱᔭᕆᐊᖃᕐᓂᖏᑦ ᓇᒻᒪᒃᓯᑎᒐᓱᑐᐃᓐᓇᖏᑕᕋᓗᐊᕗᑦ ᓴᐳᑎᓯᒪᓇᓱᐊᕐᓂᕐᒧᑦ ᐃᖅᑲᓇᐃᔭᖑᔪᑦ ᑕᒪᓐᓇ 
ᐊᑕᖏᕐᓗᒍ ᐱᓕᕆᐊᖑᔪᖅ ᕿᒥᕐᕈᔭᐅᓂᖓᓄᑦ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᓂᒃ ᓴᖅᑭᖅᑐᓂᒃ 
ᕿᒥᕐᕈᔭᐅᓂᖏᓐᓄᑦ. 
 
ᑕᐃᒪᓕᖃᐃ, ᖃᓄᖅ ᓇᒻᒪᒃᑎᒋᐊᖃᖅᐸᑦ. ᖃᓄᐃᓕᐅᕆᐊᖃᖅᐱᑕ ᐊᖏᖅᑕᐅᖃᑦᑕᕐᓂᐊᕋᑦᑕ ᓄᑖᓄᑦ 
ᐃᖅᑲᓇᐃᔭᓄᑦ ᐱᓕᕆᕕᐅᔪᑉ ᐃᓗᐊᓂ, ᖃᓄᕐᓕ ᐱᔾᔪᑎᖃᕈᓐᓇᖅᐸ ᐱᔪᒪᔭᐅᔪᑦ ᐊᒻᒪᓗ ᑭᓇᒃᑯᓄᒻᒪᖔᑕ 
ᐃᖅᑲᓇᐃᔭᖑᔪᑦ ᑕᒪᒃᑯᓇᓂ ᐱᓕᕆᕕᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᓄᖓ ᐊᖓᔪᖅᑲᐅᑕᐅᓂᕐᓴᐅᔪᓄᑦ 
ᐃᖅᑲᓇᐃᔭᖑᔪᑦ, ᐃᖅᑲᓇᐃᔭᐃᓐᓇᖅᑐᖃᕐᒪᑦ ᐱᑕᖃᕆᐊᖃᖅᑐᑎᒃ ᐊᕕᒃᑐᕐᓯᒪᔪᓂ ᓄᑕᖑᓂᐊᖅᐸᑕ 
ᐃᖅᑲᓇᐃᔭᖑᔪᑦ ᓴᖅᑭᑕᐅᓯᒪᔪᑦ ᐊᖏᖅᑕᐅᔭᕆᐊᖃᕐᒪᑕ ᒥᓂᔅᑕᐅᔪᓂᒃ ᐊᒻᒪᓗ ᐊᖏᖅᑕᐅᓂᖅᐸ 
ᑲᒪᒋᔭᐅᓕᕋᔭᕆᕗᖅ ᒥᓂᔅᑕᐅᔪᓂᑦ. ᑕᐃᒃᑯᓄᖓᓕ ᐊᑦᑎᓂᕐᓴᐅᔪᓄᑦ ᐃᖅᑲᓇᐃᔭᖑᔪᓄᑦ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ, ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᓪᓚᕆᑦᑐᓄᑦ 
ᐃᖅᑲᓇᐃᔭᖅᑎᑕᐅᑲᐃᓐᓇᖅᑐᓄ, ᑲᒪᒋᕙᒃᑕᕗᑦ ᐱᓕᕆᕕᒃᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖃᐅᔨᒪᔪᐃᓐᓇᐅᔪᒍ ᑕᒪᒃᑯᐊ ᐱᓕᕆᕕᐅᔪᓕᒫᑦ 
ᐃᖅᑲᓇᐃᔭᖅᑎᖏᑦ ᑎᑭᓯᒪᓕᕐᒪᑕ 80%-ᒥᓕᕐᒪᑕ ᐃᓐᓄᒃᓯᒪᔪᑦ ᐊᒻᒪᓗ ᐊᒥᓱᒻᒪᑕ ᐃᓐᓄᒃᓯᒪᓐᖏᑦᑐᑦ  

ᐱᓕᕆᕕᐅᔪᓂ, ᖃᓄᐃᒻᒪᓪᓕᑕᐃᒪ ᐃᓚᓯᔭᕆᐊᖃᖅᐸᑦ ᓄᑕᖑᔪᓂᒃ ᐃᖅᑲᓇᐃᔭᖑᔪᓂᒃ ᐊᒥᐊᓱᓗᓐᓂᒃ 
ᐃᓐᓄᒃᓯᒪᓐᖏᑦᑐᓂ ᐱᑕᖃᖅᑎᓪᓗᒍ ᐃᓐᓄᒋᐊᓕᓐᓂᒃ. ᖁᔭᓐᓇᒦᒃ, ᕿᓚᕝᕙᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᑭᓯᓇᓕᖅᑎᔅᓯᓚᔪᖅ): ᖁᔭᓐᓇᒥᒃ, ᐃᑦᓯᕙᐅᑕᖅ. ᐱᓕᕆᕕᑦᑎᓐᓂ 87 ᐳᓴᐅᕗᒍ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᐊᓯᓂᓐᓂᐅᓴᑐᐃᓐᓇᓂᐊᕐᒥᔪᖅ ᒪᓕᑦᑐᒍ ᐊᓯᓂᖃᑦᑐᕐᓂᖏᑦ. ᐅᑉᐱᕈᓱᑦᑐᒍ 
ᓴᖅᑮᔭᕆᐊᖃᓚᐅᖅᑐᒍ ᒪᕐᕉᓐᓂ ᐃᓂᓐᓂᒃ ᐱᑕᖃᕆᐊᖃᓚᐅᓐᖓᑦ. ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐊᓯᖏᓐᓂ 
ᒐᕙᒪᒃᑯᓂᑦᑐᓂ ᐊᑖᓂᒻᒪ ᐃᖅᑲᓇᐅᔭᖅᑐᓕᕆᔨᒃᑯᓐᓂ. ᒪᓕᒐᓕᐅᖅᑎ ᐊᐱᕆᖅᑲᐅᒥᒻᒪᑦ ᓱᒻᒪ ᓴᖅᑮᒻᒪᖓᖅᑕ 
ᐃᓂᔅᓵᓐᓂᒃ ᒪᑐᐃᖓᔪᖅᑕᖃᖅᑎᓪᓗᒍ. ᑭᐅᒍᓐᓇᖅᑐᖓ ᐱᑕᖃᕆᐊᖃᓚᐅᕐᖓᑦ ᐃᖅᑲᓇᐅᔭᔅᓴᓐ 
ᐊᒥᓲᓂᖏᓐᓄᑦ. ᖁᔭᓐᓇᒥᒃ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᓚᔪᖅ): ᖁᔭᓐᓇᒥᒃ. ᑕᐃᒪ? ᑑᑑ. 
 
ᑑᑑ: ᖁᔭᓐᓇᒥᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐱᑕᖃᕆᐊᖃᖅᑲᑦ ᐃᖅᑲᓇᐃᔭᔅᓴᓂ, ᐱᑕᖃᖅᑐᔅᓴᐅᕗᖅ 
ᐃᓂᓐᓂᑦ ᑕᒃᑯᓂᖓ ᐃᖅᑲᓇᐃᔮᖃᕆᖅᑐᓂᑦ. ᓱᓕ, 13 ᐳᓴᓂ ᐃᓄᖃᖅᑐᖃᓐᖏᑉᐸᑦ, ᓄᕝᕕᓴᑦᑕᖃᖅᑯᖅ 
ᐱᓕᕆᕕᒻᒥ ᐃᓄᐃᑦ ᓅᖃᑦᑕᕈᓐᓇᕐᓗᒋ. 
 
ᐃᓱᒪᔪᖓ ᓱᒻᒪ ᑕᐃᒪᐃᒋᐊᖃᕐᒪᖔᖅ, ᓂᕈᐊᑐᐃᓐᓇᖏᑕᕋ  ᐱᓕᕆᕕᖓ, ᐊᓯᖏᓪᓗ ᐱᓕᕆᕖᑦ ᑕᑯᓯᒪᔪᖓ 
ᐃᓱᒫᓗᒋᓪᓗᒍ ᓴᖅᑭᖅᑕᕋ ᑕᑯᓪᓗᒋ ᑐᖏᓕᐅᓪᓗᖓ ᐅᕝᕙᓘᓐᓂᑦ ᐱᓕᕆᕕᒥ ᓯᕗᓕᐅᖅᑎᐅᓪᓗᓂ, 
ᖃᐅᔨᒪᔪᑦ ᒥᑭᓕᒋᐊᖅᑐᖃᓚᕐᖓᑦ, ᖃᓄᐃᓕᐅᕋᓱᑐᐃᓐᓇᕐᓗᑎᑦ ᐸᐸᑦᑎᐊᕐᓗᐅᓂᑦ ᑲᒪᒋᔭᖓ. ᐅᐊᑦᑎᐊᕈ 
ᑕᑯᖃᑦᑕᖅᓯᒪᔭᕋ ᓄᓇᔅᓯᐊᑉ ᒐᕙᒧᒃᑯᖏᓐᓂ ᐊᒻᒪᓗ ᑕᐃᒪᐃᖁᓐᖏᒻᒪᕆᑦᑕᕋ ᑕᒫᒥ ᓄᓇᕗᒻᒥ. ᐱᔾᔪᑎᒋᓪᓗᒍ 
ᐅᖃᐅᓯᕆᔭᕋ ᐊᒻᒪᓗ ᖃᐅᔨᓴᖅᑕᐅᖁᒥᓇᑦᑎᐊᖁᖅ ᐱᑕᖃᕆᐊᖃᕐᒪᖓ ᐃᓂᔅᓴᓂᑦ ᐃᓄᓐᓂᑦ, 
ᓇᑲᑎᕆᑐᐃᓐᓇᓂᐊᖅᑲᑦ ᐃᓄᖃᓐᖏᑦᑐᓂᑦ. ᐅᕝᕙᓘᓐᓂᑦ ᓄᓐᓂᐊᖅᑭᑖ, ᐃᓂᖃᓐᖏᑦᑐ ᓅᑐᐃᓐᓇᖏᒻᒥᒻᒪᑕ, 
ᒪᓐᓇᐅᔪᖅ ᐅᕗᖓ, ᐊᓯᓂᓪᓗᒋᑦ ᐅᕝᕙᓘᓐᓂ ᐊᓯᓂᓪᓗᒋ ᐅᖃᐅᓯᖅᑕᖏᑦ ᐃᓂᖃᓐᖏᑦᑐᓄ 
ᐱᑕᖃᕐᓂᐊᓐᖓᑕ ᓄᑖᖑᔪᑦ.  
 
ᐃᖅᑲᓇᐅᔭᓗᐊᕐᓂᑯᒧ, ᐊᕐᕌᒍᑦ ᐱᖓᓲᓕᓐᖓᑕ ᐃᓃᖅ ᐃᓄᓐᓄ ᐱᔭᐅᓐᖏᑦᑐᑦ ᐊᒻᒪᓗ ᐃᓄᑦᑕᖃᕆᕗᖅ 
ᐃᖅᑲᓇᐅᔭᖏᓐᓂ ᑲᒪᔪᑦ. ᐊᓯᓂᑐᐃᓐᓇᕆᐊᖃᑉᐸᓚᐃᔪᑦ ᐊᑎᖓ ᐅᓇᐅᓐᖏᖓᕐᓗᓂ ᐱᑕᖃᕆᐊᖃᕐᓂᖓ 
ᐃᓂᔅᓴᐃ. ᑕᓐᓇᖃᐃ ᐊᖅᑭᔅᓯᒪᓂᖓ ᐱᓯᒪᔭᕗᑦ ᑕᕝᕙᓐᖓ ᑐᒥᓂᑦ ᐊᐃᑉᐸᖓ ᐊᖅᑭᔅᓯᒪᓂᖓ 
ᑕᑯᔅᓴᐅᑎᑦᑎᓚᐅᓐᖏᒻᒪ ᐱᑕᖃᕆᐊᓕᑦᑎᓐᓂᑦ ᖃᐅᔨᕙᓪᓕᐊᓕᑕᐅᓐᓇᖅᑐᒍ ᐃᖏᕐᕋᓪᑕ ᑕᒃᑯᐊ ᐊᑕᖏᕐᓗᑎ 
ᐃᓄᐃ ᐱᔭᕆᐊᖃᓐᖏᑕᕗᑦ ᑕᒫᓂ ᑭᓯᐊᓂ ᑎᑎᖅᓯᒪᔪᖅ ᑕᐃᒪᐃᓕᒻᒪᑦ, ᐊᓱᓂᑐᐃᓐᓇᓚᐅᕐᓚᕗᑦ. 
 
ᑕᑯᓐᓇᖅᑐᖓ ᑕᒃᑯᐊ ᓄᑖᖑᔪᑦ ᓴᖅᑭᖅᑎᑕᐅᔪᑦ ᐃᖅᑲᓇᐅᔭᔅᓴᐃ ᑕᑕᓐᓂᐊᕐᖓᑕ. ᑲᒪᒋᒋᐊᖃᓐᖓᑐ 
ᐃᖅᑲᓇᐃᔭᔅᓵᓗᐃᑦ, ᒥᓂᔅᑕᐅ ᐅᖃᐅᓯᕆᖅᑲᐅᔭᖏᑦ ᓱᓕ ᐃᓂᖃᐅᓐᖏᑦᑐᒐᓛᓗᐃ ᐊᓯᖏᓐᓂ 
ᐱᓕᕆᕕᐅᔪᓂ. 13 ᐳᓴᐅᔪ ᐃᓄᖃᓐᖏᓚᑦ. ᒪᓐᓇ, ᐅᖃᓐᖏᑦᑐᖓ ᐅᕙᓂ ᐊᕕᑦᑐᖅᓯᒪᔪᒥ ᐅᕝᕙᓘᓐᓂᑦ 
ᓇᓕᐊ ᐊᑐᑦᑐᖅᓯᒪᔪᒥ ᑭᓯᐊᓂ ᐃᓄᖃᖅᓯᒪᓐᖏᑉᐸᑕ ᐱᖓᓱᓄᑦ ᐊᕐᕌᒍᓄᑦ, ᐃᓐᓄᓂᐊᖅᑲᑦ ᐅᕝᕙᓘᓐᓂᑦ 
ᐃᓐᓄᒋᐊᖃᖅᑲᑦ?  

ᐅᕝᕙᓘᓐᓂᑦ ᐊᓯᓂᑦᑎᒋᐊᖃᖅᑲ ᐃᖅᑲᓇᐅᔭᕆᓂᐊᖅᑲᖓ. ᑕᐃᒪᐃᑦᑐ ᕿᒥᕐᕈᔭᐅᒃᑲᓐᓂᕆᐊᓖᑦ 
ᑕᕝᕗᖓᑐᐃᓐᓇᖏᓪᓗᑕ ᑲᑎᖅᓯᓗᑕ ᐃᓂᔅᓴᐅᒐᔭᖅᑐᓂᑦ ᐱᓕᕆᕕᒻᒥ ᑎᑎᕋᖅᓯᒪᔪᓂ. ᖁᔭᓐᓇᒥᒃ, 
ᐃᑦᓯᕙᐅᑕᑦ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᓚᔪᖅ): ᖁᔭᓐᓇᒥᒃ, ᑑᑑ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒥᒃ, ᐃᑦᓯᕙᐅᑲᖅ. ᐃᓱᒪᔪᒍᑦ ᑲᓐᓇ ᐃᓂᔅᓴᖅ ᐱᐅᔪᒻᒪᕆᐅᒋᐊᒥ 
ᐱᖃᓯᐅᑎᓗᒍ ᑎᑎᖃᖅᓯᒪᔪᒧᑦ. ᖃᐅᔨᒪᔪᒍ ᐃᖅᑲᓇᐃᔭᖅᑎᖁᑎᖃᐅᕐᓂᑦᑎᓐᓂ ᐃᖅᑲᓇᐃᔭᖅᑐᓂᑦ 
ᐊᓯᖏᓐᓂᑦ ᒥᓂᔅᑕᐅᕝᕕᖕᓂ ᐃᖅᑲᓇᐃᔭᕈᓐᓇᕐᓂᖏᑦ ᖃᐅᔨᓴᖅᑕᐅᓪᓗᑎᒃ, ᐃᖅᑲᓇᐃᔮᖅᑖᕋᓱᒃᑐᓄᑦ 
ᐊᐱᖅᓱᕈᓯᐅᓲᖑᔪᓄᑦ ᐊᓯᖏᓪᓗ ᐱᓕᕆᔾᔪᓯᕆᖃᑦᑕᖅᑕᖏᑦ ᐊᓯᖏᓐᓂ ᒥᓂᔅᑕᐅᕝᕕᖕᓂ.  
 
ᑭᓯᐊᓂ ᐅᓇᓪᓗᐊᑕᖅ ᐱᓪᓗᒍ, ᐃᒃᓯᕙᐅᑖᖅ, ᐃᓚᓕᐅᑎᑦᑎᐊᕐᓂᐊᕋᓱᒋᒐᑦᑎᒍᑦ ᒥᓂᔅᑕᐅᕝᕕᖕᒧᑦ ᓲᖃᐃᒻᒪ 
ᑖᓐᓇ ᐃᖅᑲᓇᐃᔮᖑᔪᖅ ᐃᑲᔪᖅᑐᐃᑦᑎᐊᕈᑕᐅᒻᒪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓗᐊᖅᑐᒥᑦ ᑕᐃᒃᑯᓄᖓ 
ᐅᖃᐅᓯᕆᖅᑲᐅᔭᓄᑦ, ᐃᒃᓯᕙᐅᑖᖅ. ᑖᓐᓇᓗ ᐃᖅᑲᓇᐃᔮᖅ ᐊᒃᑐᐃᔾᔮᓇᓂ ᐊᒃᑐᐃᔭᕆᐊᖃᕋᓂᓗ ᐊᓯᖏᓐᓄᑦ 
ᐃᖅᑲᓇᐃᔮᒃᓴᐅᔪᓄᑦ ᐃᓐᓄᖕᓂᐊᖅᑐᓄᑦ ᑕᐃᒃᑯᓄᖓ ᓇᓗᓇᐃᖅᑕᐅᓚᐅᖅᑐᓄᑦ. ᑕᐃᒪᐃᒻᒪᑦ ᑖᓐᓇ ᐱᐅᕗᖅ  
ᒥᓂᔅᑕᐅᕝᕕᖕᓄᑦ ᐱᔭᐅᔭᕆᐊᖃᖅᑐᓄᑦ ᑲᔪᓯᑎᑕᐅᔾᔪᑕᐅᖃᑦᑕᕐᓂᐊᕐᒪᑦ ᒥᓂᔅᑕᐅᕝᕕᑦᑎᓐᓄᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᐅᓂᐊᖅᐸ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒋᙱᑕᖓᓂᒃ ᑭᐅᔭᐅᓂᐊᖅᑐᒋᑲᐃᓐᓇᙱᓚᖓ. ᐊᓯᐊᑦᑕᐅᖅ 
ᑕᕝᕙᓂᑦᑕᐃᓐᓈᖅᑐᓂᑦ ᒪᒃᐱᒐᕐᒥ ᐃᒃᓯᕙᐅᑖᖅ ᐃᓗᐊᓃᑦᑐᖅ ᑳᓐᑐᕌᒃᓯᓂᕐᒧᑦ ᐱᔨᑦᓯᕋᐅᑎᓂᑦ ᓯᕗᓂᖏᓐᓂ 
ᐊᕐᕌᒎᓚᐅᖅᑐᓂᑦ $20,000-ᖑᓚᐅᖅᑐᑎᒃ ᖁᕝᕙᕆᐊᑲᓪᓚᖕᓂᕐᒪᑦ $144,000-ᓄᑦ. ᖃᐅᔨᔪᒪᑐᐃᓐᓇᖅᑐᖓ 
ᐅᖃᐅᔾᔭᐅᑦᑎᐊᕈᓐᓇᕐᒪᖔᕐᒪ ᑖᓐᓇ ᐊᒥᓱᕈᕆᐊᕈᑎᓂᑯᑦ ᐱᔾᔪᑎᒋᓪᓗᒋᑦ ᑭᓱᒧᓪᓚᕆᓪᓗ ᐊᑐᕐᓂᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᒥᓱᕈᕆᐊᕈᑎᓯᒪᔪᖅ ᑐᕌᖓᔪᖅ ᐊᑭᖏᓐᓄᑦ 
ᖃᐅᔨᓇᓱᓐᓂᕐᒥᑦ ᐱᔨᑦᓯᕋᐅᑎᖃᖅᑐᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᒃᓵᓄᑦ ᑐᑭᓯᒋᐊᒃᑲᓐᓂᕈᑎᒃᓴᓄᑦ ᐊᒻᒪ 
ᑮᓇᐅᔭᓕᕆᔾᔪᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᒃᑲᓐᓃᖅ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᒥᓂᔅᑕ ᐅᖃᖅᐸ ᑖᓐᓇ ᑳᓐᑐᕌᒃᓯᓂᕐᒧᐊᖓᓂᕋᖅᑐᓂᐅᒃ ᐊᒻᒪ 
ᖃᐅᔨᓇᓱᓐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑐᓴᐅᒪᑎᑦᑎᔾᔪᑎᓂᑦ ᐱᕙᓪᓕᐊᔾᔪᑎᓄᑦ ᖃᐅᔨᓇᓲᑕᐃᖃᑦᑕᕐᓂᐊᕐᒪᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒥᒃᓵᓄᐊᖓᔪᓂᑦ. ᑕᐃᒪᐃᓕᔪᕐᖑᓈ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᒥᓂᔅᑕᐅᕝᕕᐅᑉ ᐊᐅᓚᔾᔪᑎᖓᓄᐊᖓᓚᐅᖅᑐᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᒪᑐᐃᓐᓇᖅᑐᖓ ᖃᐅᔨᒪᒐᓗᐊᖅᑐᖓ ᓯᕗᓂᑦᑎᓐᓂ                     
ᑭᓇᐅᔭᓕᕆᔨᒃᑯᑦ ᒥᓂᔅᑕᖓ ᓇᓗᓇᐃᖅᓯᒐᔪᓚᐅᕐᒪᑦ ᑐᓴᐅᒪᖃᑦᑕᐅᑎᔾᔪᑎᓄᑦ 
ᐱᕙᓪᓕᐊᔾᔪᑎᓄᐊᖓᔪᖁᑎᖏᑦ ᑲᒪᒋᔭᖃᓲᖑᓂᖏᓐᓂ ᖃᕆᓴᐅᔭᖏᓐᓄᑦ ᐱᓕᕆᔾᔪᑎᖏᓐᓄᑦ 
ᐱᕚᓪᓕᖅᑎᑦᑎᔾᔪᑕᐅᓪᓗᑎᒃ ᐊᒻᒪ ᐊᑐᐊᒐᕐᓂᑦ ᐅᕝᕙᓘᓐᓃᑦ ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᓄᑦ 

ᐱᕙᓪᓕᐊᑎᑦᑎᓂᕐᒧᑦ ᒥᓂᔅᑕᐅᕝᕕᓕᒫᓄᑦ, ᖃᐅᔨᔪᒪᑐᐃᓐᓇᖅᑐᖓ ᑖᓐᓇ ᐊᔾᔨᒋᖏᒻᒪᖔᒍ ᑕᐃᔅᓱᒪ ᐊᑐᓃᖓᐊᔫᑉ 
ᑮᓇᐅᔭᓕᕆᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓂ ᑖᔅᓱᒪ ᐅᖃᐅᓯᕆᔭᑦᑕ, 
ᓄᐊᑦᑎᕙᓪᓕᐊᔾᔪᑎᒋᔭᐅᓂᐊᕐᒪᑕ ᖃᕆᓴᐅᔭᕐᓄᐊᖅᑲᖅᑕᐅᔪᒃᓴᓂᑦ ᐊᒻᒪ ᑕᐃᒪ ᒪᓕᒐᓕᐅᖅᑎ ᐅᖃᑲᐃᓐᓇᕐᒪᑦ ᑖᓐᓇ 
ᖃᕆᓴᐅᔭᓕᕆᔾᔪᑎᒃᓴᓄᑦ ᓄᐊᑦᑎᕙᓪᓕᐊᔾᔪᑕᐅᓂᐊᕐᓂᖏᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔨᕆᕝᕕᖓᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓂᖅ? ᒪᒃᓚᐃᓐ.  
 
ᒪᒃᓚᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓂ ᐊᖓᔪᖅᑳᖃᕐᕕᐅᑉ, ᒥᓂᔅᑕᐅᕝᕕᖕᒥ ᑲᒪᒋᔭᖃᓲᖑᒻᒪᑕ ᖃᐅᔨᓴᖃᑦᑕᕐᓂᕐᒥᑦ 
ᐊᒻᒪ ᐅᓂᒃᑳᓕᐅᖃᑦᑕᕐᓂᕐᒥᑦ ᒐᕙᒪᒃᑯᑦ ᓴᖅᑭᔮᖅᑎᑕᖏᓐᓂ ᐃᓚᖏᓐᓃᑦᑑᑉ ᑎᑎᕋᖅᓯᒪᔪᑦ 23 ᓄᓇᖁᑎᑖᕋᓱᓐᓂᕐᒧᑦ 
ᐊᖏᖃᑎᒌᒍᑕᐅᓚᐅᖅᓯᒪᔪᒧᑦ.  
 
ᖃᐅᔨᓇᑦᑎᐊᕐᒪᑦ ᑎᑎᕋᖅᓯᒪᔪᑦ 23 ᓯᕗᓪᓕᖅᐸᐅᑦᑎᐅᔾᔭᐅᔭᕆᐊᖃᕐᓂᖏᓐᓂ ᐃᖅᑲᓇᐃᔮᖅᑖᖅᑎᑦᑎᕙᓪᓕᐊᓗᑎᒃ 
ᐊᑐᖅᑕᐅᖏᓐᓇᐸᓗᓲᖑᓪᓗᓂᓗ ᓄᓇᕘᒥᑦ ᐃᖅᑲᓇᐃᔭᓕᒪᔪᒥᒃ ᓂᕈᐊᕋᓱᓕᕌᖓᑕ. ᖃᐅᔨᒪᓪᓗᖓᓗ ᖃᔅᓯᐅᓂᖏᑦ 
ᐊᓯᐊᓄᐊᖔᖅᓯᒪᓂᖏᓐᓂ ᐊᕐᕌᒍᑦ ᒪᕐᕉᒃ ᐃᓗᐊᓂ ᐱᓪᓗᒍ ᐃᓄᖕᓂ ᐃᖅᑲᓇᐃᔮᖅᑖᖅᑐᖅᑎᑦᑎᓂᕐᒧᑦ 
ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᓂᑦ.  
 
ᑭᓯᐊᓂ ᖃᐅᔨᒪᔪᖓ ᑲᔪᓯᑎᑦᑎᓇᓱᐊᕋᓗᐊᕐᖓᑕ ᑕᕝᕙᓂ ᐊᑐᖅᑐᔅᓴᓂᒃ ᐊᒻᒪᓗ ᑐᓴᖃᑦᑕᓕᖅᑐᖓ ᓇᒥᓕᒫᖅ 
ᐱᓕᕆᕕᐅᔪᓂᑦ ᓯᕗᓪᓕᐸᐅᑦᑎᐅᔾᔨᖁᔨᓪᓗᑎᒃ ᐃᓄᓐᓂᒃ ᐃᖅᑲᓇᐃᔭᖅᑎᑖᖅᑐᓂᕐᒧᑦ ᑕᒪᓐᓇ ᖁᕕᐊᒋᓪᓚᕆᑦᑐᒍ 
ᒐᕙᒪᒃᑯᑦ ᑕᐃᒪᐃᓕᐅᕋᓱᐊᕐᓂᖓᑦ. ᑭᓯᐊᓂ, ᐃᓱᒫᓗᑎᖄᕐᔪᒻᒥᒐᒪ ᒥᑭᔪᕈᓘᒐᓗᐊᒥᒃ ᐱᔾᔪᑎᓕᒃ, ᓄᓇᑦᓯᐊᑉ 
ᒐᕙᒪᐅᓚᐅᖅᓯᒪᔪᓂᒃ, ᐊᒻᒪᓗ ᑐᑭᓯᓂᕐᓗᑦᑕᐅᑦᑕᐃᓕᓚᖓ, ᐃᖅᑲᐃᑎᖃᕈᒪᓐᖏᑎᐊᖅᑐᖓ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ, 
ᑭᓯᐊᓂ ᐃᓱᒪᑖᕈᑕᐅᓗᐊᖁᓂᐊᓐᖏᑕᕋᓗᐊᕋ. ᑭᓯᐊᓂ ᐃᖅᑲᓇᐃᔭᖅᑎᑖᖅᑐᓂᕐᒧᑦ ᐋᖅᑭᔅᓯᓯᒪᓚᐅᖅᓯᒪᒻᒪᑕ 
ᐊᑎᖃᖃᑕᐅᒍᕕᑦ, ᐊᒻᒪᓗ ᐊᑯᓂ ᐅᑭᐅᖅᑕᖅᑐᒥᐅᑕᐅᓱᒋᔭᐅᒍᕕᑦ ᓯᕗᓪᓕᖅᐸᐅᑦᑎᐅᔾᔭᐅᔪᓐᓇᕋᔭᓚᐅᕋᕕᑦ 
ᑭᖑᓪᓕᐅᓗᑎᑦ ᐃᖅᑲᓇᐃᔭᖅᑎᑖᕋᓱᐊᕐᑎᓪᓗᒋᑦ, ᐊᒻᒪᓗ ᑕᐃᒪ ᖃᓪᓗᓈᑦ ᓄᓇᖓᓐᓂᒥᐅᑕᐅᒍᕕᑦ, 
ᓯᕗᓪᓕᐸᐅᑦᑎᐅᔾᔭᐅᔪᓂᒃ ᐱᖓᔪᒋᔭᐅᒐᔭᕆᓪᓗᑎᑦ ᐊᒻᒪᓗ ᐅᓪᓗᒥᐅᓕᖅᑐᖅ ᖃᓄᐃᑦᑐᒥᒃ ᐱᓕᕆᔾᔪᓯᖃᓕᖅᑭᑕ. 
 
ᖃᐅᔨᒪᔪᖓ ᐃᓚᖏᓐᓂ ᐃᖅᑲᓇᐃᔮᔅᓴᓂᒃ ᓴᖅᑭᔮᖅᑎᑕᐅᕙᑦᑐᓂᒃ ᐊᑎᖃᖃᑕᐅᒍᔅᓯ ᖃᐅᔨᒪᑎᑦᑎᖁᔭᐅᕙᓕᕐᒥᒐᔅᓯ 
ᐱᓇᓱᐊᕈᑎᓯ ᐃᓗᐊᓂ ᑎᑎᖅᓯᓯᒪᓗᑎ. ᑕᐃᒪ, ᐅᖃᐅᓯᖃᕋᓱᐊᖅᑐᖓ ᐄᑐᐊᖅ ᐲᑯ ᐃᖅᑲᓇᐃᔮᖅᑖᕋᓱᐊᖅᑕᓂᖅᑲᑦ 
ᓯᓚᑦᑐᓴᕐᕕᒻᒥ ᐊᒻᒪᓗ ᓄᓇᖃᖅᓯᒪᓕᖅᑐᓂ ᐅᑭᐅᓂᒃ 25-ᓂᒃ ᐊᒻᒪᓗ ᐊᑭᑦᑐᕋᐅᑎᖃᑎᖃᕐᓗᓂ ᐋᑐᕚᒥᐅᑕᕐᒥᒃ 
ᒪᓐᑐᕆᐊᓪᒥᐅᑕᕐᒥᓘᓐᓃᑦ, ᖃᐅᔨᒪᓇᖅᑐᖅ, ᐃᖅᑲᓇᐃᔮᖅᑖᕋᓱᐊᕐᖓᑦ. ᑕᐃᒪ, ᐄᑐᐊᖅ ᐲᑯᑎᑐᑦ ᑭᓇᑐᐃᓐᓇᖅ ᐅᑭᐅᓂᒃ 
25-ᓂᒃ ᐅᑭᐅᖅᑕᖅᑐᒥᐅᑕᐅᓯᒪᑉᐸᑦ ᐊᔪᓐᖏᓐᓂᖃᓪᓚᕆᓐᓂᐊᖅᑲ ᖃᓪᓗᓈᓂᒥᐅᑕᐅᑉ ᓴᓂᐊᓂ? ᖁᔭᓐᓇᒦᒃ, 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ) ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᒫᓐᓇᐅᔪᖅ, ᐊᑐᖃᑦᑕᖅᑐᒍᑦ ᓯᕗᓪᓕᐸᐅᑦᑎᐅᔾᔨᓂᕐᒧᑦ 
ᐃᖅᑲᓇᐃᔭᖅᑎᑖᖅᑐᓂᕐᒧᑦ ᐊᑐᐊᒐᕐᒥᒃ ᓯᕗᓪᓕᐸᐅᑦᑎᐅᔾᔨᔭᕆᐊᖃᕈᑕᐅᕙᑦᑐᒥᒃ ᐊᑎᖃᖃᑕᐅᔪᓂᒃ ᐃᓄᓐᓂᒃ ᒪᓕᑦᑐᒍ 
ᐃᓚᖓ 23 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ. ᑕᐃᒪᐃᒃᑲᓗᐊᖅᑎᓪᓗᒍ, ᐊᔪᓐᖏᓐᓂᕆᔭᖏᑦ 
ᐱᓕᕆᐊᖃᖃᑦᑕᖅᓯᒪᓂᖓᓄᑦ ᑭᓇᑐᐃᓐᓇᐅᑉ ᐊᑎᖃᖃᑕᐅᓐᖏᑦᑑᒐᓗᐊᑉ ᓄᓇᑖᕈᑎᓂᒃ, ᑕᒪᒃᑯᐊ 
ᓇᓗᓇᐃᖅᑕᐅᓯᒪᑦᑎᐊᕋᔭᖅᑐᑦ ᐱᓇᓱᐊᖅᑐᒧᑦ ᐊᒻᒪᓗ ᐱᓇᓱᐊᕈᑎᐅᔪᑦ ᐱᓕᕆᐊᖑᑎᓪᓗᒋᑦ ᖃᐅᔨᒪᓂᖓ 
ᐱᓕᕆᐊᖃᖃᑦᑕᖅᓯᒪᓂᖓᓗ ᖃᐅᔨᓴᖅᑕᐅᒐᔭᕐᒥᔪᑦ ᐃᖅᑲᓇᐃᔮᔅᓴᒧᑦ ᐊᑑᑎᖃᕐᒪᖔᑕ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒪᒃᓚᐃᓐ. 

ᒪᒃᓚᐃᓐ: ᑕᐃᒪ, ᑭᓇᑐᐃᓐᓇᖅ ᑕᒫᓂ ᓄᓇᖃᖅᓯᒪᑯᑖᖅᑐᖅ ᑕᒫᓂ ᖁᓕᓂᒃ 25ᓄᑦ ᐅᑭᐅᓄᑦ 
ᓄᓇᖃᖅᑳᖅᓯᒪᓐᖏᑦᑐᖅ ᐊᔪᓐᖏᓐᓂᖄᕐᔪᒍᓐᓇᖅᑐᖅ ᐱᔪᓐᓇᕐᓂᖓ ᐊᒻᒪᓗ ᖃᐅᔨᒪᓂᖓ ᐅᑭᐅᖅᑕᖅᑐᒥᒃ 
ᐱᐅᓂᖅᓴᐅᑉᐸᑦ ᖃᓪᓗᓈᑦ ᓄᓇᖓᓐᓂᒥᐅᑕᕐᒥᒃ. ᑕᐃᒫᒃ ᐅᖃᖅᑮᑦ? ᐊᖏᖅᑭᖅ ᐋᒡᒐᓘᓐᓃᑦ? ᖁᔭᓐᓇᒦᒃ, 
ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᒫᖃᐃ ᑕᑯᓗᒋᑦ ᐊᔪᓐᖏᓐᓂᕆᔭᖏᑦ 
ᐃᖅᑲᓇᐃᔮᖅᑖᕋᓱᐊᖅᑐᑦ, ᓄᓇᕗᒥ ᐊᑎᑎᖃᖃᑕᐅᒍᓂ ᐅᕝᕙᓘᓐᓃᑦ ᐊᑎᖃᖃᑕᐅᓐᖏᒃᑲᓗᐊᕈᓂ ᐊᒻᒪᓗ 
ᐱᓕᕆᐊᖃᖃᑦᑕᖅᓯᒪᓂᑰᑉᐸᑦ ᐊᒻᒪᓗ ᖃᐅᔨᒪᓂᖏᑦ ᐱᓇᓱᐊᖅᑐᑦ ᐊᑑᑎᖃᕐᓂᐅᓴᑐᐃᓐᓇᕐᖓᑕ. 
 
ᐅᑎᕐᕕᒋᓗᒍ ᐅᖃᓕᒫᕋᑖᑦᑎᐊᖅᑕᕋ, ᒫᓐᓇᐅᔪᖅ ᐊᑐᐊᒐᖅ ᐋᖅᑭᓯᒪᔪᖅ ᓯᕗᓪᓕᐹᖑᓪᓗᓂ 
ᐊᑐᖅᑕᐅᖃᑦᑕᖅᑐᖅ ᐃᖅᑲᓇᐃᔭᖅᑎᑖᕋᓱᐊᕐᓂᐊᑎᓪᓗᒋᑦ ᑭᓯᐊᓂ ᐅᖃᐅᓯᕆᒻᒥᓗᒍᑦᑕᐅᖅ  
ᐱᓕᕆᐊᖃᖃᑦᑕᖅᓯᒪᓂᖏᑦ ᐊᒻᒪᓗ ᖃᐅᔨᒪᓂᖏᑦ ᐊᑐᓂᑦ ᐱᓇᓱᐊᖅᑐᑦ ᐊᑎᖃᖃᑕᐅᓐᖏᒃᑲᓗᐊᕈᓂ 
ᐊᑑᑎᖃᕐᓂᐅᓴᑐᐃᓐᓇᖅᑐᑦ ᐊᔪᓐᖏᓐᓂᕆᔭᖏᑦ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᓴᓐᖐᓐᓂᖅᑕᖃᐅᖅᑐᒋᒐᒃᑯᓕ ᐊᒻᒪᓗ ᐃᓱᒪᒋᑐᐃᓐᓇᖅᑕᕋᓕ 
ᐃᖅᑲᓇᐃᔭᖅᑎᑖᖅᑐᓂᕐᒧᑦ ᐊᑐᐊᒐᐃᑦ ᒐᕙᒪᒃᑯᓐᓂᒃ. ᐃᓅᒐᓗᐊᖅᑲᑕ ᐃᓅᓐᖏᒃᑲᓗᐊᖅᑲᑕᓘᓐᓃᑦ ᑕᒫᓂ 
ᐊᑯᓂᒃ ᓄᓇᖃᖅᓯᒪᓕᖅᑐᑦ. ᑭᓇ ᑲᒪᖃᑦᑕᕐᖓᑦ ᐊᓯᔾᔩᖃᑦᑕᕐᓂᕐᒧᑦ ᐃᖅᑲᓇᐃᔭᖅᑎᑖᖅᑐᓂᕐᒧᑦ 
ᐊᑐᐊᒐᐅᕙᑦᑐᓂᒃ ᐃᓄᑦᑎᑐᑐᐃᓐᓇᖅ ᐅᖃᐅᓯᖃᕈᓂ ᐃᓄᒃ ᐃᖅᑲᓇᐃᔮᖅᑖᕋᓱᐊᖅᑐᖅ? ᐊᒻᒪᓗ 
ᐊᒥᓱᐊᖅᑎᖅᑐᑕ ᑐᓴᖃᑦᑕᖅᓯᒪᒐᑦᑕ, ᖃᐅᔨᒪᔪᑎᑦ, ᐱᓕᕆᐊᖃᖃᑦᑕᖅᓯᒪᓂᖏᑦ ᐱᓪᓗᒋᑦ ᐊᒻᒪᓗ ᐊᑕᐅᓯᕐᒥᒃ 
ᐅᖃᐅᓯᖃᕐᓗᓂ ᐅᑭᐅᖅᑕᖅᑐᒥᐅᑕᐅᑯᑖᓪᓗᓂ ᐃᓕᓐᓂᐊᖅᓯᒪᑦᑎᐊᖅᑐᐊᓘᑉ ᖃᓪᓗᓈᓂᒥᐅᑕᐅᑉ ᓴᓂᐊᓂ. 
ᑭᓇ ᑲᒪᖃᑦᑕᕐᖓᑦ ᑕᒪᒃᑯᓂᖓ ᐋᖅᑭᔅᓱᐃᓂᕐᒥᒃ ᐊᑐᐊᒐᕐᓂᒃ ᐃᖅᑐᓇᐃᔭᖅᑎᑖᖅᑐᓂᕐᒧᑦ ᐊᑐᐊᒐᕐᓂᒃ? 
ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᑐᖏᓕᕋ ᑖᒻᓴᓐ, ᑭᐅᑎᓐᓂᐊᕋᒃᑯ 
ᐊᐱᖅᑯᑎᒋᔭᕐᓂᒃ ᑭᓯᐊᓂ ᐊᐱᕆᔪᒪᔭᕋ ᒪᓕᒐᓕᐅᖅᑎ ᑐᑭᓯᓇᕆᐊᕐᓗᒍ ᐊᐱᕆᒃᑲᓐᓂᖁᓗᒍ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑖᒻᓴᓐ. ᐅ, ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐃᑦᓯᕙᐅᑕᖅ.  ᐊᐱᖅᑯᑎᒋᖅᑲᐅᔭᕋ ᐅᖃᒃᑲᓂᕐᓚᒍ?  ᑐᓴᕐᓂᖏᑦᑕᐃᑦ. ᐋᕼᐊᓘᓇ. 
 
ᐅᖃᐅᓯᕆᒐᓱᐊᖅᑲᐅᔭᕋ ᒪᓐᓇ ᐃᖅᑲᓇᐃᔭᖅᑎᑖᕋᓱᐊᕐᓂᖅ, ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐊᑐᐊᒐᕆᔭᖓᑦ 
ᒫᓐᓇ ᓄᓇᕗᑦ ᒐᕙᒪᒃᑯᖏᓐᓂ, ᐊᑐᐊᒐᐅᒻᒪᑦ.  ᐊᑐᐊᒐᐅᔪᑦᓴᐅᕚ ᖃᐅᔨᒪᔪᖓᓗ ᐱᒻᒪᕆᐅᒻᒪᑦ 
ᐋᖅᑭᑦᑕᐅᓯᒪᒻᒪᑦ ᐃᓱᒪᖅᑐᔪᐊᓗᓐᓄᑦ. 
 
ᑭᓯᐊᓂ ᑕᐃᒪ ᐃᓱᒪᖅᑐᔫᑏᑦ ᑕᒪᒃᑯᓇᖓᑦ ᐋᖅᑭᑦᓯᒐᐃᒻᒪᑕ ᐊᓯᖏᑦ ᐊᑲᐅᖏᑐᒃᑰᕐᓂᐅᓴᓲᖑᒻᒪᑕ ᑕᐃᒃᑯᐊᓗ 
ᐅᑕᐅᓯᕐᒥᒃ ᐅᖃᐅᓯᓖᑦ ᐃᓄᐃᑦ ᑕᐃᒃᑯᐊᓗᖃᐃ ᐅᑭᐅᖅᑕᖅᑐᒥᐅᑐᖃᐃᑦ ᐃᑲᔪᖅᓯᒪᓂᖃᓪᓚᕆᑦᑐᑦ 
ᐱᕙᓪᓕᐊᓂᕆᓚᐅᖅᑕᖓᓂᒃ ᓄᓇᕘᑉ ᐊᒻᒪᓗ ᕿᒥᕐᕈᔭᐅᖏᑦᓯᐊᒻᒪᕆᑉᐸᓪᓚᐃᕙᑦᑐᑦ ᐱᓇᓱᐊᕈᑎᖏᑦ 
ᐱᔾᔪᑎᒋᔭᐅᓪᓗᑎᒃ ᐊᔪᖏᔾᔪᑎᖃᑦᓯᐊᖏᓐᓂᖏᑦ ᐊᔪᖏᔾᔪᑎᓖᑦ ᓴᓚᑦᑐᓴᖅᕕᔾᔪᐊᕐᒦᖔᖅᓯᒪᔪᑦ ᒪᒋᐅᓪᒥᒃ 
ᕚᑐᓘᒥᔾᓘᓐᓃᑦ, ᑕᐃᒪᐃᑦᑐᒐᓚᓪᓂᒃ. 

ᐃᓛᓐᓂᒃᑯᑦ, ᐃᖅᑲᓇᐃᔭᖅᑎᑖᖅᐸᓪᓕᐊᓕᕋᐃᒻᒪᑕ ᐃᖅᑲᓇᐃᔭᖅᑐᓕᕆᔨᒃᑯᑦ, ᐃᖅᑲᓇᐃᔭᖅᑎᑖᕋᓱᐊᕈᓯᖃᕐᒪᑕ 
ᐱᑐᐃᓐᓇᐅᖏᑦᑐᒥᒃ.  ᑕᒪᐅᓈᖅᓯᒪᔪᐃᓐᓇᐅᔪᒍᑦ, ᒥᔅᑕ ᒥᓂᔅᑖ. ᐃᕝᕕᓗᑦᑕᐅᖅ.  ᑭᓇᓕ ᐋᖅᑭᑦᓱᐃᒍᓐᓇᖅᑲ 
ᐅᕝᕙᓘᓐᓃᑦ ᐊᓯᔾᔩᒍᓐᓇᖅᑲ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐊᑐᐊᒐᕐᓂᒃ ᓄᓇᕗᑉ ᒐᕙᒪᒃᑯᖏᓐᓂ?  
ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑕᖅ.  ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ.  ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ.  ᒥᔅᑕ ᒪᒃᓚᐃᓐ.   
 
ᒪᒃᓚᐃᓐ: ᖁᔭᓐᓇᒦᒃ, ᐃᑦᓯᕙᐅᑕᖅ.  ᒪᓕᒐᓕᐅᖅᑎᐅᔪᒍᑦ.  ᓂᕈᐊᖅᑕᐅᓯᒪᔪᒍᑦ ᑭᒡᒐᑐᖅᑎᑎᓐᓄᑦ 
ᑲᔪᓯᑎᑦᓯᖃᑦᑕᕐᓂᐊᕐᓗᑕ ᒪᓕᒐᕐᓂᒃ ᒪᓕᒐᓕᐅᖅᕕᔾᔪᐊᕐᒥ.  ᓂᕈᐊᖅᑎᕗᑦ ᐅᕙᑦᑎᓐᓂᒃ ᐊᐱᕆᔭᖅᑐᕋᐃᒻᒪᑕ,  
ᐅᓇ ᐃᖅᑲᓇᐃᔮᑦᓴᖅ ᐱᓇᓱᐊᖅᑕᕋ, ᐃᓐᓇ ᐃᖅᑲᓇᐃᔮᑦᓴᖅ ᐱᓇᓱᐊᖅᑕᕋ, ᖃᐅᔨᒪᕙᑦᑐᒍᑦ 
ᐱᔪᓐᓇᕆᐊᖏᓐᓂᒃ.  ᑭᓯᐊᓂᓪᓕ ᐱᑐᐃᓐᓇᐅᖏᑦᑐᓂᒃ ᒪᓕᒐᖃᕐᒥᒻᒪᑕ ᐋᖅᑭᑦᑕᐅᓯᒪᔪᓂᒃ ᑭᓇᒧᒃᑭᐊᖅ.  
ᓱᓕ ᓇᓗᒐᒪ ᑭᓇᐅᓐᓂᕐᒪᖔᑦ.  ᐅᕙᒎᓚᐅᖅᑎᓐᓇᒎᕙᓪᓚᐃᔪᖅ.  ᐅᖃᐅᔾᔭᐅᓚᐅᖅᓯᒪᔪᔪᖓ ᐅᕙᑦᓯᐊᕈᐊᓗᒃ 
ᐊᑐᐊᒐᑦ ᐊᓯᔾᔨᕋᑦᓴᒫᓕᐊᖑᓯᒪᒋᐊᖏᓐᓂᒃ.  ᐱᓕᕆᕕᓰ ᐊᓯᔾᔮᒍᓐᓇᖅᑲᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ 
ᐊᑐᐊᒐᕐᒥᒃ ᓄᓇᕗᒥᒃ ᓴᖅᑭᖁᓪᓗᒋᑦ ᐱᔭᕆᐊᖃᓪᓚᕆᑦᑕᖏᑦ ᓄᓇᕘᑉ?  ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᒃᓚᐃᓐ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ.  ᐊᑐᐃᓐᓇᖅᑕᖃᓚᐅᖅᓯᔫᒐᓗᐊᖅ 
ᐊᑐᐊᒐᕐᓂᒃ ᓄᓇᑦᓯᐊᖑᑎᓪᓗᒍ ᓯᕗᓪᓕᐅᔾᔨᓂᕐᒧᓪᓗ ᐃᖅᑲᓇᐃᔮᑦᓴᓄᑦ ᐊᑐᐊᒐᕐᒥᒃ ᐅᖓᕝᕙᕆᐊᖅᑐᖅ 
2006ᒧᑦ.  ᐃᖅᑲᐃᑎᒋᐊᕈᒪᑐᐃᓐᓇᖅᑕᒃᑲ ᒪᓕᒐᓕᐅᖅᑏᑦ ᐃᖅᑲᓇᐃᔮᑦᓴᒥᒃ ᒪᑐᐃᖅᑐᖃᕋᐃᒻᒪᑦ, ᒐᕙᒪᒃᑯᑦ 
ᓇᓗᓇᐃᖅᓯᓲᖑᒻᒪᑕ ᐱᓇᓱᐊᖅᑑᑉ ᐊᔪᖏᔾᔪᑎᒋᒋᐊᓕᖏᓐᓂᒃ.  ᐃᓄᓪᓚᑦᑖᖑᒋᐊᓖᑦ ᐅᕝᕙᓘᓐᓃᑦ ᓄᓇᕗᒥ 
ᐱᔪᓐᓇᕐᓂᑖᖅᑎᑕᐅᓯᒪᒋᐊᓕᒃ ᐊᔪᖏᔾᔪᑎᖏᓪᓗ ᓇᓗᓇᐃᖅᑕᐅᒋᐊᖃᖅᑐᑎᒃ ᖃᐅᔨᓇᓱᐊᕐᓗᑎᒃ ᑕᐃᓐᓇ 
ᐃᓄᒃ ᐱᔪᓐᓇᑦᓯᐊᕋᔭᕋᓗᐊᕐᒪᖔᖅ.  ᕿᒥᕐᕈᓲᕗᑦ ᐊᔪᖏᔾᔪᑎᖏᑦ ᑕᑯᓚᐅᖅᑐᒋᑦ 
ᐃᖅᑲᓇᐃᔮᕆᓚᐅᖅᓯᒪᓂᑯᖏᑦ ᐱᓇᓯᐊᕈᑎᖏᓪᓗ.  ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᖃᒃᑲᓐᓂᕈᒪᕕᑦ ᒥᔅᑕ ᒪᒃᓚᐃᓐ? 
 
ᒪᒃᓚᐃᓐ: ᖁᔭᓐᓇᒦᒃ, ᐃᑦᓯᕙᐅᑕᖅ.  ᑎᑎᕋᒐᓱᐊᓚᖓᔪᖓ ᐱᒋᐊᖅᑎᑦᓯᒍᒻᒥᒃ ᐅᓐᓄᓴ, ᓯᕗᓪᓕᓕᐅᕐᓗᖓ 
ᐱᒋᐊᖅᑎᑦᓯᒍᒻᒥᒃ ᐅᓐᓄᓴ ᐱᔾᔪᑎᒋᓗᒍ ᐃᖅᑲᓇᐃᔭᖅᑎᑖᕋᓱᐊᕐᓂᐅᑉ ᐊᑐᐊᒐᖓᑦ ᓄᓇᕗᑦ ᒐᕙᒪᒃᑯᖏᑕ 
ᐊᐱᕆᔭᕇᑐᐊᕈᒪ ᐊᐱᖅᑯᑎᑦᓴᕐᓂᒃ.  ᐅᑎᕐᓗᓂᓕ, ᑐᓴᕇᖅᑲᐅᒐᑦᑎᒍ ᓄᓇᕗᑉ ᓈᓴᖅᑕᐅᓯᒪᔪᖏᑦ.  
ᐃᖅᑲᓇᐃᔭᖅᑎᖃᑲᐃᓐᓇᖅᐸᑦᑐᒍᑦ 25%ᓂᒃ ᑲᖐᒋᔭᕋᓗ ᑕᐃᒃᑯᐊᖑᒋᐊᖏᑦ ᖃᓗᓐᓈᓂ ᐃᖅᑲᐃᔭᖅᑐᑦ.  
ᐊᑭᖃᖅᐸᑦᑐᑦ 50 ᑕᐅᓴᓂᒃ ᐊᕐᕋᒍᑕᒫᑦ ᐊᓯᔾᔨᓪᓗᒋᑦ, ᒥᔅᑕ ᒥᓂᔅᑖ. 
 
ᐅᕙᓐᓄᓪᓕ ᑕᐃᒫᑎᒋ ᐊᑭᖃᖃᑦᑕᖅᐸᑦ, ᐱᓇᓱᐊᖔᖃᑦᑕᖏᒻᒥᒐᑦᑕ ᐃᓄᖁᑎᑦᑎᓐᓂᒃ 
ᓄᓇᓕᖁᑎᑦᑎᓐᓃᑦᑐᓂᒃ ᑕᒫᓂ ᓄᓇᖃᕈᒪᔪᓂᒃ ᐊᒻᒪᓗ ᓄᓇᖃᕈᒪᔪᓂᒃ ᐃᓚᒥᓐᓂᒃ ᐱᕈᐃᒍᒪᔪᓂᒃ 
ᐃᑲᔪᖅᓱᕐᓗᑎᓪᓗ ᓄᓇᕗᒥᒃ.  ᑕᐃᒫᑎᒋ ᐊᓯᔾᔨᖃᑦᑕᖅᐸᑕ ᐃᓄᓐᓂᒃ ᐱᔨᑦᓯᕋᖅᑏᑦ ᐊᒻᒪᓗ 
ᐅᖃᐅᓯᕇᓐᓇᓕᖅᑐᑎᒍ ᐱᓇᓱᐊᕈᓯᕐᓂᒃ ᐱᖓᓱᓂᒃ, ᐃᓚᖃᐃ ᕿᒥᕐᕈᔭᕆᐊᖃᓕᖅᑭᑕ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐊᑐᐊᒐᓂᒃ, ᐃᓕᓐᓂᐊᕐᓂᒧᓪᓗ ᐊᑐᐊᒐᕐᓂᒃ ᑕᒪᒃᑯᐊᒐᓚᐃᓪᓗ. 

ᐅᖃᐅᓯᕆᒐᓱᐊᖅᑐᐃᓐᓇᖅᑕᕋ ᑕᒪᓐᓇ, ᖃᐅᔨᒪᓂᐊᕋᔅᓯ ᑕᒪᓐᓇ ᑐᓴᖅᓯᒪᒐᑦᑎᒍ, ᐊᒥᓱᕈᖅᐹᓪᓕᖅᓯᒪᓂᖏᑦ, 
ᑐᓴᐅᒪᔭᕗᑦ. ᕿᒥᕐᕈᖔᕋᓱᐊᓕᕈᑦᑕᖃᐃ ᐊᑐᐊᒐᕐᓂᒃ ᐊᑐᕈᒥᓇᖅᑎᓂᖅᓴᐅᓗᒋᑦ ᐊᑎᖃᖃᑕᐅᔪᓄᑦ ᓄᓇᕗᒥ, 
ᐅᖃᐅᓯᑐᐃᓐᓇᖅ ᑖᓐᓇ ᐊᒻᒪᓗ ᑭᖑᓪᓕᖅᐹᒥ ᐊᐱᖅᑯᑎᒋᓪᓗᒍ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐃᑎᒋᐊᕈᒪᓪᓗᒋᑦ ᒪᓕᒐᓕᐅᖅᑏᑦ 4-6-ᒦᒃᑲᑦᑕ. ᐃᖅᑲᓇᐃᔭᖅᑐᓕᕆᓂᖅ. 
ᐃᓚᖓᓂ. ᑎᑎᕋᕐᕕᒃ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐊᐱᖅᑯᑎᖃᕋᑖᖅᑐᖅ ᕿᒥᕐᕈᔪᓐᓇᕐᒪᖔᑦᑕ 
ᓯᕗᓪᓕᑦᐸᐅᑦᑎᐅᔾᔨᓂᕐᒧᑦ ᐊᑐᐊᒐᕐᓂᒃ ᐅᕝᕙᓘᓐᓃᑦ ᓂᕈᐊᕐᓯᓂᕐᒧᑦ ᐊᑐᖅᐸᑕᑦᑎᓐᓂᒃ. ᐊᐱᕆᔪᓐᓇᖅᑕᕗᑦ 
ᐱᓕᕆᕕᒻᒥ ᐃᖅᑲᓇᐃᔭᖅᑎᐅᔪᑦ ᕿᒥᕐᕈᖁᓗᒋᑦ ᐊᑐᐊᒐᕐᓂᒃ ᐅᕝᕙᓘᓐᓃᑦ ᐱᓕᕆᔾᔪᓯᖓᓐᓂᒃ. 
ᒪᓕᒐᓕᐅᖅᑏᑦ ᑕᕝᕙᓂᔅᓴᐃᓐᓇᖅ ᒪᑉᐱᒐᕐᒥᒃ ᒪᑉᐱᖅᓯᓯᒪᖁᓂᐊᖅᑕᒃᑲ ᑖᒃᑯᓇᓂ ᑭᓇᑐᐃᓐᓇᖅ 
ᐃᖅᑲᓇᐃᔮᒥᓂᒃ ᕿᒪᐃᒐᐃᒻᒪᑦ, ᖃᓪᓗᓈᑑᓐᖏᑦᑐᑦ ᕿᒪᐃᖃᑦᑕᖏᒻᒪᑕ. ᑕᒪᓐᓇ ᐱᖃᓯᐅᔾᔨᒻᒪᑦ 
ᓄᓇᕗᒻᒥᐅᑕᓕᒫᓂᒃ ᓄᓇᕗᒻᒥᒃ ᐊᐅᓪᓚᐸᑦᑐᑦ, ᖃᓪᓗᓈᑑᓐᖏᑦᑐᑦ, ᐃᓚᖏᑦ ᓄᓇᕗᒻᒥᐅᑦ ᓇᒻᒥᓂᖅ 
ᐱᔾᔪᑎᖃᖃᑦᑕᒥᒻᒪᑕ ᓄᖅᑲᐅᔾᔨᓂᕐᒧᑦ ᐃᖅᑲᓇᐃᔮᒥᓐᓂᒃ ᐊᒻᒪᓗ ᐊᒥᓱᑦ ᑕᐃᒃᑯᐊ ᐃᓚᖏᑦ  
ᓄᓇᕗᒻᒥᐅᑕᐅᕙᒻᒪᑕ ᕿᒪᐃᓪᓚᕆᓪᓗᑎᒃ ᓄᓇᕗᒻᒥ ᐃᖅᑲᓇᐃᔭᕐᕕᐅᔪᓂᒃ ᐱᖃᑦᑕᖏᑦᑑᒐᓗᐊᑦ. ᖁᔭᓐᓇᒦᒃ, 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᐅᓯᖃᕐᓂᑎᓐᓂ ᐃᖅᑲᓇᐃᔭᖅᑐᓕᕆᓂᕐᒧᑦ ᓇᓚᐅᑦᑖᖅᑕᐅᓯᒪᔪᓂᒃ 
ᓇᓗᓇᐃᖅᓯᒍᒪᑐᐃᓐᓇᖅᑐᖓ ᐅᖃᐅᓯᕆᓂᐊᖅᑕᒃᑲ ᑎᑎᕋᖅᑕᐅᒻᒪᑕ. ᒥᓂᔅᑕ ᓱᓕᖅᑲᐅᔪᖅ ᐅᖃᕐᖓᑦ 
ᐃᖅᑲᓇᐃᔭᖅᑎᑖᕋᓱᖃᑦᑕᕐᖓᑕ ᐃᖅᑲᓇᐃᔮᖅᑖᕋᓱᐊᖅᓯᒪᔪᓂᒃ ᑭᓯᐊᓂ ᑲᒪᔪᓐᓇᖅᑐᓂᒃ ᐃᖅᑲᓇᐃᔮᔅᓴᒥᒃ ᑭᓯᐊᓂ 
ᐊᑲᐅᓐᖏᓕᐅᕈᑎᖃᕐᒥᔪᑦ ᑕᒪᒃᑯᐊ ᑲᒪᔪᓐᓇᖅᑑᒐᓗᐊᑦ ᑭᒃᑯᑐᐃᓐᓇᐃᑦ. ᐊᑲᐅᓐᖏᓕᐅᕈᑕᐅᕙᑦᑐᖅ 
ᐊᒥᓱᐊᖅᑎᖅᑐᑎᒃ ᑭᒃᑯᑐᐃᓐᓇᐃᑦ ᐃᖅᑲᓇᐃᔭᖅᑎᑖᖑᕙᑦᑐᑦ ᐊᔾᔨᒋᓐᖏᑕᖓᓂᒃ ᐅᖃᐅᓯᖃᖅᐸᒻᒪᑕ ᐊᒻᒪᓗ 
ᐊᑕᐅᓯᕐᒥᒃ ᐅᖃᐅᓯᖃᕋᔪᑦᑑᕙᒻᒪᑕ ᑕᐃᒃᑯᐊ ᐊᔪᓐᖏᓐᓂᖃᑦᑎᐊᖅᑐᑎᒃ ᐃᖅᑲᓇᐃᔮᖏᓐᓄᑦ ᑭᓯᐊᓂ 
ᐊᑐᕆᐊᖃᓕᓲᖑᒻᒪᑕ ᐃᖅᑲᓇᐃᔭᖃᑎᒥᓐᓂᒃ ᑐᓵᔨᖃᕆᐊᖃᖅᑎᓪᓗᒋᑦ. ᑕᒪᓐᓇ ᐊᑲᐅᓐᖏᓕᐅᕈᑕᐅᒐᔪᑦᑐᖅ 
ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᑖᖑᓯᒪᓐᖏᑦᑐᑦ ᑐᓵᔨᐅᓂᕐᒧᑦ ᐃᖅᑲᓇᐃᔮᒥᓐᓂᒃ ᐊᒻᒪᓗ ᑐᓵᔨᐅᒋᐊᖃᓕᖅᐸᑦᑐᑎᒃ 
ᐱᓕᕆᐊᖃᕐᕕᒋᓂᐊᖅᑲᐅᔭᖏᓐᓂᒃ. 
 
ᐃᓚᖏᑦ ᐊᑲᐅᓐᖏᓕᐅᕈᑕᐅᕙᑦᑐᑦ ᐊᑐᖅᑕᐅᖃᑦᑕᖅᑐᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᒐᕙᒪᑦᑎᓐᓂ ᑕᒪᒃᑯᐊ 
ᐊᔪᓐᖏᓐᓂᖃᐅᖅᑐᑦ ᑭᒃᑯᑐᐃᓐᓇᐃᑦ ᐃᖅᑲᓇᐃᔭᖅᑎᑖᖑᕙᒻᒪᑕ ᐊᒻᒪᓗ ᐃᓕᓯᒪᔭᕆᐊᓕᖏᓐᓂᒃ 
ᐃᓕᓯᒪᑦᑎᐊᕋᓗᐊᖅᑐᑎᒃ ᐊᒻᒪᓗ ᑲᒪᖃᑦᑕᖅᓯᒪᓪᓗᑎᒃ ᐃᖅᑲᓇᐃᔮᔅᓴᒧᑦ ᐊᑐᕈᓐᓇᕈᑎᖏᓐᓂᒃ, ᐃᓄᑦᑎᑐᑦ 
ᐅᖃᐅᓯᖃᖅᑎᓐᓇᒋᑦ, ᑐᓵᔨᖃᕆᐊᖃᓕᓲᖑᒻᒪᑕ ᐃᖅᑲᓇᐃᔭᖃᑎᒥᓐᓂᒃ ᐊᒻᒪᓗ ᐃᓱᒪᑐᐃᓐᓇᖅᑐᖓ ᒥᓂᔅᑕᐃᑦ 
ᑐᑭᓯᐅᒪᒐᓗᐊᕐᒪᖔᑕ ᐊᑲᐅᓐᖏᓕᐅᕈᑕᐅᕙᑦᑐᒥᒃ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᒻᒪᖃ ᑖᓐᓇ ᕿᒥᕐᕈᔪᓐᓇᖅᑕᕗᑦ 
ᐊᑲᐅᓐᖏᓕᐅᕈᑕᐅᕙᑦᑐᖅ ᐊᑕᐅᓯᕐᒧᑦ ᐃᖅᑲᓇᐃᔮᖑᒧᑦ, ᑕᒪᓐᓇ ᑲᒪᒋᓚᐅᖅᓯᒪᔾᔮᖏᓐᓇᑦᑎᒍ ᐃᓱᒫᓘᑕᐅᔪᖅ 
ᓄᓇᕗᒥ. ᑭᓯᐊᓂ ᐃᓱᒫᓘᑕᐅᕙᒻᒪᑦ ᓄᓇᕗᒻᒥᑐᐃᓐᓇᐅᖏᑦᑐᖅ ᑭᓯᐊᓂ ᓇᒥᓕᒫᖅ ᑖᓐᓇ 
ᐊᑲᐅᓐᖏᓕᐅᕈᑕᐅᕙᒻᒪᑦ ᑭᒃᑯᑐᐃᓐᓇᐃᑦ ᐊᔾᔨᒌᓐᖏᑦᑐᓂᒃ ᐅᖃᐅᓯᖃᐅᕐᖓᑕ ᐊᒻᒪᓗ ᐊᑕᖏᖅᑐᑎᒃ 
ᒪᕐᕉᓐᓂᒃ ᐅᖃᐅᓯᖃᖅᑐᐃᓐᓇᐅᖏᒻᒪᑕ. ᑕᒪᓐᓇ ᑕᐃᒪᐃᓕᖓᒻᒥᔪᖅ ᐳᓛᕆᐊᖅᓯᒪᔪᓄᑦ 
ᐅᖃᓕᒪᔪᓐᓇᖏᑦᑐᓄᑦ ᐅᖃᐅᓯᕆᔭᐅᔪᓂᒃ ᐳᓛᕆᐊᖅᓯᒪᕕᖏᓐᓄᑦ.  
 
ᑕᒪᓐᓇ ᐃᓱᒫᓘᑕᐅᕙᑦᑐᖅ ᖃᐅᔨᒪᑦᑎᐊᖅᑕᕗᑦ ᐊᒻᒪᓗ ᐃᓕᓐᓂᐊᑎᑦᑎᔪᒪᓪᓗᑕ ᐃᖅᑲᓇᐃᔭᖅᑎᖁᑎᑦᑎᓐᓂᒃ. 
ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᖃᑦᑕᕆᐊᓖᑦ ᐃᓄᑦᑎᑐᑦ ᐊᓯᐊᓂᓪᓘᓐᓂᑦ ᐅᖃᐅᓯᕐᒥᒃ. ᐊᔾᔨᒌᓐᖏᑦᑐᓂᒃ 
ᐃᓕᓐᓂᐊᕋᔅᓴᖅᑕᖃᖃᑦᑕᕐᖓᑦ ᐊᑐᐃᓐᓇᐅᔪᓂᒃ ᑲᔪᖏᕆᐊᒃᑲᓐᓂᕈᑎᔅᓴᖏᓐᓂᒃ ᐃᖅᑲᓇᐃᔭᖅᑏᑦ ᐃᓕᓐᓂᐊᓂᕐᒧᑦ 

ᐅᖃᐅᓯᕐᒥᒃ ᐊᓯᐊᓂᒃ. ᖃᐅᔨᒋᐊᕆᐊᖃᖅᑐᒍᑦ ᐃᓕᓐᓂᐊᕋᔅᓴᐅᕙᑦᑐᓂᒃ ᓲᕐᓗ ᐃᖅᑲᓇᐃᔭᕐᓗᓂ ᐃᓕᓐᓂᐊᕐᓗᓂ 
ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᖁᓪᓗᑕ ᓄᓇᕗᒻᒥᐅᓂᒃ. ᑕᒪᓐᓇ ᐋᖅᑭᒐᓱᐊᖃᑦᑕᕋᑦᑎᒍ ᐊᒻᒪᓗ ᓯᕗᓪᓕᕐᒥ 
ᐅᓂᒃᑳᕆᐊᓐᖓᑎᓪᓗᖓ, ᐅᖃᐅᓯᕆᖅᑲᐅᒻᒥᔭᒃᑲ ᐃᓚᖏᑦ ᐊᑲᐅᓐᖏᓕᐅᕈᑕᐅᕙᑦᑐᑦ ᐊᒻᒪᓗ ᐊᕝᕙᖅᑯᑕᐅᕙᑦᑐᑦ. 
ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑲᐅᒻᒪᑦ ᖃᐅᔨᒪᓂᕋᖅᑐᓂ ᐃᓱᒫᓘᑕᐅᔪᓂᒃ ᐊᒻᒪᓗ ᑕᒪᓐᓇ 
ᐊᑲᐅᓐᖏᓕᐅᕈᑕᐅᖏᓐᓇᓂᐊᖅᑐᓂ, ᑕᒪᓐᓇ ᐱᑕᖃᐃᓐᓇᓐᖑᓱᒻᒪᑦ ᑭᓯᐊᓂᓕ ᕿᒥᕐᕈᓪᓗᒍ ᐊᑐᐊᒐᐅᔪᖅ 
ᐊᒻᒪᓗ ᐃᖅᑲᓇᐃᔭᖑᔪᑦ ᓴᖅᑭᔭᖅᑎᑕᐅᖏᓐᓇᕐᓂᐊᕐᒪᑕ, ᑕᐃᒃᑯᐊᓕᑭᐊ ᒍᕆᑦ 12-ᒥ ᐱᔭᕇᕐᓯᒪᔪᑦ ᑕᒪᒃᑯᐊ 
ᐃᖅᑲᓇᐃᔭᖅᑕᕈᓐᓇᓱᓐᖑᓐᖏᑦᑐᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᖃᓄᐃᓕᐅᕋᓱᐊᖅᐸᑦ ᑕᒪᒃᑯᐊ ᐱᔭᕇᕐᓯᒪᔪᑦ 
ᐃᖅᑲᓇᐃᔭᖅᑕᕋᓱᐊᖁᓪᓗᒋᑦ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓇᒥᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕆᓂᐊᖅᐸᕗᑦ 
ᐃᓱᒪᓗᒍᑎᒋᔭᖑᔪᖅ. ᐱᒋᐊᖅᐸᓪᓕᐊᓂᐊᕐᒥᔪᒍᑦ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐊᒻᒪᓗ ᐃᓕᓐᓂᐊᖅᑎᑦᑎᕙᓪᓕᐊᓪᓗᑕ ᐅᕕᒃᑲᕆᔭᑦᑎᓐᓂᒃ ᐊᒻᒪᓗ ᑕᒪᐅᓇ ᐃᓕᓐᓂᐊᖅᑎᑦᑎᓂᐅᒻᒪᑦ 
ᐅᕕᒃᑲᕆᔭᑦᑎᓐᓂᒃ ᖃᐅᔨᓇᓱᐊᕐᓗᑕ ᖃᓄᐃᑦᑐᓂᒃ ᐃᖅᑲᓇᐃᔭᖃᕈᒪᒐᔭᓐᖑᐊᕐᒪᖔᑕ 
ᐱᔭᕆᓚᐅᓐᖏᓐᓂᕐᒥᓂᒃ. ᑕᒪᓐᓇ ᑲᔪᖏᕐᓴᐃᑲᓐᓂᕐᓂᐅᔪᖅ ᒐᕙᒪᒃᑯᓐᓄᑦ ᐊᒻᒪᓗ ᑲᔪᖏᕐᓴᐃᑲᓐᓂᖅᑐᓂ 
ᕿᓂᕐᓂᕐᒧᑦ ᖃᓄᐃᑦᑐᒥᒃ ᐃᖅᑲᓇᐃᔭᖃᕈᒪᒐᔭᕐᒪᖔᑕ, ᐱᔭᕇᕐᓯᒪᓕᕈᑎᒃ ᒍᕆᑦ 12-ᒥ. ᑕᐃᒪᓕ 
ᑲᔪᖏᕐᓴᑲᓐᓂᕈᒪᕙᕗᑦ ᐃᓕᓐᓂᐊᖅᑎᖁᑎᕗᑦ ᐊᐅᔭᒃᑯᑦ ᖃᓄᐃᑦᑐᓂᒃ ᐃᖅᑲᓇᐃᔭᖃᕈᒪᒐᔭᕐᒪᖔᑕ. 
ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᓯᕗᕙᑐᐃᓐᓇᕆᐊᖃᖅᑐᖓ ᑭᓯᐊᓂᓕ ᑕᕝᕙᓂᓐᓂᑎᓐᓂᒃ ᓇᐃᑦᑐᑯᓪᓗᒃ. 
ᒥᓂᔅᑕᐅᔪᖅ ᐅᖃᕋᑕᕐᒪᑦ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᑲᔪᖏᕐᓴᖅᑕᐅᓇᓱᐊᕐᒪᑕ ᐃᖅᑲᓇᐃᔭᑲᐃᓐᓇᕐᓂᕐᒧᑦ, 
ᑕᐃᒪᓕ ᐊᑐᐃᓐᓇᐃᑎᑦᑎᕙ ᑕᑯᒃᓴᐅᓪᓗᑎᒃ ᐃᓕᓐᓂᐊᖅᑕᐅᓗᑎᒃ ᐊᔾᔨᒌᖏᑦᑐ ᐃᓕᓐᓂᐊᕐᕕᐅᔪᓂ, ᑖᒃᑯᐊ 
ᐱᓕᕆᕕᐅᔪᑦ ᐱᓕᕆᖃᑎᖃᖅᐸᒃᐸᑦ ᐃᓕᓐᓂᐊᖅᑎᐅᔪᓂᒃ ᑐᑭᓯᒋᐊᖅᑎᑦᑎᔪᓐᓇᕐᓂᕐᒧᑦ ᐊᔾᔨᒋᓐᖏᑦᑐᓂᒃ 
ᐃᖅᑲᓇᐃᔭᒃᓴᐅᔪᓐᓇᖅᑐᓂᒃ.ᒧ ᖁᔭᓐᓇᒦ.ᒃ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒥ. ,ᐃᒃᓯᕙᐅᑖᖅ, ᐊᐱᕆᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᒥᓂᔅᑕ ᑕᑯᒍᒃᑯ. ᑕᒪᓐᓇ ᑲᒪᒋᓂᐊᖅᐸᕗᑦ ᐅᕙᓂᓕᕈᑦᑕ 4-7 ᐊᒻᒪᓗ 4-10 ᑕᒪᓐᓇ 
ᐅᖃᐅᓯᕆᒃᑲᓐᓂᕈᓐᓇᕐᓂᐊᖅᑕᕗᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᓂᕐᒧᑦ. ᐊᒻᒪᓗ 
ᑎᓕᐅᒃᑲᓐᓂᕐᓗᒋ ᐃᓕᓐᓂᐊᖅᑎᖁᒋᔭᕗᑦ ᐃᖅᑲᓇᐃᔭᑕᖁᓪᓗᒋᑦ ᑐᓴᐅᒪᑎᒋᐊᖅᐸᒃᑐᒋᓪᓗ ᐊᒻᒪᓗ 
ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᓂᖓ ᐃᑲᔪᖅᑕᐃᑎᐊᖅᑐᑦ ᐃᓕᓐᓂᐊᕐᕕᐅᔪᓂ. ᖁᔭᓐᓇᒦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᕐᓯᒪᔪᓐᓂᖅᑐᖓ ᐊᑎᕐᓂᒃ, ᒪᒃᐱᒐᕐᒥᑦᑐᒍᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. 
ᓇᐃᓪᓕᒋᐊᕐᓯᒪᔪᓂ. ᐊᐅᓚᑦᓯᔨᐅᔪᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐃᓐᓇᕈᑎᓄᑦ 1 ᒥᓕᐊᓐ 519 
ᑕᐅᓴ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᒪᒃᐱᕐᓗᒍ. ᐃᖅᑲᓇᐃᔭᖅᑐᓕᕆᔨᒃᑯᑦ ᓇᐃᓪᓕᒋᐊᕐᓯᒪᔪᑦ. 
ᐃᖅᑲᓇᐃᔭᖅᑎᑦᑎᓂᖅ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ 6 ᒥᓕᐊᓐ 37 ᑕᐅᓴᓐ. ᐊᐱᖅᑯᑎᒃᓴᖅᑕᖃᖅᐸ. 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ. ᐅᖃᕐᓯᒪᔪᖅ ᑕᒪᓐᓇ ᐱᓕᕆᐊᖑᔪᑦ ᐱᒻᒪᕆᐅᒻᒪᑦ. ᐊᒥᓱᑦ 
ᐱᓕᕆᐊᖑᔪᑦ ᐱᖃᓯᐅᑦᔨᔪᑦ ᐃᖅᑲᓇᐃᔭᖅᑎᑕᖃᑦᑕᕐᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᖃᕐᓂ, ᐊᐅᔭᒃᑯᑦ 
ᐃᓕᓐᓂᐊᖅᑎᖃᕐᓂᖅ ᐊᒻᒪᓗ ᓄᒃᑎᕈᑎᖏᓐᓄᑦ ᐃᖅᑲᓇᐃᔭᖅᑎᐅᔪᑦ. ᐊᐱᖅᑯᑎᒋᔭᕋ, ᐃᖅᑲᓇᐃᔭᖅᑐᓕᕆᔨᒃᑯᓐᓂ 
ᑮᓇᐅᔭᓂ ᐊᑐᖅᑐᒃᓴᐅᔪᓂ, ᐊᐅᓪᓚᖃᑦᑕᕐᓂᖏᓐᓄᑦ ᐃᖏᕐᕋᓂᕐᒧᑦ ᐃᒪᐃᑦᑐᒻᒪ 1 ᒥᓕᐊᓐ 821,000 ᑖᓚᐅᓪᓗᑎᒃ.  
 
ᑖᓐᓇ ᐊᐅᓪᓚᖃᑦᑕᕐᓂᖅ ᐊᒻᒪ ᐃᖏᕐᕋᔪᓕᕆᓂᖅ, ᑐᕌᖓᓪᓗᐊᑕᖅᐸ ᐃᖅᑲᓇᐃᔭᖅᑎᓄᑦ ᐊᐅᓪᓚᖃᑦᑕᕈᑎᓂᑦ 
ᐅᕝᕙᓘᓐᓃᑦ ᐊᑐᖅᑕᐅᖃᑦᑕᖅᐸ ᐊᓯᖏᓐᓄᑦ ᒥᓂᔅᑕᐅᕝᕕᐅᔪᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑐᐊᖅ 
ᑐᕌᖓᕙ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᑖᓐᓇ ᑐᕌᖓᔪᖅ ᐃᖅᑲᓇᐃᔭᖅᑎᑖᖅᑐᕐᓂᕐᒧᑦ ᒥᓂᔅᑕᐅᕝᕕᑦᑎᓐᓂ 
ᐊᐅᓪᓚᖃᑦᑕᕐᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᖃᖅᑲᐅᖕᒪᑦ ᐃᓚᖓᓐᓄᑦ ᒪᓕᒐᓕᐅᖅᑎᒧᑦ ᐱᔾᔪᑎᒋᓪᓗᒋ 
ᐊᐅᔭᒃᑯᑦ ᐃᖅᑲᓇᐃᔭᑲᐃᓐᓇᖅᑎᑦᑎᖃᑦᑕᕐᓂᖅ ᐃᓕᓐᓂᐊᖅᑎᓂᑦ. ᑐᑭᓯᕗᖓᖃᐃ ᑕᒪᕐᒥᒃ ᐃᓕᓐᓂᐊᕐᕕᐊᓗᖕᒥ ᐊᒻᒪ 
ᓯᓚᑦᑐᖅᓴᕐᕕᖕᒥ ᓄᓇᕘᒥᐅᑕᐃᑦ ᓯᓚᑖᓂᓪᓗ ᐊᐅᔭᐅᓂᐊᕐᑐᖅ ᐃᖅᑲᓇᐃᔭᑲᐃᓐᓇᕈᓐᓇᕋᔭᖅᐸᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑖ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐊᐅᔭᒃᑯᑦ ᐃᖅᑲᓇᐃᔭᒃᓴᐃᑦ ᒪᑐᐃᖓᑎᑕᐅᖃᑦᑕᖅᐳᑦ ᐃᓕᓐᓂᐊᖅᑎᓄᑦ 
ᐅᑎᓛᕐᓂᐊᖅᓯᒪᔪᓄᑦ ᐅᑭᐊᒃᓵᒃᑯᑦ ᐃᓕᓐᓂᐊᕐᕕᐊᓗᖕᒧᑦ ᓯᓚᑦᑐᖅᓴᕐᕕᔾᔪᐊᒧᓪᓗ ᓄᓇᕘᒥᑦ ᓯᓚᑖᓂᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᒥᓂᔅᑕ ᐅᖃᑲᐃᓐᓇᕐᒪᑦ ᑖᒃᑯᐊ ᐃᖅᑲᓇᐃᔮᒃᓴᐃᑦ ᑐᕌᖓᓂᕋᖅᑐᓂᒋᑦ ᐃᓕᓐᓂᐊᖅᑎᓄᑦ 
ᐅᑎᓛᖅᑐᓄᑦ ᐅᑭᐊᒃᓵᒃᑯᑦ. ᖁᔭᓐᓇᒦᒃ ᑭᐅᑦᑎᐊᕋᕕᑦ. ᐊᒻᒪᑦᑕᐅᖅ, ᒪᒃᐱᒐᕐᒥᑦ ᐃᓗᐊᓂ ᓂᐅᕕᖅᑎᑦᑎᖃᑦᑕᕐᓂᕐᒧᑦ 
ᐱᔨᑦᓯᕋᐅᑕᐅᔪᓂᑦ, ᖃᐅᔨᔪᒪᔪᖓ ᑖᓐᓇᓕ ᓂᐅᕕᖅᑎᑦᑎᖃᑦᑕᕐᓂᕐᒧᐊᖓᔪᖅ ᑭᓱᒧᑦ ᑐᕌᖓᒻᒪᖔᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓲᖕᒪᑕ ᑮᓇᐅᔭᐃᑦ ᒥᒃᓵᓄᖓᔪᑦ ᐱᓯᒪᔭᒃᑲ. 
ᐅᖃᐅᑎᑦᑎᐊᕋᓱᓐᓂᐊᖅᐸᕋ ᒪᓕᒐᓕᐅᖅᑎ ᖃᐅᔨᑐᐊᕈᒪ ᑭᓱᒧᑦ ᑖᒃᑯᐊ ᓈᓴᐅᑏᑦ ᐊᑐᕐᒪᖔᑕ. ᐃᒃᓯᕙᐅᑖᖅ, ᒪᒥᐊᓇᖅ. 
ᐃᒻᒪᖃ ᒪᓕᒐᓕᐅᖅᑎ ᐊᐱᕆᒃᑲᓐᓂᕈᓐᓇᕐᑐᖅ ᐊᐱᖅᑯᓯᕆᑲᐃᓐᓇᖅᑕᒥᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ, ᐊᐱᕆᒃᑲᓐᓂᑲᐃᓐᓇᕈᖅ ᐊᐱᖅᑯᓯᕆᑲᐃᓐᓇᖅᑕᐃᑦ.  

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓂ ᓂᐅᕈᕕᖅᑎᑦᑎᖃᑦᑕᕐᓂᕐᒧᑦ ᐱᔨᑦᓯᕈᑎᖃᕐᓂᖅ, 2 
ᒥᓕᐊᓐ 564,00 ᑖᓚᐃᑦ, ᐃᓗᐊᓂ 2002/2003, ᖃᐅᔨᔪᒪᑐᐃᓐᓇᖅᑐᖓ ᑭᓱᒧᑦ ᑖᒃᑯᐊ 
ᐊᑐᖅᑕᐅᔪᒃᓴᐅᑕᐅᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒪᓕᒐᓕᐅᖅᑎ 
ᐊᐱᕆᓕᖅᑭᒃᑲᓐᓂᕈᓐᓇᑲᐃᓐᓇᕐᒪᑦ. ᑖᒃᑯᐊᓕ ᑮᓇᐅᔭᐃᑦ ᐊᑐᖅᑕᐅᒐᔭᖅᑐᑦ ᐱᔪᒥᓇᖅᓴᐅᑎᓄᑦ ᐅᕝᕙᓘᓐᓃᑦ 
ᑐᓴᐅᒪᖃᑎᒌᓐᓂᕐᒧᑦ, ᑐᑭᓕᐅᕆᓂᕐᒧᑦ, ᐃᖅᑲᓇᐃᔮᒃᓴᐃᑦ ᓴᖅᑭᑕᐅᓂᖏᓐᓄᑦ ᐊᒻᒪ 
ᐊᐅᓪᓚᐅᑕᐅᖃᑦᑕᖅᑐᓄᑦ. ᑕᐃᒫᒃ ᑕᕝᕙ ᑮᓇᐅᔭᐃᑦ ᐊᑐᖅᑕᐅᒐᔭᖅᐳᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔪᒥᓇᖅᓴᐅᑎᑦ, ᑐᑭᓯᕗᖓᖃᐃ ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᒐᔭᕐᓂᖏᓐᓄᑦ ᐱᔪᒥᓇᖅᓴᐅᑎᓄᑦ ᑐᕌᖓᑎᑕᐅᓗᑎᒃ. ᐅᔾᔨᕈᓱᒋᐊᖃᕋᑦᑕ ᐃᑉᐸᒃᓴᖅ, 
ᐱᓕᕆᐊᖃᖅᑎᓪᓗᑕ ᐅᖅᓱᐊᓗᕐᓘᑎᒥᒃ, ᐃᓱᒫᓘᑎᒋᓚᐅᖅᑕᖏᑦ ᓇᑭᑦ ᓂᐅᕕᖅᑕᐅᓂᖏᓐᓄᑦ ᐊᒻᒪᓗ 
ᓄᓇᕗᒻᒥᐅᑕᐅᓪᓗᖓ, ᓴᖅᑭᔭᖅᑎᑦᑎᓪᓗᓯ ᐃᖅᑲᓇᐃᔭᒃᓴᐅᔪᓂᒃ, ᑕᐃᒃᑯᐊ ᑐᑭᓕᐅᖅᑕᐅᖃᑦᑕᖁᒐᓗᐊᖅᐸᕗᑦ  
ᑐᑭᓯᓇᑦᑎᐊᕐᓗᑎᒃ ᓄᓇᑦᓯᐊᖅ ᓂᐅᔅᓂ, ᑭᕙᓪᓕᖅ ᓂᐅᔅ ᐅᕝᕙᓘᓐᓃᑦ ᐊᓯᖏᓐᓂᒃ ᑐᓴᒐᒃᓴᐅᔪᓂᒃ, ᑕᐃᒪᓕ 
ᓱᓕ ᒪᓕᒃᐸᓪᓚᐃᒐᑦᑕ ᓄᓇᑦᓯᐊᕐᒥ ᓴᖅᑭᔭᖅᑎᑦᑎᓂᖏᓐᓄᑦ ᐊᑐᖅᐸᓚᐅᖅᑕᖏᓐᓂᒃ, ᑎᓕᐅᕆᐊᒃᑲᓐᓂᕈᒪᕙ 
ᒥᓂᔅᑕᐅᔪᖅ. ᐊᐱᖅᑯᑕᐅᓐᖏᑦᑐ. ᐅᖃᐅᓯᑐᐃᓐᓇᖅ. 
 
ᑕᐃᒪᓕᖃᐃ ᐅᖃᒃᑲᓐᓂᕐᓗᖓ ᖃᓄᐃᓕᐅᕋᓱᐊᕐᒪᖔᕐᒪ. ᓴᖅᑭᔭᖅᑎᑦᑎᑎᓪᓗᓯ ᐃᖅᑲᓇᐃᔭᒃᓴᐅᔪᓂᒃ 
ᓄᓇᕗᒻᒥ, ᑐᑭᓯᓇᑦᑎᐊᕆᐊᖃᕋᓗᐊᕐᒪᑕ. ᖁᔭᓐᓇᒦ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒥᒃ., ᐃᒃᓯᕙᐅᑖᖅ. ᐃᖅᑲᓇᐃᔭᒃᓴᐅᔪᑦ ᓴᖅᑭᔭᖅᑎᑕᐅᓂᖏᑦ, 
ᐊᑐᐃᓐᓇᐅᑎᓪᓗᒋᑦ, ᐅᓪᓗᒥᐅᔪᖅ ᐊᑐᕋᓱᐊᖅᐸᓕᖅᑐᒍᑦ ᐱᖓᓱᓂᒃ ᐅᖃᐅᓯᕐᓂᒃ ᐊᒻᒪᓗ ᑕᒪᓐᓇ 
ᑲᔪᓯᑎᓐᓂᐊᖅᑐᑎᒍᑦ. ᐊᔪᕐᓇᖏᒐᐃᑉᐸᑦ ᐅᐃᕕᑎᑐᖓᔪᓐᓇᕆᓪᓗᓂ. ᐃᖅᑲᓇᐃᔭᒥᒃ ᓴᖅᑭᔭᖅᑎᑦᑎᓂᖅ 
ᐱᖓᓱᓂ ᐅᖃᐅᓯᕐᓂ ᓴᖅᑭᔭᖅᐸᒃᑐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᖅᑲᓇᐃᔭᒃᓴᐅᔪᑦ ᓴᖅᑭᔭᖅᑎᑕᐅᔭᕋᐃᒻᒪᑕ, ᐅᖃᓕᒪᖅᐸᑲᑦᑎᒍᑦ ᑐᓴᒐᒃᓴᓂ 
ᐅᖃᓕᒪᒐᕐᓂ ᑭᓯᐊᓂᓕ ᐃᓚᑎᒍᑦ ᐊᐅᓱᐃᑦᑐᒥᐅᑕᐅᔪᑦ, ᑎᑭᒐᓱᐊᕈᓐᓇᕐᒪᑕ ᐱᓇᓱᐊᕈᓯᕐᓄᑦ ᐱᖓᓱᓄᑦ 
ᑕᑉᐸᐅᖓ ᑎᑎᖅᑲᓂᐊᕐᕕᒃᑯᑎᒍᑦ. Hᐊᒻᓚᓕᒪᖑᔪᑦ ᐅᓪᓗᒥᐅᓕᖅᑐᖅ ᓱᒃᑲᑦᑐᒃᑯᕈᑎᓕᓐᓇᐅᓕᖅᑐᒐᓗᐊᑦ. 26-
ᖑᒻᒪᑕ ᓄᓇᓕᐅᔪᑦ, ᑕᐃᒪᓕ ᐊᔪᕐᓇᕋᔭᓐᖏᓚᖅ ᑕᐃᒃᑯᐊ ᓱᑲᑦᑐᒃᑯᑦ ᐊᐅᓪᓚᖅᑎᑦᑎᕕᒋᓗᒋᑦ ᓄᓇᓕᐅᔪᑦ 
26-ᖑᔪᑦ ᐊᒻᒪᓗ ᑕᒪᒃᑯᐊ Hᐊᒻᓚᐅᔪᓕᒫᑦ ᓱᑲᑦᑐᒃᑯᕈᑎᖃᕐᒪᑕ. ᑕᒪᓐᓇ ᐃᓱᒪᒋᔭᐅᒋᐊᕈᓐᓇᖅᐸ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ. ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪᐃᓕᐅᖅᐸᒋᖅᑐᒍ. ᖃᐅᔨᒪᒐᑦᑕ 
ᑎᑎᖅᑲᓂᐊᕐᕕᒃᑯᑦ ᓱᒃᑲᐃᑦᑐᐊᓗᒻᒪᑕ. ᐃᖅᑲᓇᐃᒃᓴᒥ ᓴᖅᑭᔭᖅᑐᖃᓕᕋᐃᒻᒪᑦ, ᑐᑭᓕᐅᖅᑕᐅᓯᒪᕙᒃᑐᑦ, 
ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᐊᒻᒪᓗ ᐃᓚᓐᓂᒃᑯᑦ ᓇᓚᐅᑎᑎᒍᑦ ᓴᖅᑭᔭᖅᑎᑦᑎᕙᒻᒥᔪᒍᑦ. ᖁᔭᓐᓇᒦ, 
ᐃᒃᓯᕙᐅᑕ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓱᑲᑦᑐᒃᑯᖅᑎᐸᒃᐱᓯᐅᒃ ᕼᐊᒻᓚᒃᑯᑦ 
ᐊᓪᓚᕝᕕᖏᓐᓄᑦ ᒪᑐᐃᖓᔪᖃᓕᕋᐃᒻᒪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ ᐃᖅᑲᓇᐃᔭᒃᓴᐅᔪᑦ 
ᓴᖅᑭᑕᐅᔭᕋᐃᒻᒪᑕ ᕼᐊᒻᓚᒃᑯᓐᓄᑦ ᓱᒃᑲᑦᑐᒃᑯᑦᑕᐅᕙᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᒪᐃᖃᑦᑕᓚᐅᕐᓯᒪᔪᖅ ᐅᐊᑦᑎᐊᕈ 1970-ᖏᓐᓂ ᓂᐅᕕᖅᑎᑯᓐᓄᑦ 
ᐃᖅᑲᓇᐃᔭᖅᑎᐅᔪᑦ ᐊᒻᒪᓗ ᐃᓕᓴᐃᔨᐅᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑕᖃᑦᑕᓚᐅᕐᓯᒪᒻᒪᑕ. 
ᐃᓕᓐᓂᐊᖅᑎᓚᐅᖅᑕᕗᑦ ᒐᕙᒪᒃᑯᓐᓄᑦ ᑲᒪᒋᔭᐅᔭᕆᐊᓕᓐᓂ ᐊᒻᒪᓗ ᐃᑲᔪᖅᐸᓚᐅᖅᑐᑎᒍᑦ  ᖁᑦᑎᓂᕐᓴᒥᒃ 
ᐃᖅᑲᓇᐃᔭᖅᑖᑎᑦᑐᒋᑦ. ᑭᒃᑯᑐᐃᓐᓇᐃᑦ ᐃᓕᒍᓐᓇᖅᑐᑦ. ᐃᓱᒪᒋᐊᕈᓐᓇᕐᒥᔪᒍ ᐃᓕᓐᓂᐊᖅᑎᑦᑎᖃᑦᑕᕐᓂᕐᒧᑦ.  
ᐅᖃᑐᐃᓐᓇᖏᓪᓗᑕ ᖃᐅᔨᒪᓂᖃᓐᖏᓐᓂᕋᕐᓗᒋᑦ. ᐃᓱᒪᒐᒪ ᐃᓱᒪᔅᓴᖅᓯᐅᕈᑎᒋᔪᓐᓇᕋᑦᑎᒍ ᐊᒻᒪᓗ 
ᐸᕐᓇᓪᓗᑕ ᐃᖅᑲᓇᐃᔭᖅᑎᑖᕐᓂᕐᒥᒃ ᑭᓇᑐᐃᓐᓇᕐᒥᒃ ᐃᓕᓐᓂᐊᕋᔭᖅᑐᒥᒃ ᐃᖅᑲᓇᐃᔭᖅᓯᓐᓈᑦ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐊᐅᓚᓂᕗᑦ ᐅᓪᓗᒥ ᐊᔾᔨᒋᓐᖏᒻᒪᒍ 
ᑕᐃᔅᓱᒪᓂᐅᕙᓚᐅᖅᓯᒪᒻᒪᑦ. ᐅᓪᓗᒥᐅᓕᖅᑐᖅ ᐱᓕᕆᔾᔪᓯᕗᑦ ᐆᑦᑑᑎᒋᓗᒍ ᐊᑐᖃᑦᑕᖅᓯᒪᔭᖏᑦ ᐅᕝᕙᓘᓐᓃᑦ 
ᖃᐅᔨᒪᓂᖏᑦ, ᐃᓱᒪᓇᕋᔭᕐᖓᑕ ᐃᓄᐃᑦ ᐊᑐᕈᓐᓇᕋᔭᕆᐊᖏᑕ ᐊᑐᖃᑦᑕᖅᓯᒪᔭᖏᓐᓂᒃ ᐱᕙᓪᓕᐊᑎᑦᑎᓂᕐᒧᑦ 
ᐃᖅᑲᓇᐃᔮᖑᔪᓂᒃ. ᐊᒥᓱᐊᓗᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑐᖃᖃᑦᑕᓚᐅᖅᓯᒪᒻᒪᑦ ᕼᑦᓴᓐ ᐸᐃᒃᑯᑦ 
ᓂᐅᕕᖅᑎᑯᓐᓄᑦᓗ ᑭᓱᑐᐃᓐᓇᐅᒍᓐᓇᓯᓪᓗᑎᒃ ᐅᓪᓗᒥᐅᓕᖅᑐᖅ ᓲᕐᓗ ᒥᓂᔅᑕᒧᑦ ᑐᖏᓕᐅᓂᕐᒧᑦ ᐊᒻᒪᓗ 
ᒥᓂᔅᑕᐅᕙᓕᖅᑐᑎᓪᓘᓐᓃᑦ. ᖁᔭᓐᓇᒦᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕙᕐᓗᒃ (ᑐᓵᔨᑎᒍᑦ) ᖁᔭᓐᓇᒦᒃ. ᑕᕝᕙ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᕆᐊᒃᑲᓐᓂᕈᒪᑐᐃᓐᓇᖅᑐᖓ ᐅᖃᐅᓯᐅᖅᑲᐅᔪᒥᒃ ᐅᐊᑦᑎᐊᕈ. 
ᐊᐅᔭᒃᑯᑦ ᐃᓕᓐᓂᐊᖅᑏᑦ, ᖁᕝᕙᓯᓐᓂᓖᑦ 11 ᐊᒻᒪᓗ 12, ᖃᐅᔨᒃᑲᖅᑕᐅᓯᒪᕙᑦ ᑕᒪᑐᒥᖓ ᐱᓕᕆᐊᖑᔪᒥᒃ? 
ᑐᓴᐅᒪᕚᑦ ᐊᐅᔭᒃᑯᑦ ᐃᖅᑲᓇᐃᔮᔅᓴᐅᓲᓂᒃ ᐅᕝᕙᓘᓐᓃᑦ ᐊᑐᖃᑦᑕᕐᓂᐊᓕᖅᑲᑦ ᖃᐅᔨᒪᔪᑎᑦ, ᐊᐅᔭᒃᑯᑦ 
ᐃᖅᑲᓇᐃᔮᓂᒃ, ᖃᓄᕐᓕ ᖃᐅᔨᒃᑲᐃᕙᑉᐱᓯ ᐃᓕᓐᓂᐊᖅᑎᓂᒃ ᐱᓕᕆᐊᑦ ᒥᔅᓵᓄᑦ? ᖁᔭᓐᓇᒦᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑲᔪᕐᓂᐊᖅᑕᕗᑦ ᐊᔾᔨᒌᓐᖏᑦᑐᑦ 
ᐱᓕᕆᕕᐅᔪᑦ ᑕᒫᓂ ᐊᐅᔭᐅᓂᐊᖅᑐᖅ ᐃᓕᓐᓂᐊᖅᑏᑦ ᐃᖅᑲᓇᐃᔮᖃᕈᓐᓇᓂᐊᕐᖓᑕ ᐊᐅᔭᐅᓕᖅᑲᑦ. 
ᖃᐅᔨᒃᑲᐃᕙᓪᓕᐊᔪᒍᑦ ᐊᑐᓂᑦ ᕼᐊᒪᓚᒃᑯᑦ ᑲᑎᒪᔨᖏᓐᓂᒃ ᑐᑭᓯᐅᒪᒍᑎᔅᓴᐃᑦ ᐊᑐᐃᓐᓇᐅᑎᐊᕐᓂᐊᕐᖓᑕ 
ᐊᑐᓂᑦ ᓄᓇᓕᐅᔪᓄᑦ. ᖁᔭᓐᓇᒦᒃ.  

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᖁᕝᕙᓯᓐᓂᓖᑦ 11 ᐊᒻᒪᓗ 12-ᒥᒃ, 
ᐆᑦᑑᑎᒋᑐᐃᓐᓇᑕᒃᑲ, ᑐᓂᔭᐅᓐᓂᖅᑲᑕ ᐃᓕᓐᓂᐊᖅᑎᓄᑦ ᐃᓕᓐᓂᐊᕐᕕᐊᓗᒻᒥ, ᖃᐅᔨᒪᖁᓂᐊᕆᔅᓯ 
ᐱᖃᑕᐅᖁᓂᐊᕋᑦᑎᒍ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑏᑦ. ᐅᖃᐅᓯᖃᒃᑲᓐᓂᕈᒪᒻᒥᔪᖓ ᐊᓯᐊᓂᒃ, 
ᐃᖅᑲᓇᐃᔭᖅᑎᑖᖅᑐᕐᓂᐅᑉ ᒥᔅᓵᓄᑦ, ᓇᓗᓇᓐᖏᒻᒪᑦ ᐊᐱᖅᓱᖃᑦᑕᕐᖓᑕ ᐊᒥᓱᓂᒃ ᐊᒻᒪᓗᑦᑕᐅᖅ 
ᐅᖃᖅᑲᐅᒐᒪ ᐅᐊᑦᑎᐊᕈ ᐅᖃᐅᓯᖅᑎᒍᑦ ᐊᕝᕕᐊᕈᑎᖃᓚᐅᖃᑦᑕᕋᑦᑕ. 
 
ᐊᔾᔨᒌᓐᖏᑦᑐᓂᒃ ᐅᖃᐅᓯᖃᖅᑐᐃᓐᓇᐅᒐᑦᑕ ᑕᐃᒪ ᐃᖅᑲᖅᑐᐃᔨᓂᒃ ᑕᒫᓐᖔᖅᓯᒪᔪᓂᒃ 
ᐊᐅᓪᓚᖅᑐᖃᑦᑕᓂᖅᑲᑦ, ᑕᐃᒫᒃ ᐅᖃᖅᑲᐅᒻᒥᔪᖓ, ᑖᓐᓇ ᐃᓄᒃ ᐅᖃᓕᒪᒍᒪᓐᓂᖅᑲᑦ ᐃᓄᐃᓐᓇᖅᑐᓐ 
ᐅᕝᕙᓘᓐᓃᑦ ᐃᓄᐃᓐᓇᖅᑐᑎᑐᑦ ᐅᖃᐅᓯᖃᖅᑲᑦ ᐊᒻᒪᓗ ᐅᐱᓐᓇᕋᓂ ᐃᓄᐃᓐᓇᖅᑐᓐ ᑐᑭᓯᐊᓐᖏᓐᓇᒪ, 
ᖃᓪᓗᓈᑎᑐ ᓂᓪᓕᐊᕕᒋᔪᓐᓴᕿᓐᖓ, ᑕᓐᓇ ᐊᑐᑐᐃᓐᓇᕈᒪᔭᕋ ᖁᕐᓗᖅᑑᒥ. 
 
ᖁᕐᓗᖅᑑᒥᒃᑯᕕᑦ ᓂᕈᐊᖅᑎᖃᕋᔭᖅᑭᓯ ᑕᒃᑯᓄᖓ ᐃᓂᔅᓴᓄᑦ ᐱᖃᓯᐅᔾᔨᒐᔭᖅᑭᓯ ᐃᓄᐃᓐᓇᖅᑐ 
ᐅᖃᐅᕈᓐᓇᖅᑐᒥᑦ ᐅᕝᕙᓘᓐᓂ ᐊᐱᖅᓱᕈᓐᓇᖅᑐᒥᑦ ᐃᓄᐃᓐᓇᖅᑐᑦ? ᖁᔭᓐᓇᒦ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᑭᓯᓇᓕᖅᑎᔅᓯᒪᔪᖅ): ᑕᐃᒪᐃᓐᓂᐊᖅᑯᖓ. ᒪᓕᒐᓕᐅᖅᑎ ᑐᑭᓯᓇᖅᑐᖅ 
ᓇᑭᓐᖓᕐᒪᖓᖅ ᐊᒻᒪᓗ ᑭᓇᑐᐃᓐᓇᖅ ᖃᐅᔨᒪᔪᖅ ᑕᔅᓱᒥᖓ ᐅᖃᐅᓯᕐᒥ, ᐊᑐᐃᓐᓇᐅᒋᐊᓖᑦ. 
ᐊᑲᐅᓐᖏᓕᐅᕈᑎᔪᖃᖅᑲᑦ ᑕᕝᕙᓂ ᐅᖃᐅᓯᓕᕆᔨᒃᑯᓐᓂ, ᐱᓇᓱᐊᖅᑐᖅ ᐊᑐᕈᒪᑉᐸᖅ ᐅᖃᐅᓯᕐᒥᓂᑦ 
ᑕᐃᒪᐃᒍᓐᓇᖅᑐᑦ. ᓴᖅᑭᑎᑦᑎᒍᓐᓇᖅᑐᒍ ᒪᓕᒐᕐᓂᑦ ᑐᓵᔨᓄᑦ ᐱᖃᓯᐅᑎᓂᐊᕐᓗᒋ ᓂᕈᐊᕋᓱᐊᖅᑎᓪᓗᒋ 
ᐊᐱᖅᓱᒐᔅᓴᓂᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐱᔭᕆᖅᑭᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᐄᒐᓚ. ᐅᖃᐅᓯᐅᒐᓚᖅᑲᐅᒥᔫᒐᓗᐊᖅ, ᐊᐱᕆᔾᔮᖏᑦᑐᖓ 
ᖃᓄᐃᓕᖓᓂᖓᓂᑦ  ᑭᓯᐊᓂ ᐅᓪᓗᒥᒧᑦ, ᒪᓕᑦᑐᒍ ᐃᖅᑲᓇᐅᔭᖅᑐᓕᕆᓂᕐᒥ ᒥᓂᔅᑕᐅᔫᑉ 
ᐅᖃᐅᓯᕆᖅᑲᐅᔭᖏᑦ, ᐅᓪᓗᒥᐅᓕᖅᑐ ᑐᓴᖅᐸᑲᑦᑕ ᓄᓇᕗᒻᒥᐅ ᐃᓕᓐᓂᐊᕐᓂᖃᕆᐊᓖ 
ᐃᖅᑲᓇᐅᔭᖅᑖᓂᐊᖅᑲᑕ ᓄᓇᕘᒥ ᐊᒻᒪᓗ ᑕᐃᒪᐃᓕᒻᒪ ᐱᓕᕆᕕᐅᔪᖅ, ᐸᐃᑉᐹᖁᑎᖃᕆᐊᖃᖅᑯᑦ. 
ᑕᒃᑯᓄᖓᑦᑕᐅᖅ ᐃᓄᓐᓄᑦ ᐃᖅᑲᓇᐅᔮᖃᖅᐸᓚᐅᖅᑐᓂᑦ ᒐᕙᒪᒃᑯᓐᓄᑦ ᒪᓐᓇ ᐃᖅᑲᓇᐅᔭᕈᓐᓂᖅᑐᑦ ᐊᒻᒪᓗ 
ᐃᓱᒪᔪᖓ ᓱᒻᒪᑦ ᑕᐃᒪᐃᑦᑕᕐᒪᖔᖅ ᐊᒻᒪᓗ ᐱᓕᕆᕕᐅᔪᑦ ᑕᐃᒪᐃᑎᑎᔅᓯᓚᕙᑦ, ᐅᕝᕙᓘᓐᓂᑦ 
ᑕᐃᒪᐃᑦᑕᐅᒐᓱᓚᐅᓐᖏᑑᒐᓗᐊᖅ? ᖁᔭᓐᓇᒥᒃ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᑭᓯᓇᓕᖅᑎᔅᓯᒪᔪᖅ): ᒪᒥᐊᑉᐳᖓ ᐃᑦᓯᕙᐅᑖᖅ ᖃᐅᔨᒪᓐᖏᓐᓇᒪ ᓇᓕᐊᓐᓂ 
ᐅᖃᓕᒪᕐᒪᖔᖅ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᓄᓐᓂᕋᑦᑕᖃᐃ, ᐊᐱᖅᑯᓯᖃᖅᑐᖓ ᑎᑎᕋᖅᓯᒪᔪᓂ ᒪᑉᐱᖅᑐᒐᖅ 4-7. 

ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᑭᓯᓇᓕᖅᑎᔅᓯᒪᔪᖅ): ᒪᒥᐊᓇᖅ, ᐊᑐᐃᓐᓇᐅᕋᑕᓐᖏᓐᓇᒪ. ᕿᓂᕐᓂᐊᖅᑯᖓ 
ᐃᓄᑦᑎᑐᖅᑐᓂ ᒪᑉᐱᖅᑐᒐᖏᓐᓂᑦ ᐅᖃᓕᒪᕐᕕᒋᖅᑲᐅᔭᖏᓐᓂᑦ. ᖁᔭᓐᓇᒥᑦ ᐃᑦᓯᕙᐅᑕᖅ. 
ᐊᐱᖅᑯᓯᕆᖅᑲᐅᔭᖓ, ᖃᐅᔨᒪᓐᖏᑦᑐᖓ ᐊᐱᖅᑯᓯᖓ ᐊᑕᒻᒪᖓ ᐃᓄᒻᒧ ᐊᑕᐅᓯᕐᒧᑦ, ᐅᖃᐅᓯᖃᖅᑲᑦ ᐃᓄᒻᒥ 
ᐊᑕᐅᓯᕐᒥᑦ ᐃᖅᑲᓇᐃᔭᖅᑖᕋᓱᐊᖅᑐᓂᑦ, ᐄᖃᐃ., ᐊᐱᖅᑯᓯᖓ ᐅᖃᓯᕆᒃᑲᓂᖅᑲᒍ ᐅᐱᓐᓇᕋᓂ 
ᐅᖃᓕᒪᖅᑕᓐᓂ ᐅᖃᐅᓯᖃᓐᖓᑦ ᐱᓕᕆᕕᐅᔪᑦ ᖃᓄᐃᓕᐅᕐᓂᖏ ᐊᒻᒪᓗ ᑲᒪᒋᔭᕆᐊᓕᖏᑦ ᐊᑖᓂᒻᒪᑕ 4-7. 
ᖁᔭᓐᓇᒥᒃ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ):ᖁᔭᓐᓇᒥᒃ. ᐃᖅᑲᓇᐅᔭᖅᑐᖁᑎᖃᕐᓂᖅ.  ᐃᓄᑦᑎᑐᖅᑐᓂ ᖁᓛᓂ 
ᒪᓕᑦᑐᒋ ᑎᑎᕋᖅᓯᒪᓂᖏᑦ. ᐅᖃᐅᓯᖃᓐᖏᑦᑐᖓ ᐃᓗᐊᓂᑦᑐᓂᑦ; ᐅᖃᐅᓯᖃᖅᑐᖓ ᐃᓅᑉ ᐊᑐᖅᓯᒪᓂᖏ 
ᓄᓇᕗᒻᒥ. ᓄᓇᕗᒻᒥᐅᑦ ᐃᓂᖏᓐᓂᑦ ᐃᖅᑲᓇᐅᔭᖃᕈᓐᓂᕐᖓᑕ ᒐᕙᒪᒃᑯ ᐃᖅᑲᓇᐃᔭᖅᑎᖏᓐᓂ 
ᐃᖅᑲᓇᐅᔭᕈᓐᓇᖅᑎᐊᕕᐅᑎᑦᑎᓪᓗᒋ ᐃᓂᖏᓐᓂ ᐅᐱᓐᓇᕋᓂ ᐱᔪᓐᓇᕐᓂᖃᕆᐊᖃᕐᓂᖏ ᐸᐃᑉᐹᖃᕐᓗᑎᒃ  
ᐱᔪᓐᓇᐅᑎᓂᑦ, ᐃᖅᑲᓇᐅᔭᖃᕈᓐᓂᐸᓪᓕᐊᕗᑦ, ᐊᐱᖅᑯᓯᕋ ᓱᒻᒪ ᑕᐃᒪᐃᑉᐸ? 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᕿᓚᕝᕙᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ ᐃᑦᓯᕙᐅᑕᖅ, ᓱᓕ ᐃᖅᑲᓇᐃᔭᖅᑎᖃᖅᑐᒍᑦ 
ᐊᑯᓂᐅᓕᖅᑐᖅ ᐃᖅᑲᓇᐅᔭᓕᖅᑐᑦ ᒐᕙᒪᒃᑯᓐᓄᑦ ᓱᓕ ᐊᑕᐅᓯᕐᒥ ᐅᖃᐅᓯᖃᖅᑐᑎᒃ, ᑭᓯᐊᓂ ᑕᒪᒃᑯᐊ 
ᑲᒪᒋᒍᓐᓇᖅᑕᕗᑦ, ᑭᓯᐊᓂ ᑕᓐᓇ ᒪᓕᒐᐅᔪᖅ ᐅᖃᐅᓯᕆᖅᑲᐅᒻᒥᔭᕋ, ᑕᓐᓇ ᓯᕗᓪᓕᐅᑎᒋᐊᓕᒃ 
ᐃᖅᑲᓇᐃᔭᖅᑖᑎᑦᑎᓂᕐᒥ ᒪᓕᒐᐅᔪᖅ ᓱᓕ ᐊᑐᖅᑕᐅᓂᐊᖅᑐᖅ ᐊᒻᒪᓗ ᐅᖃᐅᓯᕆᖅᑲᐅᔭᒃᑲ, ᐃᓄᒃ 
ᐸᐃᑉᐹᖃᓐᖏᑉᐸᑦ ᐱᔪᓐᓇᐅᑎᓂᑦ, ᖃᐅᔨᓴᖅᑕᐅᓂᐊᖅᑐᖅ ᖃᐅᔨᒪᓂᖓᓂᑦ ᐊᒻᒪᓗ ᐊᑐᖅᓯᒪᓂᑯᖓᓂᑦ. 
 
ᐅᖃᕈᓐᓇᓐᖏᓚᖓᓕ ᑕᒪᓐᓇ ᐊᑐᖅᐸᑦᑕᕗᑦ ᐅᓪᓗᒥᐅᔪᖅ, ᐅᖃᕈᓐᓇᓐᖏᓚᖓᓕ 
ᐃᖅᑲᓇᐃᔭᖅᑎᑖᕆᐊᖃᕋᑦᑕ ᐃᓄᓐᓂ ᑭᓯᐊᓂ ᐃᓕᓐᓂᐊᑎᐊᖅᓯᒪᔪᓂᑦ.  ᑕᒪᓐᓇᓕ ᒪᓖᓐᓇᕈᔪᑉᐸᑦᑕᕗᑦ 
ᑭᐳᑦᖔᖅᑐᒍ, ᐃᑲᔪᖅᓱᓂᖅᓴᕆᕙᑉᐸᕗᑦ ᐃᓄᐃᑦ ᐃᖅᑲᓇᐃᔭᕈᒪᓂᖅᓴᐅᔪᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐄ, ᖁᔭᓐᓇᒦᒃ ᑕᒪᓐᓇ ᑐᑭᓯᓇᖅᑎᑦᑎᐊᕋᕕᐅ 
ᐅᕙᓐᓄᑦ ᓄᓇᕗᒻᒥᐅᑦ ᐅᖃᐅᓯᖃᕐᓂᖅᓴᐅᓕᕐᖓᑕ ᐃᓱᒫᓘᑎᒋᔭᖏᓐᓂ, ᐅᖃᖅᑐᑎᑦ ᓄᓇᕗᑦᑖᕐᓂᕈᑦᑕ 
ᑭᓱᓕᒫᑦ ᐃᓄᓐᓄᑦ ᐊᑲᐅᓂᖅᓴᐅᓕᕋᔭᖅᑐᑦ ᑕᐃᒪᐃᒻᒪ ᐅᖃᐅᓯᖃᕋᑖᖅᑯᖓ ᑖᒃᑯᓇᖓᑦ.  ᐊᒻᒪᓗᑦᑕᐅ 
ᐃᔾᔪᑎᖃᖅᑐᒥᑦ ᐅᖃᐅᓯᕆᖅᑲᐅᔭᖏᓐᓂ, 6.9-ᒥᓕᐊᓐ ᑮᓇᐅᔭᑦ ᐃᓄᓐᓄᑦ ᐃᖅᑲᓇᐃᔭᖅᑎᑦᑎᒐᓱᓐᓂᕐᒥᑦ 
ᐸᓐᓇᐅᑎᐅᓯᒪᔪᖅ ᐅᕝᕙᓘᓐᓃᑦ ᐊᑐᖅᑕᐅᒐᔭᖅᑐ, ᑕᒪᓐᓇ ᑮᓇᐅᔭᖓᖅ ᐊᒥᓱᒻᒪᕆᐅᒻᒪᑦ ᐃᓄᓐᓄᑦ 
ᐃᓕᓐᓂᐊᑎᑦᑎᓂᕐᒧᑦ ᐃᖅᑲᓇᐃᔮᑎᒐᓱᓪᓗᒋᑦ.  ᐊᒻᒪᓗ ᐅᖃᖅᓯᒪᕗᖅ ᑲᑎᑦᑐᒋᑦ 6-ᒥᓕᐊᓐ 37-ᑕᐅᓴᓐ 
ᑳᓇᐅᔭᑦ ᑲᑎᓪᓗᒋ.  ᑕᒪᓐᓇ ᑐᑭᖃᖅᑲ ᐅᖃᐅᓯᖃᖅᑎᓪᓗᑕ ᒪᕐᕉᓐᓂᒃ ᐊᔾᔨᒌᑦᑑᔮᖅᑐᓂᑦ ᑭᓯᐊᓂ 
ᐃᓛᒃᑰᑑᓐᓂ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᒪᒥᐊᓇᖅ ᐃᑦᓯᕙᐅᑖᖅ.  ᑐᑭᓯᓐᖏᓇᒃᑯ ᑲᑎᒪᔨᐅᑉ ᐊᐱᖅᑯᓯᖓᓂ, 
ᑭᓯᐊᓂ ᐊᐱᕆᑦᑕᐊᑲᓐᓂᖅᑲᑦ ᐊᐱᖅᑯᓯᒥᓂᒃ.  ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᐊᐱᖅᑯᓯᕆᔭᐃᑦ ᐅᖃᕆᐊᑦᑎᐊᑲᐃᓐᓇᕈᒃ.  ᐃᒃᑲᕐᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐅᖃᐅᓯᕆᖅᑲᐅᔭᖏᓐᓂ ᒥᓂᔅᑕᐅᑉ, ᐅᖃᖅᓯᒪᒻᒪᑦ 
6.9-ᒥᓕᐊᖑᔪᑦ ᑮᓇᐅᔭᑦ ᐃᓄᓐᓄᑦ ᐃᖅᑲᓇᐃᔮᖅᑕᑦᑎᓂᕐᒥᑦ ᐸᕐᓇᐅᑎᐅᓯᒪᔪᖅ, ᐃᓕᓐᓂᐊᑎᑦᑎᓂᕐᒧᑦ 
ᐊᒻᒪᓗ ᐃᖅᑲᓇᐃᔭᖅᑎᑖᕐᓂᕐᒥᑦ.  ᑕᑯᓐᓇᖅᑐᒋ ᐊᒻᒪᓗ ᑕᑯᓪᓗᒍ ᒪᑉᐱᒐᐅᔪᖅ 4-7 ᐃᖅᑲᓇᐃᔭᖅᑎᑕᕐᓂᐅᔪᒧ 
ᑮᓇᐅᔭᐃᑦ ᑕᕝᕙᓃᑦᑐᑦ ᐊᔾᔩᒌᓐᖏᒻᒪᑎ.  ᑕᒪᓐᓇ ᖃᓄᖅ ᑐᑭᖃᖅᑲ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᑐᑭᓯᑎᑦᑎᒋᐊᕈᒪᒧᑦ.  ᐃᓄᓐᓄᑦ ᐃᖅᑲᓇᐃᔮᖅᑕᑎᑦᑎᓂᕐᒧᑦ ᐸᕐᓇᐅᑎᐅᔪᖅ 
ᐊᓯᖏᓐᓃᑉᐳᖅᓱᓕ ᒪᑉᐱᒐᕐᓂᑦ, ᒪᑉᐱᒐᕐᒦᑉᐳᖅ 4-15 ᑭᓯᐊᓂᓕ ᒥᓂᔅᑕᐅᔪᖅ ᑭᐅᑎᓐᓂᐅᓴᕙᕋ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐄ, ᐊᓯᖏᓐᓃᑉᐳᑦ ᒪᑉᐱᒐᐃᑦ 
ᑕᕝᕙᓃᖃᑕᐅᓐᖏᓚᑦ ᐃᖅᑲᓇᐃᔭᖅᑎᑕᕐᓂᐅᔪᒥᑦ ᐅᕙᓂ.  ᑕᕝᕗᖓ ᑎᑭᒃᑯᑦᑕ ᒪᑉᐱᒐᕐᒧᑦ 
ᑐᑭᓯᑎᒋᐊᕐᓂᐊᖅᑲᕗᑦ ᐅᖃᐅᓯᕆᓕᕈᑦᑎᒍ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐃᖅᑲᓇᐃᔭᖅᑎᖃᕐᓂᐅᔪᖅ 4-7-ᒥᑦ ᐅᖃᐅᓯᕆᓕᕐᖓᒋᑦ 
ᒪᑐᐃᖅᓯᑎᓪᓗᒍ, ᑐᓴᖅᐸᓚᐅᖅᑯᖓ ᓈᓚᐅᑎᒃᑯᑦ ᓄᓇᓕᓐᓂ ᑭᒡᒐᑐᖅᑕᓐᓂ.  ᑐᓴᓚᐅᖅᑯᖓ ᐃᓄᐃᑦ 
ᓈᓚᐅᑎᒃᑰᐸᒻᒪᑕ ᖁᔭᓕᓪᓗᑎᑦ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᑖᕐᓂᒧᑦ ᐊᐅᔭᒃᑯᑦ 
ᐃᓕᓐᓂᐊᖅᑎᐅᔪᓂᑦ.  ᖁᕕᐊᑉᐳᑦ ᕿᑐᕐᖓᖏᑦ ᐃᖅᑲᓇᐃᔭᕈᓐᓇᓂᐊᕐᖓᑕ ᐅᐱᕐᖔᒃᑯᑦ ᐊᒻᒪᓗ 
ᖁᕕᐊᒋᕕᐅᑎᑦᑐᓂᒋ. 
 
ᐊᒻᒪᓗᑦᑕᐅ ᐊᖏᔪᖅᑳᖑᔪᑦ ᖁᕕᐊᑐᑎᑦ ᕿᑐᕐᖓᖏᑦ ᐃᖅᑲᓇᐃᔭᕈᓐᓇᓂᐊᕐᓂᖏᓐᓄᑦ ᑕᕝᕙᓂ 
ᐱᓕᕆᐊᖑᔪᒥ ᑭᓯᐊᓂᓕ ᑐᓴᓚᐅᖅᑯᖓ ᑲᑎᒪᔨᐅᖃᑕᐅᔪᑦ ᒪᓕᒐᓕᐅᕐᕕᑎᓐᓂ ᐊᔾᔨᒌᓐᖏᑦᑐᓂᑦ ᐊᒻᒪᓗᑦᑕᐅ 
ᐃᓚᖏᑦ ᐊᖏᔪᖅᑳᖑᔪᑦ ᐃᓱᒫᓘᑎᖃᒻᒪᕆᑦᑐᑎᑦ ᕿᑐᕐᖓᒥᓂᑦ.  ᐊᒥᓱᒻᒪᕇᑦ ᐊᖏᔪᖅᑳᖑᔪᑦ 
ᐅᖃᐅᓯᖃᕆᐊᖅᑐᐸᒻᒪᑕ ᐃᓱᒫᓗᑎᒋᔭᖏᓐᓂ ᐅᕙᓐᓄᑦ.  ᓄᓇᓖᑦ, ᐊᖏᔪᖅᑳᕆᔭᐅᔪᑦ ᓄᓇᓕᓐᓃᑦᑐᑦ, 
ᕿᑐᕐᖓᖏᑦ ᐃᓕᓐᓂᐊᕆᐊᖅᐸᒍᓃᕐᖓᑕ ᐊᒻᒪᓗᑦᑕᐅᖅ ᓄᖅᑲᕋᐃᒻᒪᑕ ᐃᖅᑲᓇᐃᔮᔅᓴᒥᑦ ᐱᓇᓱᐊᖅᑐᑎᑦ 
ᐊᒻᒪᓗ ᐃᓕᓐᓂᐊᕈᓐᓃᕐᓂᖏᓐᓄᑦ ᐱᔪᓐᓇᖅᑎᑕᐅᔪᓃᑉᐸᑉᐳᑦ ᑕᒪᔅᓱᒪ ᐊᔾᔨᖓᓂ ᐱᓕᕆᐊᖑᔪᒥᑦ ᐊᐅᔭᒃᑯᑦ 
ᐃᖅᑲᓇᐃᔭᖅᑎᑖᕐᓂᐅᔪᖅ ᐃᓕᓐᓂᐊᕐᑎᓂᑦ. 
 
ᐃᖅᑲᓇᐃᕙᖅᑎᑖᕐᓂᕐᒥᑦᑐᖅ, ᑐᕌᖓᔪᑦ ᐊᒻᒪᓗ ᖃᓄᐃᓕᐅᕋᓱᐊᕐᓂᐅᔪᑦ ᑕᒪᔅᓱᒪᓐᖓᑦ ᐱᓕᕆᐊᖑᔪᒧᑦ, 
ᑖᒃᑯᐊ ᐃᓚᓕᐅᑎᔪᓐᓇᖅᐸᕗᑦ ᒪᒃᑯᒃᑐᑦ ᐃᓕᓐᓂᐊᕐᕕᖕᒥ ᓄᖅᑲᖅᓯᒪᓂᑰᒐᓗᖓᐊᖅᑎᓪᓗᒋᑦ? 
ᐊᐱᕆᓇᓱᒃᑐᖓ ᖃᓄᖅ ᐃᓱᒪᖕᒪᖔᖅᐱᑦ. ᐃᓚᓕᐅᔾᔨᓯᒪᖏᒻᒪᑦ ᒪᒃᑯᒃᑐᓂᑦ. ᐃᓚᓕᐅᔾᔨᓯᒪᑐᐃᓐᓇᕐᒪᑦ 
ᒪᒃᑯᒃᑐᓂᑦ ᐃᓕᓐᓂᐊᖅᑐᓂᑦ. ᑖᓐᓇ ᓈᒻᒪᖅᑰᔨᖏᒻᒪᑦ ᑕᐃᒪᐃᒻᒪᑦ ᖃᓄᖅ ᑐᕌᒐᖃᕋᔅᓯ ᑕᕝᕙᓂ? ᑖᓐᓇ 
ᒪᒃᑯᒃᑐᖅ ᐃᓕᓐᓂᐊᕋᓗᐊᖅᐸᑦ ᐋᒃᑲᓘᓐᓃᑦ, ᐃᓚᓕᐅᔾᔭᐅᔪᓐᓇᖅᐸᑦ ᐊᐅᔭᒃᑯᑦ 
ᐃᖅᑲᓇᐃᔭᑲᐃᓐᓇᖃᑕᐅᔪᓐᓇᕐᓂᕐᒥᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᒃ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕋᓗᐊᖅᐸᑕ ᐋᒃᑲᓘᓐᓃᑦ, 
ᓄᓇᕘᒥᐅᑕᐅᑐᐊᖅᐸᑕ ᐱᖃᑕᐅᔪᓐᓇᖅᑎᑕᐅᔪᑦ ᐱᓕᕆᑎᓪᓗᑕᓕ ᐊᓯᖏᓐᓂᑦ ᐃᖅᑲᓇᐃᔮᒃᓴᓄᑦ. ᑖᓐᓇ 
ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᖅ ᐅᖃᐅᓯᕆᔭᕗᑦ ᑐᕌᖓᒻᒪᑦ ᐊᐅᔭᒃᑯᑦ ᐃᖅᑲᓇᐃᔭᑲᐃᓐᓇᖅᑎᑦᑎᓂᕐᒥᑦ 
ᐃᓕᓐᓂᐊᖅᑎᓂᑦ ᑖᓐᓇᓗ ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᖅ ᑐᕌᖓᓪᓗᓂ ᐃᓕᓐᓂᐊᖅᑏᓐᓇᕐᓄᑦ. ᐊᕐᕌᓂ 

 



ᐱᖓᔪᐊᑦ, ᒪᐃ 15, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

1085 

ᑲᔪᓰᓐᓇᓚᐅᕐᒪᑦ ᐊᖏᓪᓕᕚᓪᓕᖅᓯᒪᓕᖅᑐᓂ ᐊᕐᕌᓂᓂ ᓲᖃᐃᒻᒪ ᑮᓇᐅᔭᖅᑖᕆᓚᐅᖅᑕᕗᑦ ᐊᕐᕌᓂ 
ᖃᔅᓰᓐᓇᐅᓗᐊᓚᐅᕐᒪᑕ. ᑕᒪᑐᒪᓂ ᐊᕐᕌᒍᒋᔭᑦᑎᓐᓂ ᐊᒥᓱᕈᕆᐊᒃᑲᓐᓂᐊᕐᔪᒃᓯᒪᓕᕐᒪᑕ ᒪᕐᕈᐃᖅᓲᑎᓪᓗᐊᖏᓐᓂ 
ᓲᖃᐃᒻᒪ ᐊᒥᓲᓂᖅᓴᓂᑦ ᐃᓕᓐᓂᐊᖅᑎᓂᑦ ᐃᖅᑲᓇᐃᔭᖁᔨᒐᓗᐊᕋᑦᑕ ᐊᐅᔭᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕿᓚᕝᕚᖅ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᑖᖅᑐᖅᑐᑎᒃ, ᐃᓗᐊᓂ ᑖᔅᓱᒪ ᐃᓛᒃᑰᖓᔫᑉ 
ᒥᓂᔅᑕᐅᕝᕕᔅᓯᓐᓂ, ᒥᓂᔅᑕᐅᕝᕕᒃᓯ ᑲᒪᒋᔭᖃᖃᑦᑕᕐᒪᑕ ᐃᖅᑲᓇᐃᔭᖅᑎᑖᖅᑐᖅᑎᑦᑎᓂᕐᒥᑦ. ᒪᓕᒃᑐᒋᑦ 
ᐃᓅᓪᓗᑕ ᐱᔪᓐᓇᐅᑎᕗᑦ, ᖃᐅᔨᒪᓇᕐᒪᑦ ᒪᒃᑯᒃᑐᑦ ᐃᖅᑲᓇᐃᔭᕈᒪᓲᖑᓂᖏᓐᓂ ᐊᐅᔭᒃᑯᑦ, ᐃᓚᖏᐅᒐᓗᐊᖅ 
ᒪᒃᑯᒃᑐᑦ ᐃᓕᓐᓂᐊᖏᑦᑐᑦ. ᐊᖏᔪᖅᑳᖏᓐᓄᑦ ᐃᑉᐱᒋᔭᐅᖕᒪᑕ ᐊᒻᒪ ᒥᓂᔅᑕᐅᕝᕕᓯ ᑲᒪᒋᔭᖃᕐᒪᑕ 
ᐃᖅᑲᓇᐃᔭᖅᑎᑖᖅᑐᖅᑎᑦᑎᓂᕐᒥᑦ, ᖃᐅᔨᒪᔪᒃᓴᐅᕗᖅ ᕿᑐᕐᖓᖏᑦ ᐃᓕᓐᓂᐊᖏᓐᓂᖏᓐᓂ. ᐊᒻᒪ 
ᐊᖏᔪᖅᑳᖏᓐᓄᑦ ᐃᑉᐱᒋᔭᐅᑦᑎᐊᖅᑐᑎᒃ. ᖃᓄᐃᑦᑐᒥ ᐱᔪᓐᓇᖅᑎᑦᑎᕙᓪᓕᐊᔾᔪᑎᒥᒃ ᐊᑐᐃᓐᓇᖃᕋᔭᕋᔅᓯ 
ᒪᒃᑯᒃᑐᓄᑦ ᐃᓕᓐᓂᐊᕈᓐᓃᖅᑐᓄᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᓄᑦ ᓄᖅᑲᕐᓂᑰᔪᓄᑦ ᑭᓯᐊᓂ ᐅᑎᕈᒫᖅᑐᓄᑦ 
ᐃᓕᓐᓂᐊᕐᕕᖕᒧᑦ? ᑭᓇᑐᐃᓐᓇᕐᒥᑦ ᐋᓐᓂᖅᓯᑐᐃᓐᓇᕈᒪᖏᓐᓇᑦᑕ. ᖃᐅᔨᒪᓇᕐᒪᑦ ᓈᒻᒪᒋᐊᖅᑐᒥᒃ 
ᐱᔪᒪᓂᑦᑎᓐᓂ,  
 
ᑲᒪᒋᔭᖃᕋᔅᓯ ᐃᖅᑲᓇᐃᔭᖅᑎᑖᖅᑐᕐᓂᕐᒥᑦ, ᖃᓄᕐᓕ ᐃᓚᓕᐅᑎᔪᓐᓇᕋᑦᑎᒍᑦ ᑖᒃᑯᐊ ᒪᒃᑯᒃᑐᑦ 
ᐃᖅᑲᓇᐃᔭᖃᑦᑕᕈᓐᓇᕐᓂᐊᕐᒪᑕ ᐊᐅᔭᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᒃ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᖅ 
ᑐᕌᖓᑎᑕᐅᓚᐅᕐᒪᑦ ᐃᓕᓐᓂᐊᖅᑎᓄᑦ ᐅᑎᕐᓂᐅᓴᔪᓄᑦ ᐃᓕᓐᓂᐊᕐᕕᖕᒧᑦ. ᑕᑯᒍᑦᑎᒍᑦ ᐊᕐᕌᓂᓂᓴᐃᑦ, 
ᐊᕝᕙᑐᐃᓐᓇᕆᓚᐅᕐᒪᒋᑦ ᑖᒃᑯᐊ ᑮᓇᐅᔭᐃᑦ ᐱᓚᐅᖅᑕᑦᑕ. ᐊᕐᕌᓂ ᑮᓇᐅᔭᖅᑖᖑᓚᐅᖅᑐᑦ ᑖᔅᓱᒧᖓ 
ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᕐᒧᑦ ᓈᒻᒪᓚᐅᖏᒻᒪᑕ. ᒫᓐᓇᒃᑯᑦ, ᓇᓚᐅᑦᑖᖅᓯᒪᓪᓗᑕ 
ᐃᖅᑲᓇᐃᔭᖅᑎᑖᕈᓐᓇᖅᑐᒃᓴᐅᓪᓗᑕ 140-ᓂᑦ ᐃᓕᓐᓂᐊᖅᑎᓂᑦ ᐊᐅᔭᐅᓂᐊᕐᑐᖅ ᐅᐱᕐᖔᕐᓗ.  
 
ᑮᓇᐅᔭᐃᑦ ᐊᑐᐃᓐᓇᙳᓚᐅᖅᑕᕗᑦ ᑲᔪᓯᑐᐃᓐᓇᕐᐳᖅ ᑕᒪᑐᒧᖓ ᐊᕐᕌᒍᒋᔭᑦᑎᓐᓄᑦ ᐊᔭᐅᖅᑐᐃᔾᔪᑕᐅᓇᓱᒃᑐᖅ 
ᐃᓕᓐᓂᐊᖅᑎᓂᑦ ᐃᖅᑲᓇᐃᔭᕈᓐᓇᖅᑎᑕᐅᓂᖏᓐᓄᑦ ᐃᖅᑲᓇᐃᔭᓕᒻᒪᒃᓴᖅᓯᒪᓂᐊᕐᒪᑕ ᒐᕙᒪᒃᑯᓐᓄᑦ 
ᐃᓱᓕᑦᑎᓚᐅᖏᓐᓂᖏᓐᓂ ᐃᓕᓐᓂᐊᖅᑕᒥᖕᓂᒃ. ᐊᒻᒪᑦᑕᐅᖅ, ᒪᓕᒃᑐᒋᑦ ᐃᓕᓐᓂᐊᖅᑕᖏᑦ ᑐᓴᐃᓐᓇᓲᖑᒐᑦᑕ 
ᒪᓕᒐᓕᐅᕐᕕᖕᒥ, ᖃᓄᕐᓕ ᐱᓕᒻᒪᒃᓴᑎᑦᑎᔪᓐᓇᕋᑦᑕ ᑭᒃᑯᑐᐃᓐᓇᕐᓂᑦ ᐃᖅᑲᓇᐃᔭᕐᓂᕐᒥᑦ. ᑖᓐᓇ 
ᐃᑲᔪᖅᑐᐃᔾᔪᑕᐅᓇᓱᒃᑐᖅ ᑕᒪᒃᑯᓂᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕚᖅ. ᐳᑭᕐᓇᒃ.  
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᐃᓱᒪᒃᓴᖅᓯᐅᕈᑎᒋᐊᕐᔪᑲᐃᓐᓇᕋᕕᐅᒃ. 
ᐃᓕᓐᓂᐊᖅᑏᑦ ᐃᓕᓐᓂᐊᕐᕕᐊᓗᖕᒦᑦᑐᑦ ᐊᒻᒪ ᐊᑦᑎᖕᓂᖅᓴᒦᑦᑐᑦ, ᑖᓐᓇ ᐊᐱᖅᑯᓯᐅᔭᕇᖅᑰᖅᑲᐅᓪᓗᓂ. 
ᑲᑎᒪᕕᖕᒥ ᐊᓂᓯᒪᔪᒃᓴᐅᓐᓂᕋᒪ ᑖᓐᓇ ᐊᐱᖅᑯᓯᐅᑎᓪᓗᒍ. ᐃᓕᓐᓂᐊᖅᑏᑦ ᓯᓚᑦᑐᖅᓴᕐᕕᖕᒥ, ᐱᓕᒻᒪᒃᓴᔪᑦ, 
ᑕᐃᒫᒃ ᐊᕐᕌᒍᓖᑦ ᐱᔾᔪᑎᒋᕕᓯᐅᒃ. ᐊᕐᕌᒍᖏᑦ ᑭᒡᓕᖃᕆᐊᖃᖅᐸᑦ, 55-ᓂᑦ ᐅᕝᕙᓘᓐᓃᑦ 60-ᓂᑦ 
ᐊᕐᕌᒍᖃᕋᓗᐊᖅᐸᑕ, ᓯᓚᑦᑐᖅᓴᕐᕕᖕᒥ ᐃᓕᓐᓂᐊᑐᐊᖅᐸᑕ ᐊᔪᙱᓚᑦ? ᐃᓚᓕᐅᑎᖃᑦᑕᕆᕕᓯᐅᒃ ᐃᓐᓇᐃᑦ 
ᐊᕐᕌᒍᖃᕋᓗᐊᕈᑎᒃ 50-ᓂᑦ 60-ᓂᓪᓘᓐᓃᑦ  ᐃᓕᓐᓂᐊᖃᑕᐅᔪᑦ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ, 
ᐊᔪᙱᑎᑕᐅᕗᖅᑲᐃ ᑕᕝᕙᓂ ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᒧᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᒃ. ᕿᓚᕝᕚᖅ. 
 

 



ᐱᖓᔪᐊᑦ, ᒪᐃ 15, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

1086 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕ ᑐᕌᖓᔪᑦ ᐃᓕᓐᓂᐊᕐᕕᐊᓗᖕᒥ 
ᐃᓕᓐᓄᐊᖅᑐᓄᑦ ᐊᒻᒪ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᓄᑦ ᐊᒻᒪ ᐃᓕᓐᓂᐊᖅᑐᓄᑦ ᓯᓚᑦᑐᖅᓴᕐᕕᒡᔪᐊᕐᒥ. 
ᐊᕐᕌᒍᖏᑦ ᑭᒡᓕᖃᖅᑎᑕᐅᖏᑦᑐᑦ ᐃᓕᓐᓂᐊᖅᑎᐅᑦᑕᑐᐊᕈᑎᒃ. ᐊᔪᖏᑦᑐᑦ ᑕᕝᕘᓇ 
ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᑎᒍᑦ ᓲᖃᐃᒻᒪ ᑖᓐᓇ ᑐᕌᖓᒻᒪᑦ ᐃᓕᓐᓂᐊᖅᑎᓄᑦ ᐊᕐᕌᒍᖏᑦ 
ᑭᒡᓕᖃᖅᑎᑕᐅᒐᑎᒃ ᓲᖃᐃᒻᒪ ᐃᓕᑦᑕᕆᐊᖃᕐᒪᑕ ᐊᒻᒪ ᐱᓕᒻᒪᒃᓴᔭᕆᐊᖃᖅᑐᑎᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐳᑭᕐᓇᒃ.  
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᕝᕕᖕᓂ ᑲᒪᒋᔭᖃᕐᒪᑕ ᐃᖅᑲᓇᐃᔭᖅᑎᑖᖅᑐᕐᓂᕐᒥᑦ, 
ᖁᔭᓕᕗᖓ ᑕᐃᒪᐃᑦᑐᒥᒃ ᒥᓂᔅᑕᐅᕝᕕᒃᑕᖃᕐᒪᑦ. ᐊᐱᖅᑯᓯᕋ, ᐊᑐᕐᓂᐊᖅᐸᕗᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ, 
ᐊᖏᖅᑕᐅᓯᒪᑐᐊᖅᐸᑕ ᐊᕐᕌᒎᓂᐊᖅᑐᒧᑦ, ᑭᓯᐊᓂ ᐊᑯᓂᐅᓕᖓᔪᒧᑦ ᐊᖏᖅᓯᒪᔪᒪᙱᑲᐃᓐᓇᕋᑦᑕ. 
ᒥᓂᔅᑕᐅᕝᕕᖓ ᐃᖅᑲᓇᐃᔭᖅᑐᓕᕆᔨᒃᑰᓪᓗᓯ ᓯᕗᓂᒃᓴᒧᑦ ᑮᓇᐅᔭᒃᓴᓂᑦ ᑖᔅᓱᒧᖓ ᐊᑑᑎᖃᑦᑎᐊᖅᑐᒧᑦ 
ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᒧᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᒃ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓇᕐᒪᑦ ᐊᒥᓲᓂᖏᓐᓂ 
ᐱᓕᒻᒪᒃᓴᔪᒪᔪᑦ, ᐱᓕᒻᒪᒃᓴᒃᑲᓐᓂᕐᓂᐊᕐᒪᑕ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐃᓕᓐᓂᐊᕈᓐᓇᖁᓪᓗᒋᑦ ᐊᒻᒪ ᓲᖃᐃᒻᒪ 
ᓄᓇᕘᑉ ᒐᕙᒪᒃᑯᖏᓐᓄᑦ. ᐱᔪᓐᓇᕐᓂᕗᑦ ᒪᓕᒡᓗᒋᑦ ᐱᓕᒻᒪᒃᓴᓂᕐᒧᑦ ᐃᑲᔪᖅᑐᑦᑎᐊᕐᓂᐊᖅᐸᕗᑦ ᑕᒪᕐᒥᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖁᑎᖏᑦ ᐱᓕᒻᒪᒃᓴᐃᒃᑲᓐᓂᕈᒪᔪᑦ ᐱᓕᒪᓂᕐᒥᓂᒃ ᐃᓕᓐᓂᐊᒃᑲᓐᓂᕈᒪᔪᓪᓗ. 
ᑮᓇᐅᔭᖃᖅᑏᓐᓇᕋᓱᖕᓂᐊᖅᐸᕗᑦ ᐊᔪᖏᓐᓂᕗᑦ ᒪᓕᒡᓗᒍ ᐃᑲᔪᖅᑐᑦᑎᐊᕐᓂᐊᖅᐸᕗᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᑯᓗᖕᒥ ᐊᐱᖅᑯᓯᒃᓴᖃᖅᑐᖓ ᐱᔾᔪᑎᒋᓪᓗᒍ 
ᐃᖅᑲᓇᐃᔭᖅᑎᑖᖅᑐᕐᓂᖅ. ᐱᔪᓐᓇᖅᑎᑦᑎᕙᓪᓕᐊᔾᔪᑎᒃᓴᓪᓗᐊᑕᐃᑦ ᐊᒻᒪ ᐃᖅᑲᓇᐃᔭᖅᑎᓂᑦ 
ᓅᑎᕆᖃᑦᑕᕐᓂᐅᔪᑦ ᐱᓕᒻᒪᒃᓴᐃᖃᑦᑕᕐᓂᕐᓗ, ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᖃᑦᑕᕐᓂᖅ ᐃᓕᓐᓂᐊᖅᑎᓂᑦ ᐊᒻᒪ 
ᐃᖅᑲᓇᐃᔭᖅᑎᓂᑦ ᓅᑎᕆᖃᑦᑕᕐᓂᕐᒥᑦ. ᐅᖃᐅᓯᖃᖅᑐᑕ ᒪᒃᑯᒃᑐᖁᑎᑦᑎᓐᓂ ᐃᖅᑲᓇᐃᔮᖅᑖᕋᓱᒃᑐᓂ 
ᐊᐱᖅᓱᖃᑦᑕᖅᑎᓪᓗᒋᑦ ᓄᓇᓕᖕᓂ, ᐃᓚᖃᖅᐳᖅᑲᐃ ᕼᐋᒪᓚᒃᑯᑦ ᑭᒡᒐᖅᑐᐃᔨᖏᓐᓂ 
ᐊᐱᖅᓱᖃᑕᐅᑎᑦᑎᖃᑦᑕᕐᓂᕐᒥᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᒪᒥᐊᑦᑐᖓ ᐃᑦᓯᕙᐅᑕᖅ. ᐃᖅᑯᓪᓕᐅᑎᖃᕈᒪᓐᖏᒃᑲᓗᐊᖅᑐᖓ 
ᒥᑭᑦᑑᑕᐅᓂᖅᓴᓂᒃ ᓄᓇᓕᓐᓂᒃ. ᑭᓯᐊᓂ ᐅᖃᐅᓯᖃᕋᑦᑕ ᐊᕕᑦᑐᖅᓯᒪᔪᓂᒃ ᐅᕝᕙᓘᓐᓃᑦ ᒥᑭᑦᑑᑕᐅᓂᖅᓴᓂᒃ 
ᓄᓇᓕᓐᓂᒃ ᒐᕙᒪᒃᑯᓐᓂᒃ ᐊᓪᓚᕝᕕᖁᑎᓕᓐᓂᒃ, ᓇᓗᓇᐃᖅᓯᓯᒪᓐᖏᑦᑎᐊᕋᑦᑕ ᑭᒡᒐᖅᑐᐃᔨᓂᒃ ᒫᓐᓇᐅᔪᖅ. 
ᖁᔭᓐᓇᒦᒃ,  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐊᐱᖅᑯᑎᒐ ᐅᓇ, ᓇᒥᑐᐃᓐᓈᕋᓗᐊᕈᕕᑦ ᐊᖏᔫᒐᓗᐊᖅᑲᑦ 
ᒥᑭᔫᒐᓗᐊᖅᑲᑦ ᓄᓇᖃᕐᕕᐅᔪᖅ, ᐃᓕᓐᓂᐊᖅᑐᓕᕆᔨᒃᑯᑦ, ᕼᐊᒪᓚᒃᑯᑦ ᑲᑎᒪᔨᖏᑦ ᐊᒻᒪᓗ ᐊᓯᖏᑦ ᑎᒥᐅᔪᑦ 
ᐱᑕᖃᐅᕐᖓᑕ ᓄᓇᖃᕐᕕᐅᔪᓂᒃ. ᑭᒡᒐᑐᖅᑎᑕᐅᖃᖅᑳᑦ ᐃᓚᒋᔭᐅᔪᓂᒃ ᐊᐱᖅᓱᖅᑎᓄᑦ ᐊᐱᖅᓱᖃᑦᑕᑎᓪᓗᒋᑦ 
ᐱᓇᓱᐊᖅᓯᒪᔪᓂᒃ ᐃᖅᑲᓇᐃᔭᕋᔭᖅᑐᒥᒃ ᓇᓪᓕᐊᓐᓂᑦ ᐃᖅᑲᓇᐃᔭᖅᑎᑖᕐᕕᐊᓇᓱᐊᖅᑐᓂ ᓄᓇᖃᕐᕕᐅᔪᒥ. 
ᑕᒪᓐᓇ ᐊᑐᕐᓂᖃᕈᓐᓇᓪᓚᕆᒻᒪᑦ. ᓲᕐᓗ ᐆᑦᑑᑎᒋᓗᒍ, ᐊᑕᐅᓯᐊᖅᑐᖓ ᐊᐱᖅᓱᖅᑕᐅᓚᐅᖅᓯᒪᒐᒪ ᕼᐊᒪᓚᒃᑯᑦ 

ᑲᑎᒪᔨᖏᓐᓄᑦ ᐊᒻᒪᓗ ᐃᑲᔪᕐᓂᖃᓪᓚᕆᓚᐅᖅᓯᒪᔪᖅ ᑭᒡᒐᑐᖅᑎᑕᖃᖅᑎᓪᓗᒍ ᐱᖃᑕᐅᔪᒥᒃ. ᐱᓕᕆᕕᓯ 
ᐃᓱᒪᔅᓴᖅᓯᐅᕈᑎᖃᕈᓐᓇᖅᑲ ᑕᒪᑐᒥᖓ ᐊᑐᖃᑦᑕᓂᕐᒥᒃ ᐊᐱᖅᓱᓂᕐᒥᒃ ᐱᓇᓱᐊᖅᓯᒪᔪᖁᑎᔅᓯᓐᓂᒃ? 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑐᒃ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᒪᒥᐊᑉᐳᖓ, ᑐᑭᓯᓂᕐᓗᖅᑲᐅᒐᒪ ᓯᕗᓕᕐᒥ 
ᐊᐱᖅᑯᑎᒋᖅᑲᐅᔭᕐᓄᑦ. ᑕᒪᓐᓇ ᒪᓕᓲᖑᒻᒪᑦ ᐃᖅᑲᓇᐃᔮᕐᒥᒃ ᓇᓪᓕᐊᓐᓂᒃ ᐱᓇᓱᐊᖅᑎᓪᓗᑕ. ᒪᒥᐊᓇᖅ. 
ᐃᓛᓐᓂᒃᑯᑦ ᑭᒡᒐᑐᖅᑎᓂᒃ ᐱᖃᑕᐅᔪᖃᓲᖅ ᐊᐱᖅᓱᖅᑎᓂᒃ ᒪᓕᑦᑐᒍ ᖃᓄᐃᑦᑑᓂᖓ ᐃᖅᑲᓇᐃᔮᔅᓴᐅᑉ 
ᐊᐱᖅᓱᕈᑎᕗᑦ. ᑕᒪᓐᓇ ᕿᒥᕐᕈᔪᓐᓇᑎᐊᖅᑕᕗᑦ ᓇᓖᕌᕋᔅᓴᖅ. ᐱᐅᔪᒻᒪᕆᐊᓗᒃ ᐊᒻᒪᓗ ᑖᓐᓇ 
ᐃᓱᒪᔅᓴᖅᓯᐅᕈᑎᒋᔪᓐᓇᕋᑦᑎᒍ. ᐃᓱᒪᒋᒋᐊᓪᓚᕆᓐᓂᐊᖅᑲᕗᑦ ᑕᒪᓐᓇ ᐊᒻᒪᓗ ᐊᖏᖃᑎᒋᑦᑎᐊᖅᑐᒍ 
ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᑑᑐ. 
 
ᑑᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᑕᒪᓐᓇ ᒪᓕᑉᐸᓚᐃᒻᒪᑦ ᐊᒥᓱᕈᕆᐊᖅᓯᒪᓂᖏᓐᓄᑦ, ᐃᒻᒪᖃ 
ᐱᓕᕆᓂᖅᐸᐅᕙᓪᓚᐃᕙᑦᑐᑦ ᐱᓕᕆᕕᑦᑎᓐᓂ ᐃᖅᑲᓇᐃᔭᖅᑐᓕᕆᔨᒃᑯᑦ. ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕ 
ᖃᑦᑎᓂᒃ, ᐊᕐᕌᓂ, ᖃᐅᔨᒪᒻᒪᖔᖅ ᖃᑦᑎᓂᒃ ᐃᖅᑲᓇᐃᔮᔅᓴᓂᒃ ᓴᖅᑭᔮᖅᑎᑦᑎᓯᒪᓕᕐᒪᖔᑦ ᐊᒻᒪᓗ 
ᓴᖅᑭᔮᖅᑎᓯᒪᔭᓕᒫᖏᓐᓄᑦ ᑕᖅᑲᐅᖓ, ᖃᑦᑎᑦ ᐃᓐᓄᑦᑎᑕᐅᓯᒪᕙᑦ ᑖᒃᑯᓇᓂ? ᖁᔭᓐᓇᒦᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑑᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᑕᑯᒋᐊᕈᑦᑎᒍ ᐊᕐᕌᓂ, 2001/2002, 185-
ᓂᒃ ᐃᖅᑲᓇᐃᔮᔅᓴᖅᑕᖃᓚᐅᖅᓯᒪᔪᖅ ᓴᖅᑭᔮᖅᑎᑕᐅᓚᐅᖅᓯᒪᔪᓂᒃ ᐊᒻᒪᓗ 92 ᑕᐃᒃᑯᓇᓐᖓᑦ 
ᓴᖅᑭᔮᖅᑎᑕᐅᓚᐅᖅᓯᒪᔪᑦ ᖃᓪᓗᓈᓂ, 113 ᐃᖅᑲᓇᐃᔮᔅᓴᐃᑦ ᓴᖅᑭᔮᖅᑎᑕᐅᓚᐅᖅᓯᒪᔪᑦ ᐅᑭᐅᖅᑕᖅᑐᒥ 
ᐱᕙᓪᓕᐊᔪᓂᒃ. ᐊᑭᑐᔪᕐᔪᐊᕌᓘᒻᒪᑕ ᓴᖅᑭᔮᖅᑎᓐᓂᐊᕐᓗᒋᑦ ᐃᖅᑲᓇᐃᔮᔅᓴᐃᑦ. ᑕᒫᓂᖃᐃ 920 ᑕᐅᓴᓐ 
ᑮᓇᐅᔭᐃᑦ ᐊᑐᖅᑕᐅᕙᑦᑐᑦ ᓴᖅᑭᔮᖅᑎᑦᑎᒍᑕᐅᓪᓗᑎᒃ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑑᑐ. 
 
ᑑᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᐅᖃᖅᑲᐅᒻᒪᑦ 185 ᐃᖅᑲᓇᐃᔮᔅᓴᐃᑦ ᓴᖅᑭᔮᖅᑎᑕᒥᓃᑦ. 
ᖃᑦᑎᑦ ᑕᐃᒃᑯᓇᓐᖓᑦ ᐃᓐᓄᑦᑎᑕᐅᓚᐅᖅᑲᑦ? ᖁᔭᓐᓇᒦᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑑᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᒪᒥᐊᓇᖅ ᐃᑦᓯᕙᐅᑕᖅ. 185-ᓂᒃ 
ᐃᖅᑲᓇᐃᔮᔅᓴᐅᓚᐅᖅᓯᒪᔪᓂᒃ, ᐱᓯᒪᓐᖏᓇᒃᑭᑦ ᑐᑭᓯᑎᑦᑎᒋᐊᕈᑎᔅᓴᐃᑦ ᓵᓐᓂᒃ ᖃᑦᑎᐅᓂᖏᑦ 
ᐃᓐᓄᑦᑎᑕᐅᓐᓂᕐᒪᖔᑕ. ᐅᖃᐅᑎᔪᓐᓇᕐᓂᐊᕆᒃᑭᑦ ᐱᓯᒪᓕᑐᐊᕈᒃᑭᑦ. ᖁᔭᓐᓇᒦᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑑᑐ, ᓱᓕᒃᑲᓐᓃᖅ. 

ᑑᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑐᓴᖅᓴᕋᐃᓐᓂᐊᑕᔅᓴᕆᒐᓗᐊᖅᑲᕗᑦ ᑕᐃᒃᑯᐊ. ᑭᓯᐊᓂᖃᐃ, ᑕᑯᑐᐃᓐᓇᖅᑐᒍ 
ᖃᑦᑎᐅᓂᖓ, 185 ᐃᖅᑲᓇᐃᔭᖑᔪᑦ ᐊᕐᕋᓂ ᐊᒻᒪᓗ  ᒥᒃᓴᐅᓴᓐᖑᐊᕐᓗᒋᑦ 2 ᑕᐅᓴᓐ ᐃᖅᑲᓇᐃᔭᖅᑎᐅᔪᑦ 
ᒫᓐᓇᐅᔪᖅ ᒐᕙᒪᒃᑯᓐᓄᑦ ᐊᒻᒪᓗ 28%-ᖏᓐᓂᑦᑐ ᐊᓯᑦᔨᑕᖅᑐᑎᒃ 560 ᓄᖅᑲᐅᔾᔨᕙᒃᑐᑎᒃ ᒐᕙᒪᒃᑯᓐᓂᑦ. 
ᐊᒻᒪ ᐊᕐᕋᓂᐅᔪᖅ, 185-ᖑᔪᑦ ᐃᖅᑲᓇᐃᔭᖑᔪᑦ ᓴᖅᑭᔭᖅᑎᑕᐅᓚᐅᖅᑐᑎᒃ, ᒪᓕᓪᓗᒋᑦ ᐃᓐᓄᓚᐅᖅᐸᑕ 
ᐃᓐᓄᓚᐅᓐᖏᑉᐸᑕ, 375-ᑲᓐᓂᐅᔪᓂ ᐱᓂᐊᕆᓪᓗᑕ. ᖃᐅᔨᒪᒐᓗᐊᖅᑐᖓ ᑕᒪᓐᓇ ᓇᓴᐅᑎᑎᒍᑦ 
ᒥᒃᓴᐅᓴᒃᓯᓂᐅᔪᖅ ᑭᓯᐊᓂᓕ ᑕᒪᓐᓇ ᑕᑯᔾᔪᑕᐅᔪᓐᓇᖅᐸᑦ ᓇᒧᓐᖓᐸᓪᓕᐊᓂᑦᑎᓐᓂᒃ, ᐊᒃᓱᐊᓗᒃ 
ᐱᐅᔪᒥᓐᖏᓐᓇᑦᑕ ᐊᒻᒪᓗ ᖃᓄᖅᑐᕈᑎᒋᒋᐊᖃᖅᑕᕗᑦ. 
 
ᒥᓂᔅᑕᐅᔪᖅ ᐅᖃᐅᑦᔨᔪᓐᓇᖅᐸ ᖃᓄᖅ ᐊᑭᖃᕐᒪᖔᑕ, ᐊᑕᐅᓯᕐᒧᑦ ᐃᖅᑲᓇᐃᔭᖅᑎᑕᕐᓗᓂ ᑕᐃᒃᑲᓐᖓ 
ᐱᒋᐊᕐᓂᖓᓂᒃ ᓴᖅᑭᑕᐅᓂᖓᓂᒃ. ᓯᕗᓪᓕᖅᐹᒥᒃ ᐱᒋᐊᖅᑕᐅᓯᒪᔪᑦ ᑕᒪᒃᑯᐊ ᓄᓇᓕᐅᔪᓂᓪᓗᑎᒃ, 
ᒥᒃᓴᐅᓴᒃᓯᒪᔪᒥ ᑐᓂᓯᔪᓐᓇᖅᐱᑎᒍᑦ ᖃᑦᓯᕋᐸᓗᒻᒪᖓᖅ ᐃᖅᑲᓇᐃᔭᖅᑎᑕᕐᓂᕐᒧᑦ ᐊᒻᒪᓗ ᐃᓄᒃᑕᐅᓂᖓᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᑭᐅᓚᐅᕐᓯᒪᒻᒥᔭᕋᓗᐊᕗᑦ ᑭᓯᐊᓂᓕ 
ᑐᖏᓕᒪ ᐃᑲᔪᖅᑎᖓ ᑭᐅᑎᓐᓂᐊᖅᐸᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕ. ᐄ, ᐃᖅᑲᓇᐃᔭᖅᑎᑕᕐᓂᖅ ᐊᒻᒪᓗ ᐃᖅᑲᓇᐃᔭᖅᑎᖃᕐᓂᖅ ᐱᔾᔪᑕᐅᕙᒻᒪᑕ 
ᒐᕙᒪᐅᔪᒥᒃ, ᑕᒪᓐᓇ ᓇᓗᓇᓐᖏᑦᑐᖅ. ᐃᖅᑲᓇᐃᔭᖅᑎᖃᐃᓐᓇᕐᓂᖅ ᐊᖅᐸᕆᐊᕐᓯᒪᓕᖅᑐᖅ 1999-2000 
ᐃᒪᐃᑦᑐᓚᐅᕋᓗᐊᕐᒪᑦ 31% ᑭᓯᐊᓂᓕ ᐱᐅᓯᒃᑲᓐᓂᕐᓯᒪᓕᖅᑐ ᑕᒪᓂ ᐊᕐᕋᒍᒥ 28%. ᑕᒪᒃᑯᐊ 
ᐃᖅᑲᓇᐃᔭᖅᑎᑕᕗᑦ ᐊᑕᑯᑕᓐᓂᕐᓴᐅᕙᓕᖅᑐᑦ ᐱᐅᓯᕙᓪᓕᕐᓯᒪᓕᖅᑐᖅ. ᑕᐃᒃᑯᐊ ᓇᓴᐅᑎᖏᑦ 
ᑐᑭᓕᐅᕆᓗᐊᓐᖏᑦᑐᒐᓗᐊᑦ ᒪᓕᓪᓚᕆᓪᓗᑎᒃ. ᐊᒥᓱᑦ ᐃᖅᑲᓇᐃᔭᖅᑎᐅᔪᑦ ᐃᓚᖏᓐᓂ 
ᕿᒪᐃᕙᓐᖏᑦᑐᒐᓗᐊᑦ ᓄᓇᕗᑦ ᒐᕙᒪᒃᑯᖏᓐᓂᑦ. 
 
ᐊᓯᖏᓐᓄᑦ ᐃᖅᑲᓇᐃᔭᖅᑕᕋᓱᓪᓗᐊᑕᖅᐸᒃᑐᑦ ᒐᕙᒪᒃᑯᓐᓂᑦ ᓴᖅᑭᖅᑐᖃᕋᐃᒻᒪᑦ, ᐃᖅᑲᓇᐃᔭᖅᑎᐊᖅᑐᑦ 
ᖁᑦᑎᓂᕐᓴᒧᖅᑎᑕᐅᓪᓗᑎᒃ, ᐃᓚᖏᑦ ᐃᖅᑲᓇᐃᔭᒥ ᐃᖅᑲᓇᐃᔭᒧᑦ ᐊᒻᒪᓗ ᑕᒪᒃᑯᐊ ᓇᓴᕈᓐᓇᖅᐸᒃᑕᕗᑦ 
ᐃᓚᖏᑎᒍᑦ ᐊᑕᐃᓐᓇᖅᑐᑦ. ᖃᐅᔨᓴᖃᑦᑕᕐᓯᒪᒻᒥᔪᒍ ᐊᑭᖏᓐᓄᑦ. ᑐᓴᕐᓯᒪᔪᒍ 50 ᑕᐅᓴᓐ ᐅᖃᐅᓯᐅᑎᓪᓗᒍ, 
ᐃᖅᑲᓇᐃᔭᖅᑕᑎᑦᑎᓇᓱᐊᕐᓂᕐᒧᑦ. ᐊᓯᖏᓂᑦᑕᐅᖅ ᓇᓴᐅᑎᓂᒃ ᐊᑐᖅᐸᒻᒥᒧᑦ , 108 ᑕᐅᓴᓐ; 
ᓇᓴᐅᑎᑐᐃᓐᓇᐅᒐᓗᐊᖅ ᐅᖃᐅᓯᕆᖃᑦᑕᓚᐅᖅᑕᕗᑦ ᐋᖅᑭᒃᓱᐃᕙᓪᓕᐊᓪᓗᑕ ᐃᓄᓐᓂᒃ 
ᐃᖅᑲᓇᐃᔭᖅᑎᑕᕐᓂᕐᒧᑦ ᐸᓇᒍᑕᐅᔪᒥ ᑮᓇᐅᔭᓂᑦ ᑐᓂᓯᓇᓱᐊᖅᑎᓪᓗᑕ ᑮᓇᐅᔭᓂᑦ ᐊᑐᖅᑐᒃᓴᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ. 
 
ᐱᒋᐊᑦᑎᐊᕐᓗᑕᓕ ᐃᓱᐊᓂᑦ ᒪᓕᒐᓕᐅᖅᑎᐅᔪᖅ ᐊᐱᕆᕋᑖᕐᒪᑦ ᐊᒻᒪᓗ ᐃᖅᑲᓇᐃᔭᖅᑎᑦᑎᓕᕐᓗᑕ, 
ᐃᖅᑲᓇᐃᔭᖓᓂ, ᐱᖃᓯᐅᑎᓪᓗᒋᑦ ᓄᒃᑎᕈᑎᖏᑦ, ᑮᓇᐅᑦᔭᒃᓴᕆᓂᐊᖅᑕᖏᑦ, ᓄᒃᑎᕈᑎᖏᑦ ᐊᒻᒪᓗ ᐊᓯᐊᓄᑦ 
ᓄᒃᑎᕈᑎᒋᑦ, ᐃᓪᓗᖓᓄᑦ, ᐋᖅᑭᒃᓯᒪᓂᖓᑕ ᐊᓪᓚᕝᕕᖓᑕ ᐊᒻᒪᓗ ᖃᕋᓴᐅᔭᓐᓄᑦ ᐊᓯᖏᓐᓄᑦ 
ᖃᓄᐃᓕᖓᓂᐊᖅᐸᑕ ᐃᖅᑲᓇᐃᔭᕐᓂᖏᓐᓂᒃ 108 ᑕᐅᓴᑲᓇᐅᔪᖅ ᐊᑕᐅᓯᕐᒧᑦ ᐃᖅᑲᓇᐃᔭᖅᑎᒧᑦ. 
ᖁᔭᓐᓇᒦᕐᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 

ᑐᑐ: ᖁᔭᓐᓇᒥᒃ. ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑐᖏᓕᖓ ᐅᖃᕐᒪᑦ ᑕᒪᒃᑯᐊ ᖃᑦᓯᓐᓇᕈᕆᐊᕐᓯᒪᓕᖅᑐᑦ ᐊᒻᒪᓗ 
ᖃᐅᔨᒪᓪᓗᖓ 31% ᐊᕐᕋᒍᒥ ᓯᕗᓪᓕᖅᐸᒥ ᑭᓯᐊᓂᓕ 28% ᑕᐃᒪᐃᑦᑐᓚᐅᕐᒪᑦ ᐅᕝᕙᓗᑭᐊᖅ 29 ᐊᒻᒪᓗ 
ᑕᐃᒃᓱᒪᓂ ᐊᒥᓱᑲᓪᓚᐅᓚᐅᕐᒪᑕ ᐱᓕᕆᕕᐅᔪᒥᒃ ᓄᖅᑲᖅᑐᑦ ᑕᕝᕗᖓᑐᓐᖏᑦᑐ ᑭᓯᐊᓂᓕ ᒐᕙᒪᒃᑯᓐᓄᑦ. 
 
ᐊᒻᒪᓗ ᐊᐱᕆᔪᒪᔭᕋ ᒥᓂᔅᑕᐅᔪᖅ ᑐᖏᓕᖓᓗᓐᓂᑦ 28% ᐅᖃᐅᓯᕆᔭᖓ, ᒪᓐᓇᐅᓂᖅᐸᒃᑯᑦ ᓇᓴᐅᑎᐅᔪᖅ 
ᐊᑐᖅᑕᐅᔪᖅ ᐱᖃᓯᑦᔨᒻᒪᖔᖅ ᐊᓯᑦᔨᖅᐸᓪᓕᐊᓂᖏᓐᓂᒃ ᓄᖅᑲᕐᓯᒪᔪᓄᑦ ᒐᕙᒪᒃᑯᓐᓄᑦ ᐊᒻᒪᓗ ᐊᓯᐊᓄᖓ 
ᐃᖅᑲᓇᐃᔭᖅᑕᖅᑐᑎᒃ ᐱᓕᕆᕕᒻᒧᑦ ᐅᕝᕙᓗᓐᓂᑦ ᖃᓄᑎᒋᐅᕙ ᑕᐃᒃᑯᓄᖓ ᒐᕙᒪᒃᑯᓐᓄᑦ ᓄᖅᑲᕐᓯᒪᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᐄ, ᑕᒪᒃᑯᐊ ᓇᓴᐅᑎᐅᔪᑦ ᓴᖅᑭᖅᑕᕗᑦ, 31% ᐊᕐᕋᒍᒧᑦ 2000 ᑕᐃᒃᑯᓄᖓᐅᔪᖅ 
ᓄᖅᑲᓚᐅᖅᑐᓄᑦ ᒐᕙᒪᒃᑯᓐᓄᑦ.  ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᑐᑐ. 
 
ᑐᑐ:  ᖁᔭᓐᓇᒦᒃ, ᐃᑦᓯᕙᐅᑖᖅ.  560-ᖑᔪᑦ ᐃᖅᑲᓇᐃᔭᓚᐅᖅᑐᑦ ᒐᕙᒪᒃᑯᓐᓄᑦ ᓄᖅᑲᓚᐅᖅᑐᑦ ᐊᕐᕌᓂ 
ᐊᒻᒪᓗ 185-ᑐᐃᓐᓇᕐᓂᑦ ᒪᑐᐃᖓᑎᑦᑎᓪᓗᑕ ᐃᖅᑲᓇᐃᔮᔅᓴᐅᔪᓂᑦ.  ᐊᑯᓂᒻᒪᕆᐅᓂᐊᖅᑯ ᑕᒪᒃᑯᐊ 
ᐱᕙᓪᓕᐊᑎᒐᓱᓪᓗᒋᑦ.  ᐊᒻᒪᓗᑦᑕᐅ, ᖃᓄᐃᔅᓴᕋᔭᓐᖏᓚᖓᓕ ᐊᒻᒪᓗ ᖃᐅᔨᒪᕗᖓ ᐊᐱᖅᑯᑕᐅᒌᖅᓯᒪᔪᖅ 
ᑭᓯᐊᓂᓕ ᐱᓕᕆᕕᐅᔪᑦ ᑕᑯᓐᓇᖅᑳᑦ ᐅᖃᐅᓯᐅᓯᒪᔪᑎᒍᑦ ᐊᐱᖅᓱᖃᑦᑕᖅᓯᒪᓕᖅᑳᑦ ᓱᒻᒪᑦ 
ᓄᖃᕐᓂᐅᓴᓂᖏᓐᓄᑦ ᒐᕙᒪᒃᑯᓐᓂ?  ᐊᐱᕆᔪᒪᕗᖓ ᑕᐃᒪᐃᖃᑦᑖᕐᒪᖔᑕ, ᓄᖅᑲᖅᑐᓕᒫᓄᑦ ᐊᒻᒪᓗ 
ᑎᑎᕋᖅᑕᐅᖃᑦᑕᖅᑳᑦ ᐊᐱᖅᓲᑎᒥᓂᖏᓐᓂ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐃᖅᑲᓇᐃᔭᖅᑎᖃᕐᓂᐊᖅᑯᒍᑦ 
ᑲᒪᓂᐊᖅᑐᒥᑦ ᑕᒪᔅᓱᒪᓐᖓᑦ ᑐᑭᓯᑎᑦᑎᒋᐊᕈᑎᐅᒐᔭᖅᑐᒥᑦ ᐊᒻᒪᓗ ᐊᓯᖏᓐᓂ ᐱᖃᑕᐅᓗᑎᑦ 
ᓄᖅᑲᐸᓪᓕᐊᔪᓂᑦ ᐊᐱᖅᓱᕐᓂᐅᒐᔭᖅᑐᑦ.  ᑲᑎᑎᕆᕙᓪᓕᐊᕗᒍᑦ, ᐊᒻᒪᓗ ᑲᒪᒋᔭᐅᒐᔭᖅᑐᖅ ᑖᔅᓱᒧᖓ ᓄᑖᕐᒧᑦ 
ᐃᖅᑲᓇᐃᔭᖅᑎᐅᔪᒧᑦ, ᓄᑖᖑᖃᑕᐅᔪᖅ ᐃᖅᑲᓇᐃᔭᖅᑎᑦ ᐃᓐᓄᑦᑕᐅᓗᓂ ᑕᒪᔅᓱᒪᖓᑦ ᐃᖅᑲᓇᐃᔮᔅᓴᒥᑦ.  
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᑭᓱᓗ?  ᑐᑐ. 
 
ᑐᑐ:  ᖁᔭᓐᓇᒦᒃ, ᐃᑦᓯᕙᐅᑖᖅ.  ᖃᑦᑎᐅᕙᑦ ᓄᑖᖑᔪᖅ ᐃᖅᑲᓇᐃᔮᔅᓴᐃᑦ ᑕᕝᕗᖓᖅᑐᔅᓴᐃᑦ ᐱᓕᕆᕕᒻᒧᑦ?  
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᑲᑎᑦᑐᒋᑦ, ᒪᒥᐊᓇᖅ ᐃᑦᓯᕙᐅᑖᖅ 
ᐊᑕᐅᓯᖅ ᐃᖅᑲᓇᐃᔭᐃᓐᓇᕋᔭᖅᑐᖅ ᐊᒻᒪᓗ 15 ᐃᓕᓐᓂᐊᖅᑎᐅᔪᑦ.  ᒪᒥᐊᓇᒃᑲᓐᓂᖅ.  ᐊᑕᐅᓯᖅ 
ᐃᖅᑲᓇᐃᔭᐃᓐᓇᖅᑐᖅ ᐊᒻᒪᓗ ᐊᑕᐅᓯᖅ ᐊᐅᔭᒃᑯᑦ ᐃᖅᑲᓇᐃᔭᖅᑎ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᑐᑐ. 

ᑐᑐ:  ᖁᔭᓐᓇᒦᒃ, ᐃᑦᓯᕙᐅᑖᖅ.  500-ᑕᐅᓴ ᑐᐃᓐᓇᕈᓗᓐᓅᑦ?  185-ᖑᔪᓂᑦ ᒪᑐᐃᖓᔪᒥᓂᕐᓂᑦ, 
ᖃᑦᑎᐅᕙᑦ ᐊᑕᐅᓯᐊᕋᑎᑦ ᒪᑐᐃᖓᑎᑕᐅᒃᑲᓂᕐᓂᖅᑲᑦ?  ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐃᓛᓂᐅᓐᖏᑦᑑᒐᓗᐊᖅ, ᑕᒪᓐᓇ 
ᑐᑭᓯᑎᑦᑎᒋᐊᕈᑎᐅᒐᔭᖅᑐᖅ ᐱᓯᒪᓐᖏᓇᒃᑯ, ᑭᓯᐊᓂᓕ ᑐᓂᔭᐅᔪᓐᓇᕋᔭᖅᑐ ᑲᑎᒪᔨᒧᑦ.  ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᑐᑐ. 
 
ᑐᑐ:  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐃᑦᓯᕙᐅᑖᖅ ᑕᒪᓐᓇᖃᐃ ᐃᓚᔭᐅᔪᓐᓇᖅᑲ, ᐃᖅᑲᓇᐃᔮᔅᓴᐃᑦ 
ᒪᑐᐃᒃᑲᓐᓂᖅᑎᑕᐅᓯᒪᔪᑦ ᐃᓪᓗᖃᖅᑎᑕᐅᒐᑎᑦ ᐊᒻᒪᓗᑦᑕᐅᖅ, ᖃᐅᔨᒪᔪᐃᓐᓇᐅᕗᒍᑦ ᑖᒃᑯᐊᓕᒫᐸᓗᐃᑦ 
ᐃᖅᑲᓇᐃᔮᔅᓴᐅᔪᑦ ᒪᑐᐃᖓᑎᑕᐅᖃᑦᑕᕐᖓᑕ ᐃᓪᓗᖃᖅᑎᑕᐅᒐᑎᑦ ᐃᓚᖏᓐᓂ ᓄᓇᓕᓐᓂ ᐱᓗᐊᖅᑐᒥ ᒫᓂ 
ᐃᖃᓗᓐᓂ. 
 
ᖃᓄᑎᒋ ᐃᖅᑲᓇᐃᔭᖅᑎᖁᑎᑖᖅᑎᒋᔪᓐᓇᖃᑦᑕᖅᑲᑦ ᑕᐃᒃᑯᓄᖓ ᐃᖅᑲᓇᐃᔮᔅᓴᐅᔪᓄᑦ 
ᓴᖅᑭᔮᖅᑎᑕᐅᓯᒪᔪᓄᑦ ᐃᓪᓗᖃᖅᑎᑦᑎᒍᑕᐅᒍᓐᓇᖏᑦᑐᓄᑦ ᑕᐃᒃᑯᓄᖓ? ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑑᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᑖᓐᓇ ᑐᑭᓯᓂᐊᖅᑕᕗᑦ ᐱᓯᒪᓕᑐᐊᕈᑦᑎᒍ 
ᑎᑎᖅᑲᐃᑦ. ᖁᔭᓐᓇᒦᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑑᑐ. 
 
ᑑᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᑐᓴᖅᑲᐅᒐᑦᑕ ᐅᐊᑦᑎᐊᕈ ᑕᕝᕙᓂ ᑲᑎᒪᓂᑦᑎᓐᓂ, 
ᒥᓂᔅᑕᐅᕙᓪᓚᐃᖅᑲᐅᔪᖏᓐᓇ ᐃᓪᓗᓕᕆᔨᕐᔪᐊᑯᓐᓄᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᑦ. 
ᐅᖃᖅᑲᐅᒻᒪᑕ ᐱᓕᕆᕕᐅᔪᖅ, ᒥᓂᔅᑕᐅᕙᓪᓚᐃᖅᑲᐅᔪᖏᓐᓇ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐳᐃᒍᖅᑎᐊᕐᒥᒐᒃᑯ ᑭᓇᐅᖅᑲᐅᒻᒪᖔᖅ, ᐃᖅᑲᓇᐃᔭᖅᑎᑖᕋᔪᓲᖑᒻᒪᑕ ᐅᕝᕙᓘᓐᓃᑦ ᓴᖅᑭᔮᑎᑦᑎᓱᖑᒻᒪᑕ 
ᐃᖅᑲᓇᐃᔮᔅᓴᓂᒃ ᐃᓪᓗᖃᖅᑎᑦᑎᒍᑎᒋᔪᓐᓇᖏᑦᑕᖏᓐᓂᒃ ᑭᓯᐊᓂ ᐃᓱᒪᒋᓪᓗᒍ ᐃᓪᓗᑭᔅᓴᕐᓂᖅ ᑕᒫᓂ, 
ᐊᔭᐅᖅᑕᐅᖃᑦᑕᖅᓯᒪᕕᐅᑎᒻᒪᑕ ᐱᓕᕆᕕᐅᔪᓄᑦ ᐱᓕᕆᕕᐊᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᔪᓯᒋᐊᖁᔭᐅᓪᓗᑎᒃ 
ᓴᖅᑭᔮᖅᑎᑦᑎᓗᑎᓪᓗ ᐃᖅᑲᓇᐃᔮᔅᓴᓂᒃ ᐃᓪᓗᔅᓴᑕᖃᓐᖏᒃᑲᓗᐊᖅᑲᑦ ᐅᕝᕙᓘᓐᓃᑦ ᐃᓪᓗᔅᓴᑕᖃᕋᓗᐊᖅᑲᑦ 
ᑕᐃᒃᑯᓄᖓ ᐱᓇᓱᐊᕐᓂᐊᖅᑐᓄᑦ. 
 
ᖃᐅᔨᒍᒪᔪᖓᓕ ᐊᒻᒪᓗ ᐱᒻᒪᕆᐅᕙᓪᓚᐃᒻᒪᑦ ᖃᐅᔨᒍᑦᑕ, ᑕᐃᒃᑯᐊ ᐃᖅᑲᓇᐃᔮᔅᓴᐃᑦ ᐃᓐᓄᔅᓯᒪᓕᖅᑲᑦ? 
ᐱᔾᔪᑎᒋᓪᓗᒍ ᐃᓐᓄᔅᓯᒪᓐᖏᑉᐸᑕ, ᑮᓇᐅᔭᓂᒃ ᔭᒐᓚᒃᑳᕆᑐᐃᓐᓇᓕᖅᑭᑕ ᓴᖅᑭᔮᖅᑎᑦᑎᖃᑦᑕᓂᕐᒧᑦ 
ᐃᖅᑲᓇᐃᔮᔅᓴᓂᒃ ᐃᓪᓗᖃᕈᑕᐅᔪᓐᓇᖏᑦᑐᓂᒃ? ᑭᒃᑯᑐᐃᓐᓇᐃᑦ ᐱᓇᓱᐊᖃᑦᑕᖏᑉᐸᑕ ᐃᖅᑲᓇᐃᔮᔅᓴᓂᒃ 
ᐱᔾᔪᑎᒋᓪᓗᒍ ᐃᓪᓗᖃᖅᑎᑦᑎᔪᓐᓇᖏᓐᓂᖏᑦ, ᑕᐃᒪ ᐅᑉᐱᕈᓱᒃᑲᒪ ᒥᓂᔅᑕ ᐅᖃᖅᑲᐅᒻᒪᑦ 300 ᑕᐅᓴᓐ 
ᑮᓇᐅᔭᐃᑦ ᐊᑐᖅᐸᑦᑕᖏᑦ ᓴᖅᑭᔮᖅᑎᑦᑎᓂᕐᒧᑦ ᐱᕙᓪᓕᐊᔪᑎᒍᑦ. ᑮᓇᐅᔭᓂᒃ ᔭᒐᓚᒃᑳᕆᑐᐃᓐᓇᓕᓐᖏᓇᑦᑖ 
ᓴᖅᑭᔮᖅᑎᑦᑎᖃᑦᑕᓂᒃᑯᑦ ᐃᓪᓗᖃᖅᑎᑦᑎᒍᓐᓇᖏᑦᑐᓂᒃ, ᑕᒪᒃᑯᐊ ᐃᓐᓄᖃᑦᑕᖏᑉᐸᑕᓕ ᐃᖅᑲᓇᐃᔮᔅᓴᐃᑦ? 
ᑭᐅᔭᐅᒍᓐᓇᖅᑯᖔ ᑕᒪᑐᒥᖓ. ᖁᔭᓐᓇᒦᒃ, ᐃᑦᓯᕙᐅᑕᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑑᑐ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐅᖃᐅᔾᔭᐅᓯᒪᒐᒪ ᓇᓂᓯᑦᑎᐊᖃᑦᑕᓂᑦᑎᓐᓂᒃ ᑭᒃᑯᑐᐃᓐᓇᕐᓂᒃ 
ᐃᖅᑲᓇᐃᔮᔅᓴᐅᔪᓄᑦ ᐃᓪᓗᖃᖅᑎᑦᑎᒍᑕᐅᔪᓐᓇᖏᑦᑑᒐᓗᐊᓄᑦ ᓴᖅᑭᔮᖅᑎᑕᐅᓯᒪᔪᓄᑦ ᓄᓇᓕᓐᓂᑦ. ᖁᔭᓐᓇᒦᒃ, 
ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑑᑐ. 
 
ᑑᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᐃᓱᒪᒐᒪ ᒥᓂᔅᑕ ᑐᓂᓯᔪᓐᓇᕆᐊᖓ ᑲᔪᓯᑦᑎᐊᕈᑕᐅᓯᒪᔪᓂᒃ. 
61ᐳᓴᐅᔪᓐᓇᕐᖓᑦ, 80ᐳᓴᓐᑦᓘᓐᓂᑦ 70ᐳᓴᓐᓘᓐᓃᑦ. ᑕᒪᓐᓇ ᐱᒻᒪᕆᐅᓱᒋᔭᕋ ᑐᑭᓯᒋᐊᕈᑎᔅᓴᖅ ᑕᑯᓗᒍ ᐊᒻᒪᓗ 
ᑕᑯᓂᐊᕋᑦᑕ ᐃᓐᓄᑦᑎᖃᑦᑕᕋᓗᐊᕐᒪᖔᑦᑎᒍ. 
 
ᐊᒻᒪᓗᑦᑕᐅᖅ, ᑕᑯᖃᑦᑕᖅᓯᒪᒐᒪ ᓴᖅᑭᔮᖅᑎᑕᐅᔪᓂᒃ ᐱᕙᓪᓕᐊᔪᓂᒃ ᐃᖅᑲᓇᐃᔮᔅᓴᓄᑦ ᐃᓪᓗᖃᕈᑕᐅᔪᓐᓇᔾᔮᖏᑦᑐᓂᒃ 
ᐃᓚᖏᓪᓗ ᐱᔭᕆᐊᑐᔪᕕᔾᔪᐊᕌᓘᓪᓗᑎᒃ ᐃᖅᑲᓇᐃᔮᔅᓴᐃᑦ ᐊᒻᒪᓗ ᐱᔭᕆᐊᑐᓪᓗᓂ ᓇᓂᓯᓇᓱᒋᐊᔅᓴᖅ 
ᐃᖅᑲᓇᐃᔭᖅᑎᔅᓴᓂᒃ ᐱᔪᓐᓇᕐᓂᖃᑦᑎᐊᖅᑐᓂᒃ ᑕᒪᒃᑯᓄᖓ ᐃᖅᑲᓇᐃᔮᔅᓴᓄᑦ ᓄᓇᕗᒥ. 
 
ᑭᓱᑐᐃᓐᓇᕐᒥᒃ ᒪᓕᒐᖅᑕᖃᖅᑲ ᐱᓕᕆᕕᒻᒥ ᐊᑐᖅᐸᑦᑕᖓᓐᓂᒃ ᓇᓂᓯᓂᐊᖅᑑᔮᓐᖏᑯᑦᑕ ᑕᓪᓕᒪᓂᒃ ᐱᔭᕆᐊᑐᔪᓂᒃ 
ᐃᖅᑲᓇᐃᔮᖃᕈᑕᐅᓂᐊᖅᑐᒥᒃ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᐅᒐᓗᐊᖅᑲᑦ ᐆᒪᓂᓕᓐᓂᒃ ᖃᐅᓴᖅᑎ ᐅᕝᕙᓘᓐᓃᑦ 
ᖃᐅᔨᓴᖅᑎᒻᒪᕆᒃ ᐊᓯᐊᓂᓪᓘᓐᓃᑦ ᑕᐃᒪᐃᑦᑐᒐᓚᓐᓂᒃ. ᑕᐃᒪᐃᑦᑐᒥᒃ ᓇᓂᓯᔾᔮᖏᓐᓇᑦᑕ ᓄᓇᕗᒥ. 
 
ᑕᐃᒪᓕ ᑕᐃᓐᓇ ᐃᖅᑲᓇᔮᒃᓴᐅᔪᖅ ᓴᖅᑭᔭᖅᑎᔾᔭᖏᑦᑕᕗᑦ ᑭᓯᐊᓂᓕ ᐃᓪᓗᒃᓴᖅᑕᖃᓕᖅᐸᑦ. ᖃᐅᔨᒍᒪᖅᑲᐅᔪᖓ 
ᐊᑐᐊᒐᖃᕐᒪᖓᑕ ᒪᓕᒐᖃᕐᒪᖓᑕ ᐱᓕᕆᕕᐅᔪᑦ ᐊᑐᖅᐸᒃᑕᖏᓐᓂᒃ ᓇᓕᐊᒃ ᐃᖅᑲᓇᐃᔭᖑᔪᑦ ᓴᖅᑭᑕᐅᓂᐊᕐᒪᖔᑕ. 
ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓴᔨᑎᒍᑦ): ᐄ ᐊᑐᐊᒐᖃᖅᑐᒍᑦ ᖃᓄᐃᑦᑐᑦ ᐃᖅᑲᓇᐃᔭᖑᔪᑦ ᓴᖅᑭᔭᖅᑎᑕᐅᓂᐊᕐᒪᖔᑕ. 
ᐊᑐᐊᒐᖅᑕᖃᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᒪᓕᒃᑕᐅᓱᖅ ᖃᐃᓄᑦᑐᑦ ᐃᖅᑲᓇᐃᔭᖑᔪᑦ ᓴᖅᑭᑕᐅᓂᐊᕐᒪᖔᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᔪᓯᔪᒪᕕᑦ. ᑐᑐ. 
 
ᑐᑐ: ᖁᔭᓐᓇᒦ, ᐃᒃᓯᕙᐅᑖᖅ ᐃᒃᓯᕙᐅᑖᖅ, ᒥᓂᔅᑕᐅᔪᖅ ᐊᖏᖅᐸ ᐱᑎᑦᑎᓂᐊᕐᒪᑦ ᐊᔾᔨᖏᓐᓂᒃ ᑕᐃᒃᑯᐊ ᐊᑐᐊᒐᐅᔪᑦ 
ᐊᑐᐃᓐᓇᐅᑎᑦᑎᓗᓂ ᒪᓕᒐᓕᐅᖅᑎᓄᑦ. ᖁᔭᓐᓇᒥ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐃᓱᒪᒃᓴᕐᓯᐅᓂᐊᖅᐳᖓ, ᓴᓪᓗᖑᐊᕈᓗᒃᑲᒪ. 
ᐊᑐᐃᓐᓇᐅᑎᒍᓐᓇᖅᑕᒃᑲ ᒪᓕᒐᓕᐅᖅᑎᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᔪᓯᔪᒪᕕᑦ ᐅᕝᕙᓘᓐᓃᑦ ᐱᔭᕇᖅᐱᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑕᖅ. ᐃᒡᒋᐊᕋ ᐸᓂᖅᑐᐊᓗᒻᒪᑦ. ᑭᓯᐊᓂᓕ ᐅᐃᓕᐊᒻᔅ ᑕᒪᓐᓇ 
ᓴᖅᑭᖅᑲᐅᒻᒥᔭᖑᕋ ᐱᔾᔪᑎᖃᖅᑐᖅ ᐊᐅᔭᒃᑯᑦ ᐃᓕᓐᓂᐊᖅᑎᐅᔪᓂᒃ ᐃᖅᑲᓇᐃᔭᖅᑎᑦᑎᓂᐊᕐᓂᕋᖅᑐᓂ.  

ᓇᓚᒃᑎᐊᖃᐅᓐᖏᓐᓇᒪ ᑭᓯᐊᓂᓕ ᖃᐅᔾᔨᐊᓚᖅᑲᐅᒐᒪ ᒥᓂᔅᑕᐅᔪᖅ ᐅᖃᕐᒪᑦ ᑕᒪᒃᑯᐊ ᐃᓕᓐᓂᐊᖅᑐᑦ ᐊᒻᒪᓗ 
ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒥᑦᑐᑦ ᑭᓯᐊᓂᓕ ᐊᐅᔭᒃᑯᑦ ᐃᖅᑲᓇᐃᔭᖅᑎᑕᐅᔪᓐᓇᕐᒪᑕ ᐅᑎᓚᑐᐊᖅᐸᑕ ᐃᓕᓐᓂᐊᕐᕕᒻᒧᑦ 
ᐅᑭᐊᒃᓴᒃᑯᑦ. 
 
ᓴᖅᑭᐸᓪᓕᐊᓂᐊᓕᕐᒥᑎᓪᓗᒋᑦ ᐊᐅᔭᒃᑯᑦ ᐃᖅᑲᓇᐃᔭᒃᓴᐅᔪᑦ, ᑕᒪᒃᑯᐊᑦᑕᐅᖅ Hᐊᒻᓚᒃᑯᑦ 
ᐃᖅᑲᓇᐃᔭᖅᑎᖃᕈᓐᓇᓚᕆᕙᑦ. ᐊᑕᓂ ᐃᑲᔪᑎᓂᒃ ᑐᓂᕐᕈᑎᓂᒃ ᑮᓇᐅᔭᓂᒃ ᐊᑐᐃᓐᓇᖅᑕᖃᓐᖏᑦᑐᖅ 
ᑮᓇᐅᔭᖃᕈᑎᒃᓴᐅᔪᓂᒃ ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᓂᕐᒧᑦ. ᒪᑯᐊ ᐃᓚᖏᑦ ᒥᑭᓂᕐᓴᐅᔪᑦ ᓄᓇᓕᐅᔪᑦ 
ᒐᕙᒪᒃᑯᓐᓂᑦ ᐃᖅᑲᓇᐃᔭᕐᕕᑕᕐᕕᐅᓯᒪᓐᖏᑦᑐᑦ ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᑕᒪᒃᑯᐊ 
ᐊᑐᐃᓐᓇᐅᑎᑕᐅᔪᓐᓇᕐᒥᒻᒪᖓᑕ Hᐊᒻᓚᒃᑯᓐᓄᑦ. ᑮᓇᐅᔭᖃᖅᑎᑕᐅᔪᓐᓇᖅᐸᑦ Hᐊᒻᓚᒃᑯᑦ ᐊᐅᔭᒃᑯᑦ 
ᐃᖅᑲᓇᐃᔭᓴᓄᑦ ᐃᓚᖏᓐᓂ ᓄᓇᓕᐅᔪᓂ ᒐᕙᒪᒃᑯᓐᓂᑦ ᐃᖅᑲᓇᐃᔭᕐᕕᑕᕐᕕᐅᓯᒪᓐᖏᑦᑐᓂ ᓄᓇᖏᓐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓴᔨᑎᒍᑦ): ᓇᓗᓇᐃᕐᓯᒋᐊᕈᒪᑐᐃᓐᓇᖅᑐᖓ ᐊᐅᔭᒃᑯᑦ ᐃᖅᑲᓇᐃᔭᖑᔪᓂᒃ 
ᐊᑐᐃᓐᓇᐅᓚᐅᖅᑐᓂ ᐊᕐᕋᓂ ᐊᒻᒪᓗ ᑕᒪᓐᓇ ᑲᔪᓯᓂᐊᖅᑐᓂ. ᐊᒥᓱᐊᓗᐃᑦ ᐱᓇᓱᐊᓚᐅᕐᒪᑕ ᐊᒻᒪᓗ 
ᑕᐃᒃᑯᐊ ᐃᓕᓐᓂᐊᖅᑎᐅᔪᑦ ᐃᖅᑲᓇᐃᔭᖅᐸᓪᓕᐊᓇᓱᐊᖅᑐᑦ ᒐᕙᒪᒃᑯᓐᓄᑦ. ᑭᓯᐊᓂᓕ ᐊᒥᓱᐊᓗᓚᐅᕐᒪ 
ᐱᓇᓱᐊᖅᑐᑦ ᑕᐃᒪᓕ ᑕᒪᓂ ᐊᐅᔭᒥ, ᐃᖅᑲᓇᐃᔭᖑᔪᑦ ᒪᑐᐃᖓᔪᑦ ᒐᕙᒪᒃᑯᓐᓂᑦ ᑭᓯᐊᓂᓕ  
ᑮᓇᐅᔭᖃᖅᑎᑦᑎᔪᓐᓇᔾᔭᓚᓐᖏᑦᑐᒍᑦ Hᐊᒻᓚᒃᑯᓐᓂᑦ ᐊᒻᒪᓗ ᐅᖃᖅᑲᐅᒐᒪ ᑕᒪᓐᓇ ᑲᔪᓯᑦᑎᐊᓚᐅᕐᒪᑦ ᐊᒻᒪᓗ 
ᑕᐃᒪᒃ ᑮᓇᐅᔭᖃᖅᑎᒃᑲᓐᓂᖅᐸᕗᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕙᕐᓗᒃ 
 
ᐊᕐᕚᕐᓗᒃ (ᑐᓴᔨᑎᒍᑦ) ᖁᔭᓐᓇᒥᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐅᖃᖅᐸ ᑕᒪᒃᑯᐊ ᐃᓚᖏᑦ ᓄᓇᓕᐅᔪᑦ 
ᒐᕙᒪᒃᑯᓐᓂᑦ ᐃᖅᑲᓇᐃᔭᕐᕕᐅᖏᑦᑐᑦ ᐊᐅᔭᒃᑯᑦ ᐃᓕᓐᓂᐊᖅᑎᒥᒃ ᐃᖅᑲᓇᐃᔭᖅᑎᖃᔾᔭᖏᑦᑐᑦ ᓄᓇᓕᓐᓂ 
ᒐᕙᒪᒃᑯᓐᓂᑦ ᐃᖅᑲᓇᐃᔭᕐᕕᖃᓐᖏᑐᐊᖅᐸᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓴᔨᑎᒍᑦ) ᖁᔭᓐᓇᒥᒃ, ᐃᒃᓯᕙᐅᑖᖅ. ᐊᐅᔭᒃᑯᑦ ᐱᓕᕆᐊᖑᔪᑦ ᐃᒪᐃᓐᓇᓱᐊᕐᒪᑕ 
ᐃᓚᐅᑎᑦᑎᓇᓱᐊᖅᑐᑎᒃ ᐃᓕᓐᓂᐊᖅᑎᐅᔪᓂᒃ ᐃᖅᑲᓇᐃᔭᖅᑎᑕᕐᓂᕐᒧᑦ ᒐᕙᒪᒃᑯᓐᓂᑦ ᐊᒻᒪᓗ 
ᐱᔾᔪᑎᖃᓐᖏᒻᒪᕆᑦᑐ Hᐊᒻᓚᒃᑯᓐᓂᑦ. ᑕᐃᒃᑯᓄᖓ ᓄᓇᓕᐅᔪᓄᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᕐᕕᐅᖏᑦᑐᓄᑦ 
ᐊᓯᖏᓐᓂᒃ ᐊᑐᐃᓐᓇᖅᑕᖃᓚᖅᑐᒃᓴᐅᕗᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᑐᑭᓯᔪᔭᖅᑲᐅᒐᒪ ᐅᖃᐅᓯᕐᖓᐅᑎᖏᓐᓂᒃ, ᐅᖃᖅᑲᐅᒻᒪᑦ ᑕᒪᒃᑯᐊ ᑮᓇᐅᔭᐃᑦ 
ᑐᕌᖓᒻᒪᑕ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐊᒻᒪᓗ Hᐊᒻᓚᒃᑯᑦ, ᓄᓇᓕᐅᔪᑦ ᓄᓇᓕᓐᓂ 
ᒐᕙᒪᒃᑯᑦ. ᑐᓂᓯᕙᒻᒪᑕ ᐊᑐᐃᓐᓇᐅᔪᓂᒃ ᐱᔨᑦᓯᕋᐅᑎᓂᓪᓗ ᑕᐃᒪᐃᒻᒪᑦ ᐊᐱᕆᒍᒪᔭᕋ ᒥᓂᔅᑕ ᒥᑦᓵᓄᑦ 
ᐃᓕᑕᕆᔭᐅᒍᓐᓇᕈᑏᑦ ᐊᒻᒪᓗ ᑕᐃᒃᑯᐊ ᓄᓇᓖᑦ ᐃᓚᐃᓐᓈᖅᑕᐅᓛᕐᒪᖔᑕ,  ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᓂᔅᑖ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐃᖅᑲᓇᐃᔮᑦᓴᓕᐅᕋᓱᐊᕐᓂᐊᕈᑦᑕ ᐊᓯᖏᓐᓄᑦ ᐃᖅᑲᓇᐃᔮᓄᑦ 
ᓄᓇᓕᓕᒫᓂ, ᑕᒪᓐᓇᓕ ᑲᒪᒋᔭᐅᔪᔪᖅ ᐊᐅᔭᐅᔪᔪᖅ ᐊᒻᒪᓗ ᑭᒡᒐᖅᑐᕋᓱᐊᕈᑦᑎᒍᑦ ᓄᓇᓕᓕᒫᑦ.  ᑭᓯᐊᓂᓪᓕ 
ᐃᓱᒪᓘᑎᒋᒐᑦᑎᒍ ᓄᓇᓕᑭᓐᓂᖅᓴᐃᑦ ᐃᓛᓗᖃᐃ ᐊᓯᐊᓂᒃ ᐋᖅᑭᑦᓯᔪᖃᕆᐊᖃᕐᓂᐊᖅᑲ ᐃᓕᓐᓂᐊᕈᒻᒥᒃ 

ᓯᓚᑖᓂ ᑖᑦᓱᒪ ᐊᑐᐃᓐᓇᐅᔪᓂᒃ ᐃᓕᓐᓂᐊᖅᑎᓄᑦ.  ᑖᓐᓇ ᐃᓕᓐᓂᐊᕈᑦ ᑐᕌᖓᒻᒪᑦ ᐃᓪᓕᓐᓂᐊᖅᑎᓄᑦ 
ᐃᖅᑲᓇᐃᔭᖅᑐᓄᑦ ᓄᓇᕗᑦ ᒐᕙᒪᒃᑯᖏᑕ ᐊᓪᓚᕝᕕᖏᓐᓂ.  ᐋᖅᑭᑦᓯᒐᓱᐊᕈᓐᓇᕐᒥᔪᒍᑦ.  ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. 
 
ᐊᒃᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ.  ᒥᓂᔅᑕ ᐊᐱᕆᒍᓐᓇᖅᑳ ᒥᓂᔅᑕᒥᒃ 
ᐃᓕᓐᓂᐊᖅᑐᓕᕆᓂᕐᒧᑦ ᖃᓄᖅ ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᒍᓐᓇᓛᕐᒪᖔᑕ ᓄᓇᓕᓐᓂ 
ᒐᕙᒪᖃᖅᕕᖃᖏᑦᑐᓂᒃ ᐅᕝᕙᓘᓐᓃᑦ ᐃᖅᑲᓇᐃᔮᑦᓴᖅᑕᖃᖏᑦᑐᓂᒃ.  ᒫᓐᓇᕈᓘᓕᖅᑐᖅ ᐃᓕᓐᓂᐊᖅᑐᑦ 
ᐊᐅᔭᖅ ᓄᖅᑲᑲᐃᓐᓇᓛᓕᕐᒥᒻᒪᑕ ᑕᐃᒃᑯᐊᓗ ᑮᓇᐅᔭᐃᑦ ᐊᑐᓕᓛᖅᑐᑎᒃ ᐄᐳᕈ 1ᒥ.  
ᑮᓇᐅᔭᖅᓯᐊᕆᐊᖃᓪᓚᕆᒃᑲᑦᑕ ᐃᓛᖃᐃ ᐅᓗᐊᓂᒃ ᐃᓕᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᖅᑐᓕᕆᔨᒃᑯᓂᓪᓘᓐᓃᑦ ᑮᓇᐅᔭᑦᓴᖃᖁᓪᓗᒋᑦ ᐃᓕᓐᓂᐊᖅᑏᑦ ᐊᒻᒪᓗ ᐊᖏᖅᑕᐅᒃᑲᕐᓗᒋᑦ 
ᑮᓇᐅᔭᓕᕆᓂᕐᒧᑦ ᑲᑎᒪᔨᓄᑦ.  ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ.  ᐅᖃᖃᑎᒋᑦᓯᐊᕈᓐᓇᖅᑕᒃᑲ 
ᐃᖅᑲᓇᐃᔭᖃᑎᒃᑲ ᐊᒻᒪᓗ ᓄᓇᓕᑭᓐᓂᖅᓴᓂ ᐃᓛᖃᐃ ᐅᖁᒪᐃᓐᓂᓂᐊᖅᕕᓂ ᐆᒪᔪᕐᓂᐊᖅᑎᒃᑯᓐᓂᓗ, 
ᐊᔭᐅᕈᓐᓇᖅᑐᒍᑦ ᐃᖅᑲᓇᐃᔭᖁᓗᒋᑦ ᐃᓕᓐᓂᐊᖅᑏᑦ ᐊᐅᔭᖅ.  ᓄᓇᓕᓕᒫᑦ ᐊᒥᓱᓂᒃ 
ᐱᓇᓱᐊᖅᑐᑕᖃᔾᔮᖏᒻᒪᑕ ᑭᓯᐊᓂ ᑕᐃᒪ ᓄᓇᓕᑭᓐᓂᖅᓴᐃᑦ ᐃᓚᒋᔭᐅᒍᓐᓇᕐᒥᔪᑦ ᑕᕝᕙᓂ ᐃᓕᓐᓂᐊᕈᒻᒥ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐊᐱᕆᔪᖃᕐᐸᓪᓚᐃᓚᐅᖅᑐᖅ ᖃᑦᓯᐅᓛᕐᒪᖔᑕ 
ᐃᖅᑲᓇᐃᔮᑦ ᐊᑐᐃᓐᓇᐃᑦ ᐃᓕᓐᓂᐊᖅᑎᓄᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑖ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ.  ᓄᓇᕗᒥ 140ᖑᔪᑦ.  
ᐅᖓᑖᓅᒐᓛᓛᖅᐸᓪᓚᐃᔪᑦ.  ᒫᓐᓇᐅᔪᖅ 44ᖑᔪᑦ ᐃᓕᓐᓂᐊᖅᑏᑦ ᐊᖏᔪᖅᑳᖃᕐᕕᓂ ᕿᑭᖅᑖᓗᒻᒥ, 32 
ᕿᑭᖅᑖᓘᑉ ᐊᓪᓚᕝᕕᖏᓐᓂ, 32 ᑭᕙᓪᓕᐅᑉ ᐊᓪᓚᕝᕕᖏᓐᓂ ᐊᒻᒪᓗ 32 ᕿᑎᕐᒥᐅᑦ ᐊᓪᓚᕝᕕᖏᓐᓂ.  
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᓄᓇᓕᐅᔪᑦ, ᓄᓇᓕᐅᔪᑦ ᖃᐅᔨᒃᑲᖅᑕᐅᓂᐊᖅᑳᑦ 32 
ᐃᖅᑲᓇᐃᔮᔅᓴᑦ ᒪᑐᐃᖓᓂᐊᖅᑯᑦ ᕿᑭᖅᑖᓪᓗᒻᒥ, ᑭᕙᓪᓕᐊᕐᒥ, ᐃᖃᓗᑦᑑᑦᑎᐊᖅ, ᒐᕙᒪᒃᑯᑦ 
ᐊᖏᔪᖄᖃᕐᕕᖏᑦ ᐊᓪᓚᕝᕕᐅᔪᑦ 32-ᓂᑦ ᐃᖅᑲᓇᐃᔮᔅᓴᖃᑐᐃᓐᓇᕆᐊᖃᕐᖓᑕ ᓱᕐᓗ ᓴᓪᓕᑦ, ᐊᐅᓱᐃᑦᑐᖅ, 
ᖃᐅᔨᒪᓐᖏᑐᐃᓐᓇᕆᐊᖃᕐᖓᑕ ᑖᒃᑯᓂᖓ ᐊᐅᔭᒃᑯᑦ ᐃᖅᑲᓇᐃᔭᕐᕕᐅᔪᓐᓇᖅᑐᓂ ᐃᓕᓐᓂᐊᖅᑎᓄᑦ.  ᐃᒫᒃ 
ᐅᖃᕋᓱᑉᐳᖓ, ᐃᓱᒪᕗᖓ ᑕᒪᓐᓇ ᑮᓇᐅᔭᖅ ᐊᕕᑦᑐᖅᑕᐅᔪᓐᓇᕐᒪᖔᖅ ᓇᒻᒪᑦᑐᓂᑦ ᓄᓇᓕᓕᒫᓄᑦ, 
ᕼᐋᒻᒪᓚᒃᑯᑦ ᐱᖃᑕᐅᓐᖏᑉᐸᑕ, ᐃᓕᓐᓂᐊᖅᑏᑦ ᐱᔪᓐᓇᖅᑎᑕᐅᓗᑎᑦ ᐊᓯᖏᓐᓄᑦ ᐱᓕᕆᕕᐅᔪᓄᑦ ᓱᕐᓗ 
ᐸᓖᓯᒃᑯᓐᓄᑦ, ᒐᕙᒪᒃᑯᑦ ᐊᓪᓚᕝᕕᖏᓐᓄᑦ ᒪᓕᓪᓗᒍ ᐊᖏᔫᓂᖓᓄᑦ ᓄᓇᓕᐅᔫᑉ?  ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ):  ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐃᖅᑲᓇᐃᔮᔅᓴᐅᔪᑦ 
ᒪᑐᐃᖓᑎᑕᐅᓂᐊᖅᑯᑦ ᐃᓕᓐᓂᐊᖅᑎᓄᑦ, ᓯᕗᒃᑲᑕᖅᐸᓪᓚᐃᕗᒍᑦ;  ᐅᖃᐅᔾᔨᓯᒪᓂᐊᖅᑯᒍᑦ ᐱᓕᕆᕕᓕᒫᑦ 
ᒐᕙᒪᒃᑯᓐᓂ ᐃᖅᑲᓇᐃᔮᔅᓴᑕᖃᖁᓗᒋᑦ ᐃᓕᓐᓂᐊᖅᑎᓄᑦ ᐊᐅᔭᖅ.  ᐊᐱᖅᓱᓂᐊᖅᑯᒍᑦ ᐱᓕᕆᕕᓕᒫᓂᑦ 
ᖃᑦᑎᓂᑦ ᐊᐅᔭᒃᑯᑦ ᐃᖅᑲᓇᐃᔮᔅᓴᖅᑕᖃᕐᓂᐊᕐᒪᖔᑕ ᐊᒻᒪᓗᑦᑕᐅ ᒪᑐᐃᖓᑦᑎᐊᖅᑯᖓ ᐅᖃᐅᔾᔨᒋᐊᕈᒪᔪᓄᑦ 
ᐊᒻᒪᓗ ᓄᓇᓕᓕᒫᑦ ᖃᐅᔨᒃᑲᖅᑕᐅᓯᒪᔪᐃᓐᓇᐅᓗᑎᑦ ᐃᓕᓐᓂᐊᖅᑏᑦ ᓄᓇᓕᓐᓂ ᖃᐅᔨᒪᓂᐊᕐᖓᑕ ᑭᓱ 
ᐊᑐᐃᓐᓇᐅᒻᒪᖔᑕ ᒐᕙᒪᒃᑯᓐᓂ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᐊᑏᓘ?  ᐃᖅᑲᓇᐃᔭᖅᑐᓕᕆᓂᖅ.  ᒪᑉᐱᒐᖓ 4-7.  ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ 6-ᒥᓕᐊᓐ 37-ᑕᐅᓴᓐ.  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ):  ᐊᑕᐅᓯᖅ ᐊᐱᖅᑯᓯᒐ.   ᑳᓐᑐᕌᖃᕐᑎᑦᑎᓂᖅ 25 ᑕᐅᓴᓐ.  ᑕᒪᓐᓇ ᑭᓱᓪᓚᕆᒻᒨᕙ?  
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᑕᒪᓐᓇ ᐊᖏᓪᓕᕚᓪᓕᐅᔪᖅ 
ᐱᔾᔪᑎᖃᖅᑐᖅ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ):  ᑖᒃᑯᐊ ᐊᐅᔭᒃᑯᑐᐃᓐᓈᖅ ᐃᖅᑲᓇᐃᔭᖅᑎᐅᒐᔭᖅᑐᑦ, ᐱᓇᓱᐊᕈᓯᕐᒧᑦ, ᐊᑕᐅᓯᕐᒧᑦ 
ᑕᖅᑭᒧᑦ ᖃᓄᖅ ᐱᔭᐅᕙᑉᐹᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐃᖅᑲᓇᐃᔮᔅᓴᖅᑕᖃᓕᑐᐊᕋᐃᒻᒪᑦ 
ᐱᔭᕇᖅᑕᐅᑕᐅᑎᒋᒋᐊᓕᒻᒥᑦ, ᐃᖅᑲᓇᐃᔭᖅᑎᑖᖃᔭᖅᑯᒍᑦ ᐃᖅᑲᓇᐃᔭᑲᐃᓐᓇᑐᐃᓐᓇᕋᔭᖅᑐᒥᑦ.  ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᑕᒪᔾᔭᑐᐊᑦ?  ᑲᑎᑕᐅᓂᖏᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᓐᓄᑦ 6-ᒥᓕᐊᓐ 37-ᑕᐅᓴᓐ.  ᐊᖏᖅᑑᑦ? 
 
ᐃᓚᖏᑦ ᑲᑎᒪᔩᑦ:  ᐊᖏᖅᑐᑦ. 
 
 ᐃᑦᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ. ᑲᔪᓯᔪᖅ. ᐅᓐᓄᕈᒻᒥᑕᕐᓇᓯᒻᒪᑦ, ᐅᑎᕐᓂᐊᕆᕗᒍᑦ 6:30-ᑉᐸᑦ. 
 
>>ᑲᑎᒪᔨᕋᓛᑦ ᓄᖅᑲᑲᐃᓐᓇᓚᐅᖅᐳᑦ 5:55ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 6.33 ᐅᓐᓄᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᐱᔭᕇᕋᑦᑕ ᒪᑉᐱᒐᖅ 4ᒥ-7ᒧᑦ.  ᒪᑉᐱᕐᓗᒍ.  ᒥᓂᔅᑕ ᑐᖏᓕᐊᑕ 
ᐃᑲᔪᖅᑎᖓᑦ ᐊᒻᒪᓗ ᓄᓇᓕᓐᓂ ᐊᐅᓚᑦᑎᓂᖅ.  ᑲᑎᑦᑐᒋᑦ ᐊᐅᓚᑦᑎᓃᒃ ᐊᒻᒪᓗ ᐋᖅᑭᐅᒪᑎᑦᑎᓂᖅ 3-
ᒥᓕᐊᑦ 4-ᑕᐅᓴᑦ ᑮᓇᐅᔭᑦ.  ᐊᐱᖅᑯᑎᒃᓴᑦᕙ  ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᓱᖅᑯᐃᑦᑎᐊᕈᒪᔪᖓ ᐱᔾᔪᑎᖃᖅᑐᒧᑦ ᒥᓂᔅᑕ 
ᑐᖏᓕᐊᑕ ᐃᑲᔪᖅᑎᖓᑦ ᐊᒻᒪᓗ ᓄᓇᓕᓐᓂ ᐊᐅᓚᑦᑎᓂᕐᒧᑦ.  ᓇᓪᓕᐊᑦ ᓄᓇᓕᐅᔪᖅ ᐊᐅᓚᑦᑎᒻᒪᑦ 
ᑕᒪᔅᓱᒥᖓ ᐊᐅᓚᑦᑎᓂᐅᔪᒥᒃ ᐊᒃᑐᖅᓯᒪᔪᓂᒃᕙ  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ. 
 
ᒥᓂᔅᑕ ᐲᑕ ᕿᓚᒡᕙᖅ (ᑐᓵᔨᑎᒍᑦ):  ᓴᐅᒥᓐᓃᑦᑐᖅ, ᑖᒻᓴᓐ ᒥᓂᔅᑕ ᑐᖏᓕᐊᑕ ᐃᑲᔪᖅᑎᒋᒐᒃᑯ ᐊᒻᒪᓗ 
ᓄᓇᓕᓐᓂ ᐊᐅᓚᑦᑎᓂᕐᒧᑦ ᕿᑭᖅᑖᓗᒻᒧᑦ, ᑭᕙᓪᓗᕐᒧᑦ ᕿᑎᕐᒥᐅᓄᓪᓗ ᓄᓇᓕᐅᔪᓂᒃ ᑲᒪᔪᖅ.  ᑖᒃᑯᐊ 
ᓄᓇᓕᓐᓂ ᐊᐅᓚᑦᑎᓂᐅᔪᕐᒧᑦ ᑲᒪᒋᔭᐅᓲᖑᕗᑦ ᐊᓪᓚᕝᕕᐊᑕ ᑐᕌᕐᕕᖓᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᑕᒪᐃᓐᓄᑦ ᓄᓇᓕᓐᓂ ᑲᒪᓲᖑᕙ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᕿᓚᒡᕙᖅ. 
 
ᒥᓂᔅᑕ ᐲᑕ ᕿᓚᒡᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᐄ’, ᐊᕕᒃᑐᖅᓯᒪᔪᓅᖓᔪᖅ ᐊᒻᒪᓗ 
ᑭᒡᒐᖅᑐᐃᓪᓗᑎᒃ ᓄᓇᖏᓐᓂ.  ᐃᓛᒃᑯᑦ ᐊᕕᒃᑐᖅᓯᒪᔪᓂᒃ ᐊᐅᓚᑦᑎᕙᑉᐳᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᐃᑲᔫᓯᐊᑦ ᐋᓐᓂᖅᑐᓄᓪᓗ.  ᖁᕝᕙᕆᐊᖅᓯᒪᒻᒪᑕ 1-
ᒥᓕᐊ 754-ᑕᐅᓴᑦ ᑮᓇᐅᔭᖅᑎᒍᑦ.  ᐅᑯᓄᖓᐅᕙᑦ ᐊᕕᒃᑐᖅᓯᒪᔪᓄᑦ ᓄᓇᓕᐅᔪᓄᓪᓘᓐᓃᑦ?  ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᒥᓂᔅᑕ ᕿᓚᒡᕙᖅ. 
 
ᒥᓂᔅᑕ ᐲᑕ ᕿᓚᒡᕙᖅ (ᑐᓵᔨᑎᒍᑦ):  ᖁᕝᕙᕆᐊᖅᓯᒪᕗᖅ ᐃᖅᑲᓇᐅᔭᖅᑎᑖᖅᑲᐅᓄᒃ ᒪᕐᕉᓐᓄᒃ ᐊᒻᒪᓗ 
ᑮᓇᐅᔾᔭᒃᓵᖏᓐᓄᑦ ᐃᑲᔫᓯᐊᖏᓐᓄᓪᓗ ᒪᓕᑦᑐᒋᑦ ᐃᖅᑲᓇᐃᔭᖅᑐᓄᑦ ᐊᖏᕈᑎᐅᔪᖅ.  ᑕᕝᕙ 
ᖁᕝᕙᕆᐊᕆᔾᔪᑎᒋᕚ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐊᐱᖅᑯᑎᒃᓴᒃᑲᓐᓂᖅᑕᖃᖅᐸ.  ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᒥᓂᔅᑕᐅᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᐱᕆᔪᒪᕙᕋ, 
ᑕᒪᒃᑯᐊ ᐱᓕᕆᐊᕆᓪᓗᒋᑦ ᐊᕕᒃᑐᖅᓯᒪᔪᑦ, ᕿᑭᕐᒥᐅᑦ, ᑭᕙᓪᓕᐊᖅ, ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐊᓪᓚᕝᕕᖃᐅᕐᒪᑕ ᐱᓕᒻᒪᒃᓴᖅᑐᓂᒃ, ᐃᖅᑲᓇᐃᔭᖅᓯᓐᓈᖅᑐᑎᒃ ᐱᓕᒻᒪᒃᓴᖅᑐᑎᒃ ᐱᓕᕆᐊᖃᕐᒪᑕ ᑖᒃᑯᓇᓂ 
ᐊᒻᒪᓗ ᑖᒃᑯᐊ ᐃᖅᑲᓇᐃᔭᖃᑎᒋᕙᑉᐱᒋᑦ ᐊᕕᒃᑐᖅᓯᒪᔪᓂᒃ ᐃᖅᑲᓇᐃᔭᖅᑐᑦ.  ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐊᕐᕚᓪᓗᒃ.  ᒥᓂᔅᑕ ᕿᓚᒡᕙᖅ. 
 
ᒥᓂᔅᑕ ᐲᑕ ᕿᓚᒡᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᑖᒃᑯᐊ 
ᐃᖅᑲᓇᐃᔭᖃᑎᒋᔭᕆᐊᖃᖅᐸᒃᑲᑦᑎᒍ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ ᑕᐃᒫᑎᒍᑦ ᐃᑲᔪᖃᑎᒌᒃᐳᒍᑦ ᐊᒻᒪᓗ  

ᐱᓕᕆᖃᑎᒋᕙᒃᑐᒋᑦ ᐊᒻᒪᓗ ᐊᓯᖏᓐᓄᓪᓕ ᓄᓇᓕᐅᔪᓄᒃ ᐊᓪᓚᕝᕕᖃᐅᖅᑐᓄᑦ ᑐᕌᖅᑕᕐᕕᐅᔪᓄᑦ, ᑕᒫᓂ 
ᕿᑭᖅᑖᓗᒻᒥ ᑭᕙᓪᓕᕐᒥᓗ, ᐊᔾᔨᒌᙱᓐᓂᖃᕐᒪᑎᒃ ᑖᒃᑯᐊᒃ ᓄᓇᓕᓐᓂ ᐊᐅᓚᑦᑎᓂᕐᒧᑦ ᐱᔾᔪᑎᒋᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓱᓕᒃᑲᓐᓂᖅ.  ᒥᓂᔅᑕ ᑐᖏᓕᐊᑕ ᐃᑲᔪᖅᑎᖏᑦ, ᓄᓇᓕᓐᓂ ᐊᐅᓚᑦᑎᓃᑦ, 
ᑲᑎᒃᑐᒋᑦ ᐊᐅᓚᑦᑎᓃᑦ ᐋᖅᑭᐅᒪᑎᑦᑎᓃᓪᓗ, 3-ᒥᓕᐊ 4-ᑕᐅᓴᑦ ᑮᓇᐅᔭᑦ.  ᐊᖏᖅᐱᓯ.  ᑲᔪᓯᔪᖅ. 
 
ᐃᖅᑲᓇᐃᔮᑦ ᖃᐅᔨᓴᖅᑕᐅᓂᖏᑦ ᐊᒻᒪᓗ ᐱᓕᕆᕝᕕᐅᔪᑦ ᐋᖅᑭᒃᓯᒪᓂᖏᑦ, ᑲᑎᒃᑐᒋᑦ ᐊᐅᓚᑦᑎᓃᑦ 
ᐋᖅᑭᐅᒪᑎᑦᑎᓃᓪᓗ, 759 ᑕᐅᓴᑦ ᑮᓇᐅᔭᑦ.  ᑮᓇᐅᔭᓕᕆᔨᐅᔪᑦ ᑐᓴᖅᑎᓚᐅᕋᑦᑎᒍᑦ ᐅᓂᒃᑳᓕᐊᖑᔪᖅ 
ᐱᐊᓂᒃᓯᒪᙱᒻᒪᑦ ᐊᒻᒪᓗ ᐊᕐᓇᓗᑲᐃᑦ ᐃᖅᑲᓇᐃᔮᖃᕐᒪᑕ, ᐊᔾᔨᒌᓂᒃ ᐊᑭᓕᖅᑐᐃᓂᐅᔪᑦ 
ᐊᑐᓕᖅᑎᑕᐅᓯᒪᒻᒪᑕ.  ᐅᖃᖅᓯᒪᒻᒪᑕ ᑕᕝᕙᓂ ᐊᑐᓕᖅᑎᑦᑎᓂᕐᒥᒃ ᐊᑭᕋᖅᑐᙱᓪᓗᑎᒃ ᐃᖅᑲᓇᐃ.ᔭᖃᕐᓂᕐᒧᑦ 
ᖃᐅᔨᓴᕐᓂᖅ ᐊᑐᖅᑕᐅᕙᒃᑐᖅ. 
 
ᐱᒋᐊᓚᐅᖅᑐᒍᑦ 1999-ᖑᑎᓪᓗᒍ.  ᖁᔭᓐᓇᒦᒃ. 
 
ᒥᓂᔅᑕ ᐲᑕ ᕿᓚᒡᕙᖅ (ᑐᓵᔨᑎᒍᑦ):  ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓱᓕᒃᑲᓐᓂᖅ.  ᒥᓂᔅᑕ ᑐᖏᓕᐊᑕ ᐃᑲᔪᖅᑎᖏᑦ, ᓄᓇᓕᓐᓂ ᐊᐅᓚᑦᑎᓃᑦ, 
ᑲᑎᒃᑐᒋᑦ ᐊᐅᓚᑦᑎᓃᑦ ᐋᖅᑭᐅᒪᑎᑦᑎᓃᓪᓗ, 259-ᑕᐅᓴᑦ ᑮᓇᐅᔭᑦ.  ᑲᔪᓯᔪᖅ. 
 
ᐃᓄᐃᑦ ᐃᖅᑲᓇᐃᔮᖅᑖᖁᓪᓗᒋᑦ ᐸᕐᓇᒍᑎᐅᔪᖅ. ᑲᑎᒃᑐᒋᑦ ᐊᐅᓚᑦᑎᓃᑦ ᐋᖅᑭᐅᒪᑎᑦᑎᓃᓪᓗ, 3-ᒥᓕᐊᑦ 
449-ᑕᐅᓴᑦ ᑮᓇᐅᔭᑦ.  ᐊᖏᖅᑐᐃᓐᓇᐃᑦ.  ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):  ᑖᒃᑯᐊ ᑳᓐᑐᕌᒃᑦ-ᓕᑦ ᐱᔨᒃᑎᕋᕐᓂᕐᒧᑦ, 1-ᒥᓕᐊᑦ 983-ᑕᐅᓴᑦ ᑮᓇᐅᔭᑦ.  
ᓱᖅᑯᐃᑦᑎᐊᕈᒪᕗᖓ.  ᐋᓐᓂᖅᑐᖃᖅᑐᒥᓂᐅᑎᓪᓗᒍ ᑮᓇᐅᔭᖅᑖᕐᓂᐅᔪᑦ ᐃᑲᔫᓯᐊᓪᓗ, 899-ᖑᒻᒪᑕ.  
ᖃᓄᐃᒃᑐᓂᒃ ᑳᓐᑐᕌᒃᑦ-ᓂᒃ ᐅᖃᐅᓯᖃᕋᑦᑕ.  ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᕿᓚᒡᕙᖅ. 
 
ᒥᓂᔅᑕ ᐲᑕ ᕿᓚᒡᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᑕᒪᓐᓇ ᐊᐱᖅᑯᑎᒋᔭᐃᑦ 
ᑐᕌᖅᑎᓐᓂᐊᕋᒃᑯ ᑐᖏᓕᒪ ᐃᑲᔪᖅᑎᐊᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᑖᒻᓴᓐ. 
 
ᑖᒻᓴᓐ:  ᖁᔭᓐᓇᒦᒃ, ᐃᒃᓯᕙᐅᑕᖅ.  ᖁᕝᕙᕆᐊᕐᓂᐅᔪᖅ ᐃᒪᓐᓇᑎᒋ 1.221 ᒥᓕᐊᑦ ᑮᓇᐅᔭᑦ ᐊᔾᔨᖃᕐᒪᑕ 
ᐊᒥᓲᓂᖏᓐᓂᒃ ᓄᑖᕐᒧᑦ ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᕙᓪᓕᐊᓂᖏᓐᓄᒃ ᐸᕐᓇᒍᑎᒧᑦ ᐱᓕᕆᐊᒧᑦ 
ᐱᒋᐊᓛᖅᑐᑎᒃ ᑕᒫᓂᐸᓗᒃ ᐄᐳᕈ 2002, ᑖᒃᑯᐊ ᐃᖅᑲᓇᐃᔮᓄᑦ ᐋᖅᑭᒃᓯᒪᔪᖅ ᕿᒥᕐᕈᔭᐅᓂᖅ, 
ᖁᕝᕙᕆᐊᖅᑎᑦᑎᓂᖅ ᒥᓂᔅᑕ ᑐᖏᓕᐊᑕ ᐃᑲᔪᖅᑎᖏᓐᓂᒃ ᐱᕙᓪᓕᐊᓂᐅᔪᑦ, ᑖᒃᑯᐊᓕᒫᑦ ᒥᓂᔅᑕ 
ᑐᖏᓕᐊᑕ ᐃᑲᔪᖅᑎᖏᑦ ᐃᓛᒃᑯᑦ ᐱᓕᕆᕝᕕᐅᔪᓄᐊᖓᕗᑦ. 
 

 



ᐱᖓᔪᐊᑦ, ᒪᐃ 15, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

1097 

ᑖᒃᑯᐊᓕ ᐊᐅᓚᑦᑎᓂᕐᒧᑦ ᐱᔨᑦᓯᕋᕐᓂᕐᒧᑦ ᑭᓇᒃᑯᑐᐃᓐᓇᕐᒧᑦ ᐃᓕᓐᓂᐊᒐᒃᓴᐅᔪᖅ ᑖᒃᑯᑎᒎᓇ ᑳᕈᑕ 
ᐃᓕᓐᓂᐊᕐᕕᐊᓗᑎᒍᑦ ᐊᒻᒪᓗ ᖃᐅᔨᓴᖅᑕᐅᓂᖏᑦ ᐃᖅᑲᓇᐃᔮᒃᓴᑦ ᓇᓗᓇᐃᔭᖅᓯᒪᓂᖏᑦ 
ᖃᐅᔨᒪᓇᖅᑎᐊᖅᑎᓂᖃᖅᐳᖅ ᐱᓕᕆᕝᕕᐅᔪᑦ ᐊᕝᕙᐃᕆᐊᖅᑎᑦᑎᒻᒪᑕ ᐃᓕᓐᓂᐊᕐᓂᕐᒧᑦ 
ᓄᖅᑲᖓᑎᑦᑎᓂᐅᔪᓂᒃ ᐊᒻᒪᓗ ᓇᓗᓇᐃᖅᓯᓗᑎᒃ ᐃᑲᔫᓯᖃᕈᓐᓇᖅᑐᓂᒃ ᐃᓕᓐᓂᐊᖅᓯᒪᓂᑦᑎᒍᑦ 
ᐃᖅᑲᓇᐃᔮᖏᑦ ᐱᓕᕆᑦᑎᐊᕈᓐᓇᖁᓪᓗᒋᑦ.  ᖁᔭᓐᓴᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᑖᒃᑯᐊ ᑳᓐᑐᕌᒃᑦ-ᖃᕐᓂᕐᒧᒃ ᐱᔨᑦᓯᕋᕐᓂᕐᒧᑦ 
ᑐᕌᖓᓂᖃᕐᒪᑕ ᓄᓇᓕᐅᔪᓄᑦ.  ᑖᒃᑯᐊ ᓄᓇᓕᐅᔪᑦ ᐊᑐᓲᖑᕙᑦ ᑖᒃᑯᓂᖓ ᑮᓇᐅᔭᓂᒃ ᒪᓕᒃᑐᒋᑦ ᑳᓐᑐᕌᒃᑦ-
ᖃᕐᓂᕐᒧᑦ ᐱᔨᑦᓯᕋᕐᓂᐅᔪᒧᑦ?  ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᕿᓚᒡᕙᖅ. 
 
ᒥᓂᔅᑕ ᐲᑕ ᕿᓚᒡᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᑖᓐᓇ ᑮᓇᐅᔭᑦ ᐋᖅᑭᒃᑕᐅᓯᒪᔪᑦ ᑭᓪᓕᖓ 
ᐊᑐᖅᑕᐅᒐᔭᖅᐳᖅ ᐱᕚᓪᓖᒍᓐᓇᖁᓪᓗᒋᑦ ᐋᖅᑭᒃᓱᐃᓗᑎᓪᓗ ᐊᑐᖅᑕᐅᖁᕙᒃᑐᒥᒃ ᐃᓄᐃᑦ 
ᐃᖅᑲᓇᐃ.ᔭᖅᑖᖅᑎᑕᐅᓂᖏᓐᓄᑦ ᐸᕐᓇᒍᑎᐅᔪᒧᑦ ᐊᒻᒪᓗ ᐊᑐᓕᖅᑎᑕᐅᓗᓂ ᐸᕐᓇᒍᑎᐅᔪᖅ ᐊᒻᒪᓗ ᑖᒃᑯᐊ 
ᐊᖓᔪᖅᑳᑦ ᐱᓕᕆᒻᒪᒃᓴᖅᑎᑕᐅᓂᖏᓐᓄᒃ ᐃᓕᓐᓂᐊᒐᒃᓴᐅᔪᓄᑦ.  ᐊᒻᒪᓗ ᐃᓕᑦᑐᖅᑎᑕᐅᓇᓱᒃᑎᓪᓗᒋᑦ 
ᐃᖅᑲᓇᐃᔭᓕᕋᑖᖑᔪᑦᐊᒻᒪᓗᒃᑕᐅᖅ, ᓴᖅᑮᔪᓐᓇᒃᑲᓐᓂᕈᓐᓇᖁᓪᓗᑕ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᓂᒃ ᐊᒻᒪᓗ 
ᐃᓄᒃᑎᑐᑦ ᐅᖃᕆᐅᖅᓴᓂᕐᒧᑦ.  ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐃᒃᑲᕐᕆᐊᓗᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᕿᓚᒥᑯᓗᒃ ᐊᒻᒪᓗ ᑭᖑᓪᓕᖅᐸᕆᓕᖅᑕᕋ 
ᐊᐱᖅᑯᑎᒐ.  ᑖᓐᓇ 1-ᒥᓕᐊᑦ ᑮᓇᐅᔭᑦ ᑕᐅᑐᒃᑐᒋᑦ ᑮᓇᐅᔭᑦ ᐅᓂᒃᑳᓕᐊᕆᓯᒪᔪᑦ ᑕᕝᕙᓂ ᑳᓐᑐᕌᒃᑦ-
ᖃᕐᓂᕐᒧᑦ ᐱᔨᑦᓯᕋᕈᑎᐅᔪᑦ, ᐃᓕᒃᓯᖕᓃᓐᖔᕐᒪᑕ ᐃᓕᓐᓂᐊᕐᓂᓕᕆᔨᒃᑯᓐᓂ ᐃᓕᒃᓯᓃᓗ ᓴᖅᑭᓲᖑᓪᓗᑎᑦ.  
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᕿᓚᒡᕙᖅ. 
 
ᒥᓂᔅᑕ ᐲᑕ ᕿᓚᒡᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᐋᒡᒐ, ᑲᒪᓲᖑᔪᒍᑦ ᑲᓐᑐᕌᒃᑦ-ᖃᕐᓂᕐᒧᑦ 
ᐱᔨᑦᓯᕋᕈᑎᐅᔪᓂᑦ, ᓴᓇᔪᓕᕆᔨᒃᑯᑦ ᐃᑲᔪᖅᐸᒃᐹᑎᒍᑦ.  ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᐊᓯᐊᓂᒃ ᐊᐱᖅᑯᑎᖃᕐᓂᐊᖅᑐᖓ ᐅᐊᑦᑎᐊᕈᒃᑲᓐᓂᖅᓯ 
ᑭᓯᐊᓂᓕ ᓱᖅᑯᐃᑦᑎᐊᒃᑲᓐᓂᕈᒪᔪᖓ ᒪᑉᐱᒐᕐᒥᒃ 4-ᒥ 10-ᒧᑦ, ᐊᓪᓕᕐᒥᒃ ᑎᑎᕋᖅᓯᒪᔪᑦ 
ᐊᕕᒃᑐᖅᑕᐅᓯᒪᓂᖏᓐᓂᒃ ᓇᓗᓇᐃᖅᑦᓯᓯᒪᒻᒪᑦ (ᑐᓵᔨᑎ�ᒍᕈᓐᓃᖅᑐᖅ) ᐃᓕᓐᓂᐊᕐᓗᑎᒃ ᐱᓕᒻᒪᒃᓴᕐᓂᖅ 
ᐱᕙᓪᓕᐊᓂᕐᒧᑦ, ᐊᔾᔨᐅᙱᑦᑐᒥᒃ ᐱᓕᒻᒪᒃᓴᕐᓂᖅ (ᑐᓵᔨᑎᒍᑦ) ᒪᑉᐱᒐᖓᓐᓂ 4-ᒥ 11-ᒧᑦ ᑕᐃᒪᓐᓇᒃᓴᐃᓐᓇᖅ 
ᑕᐃᔭᐅᓂᖃᕐᒥᒻᒪᑦ, ᐃᓱᒪᕗᖓ ᖃᓄᐃᒃᑐᒥᒃ ᐊᔾᔨᒌᙱᓐᓂᖃᕐᒪᖔᑕ ᑖᒃᑯᓂᖓ ᒪᕐᕉᖕᓂᒃ.  ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᕿᓚᒡᕙᖅ. 
 
ᒥᓂᔅᑕ ᐲᑕ ᕿᓚᒡᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᒪᑉᐱᒐᕐᒥᒃ 4-9 ᑎᑭᑦᑐᒍ 4-11 
ᐊᔾᔨᒌᙱᓐᓂᖏᓐᓂᒃ ᐊᐱᖅᑯᑎᖃᖅᑐᑎᑦ.  ᖁᔭᓐᓴᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᑕᕝᕙᓂ ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᒐᓱᐊᕐᓂᖏᓐᓄᒃ 
ᐸᕐᓇᒍᑎᒥ, 4-10-ᒥ, ᑭᖑᓪᓕᕐᒥᒃ ᑎᑎᕋᖅᓯᐅᓯᒪᔪᑦ ᐊᕕᒃᑯᖅᓯᓂᖏᓐᓂᒃ ᐅᖃᐅᓯᖃᕐᒪᑕ ᐱᓕᒻᒪᒃᓴᕐᓂᕐᒧᑦ, 
ᐱᓕᒻᒪᒃᓴᕐᓂᕐᒧᑦ ᖃᐅᔨᓴᕐᓃᑦ, ᐃᓕᓐᓂᐊᕈᑎᓄᑦ ᐱᕙᓪᓕᐊᑎᑦᑎᓂᕐᒥᒃ, ᐅᖃᐅᓯᖃᕐᒥᒻᒪᑕᓗ ᑮᓇᐅᔭᑦ 
ᐋᖅᑭᒃᑕᐅᓯᒪᓂᖏᖕᓄᑦ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᓂᒃ.  ᑖᒃᑯᐊ ᖃᓄᖅ ᐊᔾᔨᒌᙱᓚᑦ ᐱᓕᒻᒪᒃᓴᕐᓂᕐᒧᑦ ᐊᒻᒪᓗ 
ᐱᕙᓪᓕᐊᓂᕐᒧᑦ ᒪᑉᐱᒐᑉ ᑭᖑᓂᐊᓂᒃ?  ᖁᔭᓐᓇᒦ,ᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᕿᓚᒡᕙᖅ. 
 
ᒥᓂᔅᑕ ᐲᑕ ᕿᓚᒡᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᒪᑉᐱᒐᒃᑲ ᐋᖅᑭᒃᓱᖅᑎᐊᖅᓯᒪᙱᒻᒪᑕ.  
ᑖᒻᓴᓐ ᑭᐅᖁᓂᐊᕋᒃᑯ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐊᑏ ᑖᒻᓴᓐ. 
 
ᑖᒻᓴᓐ:  ᖁᔭᓐᓇᒦᒃ, ᐃᒃᓯᕙᐅᑕᖅ.  ᐊᔾᔨᒌᙱᓐᓂᕆᓗᐊᖅᑕᖓ 4-10-ᒦᒃᑐᖅ ᐸᐃᑉᐹᖅ ᑐᕌᖓᓂᖃᕐᒪᑦ ᐃᓄᐃᑦ 
ᐃᖅᑲᓇᐃᔮᖅᑖᖅᑎᑕᐅᓴᓱᐊᕐᓂᖏᓐᓪᓄᒃ ᐸᕐᓇᒍᑎᒥ.  ᑖᒃᑯᐊ ᑮᓇᐅᔭᐅᔪᑦ ᐊᑐᖅᑕᐅᕙᒻᒪᑕ ᑖᒃᑯᓄᖓ 
ᐃᑲᔫᓯᐊᖅᐸᒃᑐᓄᑦ (ᓄᓇᖃᖅᑳᖅᑐᒥᓂᐅᔪᓄᑦ).  ᐱᓕᒻᒪᒃᓴᕐᓂᕐᒧᑦ ᐱᕙᓪᓕᐊᓂᐅᔪᖅ 4-11-ᒦᒃᑐᖅ 
ᑐᕌᖓᓂᖃᖅᐳᖅ ᑖᒃᑯᓄᖓ ᑮᓇᐅᔭᑦ ᐋᖅᑭᒃᑕᐅᓯᒪᔪᓄᑦ ᑕᒪᐃᓐᓄ ᓄᓇᕗᑦ ᒐᕙᒪᖓᓄᑦ ᐃᖅᑲᓇᐃᔭᖅᑎᓕᒫᓄᑦ.  
ᑖᒃᑯᐊ ᐃᖅᑲᓇᐃᔭᖅᑎᓕᒫᖑᔪᑦ ᓄᓇᕗᑦ ᒐᕙᒪᖓᓐᓄᑦ ᐃᓅᙱᑦᑑᒐᓗᐊᓄᑦ ᐱᓕᒻᒪᒃᓴᕈᑎᒃᓴᐅᕗᑦ ᑮᓇᐅᔭᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐅᐃᓕᐊᒻᔅ. 
 
ᐅᐃᓕᐊᒻᔅ:  ᖁᔭᓐᓴᒦᒃ, ᐃᒃᓯᕙᐅᑕᖅ.  ᑕᒪᓐᓇ ᑲᔪᓯᑎᑕᒥᓂᐅᔪᒃᓴᐅᔫᒐᓗᐊᖅ ᑭᓯᐊᓂᓕ 
ᓱᖅᑯᐃᒃᑲᓐᓂᕈᒪᒐᒪ ᑕᕝᕙᓂᒃᓴᐃᓐᓇᖅ ᒪᑉᐱᒐᕐᒥᒃ.  ᑳᓐᑐᕌᒃᑦ ᐱᔨᑦᓯᕋᖅᑕᐅᓂᖏᑦ 1-ᒥᓕᐊᑦ 983-ᑕᐅᓴᑦ 
ᐊᒻᒪᓗ 58-ᑕᐅᓴᑦ ᑮᓇᐅᔭᑦ ᐊᑭᖃᖅᑎᑕᐅᔪᑦ ᐊᑭᓕᐅᑎᒥᓂᐅᔪᓪᓗ, ᑕᐃᒪᓕᖃᐃ ᐊᐱᕆᑲᐃᓐᓇᕈᒪ ᑖᒃᑯᐊᒃ 
ᖃᓄᖅ ᐊᔾᔨᒌᙱᑎᒻᒪᖔᑎᒃ, ᐊᑭᖃᖅᑎᑕᐅᔪᑦ ᐊᑭᓕᐅᑎᒥᓃᑦ ᐊᒻᒪᓗ ᐊᑭᓕᐅᑎᒥᓂᑐᐃᓐᓇᐃᑦ ᑳᓐᑐᕌᒃᑦ 
ᐱᔨᑦᓯᕋᖅᑕᐅᓂᖏᓐᓄᒃ ᐊᒻᒪᓗ ᑭᓇᒃᑯᑦ ᑳᓐᑐᕌᒃᑦ-ᖃᖅᑎᑉᐱᓯᐅᒃ ᑕᒪᓐᓇ ᐃᓄᐃᑦ 
ᐃᖅᑲᓇᐃᔮᖅᑖᖅᑎᑕᐅᓇᓱᐊᖁᓪᓗᒋᑦ ᐸᕐᓇᒍᑎᐅᔪᖅ?  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᕿᓚᒡᕙᖅ. 
 
ᒥᓂᔅᑕ ᐲᑕ ᕿᓚᒡᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᑭᐅᖁᓂᐊᖅᐸᕋ ᑖᒻᓴᓐ. 
 
ᑖᒻᓴᓐ:  ᐄ’, ᐃᒃᓯᕙᐅᑕᖅ.  ᓱᖅᑯᐃᑦᑎᐊᕈᒪᕙᕋ ᐃᓱᒫᓘᑎᒋᔭᐅᔪᖅ, ᐅᖃᒃᑲᓐᓂᖁᓂᐊᖅᐸᕋ ᐊᐱᖅᑯᑎᖓᓂᒃ 
ᑐᑭᓯᒃᑎᐊᕈᓐᓇᖁᓪᓗᖓ.  ᖁᔭᓐᓴᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐅᐃᓕᐊᒻᔅ. 
 
ᐅᐃᓕᐊᒻᔅ:  ᖁᔭᓐᓇᒦᒃ, ᐃᒃᓯᕙᐅᑕᖅ.  ᑖᓐᓇ ᐊᑕᐅᓯᖅ ᐊᐱᖅᑯᑎᒋᓂᐊᖅᐸᕋ, ᑳᓐᑐᕌᒃᑦ ᑲᒪᒋᔭᐅᓂᖏᑦ, 
ᑭᓇᒃᑯᑦ ᑳᓐᑐᕌᒃᑦ-ᖃᑎᒋᓯᒪᒋᓯᐅᒃ ᑕᒪᓐᓇ ᑲᒪᒋᔭᐅᔪᓐᓇᖁᓪᓗᒍ ᐃᓄᐃᑦ 
ᐃᖅᑲᓇᐃᔮᖅᑖᖅᑎᑕᐅᓇᓱᐊᕐᓂᕐᖏᓐᓄᒃ ᐸᕐᓇᒍᑎᐅᔪᖅ?  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᑖᒻᓴᓐ. 

ᑖᒻᓴᓐ:  ᖁᔭᓐᓇᒦᒃ, ᐃᒃᓯᕙᐅᑕᖅ.  ᑕᕝᕙᓂ ᑳᓐᑐᕌᒃᑦ ᑲᒪᒋᔭᐅᓂᖏᑦ ᑖᒃᑯᐊ 1-ᒥᓕᐊ 983-ᑕᐅᓴ ᑮᓇᐅᔭᑦ 
ᓇᓗᓇᐃᔭᕋᑖᒃᑎᐊᖅᑕᕗᑦ.  ᑮᓇᐅᔭᖃᖅᑎᑕᐅᓂᖏᑦ ᐃᖅᑲᓇᐃᔮᑦ ᐋᖅᑭᒃᑕᐅᓯᒪᓂᖏᑕ ᕿᒥᕐᕈᔭᐅᖃᑦᑕᕐᓗᑎᒃ, ᒥᓂᔅᑕ 
ᑐᖏᓕᐊᑕ ᐃᑲᔪᖅᑎᖏᑦ ᐱᓕᒻᒪᒃᓴᖅᑕᐅᓂᖏᑦ, ᐊᒻᒪᓗ ᐱᕙᓪᓕᐊᑎᑦᑎᓇᓱᐊᕐᓃᒃ, ᐊᐅᓚᑦᑎᓂᕐᒧᑦ ᐱᓕᕆᐊᖅ 
ᐃᓕᓐᓂᐊᒐᒃᓴᐅᖅᑦ, ᐊᒻᒪᓗ ᐅᖃᖅᑲᐅᒐᒪ ᖃᐅᔨᓴᖅᑕᐅᓗᑎᑦ ᐃᖅᑲᓇᐃᔮᑦ ᓇᓗᓇᐃᖅᑐᖅᓯᒪᔭᖏᑦ.  ᐊᒻᒪᓗᑦᑕᐅᖅ 
ᕿᓂᕐᓗᑎᒃ ᑮᓇᐅᔭᓂᒃ ᐊᖓᔪᖅᑳᖑᔪᓄᑦ ᐱᕙᓪᓕᐊᕐᓂᕐᒧᑦ ᐱᓕᕆᐊᕐᒥᒃ 15 ᓄᓇᖃᖅᑳᖅᓯᒪᔪᑦ, 12 ᓄᓇᖃᖅᑳᖅᓯᒪᔪᑦ 
ᓇᓗᓇᐃᖅᑕᐅᔭᕆᐊᓖᑦ ᓂᕈᐊᖅᑕᐅᓗᑎᒃ ᐱᓕᒻᒪᒃᓴᖅᑎᑕᐅᓗᑎᓪᓗᓗ. ᐊᖓᔪᖅᑳᙳᕈᓐᓇᖁᓪᓗᒋᑦ. 
 
ᑕᐃᓐᓇᓕ ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᓇᓱᐊᕐᓂᖏᓐᓄᒃ ᐱᓕᕆᐊᖑᔪ ᐊᑐᓕᖅᑎᑕᐅᓂᖓᓄᒃ ᐸᕐᓇᒍᑎᐅᔪᖅ, 
ᐃᖅᑲᓇᐃᔭᖅᑏᑦ ᐃᓕᑦᑐᖅᑎᑕᐅᔪᓐᓇᕐᓂᖏᑦ ᐃᓕᓐᓂᐊᖅᑎᑕᐅᓗᑎᓪᓗ ᐱᖅᑯᓯᕐᒥᒃ ᐃᓄᒃᑎᑐᑦ ᐅᖃᕆᐅᖅᓴᓂᖏᒥᒃ, 
ᑖᒃᑯᐊ ᑲᒪᒋᔭᐅᕗᑦ ᑳᓐᑐᕌᒃᑦ-ᑖᖅᑎᑦᑎᓂᕐᒧᑦ.  ᐱᓕᕆᔪᒻᒪᕆᐊᓘᕙᒃᑲᑦᑕ ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᓇᓱᐊᕐᓂᖏᓐᓄᒃ 
ᐱᓕᕆᐊᖑᔪᕐᒥᒃ ᐱᓕᕆᕝᕕᑎᓐᓂ ᐃᖅᑲᓇᐃᔭᖅᑏᑦ ᐱᓕᒻᒪᒃᓴᖅᑎᑕᐅᓪᓗᑎᒃ ᐱᕚᓪᓕᕈᓐᓇᖅᑎᑕᐅᓇᓱᐊᖅᑐᑎᓪᓗ, ᐊᒻᒪᓗ 
ᖃᑯᑎᒃᑯᑦ ᑳᒃᑐᕌᒃᑦ-ᑕᖃᓲᖑᒻᒪᑕ ᐊᑭᒃᑐᕋᐅᑕᐅᓂᕐᒧᑦ ᓴᖅᑭᑕᐅᓲᖑᓪᓗᑎᑦ RFP-ᒧᑦ ᐃᓚᖏᓐᓄᒃ ᑎᑎᖅᓯᒪᔪᓄᑦ 
ᐸᐃᑉᐹᕐᒥ.  ᑕᐃᒪᐃᒻᒪᑦ ᐃᓚᖏᑦ ᑖᒃᑯᓄᙵᓲᖑᕗᑦ ᖃᐅᔨᒋᐊᖅᑎᓄᑦ ᐅᐸᓗᖓᐃᔭᖅᑕᐅᖁᓪᓗᒋᑦ ᑖᒃᑯᐊ ᐸᐃᑉᐹᑦ  
ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᓇᓱᐊᕐᓂᖏᓐᓄᒃ ᐱᓕᕆᐊᖑᔪᒧᑦ.  ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐅᐃᓕᐊᒻᔅ. 
 
ᐅᐃᓕᐊᒻᒡ:  ᖁᔭᓐᓇᒦᒃ, ᐃᒃᓯᕙᐅᑕᖅ.  ᐊᑭᒋᔭᐅᔪᑦ ᐊᑭᓕᖅᑕᐅᓗᑎᒃ ᐊᒻᒪᓗ ᐊᑭᓕᐅᑕᐅᑐᐃᓐᓇᖅᑐᑦ, ᖃᓄᐃᒃᑐᓄᑦ 
ᐊᑐᖅᐸᒃᑲᔅᓯ ᐊᑭᒋᔭᐅᔪᑦ ᐊᑭᓕᖅᑕᐅᓗᑎᒃ ᐊᒻᒪᓗ ᐊᑭᓕᐅᑕᐅᑐᐃᓐᓇᖅᑐᓄᑦ?  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᑖᒻᓴᓐ. 
 
ᑖᒻᓴᓐ:  ᖁᔭᓐᓴᓇᒥᒃ, ᐃᒃᓯᕙᐅᑕᖅ.  ᐃᓚᖏᑦ ᐊᑭᓕᐅᑕᐅᔭᕆᐊᓕᐅᔪᑦ, ᐃᒃᓯᕙᐅᑕᖅ ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ 
ᐃᓄᒃᑎᑐᑦ ᐅᖃᐅᓯᕐᒥᒃ ᐊᑐᖅᑕᐅᓲᖑᕗᑦ ᐃᓄᓐᓄ ᐊᒻᒪᓗ ᖃᓪᓗᓈᓄᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ.  
ᐃᓚᖏᑦ ᑕᕝᕗᙵᒃᑕᑲᐅᑎᒋᓲᖑᕗᑦ ᓄᓇᕗᑦ ᓯᓚᒃᑐᓴᕐᕕᒻᒧᑦ.  ᐃᖅᑲᓇᐃᔭᕆᐊᓕᕋᑖᖑᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᓄᒃᑎᑐᑦ ᐃᓕᓐᓂᐊᕆᐊᖃᓲᖑᒻᒪᑕ  
ᐅᖃᕆᐅᖅᓴᒐᓱᐊᕈᓐᓇᖁᓪᓗᒋᑦ ᐊᕐᕌᒍ ᓯᕗᓪᓕᖅᐹᒥᒃ ᐃᖅᑲᓇᐃᔭᕆᐊᙵᕐᓂᖏᓐᓂᒃ.  ᑕᐃᒪᐃᒻᒪᑦ ᐊᑭᓕᐅᑕᐅᔪᑦ 
ᐃᑲᔫᑎᖃᓲᖑᕗᑦ ᑖᒃᑯᓄᖓ ᐃᓕᓐᓂᐊᒐᒃᓴᐅᔪᓄᑦ.  ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐊᕐᕚᓗᒃ, ᒪᒥᐊᓇᖅ, ᐅᐃᓕᐊᒻᔅ. 
 
ᐅᐃᓕᐊᒻᒡ:  ᒪᒥᐊᓇᖅ.  ᒪᓕᑦᑐᒋᑦ ᐱᓕᕆᕝᕕᐅᔪᑉ ᐱᓕᕆᐊᖏᑕ ᓈᓴᖅᑕᐅᓯᒪᓂᖏᑦ ᐃᓚᒋᐊᕈᑎᐅᔪᑦ ᒐᕙᒪᑐᖃᒃᑯᓐᓂ 
ᑮᓇᐅᔭᖃᖅᑎᑕᐅᔪᑦ ᑖᒃᑯᓄᖓ ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᓇᓱᐊᕐᓂᖏᓐᓄᒃ ᐱᓕᕆᐊᖑᔪᕐᒧᑦ ᐱᒋᐊᕐᕕᒃᓴᖃᕐᒪᑦ 
2003 ᐊᒻᒪᓗ 2004 ᐊᕐᕌᒎᖕᓂᒃ, ᖃᑦᑎᓂᒃ ᐊᑐᕋᔭᖅᐱᓯ ᐊᒻᒪᓗ ᑭᓱᒧᑦ ᐊᑐᖅᑕᐅᒐᔭᖅᐸᑦ?  ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᕿᓚᒡᕙᖅ. 
 
ᒥᓂᔅᑕ ᐲᑕ ᕿᓚᒡᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᑭᐅᔪᓐᓇᙱᓐᓇᒃᑭᑦ ᑕᒪᔅᓱᒪ ᒥᒃᓵᓄᑦ 
ᐋᔩᖃᑎᒌᓇᓱᐊᕐᒪᑕ ᓱᓕ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐊᕐᕚᓗᒃ. 
 
ᐊᕐᕚᓗᒃ:  ᖁᔭᓐᓇᒦᒃ, ᐃᒃᓯᕙᐅᑕᖅ.  ᓇᓗᓇᕐᒪᑦ ᒫᓐᓇ ᐅᖃᐅᓯᕆᓇᓱᐊᕐᓗᒍ ᑭᓯᐊᓂᓕ ᐊᕝᕙᖓᓂᒃ ᐱᐊᓂᒃᓯᒪᒍᔅᓯ 
ᐋᔩᕋᖃᑎᒌᓐᓂᕐᒥᒃ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᖅᑎᑕᐅᓇᓱᐊᕐᓂᕐᒧᑦ  
ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᓇᓱᐊᕐᓂᖏᓐᓄᒃ ᐱᓕᕆᐊᖑᔪᒧᑦ.  ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᕿᓚᒡᕙᖅ. 
 
ᒥᓂᔅᑕ ᐲᑕ ᕿᓚᒡᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᑕᒪᓐᓇ ᓄᑖᖑᓂᖓᓄᒃ ᐱᓕᕆᐊᖅ 
ᐱᒋᐊᕋᑖᖅᑐᒥᓂᐅᓪᓗᑕᓗ, ᑕᐃᒪᐃᒻᒪᑦ ᓇᓗᓇᖅᐳᖅ ᐱᔭᕇᓕᕐᒪᖔᑦᑕᓘᓐᓃᑦ ᖃᓄᐃᓕᖓᒻᒪᖔᑦᑕᓘᓐᓃᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐊᕐᕚᓗᒃ. 
 
ᐊᕐᕚᓗᒃ:  ᖃᖓ ᐃᓱᓕᕝᕕᒃᓴᖃᖅᐱᓯ ᐋᔩᕋᖃᑎᒌᓛᖅᐱᓯ ᑮᓇᐅᔭᖅᑖᕋᓱᐊᕐᓂᕐᒧᑦ?  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᕿᓚᒡᕙᖅ. 
 
ᒥᓂᔅᑕ ᐲᑕ ᕿᓚᒡᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᒪᒥᖓᑉᐳᖓ, ᐃᒃᓯᕙᐅᑕᖅ.  
ᐊᐱᖅᑯᑎᐅᔪᒧᑦ, ᓇᓗᓕᖁᔨᙱᓐᓇᒪ ᑭᓇᑐᐃᓐᓇᕐᒥᒃ ᑭᓯᐊᓂᓕ ᑭᐅᔪᓐᓇᙱᓐᓇᒪ ᐊᐅᓚᑦᑎᔨᒃᑯᓐᓄᑦ 
ᒐᕙᒪᓕᕆᔨᒃᑯᓐᓄᓪᓗ.  ᖁᔭᓐᓴᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᑲᔪᓯᒃᑲᓐᓂᕈᒪᕕᓯ?  ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᓇᓱᐊᕐᓂᖏᓐᓄᒃ ᐸᕐᓇᒍᑎ.  
ᑲᑎᒃᑐᒋᑦ ᐊᐅᓚᓕᐅᔪᑦ ᐋᖅᑭᒪᑎᒃᑎᓃᓪᓗ 3-ᒥᓕᐊ 449-ᑕᐅᓴ ᑮᓇᐅᔭᑦ.  ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᐅᖃᑕᐅᔪᑦ:  ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐊᑭᕋᖅᑐᖅᑐᑦ.  ᑲᔪᓯᔪᖅ.  ᒪᑉᐱᕐᓗᒍ.  ᐃᖅᑲᓇᐃᔭᖅᑐᓕᕆᔨᒃᑯᑦ.  
ᐊᕕᒃᑐᖅᓯᒪᓂᖓᑕ ᓇᐃᓈᖅᑕᐅᓯᒪᓂᖓᑦ ᐅᓂᒃᑳᓕᐊᖅ.  ᐱᓕᒻᒪᒃᓴᐃᓂᖅ ᐊᒻᒪᓗ ᐱᕙᓪᓕᐊᑎᑦᑎᓂᖅ.  
ᑲᑎᒃᑐᒋᑦ ᐊᐅᓚᓂᐅᔪᑦ ᐋᖅᑭᐅᒪᑎᒃᑎᓂᕐᓗ 2-ᒥᓕᐊ 130-ᑕᐅᓴᑦ ᑮᓇᐅᔭᑦ.  ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᐊᐱᖅᑯᑎᒪ ᐃᓚᖓᑦ ᒪᑉᐱᒐᕐᒦ ᓯᕗᓂᐊᓃ 
ᓇᓗᓇᐃᖅᓯᓯᒪᒻᒪᑦ ᐱᓕᒻᒪᒃᓴᐃᓂᕐᒥᒃ ᐱᕙᓪᓕᐊᑎᑦᑎᓂᕐᒻᒥᓪᓗ.  ᐱᓕᕆᖃᑎᒌᖕᓂᕐᒥᒃ ᐱᓕᕆᕝᕕᐅᔪᓂᒃ 
ᐱᓕᒻᒪᒃᓴᕐᓗᑎᒃ ᐱᕙᓪᓕᐊᓂᕐᒧᓪᓗ ᐱᓕᕆᐊᕐᒥᒃ. 
 
ᐃᖅᑲᓇᐃᔭᖅᑎᐅᔪᓄᑦ ᐃᓄᒃᑎᑐᑦ ᐅᖃᕈᓐᓇᙱᑦᑎᐊᒻᒪᕆᒃᑐᓄᑦ ᑕᐃᑲᓂ ᐃᓕᓐᓂᐊᖅᑎᑕᐅᓲᖑᕙᑦ 
ᐃᓄᒃᑎᑐᑦ?  ᑕᕝᕙᓂᓗ ᐅᖃᖅᓯᒪᒻᒪᑦ ᐃᖅᑲᓇᐃᔭᖅᐅᔪᑦ ᐃᓕᓐᓂᐊᕐᓗᑎᒃ ᖃᓄᐃᖁᓇᒋᑦ ᐱᓕᕆᐊᖅ, 
ᐃᓕᓐᓂᐊᖅᓯᒪᔭᕆᐊᓕᑉ ᐃᖅᑲᓇᐃᔮᕆᔭᐅᔪᑦ ᐱᕙᓪᓕᐊᑎᑕᐅᓂᖏᑦ. 
 
ᑕᔅᕝᕙᓂ ᑳᓐᑐᕌᒃᑦ-ᖃᕐᓂᐅᔪᓂᒃ ᐊᑭᓕᐅᑕᐅᔪᓂᓪᓗ.  ᑖᒃᑯᐊ ᐊᑭᓕᕈᑎᐅᔪᑦ ᐊᑭᓕᐅᑕᐅᑐᐃᓐᓇᖅᑐᓪᓗ 
ᐊᒥᓲᓂᖅᓴᐅᒻᒪᑕ ᓯᕗᓂᕆᖅᑲᐅᔭᖓᓐᓂ ᒪᑉᐱᒐᕐᒥᒃ.  ᐃᓱᒪᒐᒪᓕ ᒥᓂᔅᑕᐅᔪᖅ ᐊᔾᔨᖐᙱᓐᓂᖏᓐᓂᒃ 
ᐅᖃᐅᓯᖃᒃᑲᓐᓂᑲᐃᓐᓇᖅᐸᑦ?  ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ. 
 
ᒥᓂᔅᑕ ᐲᑕ ᕿᓚᒡᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᒪᑉᐱᒐᖓᓐᓂ ᐱᓕᒻᒪᒃᓴᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᓪᓗ, ᑐᕌᖓᓂᖃᕐᒪᑕ ᓄᓇᕗᑦ ᒐᕙᒪᖓᓐᓄ ᐃᖅᑲᓇᐃᔭᖅᑎᓄᑦ.  ᓯᕗᓂᐊᓂᓕ 
ᒪᑉᐱᒐᕐᒥᒃ ᑐᕌᖓᓂᖃᖅᐳᑦ ᓄᓇᖃᖅᑳᖅᑐᒥᓂᐅᔪᓄᑦ.  ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᐊᓯᖏᑦ?  ᐊᕐᕚᓗᒃ. 
 
ᐊᕐᕚᓗᒃ:  ᖁᔭᓐᓇᒦᒃ, ᐃᒃᓯᕙᐅᑕᖅ.  ᐅᐊᑦᑎᐊᕈ ᐅᖃᖅᑲᐅᒐᕕᑦ ᐊᐅᓪᓛᖅᑕᒥᓂᐅᔪᑦ ᑮᓇᐅᔭᑦ 
ᐊᒥᓲᓂᕋᖅᑕᒥᓂᕆᓪᓗᒋᑦ ᓴᖅᑭᔮᖅᑎᑕᐅᒃᑲᓐᓂᕈᓐᓇᖁᓪᓗᒋᑦ ᐃᖅᑲᓇᐃᔮᖑᔪᑦ ᐊᒻᒪᓗ ᑕᒪᓐᓇ 
ᑲᔪᓯᓂᖃᑦᑎᐊᕈᓐᓇᖅᑐᒥᓂᐅᓪᓗᓂ, ᑭᓯᐊᓂᓕ ᐋᖅᑭᐅᒪᑎᓐᓂᖓᑦ ᖁᔅᕙᐹᓪᓕᖅᓯᒪᒻᒪᑦ 31-ᐳᓴᓐᑎᒥ 
ᑕᔅᕗᖓ 28-ᐳᓴᓐᑎᒧᑦ ᑕᐃᒪᓐᓇ ᐅᖃᖅᐸᓪᓚᐃᖅᑲᐅᒐᕕᑦ, ᐃᖅᑲᐅᒪᒃᑎᐊᕐᓂᕈᒪᐃᓛᒃ.  ᐱᒋᐊᙵᕐᓂᖓᑦ 
ᒪᑉᐱᒐᕐᒥᒃ ᓇᓗᓇᐃᖅᓯᓯᒪᒻᒪᑦ, ᓯᕗᓕᐅᖅᑎᐅᓂᕐᒧᑦ ᐱᓕᕆᐊᖑᔪᑦ ᐃᑲᔪᖅᑐᕈᓐᓇᖁᓪᓗᒋᑦ 
ᐱᕚᓪᓕᕈᓐᓇᖁᓪᓗᒋᓪᓗ ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔭᑦᑎᐊᕈᓐᓇᕐᓂᖏᓐᓄᑦ.  ᑕᒫᓂᐸᓗᒃ ᐊᑐᕋᑦᑕ 
ᑮᓇᐅᔭᓂᒃ 718-ᑕᐅᓴᑦ ᑖᔅᓱᒧᖓ, ᐅᔅᕙᓘᓐᓃᑦ ᐃᓚᖓᓐᓄᑦ.  ᑐᑭᖃᖅᐸᓕ ᑕᒪᓐᓇ ᑲᔪᓯᓂᖃᑦᑎᐊᙳᒻᒪᑦ?  
ᑐᑭᓯᒐᒪ ᑕᒪᓐᓇ ᓯᕗᓕᐅᖅᑎᐅᓂᕐᒧᑦ ᐃᑲᔪᖅᑐᖅᑕᐅᓂᖏᑦ ᑲᔪᓯᖅᓱᖅᑕᐅᓂᖏᓐᓄᓪᓗ ᐃᓚᒋᔭᕐᔪᐊᕆᔮᕐᒪᒍ 
ᐋᖅᑭᐅᒪᑎᒃᑎᓂᕐᒧᑦ ᐱᓕᕆᐊᕐᒥᒃ. 
 
ᑕᒪᓐᓇ ᐃᓱᒫᓘᑎᒋᓪᓗᒍ ᐊᑐᖅᑕᐅᔪᖅ, ᑐᑭᖃᖅᐸ ᐱᔪᓐᓇᑦᑎᐊᙱᒻᒪᑦ ᑲᔪᓯᓂᖃᑦᑎᐊᙱᒻᒪᑦ, 
ᕿᒥᕐᕈᔭᐅᒃᑲᓐᓂᕆᐊᖃᕐᒪᑦ, ᐊᓯᔾᔨᖅᑕᐅᓗᓂᓗ ᐅᕝᕙᓘᓐᓃᑦ ᐊᐅᓚᓂᖓ ᐊᓯᐊᒍᑦ ᐊᐅᓚᓂᖃᕐᓗᓂ, 
ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᑐᓵᑦᓱᒍ ᐊᐱᖅᑯᑏᑦ, ᑐᓴᑦᓯᐊᕋᑖᖅᑕᒋᑦ ᑭᓯᐊᓂ 
ᑐᑭᓯᙱᑕᕋ ᐊᐱᖅᑯᑏᑦ. ᑕᐃᒪᐃᒻᒪᑦ ᑭᐅᖁᓂᐊᖅᑲᕋ ᑐᖏᓕᕋ ᒥᓂᔅᑕᐅᓂᕐᒧᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ ᐃᑦᓯᕙᐅᑖᖅ. ᐱᔭᕆᐊᑐᔪᖅ ᐊᐱᖅᑯᑎ ᑭᐅᒋᐊᖓ. ᐃᓕᓐᓂᐊᕐᓂᐅᔪᑦ 
ᑲᔪᓯᑦᓯᐊᖃᑦᑕᕆᐊᖏᑦ ᐃᓱᒪᒋᔭᒃᑲ. ᐊᒥᓱᑦ ᐃᓅᓐᓇᑎᐅᙱᑉᐸᑕ ᐃᓄᑦᑎᑐᑦ ᐅᖃᕈᓐᓇᖏᑦᑐᑦ 
ᐃᖅᑲᓇᐃᔭᖅᑎᖁᑎᕗᑦ ᒐᕙᒪᒃᑯᖏᓐᓂ ᓄᓇᕗᑦ ᐃᓕᓐᓂᐊᖃᑦᑕᐸᓪᓕᐊᔪᑦ. ᐃᓕᑉᐸᓪᓕᐊᔪᑦ ᐱᔭᕆᐊᑭᑦᑐᓂᒃ 
ᐅᖃᐅᓯᕐᓂᒃ. ᐃᓚᖓ ᑖᑦᓱᒪ ᑮᓇᐅᔭᐅᑉ ᐊᑐᖅᑕᐅᖃᑦᑕᓲᖑᒻᒥᔪᖅ ᐱᕚᓪᓕᕆᐊᕐᓂᕐᒧᑦ, ᐊᓯᖏᓐᓄᑦ 
ᐃᓕᓐᓂᐊᕐᓂᐅᔪᑦ ᒐᕙᒪᒃᑯᑦ ᓄᓇᕗᒻᒥ ᐃᖅᑲᓇᐃᔭᖅᑎᖏᑕ ᐃᓕᓐᓂᐊᕈᓐᓇᖅᑕᖏᓐᓄᑦ.  
 
ᐊᒻᒪᓗ ᑐᓂᓯᖃᑦᑕᓲᖑᒻᒥᔪᒍᑦ ᓄᓇᕗᒻᒥ ᐃᖅᑲᖅᑐᐃᓂᓕᕿᔨᒃᑯᓐᓄᑦ ᐊᑭᑦᓯᕋᖅ ᒪᓕᒐᓕᐅᖅᑎᐅᓂᕐᒥᒃ 
ᐃᓕᓐᓂᐊᕐᓂᕐᒧᑦ. ᑕᐃᒪᐃᒻᒪᑦ ᐊᐱᖅᑯᑏᑦ ᑭᐅᓗᒍ ᑲᔪᓯᓚᖓᕙᓪᓚᐃᔪᑦ ᐃᓕᓐᓂᐊᕐᓂᐅᔪᑦ ᑭᓯᐊᓂ 
ᐱᕚᓪᓕᕐᓂᐊᕆᐊᖏᑦ ᓂᕆᐅᓇᖅᑐᑦ. ᒐᕙᒪᒃᑯᑦ ᐱᕈᖅᐊᓪᓕᐊᑎᓪᓗᒋᑦ ᐊᒻᒪᓗ ᐃᖅᑲᓇᐃᔭᕐᕕᕈᕈᑦᑕ 
ᐃᖅᑲᓇᐃᔭᕈᒪᔪᓄᑦ ᑕᑯᓛᖅᐸᓪᓚᐃᔭᓯ ᐸᐸᑦᓯᒍᓐᓇᕐᓂᕗᑦ ᐃᖅᑲᓇᐃᔭᖅᑎᓂᒃ ᑲᔪᓯᑦᓯᐊᓛᖅᑐᑦ 
ᐃᖅᑲᓇᐃᔭᖅᑏᓪᓗ ᒪᑭᑕᓂᖅᓴᐅᓕᕐᓗᑎᒃ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ 
 
ᐊᕐᕚᓪᓗᒃ: ᖁᔭᓐᓇᒧᒃ ᐃᑦᓯᕙᐅᑖᖅ. ᒪᑭᑕᓕᐅᒥᓛᖅᑐᖃᐃ ᐃᖅᑲᓇᐃᔭᖅᑎᓅᖓᓂᖓ ᐊᒻᒪᓗ 
ᐸᐸᑦᓯᒍᓐᓇᕐᓂᖅ ᐃᖅᑲᓇᐃᔭᖅᑎᓂᒃ ᓯᕗᓂᑦᑎᓐᓂᒃ ᑭᓯᐊᓂ ᓄᑖᖑᒐᑦᑕ, ᓄᑖᖑᓪᓗᓂ ᒐᕙᒪ ᐊᒻᒪᓗ 
ᐊᐅᓚᔾᔭᒋᐊᕐᓂᖏᑦ ᓄᓇᕗᒻᒥ ᑐᙵᕕᖓᒃᑯᑎᑐᑦ ᐃᖅᑲᓇᐃᔮᑦᓴᐃᑦ ᒐᕙᒪᒃᑯᑦ ᓯᓚᑖᓐᓂ ᑕᒪᑦᓱᒥᖓ 
ᑕᐃᒪᐃᑎᑦᓯᓚᕿᒻᒪᑕ. ᑭᓯᐊᓂᓕ, ᑐᓴᕈᒪᒐᔭᕐᑕᕋᓕ ᕿᒥᕐᕈᓕᕈᑦᓯ ᐸᐸᑦᓯᒍᓐᓴᕐᓂᕐᒧᑦ ᐊᐅᓚᔾᔭᒋᐊᕐᓂᐅᔪᓂᒃ 
ᐱᖃᓯᐅᔾᔨᒐᔭᕆᐊᑦᓯ ᐃᖅᑲᓇᐃᔭᖅᑐᐃᓐᓇᕐᓂᒃ ᓅᒍᒪᓯᒪᔪᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ, ᐊᖓᔪᖅᑲᐅᑎᓃᑦᑐᑦ 
ᐅᕝᕙᓘᓐᓃᑦ ᐊᓪᓚᕕᒻᒥ ᐃᖅᑲᓇᐃᔭᑏᑦ ᐃᓱᒪᖃᖅᓯᒪᔪᑦ ᓄᓇᕗᑦ ᒐᕙᒃᒪᑯᖏᓐᓂᒃ ᕿᒪᐃᒋᐊᑦᓴᖅ, 
ᐱᖃᓯᐅᑎᒐᔭᖅᑭᓯᐅᒃ ᕿᒥᕐᕈᓂᐅᔪᒥ ᐃᓕᑦᓯᓐᓄᖅ ᐅᖃᕈᓐᓇᖁᓪᓗᒋᑦ ᐊᑐᖅᓯᒪᔭᒥᓂᒃ ᖃᓄᖅ 
ᐃᓱᒪᖃᓕᕐᒪᖔᕐᒥᒃ ᐅᓪᓗᒥ ᐊᒻᒪᓗ ᖃᓄᖅ ᐃᓱᒪᖃᓚᐅᕐᒪᖔᑕ ᐃᑉᐸᑦᓴᖅ. ᖁᔭᓐᓇᒦᒃ ᐃᑦᓯᕙᐅᑖᖅ. 

ᐃᖅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅᑕ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᐄ, ᐊᐱᖅᑯᑕᐅᔪᖅ ᐅᖃᐅᓯᔪᔪᖅ 
ᑲᑎᒪᕕᒻᒥ ᐃᓚᒍᑦᓯᐅᔾᔨᒋᐊᖃᕐᒪᖔᕐᒪ ᐃᓘᓐᓈᒍᑦ ᐃᖅᑲᓇᐃᔭᖅᑎᓂᒃ ᑐᑭᓯᓂᐊᕐᓗᑕ ᖃᓄᖅ 
ᐃᖅᑲᓇᐃᔭᖅᑎᖁᑎᑦᑎᓐᓂᒃ ᐸᐸᑦᓯᒍᓐᓇᕐᒪᖔᑦᑕ ᐊᒻᒪᓗ ᖃᓄᖅ ᑐᑭᓯᒋᐊᒃᑲᓐᓂᕈᓐᓇᕐᒪᖔᑦᑕ 
ᐱᓇᐃᓗᑕᐅᔪᓂᒃ ᐊᑑᑎᔭᖏᓐᓂᒃ. ᐄ, ᑐᓂᓯᒪᓂᖃᖅᑐᖓ ᕿᒥᕐᕈᓂᕐᒧᑦ ᐊᒻᒪᓗ ᐊᖏᖅᓯᒪᔪᖓ 
ᕿᒥᕐᕈᒐᔭᕆᐊᖅᓴᖅ ᐸᕐᓇᐅᑎᑦᑎᓐᓂ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᓪᓗᒃ. 
 
ᐊᕐᕚᓪᓗᒃ: ᑐᓴᖃᑦᑕᕐᓯᒪᒻᒥᔪᖓ ᐃᖅᑲᓇᐃᔭᑲᐃᓐᓇᖅᑐᑦ ᐃᖅᑲᓇᐃᔮᖃᖃᑦᑕᕐᓯᒪᒋᐊᖏᑦ ᐊᕐᕌᒍᓕᒫᑉ 
ᐅᖓᑖᓄᑦ. ᑎᑎᕋᖅᓯᒪᙱᒻᒫᑦ ᐊᖏᖃᑎᒌᒍᑎᐅᑉ ᐃᓗᐊᓂ ᐊᕐᕌᒍᓕᒫᖅ ᐊᓂᒍᖅᐸᑦ, ᐊᓯᔾᔨᕆᐊᓕᒃ 
ᐅᕝᕙᓘᓐᓃᑦ ᐃᖅᑲᓇᐃᔭᐃᓐᓇᕐᓂᐊᓕᖅᑎᓪᓗᒋᑦ ᐸᐸᑕᐅᓕᕐᓗᑎᒃ ᐊᓂᓪᓗᒋᓪᓘᓐᓃᑦ, ᖃᐅᔨᒪᔪᑎᑦ, 
ᐋᖅᑮᒋᐊᖃᖅᑐᑎᑦ ᐊᕐᕌᒍ ᐊᓂᒍᖅᐸᑦ ᖃᓄᐃᓕᖓᖁᒻᒪᖔᖅᐱᐅᒃ ᑖᓐᓇ ᐃᖅᑲᓇᐃᔭᖅᑎ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐃᖅᑲᐃᑎᑦᓯᒋᐊᕈᑎ. ᑐᙵᕕᖃᖅᑐᖅ ᖃᓄᐃᑦᑑᓂᖓᓂᒃ 
ᐃᖅᑲᓇᐃᔮᑉ, ᐆᑦᑑᑎᒋᓗᒍ ᑭᖑᕙᕆᐊᕆᐊᖃᖅᐸᑦ, ᑭᖑᕙᕆᐊᕆᒋᐊᖃᕈᕕᑦ 
ᐃᖅᑲᓇᐃᔭᐃᓐᓇᕐᓂᐊᓕᖅᑎᓪᓗᒋᑦ ᐱᒍᓐᓇᖅᑐᑎᑦ ᐅᕝᕙᓘᓐᓃᑦ ᖃᓄᑭᐊᖅ ᐋᖅᑮᓗᑎᑦ. ᑐᙵᕕᖃᖅᑐᖅ 
ᖃᓄᐃᑦᑑᓂᖓᓂᒃ ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ ᐃᑦᓯᕙᐅᑖᖅ. ᐱᓇᐃᓗᑕᐅᖃᑕᐅᔪᕆᒐᒃᑯᓕ ᒐᕙᒃᒪᑯᑦ ᓄᓇᕗᒻᒥ 
ᐃᖅᑲᓇᐃᔭᖅᑎᖏᓐᓄᑦ, ᐃᓚᖏᑦ ᓂᕆᐅᑦᓯᒪᒐᓗᐊᕐᒪᑕ ᐃᓱᓕᑦᑕᕐᕕᖃᙱᑦᑐᓂᒃ ᐃᖅᑲᓇᐃᔮᖅᑖᕆᐊᑦᓴᖅ 
ᐅᕝᕙᓘᓐᓃᑦ ᑕᐃᔭᐅᔾᔪᓯᑖᕐᓗᑎᒃ. ᑕᐃᔭᐅᔾᔪᓯᖃᖅᐳᑦ ᐃᖅᑲᓇᐃᔭᑲᐃᓐᓇᕐᓂᕐᒥᒃ ᐃᓚᖏᑦ 
ᐃᖅᑲᓇᐃᔭᐃᓐᓇᖅᓯᒪᒻᒪᑕ ᓂᕆᐅᒃᑲᓗᐊᖅᓱᑎᒃ ᐃᖅᑲᓇᐃᔭᐃᓐᓇᓕᕋᔭᕆᐊᑦᓴᖅ. ᐊᒥᓱᓂᒃ  
ᐃᖅᑲᓇᐃᔭᐃᓐᓇᑎᑦᓯᒍᓐᓇᖏᓐᓂᕐᒧᑦ ᐱᔾᔪᑎᑕᖃᖅᐸᓪᓚᐃᔪᖅ ᖃᐅᔨᒪᙱᒻᒧᑦ ᖃᓄᐃᓕᖓᓂᐊᕐᒪᖔᑕ 
ᐃᖅᑲᓇᐃᔮᖏᑦ ᐃᖅᑲᓇᐃᔭᑲᐃᓐᓇᑯᑖᑦᓯᒪᓗᐊᓕᕋᐃᒐᒥᒃ, ᐊᕐᕌᒍᓕᒫᑉ ᐅᖓᑖᓄᑦ, ᓇᓗᓂᕐᒧᑦ ᐊᓯᐊᓂᒃ 
ᐃᖅᑲᓇᐃᔮᑦᓴᖅᓯᐅᓯᖃᑦᑕᕐᒪᑕ ᒪᑭᑕᑦᓯᐊᓂᖅᓴᒥᒃ ᐃᖅᑲᓇᐃᔮᑦᓴᒥᒃ ᐊᓯᖏᓐᓄᑦ ᑎᒥᐅᔪᓄᑦ. 
 
ᐅᖃᐅᓯᑦᓴᑐᐃᓐᓇᖅ ᐃᑦᓯᕙᐅᑖᖅ (ᑐᓵᔨᑎᒍᑦ) ᐅᖃᐅᓯᑦᓴᕋ ᑕᒪᓐᓇ ᐃᑦᓯᕙᐅᑖᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᓪᓗᒃ. ᐅᖃᐅᓯᑦᓴᑐᐃᓐᓇᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ ᐃᑦᓯᕙᐅᑖᖅ. ᑖᓐᓇ ᐃᖅᑲᓇᐃᔭᕐᕕᒃ ᖃᓄᐃᙱᒋᐊᒃᑲᓂᕐᓂᕐᒧᑦ, 
ᖁᕕᐊᒋᓂᖅᐹᕆᖃᑕᐅᔭᕋ. ᐊᕐᕌᓂ, ᐅᑯᐊ ᒐᕙᒪᒃᑯᑦ ᑰᑦᑐᓛᑦᓯᔪᒻᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ 
ᑲᓇᑕᒥ $700-ᑕᐅᓴᓐ ᒥᑦᓵᓃᑦᑐᓄᑦ ᖃᓄᐃᓕᖓᓕᖅᑲᓪᓕ ᑕᐃᒃᑯᐊ ᑮᓇᐅᔭᐃᑦ ᐊᒻᒪᓗ ᐅᕙᓃᑉᐸᑦ 
ᒪᑉᐱᒐᕐᒥ? ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑕᕈᑕᐃᓐᓇᔪᒐᒪ ᑕᔅᕗᖓ ᑎᒥᐅᔪᒧᑦ ᐊᕐᕌᓂ 
ᑐᖏᓕᕋ ᑭᐅᑎᓂᐊᖅᐸᕋ ᐊᐱᖅᑯᑎᓐᓃᕕᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. $700 ᑕᐅᓴᐅᓚᐅᖅᐳᑦ ᐱᔭᑦᑎᓐᓂᑦ ᒐᕙᒪᑐᖃᒃᑯᓐᓂᑦ 
ᐃᖅᑲᓇᐃᔭᕐᕕᒻᒥ ᖃᓄᐃᓐᖏᓯᐊᖅᑐᓕᕆᓂᕐᒧᑦ. ᑕᒫᓃᑉᐹ ᓇᒥᑭᐊᖅ. ᑳᓐᑐᕌᕈᑎᑕᖃᖅᐳᖅ $563 ᑕᐅᓴᓂᑦ. 
ᑕᐃᒃᑯᐊᓕᑭᐊᖅ $700 ᑕᐅᓴᓐ ᖃᓄᐃᓐᖏᓯᐊᖅᑐᓕᕆᓂᕐᒧᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᒥᓂᔅᑕᓐᖑᖃᑖᓚᐅᕋᒪ ᑖᒃᑯᓄᓐᖓ ᐊᕐᕌᓂ 
ᑭᐅᑎᓂᐊᖅᐸᕋ ᑐᖏᓕᕋ ᐊᐱᖅᑯᑎᓐᓄᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓇᓪᓕᐊᒃ, ᑐᖏᓖᑦ ᐅᕝᕙᓘᓐᓃᑦ ᑐᖏᓕᖅᐱᑦ ᑐᖏᓕᖓ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ ᐃᑦᓯᕙᐅᑖᖅ. ᐄ ᑕᐃᓐᓇ ᐊᐅᓚᓂᐅᔪᖅ ᐊᑐᔪᒧᖅ $700-ᑕᐅᓴᓐ ᒥᑦᓵᓂ ᐊᕐᕌᓂ 
ᐃᑲᔫᑕᐅᖅᓱᓂ, ᐊᑕᐅᓯᖅ ᖃᓄᐃᙱᒃᑲᓐᓂᕐᓂᕐᒧᑦ ᑐᑭᒧᐊᑦᑎᑦᓯᔨ. ᐊᐅᓪᓚᖃᑦᑕᕐᓂᖅᑕᖃᔪᔪᖅ 
ᐃᓕᓐᓂᐊᕐᓂᐅᔪᑦ ᐊᒻᒪᓗ ᐊᕕᑦᑐᖅᓯᒪᔪᓄᑦ ᐊᐅᓪᒪᖃᑦᑕᕐᓂᖅ. ᓱᓇᒃᑯᑎᑖᕆᐊᖃᔪᔪᑦ, ᐊᑭᓖᕙᑦᓱᑎᒃ 
ᐱᔨᑦᓯᕋᐅᑎᓂᒃ, ᐅᖄᓚᐅᒻᒧᑦ, ᐊᐅᓚᔾᔪᑏᑦ ᐊᑭᓕᕆᐊᓖᑦ. ᑳᑦᑐᓛᑦᓯᒪᔪᓂᒃ ᐱᔨᑦᓯᕋᐅᑎᑕᖃᔪᒻᒥᔪᖅ 
ᐃᓄᑦᑎᑑᓕᕆᓂᕐᒧᑦ. ᐃᖅᑲᓇᐃᔭᖅᑏᑦ ᒥᑦᓴᐃᓐᓄᑦ ᑐᓴᕆᐊᓂᖅ ᐊᒻᒪᓗ ᐅᖄᓚᐅᑎᒃᑯᑦ ᐃᓅᓯᓕᕆᓂᖅ. 
ᓄᓇᕗᒻᒥ ᐸᕐᓇᐅᑕᐅᓯᒪᔪᑦ ᐊᒻᒪᓗ ᐃᖅᑲᓇᐃᔭᕐᕕᒻᒥ ᖃᓄᐃᙱᑲᓐᓂᕐᓂᕐᒧᑦ ᐸᕐᓇᐅᑎᒧᑦ ᖃᐅᔨᓴᕐᓂᖅ 
ᑲᔪᓯᔪᒥᓂᐅᔪᖅ ᐊᒻᒪᓗ ᖃᓄᐃᓕᖓᓂᕆᓯᒪᔭᖏᑦ ᑕᐃᒃᑯᐊ ᐃᓕᓐᓂᐊᖅᑕᐅᓯᒪᔪᑦ ᐊᑐᐃᓐᓇᐅᔪᑦ.  
 
ᐊᕐᕌᒍᖓᓄᑦ 2002/2003, ᑐᑦᓯᕋᖅᑐᑦ $755 ᑕᐅᐃᓴᓂᒃ ᐃᖅᓇᐃᔭᕐᕕᒻᒥ ᖃᓄᐃᙱᑲᓐᓂᕐᓂᕐᒧᑦ. 
ᑲᔪᓯᐅᑎᓯᒪᔭᕗᑦ 1-800 ᐃᓅᓯᓕᕆᓂᕐᔫᖓᔪᖅ ᐱᕙᓪᓕᐊᖁᓪᓗᒍ ᐊᐅᓚᔾᔭᒋᐊᕐᓗᒍᓗ ᓄᓇᕗᒻᒥ 
ᐸᕐᓇᓐᓂᐅᓯᒪᔪᖅ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐊᐅᓚᑦᓯᔨᓄᑦ ᑐᑭᓯᓇᖅᑎᑦᓯᒋᐊᕐᓂᕐᒧᑦ ᐃᓕᓐᓂᐊᕐᓂᕐᒧᑦ. 
ᑕᐃᒪᐃᒻᒪᑦ ᖃᓄᐃᙱᑲᓐᓂᕐᓂᕐᒧᑦ ᐊᐅᓚᓂᐅᔪᖅ ᐃᖏᕐᕋᔪᖅ ᐊᒻᒪᓗ ᒪᓂᒪᑎᑕᐅᓂᐊᖅᓱᓂ 
ᐃᖅᑲᓇᐃᔭᖅᑎᓄᑦ ᑐᙵᕕᖃᕐᓗᓂ ᑐᓴᖅᑕᐅᔪᓂᒃ ᖃᐅᔨᓴᕐᓂᕐᒥᒃ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑖᒻᓴᓐ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ ᐃᑦᓯᕙᐅᑖᖅ. ᐊᓱ ᑮᓇᐅᔭᐃᑦ ᐊᑐᖅᑕᐅᔪᑦ ᐃᓕᓐᓂᐊᓂᕐᒧᑦ ᐱᕙᓪᓕᐊᑎᑦᓯᓂᕐᒧᓪᓗ 
ᐊᑐᖅᑕᐅᖔᕋᑎᒃ, ᑐᑭᓯᒪᔪᕆᔪᔭᒃᑯᑦ, ᐃᖅᑲᓇᐃᔭᖅᑎ ᐊᑦᓱᕈᕐᓇᖅᑐᒃᑰᖅᐸᑦ ᐃᒻᒥᓅᖓᔪᓄᑦ, 
ᐃᓅᓯᓕᕆᔭᐅᒍᓐᓇᕋᔭᕆᐊᖏᑦ, ᑭᓯᐊᓂᓕ ᑮᓇᐅᔭᐃᑦ ᐃᓚᖏᑦ ᐊᑐᖅᑕᐅᓕᕐᒪᑕ ᐊᓯᐊᓅᖓᔪᓄᑦ 
ᐃᖅᑲᓇᐃᔭᖅᑏᑦ ᐃᓅᓯᓕᕆᔭᐅᓂᖏᑕ. 
 
ᐸᐃᑉᐹᓂᒃ ᐸᐸᑦᓯᔪᒍᑦ ᓅᑕᐅᓚᐅᖅᓯᒪᔪᓂᒃ ᒪᐃ 1-ᖑᑎᓪᓗᒍ ᑖᑦᓱᒧᖓ ᖃᐅᔨᓴᕐᓂᕐᒧᒃ ᐊᒻᒪᓗ 
ᓇᐃᐱᑦᓯᓯᒪᔫᔮᖅᑐᑦ ᑐᓴᕈᒥᓇᖅᑑᑎᓂᒃ. ᑕᐃᒪᐃᒻᒪᑦ ᐃᒻᒪᖃ, ᐅᑯᐊ ᒐᕙᒪᒃᑯᑦ ᑖᒃᑯᓇᙵᑦ  

ᑮᓇᐅᔭᖃᕆᐊᖃᕈᓐᓃᖅᓯᒪᕙᓪᓚᐃᔪᑦ. ᑐᑭᓯᒋᐊᒃᑲᓐᓂᕋᓱᐊᑐᐃᓐᓇᖅᑐᖓ. ᐅᖄᓚᒍᒪ ᑕᕝᕗᖓ 
ᖃᓄᐃᙱᒋᐊᒃᑲᓂᕐᓂᕐᒧᑦ ᐅᖄᓚᐅᒻᒧᑦ, 800-ᒧᑦ, ᓇᑭᑦ ᑭᐅᔭᐅᒐᔭᖅᑯᖓ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐃᑦᓯᕙᐅᑖᖅ, ᐅᖄᓚᐅᑎ ᑭᐅᔭᐅᒐᔭᖅᑐᖅ ᐋᑐᕚᒥᒃ. ᖁᔭᓐᓇᒥᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᐃᓕᐊᒻᔅ. 
 
ᐅᐃᓕᐊᒻᔅ: ᐅᓇ ᑲᑎᒪᕕᒃ ᑐᓴᖅᑎᑕᐅᔪᒻᒪᑦ ᐅᑯᐊ ᒐᕙᒪᒃᑯᑦ ᓅᑎᑦᓯᒐᓱᐊᓚᖓᔪᒋᐊᖏᑦ ᓄᓇᕗᒻᒧᑦ. ᑕᒪᓐᓇ 
ᑲᔪᓯᓛᖅᑲ ᐅᕝᕙᓘᓐᓃᑦ ᓱᓕᕐᓂᖅᑲᓕ?. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᓯᖅ. ᐸᕐᓇᐅᑎᑦᑎᓐᓂ ᐊᑕᐅᓯᕐᒥᒃ 
ᓇᓖᕌᕋᑦᓴᖃᔪᔪᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ ᐃᑦᓯᕙᐅᑖᖅ. ᐊᐅᓚᓂᐅᔪᖅ ᑕᒪᐅᖓ ᓅᑕᐅᓛᖅᑲ, ᐊᓲᑯᐊ 1ᒥᓕᐊᓐᑖᓚᐃᑦ 
ᐊᑐᖅᑕᐅᒍᓐᓇᕋᔭᖅᑐᒥᓃᑦ ᓄᓇᕗᒻᒥ? ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᐅᐃᓕᐊᒻᔅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᐃᓛᒃ, ᑖᓐᓇ ᑮᓇᐅᔭᖅ 
ᐊᑐᖅᑕᐅᑐᐃᓐᓇᖏᑦᑐᖅ ᐋᑐᕚᒧᑦ ᐊᓪᓚᕕᒻᒧᑦ, ᐃᖅᑲᓇᐃᔭᖅᑎᖁᑎᖃᖅᑐᒍᑦ, ᑐᑭᒧᐊᑦᑎᑦᓯᔩᑦ 
ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐊᒻᒪᓗ ᐊᑭᖃᕐᒥᑦᓱᓂ 1-800. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕿᓚᕝᕙᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᒐ, ᐊᖓᑖᓃᒻᒪᑕ $700-ᑕᐅᓴᓐ 
ᐊᐅᓪᓚᖅᑎᖃᑦᑕᕐᑕᕗᑦ ᐋᑐᕚᒧᑦ ᐱᔨᕋᕐᓂᐊᖅᑎᓪᓗᒋᑦ ᓄᓇᕗᒻᒥᐅᓂᒃ. ᒪᐅᖓ ᓅᑎᓛᖅᑭᓯᐅᒃ ᐅᕝᕙᓗ 
ᐋᑐᕚᒦᖏᓐᓇᓚᖓᕙ? ᐅᖃᐅᓯᖃᙱᑦᑐᖓ ᐊᓪᓚᕕᒻᒨᖓᔪᓂᒃ ᐅᕝᕙᓘᓐᓃᑦ ᐊᑭᓕᖅᑐᕆᐊᓕᓐᓂᒃ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᒫᓐᓇ ᑲᒪᒋᕙᓪᓕᐊᔭᕗᑦ, ᓅᒐᓱᐊᖅᑕᕗᑦ 
ᑕᒪᐅᖓ, ᑭᓯᐊᓂᓕ ᒪᓕᒐᓕᐅᖅᑎᐅᑉ ᐱᖓᔪᐊᓐᓂ ᐊᐱᖅᑯᑎᖓᓄᑦ, ᐊᐱᖅᑯᑎᖃᕋᑖᕐᒪᑦ $700-
ᑕᐅᓴᒨᖓᔪᓂᒃ, ᓅᑕᐅᒐᔭᕐᒪᖔᖅ ᑕᒪᐅᖓ, ᑕᐃᒫᒃ ᑭᐅᓚᕿᕋᑖᖅᑯᖓ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕿᓚᕝᕙᖅ. ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᖃᖓ ᑕᒪᐅᖓ ᐊᓪᓚᕝᕕᒃ ᓅᒐᔭᖅᑲ ᐊᒻᒪᓗ ᖃᓄᖅ 
ᓅᓛᖅᑭᓯᐅᒃ? ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᑦᓯᕙᐅᑖᖅ. ᑲᒪᒋᒋᐊᓕᒃ, ᐸᕐᓇᐅᑎᖃᕆᐊᓕᒃ, 
ᐋᖅᑭᒋᐊᓕᒃ ᖃᓄᖅ ᓅᑕᐅᓂᐊᕐᒪᖔᖅ ᑕᒪᒃᑯᐊᓕᒫᑦ ᐱᔭᕇᖅᐸᑕ ᐊᓪᓚᕝᕕᒃ ᓅᑕᐅᓕᕋᔭᖅᑐᖅ ᑕᒪᐅᖓ. 
ᕿᒥᕐᕈᔭᕗᑦ ᑕᒪᐅᖓ ᓅᒐᔭᕆᐊᖓ ᕿᓚᒥᒃᑯᑦ ᑭᓯᐊᓂ ᓯᕗᕐᖓᓂ ᑲᒪᒋᔭᑦᓴᖃᕋᑦᑕ ᓅᓚᐅᙱᓐᓂᖓᓂ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᐅᓇ ᓯᕗᓪᓕᖅᐸᐅᖏᑦᑐᖅ ᐅᖃᐅᓯᕆᔭᕗᓐᓂ 
ᓅᓐᓂᕆᒐᔭᖅᑕᖓ ᐊᓪᓚᕝᕕᐅᑉ. ᐃᓱᒪᖃᖅᓯᒪᔪᒍᑦ ᓅᑕᐅᒐᔭᕆᐊᖓ ᓄᓇᕗᒻᒧᑦ ᐃᖃᓗᓐᓅᕆᐊᑐᙱᑦᑐᖅ. 
ᐊᑐᐃᓐᓇᐅᑎᑦᓯᖃᑦᑕᕋᑦᑕ ᑮᑕᑲᐃᓐᓇᕐᒨᖓᔪᓂᒃ ᑳᑦᑐᓛᓂᒃ ᐃᓄᓐᓄᑦ ᑕᖅᑲᐅᖓ, ᓱᓇᒥᓪᓕ 
ᐱᓇᐃᓗᑕᖃᖅᑭᓯ ᓅᑦᓯᒐᓱᐊᕐᓂᕐᒥᒃ ᐋᑐᕚᒥᒃ ᓄᓇᕗᒻᒧᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᐋᖅᑮᓚᐅᙱᓂᑦᑎᓐᓂ ᐊᓪᓚᕕᒻᒥᒃ 
ᓄᓇᕗᒻᒥ, ᐊᑐᑲᐃᓐᓇᕆᐊᓕᕗᑦ ᐊᓪᓚᕝᕕᒃ ᐋᑐᕚᒥ, ᐊᑦᓱᕈᕐᓇᖅᑐᑦ ᐱᔾᔪᑎᒋᙱᑦᑐᑦ, ᑭᓯᐊᓂ 
ᐃᓂᑦᓴᖅᑕᖃᙱᒻᒪᑦ ᐃᓪᓗᑕᖃᕋᓂᓗ. ᐊᓪᓚᕝᕕᒃ ᐊᑐᑲᐃᓐᓇᕐᓗᒍ ᑭᓯᐊᓂ ᑕᐅᓇᓃᑦᑐᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᓱᓇᒥᒃ ᓄᐃᑦᓯᒐᓱᐊᕋᕕᑦ, ᐅᖄᓚᐅᑎᓂᒃ, 
ᐃᖅᑲᓇᐃᔭᖅᑎᓂᒃ, ᓱᒋᐊᖃᕋᕕᑦ ᓅᑎᑦᓯᖏᓐᓂᓐᓂ ᐊᒻᒪᓗ ᐅᓪᓗᒥᒧᑦ ᓱᓯᒪᕕᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑯᓐᓂᖓᓂᒃ ᐱᔭᑦᓴᖅᑕᓕ�ᓗᒃ ᐊᒻᒪᓗ 
ᐃᓕᓐᓂᐊᑎᑦᓯᒋᐊᖃᖅᓱᑕ ᐃᖅᑲᓇᐃᔭᖅᑎᓂᒃ, ᓯᕗᓪᓕᖅᐹᒥ, ᑭᐅᔨᐅᒐᔭᕐᒪᑕ ᐅᖄᓚᐅᒻᒥᒃ ᑕᒪᓐᓇ 
ᐊᐅᓚᓂᕆᔭᕗᑦ ᒫᓐᓇᐅᔪᖅ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᒥᓂᔅᑕ ᐅᖃᕋᑖᕐᒥᔪᖅ ᐃᓕᓐᓂᐊᑎᑦᓯᓂᕋᖅᓱᓂ, ᓄᓇᕗᒻᒥ 
ᓴᓇᐅᒐᕐᒥ ᐱᑕᖃᓛᕐᒪᑦ. ᐊᐅᓚᓂᐅᔪᖅ ᒪᐅᖓ ᓅᓯᒪᓕᖅᐸᑦ ᐃᓕᓐᓂᐊᑎᑦᓯᑲᓐᓂᕆᐊᖃᕋᔭᕆᕕᓯ  

 



ᐱᖓᔪᐊᑦ, ᒪᐃ 15, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

1106 

ᐃᖅᑲᓇᐃᔭᖅᑎᓂᒃ, ᐃᓕᓐᓂᐊᑎᑦᓯᒐᑦᓯ ᐋᑐᕚᒥᓂᐅᓂᒃ ᓄᓇᕗᒻᒥ ᓴᓇᐅᒐᔭᕐᒧᑦ ᐊᐅᓚᓂᕐᒧᑦ ᒪᐅᖓ 
ᓅᓛᓕᕐᒪᑦ ᐃᓕᓐᓂᐊᑎᑦᓯᑲᓐᓂᕆᐊᖃᓛᖅᑭᓯ ᐃᖅᑲᓇᐃᔭᖅᑎᓂᒃ? ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᐃᒻᒪᖃ ᐃᓕᓐᓂᐊᑎᑦᓯᒍᓐᓇᕋᔭᖅᑐᖓ ᑕᒫᓂ 
ᐊᒻᒪᓗ ᑕᒪᓐᓇ ᐸᕐᓇᑕᐅᒪᔪᖅ ᒫᓐᓇ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᑦ ᐃᑦᓯᕙᐅᑖᖅ. ᒥᓂᔅᑕ ᐅᖃᕋᑖᖅᑐᖅ ᐃᓕᓐᓂᐊᑎᑦᓯᒌᕐᓂᕋᖅᓱᓂ. 
ᐊᓪᓚᕝᕕᒃ ᑕᐅᓇᓃᒻᒪᑦ, ᐃᓕᓐᓂᐊᖅᓯᒪᔪᖅᑕᓕᒃ ᐋᑐᕚᒥ, ᐊᑐᕈᓐᓇᖏᓐᓇᑦᑎᒍ ᒫᓂ 
ᐃᖅᑲᓇᐃᔭᖅᑎᑖᕈᑎᒋᓗᒋᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᐱᔨᑦᓯᕋᖃᑦᑕᖅᑐᑦ ᒫᓐᓇ ᑳᑐᓛᒦᑦᓱᑎᒃ 
ᐊᒻᒪᓗ ᑳᑦᑐᓛᑦᓯᒪᒐᒥᒃ ᑭᓯᐊᓂ ᑲᔪᓯᑎᑦᓯᒍᓐᓇᖅᓯᒪᔪᑦ ᐊᐅᓚᓂᕐᒥᒃ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᒪᓐᓄᒃ ᐅᖃᓕᒪᔪᒍᒃ ᐃᓄᑦᑎᑐᑦ ᐊᓯᑭᓂ 
ᑐᑭᓯᐊᒍᑎᕙᓪᓚᐃᖏᑦᑐᒍᑦ. ᖃᖓ ᑳᑦᑐᒫᖓ ᐃᓱᓕᓛᕐᒪᑦ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᑐᓴᕋᑦᓴᓂᒃ ᐱᓯᒪᙱᑦᑐᖓ. ᒥᓂᔅᑕᑦᑕ 
ᑐᖏᓕᖓᑕ ᑐᖏᓕᖓ ᑭᐅᑎᓚᖓᔭᕋ ᑖᒻᓴᓐ ᐊᐱᖅᑯᑎᓐᓃᕕᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ ᐃᑦᓯᕙᐅᑖᖅ. ᐊᕐᕌᒍᒧᑦ ᐊᑕᐅᓯᕐᒧᑦ, ᐊᕐᕌᒍᑕᒫᒥᒃ ᑐᙵᕕᓕᒃ ᑖᓐᓇ ᑳᑦᑐᓛᒋᔭᕗᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᑲᓇᑕᒥ ᐱᔨᑦᓯᕋᖃᑦᑕᕐᒪᑕ. 1-800-ᒧᑦ ᐅᖄᓚᐅᑎᒧᑦ ᐊᒻᒪᓗ 
ᐃᓅᓯᓕᕆᔨᓄᑦ. ᐃᓕᓐᓂᐊᑎᑦᓯᓯᒪᙱᑦᑐᒍᑦ ᑖᕙᓂ ᒪᐅᙵᖃᔭᖅᑐᓂᒃ. ᐃᓱᒪᖃᖅᓯᒪᒐᑦᑕ ᓄᐃᑎᑦᓯᒋᐊᑦᓴᖅ 
ᑕᕝᕘᓇ ᖃᐅᔨᓴᕐᓂᒃᑯᑦ, ᐃᓱᒪᖃᕐᓯᒪᒐᑦᑕ ᓄᓇᕗᒻᒥ ᓴᓇᐅᒐᕐᒥᒃ ᐸᕐᓇᐅᑎᖃᕆᐊᖃᕆᐊᑦᓴᖅ, ᓄᐃᑎᑦᓯᓗᑕ 
ᖃᓄᐃᙱᒋᐊᒃᑲᓂᕐᓂᕐᒧᑦ ᐊᐅᓚᓂᐅᔪᒥᒃ ᐊᒻᒪᓗ 800 ᐅᖄᓚᐅᑎ ᐊᖏᕐᕋᐅᑎᓗᖑ, ᒪᐅᖓᕐᓗᓂ 
ᐊᑑᑎᖃᑦᑕᕐᓂᐊᕐᒪᑦ ᓄᓇᕗᒻᒥᒃ. 
 
ᐃᓄᒃ ᐅᖄᓚᒋᐊᖃᕋᔭᖅᑐᖅ ᐃᓅᓯᓕᕆᓐᓇᖏᑦ ᒪᑐᐃᖓᓂᖏᓐᓂ, ᐃᓕᓐᓂᐊᑎᑦᓯᓗᑎᒃ ᐃᖅᑲᓇᐃᔭᖅᑎᓂᒃ, 
ᐃᖅᑲᓇᐃᔮᖅᑖᖅᑎᓪᓗᒋᑦ, ᐊᖏᕐᕋᐅᑎᓗᒍ ᐃᓘᓐᓇᓂ ᐊᐅᓚᓂᐅᔪᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖃᐅᔨᒪᔪᖓ ᐃᓚᖏᑦ ᑳᑦᑐᓛᑦ ᐊᕐᕌᒍᑎᒎᓲᖑᒋᐊᖏᑦ, ᐊᐱᖅᑯᑎᒐᓕ ᖃᖓ ᑳᑦᑐᓛ 
ᐃᓱᓕᓛᕐᒪᑦ? ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᓯᑦᑎᑉᐱᕆ 30 ᐅᕙᓂ ᐊᕐᕌᒍᒥ ᑳᑦᑐᓛ 
ᐃᓱᓕᓛᖅᑐᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᖦ (ᑐᓵᔨᑎᒍᑦ): ᐊᒥᓱᐊᓗᐃᑦ ᓯᑦᑎᑉᐱᕆ 30: 2002, 2005, 2020. ᓇᓕᐊᒃ ᓯᑦᑎᑉᐱᕆ 30? 
ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᓯᑦᑎᑉᐱᕆ 30, 2002. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐅᑎᕈᒪᔪᖓ, ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᕐᒧᑦ ᐸᕐᓴᐅᑎᒧᑦ ᐊᒻᒪᓗ 
ᐃᓕᓐᓂᐊᑎᑦᓯᓂᖅ ᐃᖅᑲᓇᐃᔭᖅᑎᓅᖓᔪᓄᑦ ᐊᖓᔪᖅᑲᐅᑏᑦ ᐃᓂᖏᓐᓄᑦ. ᐃᒻᒪᖄᖃᐃ 
ᐅᖃᕆᐊᒃᑲᓐᓂᕈᓐᓇᖅᑕᕋ ᐊᐱᖅᑯᑎᒐ. 
 
ᐊᖓᔪᖅᑲᐅᑎᓄᑦ ᐃᓕᓐᓂᐊᕐᓂᖅᑕᖃᖅᑲ ᑕᒪᒃᑮᓐᓄᑦ ᓄᓇᖃᖃᑕᐅᔪᑦ ᓄᓇᖃᖃᑕᐅᙱᑦᑐᓄᓪᓗ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐃᓕᓐᓂᐊᕐᓂᕐᒧᑦ ᑐᑭᒧᐊᑦᑎᑦᓯᔨᑕᓕᒃ ᐅᕙᓂ ᑲᑎᒪᕕᒻᒥ. 
ᖃᐃᖁᔭᕋᓗᐊᕋ ᐅᖃᕆᐊᖅᑐᕐᕕᒻᒧᑦ ᖃᓄᐃᑦᓴᖏᑉᐸᑕ ᐃᑦᓯᕙᐅᑕᖅ ᐊᒻᒪᓗ ᑲᑎᒪᔪᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑦᑐᑦ. ᐃᓱᖅᑏ. ᓇᓗᓇᐃᕈᓐᓇᖅᑭᒋᑦ ᐃᖅᑲᓇᐃᔭᖅᑎᖁᑎᑎᑦ 
ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᐅᓇ ᒥᐅᕆᐊᓐ ᓚᕝ ᑐᑭᒧᐊᑦᑎᑦᓯᔨ 
ᐃᓕᓐᓂᐊᕐᓂᕐᒧᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕋᖅ. ᐃᒻᒪᖃ ᐊᐱᕆᒃᑲᓐᓂᕈᓐᓇᖅᑐᑎᑦ. 
 
ᓄᑕᕋᖅ (ᑐᓵᔨᑎᒍᑦ): ᐊᐱᖅᑯᑎᖃᖅᑲᐅᔪᖓ 4-10 ᐊᑖᓂ ᐃᓄᓐᓄᑦ ᐃᖅᑲᓇᐃᔮᓄᑦ ᐸᕐᓇᐅᑏᑦ. 
ᑮᓇᐅᔭᖅᑕᖃᕐᒪᑦ ᐃᓄᓐᓂᒃ ᐃᓕᓐᓂᐊᑎᑦᓯᒍᑎᑦᓴᓂᒃ ᐊᖓᔪᖅᑳᖑᓂᕐᒧᑦ ᐊᒻᒪᓗ 4-11-ᒥ, ᐃᓕᓐᓂᐊᕐᓂᖅ 
ᐊᒻᒪᓗ ᐱᕙᓕᐊᓂᖅ ᐱᕙᓪᓕᐊᓂᖓᓄᑦ ᓯᕗᓕᕐᓂᐅᑉ. ᐃᓕᓐᓂᐊᕋᑦᓴᖅᑕᓕᒃ ᐊᔾᔨᒌᙱᑦᑐᓄᑦ. 
ᐃᓕᓐᓂᐊᕈᓐᓇᖅᑲᑦ ᑕᒪᕐᒥᒃ ᓄᓇᖃᖃᑕᐅᔪᑦ ᐊᒻᒪᓗ ᓄᓇᖃᖃᑕᐅᙱᑦᑐᑦ? ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):ᓚᕝ. 

ᓚᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑭᓕᖅᑐᕆᐊᓖᑦ ᑎᑎᖅᓯᒪᔪᑦ 10-11-ᒥ ᑐᕌᖓᓗᐊᖅᑐᑦ ᓄᓇᑖᖃᑕᐅᓯᒪᔪᑦ 
ᐊᒻᒪᓗ ᐃᓘᓐᓇᓂ ᐃᓕᓐᓂᐊᑎᑦᓯᓂᖅ ᐊᒻᒪᓗ ᐱᕙᓪᓕᐊᔪᓕᕆᓂᖅ ᑲᒪᓲᖑᒻᒪᑕ ᐃᓕᓐᓂᐊᕐᓂᐅᔪᓂᒃ 
ᐃᓘᓐᓇᑦᓯᐊᖓᓄᑦ ᒐᕙᒪᐅᑉ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒍᒪᕕᑦ ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᒥᓂᔅᑕ ᐅᖃᖅᑲᐅᒻᒪᑦ ᐊᖓᔪᖅᑲᐅᑎᓄᑦ ᐃᓕᓐᓂᐊᕐᓂᖅᑕᖃᕆᐊᖓ ᐊᒻᒪᓗ 
ᐅᖃᐅᓯᕐᒥᒃ ᐃᓕᓐᓂᐊᕐᓂᖅᑕᖃᖃᑦᑕᕆᐊᖓ ᐊᒻᒪᓗ ᓯᕗᓕᕐᓂᕐᒧᑦ ᐊᐅᓚᔾᔭᒋᐊᕐᓂᕐᓂᒃ ᐊᒻᒪᓗ ᐊᑭᑦᓯᕋᖅ 
ᒪᓕᒐᕐᓂᒃ ᐃᓕᓐᓂᐊᕐᓂᖅ ᐊᑖᓂ ᐃᓕᓐᓂᐊᕐᓂᐅᑉ ᐊᒻᒪᓗ ᐱᕙᓪᓕᐊᓂᐅᑉ. ᐊᐱᕆᔪᖓ ᐅᖃᐅᓯᕐᒨᖓᔪᓂᒃ, 
ᓄᓇᑖᖅᓯᒪᙱᑦᑐᓄᑦ ᑭᓯᐊᓂ ᑐᕌᖓᕙ ᐅᕝᕙᓗ ᑕᒪᒃᑮᓐᓄᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᐃᓕᓐᓂᐊᕐᓂᖅ ᑕᒪᒃᑮᓐᓄᑦ ᑐᕌᖓᔪᖅ 
ᓄᓇᑖᖅᓯᒪᔪᓄᑦ ᐊᒻᒪᓗ ᓄᓇᑖᖅᓯᒪᙱᑦᑐᓄᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑐᑭᓯᒋᐊᑐᐃᓐᓇᕐᓗᖓ... ᐃᓛ ᐊᓯᐊᓂᖓᐃ 
ᐱᒋᐊᕈᑎᖃᑲᐃᓐᓇᕐᓚᖓ. ᑕᑯᑦᓱᒍ ᐃᓕᓐᓂᐊᑎᑦᓯᓂᖅ ᐱᕙᓪᓕᐊᑎᑦᓯᓂᕐᓗ ᑎᑎᕋᖅᓯᒪᔪᓂ 4-11, ᑐᑭᓯᒐᒪ 
ᐅᖃᐅᓯᖃᕆᐊᖓ ᖃᓄᖅ ᑎᒥᐅᔪᖅ ᐊᐅᓚᑦᓯᖃᑦᑕᕐᒪᖔᖅ ᑎᒥᐅᔪᓄᑦ ᐃᓕᓐᓂᐊᕐᓂᐅᔪᓂᒃ ᐊᒻᒪᓗ 
ᐱᕙᓪᓕᐊᓂᐅᔪᓂᒃ, ᐅᖃᖅᓱᓂᓗ. ᑎᓕᔭᐅᓯᒪᓂᕐᒥᓂᒃ ᑲᔪᓯᑎᑦᓯᓂᐊᖅᑎᓪᓗᒋᑦ ᒪᑯᓂᖓ ᐃᖅᑲᓇᐃᔭᕐᕕᒻᒥ 
ᖃᓄᐃᙱᒋᐊᒃᑲᓂᕐᓂᕐᒧᑦ ᐃᓕᓐᓂᐊᕐᓃᑦ, ᐱᕚᓪᓕᕆᐊᕐᓃᑦ, ᒪᓕᒐᕐᒥᒃ ᐃᓕᓐᓂᐊᕐᓂᖅ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᑦ. ᐃᒻᒪᖄ ᐅᖃᕈᓐᓇᑦᓯᐊᖏᑦᑐᖓ ᐅᖃᐅᓯᕐᓂᖅ. 
 
ᐱᔾᔪᑎᖓᓂᒃ ᐅᖃᖅᓯᒪᕙ ᓱᒻᒪᑦ ᑎᓕᔭᐅᓯᒪᒻᒪᖔᕐᒥᒃ ᑕᐃᒫᒃ? ᐸᕐᓇᓯᒪᔪᖃᖅᑲ ᐊᐅᓚᔾᔭᒋᐊᕋᔭᕆᐊᖏᑦ 
ᓅᑕᐅᓗᑎᓪᓘᓐᓃᑦ ᓇᓪᓕᑐᐃᓐᓇᖏᑦ ᑖᒃᑯᐊ ᐊᐅᓚᓂᐅᔪᑦ ᐊᓯᐊᓄᑦ ᐃᓂᒧᑦ? ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐃᑉᐹᓃᑦᑐᖅ, ᐊᑖᓂ ᐃᓄᓐᓄᑦ 
ᐃᖅᑲᓇᔭᐃᖅᑎᓅᖓᔪᓄᖅ ᐊᐅᓚᓂᖅ, ᑕᐃᑦᓱᒧᖓ ᑕᐃᒪᐃᓚᕿᔪᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ); ᒪᑉᐱᖅᑐᒐᐃᑦ 4-11 ᐊᒪᓗ 4-12 ᑲᑎᒪᔫᒃ. ᑲᔪᓯᒍᒪᕖᑦ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᑲᑎᒪᒻᒪᑎᒃ ᐊᑖᓂ 4-12, ᐊᐱᖅᑯᑎᑦᓴᖃᖅᑐᖓ 
ᐊᑭᑦᓯᕋᖅ ᒪᓕᒐᓕᕆᓂᕐᒥᒃ ᐃᓕᓐᓂᐊᕐᓂᕐᒧᑦ. $350-ᑕᐅᓴᐃᑦ ᐊᒻᒪᓗᐅ ᐅᖃᐅᓯᕆᖅᑲᐅᔭᕗᑦ 
ᐃᖅᑲᖅᑐᐃᓂᓕᕆᔨᒃᑯᑦ, ᑮᓇᐅᔭᓂᒃ ᓴᓂᕐᕙᖅᑕᐅᓯᒪᔪᖃᖅᑐᒥᓂᖅ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ. 
ᐱᒋᐊᙵᓯᒪᒻᑕ ᐃᓕᓐᓂᐊᖅᑏᑦ 15-ᖑᓚᐅᖅᓯᒪᔪᑦ ᐊᒻᒪᓗ ᒫᓐᓇ 12-ᖑᕙᓪᓚᐃᓕᖅᑐᑦ ᐊᐅᓚᔨᑦᓯᐊᕈᒪ. 
ᐃᓄᐃᓴᓪᓕᑲᓐᓂᕋᓱᐊᓗᕐᒪᑕ ᐃᓕᓐᓂᐊᖅᑏᑦ, ᓱᓕ ᑮᓇᐅᔭᐃᑦ ᑕᐃᒪᐃᑦᑐᓴᐃᓐᓇᕐᔫᔮᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ); ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐊᑭᑦᓯᕋᖅ ᒪᓕᒐᓕᕆᓂᕐᒥᒃ ᐃᓕᓐᓂᐊᕐᓂᖅ 
ᐊᕝᕙᑐᐃᓐᓇᖏᓐᓂᒃ ᐊᕐᕌᓂ ᑮᓇᐅᔭᓂᒃ ᐱᔪᔪᖅ ᐊᒻᒪᓗ ᐅᕙᓂ ᐊᕐᕌᒍᒥ ᐊᑕᖏᖅᓱᓂ ᐃᑎᖅᑕᐅᓚᐅᖅᑐᖅ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓇᒥᒃ ᐱᔾᔪᑎᖃᕐᒪᑕ ᐃᓚᖏᑦ ᐃᓕᓐᓂᐊᖅᑐᑦ 
ᓄᖅᑲᖅᓯᒪᓕᖅᑎᓪᓗᒋᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᑐᕌᖓᔪᑦ ᐃᓕᓐᓂᐊᖅᑐᓄᑦ. ᑕᓪᓕᒪᓂᒃ 
ᐃᓕᓐᓂᐊᑎᑦᓯᖃᖅᓱᑎᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ); ᑐᑐ.  
 
ᑐᑐ: ᐊᐱᕆᒍᒪᑐᐃᓐᓇᖅᑐᖓ ᒥᓂᔅᑕᒥᒃ, 4-11-ᒧᑦ, ᐊᑖᓂ ᐃᓕᓐᓂᐊᕐᓂᐅᑉ ᐱᕙᓪᓕᐊᓂᖓᑕ 
ᓇᓗᓇᐃᔭᐃᒍᑎᖏᓐᓂ, ᐅᖃᕐᓯᒪᒻᒪᑦ ᑎᓕᔭᐅᓯᒪᓂᕋᖅᓱᓂ ᑲᔪᓯᑎᑦᓯᓂᕐᒧᑦ ᐃᓕᓐᓂᐊᕋᑦᓴᓂᒃ 
ᐅᖃᖅᑲᐅᔭᓂᒃ.  
 
ᐊᐱᕆᖅᑲᐅᔪᖓ ᐸᕐᓇᐅᑎᑕᖃᕐᓂᕐᒪᖔᖅ, ᐅᖃᖅᓯᒪᒻᒪᑦ ᑎᓕᔭᐅᓯᒪᒋᐊᖏᑦ. ᓱᒻᒪᑦ ᐅᖃᖅᓯᒪᑦᑕᖅᑲ 
ᑎᓕᔭᐅᓯᒪᒋᐊᖏᑦ? ᐃᓱᒪᖃᖅᓯᒪᕙᑦ ᓅᑦᓯᒐᔭᕆᐊᑦᓴᖅ ᐃᓕᓐᓂᐊᖅᑕᓂᒃ, ᐃᓕᓐᓂᐊᖅᑕᐅᔪᓂᒃ ᐊᓯᐊᓄᑦ 
ᓄᓇᐅᑉ? ᑭᐅᔭᐅᕙᓪᓚᐃᖅᑲᐅᖏᓐᓇᒪ ᑖᑦᓱᒧᖓ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑭᐅᑎᓐᓂᐊᕋᒃᑯ ᓚᕝ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ, ᓚᕝ. 
 
ᓚᕝ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᐅᓯᖃᖅᑐᑦ ᐃᓚᖏᑦ ᐃᓕᓐᓂᐊᖅᑕᐅᔪᑦ 
ᐊᐅᓪᓛᖅᑎᑕᐅᑐᐃᓐᓇᕆᐊᖃᕆᐊᖏᑦ ᐊᓯᖏᓐᓄᑦ ᑎᒥᐅᔪᓄᑦ ᐅᐱᓐᓇᕋᓂ, ᐆᑦᑑᑎᒋᓗᒍ, ᐃᖅᑲᓇᐃᔭᕐᕕᒻᒥ 
ᖃᓄᐃᙱᒋᐊᒃᑲᓐᓂᕐᓂᖅ ᓅᑕᐅᑐᐃᓐᓇᕆᐊᓕᒃ. ᐊᒻᒪᓗ, ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᖅ ᐸᕐᓇᐅᑎᒋᒐᑦᑎᒍ 
ᐊᒻᒪᓗ ᐱᔭᕆᐊᓕᕗᑦ ᐊᑖᓂ ᐋᑎᑯ 23, ᐃᒻᒥᒃᑰᖓᑎᒍᒪᒐᑦᑎᒍ ᓇᓗᓇᐃᕆᐊᒃᑲᓐᓂᕐᓗᒍ ᐱᒻᒪᕆᐅᓂᖓ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓈᒥᒃ, ᐃᑦᓯᕙᐅᑖᖅ. ᓇᒧᑦ ᓅᒐᔭᕆᐊᑦᓴᖅ ᐃᓱᒪᖃᖅᑭᑦ ᐃᖅᑲᓇᐃᔭᖅᑎᓄᑦ 
ᖃᓄᐃᙱᑲᓐᓂᕐᓂᕐᒧᑦ ᐊᐅᓚᓂᐅᔪᒥᒃ? ᕿᒥᕐᕈᓛᖅᑲᑦ? ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ, ᓚᕝ.  

ᓚᕝ: ᖁᔭᓐᓇᒦᒃ ᐃᑦᓯᕙᐅᑖᖅ. ᐃᖅᑲᓇᐃᔭᕐᕕᒻᒥ ᖃᓄᐃᙱᒋᐊᒃᑲᓂᕐᓂᖅ ᐊᑲᐅᓂᖅᓴᐅᒐᔭᖅᐸᓪᓚᐃᔪᖅ 
ᐊᓯᐊᓃᒃᑯᓂ ᐊᒻᒪᓗ ᐃᓕᓐᓂᐊᕐᓂᖅ ᐱᕙᓪᓕᐊᓂᕐᓗ ᑲᔪᓯᓗᓂ ᐃᓕᓐᓂᐊᕐᓂᕐᑐᐃᓐᓇᐅᓗᓂ 
ᐱᕙᓪᓕᐊᓂᐊᓗᓂᓗ, ᐱᕚᓪᓕᕆᐊᕐᓂᐅᓗᓂ ᐊᒻᒪᓗ ᓄᐃᑎᑦᓯᓂᖅ ᐊᓯᖏᓐᓂᒃ ᐊᐅᓚᓂᐅᔪᓂᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑖᖅ. ᖃᐅᒪᙱᑦᑐᖓ ᖃᒧᖅ ᐱᐅᓯᒃᑲᓐᓂᕈᓐᓇᕐᒪᖔᖅ ᐊᒻᒪᓗ ᑐᓵᑦᓱᖓ 
ᐅᖃᐅᓯᐅᖅᑲᐅᔪᓂ ᐱᓗᐊᖅᑐᒥ ᑖᑦᓱᒪ ᐊᐅᓚᓂᐅᔫᑉ ᒥᑦᓵᓄᑦ ᓱᓕᔪᖅᓴᕋᒪ ᒥᓂᔅᑕ ᐅᖃᖅᑲᐅᒻᒪᑦ 
ᐃᓕᓐᓂᐊᑎᑦᓯᕙᓪᓕᐊᓂᕋᖅᓱᑎᒃ ᐃᓄᓐᓂᒃ ᑖᑦᓱᒧᖓ ᐊᒻᒪᓗ ᑐᖏᓕᖓ ᐅᖃᖅᐸᓪᓚᐃᖅᑲᐅᒻᒪᑦ 
ᐃᓕᓐᓂᐊᑎᑦᓯᙱᒋᐊᖏᑦ, ᑕᑯᒍᒪᒋᐊᖏᑦ ᐃᖅᑲᓇᐃᔭᖅᑎᑦᓯᓂᕐᒥᒃ ᐃᓕᓐᓂᐊᑎᑦᓯᓂᕐᒥᓪᓗ 
ᑖᑦᓱᒧᖓᖓᒧᓂᒃ, 1-800, ᐅᖃᐅᓯᕋ 1-800-ᒧᑦ ᐱᔨᑦᓯᕋᐅᑕᐅᔪᖅ. 
 
ᑳᑦᑐᓛᑦᑎᑦᓯᒍᑕᐅᒪᔪᖅ ᒫᓐᓇᐅᔪᖅ ᐊᒻᒪᓗ ᑕᐅᑐᑦᓱᒍ ᐊᑯᓂᐅᓂᖓ ᑎᒥᐅᔫᑉ ᐃᖅᑲᓇᐃᔭᖅᑎᓅᖓᔪᓂᒃ 
ᐋᖅᑭᑦᓱᐃᑦᓱᑎᒃ, ᐃᒻᒪᖃ ᐊᑲᐅᓂᖅᓴᐅᒐᔭᖅᐸᓪᓚᐃᔪᖅ ᑕᐅᑐᓪᓗᒍ ᑳᑦᑐᓛᑦᑎᑦᓯᓂᖅ, ᑲᔪᓯᐅᑎᓗᒍ 
ᑳᑦᑐᓛᑦᑕᐅᒪᓂᖓ ᑖᑦᓱᒪ ᐱᔨᑦᓯᕋᐅᑎᐅᑉ ᐊᓯᐊᓂᒃ ᐋᖅᑮᒐᓱᐊᖅᑕᕐᓇᑕᐅᓐᓃᑦ. ᑎᒥᐅᔪᖅ ᕿᒥᕐᕈᓯᒪᕙ 
ᑎᒥᐅᔪᓂᒃ ᑲᒻᐸᓂᐅᔪᓂᓪᓘᓐᓃᑦ ᒪᓂᒪᑎᑦᓯᒍᓐᓴᖅᑐᓂᒃ ᐱᔨᑦᓯᕋᕐᓗᑎᓪᓗ ᑳᑦᑐᓛᑦᓯᒪᓗᑎᒃ ᓄᓇᕗᒻᒥ? 
ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ. ᑭᓇ ᑭᐅᓚᖓᕙ? ᒥᓂᔅᑖ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᒪᒥᐊᓇᖅ, ᑐᑦᓯᕋᓛᖅᑐᒍᑦ ᐱᒍᒪᔪᓂᒃ ᐊᒻᒪᓗ 
ᖃᐅᔨᓇᓱᐊᕐᓗᑕ ᑭᓇᒃᑯᑦ ᐱᔪᒪᓂᖃᕐᒪᖔᑕ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ); ᑲᔪᓯᒍᒪᕕᑦ ᑐᑐ. 
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑖᖅ. ᐃᑦᓯᕙᐅᑖᖅ ᖃᐅᔨᒪᔪᖓ ᐃᖃᓗᓐᓂ ᐊᑦᓱᕈᖅᑐᓄᑦ ᐅᖄᓚᕕᑦᓴᖅᑕᖃᕐᒪᑦ 
ᐃᖃᓗᓐᓂᒃ 1-800-ᒥᒃ ᓄᓇᕗᓕᒫᒧᑦ ᑐᕌᖓᑦᓱᓂ ᐊᒻᒪᓗ ᐃᓱᒪᖃᑐᐃᓐᓇᖅᑐᖓ, ᖃᐅᔨᒪᔭᒃᑯᓪᓕ 
ᑕᐃᒃᑯᑑᒻᒪᑕ, ᑲᑐᔾᔨᖃᑎᒌᑦ ᒪᓂᒪᑎᑦᓯᔪᑐᐊᑦ, ᓄᓇᕗᒻᒥ ᒪᓂᒪᑎᑦᓯᔪᖅ ᐱᔨᑦᓯᕋᐅᑎᒥᒃ ᐊᒻᒪᓗ 
ᑐᓂᒪᓂᖃᕐᓯᒪᑦᓱᑎᒃ ᐃᓄᐃᑦ ᑕᐃᑲᓂ ᐊᒻᒪᓗ ᐃᓕᓐᓂᐊᖅᑎᑕᐅᓯᒪᑦᓱᑎᒃ ᑭᐅᔭᐅᒍᓐᓇᕐᓂᐊᕐᓗᑎᒃ, 
ᑐᐊᕕᕐᓇᖅᑐᒥ ᐅᖄᓚᕕᑦᓴᖅ. ᐃᓱᒪᖃᑐᐃᓐᓇᖅᑐᖓ ᑎᒥᐅᔪᖅ ᖃᓄᐃᓕᖏᐊᕈᓐᓇᕐᒪᖔᖅ 
ᐃᑲᔪᖅᑕᐅᒍᓐᓇᕐᒪᖔᕐᒥᒃ ᐅᕝᕙᓘᓐᓃᑦ ᖃᓄᑭᐊᖅ ᑲᑎᑎᓪᓗᒋᒃ ᒫᓐᓇᓗ ᒪᓂᒪᑎᑕᐅᕙᑦᑐᖅ ᐊᒻᒪᓗ 
ᑲᔪᓯᑎᑕᐅᓂᖓ ᑖᑦᓱᒪ ᐊᐅᓚᓂᐅᔫᑉ, ᖃᐅᔨᒪᔪᖓ ᐊᕐᕌᓂᐅᕙᓪᓚᐃᔪᖅ ᐅᕝᕙᓘᓐᓃᑦ ᐊᕐᕌᓂᑦᓵᖅ 
ᐊᐅᓚᓂᖃᖅᓯᒪᓕᔪᔪᑦ ᐊᕐᕌᒍᓂᒃ ᖁᓕᓂᒃ.  
 
ᐊᕐᕌᒍᓂᒃ ᖁᓕᓂᒃ ᐊᐅᓚᓂᖃᖅᓯᒪᓕᖅᑐᑦ ᐱᑦᔨᓯᕋᖅᓱᑎᒃ ᑕᐃᒪᐃᒻᒪᑦ ᐊᒥᓱᐊᓗᓐᓂᒃ ᐊᕐᕌᒍᓂᒃ ᑲᒪᓕᓃᑦ 
ᐊᒻᒪᓗ ᑐᓂᒪᓂᖃᖅᓱᑎᒃ ᐃᓄᖏᑦ ᐃᓕᓐᓂᐊᖃᑦᑕᕐᓯᒪᔪᑦ ᐱᔨᑦᓯᕋᖅᑎᑦ. ᑕᐅᑐᒐᓱᐊᕈᓐᓇᕋᔭᕐᓂᖅᐸᑕ 
ᑳᑦᑐᓛᑦᓯᒪᓂᒃᑯᑦ ᒪᓂᒪᑎᑦᓯᓂᕐᒥᒃ ᑕᐃᒪᐃᑦᑐᒥᒃ ᐱᔨᑦᓯᕋᐅᑎᒥᒃ, ᐊᓯᔾᔩᒋᐊᖃᕋᔭᕐᒪᑕ ᐋᖅᑭᑦᓯᒪᓂᕆᔭᒥᓂᒃ 
ᐊᒻᒪᓗ ᑎᒥᑕᖃᕇᖅᐸᓪᓚᐃᔪᖅ ᓄᓇᕗᒻᒥ ᑕᐃᒪᐃᑦᑐᒥᒃ ᑕᐅᑐᓐᓂᓕᒻᒥᒃ ᐊᒻᒪᓗ ᐱᓕᕆᖃᑎᖃᕈᒪᓂᖃᕐᓱᑎᒃ 
ᓄᐃᑎᑦᓯᒐᓱᐊᕐᓂᕐᒥᒃ ᐊᖏᕐᕋᐅᔾᔨᓗᑎᒍ ᐱᔨᑦᓯᕋᐅᑎᐅᔪᑦ ᑕᒪᐅᖓ ᓄᓇᕗᒻᒧᑦ. ᖁᔭᓐᓇᒦᒃ ᐃᑦᓯᕙᐅᑖᖅ. 

ᐱᐅᔪᒻᒪᕆᐅᒐᔭᖅᐸᓪᓚᐃᔪᖅ ᑎᒥᐅᔪᒧᑦ ᑐᑭᓯᒋᐊᕐᕕᐅᕝᕙᑕ ᐱᒍᒪᔭᖃᕐᒪᖔᑕ ᓱᓇᒥᒃ ᐊᒻᒪᓗ 
ᓄᐃᑎᑦᓯᖃᑎᖃᕐᓗᑎᒃ ᑎᒥᐅᔪ!ᒃ, ᐋᖅᑭᑦᑕᐅᒍᓐᓇᖅᑐᖅ ᒪᓂᒪᑎᑕᐅᒍᓐᓇᖁᓪᓗᒍ ᓄᓇᕗᒻᒥ. ᖁᔭᓐᓇᒦᒃ 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ); ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᑕᐃᒪᐃᒍᓐᓇᖅᑐᒍᑦ, ᐅᖃᐅᓯᑦᓯᐊᕙᐹᓗᒃ 
ᐃᓱᒪᑦᓴᖅᓯᐅᕈᑎᒋᖑᓐᓴᖅᓴᕗᑦ. ᑭᓯᐊᓂ ᑭᐅᖅᑲᐅᒐᒪ, ᑐᑭᓯᓇᖅᑎᒋᐊᕈᒪᑐᐃᓐᓇᖅᑕᕋᔭᕐᒪᑦ, ᐃᓪᓗᐊᓂᖔᖅ 
ᐅᖃᓕᒫᕐᓂᕋᒪ, ᑐᑦᓯᕋᐅᑎᓕᐅᓛᖅᑐᒍᑦ ᑖᑦᓱᒧᖓ ᑳᑦᑐᓛᒧᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑖᖅ. ᐃᑦᓯᕙᐅᑖᖅ ᑕᒻᒪᐸᓪᓚᐃᖏᑦᑐᖓ ᓇᐅᑐᐃᓐᓇᖅ $/ᖦ ᐊᓂᑕᐅᔪᖅ 
ᐅᖃᓲᖑᒻᒪᑦ ᓇᐅᑐᐃᓐᓇᖅ ᑐᑦᓯᕋᐅᑎ ᐊᖏᖅᑕᐅᒐᔭᙱᒋᐊᖓ. ᑭᓯᐊᓂᓕ ᑐᑦᓯᕋᐅᑎᒥᒃ ᐱᓐᓂᖏᑉᐸᑕ 
ᓇᑭᑐᐃᓐᓇᖅ ᑎᒥᐅᔪᒥᒃ ᐱᒋᐊᖅᓯᒪᔪᒥᒃ ᓄᓇᕗᒻᒥ, ᓯᕗᒧᒋᐊᓚᐅᙱᓂᕐᒥᓂ ᐅᖃᖃᑎᖃᕐᓂᖅᐸᑕ 
ᐅᖄᓚᕕᐅᖃᑦᑕᕐᑐᓂᒃ ᐊᑦᓱᕈᖅᑐᓄᑦ ᑲᒪᒍᒪᒐᔭᙱᒃᑲᓗᐊᕐᒪᖔᑕ. ᒥᓂᔅᑕ ᑐᓂᒪᖑᓐᓇᖅᑲ ᑕᒪᑐᒧᖓ 
ᐊᐅᓚᔾᔭᒋᐊᕈᑎᖃᙱᓐᓂᕐᒥᓂ ᑐᑦᓯᕋᑎᓂᒃ ᑭᓐᖒᒪᑦᓯᓂᕐᒥᒃ ᓯᓚᑖᓃᓐᖔᖅᑐᐃᓐᓇᐅᑉᐸᑕ ᑐᑦᓯᕋᐅᑏᑦ 
ᓄᓇᕗᑦ ᓯᓚᑖᓐᓂᒃ? ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑐᓴᕋᑦᓴᐃᑦ ᑐᑭᓯᓇᓛᖅᑐᑦ. ᖁᔭᓐᓇᒦᒃ 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ) ᓱᓖᑲ ᑕᐃᒪ. ᐃᓕᓐᓂᐊᕐᓂᖅ ᐱᕙᓪᓕᐊᓂᕐᓗ. ᑲᑎᖅᓱᑎᒃ ᐊᐅᓚᔾᔪᑎᓄᑦ 
ᓴᓇᐅᔭᓂᕐᓄᓪᓗ $2-ᒥᓕᐊᓐ 130-ᑕᐅᓴᓐ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 
 
ᐃᑦᓯᕙᐅᑕᖅ (ᑐᓵᔨᑎᒍᑦ); ᐊᑭᕋᖅᑐᖅᑐᑦ. ᑲᔪᓯᔪᖅ. ᒪᑉᐱᖅᑐᒐᖅ 4-15. ᐃᖅᑲᓇᐃᔭᖅᑐᓕᕆᔩᑦ. 
ᓇᐃᓪᓕᑎᖅᓯᒪᔪᑦ. ᐃᖅᑲᓇᐃᔭᖅᑎᓂᒃ ᑲᓲᒪᖃᑎᖃᕐᓃᑦ. ᑲᑎᑦᓱᑎᒃ ᐊᐅᓚᓂᕐᒧᑦ ᓴᓇᔭᐅᓂᕐᒧᓪᓗ $1ᒥᓕᐊᓐ 
261-ᑕᐅᓴᓐ. ᐊᐱᖅᑯᑎᑦᓴᖅᑕᖃᖅᑳ?. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᑎᒍᒥᐊᕐᒥᔪᑦ ᐊᐅᓚᑦᓯᓂᕐᒥᒃ ᑐᑭᓯᓇᖅᑎᑦᓯᓂᕐᒥᓪᓗ 
ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᒥᒃ, ᐃᖅᑲᓇᐃᔭᖅᑎᓄᑦ ᐊᑐᐊᒐᐃᑦ ᐊᐅᓚᓂᐅᔪᓐᓗ. ᐃᓕᑕᖅᓯᖅᑲᐅᒐᕕᑦ 
ᒪᑉᐱᖅᑐᒐᕐᒥ ᓯᕗᓂᖓᓂ, ᒪᑉᐱᖅᑐᒐᖅ 4-10 ᐃᓄᓐᓄᑦ ᐃᖅᑲᓇᐃᔮᓄᑦ ᐸᕐᓇᐅᑐᑦ 
ᐃᖅᑲᓇᐃᔭᖅᑎᑦᓯᒐᔭᕐᓂᕋᖅᑐᑦ ᐃᓄᓐᓂᒃ ᐊᑖᓂ ᐋᑎᑯ 23. 
 
ᓱᒻᒪᑦ, ᐃᖅᑲᓇᐃᔭᖅᑎᓅᑦ ᑲᓲᒪᓂᓕᕆᑎᓪᓗᓯ ᐊᑭᖃᖅᑲᑦ $756-ᑕᐅᑕᒥᒃ ᐃᖅᑲᓇᐃᔮᖃᕐᓂᕐᒧᑦ 
ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᒥᒃ ᐊᒻᒪᓗ ᓄᐃᑎᑦᓯᓗᓯ ᐃᖅᑲᓇᐃᔭᖅᑎᓄᑦ ᐊᑐᐊᒐᕐᓂᒃ 
ᐊᐅᓚᓂᐅᔪᓂᓪᓗ ᑎᑎᕋᖅᓯᒪᔪᖃᕋᓂ ᐋᑎᑯ 23-ᒥ ᐊᑖᓂ ᐃᖅᑲᓇᐃᔭᖅᑏᑦ ᑲᓲᒪᖃᑦᑕᐅᑎᓂᖏᓐᓄᑦ ᐅᕙᓂ 
ᒪᑉᐱᒐᕐᒥ? ᖁᔭᓐᓇᒦᒃ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᑖᒻᓴᓐ. 
 
ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᐃᖅᑲᓇᐃᔭᖅᑎᓄᑦ ᑲᓲᒪᔪᓕᕆᓃᑦ ᑎᒍᒥᐊᖅᑐᑦ 
ᑐᑭᓯᓇᖅᑎᑕᐅᓂᖏᓐᓂᒃ ᐊᒻᒪᓗ ᐊᐅᓚᑕᐅᓂᖏᓐᓂᒃ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑏᑦ ᐅᑯᓄᖓ /ᓇ+, 
ᓇᕆ! ᐊᒻᒪᓗ ᐊᖏᖃᑎᒌᒍᑕᐅᔪᖅ ᐆᒻᒪᖅᑯᓯᕆᔨᒃᑯᓐᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓪᓗᒃ. 
 
ᐊᕐᕚᓪᓗᒃ: ᐃᒻᒪᖃ ᐊᐱᖅᑯᑎᑦᓴᑦᓯᐊᖑᒃᑲᓐᓂᕋᔭᖅᑐᖅ ᐱᓯᒪᒍᑦᓯᐅᒃ ᐅᑯᐊ ᐃᓘᓐᓴᑎᒃ, ᓇᒥ ᐋᑎᑯ 23 
ᐃᖅᑲᓇᐃᔭᖅᑐᓕᕆᓂᕐᒧᑦ ᑲᓲᒪᖃᑎᖏᓐᓄᑦ ᑮᓴᐅᔭᖃᖅᑎᑕᐅᕙᑦ ᐃᖅᑲᓇᐃᔭᖅᑐᓕᕆᓂᐅᑉ ᑎᒥᖁᑎᖓᓂ? 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᒥᒻᒪᖔᑦᑕ ᑐᑭᓯᒪᓗᐊᙱᑦᑐᖓ 4-10, ᐆᒪ 
ᒪᑉᐱᖅᑐᒐᐅᑉ ᐃᓗᐊᓃᑦᑐᖅ. ᖁᔭᓐᓇᒦᑦ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᐊᖏᖃᑎᖃᙱᑦᑐᖓ ᐅᐱᓐᓇᕋᓂ 4-10 ᐅᖃᖅᓯᒪᒧᖅ ᖃᓄᐃᑦᑐᑐᐃᓐᓇᕐᓄᑦ 
ᐃᓕᓐᓂᐊᕐᓂᐅᔪᓄᑦ ᐊᐅᓚᔾᔭᒋᐊᕐᓂᐅᔪᓄᑦ ᑲᔪᓯᑎᑕᐅᓂᐊᖅᐸᑦ ᐋᑎᑯ 23. ᐅᖃᙱᑦᑐᖅ ᐃᖅᑲᓇᐃᔭᖅᑎᓄᑦ 
ᑲᓲᒪᖃᑦᑕᐅᑎᓃᑦ. ᐅᖃᙱᑦᑐᖅ 4-30-ᒥ, ᐅᖃᖅᑐᖅ, ᐃᖅᑲᓇᐃᔭᖅᑎᓄᑦ ᑲᓲᒪᖃᑦᑕᐅᑎᓃᑦ. 
ᑲᔪᓯᒍᓐᓇᓚᖓᔪᖅ ᐃᖅᑲᓇᐃᔭᕐᓂᕐᒧᑦ ᑲᑐᔾᔨᖃᑎᒌᑦ ᓄᐃᑎᑦᓯᓗᑎᒃ ᐃᖅᑲᓇᐃ�ᓄᑦ ᐊᑐᐊᒐᕐᓂᒃ 
ᐊᐅᓚᓂᐅᔪᓂᓪᓗ ᑭᓯᐊᓂ ᓇᓗᓇᐃᖅᓯᓯᒪᙱᑦᑐᖅ ᐋᑎᑯ 23-ᒧᑦ ᒪᑉᐱᖅᑐᒐᖅ 4-13-ᒥ, ᑕᒪᓐᓇ 
ᐅᖃᕋᓱᐊᖅᑕᕋ. ᐱᓇᐃᓗᑕᖃᖃᑦᑕᕐᓯᒪᒻᒪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐋᑎᑯ 23 ᐊᑖᓂ, 
ᐲᖅᑕᐅᓯᒪᔪᑦ, ᑲᒪᒋᔭᐅᑦᓯᐊᖅᓯᒪᙱᑦᑐᑦ ᐅᕝᕙᓘᓐᓃᑦ ᓴᓇᔭᐅᓯᒪᔪᑦ, ᐅᕝᕙᓘᓐᓃᑦ ᐸᕝᕕᓴᑦᑕᐅᓯᒪᔪᑦ 
ᓇᐅᒃᑯᒃᑭᐊᖅ. ᓇᓗᓕᕈᔪᓲᖑᒻᒪᑕ ᐊᒻᒪᓗ ᓄᖅᑲᕋᔪᓗᐊᖅᐸᓪᓚᐃᔪᑦ ᑐᑐ ᐊᐱᖅᑯᑎᒋᖅᑲᐅᒻᒥᔭᖓ ᑕᒪᒃᑯᓂᖓ 
ᐱᔾᔪᑎᖃᖅᐸᓪᓚᐃᑦᓱᑎᒃ ᑕᒪᒃᑯᓄᖓ ᐃᖅᑲᓇᐃᔭᖅᑎᓄᑦ ᑲᓲᒪᓂᖃᙱᓗᐊᒧᑦ ᓄᓇᖃᖃᑕᐅᔪᓂᒃ ᐊᑖᓂ 
ᐋᑎᑯ 23. 
 
ᑕᐃᒪᐃᒻᒪᑦ ᐊᐱᕆᕗᖓ, ᐃᒻᒪᖃ ᐊᐱᖅᑯᑎᒋᓗᒍ ᐊᑲᐅᓂᖅᓴᐅᒐᔭᖅᑐᖅ, ᐃᑦᓯᕙᐅᑖᖅ, 
ᐸᕐᓇᓐᓂᖅᑕᖃᓚᖓᕚ ᑐᓂᓯᓂᕐᒧᑦ ᑮᓇᐅᔭᓂᒃ, ᑮᓇᐅᔭᒐᓛᓂᒃ ᐃᖅᑲᓇᐃᔭᖅᑏᑦ ᑲᓲᖃᑦᑕᕐᓂᖓᓅᖓᔪᓂᒃ 
ᒪᓕᒋᐊᕐᓗᒍ ᐋᑎᑯ 23? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅ ᐲᑕ ᕿᓚᕝᕙᖅ: (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᒪᑉᐱᖅᑐᒐᖅ 4-13 ᐃᖅᑲᓇᐃᔭᖅᑏᑦ 
ᑲᓲᒪᖃᑦᑕᐅᑎᓂᖓᓅᖓᔪᓂᖅ. ᐃᓄᓕᒫᓄᑦ ᑐᕌᖓᔪᖅ ᓄᓇᖃᖅᑳᖅᓯᒪᔫᒍᕕᑦ 
ᓄᓇᖃᖅᑳᖅᓯᒪᔫᙱᒃᑲᓗᐊᕈᕕᓪᓗ. ᐊᔾᔨᐅᙱᓚᕿᔪᕐᓕ ᐅᕙᓂ ᓇᓗᓇᐃᕈᓐᓇᖅᑕᕋ 4-13 ᐃᖅᑲᓇᐃᔭᖅᑏᑦ 
ᑲᓲᒪᖃᑦᑕᐅᑎᓂᖓᓅᖓᔪᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ 
 
ᐊᕐᕚᓪᓗᒃ: ᖁᔭᓐᓇᒦᒃ ᐃᑦᓯᕙᐅᑖᖅ. ᑐᑭᓯᔪᖓ 4-13 ᐊᓚᐅᒃᑲᒪᒋᐊᖓ ᓄᓇᕗᒻᒥᐅᓕᒫᓄᑦ ᐱᖃᓯᐅᑎᑦᓱᑎᒃ 
ᓄᓇᑖᖃᑕᐅᓯᒪᔪᑦ ᐊᑖᓂ ᐃᖅᑲᓇᐃᔭᖅᑏᑦ ᐊᖏᖃᑎᒌᒍᑎᖓᑕ. 

ᑭᓯᐊᓂ ᐅᕙᓂ ᑎᒥᐅᔪᒥ ᐱᑕᖃᙱᑦᑐᖅ, ᓇᓚᐅᑦᓵᖅᑐᓂᒃ ᓴᐳᔾᔨᒍᑎᑦᓴᓂᒃ ᐊᒻᒪᓗ ᐊᑐᕈᑎᑦᓴᖓᓂ ᐋᑎᑯ 23 
ᐋᒡᒐᐅᒐᓗᐊᖅ 4-10-ᒥ ᐱᔾᔪᑎᖃᕐᓱᓂ ᐃᖅᑲᓇᐃᔭᖅᑎᑦᓯᕐᓂᕐᒧᑦ ᐃᓕᓐᓂᐊᑎᑦᓯᓂᕐᒧᓪᓗ ᓄᓇᑖᖅᓯᒪᔪᓂᒃ, ᑭᓯᐊᓂ 
ᐱᑕᖃᙱᑦᑐᖅ ᐃᓅᓯᓕᕆᔭᐅᔾᔪᑎᑦᓴᖏᓐᓂᒃ ᐱᑦᓯᐊᖅᑕᐅᙱᓕᕐᓂᖅᐸᑕ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᖃᑎᒌᑦ 
ᐊᐳᖃᑎᒌᓐᓂᖅᐸᑕ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ. 
 
ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᖅ ᒐᕙᒪᒃᑯᑦ ᐃᓗᐊᓐᓂ ᓄᑖᑦᓯᐊᖅ. ᐊᑲᐅᔪᒥᒃ ᐊᑐᖅᓯᒪᙱᓇᑦᑕ ᒐᕙᒪᒃᑯᓐᓂ 
ᓄᓇᑦᓯᐊᕐᒥ. ᐊᕐᓇᐃᑦ ᐊᑲᐅᔪᒥᒃ ᐊᑑᑎᓚᐅᖅᓯᒪᙱᒻᒪᑕ ᒐᕙᓚᒃᑯᓐᓂ ᓄᓇᑦᓯᐊᕐᒥ, ᑕᐃᒪᐃᒻᒪᑦ ᐊᑭᓕᖅᑐᖅᑕᐅᓂᕐᒧᑦ 
ᐊᔾᔨᒌᑎᑦᓯᓂᐅᔪᖅ ᓱᓕ  ᐊᐃᕙᐅᑕᐅᔪᖅ. 
 
ᐃᓄᐃᑦᑕᐅᖅ ᑕᐃᒪᐃᑦᑐᑦ. ᐱᑕᖃᕋᓂᓗ ᐃᓅᓯᓕᕆᔾᔪᑎᑦᓴᓂᒃ ᐸᐸᑦᓯᒍᓐᓇᕈᑎᑦᓴᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ 
ᒐᕙᒪᒃᑯᑦ ᐃᓗᐊᓐᓂ ᑮᓇᐅᔭᑎᒍᑦ ᐸᕐᓇᐅᑎᑦᓯᓐᓂ. ᐊᐱᕆᕙᒋᑦ ᒥᓂᔅᑖ ᖃᖓ ᐋᖅᑭᓛᖅᑭᒋᑦ ᐃᖅᑲᓇᐃᔭᖅᑎᓄᑦ 
ᑲᓲᒪᖃᑦᑕᐅᑎᓂᕐᒨᖓᔪᑦ ᐸᐸᑦᓯᒍᓐᓇᓂᕐᒧᑦ ᐋᑎᑯ 23-ᒧᑦ ᑮᓇᐅᔭᑎᒍᑦ ᐸᕐᓇᐅᑎᑦᓯᓐᓄᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᒻᒪᖃ ᑭᐅᒍᓐᓇᖅᑐᖓ ᐃᒫᒃ. ᐊᑖᓂ ᐃᖅᑲᓇᐃᔭᖅᑏᑦ 
ᑲᓲᒪᖃᑦᑕᐅᓂᖏᑦᑕ, ᐃᖅᑲᓇᐃᔭᖅᑎᓕᒫᓄᑦ ᑐᕌᖓᔪᓄᑦ. ᓴᐳᑎᔭᐅᓯᒪᔪᑦ ᐊᑖᓂ ᐆᒪ ᐊᖏᖃᑎᒌᒍᑎᐅᑉ ᓄᓇᕗᒻᒥ 
ᐃᖅᑲᓇᔭᐃᖅᑏᑦ ᑲᑐᔾᔨᖃᑎᒌᖏᓐᓃᒍᑎᒃ ᐅᕝᕙᓘᓐᓃᑦ ᑐᙵᕕᖓᓐᓂ ᓄᓇᕗᒻᒥ ᐃᓕᓐᓂᐊᑎᑦᓯᔩᑦ. ᓴᐳᑎᔭᐅᓯᒪᔪᑦ 
ᐃᓘᓐᓇᑎᒃ ᐊᑖᓂ ᐆᒪ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᓲᒪᓂᐅᑉ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓂᒪᓂᖃᕐᒥᔪᑎᑦ. ᑐᓂᒪᓂᖃᕐᓂᕋᕋᕕᑦ ᐊᑖᓂ 4-10 ᐃᓗᐊᓂ ᐋᑎᑯ 23. ᐊᑖᓂ 
ᐋᑎᑯ 23 ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ, ᓄᓇᖃᖃᑕᐅᔪᒥᒃ ᐃᖅᑲᓇᐃᔭᖅᑎᑦᓯᒋᐊᖃᖅᑐᖓ. ᒪᓕᑦᑐᖓ, ᑭᓯᐊᓂ 
ᖃᕐᓕᖏᒃ ᐱᐅᒋᙱᒃᑯᒃᑭᒃ ᓱᓇᑐᐃᓐᓇᖅ ᐱᔾᔪᑎᒋᓪᓗᒍ ᐊᓂᑎᕙᓪᓕᐊᕌᕐᔪᓪᓗᒍ ᐊᓪᓚᕕᓐᓂ ᐸᕝᕕᓴᖃᑦᑕᕐᓂᖅᑯᑦ 
ᖃᓄᑐᐃᓐᓇᕐᓘᓐᓃᑦ, ᐊᓱᐃᓪᓛᒃ ᐃᓄᒃ ᐊᓂᑉᐸᑦ, ᒪᓕᑦᑐᖓ ᓱᓕ ᐋᑎᑯ 23-ᒥᒃ. 
 
ᐅᖃᕋᓱᐊᖅᑐᖓ ᑕᒪᒃᑯᐊ ᐃᖅᑲᓇᐃᔭᖅᑎᓂᒃ ᐸᐸᑦᓯᒥᓂᕐᒨᖓᔪᖁᑎᓯ ᖃᐅᔨᓴᑦᓯᐊᕈᑎᒋᓗᒍ 
ᐃᖅᑲᓇᐃᔭᓕᒻᒪᓐᓂᐅᖏᑦᑐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ ᓴᐳᑎᔭᐅᓯᒪᒐᓗᐊᒪᕐᖔᑕ ᐃᖅᑲᓇᐃᔭᖅᑎᓂᒃ 
ᒪᓂᑐᐃᓐᓇᐅᖏᓂᖅᓴᓂᒃ ᐃᖅᑲᓇᐃᔭᖅᑏᑦ ᑲᓲᒪᓂᖓᓅᖓᔪᓂᒃ. ᑖᒃᑯᐊ $766-ᑕᐅᓴᐃᑦ ᑐᕌᖓᕙᓪᓚᐃᔫᒐᓗᐊᑦ 
ᑖᒃᑯᓄᖓ. ᐊᔾᔨᒌᙱᓐᓂᖓᓂ, ᐅᓇᑕᖃᑕᐅᙱᑦᑐᑦ ᐃᖅᑲᓇᐃᔭᖅᑏᑦ ᐃᕝᕕᑎᑐᑦ ᐊᒻᒪᓗ ᑲᑐᔾᔨᖃᑎᒌᑎᑐᑦ. ᐅᓇᑕᕐᑐᓪᓗ 
ᐊᑲᐅᓪᓕᐅᕐᓇᕐᑐᒧᑦ ᑲᓲᖃᑎᖃᕐᓂᕐᒧᑦ ᐃᓛᓐᓂᒃᑯᑦ ᐊᓚᒃᑲᖃᑦᑕᓲᒧᑦ ᐱᖅᑯᓯᖃᑎᒌᙱᑦᑐᓄᑦ, ᐅᖃᐅᓯᖃᑎᒌᙱᑦᑑᓐᓄᑦ 
ᒪᕐᕉᓐᓄᑦ ᑭᓯᐊᓂᓕ ᐃᓄᐃᑦ ᐊᑭᒋᐊᓕᓂᐅᙱᓗᐊᒧᑦ ᐅᕝᕙᓘᓐᓃᑦ ᐅᓐᓂᕐᓗᖃᑦᑕᙱᓗᐊᒧᑦ ᑕᕝᕗᖓᑦᓯᐊᖅ ᐃᓄᒻᒧᑦ 
ᑎᒥᐅᔪᒧᓪᓘᓐᓃᑦ ᓈᓚᓐᓂᖃᑦᓯᐊᕐᓂᐊᕐᓗᓂ. ᖁᔭᓐᓇᒦᒃ. ᐅᖃᐅᓯᑦᓴᑐᐃᓐᓇᖅ ᒫᓐᓇᐅᔪᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᑦᓴᑐᐃᓐᓇᖅ. ᑭᐅᒍᒪᕖᑦ? ᑐᑐ.  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᓇᓗᓇᐃᖅᓯᔪᖅ ᐅᕙᓂ ᐅᖃᖅᓯᒪᔪᖅ, ᐅᓇ ᑎᒥᐅᔪᖅ ᑎᒍᒥᐊᕐᑐᖅ 
ᐊᐅᕙᒍᑎᖃᕐᓂᕐᒥᒃ ᐊᖏᖃᑎᒌᒍᑎᒥᒃ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒍᖏᓐᓄᑦ ᐊᓱ ᐅᓇ ᑕᐃᒫᑦᓯᐊᖅᑐᖅ, ᒥᓂᔅᑕ 
ᓯᕗᓕᖅᑎᐅᒋᐊᖓ, ᑕᐃᓐᓇᑎᑐᑦ ᑎᒍᒥᐊᖅᑐᑎᑐᑦ ᐊᐅᕙᓂᐅᔪᓂᒃ ᑲᑐᔾᔨᖃᑎᒌᓄᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑖᓐᓇ ᑎᒍᒥᐊᖅᑕᕋ, ᒥᓂᔅᑕᐅᓪᓗᖓ ᑎᒍᒥᐊᖅᑐᖓ 
ᐊᐃᕙᓂᐅᔪᒥᒃ. ᓇᓗᓇᐃᖅᑕᐅᒪᒐᓗᐊᖅᑎᓪᓗᖓ ᓯᕗᓕᕐᓂᐊᑎᓪᓗᖓ ᐊᐃᕙᓂᐅᔪᓄᑦ ᑭᓯᐊᓂᑦᑕᐅᖅ 
ᐊᖏᖃᑎᒌᒍᑎᑕᖃᕇᕐᒥᔪᖅ ᐃᓗᐊᓂ ᒐᕙᒪᑦᑕ ᐊᖑᒻᒪᑎᒍᒪᓪᓗᑕᓗ ᐊᕕᑦᑐᖅᓯᒪᔪᓄᑦ ᑲᓇᑕᒥ. 
 
ᓯᕗᓪᓕᖅᐸᐅᒐᓗᐊᖅᑎᓪᓗᒐ ᑕᒪᓐᓇ ᐅᕙᓐᓄᑦ ᑭᓯᐊᓂ ᓅᑎᓯᒪᔭᕗᑦ ᑎᒍᒥᐊᖅᑕᖓ ᒥᓂᔅᑕᖓᓐᓄᑦ 
ᑮᓇᐅᔭᓕᕆᓂᕐᒧᑦ ᐊᐃᕙᒍᑕᐅᖁᓪᓗᒍ. ᖁᔭᓐᓇᒦᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑑᑐ. 
 
ᑑᑐ: ᑕᐃᒪ ᐅᓇ ᓈᒻᒪᖏᑦᑐᖅ, ᑖᓐᓇ ᑲᒪᖃᑦᑕᖏᑉᐸᑦ ᑖᔅᓱᒥᖓ ᐊᒻᒪᓗ ᑕᒻᒪᕈᒪ ᐅᖃᐅᑎᓂᐊᖅᑲᓐᖓ 
ᑭᓯᐊᓂ ᖃᐅᔨᒪᔭᒃᑯᓪᓕ ᐊᖏᖃᑎᒌᒍᑏᑦ ᐊᒻᒪᓗ ᑭᓱᑐᐃᓐᓇᐃᑦ ᒫᓐᓇ ᐋᖅᑭᓯᒪᔪᑦ ᐊᑐᐊᒐᕐᓂᒃ ᐊᒻᒪᓗ 
ᐊᑕᖏᐸᓗᑦᑐᑎᒃ ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᓯᕗᓕᖅᓯᔨᐅᒻᒪᑦ ᐊᒻᒪᓗ ᑭᒃᑯᓪᓕ ᑎᒥᐅᓂᐊᕐᖓᑕ 
ᐊᐃᕙᒍᑎᖃᕆᐊᓖᑦ ᒥᓂᔅᑕᐅᖏᑦᑐᖅ ᑮᓇᐅᔭᓕᕆᓂᕐᒧᑦ. ᒫᓐᓇ ᒥᓂᔅᑕ ᐅᖃᕋᑖᑦᑎᐊᕐᖓᑦ 
ᐊᖏᖃᑎᖃᖅᑐᒥᓂᐅᓂᕋᖅᑐᓂ ᒐᕙᒪᒃᑯᓐᓂᒃ ᑕᒪᓐᓇ ᐊᓯᔾᔨᖅᑕᐅᖁᓪᓗᒍ. ᐅᖃᖃᑎᖃᕐᓂᕋᓗᐊᖅᑳᑦ 
ᑎᒥᐅᔪᓂᒃ ᓇᓪᓕᐊᓐᓂᑐᐃᓐᓇᖅ ᐊᐃᕙᖃᑎᒋᔭᕆᐊᓕᖏᓐᓂᒃ ᑕᒪᓐᓇ ᓈᒻᒪᒋᔭᐅᒐᓗᐊᕐᒪᖔᑦ 
ᑕᐃᒃᑯᓇᓐᖓᑦ? ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᒪᓕᒐᓕᐅᖅᑎᓕᒫᑦ 
ᑐᑭᓯᓯᒪᔪᐃᓐᓇᐅᖁᓪᓗᒋᑦ ᐊᑐᐊᒐᑦᑎᓐᓂᒃ, ᒪᓕᓪᓗᒍ, ᐄ ᑎᑎᕋᖅᓯᒪᓂᖓ ᒪᓕᑦᑐᒍ, ᓱᓕᔪᖅ. ᐄ 
ᓯᕗᓕᖅᓯᔨᐅᕙᑦᑐᒍᑦ ᐊᐃᕙᓂᐅᔪᓂᑦ ᐋᔩᖃᑎᖃᕋᓱᐊᖅᑎᓪᓗᑕ ᑎᒥᐅᔪᓂᒃ ᑭᓯᐊᓂ ᖁᑦᑎᓂᖅᐹᖅ, 
ᖁᑦᑎᓂᖅᐹᖅ ᐊᖏᖃᑎᒌᓚᐅᖅᑐᒍᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᑲᑎᒪᔨᑎᒍᑦ ᒥᓂᔅᑕ ᑲᒪᔪᖅ 
ᑮᓇᐅᔭᓕᕆᓂᕐᒥᒃ ᓯᕗᓕᖅᓯᔨᐅᒐᔭᕐᓂᖓᓂᒃ ᐊᐅᕙᓂᐅᔪᒥᒃ ᐊᐃᕙᓂᖃᖅᑎᓪᓗᒋᑦ ᐊᒻᒪᓗ ᐱᔭᕇᑐᐊᖅᑲᑦ 
ᐊᐃᕙᓂᐅᔪᖅ ᐊᑎᓕᐅᓕᕋᔭᖅᑐᒍᑦ. ᖁᔭᓐᓇᒦᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑑᑐ. 
 
ᑑᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᓱᒪᒐᒪ ᑕᒪᓐᓇ ᓱᕋᐃᒻᒪᖔᖅ ᐊᖏᖃᑎᒌᒍᑕᐅᓯᒪᔪᓂᒃ ᐋᖅᑭᓯᒪᓚᐅᖅᑐᓂᒃ 
ᑖᒃᑯᓄᖓ ᑎᒥᐅᔪᓄᑦ ᑭᒡᒐᖅᑐᐃᔪᓄᑦ ᐃᖅᑲᓇᐃᔭᖅᑎᓂᒃ ᐅᕙᑦᑎᓐᓄᑦ ᐃᖅᑲᓇᐃᔭᖅᑐᓄᑦ 
ᓇᓪᓕᐊᒍᑐᐃᓐᓇᖅ ᓄᓇᕗᒥ ᐃᖅᑲᓇᐃᔭᖅᑏᑦ ᑎᒥᖓᑎᒍᑦ, ᐃᓕᓴᐃᔩᑦ ᑎᒥᖓᑎᒍᑦ ᐅᕝᕙᓘᓐᓃᑦ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑎᒍᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. ᑕᒪᐃᓐᓄᑦ ᐊᖏᖃᑎᒌᒍᑕᐅᓯᒪᔪᓂᒃ 
ᑎᑎᕋᖅᓯᒪᕙ ᒥᓂᔅᑕ ᐃᖅᑲᓴᐃᔭᖅᑐᓕᕆᓂᕐᒧᑦ ᐊᐃᕙᖃᑎᖃᖅᑎᐅᔭᕆᐊᖃᕐᓂᖓᓂᒃ? ᖁᔭᓐᓇᒦᒃ, 
ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐋᒡᒐ. ᑖᓐᓇᐅᖏᑦᑐᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑑᑐ. 

ᑑᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ ᒥᓂᔅᑕ ᐅᕝᕙᓘᓐᓃᑦ ᐱᓕᕆᕕᐅᔪᖅ ᖃᐅᔨᒃᑲᖅᑕᓯᒪᕙᑦ 
ᓇᓪᓕᐊᓐᓄᑐᐃᓐᓇᖅ ᑎᒥᐅᔪᓄᑦ ᑭᒡᒐᑐᖅᑎᓄᓪᓘᓐᓃᑦ ᓇᓪᓕᐊᓐᓄᑐᐃᓐᓇᖅ ᑎᒥᐅᔪᓄᑦ ᓇᓗᓇᐃᖅᓯᓯᒪᔪᓄᑦ 
ᐃᓱᒫᓘᑎᒥᓂᒃ, ᖃᐅᒪᔪᑎᑦ, ᑲᒪᖃᑎᖃᕆᐊᖃᕐᖓᑕ ᒥᓂᔅᑕᒥᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪᓗ 
ᑐᓂᔭᐅᖃᑦᑕᕐᓗᑎᒃ ᒥᓂᔅᑕᒧᑦ ᑮᓇᐅᔭᓕᕆᓂᕐᒧᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᑕᐃᒪᑐᐊᕐᓕ ᒪᓕᑦᑐᒍ ᑎᑎᕋᖅᓯᒪᓂᖓ 
ᐱᔾᔪᑎᒋᓪᓗᒍ ᓯᕗᓕᖅᓯᔭᕆᐊᖃᕋᑦᑕ ᐊᑕᐅᓯᐊᕐᓗᑕ, ᐊᖏᖃᑎᒌᓚᐅᓐᖏᓐᓂᖏᓐᓂᑦ ᑕᒪᕐᒥᒃ ᒥᓂᔅᑕ 
ᑮᓇᐅᔭᓕᕆᓂᕐᒧᑦ ᐊᐃᕙᖃᑎᖃᐃᓐᓇᓂᐊᖅᑐᖅ. ᐅᖃᖅᑲᐅᒐᓗᐊᖅᑎᓪᓗᑕ ᑐᑭᓯᓇᖅᓯᑎᑕᐅᒋᐊᖁᓪᓗᒍ 
ᐊᒻᒪᓗ ᑕᕝᕘᓇᑐᐊᖅ ᐊᐱᖅᑯᑕᐅᒻᒪᑦ. ᖁᔭᓐᓇᒦᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑑᑐ. 
 
ᑑᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑐᑭᓯᑦᑎᐊᕋᑖᓐᖏᓇᒃᑯ ᑭᐅᔾᔪᑎᖓ. ᐃᓱᒫᓘᑕᐅᓯᒪᔪᓂᒃ ᐱᓯᒪᓕᖅᑐᖅᑲᐃ 
ᐱᔾᔪᑎᒋᓪᓗᒍ ᑲᒪᔭᕆᐊᖃᕋᓗᐊᕐᖓᑕ ᒥᓂᔅᑕᒥᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᖃᑎᖃᕐᓗᑎᒃ ᐊᐃᕙᓂᕐᒥ 
ᐊᒻᒪᓗ ᑐᓂᔭᐅᓯᒪᑐᐃᓐᓇᖅᑐᓂ ᒥᓂᔅᑕᒧᑦ ᑮᓇᐅᔭᓕᕆᓂᕐᒧᑦ ᐊᐃᕙᒍᑕᐅᖁᓪᓗᒋᑦ ᑲᒪᓐᖏᖔᖅᑐᓂ ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ? ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐱᓯᒪᓕᖅᑐᖓ ᑎᑎᖅᑲᓂᒃ ᑕᒪᓐᓇ ᐱᓪᓗᒍ 
ᐅᖃᐅᓯᕆᕋᑖᑦᑎᐊᖅᑕᕋ ᑐᑭᓯᑎᑕᐅᒋᐊᕈᒪᔪᒧᑦ ᑭᓇ ᓯᕗᓕᖅᓯᓂᐊᓕᕐᒪᖔᖅ, ᓇᓪᓕᐊᑦ ᐱᓕᕆᕕᐅᔪᖅ 
ᓯᕗᓕᖅᓯᓂᐊᓕᕐᒪᖔᖅ ᐊᐃᕙᓂᕐᒥ ᑕᒪᐃᓐᓄᑦ ᐊᖏᖃᑎᒌᒍᑕᐅᔭᕆᐊᓕᒃ ᑎᒥᐅᔪᓂᒃ. ᑕᐃᒃᓱᒪᓂᐅᓕᕋᐃᒻᒪᑦ 
ᑭᓯᐊᓂᓕ ᑐᓴᕐᕕᒋᓱᕆᒐᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᒪᕕᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒃ ᓱᓕ ᖃᐅᔨᒍᒪᒐᓗᐊᖅᑐᖓ ᖃᓄᐃᒻᒪᑦ ᑕᓐᓇ ᑕᕝᕙᓂᔨᒻᒪᖓ ᐊᒻᒪᓗ 
ᒥᓂᔅᑕᐅᔪᖅ ᐱᓕᕆᕕᖓᓗ ᑕᐃᒪᐃᓕᐅᕐᓂᐊᖏᑉᐸᑕ. ᑕᒪᓐᓇᖃᐃ ᐊᓯᐊᓄᖅᑕᐅᔪᓐᓇᖅᑐᖅ ᑭᓱᒧᒃᑭᐊ 
ᐱᔾᔪᑎᖃᖅᑐᑎᒃ ᒥᓂᔅᑕᐅᔪᖅ ᐊᒻᒪᓗ ᐅᕙᖓ ᖃᐅᔨᒪᓐᖏᓐᓇᓐᓄᑦ ᖃᓄᐃᒻᒪᖔᖅ, ᐃᓱᒪᑐᐃᓐᓇᕈᓐᓇᖅᑐᖓ, 
ᑲᖏᓱᑐᐃᓐᓇᕈᓐᓇᖅᑐᖓ ᐅᖃᕈᒪᓐᖏᑦᑐᖓ ᐱᔾᔪᑎᖓᓂᒃ ᖃᓄᐃᒻᒪᒃᑭᐊᕐᖓᐃ ᐊᔾᔨᒋᓐᖏᑦᑐᓂᒃ 
ᒥᓂᔅᑕᖃᖅᐸᑦ ᑲᒪᒋᔭᖃᖅᑐᓂᒃ ᑲᒪᒋᔭᐅᔭᕆᐊᖃᖅᑐᔭᕋᓗᐊᖅᑎᓪᓗᒋᑦ ᒥᓂᔅᑕᐅᔪᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 
ᑕᐃᒪᐃᓐᓂᐊᖅᐸᑦ, ᖃᓄᐃᒻᒪᓂᓐᓇ ᑐᓂᑐᐃᓐᓇᕈᓐᓇᖏᓚᕗᑦ ᑕᐃᒃᓱᒧᖓ ᐃᓄᒧᑦ ᑲᒪᓂᐊᖅᑐᒧᑦ 
ᐊᑕᐅᓯᕐᒥᑎᑐᐃᓐᓇᖏᓪᓗᒍ ᑭᓯᐊᓂᓕ ᓱᓕᔪᒥᒃ ᐊᓯᐊᓄᖓ ᑲᒪᒋᔭᐅᓪᓚᕆᑦᑎᓪᓗᒍ. ᖃᐅᔨᒍᒪᒐᓗᐊᖅᑐᖓ, 
ᐊᖏᖃᑎᒋᒍᑕᐅᓯᒪᔪᓂ ᐃᖅᑲᓇᐃᔭᖅᑎᓄᑦ ᐱᓯᒪᔭᑦᑎᓐᓂᒃ ᒫᓐᓇᐅᔪᖅ ᓇᓗᓇᐃᕐᓯᓯᒪᕙ ᑭᓇᒃᑯᓐᓂᑦ ᐊᒻᒪᓗ 
ᐃᓕᖅᑯᓯᐅᕙᒃᑐᒥ ᐊᔨᖃᑎᒋᓐᓂᕐᒧᑦ, ᓇᓗᓇᐃᕐᓯᓯᒪᕙ ᑭᒡᒐᖅᑐᖅᑎᐅᔪᓂᒃ ᐃᖅᑲᓇᐃᔭᖅᑎᐅᔪᓂᒃ 
ᓇᓕᐊᖑᒐᓗᐊᖅᐸᑦ ᑲᑐᑦᔨᖃᑎᒋᖑᔪᑦ, ᐊᔨᖃᑎᖃᕆᐊᖃᕐᒪᖔᑕ ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
ᖁᔭᓐᓇᒦ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. ᒪᒥᐊᓇᖅ. ᑐᖏᓕᕐᒪ ᐃᑲᔪᖅᑎᖓ 
ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒻᓴᓐ. 
 
ᑖᒻᓴᓐ: ᖁᔭᓐᓇᒥᒃ. ᐃᒃᓯᕙᐅᑖᖅ. ᒪᕐᕈᒻᒪᑎᒃ ᐊᐱᖅᑯᑎᐅᔪᒃ. ᓯᕗᓪᓕᖅ ᐱᔾᔪᑎᖃᖅᑐᖅ ᐃᖅᑲᓇᐃᔭᖅᑎᓄᑦ. 
ᐃᖅᑲᓇᐃᔭᖅᑎᖃᖅᑐᒍ, ᒥᔅᑕ ᐱᓐᑐ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖅᑎᓕᕆᔨᒃᑯᓐᓂᑦ 
ᐃᓚᐅᖃᑕᐅᖃᑦᑕᖅᑐᑦ ᐋᔩᖃᑎᒋᓐᓂᐅᔪᓂ ᐃᓚᒋᔭᐅᓪᓗᑎᒃ ᓄᓇᕗᒻᒥ ᐃᓕᓴᐃᔨᓄᑦ ᑲᑐᑦᔨᖃᑎᒋᓄᑦ ᐊᒻᒪᓗ 
ᑕᐃᒃᑯᐊ ᓄᓇᕗᒻᒥ ᐃᖅᑲᓇᐃᔭᖅᑎᐅᔪᓄᑦ ᑲᑐᑦᔨᖃᑎᒋᑦ. 
 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ ᒪᓕᒐᖅ ᐊᓯᑦᔨᖅᑕᐅᓚᕐᒪᑦ ᓄᓇᕗᑦᑕᓚᐅᖅᑎᓐᓇᑕ. ᖃᐅᔨᒪᒐᑦᓯ 
ᓄᓇᑦᓯᐊᕐᒥ ᐃᖅᑲᓇᐃᔭᖅᑐᓕᕆᔨᒃᑯᖏᑦ ᐲᖅᑕᐅᓚᐅᕐᒪᑕ. ᑕᐃᒪᓕ ᑕᕝᕙᓂ ᓇᓗᓇᐃᕐᓯᒪᓐᖏᑦᑎᐊᖅᐳᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᕕᐅᓗᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᕐᒥ ᐊᒻᒪᓗ ᑕᒪᓐᓇ 
ᐃᓕᔭᐅᒃᑲᓐᓂᕆᐊᖃᕐᓂᐊᕐᒪᑦ ᐅᖃᕐᓯᒪᕗᖅ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᑲᑎᒪᔨᓄᑦ ᐱᓕᕆᕕᐅᔪᓄᑦ 
ᐊᒻᒪᓗ ᑕᐃᒃᑯᐊ ᓄᓇᑦᓯᐊᑉ ᒐᕙᒪᒃᑯᒋᓚᐅᖅᑕᖏᑦ ᓴᖅᑭᓚᐅᖅᑐᑦ ᐱᖅᑎᑦᑎᓂᐊᓕᕋᒥᒃ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 
 
ᒫᓐᓇᐅᔪᕐᓕ, ᓱᓕ ᐋᔩᖃᑎᒋᒃᐸᓪᓕᐊᒐᑦᑕ ᐃᖅᑲᓇᐃᔭᖅᑎᑦᑎᓐᓄ ᐊᒻᒪᓗ ᑕᐃᒃᓱᒪᓂᐅᓕᖅᐸ 
ᑲᔪᓯᓯᒪᑦᑎᐊᖅᑐᖅ ᐊᖏᖃᑎᒋᓚᖅᑐᒃᓴᐅᕗᑦ, ᒥᓂᔅᑕᕗᑦ ᐊᒻᒪᓗ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
ᐊᑎᓕᐅᕈᒪᕐᓂᐊᖅᑐᑦ ᑕᐃᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ, ᑐᑐ. 
 
ᑐᑐ: ᖁᔭᓐᓇᒦ, ᐃᒃᓯᕙᐅᑖᖅ. ᐃᒃᓯᕙᐅᑖᖅ. ᑖᒻᓴᓐ ᐅᖃᕋᑕᕐᒪ ᐊᑯᓂᐊᓗᒃᑕᐅᖅ ᐅᖃᐅᓯᖃᕐᕕᒋᔪᓐᓇᖅᑕᓂᒃ 
ᑕᐃᒃᑯᓄᖓ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᒪᓕᒐᖓᓐᓄᑦ ᐊᓯᑦᔨᕈᑕᐅᔪᒥᒃ. ᐊᐱᕆᔪᒪᔭᕋ ᒥᓂᔅᑕᐅᔪᖅ 
ᑕᐃᒃᑯᐊ ᐅᖃᕐᓯᒪᓐᖏᓐᓂᖏᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ, ᒫᓐᓇᐅᔪᖅ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ ᒪᓕᒐᑦᑎᓐᓂ, ᑕᐃᒃᑯᐊ ᐱᔭᐅᑐᐃᓐᓇᓚᐅᕐᓯᒪᓂᖏᓐᓂᒃ ᓄᓇᑦᓯᐊᒥ, ᑕᐃᒪᓕ ᖃᖓᒃᑯᑦ 
ᐋᖅᑭᒋᐊᖅᑕᐅᔪᒪᕐᓂᐊᖅᐸ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᒪᓕᒐᖅ ᑕᐃᒃᑯᐊ ᒪᓕᓪᓚᕆᓕᓚᕐᒪᑕ 
ᑐᕌᖓᓗᑎᒃ ᓄᓇᕗᒻᒧ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐃᓗᓕᖃᖅᑐ ᐊᖏᔪᐊᓗᓐᓂᒃ ᐊᒻᒪᓗ 
ᓇᓗᓇᓐᖏᑦᑐᖅ ᑕᐃᒃᑯᐊ ᑮᓇᐅᔭᖃᖅᑎᑕᐅᓂᖏᑦ. ᖁᓚᓐᖏᑦᑐᖓ ᑐᑭᓯᒋᐊᒃᑲᓐᓂᕈᒪᒍᕕᑦ ᐊᓯᖏᓐᓂᒃ 
ᐊᔨᖃᑎᒋᒃᐸᑦᑐᓂᒃ ᑲᑐᑦᔨᖃᑎᒋᓂᒃ. ᐃᒃᓯᕙᐅᑖᖅ. ᒫᓐᓇᐅᔪᖅ, ᓇᓗᓇᐃᖅᑕᐃᓐᓇᕆᔪᓐᓇᖏᑕᒃᑲ ᐃᓗᓕᖏᑦ 
ᐋᔩᖃᑎᒋᓐᓂᐅᔪᓂᑦᑐᖅ ᑕᐃᒪᓕ ᐅᖃᕈᓐᓇᖏᓚᖓ ᑐᓴᖅᑎᓪᓗᑎᓪᓗᓐᓂ ᐊᒻᒪᓗ ᓇᓗᓇᐃᕋᓱᐊᕐᓗᒋ 
ᐅᓐᓄᐃᓐᓇᖅ. ᖃᓄᐃᖏᑉᐸᑦ, ᐃᒃᓯᕙᐅᑖᖅ, ᓯᓚᑖᓄᑦ ᕿᒥᕐᕈᓂᐅᔪᑉ ᐊᐅᓚᓂᖏᓐᓄᑦ ᐊᒻᒪᓗ 
ᒪᑭᒪᐃᓐᓇᕈᑎᓄᑦ, ᖃᐅᔨᒍᒪᖅᑲᐅᔪᖓ ᓇᓗᓇᐃᕐᓯᕕᒋᒋᐊᕈᓐᓇᕐᒪᖔᒃᑯᑦ ᒪᓕᒐᓕᐅᖅᑎ ᐊᒻᒪᓗ 
ᓇᓗᓇᐃᕐᓯᕕᒋᓗᒋᑦ, ᐊᑕᖏᓂᕐᓴᐅᔪᓂᒃ ᑐᑭᓯᒋᐊᕈᑎᒃᓴᐅᔪᓂᒃ ᑭᓱᓂᒃ ᐃᓗᓕᖃᕐᒪᖔᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᑐᑐ. 

ᑐᑐ:  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐃᑦᓯᕙᐅᑖᖅ, ᐊᐱᕆᑐᐃᓐᓇᕋᑖᖅᑐᖓ ᒥᓂᔅᑕᐅᔪᖅ ᖃᐃᑦᑎᓂᐅᓴᒻᒪᖔᖅ 
ᐋᖅᑭᒋᐊᖅᑕᐅᔭᕆᐊᓕᓐᓂᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᒪᓕᒐᖅ ᑐᑭᖃᑦᑎᐊᖅᑐᒥᑦ ᐅᖃᖅᓯᒪᓂᐊᕐᖓᑦ 
ᑕᒪᔅᓱᒪᖓᑦ ᖃᓄᐃᓕᐅᕈᑎᒋᔭᑦᑎᓐᓄᑦ, ᑕᕝᕙᓂ ᓄᓇᕗᒻᒥ.  ᐊᒻᒪᓗ ᒫᓐᓇ ᑕᐃᒪᐃᓕᖓᓐᖏᒻᒪᑦ.  
ᐱᓕᕆᕕᐅᔪᖅ ᐸᕐᓇᐅᑎᖃᖅᑳ ᐋᖅᑭᒋᐊᖅᑕᐅᔾᔪᑎᔅᓴᖏᓐᓂᑦ ᑕᒪᓐᓇ ᐋᖅᑭᓂᐊᕐᖓᑦ?  ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐄ, ᑕᒪᓐᓇ ᖃᐅᔨᓵᕆᕙᕗᑦ ᒪᓕᒐᐅᔪᖅ 
ᐊᒻᒪᓗ ᖃᐅᔨᓵᕇᓐᓇᓂᐊᖅᑕᕗᑦ.  ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᑐᑐ. 
 
ᑐᑐ:  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐃᒻᒪᖃᖃᐃ ᑕᒫᓂ ᐊᕐᕌᒎᒥ.  ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᑐᑐ.  ᑲᔪᓯᒃᑲᓐᓂᕈᒪᕖᑦ ᑐᑐ? 
 
ᑐᑐ:  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐃᑦᓯᕙᐅᑖᖅ, ᑕᒪᓐᓇ ᐊᐱᖅᑯᓯᕆᓯᒪᔭᕋ ᐊᒻᒪᓗ ᐱᔾᔪᑎᖃᖅᑐᓂ 
ᐊᑲᐅᓐᖏᓕᐅᕈᑎᐅᔪᖅ ᑐᓂᔭᐅᖃᑦᑕᖅᓯᒪᔪᑦ ᒐᕙᒪᒃᑯᓐᓄᑦ ᐊᒻᒪᓗ ᖃᐅᔨᒍᒪᑐᐃᓐᓇᖅᑯᖓ ᒥᓂᔅᑕᐅᔪᖅ 
ᖃᐅᔨᒪᐸᓗᒻᒪᖔᖅ ᖃᑦᑎᐅᔪᑦ ᐊᑲᐅᓐᖏᓕᐅᕈᑎᒋᔭᐅᔪᑦ ᑐᓂᔭᐅᓯᒪᓕᕐᒪᖔᑕ ᑕᒫᓂ ᐊᕐᕌᒎᒥ ᐊᒻᒪᓗ 
ᑕᒪᓐᓇ ᖃᑦᑏᓐᓇᕈᖅᐸᓪᓕᐊᒻᒪᖔᑕ ᐅᕝᕙᓘᓐᓃᑦ ᐊᒥᓱᕈᖅᐸᓕᐊᒻᒪᖔᑕ?  ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐊᒥᓱᕈᒃᑲᓂᖅᓯᒪᒐᓛᑉᐳᑦ ᐊᒻᒪᓗᑦᑕᐅᖅ 
ᐊᒥᓱᕈᒃᑲᓂᖅᓯᒪᒋᕗᑦ ᐃᖅᑲᓇᐃᔭᖅᑎᕗᑦ ᐊᒻᒪᓗ ᖃᑦᑎᐅᓂᖏᑦ, ᐅᖃᐅᓯᕆᑐᐃᓐᓇᓂᐊᖅᑲᐅᔭᒃᑲ.  
ᑲᑎᑦᑐᒋᑦ 111-ᖑᕗᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᔪᓐᔨᐊᓐᑯᓐᓃᖔᖅᓯᒪᔪᑦ ᐊᒻᒪᓗ ᐃᓕᓴᐃᔨᒃᑯᑦ 
ᑲᑐᔾᔨᖃᑎᒌᒃᑯᖏᓐᓃᖔᖅᑐᑦ, 4.  ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᑐᑐ. 
 
ᑐᑐ:  ᖁᔭᓐᓇᒦᒃ, ᐃᑦᓯᕙᐅᑖᖅ.  ᖃᓄᑎᒋ ᐊᒥᓱᕈᒃᑲᓂᖅᓯᒪᕙᑦ ᐊᕐᕌᒎᓂᑦ ᐊᒻᒪᓗ ᑕᒪᓐᓇᑦᑕᐅᖅ 
ᓯᕗᓪᓕᐅᕗᖅ ᐊᐱᖅᑯᓯᕆᔭᓐᓄᑦ ᐊᒻᒪᓗ ᑕᒪᒃᑯᐊ ᐊᒥᓱᕈᖅᐸᓪᓕᐊᓂᖏᑦ ᐊᑲᐅᓐᖏᓕᐅᕈᑎᖃᖅᑐᑦ 
ᐃᓱᒫᓘᑎᐅᖏᓚᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᖅᑲᓇᐃᔭᑦᑐᓄ ᒪᓕᒐᓕᕆᔨᐅᔪᑦ 
ᐊᑲᐅᓐᖏᓕᐅᕈᑎᖃᖅᑐᓂᑦ ᒐᕙᒪᒃᑯᓐᓂᑦ ᑕᒪᓐᓇ ᖃᓄᖅ ᖃᓄᐃᓕᔭᐅᔾᔪᑎᖃᕐᓂᐊᖅᑲ?  ᑕᒪᒃᑯᐊ 
ᐊᒥᓲᓂᖅᓴᒻᒪᕆᐅᕗᑦ ᐃᖅᑲᐅᒪᔭᒃᑯᓪᓕ ᒐᕙᒪᖃᖅᑎᓪᓗᑕ ᓄᓇᑦᓯᐊᑯᓐᓂ.  ᐊᑲᐅᓐᖏᓕᐅᕈᑎᓂᑦ 
ᑕᐃᒪᐃᑦᑐᓂᑦ.  ᑕᐃᒪᐃᓐᖓᓂᑦ ᓄᓇᕗᖃᓕᓚᐅᕋᑦᑕ ᐊᒥᓲᓂᖅᓴᐅᕗᑦ. 
 
ᖃᐅᔨᑎᑦᑎᔪᔅᓴᐅᒐᓗᐊᖅᑯ ᐊᑲᐅᓐᖏᓕᐅᕈᑎᑕᖃᕐᒪᑦ ᑕᖅᑳᓂ.  ᐊᐱᕆᔪᒪᕙᕋ ᒥᓂᔅᑕ ᓯᕗᓪᓕᖅ - ᖃᑦᑎᓂᑦ 
ᐊᒥᓲᓂᖅᓴᐅᕙᑦ ᐊᒻᒪᓗ 2 - ᑕᒪᓐᓇ ᐊᒥᓲᓂᖅᓴᐅᓂᖓᓄᑦ ᐱᓕᕆᕕᐅᔪᖅ ᖃᓄᐃᓕᐅᕈᑎᖃᕐᓂᐊᖅᑲ 
ᑕᒪᓐᓇ ᐋᖅᑭᑦᑕᐅᒐᓱᓪᓗᓂ?  ᖁᔭᓐᓇᒦᒃ, ᐃᑦᓯᕙᐅᑖᖅ. 
 

 



ᐱᖓᔪᐊᑦ, ᒪᐃ 15, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

1118 

ᐃᑦᓯᕙᐅᑕᖅ (ᑐᓵᔨᑎᒍᑦ):  ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐱᓯᒪᑦᑎᓐᖏᓚᖓ ᐊᕐᕌᓂᐅᔪᓂᑦ 
ᑭᓯᐊᓂᓕ ᑐᓂᓯᔪᓐᓇᖅᑯᖓ ᑐᑭᓯᑎᑦᑎᒋᐊᕈᑎᓂᑦ ᑲᑎᒪᔨᒧᑦ ᐅᖃᖅᓯᒪᑦᑎᐊᖅᑐᓂᑦ ᖃᓄᑎᒋ 
ᐊᒥᓱᕈᒃᑲᓂᖅᓯᒪᒻᒪᖔᑕ ᐊᒻᒪᓗ ᖃᓄᐃᓐᓂᖏᓐᓄᑦ ᐊᕐᕌᒎᔪᓄᑦ.  ᑕᒪᓐᓇ ᐱᑐᐊᕈᒃᑯ ᑐᓂᓯᒐᔭᖅᑲᕋ 
ᑐᑭᓯᑎᑦᑎᒋᐊᕈᑎᐅᔪᓂᑦ ᑲᑎᒪᔨᒧᑦ.  ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᖃᐅᔨᒃᑲᐃᓗᑎᑦ ᐊᐱᕆᒃᑲᓂᕐᓂᐊᕐᒪᖔᖅᐱᑦ, ᑐᑐ, 2-ᒥᓂᓯᖃᖅᑯᑎᑦ ᐊᒻᒪᓗ 
45 ᓴᑲᓐᔅ ᑐᑐ. 
 
ᑐᑐ:  ᖁᔭᓐᓇᒦᒃ, ᐃᑦᓯᕙᐅᑖ, ᐃᑦᓯᕙᐅᑖ ᒥᓂᔅᑕᐅᔪᖅ, ᓂᕆᐅᒋᓂᐊᖅᑕᖃ ᑕᓇ ᑐᑭᓯᒋᐊᕈᑕᐅᔪᖅ 
ᐊᐱᕆᒍᒪᒻᒥᔪᖓ ᐱᓕᕆᕕᐅᔪᑦ ᓱᒻᒪᖓᑕ ᐱᓯᓚᒪᑦᑎᓇᓱᑦᑐᑎᒃ ᐅᕐᓂᓪᓗᑦᑐᓂ ᑕᖅᑲᓂ. 
 
ᐃᖅᑲᐅᒪᑦᑎᐊᕈᒪ ᐊᒥᓱᑲᓪᓚᒻᒪᕆᐅᒻᒪᑕ ᓇᒻᒪᒋᔭᐅᓐᖏᑦᑐᑦ ᑕᖅᑲᓂ ᐊᒻᒪᓗ ᑐᓴᕈᒪᔪᖓ, ᐊᒻᒪᓗ ᐊᑕᐅᓯᑦ 
ᐱᓕᕆᕕᐅᔪᖅ ᐃᓱᒫᓗᑎᖃᕐᒥᔪᑦ ᐊᒻᒪᓗ ᓱᓇᓱᐊᖅᑲᑦ ᐊᒻᒪᓗ ᐅᖃᐅᓯᕆᓗᒍ ᐊᒥᓱᑦ ᐅᕐᓂᓪᓗᑦᑐᓂ 
ᐱᖃᑦᑕᖅᑕᕗᑦ? ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ ᐃᑦᓯᕙᐅᑕᖅ. ᐃᖅᑲᓇᐃᔭᖅᑏᖃᐃ 
ᑐᑭᓯᕙᓪᓕᐊᒻᒪᑕ ᑐᓵᔭᐅᒃᑲᓐᓂᕈᒪᓂᕐᒥᑦ. ᑕᐃᒪᐃᒻᒪᑦ ᐊᒥᓱᑲᓪᓚᐃ ᐃᓄᐃᑦ ᑐᓵᔭᐅᒃᑲᓐᓂᕈᒪᔪᑦ ᐅᐱᓐᓇᕋᓂ 
ᐃᓕᓐᓂᐊᖅᓯᒪᓂᖅᓴᐅᓕᓐᖓᑕ ᐊᑐᖅᑕᐅᓂᖓᓂᑦ ᑐᓵᔭᐅᒃᑲᓐᓂᕈᒪᓂᕐᒥᑦ ᐊᐅᓚᓂᖓᓂᑦ ᐊᒻᒪᓗ ᒪᓐᓇᐅᔪᖅ 
ᐃᓕᓐᓂᐊᑎᑦᑎᕗᒍᑦ ᐊᒻᒪᓗ ᑐᑭᓯᐅᒪᑎᑦᑎᓗᑕ ᒪᓕᒋᐊᓕᖏᓐᓂᑦ. ᖁᔭᓐᓇᒥᒃ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᑑᑑ 
 
ᑑᑑ: ᖁᔭᓐᓇᒥᒃ, ᐃᑦᓯᕙᐅᑕᖅ. ᐃᑦᓯᕙᐅᑖ ᐅᑉᐱᕆᔭᕋ ᒥᓂᔅᑕᐅᔪᖅ ᐅᖃᐅᓯᖃᖅᑲᐅᒪᑦ 
ᑐᓵᔭᐅᒃᑲᓐᓂᕈᒪᓂᕐᒥᑦ, ᑐᑭᖏᓐᓂ ᐊᔾᔨᒋᓐᖏᒥᒻᒪᑕ, ᑐᓵᔭᐅᒃᑲᓐᓂᕈᒪᔪᑦ ᐅᕙᓂᒻᒪ ᐊᑭᑦᑐᕋᐅᒻᒥ ᐅᕝᕙᓘᓐᓂ 
ᑕᐃᒪᐃᑦᑐᐸᓗᒻᒥ. ᐅᓐᓂᕐᓗᑦᑐᑦ ᐃᒪᐃᑦᑑᕗᖅ ᐃᖅᑲᓇᐃᔭᖅᑎ ᐃᑉᐱᓂᐊᑉᐸᑦ ᑲᒪᒋᔭᐅᑲᒻᒪᑐᓂᐅᒋᐊᖅ, 
ᐊᒻᒪᓗ ᑲᒪᒋᔭᒥᓂᐅᓪᓗᓂ ᑕᐃᒪᐃᒋᐊᖃᖅᑎᓐᓇᒋᑦ ᒪᓕᑦᑐᒍ ᐊᖏᕈᑕᐅᓯᒪᔪᓂ. ᖃᐅᔨᒪᓕᖅᑯᑎ ᒥᓂᔅᑕᐅᔪᖅ 
ᑕᑯᒐᐃᐸᑦ ᐊᑲᐅᓐᖏᓕᐅᕈᑎᑎᓪᓗᒍ, ᐊᒥᓲᓂᖏ ᐅᓐᓂᕐᓗᑦᑐᑦ ᐃᖃᑦᑕᖅᑕᕗᑦ. ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ ᐃᑦᓯᕙᐅᑕᖅ. ᐅᖃᐅᓯᖃᖅᑲᐅᔪᖓ 
ᐅᓐᓂᕐᓗᓐᓂᕐᒥ. ᐃᔅᕙᐅᑖᖅ. ᑐᑭᓯᓇᕆᐊᕐᓗᓂ. ᖃᐅᔨᓴᒃᑲᓐᓂᕆᐊᖃᕐᒥᔭᕗᑦ ᑕᓐᓇ ᓇᑭᓐᖓᕐᒪᖓᑕ ᐊᒻᒪᓗ 
ᓇᓕᐊᓐᓂᑦ ᐱᓕᕆᕕᐅᔪᒥ ᑕᐃᒪᐃᒻᒪ ᒥᑭᓪᓗᒋᐊᖅᑎᓐᓂᐊᕋᑦᑎᒍ ᐅᓐᓂᕐᓗᑦᑐᑦ. ᓈᓴᐅᑎᖏ ᒪᓐᓇ  

ᐱᓯᒪᑐᐃᓐᓇᑕᒃᑲ, ᒪᓐᓇᐅᔪᖅ, ᓈᓴᐅᑎᑐᐃᓐᓇᐃ ᐱᓯᒪᒐᒃᑎᑦ; ᖃᐅᔨᒪᓐᖏᑦᑐᖓ ᖃᓄᖅ 
ᐱᐅᓯᒃᑲᓐᓂᕈᓐᓇᕐᒪᖓᑦᑕ. ᐃᓱᒪᖅᓴᖅᓯᐅᕈᓐᓇᖅᑐᒍᒃᑭᐊᓯᓂ ᕿᒥᕐᕈᓗᒋᑦ ᐊᒻᒪᓗ ᖃᐅᔨᓴᒃᑲᓂᕐᓗᒋ ᐊᒻᒪᓗ 
ᖃᓄ ᐱᐅᓯᒃᑲᓐᓂᕈᓐᓇᕐᒪᖔ. ᐊᖏᖃᑎᒌᒐᓱᓐᓂᑯᖅᑲᐃ, ᐅᖃᖃᑎᖃᕐᓗᓂ ᐃᓄᒻᒥᑦ 
ᐅᕐᓂᓪᓗᑎᑕᐃᓕᒪᑎᑦᑎᒍᓐᓇᖅᑐᒍ ᐅᖃᖃᑎᒋᑐᐃᓐᓇᕐᓗᑕ.  
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᑑᑑ ᐅᑕᖅᑭᑲᐃᓐᓇᕆᑦ. 
 
ᑑᑑ: 10ᓴᑲᖃᕆᐊᖃᖅᑐᖓ, ᐃᑦᓯᕙᐅᑕᖅ. ᒥᓂᔅᑕᐅᔪᖅ ᐱᑕᖃᖅᑎᑦᑎᒍᓐᓇᖅᑲ ᐱᑕᖃᖅᑎᑦᑎᓕᖅᑲᑕ 
ᑐᑭᓯᒋᐊᕈᑎᓂᑦ ᐱᑕᖃᖅᑎᑦᑎᒍᓐᓇᖅᑲ ᐊᕕᑦᑐᖅᓯᒪᔪᓂᑦ ᑭᓱᒨᓚᐅᕐᒪᖓᑕ, ᓇᓕᐊᓐᓂᓚᐅᕐᒪᖓᑕ 
ᐱᓕᕆᕕᓂ, ᖃᓄ ᖁᑦᑎᓐᓂᖓ, ᖁᑦᑎᓐᓂᖓ ᐅᕝᕙᓘᓐᓂᑦ ᖃᐅᓄᐃᑦᑐᓂᖏ ᐃᖅᑲᓇᐅᔮᑦ ᑎᑎᖅᑕᐅᓯᒪᔪᓂ 
ᖃᐅᔨᓴᕈᑕᐅᔪᓂᑦ ᓴᖅᑭᖅᑎᑕᐅᕙᑦᑐᓂᑦ ᐱᖓᓱ ᑕᖅᑭᑦ ᐊᓂᒍᕋᐃᒻᒪᑕ ᐊᒻᒪᓗᑦᑕᐅᖅ ᓇᑭᓐᖓᕐᒪᖓᑕ, 
ᖃᓪᓗᓇᕐᒥᖓᓐᒪᖓᑕ ᐅᕝᕙᓘᓐᓂ ᐃᓄᓐᓂ ᐃᖅᑲᓇᐅᔭᖅᑎᓂᑦ? ᖁᔭᓐᓇᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᕿᓚᕝᕙᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ ᐃᑦᓯᕙᐅᑕᖅ. ᐄ, ᐊᕕᑦᑐᖅᓯᒪᔪᓂ 
ᑐᓂᓯᓂᐊᖅᑯᒍᑦ ᓇᓕᐊᖑᒻᒪᖔ ᐱᓕᕆᕕᐅᔪᖅ ᓇᑭᓐᖓᕐᒪᖓᑕ ᐊᒻᒪᓗ ᖃᓄᐃᑦᑐᒥᒻ 
ᐃᖅᑲᓇᐅᔭᖃᓚᐅᕐᒪᖓᑕ ᑭᓯᐊᓂ ᐊᑎᖏᓐᓂ ᑐᓂᓯᔾᔮᖏᑦᑐᖓ. ᑐᓂᓯᔾᔮᖏᑦᑐᒍᑦ ᐊᑎᕐᓂᑦ 
ᒪᓕᒐᓕᐅᖅᑎᓄᑦ. ᒪᓕᒐᓕᐅᖅᑎ ᖃᐅᔨᒪᖁᔭᒃᑲ ᐊᑐᕐᓂᑦ ᑐᓂᓯᔾᔮᖏᑦᑐᒍᑦ, ᐃᑲᔫᓯᐊᕈᓐᓇᖅᑐᓂᑦ 
ᐅᕝᕙᓘᓐᓂ ᐃᑲᔫᓯᐊᕈᓐᓇᖏᑦᑐᓂᑦ. ᖁᔭᓐᓇᒥᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᑐᑐ. 
 
ᑐᑐ:  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐊᑎᕐᓂᑦ ᐊᐱᖅᑯᓯᖃᖅᑲᐅᓐᖏᓚᖓ.  ᑕᒪᓐᓇ ᑲᓐᖑᓇᖅᑑᒐᔭᖅᑐᖅ 
ᐊᒻᒪᓗ ᑕᐃᒪᐃᑦᑐᒥᑦ ᑐᓂᓯᔪᒪᒐᔭᓐᖏᓚᒍᑦ ᐃᓄᓐᓄᑦ.  ᑭᓯᐊᓂᓕ ᐃᓚᖏᑦ ᑐᑭᓯᑎᑦᑎᒋᐊᕈᑎᐅᔪᑦ 
ᐱᔪᒻᒪᒐᔭᖅᑲᒃᑲ. 
 
ᑭᖑᓪᓕᖅᐹ ᐊᐱᖅᑯᓯᔅᓴᕋ, ᑕᒪᔅᓱᒧᖓᑐᐊᖅ ᐃᓂᖃᖅᐸᓪᓚᐃᓕᕋᒪ.  ᐅᖃᐅᓯᕆᖅᑲᐅᔭᓐᓂ 
ᐅᖃᕆᐊᓕᖅᑎᓪᓗᖓ ᐃᑦᓯᕙᐅᑖᖅ ᔫᑳᓐ ᒐᕙᒪᒃᑯᑦ ᐃᖅᑲᓇᐃᔭᖅᑐᖁᑎᖏᑕ ᑲᑎᒪᔨᖏᑦ ᐃᖅᑲᓇᐃᔮᖃᖅᑯᑦ 
ᔫᑳᓐ ᒐᕙᒪᒃᑯᑦ ᐃᖅᑲᓇᐃᔭᖅᑎᖁᑎᖏᑦᑕ ᓄᖅᑲᑐᔅᓯᐅᑎᔅᓴᖏᑦ ᓯᓚᑖᒍᑦ ᑲᓇᑕᒥ ᒐᕙᒪᒃᑯᑦ 
ᓄᖅᑲᑐᔅᓯᐅᑎᔅᓴᖏᓐᓄᑦ ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᕈᓐᓃᖅᑲᑕ ᑮᓇᐅᔭᖅᑖᕆᒐᔭᖅᑕᖏᑦ.  ᒐᕙᒪᒃᑯᑦ 
ᓄᓇᕗᒻᒥ ᐸᕐᓇᐅᑎᖃᕆᕚᑦ ᐊᑐᓐᖏᓪᓗᒍ ᑲᓇᑕᒥ ᒐᕙᒪᒃᑯᑦ ᓄᖅᑲᑐᖅᓯᐅᑎᖏᓄ ᐋᑭᓕᐅᑎᐅᖃᑦᑕᕋᔭᖅᑐᑦ 
ᐊᒻᒪᓗ ᓄᑖᕐᒥᑦᑕᐅᖅ ᓴᓇᓗᑎᑦ ᒫᓂ?  ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᑮᓇᐅᔭᓕᕆᔨᒃᑯᑦ 
ᑭᐅᑦᑎᐊᓂᖅᓴᐅᒐᔭᖅᑯᑦ ᐊᐱᖅᑯᓯᕆᔭᓐᓄᑦ.  ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᑕᕝᕙᑐᐊᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ.  ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓂ, ᐋᔩᖃᑎᖃᕋᔭᖅᑯᑦ 
ᐊᒻᒪᓗ ᐱᖃᓯᐅᔾᔭᐅᒐᔭᖅᑯ ᐃᓄᐃᑦ ᖃᐅᔨᒪᔭᑐᖃᖏᑦ.  ᑕᒪᓐᓇ ᐊᑎᖅᑕᐅᑉᐸᑦ ᐃᓄᐃᑦ ᖃᐅᔨᒪᔭᑐᖃᖏᑦ  

ᐊᑭᐅᓂᖅᓴᐅᓂᐊᖅᑐᒋᕙᕋᓕ ᐊᖏᕈᑎᐅᓂᐊᖅᑐᒥᑦ ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ ᐋᔩᖃᑎᒌᓐᓂᐅᓴᔪᓄᑦ.  
ᑕᐃᒪᐃᒍᓐᓇᖃᑦ.  ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᑕᑯᕋᑖᓐᖏᓚᖓ ᐃᓵᔅᓯᒪᔪᓂᑦ ᐊᒡᒐᓂᑦ.  
ᐅᑲᓕᖅ.  ᓂᐱᖃᓗᐊᓐᖏᓚᐅᕆᔅᓯ.  ᐊᕐᕚᓪᓗᒃ. 
 
ᐊᕐᕚᓪᓗᒃ:  ᖁᔭᓐᓇᒦᒃ, ᐃᑦᓯᕙᐅᑖᖅ.  ᒥᓂᔅᑕ ᑐᓂᐅᖅᑲᐃᔪᓐᓇᖅᑯ ᐊᐱᖅᑯᑎᔅᓴᓂᑦ 
ᐃᖅᑲᓇᐃᔭᖅᑎᖏᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᒥᓂᔅᑕᐅᔪᓄᑦ ᐊᑲᐅᑐᐊᖅᐸᑦ.  ᐅᖃᕇᖅᓯᒪᒻᒪᑦ 
ᒥᓂᔅᑕᑐᐊᖑᔪᖅ ᑭᐅᔪᓐᓇᖅᑐᖅ ᑖᔅᓱᒥᖓ ᐊᐱᖅᑯᓯᐅᔪᒥᑦ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ.  ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ:  ᖁᔭᓐᓇᒦᒃ, ᐃᑦᓯᕙᐅᑖᖅ.  ᑭᐅᔾᔪᑎᒋᖅᑲᐅᔭᓐᓄᑦ ᐅᖃᕆᐊᖅᑲᐅᕗᖓ 
ᑭᐅᑎᑕᑐᐊᕆᔪᓐᓇᕋᔭᖅᑲᕋ ᒥᓂᔅᑕᐅᔪᖅ ᑲᒪᔪᖅ ᑮᓇᐅᔭᓕᕆᓂᕐᒧᑦ.  ᐅᖃᖅᑲᐅᓐᖏᓚᖓ ᑭᐅᓂᐊᕐᓂᕋᖅᑐᒍᑦ 
ᐅᕝᕙᓘᓐᓃᑦ ᑭᐅᖁᓪᓗᒍ.  ᐅᖃᑐᐃᓐᓇᖅᑲᐅᕗᖓ ᐱᐅᓂᖅᓴᐅᒐᔭᖅᑯ ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓄᑦ 
ᑭᐅᑉᐸᑦ ᐊᐱᖅᑯᓯᐅᔪᒧᑦ.  ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ):  ᐃᑦᓯᕙᐅᑖᖅ, ᐃᓱᒪᖅᑲᐅᒐᒪᓕ ᑭᐅᖁᓗᒍ ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ 
ᐅᖃᓚᐅᖅᑎᓪᓗᒍ ᐊᑲᐅᒋᓂᖅᓴᕆᒐᔭᕐᓂᕋᖅᑐᒍ ᑭᐅᑉᐸᒍ.  ᐃᓱᒪᕋᑖᕋᒪ ᐊᐱᕆᑦᑕᐅᑎᒋᓂᐊᖅᑐᒋᓪᓗᒍ 
ᒥᓂᔅᑕᐅᔪᖅ ᑭᐅᖁᓗᒍ ᑕᒪᓐᓇ ᐊᐱᖅᑯᓯᐅᔪᖅ.  ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ:  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐃᑦᓯᕙᐅᑖᖅ, ᒫᓐᓇᐅᔪᖅ ᐃᓚᒋᔭᐅᖃᑕᐅᕗᒍᑦ 
ᒐᕙᒪᒃᑯᓐᓂ ᐃᖅᑲᓇᐃᔭᕈᓐᓃᖅᑐᓄᑦ ᐊᑭᓕᐅᑕᐅᒐᔭᖅᑐ ᑲᓇᑕᒥ ᒐᕙᒪᒃᑯᓂ ᐊᒻᒪᓗ ᐱᖃᑕᐅᔪᓐᓃᖅᑯᒍᑦ, 
ᑭᓯᐊᓂᓕ ᐅᖃᖅᓯᒪᕗᑦ ᐃᓚᒋᔭᐅᔪᓐᓇᕋᑦᑕ ᒪᕐᕉᓄᖅᑲᐃ ᐅᕝᕙᓘᓐᓃᑦ ᐱᖓᓱᓄᑦ ᐊᕐᕌᒍᓄᑦ.  ᒪᓐᓇ 
ᕿᓂᓪᓚᕆᓐᖏᓚᒍᑦ ᓇᒻᒥᓂᖅ ᐋᖅᑮᒐᓱᓐᓂᕐᒥᑦ ᑕᐃᒪᐃᑦᑐᒥᑦ ᑭᓯᐊᓂᓕ ᖃᖓᑐᐃᓐᓇᒃᑯᑦ ᐃᓱᒪᓇᕋᔭᖅᑯ.  
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᖕ.  ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᕋᓱᕋᑖᖅᑐᖓ, ᐊᐱᕆᓱᒋᕋᑖᕋᒃᑭᑦ ᐅᕙᓐᓂᒃ 
ᑭᐅᖁᔨᓱᒋᓪᓗᑎᑦ ᒪᓕᖓᓕᐅᖅᑎᓕᒫᑦ ᐊᐱᖅᑯᑎᖏᓐᓂᒃ ᑭᓯᐊᓂ ᐊᐱᕆᔪᒪᒻᒥᒐᒪ ᐱᔾᔪᑎᒋᓪᓗᒋᑦ 
ᐊᑲᐅᓐᖏᓕᐅᕈᑕᐅᕙᑦᑐᑦ ᖁᕕᐊᓱᓐᖏᒍᑕᐅᕙᑦᑐᓘᓐᓃᑦ ᐊᒻᒪᓗ ᐅᖃᕋᓱᕋᑖᖅᑐᖓ ᐱᐅᓂᖅᐸᐅᒐᔭᕆᐊᖓ 
ᐋᖅᑭᑕᐅᓐᓂᖅᑲᑦ ᑖᒃᑯᓇᓂ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᖅᑎᑦᑎᔨᐅᓪᓗ. 
 
ᑕᐃᒫᒃ ᐅᖃᕋᓱᕋᑖᖅᑐᖓ ᐅᖃᐅᓯᖃᕋᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑭᖑᓪᓕᖅᐹᒥ ᐅᖃᐅᓯᕆᕋᑖᖅᑕᕐᓂᒃ. 
ᑕᒪᓐᓇ ᐊᑲᐅᓐᖏᓕᐅᕈᑕᐅᕙᑦᑐᓄᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᑎᑦᑎᔨᖏᓐᓄᓪᓗ. ᐅᖃᐅᓯᔅᓴᑐᐃᓐᓇᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓃᖅ. ᑑᑐ. 

ᑑᑐ: ᐃᑦᓯᕙᐅᑕᖅ, ᐃᑲᔪᖅᓯᒋᐊᕈᑎᑐᐃᓐᓇᖅ, ᑲᒪᒋᔭᐅᕙᑦᑐᖃᐃ ᑕᕝᕙᓂ ᐱᓕᕆᕕᐅᔪᒥ ᒥᓂᔅᑕᒨᕆᐊᓕᖃᐃ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᓪᓗ ᑕᕝᕙᓃᑦᑐᖃᖅᑲᑦ ᑐᓂᔭᐅᔭᕆᐊᓕᖃᐃ ᑖᔅᓱᒧᖓ ᑕᐃᒪ ᐃᒻᒪᖃ 
ᑕᒪᓐᓇ ᐃᓱᒪᔅᓴᖅᓯᐅᕈᑎᔅᓴᖅ. ᒥᓂᔅᑕᖃᐃ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᓪᓗ ᐅᑎᖅᑎᑦᑎᔭᕆᐊᓕᒃ 
ᑲᒪᒋᔭᕆᐊᓕᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᓈᒻᒪᖏᑦᑐᒥᒃ ᖃᐅᔨᓐᖏᑦᑐᖓ ᐅᖃᐅᓯᕆᔭᖏᓐᓄᑦ 
ᐃᑦᓯᕙᐅᑕᖅ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᕆᔭᑦᑎᓐᓄᑦ ᓵᓐᖓᒐᓱᐊᑦᑎᐊᕐᓂᐊᓕᖅᑯᒍᑦ. ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑐᑭᓯᓇᖅᓯᑎᒋᐊᑐᐃᓐᓇᕐᓗᒋᑦ ᐃᓚᖏᑦ ᐅᖃᐅᓯᐅᖅᑲᐅᔪᑦ 
ᐅᐊᑦᑎᐊᕈ ᐊᒻᒪᓗ ᐅᖓᑖᓅᓗᐊᖃᑦᑕᒻᒪᕆᒻᒪᑕ ᐃᓚᖏᑦ ᐊᐅᓚᓂᐅᔪᑦ ᐃᖅᑲᐃᔭᖅᑐᓕᕆᔨᒃᑯᓐᓂᒃ ᐊᒻᒪᓗ 
ᑮᓇᐅᔭᓕᕆᔨᒃᑯᓐᓂᒃ ᐱᓗᐊᖅᑐᒥᑦ ᑲᒪᔭᕆᐊᖃᓕᕋᐃᒻᒪᑕ ᑕᒪᐃᓐᓄᑦ ᐋᔩᕈᑎᖃᕋᓱᐊᕐᓂᕐᒥᒃ. ᐱᔾᔪᑎᒋᓪᓗᒍ 
ᓇᓗᓇᓐᖏᑦᑐᖅ ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᒪᓲᖑᓂᖓᓄᑦ ᑕᒪᐃᓐᓄᑦ ᐋᔩᕈᑎᖃᕋᓱᐊᕐᓂᕐᒥᒃ. 
ᑕᒪᓐᓇ ᑐᑭᓯᓇᖅᑐᖅ. 
 
ᐅᕙᖓᓕ ᐃᑦᓯᕙᐅᑕᐅᓪᓗᖓ ᑮᓇᐅᔭᓕᕆᓂᕐᒥᒃ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ ᒥᓂᔅᑕᐅᓂᕋ 
ᑮᓇᐅᔭᓕᕆᔨᒃᑯᓐᓄᑦ ᐊᑐᓐᖏᓪᓗᒍ ᐱᓕᕆᐊᕆᒋᓕᒐ ᓴᖅᑭᖅᓯᒪᔪᖅ ᓯᕗᓕᖅᓯᔨᐅᒐᓱᓐᓂᖅ ᐊᐃᕙᓂᕐᓄᑦ 
ᐱᔾᔪᑎᒋᓪᓗᒍ ᑕᒪᐃᓐᓅᖓᓂᖅᓴᐅᒻᒪᑦ, ᒐᕙᒪᒃᑯᓕᒫᓃᑦᑐᓂ ᐊᒻᒪᓗ ᑮᓇᐅᔭᐃᑦ ᐃᑲᔪᖅᑐᐃᔾᔪᑕᐅᕙᒻᒪᑕ 
ᖃᐅᔨᓴᖅᑕᐅᓂᕆᕙᑦᑕᖏᓐᓄᑦ ᐊᐃᕙᓂᐅᕙᑦᑐᑦ ᓇᓪᓕᐊᑐᐃᓐᓇᐅᒐᓗᐊᖅᑲᑕ ᓄᓇᕗᒥ ᐃᓕᓴᐃᔨᓄᑦ 
ᐅᕝᕙᓘᓐᓃᑦ ᓄᓇᕗᒥ ᐃᖅᑲᓇᐃᔭᖅᑏᑦ ᑎᒥᖓᓐᓄᑦ. ᑕᕝᕙᓐᖓᑦ ᑲᑎᓯᒪᔪᑦ ᐊᒻᒪᓗ ᐅᖓᑖᓅᖅᐸᑦᑐᑎᒃ 
ᐊᒻᒪᓗ ᑐᑭᓯᓇᕐᓂᖅᓴᐅᕙᓪᓚᐃᓕᖅᑐᖅ ᐊᒻᒪᓗ ᐊᑲᐅᓐᖏᓕᐅᕈᑕᐅᓚᐅᕋᓂ ᑲᒪᒋᔭᖃᖃᑦᑕᑎᓪᓗᖓ 
ᑕᒪᒃᑮᓐᓄᒃ ᐱᓕᕆᕕᐅᔫᓐᓄᒃ ᐊᒻᒪᓗ ᒫᓐᓇ ᐊᓯᐊᓂᒃ ᒥᓂᔅᑕᑕᖃᓕᖅᑐᓂ ᑲᒪᕙᑦᑐᒥᒃ ᑕᒪᑐᒥᖓ. 
 
ᐊᔾᔨᒌᓐᖏᑦᑐᒥᒃ ᐱᑕᖃᓐᖏᑦᑐᖅ ᐃᑦᓯᕙᐅᑕᖅ, ᒥᓂᔅᑕ ᕿᓚᕝᕙᖅ ᐃᓕᓐᓂᐊᕐᓂᓕᕆᓂᕐᒧᑦ 
ᒥᓂᔅᑕᐅᓚᐅᖅᓯᒪᓐᖏᑦᑐᖅ. ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕ ᓵᒦᖃᑎᖃᖅᑐᓂ ᐃᖅᑲᓇᐃᔭᖅᑐᓕᕆᓂᕐᒧᑦ 
ᒥᓂᔅᑕᒥᒃ ᐊᒻᒪᓗ ᐃᑦᓯᕙᐅᑕᖓᓐᓂᒃ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ ᐱᔾᔪᑎᒋᓪᓗᒍ ᑕᒪᐃᓐᓄᑦ 
ᐋᔩᕈᑎᖃᕐᓂᖅ ᓄᓇᕗᒥ ᐃᓕᓴᐃᔩᑦ ᑎᒥᖓᓐᓄ.  
 
ᑕᐃᒫᔅᓴᐃᓐᓇᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖁᑎᖏᑎᑐᑦ, ᒥᓂᔅᑕ ᐲᑯ ᑕᒪᐅᓐᖓᖅᑯᖅ ᓵᒧᑦ. ᑕᐃᒪ, 
ᐱᔾᔪᑕᐅᓕᖅᑯᖅ ᓇᓪᓕᐊᓐᓂᒃ ᐋᔩᕋᓱᐊᖅᑐᓃᑦᑕᓂᐊᕐᒪᖔᖅ ᒐᕙᒪᒃᑯᑦ ᐱᖃᑎᖃᕐᓗᑎᒃ ᐊᔾᔨᒌᓐᖏᑦᑐᓂᒃ 
ᒥᓂᔅᑕᐅᔪᓂᒃ ᑲᒪᕙᑦᑐᓂᒃ ᓵᒨᖁᓪᓗᒋᑦ ᐊᒻᒪᓗ ᐃᓂᒋᔭᕋ ᐃᑦᓯᕙᐅᑕᐅᓪᓗᖓ ᑐᑭᒧᐊᑦᑎᑦᑎᔭᕆᐊᖃᖅᑐᖓ 
ᑕᒪᐃᓐᓂᒃ ᑖᒃᑯᓄᖓ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ. ᖁᔭᓐᓇᒦᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑐᓴᖅᑎᑦᑎᔪᒪᔪᖓ ᐱᕙᓪᓕᐊᓂᑦᑎᓐᓂᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᓯᒪᔪᖃᕐᖓᑦ ᑐᓴᖅᑎᑦᑎᒍᒪᔪᒥᒃ. ᓈᒻᒪᓴᖅᑐᑦ?  ᓈᒻᒪᓴᓐᖏᑦᑐᑦ? 
ᖃᐃᖁᔪᓐᓇᖅᓯᔭᓯ ᐅᖃᖅᑎ. ᖁᔭᓐᓇᒦᒃ ᒥᓂᔅᑕ ᐊᒻᒪᓗ ᐅᓂᒃᑳᕆᐊᖅᑐᖅᓯᒪᔪᖁᑎᑎᑦ. 

ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑖ 20, ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᑦ ᑲᑎᒪᐅᓯᖃᖅᑲᐅᕗᑦ ᒪᓕᒐᒃᓴᖅ 6ᒥᒃ 
ᐊᒻᒪ ᓇᓚᐅᒃᓵᒐᕐᓂᑦ ᐊᒻᒪ ᑲᔪᓯᒋᐊᕈᒪᕗᑦ. ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ 
ᐅᓂᒃᑳᖓᑦ ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖ. ᐱᒋᐊᖅᑎᑕᐅᔪᖃᕐᒪᑦ. ᐊᐃᑉᐲᔪᖃᖅᐹ. ᐅᐃᓕᐊᒻᔅ. ᐱᒋᐊᖅᑎᑕᒧᑦ. 
ᓈᒻᒪᓴᖅᑐᑦ. ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. ᓈᓴᐅᑖ 21, ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 8, ᒪᓕᒐᖅ ᐋᖅᑭᒋᐊᕆᓂᕐᒥᒃ ᐅᑎᖃᑦᑕᐃᓐᓇᖅᑐᒥᒃ ᑮᓇᐅᔭᖃᕐᕕᒻᒥᒃ - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᐸᓐᓂᖅᑑᒧᑦ ᒪᓕᒐᒃᓴᖅ 8 ᒪᓕᒐᖅ ᐋᖅᑭᒋᐊᕆᓂᕐᒥᒃ ᐅᑎᖃᑦᑕᐃᓐᓇᖅᑐᒥᒃ ᑮᓇᐅᔭᖃᕐᕕᒻᒥᒃ 
ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᑦ. ᐊᖏᓐᖏᑦᑐᑦ. ᑲᔪᓯᕗᖅ ᐊᒻᒪ ᒪᓕᒐᒃᓴᖅ 8 ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖃᓕᖅᐳᖅ. ᓈᓴᐅᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᐱᖓᔪᐊᓐᓂᒃ 
ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑰᒃ): ᖁᔭᓐᓇᒦᒃ, ᐅᖃᖅᑏ. 
 
ᑲᑎᒪᔾᔪᑎᔅᓴᐃᑦ ᕿᑎᖅᑰᑦ, ᒪᐃ 16ᒥ. 
 
1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 
5. ᐃᓕᑕᖅᓯᓂᖅ ᐳᓛᖅᑎᓂᑦ 
6. ᐅᖃᒃᑯᑦ ᐊᐱᖅᑯᑎᑦ 
7. ᑎᑎᖅᑲᒃᑯᑦ ᐊᐱᖅᑯᑎᑦ 
8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
9. ᑭᐅᔾᔪᑎᑦ ᒪᑐᐃᕈᑎᒧᑦ 
10. ᐊᑎᓕᐅᕈᑕᐅᓯᒪᔪᑦ 
11. ᑲᑎᒪᔨᕋᓛᓂᑦ ᐅᓂᒃᑳᑦ 

 



ᐱᖓᔪᐊᑦ, ᒪᐃ 15, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

 

1123 

 
12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 
13. ᑎᑎᖅᑲᓂᑦ ᓴᖅᑭᑎᕆᓂᖅ 
14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 
15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 
16. ᐱᒋᐊᖅᑎᑕᐃᑦ 
17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 
• ᒪᓕᒐᒃᓴᖅ 3 
• ᒪᓕᒐᒃᓴᖅ 4 
• ᒪᓕᒐᒃᓴᖅ 5 
• ᒪᓕᒐᒃᓴᖅ 6 
• ᒪᓕᒐᒃᓴᖅ 7 
• ᒪᓕᒐᒃᓴᖅ 9 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 
21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᒪᓕᒐᓕᐅᕐᕕᒃ ᒪᑐᑲᐃᓐᓇᖅᐳᖅ ᕿᑎᖅᑰᖑᓇᓱᓐᓂᖓᓂ, 10:0-ᐸᑦ ᐅᓪᓛ.. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᒪᑐᔪᖅ 8:18 ᐅᓐᓄᒃᑯᑦ

